
    மேலாண்மை வபான்னுச்சாம்‌ புதினங்களில்‌ மார்க்சியம்‌ அழகப்பா பல்கலைக்கழகத்தீல்‌ பகுதிரோரோ முனைவர்‌ ௫.௦.) படத்திற்காக ௮அளிக்கப்பெறும்‌ ஆயவ மன்‌ ஆய்வுச்‌ சுருக்கம்‌ (Synopsis) ப. மாரியப்பன்‌, (பதிவு எண்‌ : 0082) நெறியாளர்‌ முனைவர்‌ பா. சயாறா போஸ்‌ உதவிப்‌ பேராசிரியர்‌ அரசு கலைக்கல்லூரி மலூர்‌ - மதுரை ல்க ழி ம்‌ ட ல்‌ ஓ ALAGAPPA UNIVERSITY 2 வ டே தம்ழ்த்துறை அழகப்பா பல்கலைக்கழகம்‌ (தேசியத்‌ தர மதிப்பீட்டுக்‌ குழுவின்‌ மறுமதிப்பீட்டில்‌ '&' மதிப்புப்‌ பெற்றது காரைக்கும - 63௦ 003 ரவம்பா- ௨013

  
    ஹூறியாளர்‌ சான்றிதழ்‌ முனைவர்‌ பா. சுபாஷ்போஸ்‌, உதவிப்‌ பேராசிரியர்‌, தமிழ்த்துறை, அரசு கலைக்கல்லூரி, மேலூர்‌, மதுரை - 625 106 “மேலாண்மை பொன்னுச்சாமி புதினங்களில்‌ மார்க்சியம்‌” என்னும்‌ தலைப்பில்‌ ப. மாரியப்பன்‌ அவர்கள்‌ செய்துள்ள இவ்வாய்வேடு அழகப்பா பல்கலைக்கழகத்தில்‌ பகுதிநேர முனைவர்‌ (Ph.D) பட்டத்திற்காகத்‌ தன்னியலாகச்‌ செய்யப்‌ பெற்றது என்றும்‌, இவ்வாய்வின்‌ மீது வேறு எந்த ஆராய்ச்சிப்‌ பட்டமும்‌ ஆய்வாளருக்கு அளிக்கப்‌ பெறவில்லை என்றும்‌ சான்றளிக்கின் றேன்‌. இடம்‌: காரைக்குடி நெறியாளர்‌ நாள்‌: (பா. ௬பாஷ்போஸ்‌)

  
    ஆய்வாளர்‌ உறுதீஹாழ்‌ ப. மாரியப்பன்‌, பகுதிநேர முனைவர்‌ பட்ட ஆய்வாளர்‌, பதிவு எண்‌: 0032 தமிழ்த்துறை, அழகப்பா பல்கலைக்கழகம்‌, காரைக்குடி - 630 003. “மேலாண்மை பொன்னுச்சாமி புதினங்களில்‌ மார்க்சியம்‌” என்னும்‌ தலைப்பில்‌ பகுதிநேர முனைவர்‌ (Ph.D) பட்டத்திற்காகச்‌ செய்யப்பட்ட இவ்வாய்வு எனது சொந்த முயற்சியில்‌ உருவானதாகும்‌. இதற்கு முன்‌ வேறு எந்த ஆராய்ச்சிப்‌ பட்டத்திற்கும்‌ இவ்வாய்வேடு அளிக்கப்படவில்லை என்று உறுதியளிக்கிறேன்‌. இடம்‌: காரைக்குடி ஆய்வாளர்‌ நாள்‌: (ப. மாரியப்பன்‌) உறுதிக்கையொப்பம்‌ முனைவர்‌ பா. சுபாஷ்போஸ்‌ நெறியாளர்‌

  
    நன்றியுரை “மேலாண்மை பொன்னுச்சாமி புதினங்களில்‌ மார்க்சியம்‌”” என்னும்‌ தலைப்பில்‌ ஆய்வு மேற்கொள்ள வாய்ப்பளித்த அழகப்பா பல்கலைக்‌ கழகத்திற்கும்‌, பல்கலைக்கழக துணைவேந்தர்‌, பதிவாளர்‌ மற்றும்‌ தமிழ்த்துறைக்கும்‌ என்‌ நன்றியினை உரித்தாக்குகின்றேன்‌. ஆய்வுக்காலத்தும்‌ இப்போதும்‌ எனக்கு ஆய்வு முறைக்காட்டி வழிகாட்டுதலோடு நல்லூக்கமும்‌ தூண்டுதலும்‌ அளித்த என்‌ ஆய்வின்‌ மேற்பார்வையாளர்‌ பேராசிரியர்‌ முனைவர்‌ பா. சுபாஷ்போஸ்‌ மறவாது போற்றுதற்குரியவர்‌. இத்தலைப்பில்‌ ஆய்வு செய்வதற்கு உதவிய வணக்கத்திற்கு உரிய தமிழியல்‌ துறைத்தலைவர்‌ பேராசிரியர்‌ மு. பாண்டி அவர்களுக்கு என்றும்‌ நன்றியுடையேன்‌. இவ்வாய்வுக்கு அடித்தளம்‌ அமைத்துக்‌ கொடுத்த அவ்வையார்‌ அரசு மகளிர்‌ கல்லூரி தமிழ்த்துறைத்‌ தலைவர்‌ முனைவர்‌ த. ரூபிச்சந்திரா ஜார்ஜ்‌ எபினேசர்‌ அவர்களுக்கும்‌ என்றும்‌ நன்றியுடையேன்‌. காரைக்குடி அழகப்பா அரசு கலைக்கல்லூரி ஆங்கிலத்‌ துறைத்தலைவர்‌ பேராசிரியர்‌ ஏ. நாகராஜன்‌ அவர்களுக்கும்‌ என்றென்றும்‌ நன்றி பாராட்டுவேன்‌. இவ்வாய்வு செம்மையுற அமையக்‌ கருத்துருவாக்கம்‌ நல்கிய என்‌ இனிய நண்பர்‌ உதவிப்‌ பேராசிரியர்‌ முனைவர்‌ ஆ. அருணாச்சலம்‌ மற்றும்‌ அன்புத்‌ தங்கை இயன்‌ மருத்துவர்‌ அ. சித்ரா அவர்களுக்கும்‌ என்றும்‌ நன்றியுடையேன்‌. ஆய்வின்போது அனைத்து உதவிகளையும்‌ நல்கிய, அறிஞர்‌ அண்ணா அரசு கலைக்கல்லூரி இணைப்பேராசிரியர்‌ 5.4. கிரிஸ்டியான்‌ ரவி அவர்களுக்கு என்றென்றும்‌ நன்றியுடையேன்‌. என்‌ பணியிலும்‌ வாழ்க்கையிலும்‌ என்‌ வளர்ச்சிக்குத்‌ துணையாக இருக்கும்‌ இனிய பேராசிரிய நண்பர்கள்‌ முனைவர்‌ தி. குமார்‌, முனைவர்‌ ச. சுபாஷ்‌, முனைவர்‌ மூ. பாலசுப்பிரமணியம்‌, முனைவர்‌ விஜயகுமார்‌ மற்றும்‌ என்‌ அன்பிற்கினிய நண்பர்‌ த. மனோகர்‌ ஆகியோருக்கு நன்றியினை உரித்தாக்குகின்றேன்‌.

  
    ஆய்விற்குத்‌ தேவையான நூல்களைத்‌ தத்துதவிய புதுவை மாநில மார்க்சிஸ்ட்‌ கட்சி நிர்வாகக்குழு உறுப்பினர்‌ 1. தினேஷ்‌ பொன்னையா அவர்களுக்கும்‌, அதற்கு வழிகாட்டியாய்‌ அமைந்த “பிமரதசாந்தி' விழாக்கண்ட பெருந்தகை 1, ஸ்டாலின்‌ மணி பொன்னையா மற்றும்‌ அவரது துணைவியார்‌ லலிதா ஸ்டாலின்மணி அவர்களையும்‌ போற்றி வணங்குகிறேன்‌. கேட்ட பொழுதெல்லாம்‌ இன்முகத்தோடு நூல்களைக்‌ கொடுத்துதவிய தமிழியல்‌ துறை இணைப்‌ பேராசிரியர்‌ முனைவர்‌ அவ்வை இரா. நிர்மலா கிருஷ்ணமூர்த்தி அவர்களுக்கும்‌, அவ்வையார்‌ கல்லூரி நூலகர்‌ (0. இராமமூர்த்தி அவர்களுக்கும்‌ நன்றியைத்‌ தெரிவிக்கிறேன்‌. ஆய்வுப்‌ பணியின்‌ போது பல உதவிகள்‌ நல்கி எனக்காகக்‌ கண்விழித்த அன்பு மனைவி மா. செளபாக்கியத்திற்கும்‌, மகன்கள்‌ சுபசுதர்சன்‌, சுபசஞ்சய்‌ ஆகியோருக்கும்‌ நன்றி பாராட்டுகிறேன்‌. என்‌ மகிழ்ச்சிகளையெல்லாம்‌ தங்கள்‌ முகத்தில்‌ தேக்கும்‌ எனது அம்மா திருமதி. P. சுசிலா அவர்களுக்கும்‌, நினைவில்‌ என்றென்றும்‌ வாழும்‌ அப்பா 0. பக்கிரிசாமி அவர்களுக்கும்‌, தம்பிகள்‌ ப. சிவப்பிரகாசம்‌, ப. நித்தியபிரபு ஆகியோர்க்கும்‌ மாமா 5. இராமன்‌, அத்தை ஒ. வளர்மதி ஆகியோர்க்கும்‌ நன்றிகள்‌. ஆய்வின்‌ போது பல நல்ல வழிமுறைகளை நல்கிய புதுவை மாநில இந்திரா காந்தி அறிவியல்‌ மற்றும்‌ கலைக்‌ கல்லூரி, முதல்வர்‌, சிவ. மாதவன்‌ அவர்களுக்கும்‌ நன்றியைத்‌ தெரிவிக்கிறேன்‌. இவ்வாய்வேட்டிற்கு அழகுற அகவடிவம்‌ கொடுத்த புதுவை ஜெராக்ஸ்‌ கணிப்பொறி நிர்வாகத்திற்கும்‌, சிதம்பரம்‌ அண்ணாமலைநகர்‌ ஆனந்த்‌ கணினியக நண்பர்களுக்கும்‌ எனது நன்றி. ப. மாரியப்பன்‌ (ஆய்வாளர்‌)

  
    சுருக்கக்‌ குறியிட்ரு விளக்கம்‌ அகநானூறு இந்தியப்‌ பல்கலைக்கழகக்‌ தமிழாசிரியர்‌ மன்றம்‌ களிற்றுயானை நிரை கற்பியல்‌ திருக்குறள்‌ செய்யுளியல்‌ தொல்காப்பியம்‌ தொகுப்பு ஆசிரியர்‌ நூற்பா பக்கம்‌ பக்கங்கள்‌ பதிப்பு ஆசிரியர்‌ பத உரை பதிப்பாசிரியர்‌ பாடல்‌ முதற்பதிப்பு மொழி பெயர்ப்பு மேலே குறிப்பிட்ட நூல்‌

  
    பொருளடக்கம்‌ இயல்‌ முன்னுரை புதின இலக்கியப்‌ போக்குகளும்‌ அணுகுமுறைகளும்‌ மேலாண்மை பொன்னுச்சாமியின்‌ படைப்பியல்‌ அணுகுமுறைகள்‌ மேலாண்மை பொன்னுச்சாமியின்‌ புதினங்களில்‌ மார்க்சியக்‌ கருத்தாடல்கள்‌ பெண்‌ ஒடுக்கு முறையும்‌ பெண்ணியமும்‌ உலகமயமாக்கலின்‌ எதிர்வினைகளும்‌ தீர்வுகளும்‌ முடிவுரை துணை நூற்பட்டியல்‌ பின்னிணைப்புகள்‌ 50-86 87-137 138-187 188-220 221-226

  
    முன்னுரை தமிழ்‌ இலக்கியங்களில்‌ மனித உறவுகளின்‌ தேவைகளையும்‌ இன்றியமையாமையையும்‌ வலியுறுத்தும்‌ நோக்கில்‌ எழுந்த இலக்கியங்கள்‌ பற்பல. இத்தகைய இலக்கியங்கள்‌ மனித இனத்தை நாகரிகம்‌ மிக்க இனமாக உயர்த்தியதுடன்‌ தன்னிகரற்ற வளர்ச்சிக்கும்‌ வித்திட்டன. 'வலிமையுள்ளது வாழும்‌' என்ற மார்க்சிய அடிப்படையானது குடும்பம்‌, அரசியல்‌ எனப்‌ பல்கிப்‌ பரந்த உலக அமைப்பில்‌ எழும்‌ போராட்டங்களுக்கும்‌, சிக்கல்களுக்கும்‌ காரணமாக அமைகின்றது. படைப்பாளன்‌ என்பவன்‌ சமூகத்தின்‌ அங்கத்தினனாக இருப்பதனாலும்‌ சமூகத்தை மாற்றியமைக்க வேண்டியக்‌ கடமை அவனுக்கு இருப்பதாலும்‌ மார்க்சியத்தின்‌ தன்மையை அறிந்து செயல்படுகிறான்‌ எனலாம்‌. மேலாண்மை பொன்னுச்சாமி பொருளாதாரத்தில்‌ மிகவும்‌ பின்தங்கிய குடும்பத்தில்‌ பிறந்து மார்க்சியத்தின்‌ பரிணாமங்களைத்‌ தமது புதினத்தில்‌ எடுத்தாண்டவர்‌. இவரது “மின்சாரப்‌ பூ' எனும்‌ சிறுகதைத்‌ தொகுப்பு 2008-ஆம்‌ ஆண்டிற்கான சாகித்ய அகாதமி விருது பெற்றது. இவரின்‌ புதினங்கள்‌ சமூகச்‌ சித்தரிப்புகள்‌ பலவற்றை இனங்காட்டுவதாக அமைவதோடு, வர்க்க முரண்‌, தொழிலாளர்‌ சிக்கல்கள்‌, மார்க்சியம்‌, பெண்ணியம்‌ முதலான தளங்களில்‌ இயங்குகிறது. தாம்‌ வாழும்‌ பகுதியின்‌ உண்மை மனிதர்களைச்‌ சமூகம்‌ காணத்தவறிய அல்லது காண மறுக்கின்ற மக்களின்‌ சிக்கல்களை, அவர்களுடைய மொழியில்‌, கலை நயம்‌ செறிந்த நடையில்‌, அழகுணர்வில்‌ படம்‌ பிடிக்கின்றப்‌ படைப்புகள்‌ ஆகும்‌. பொதுவுடைமைத்‌ தத்துவத்தால்‌ ஈர்க்கப்பட்டு சோவியத்‌ புதின இலக்கியங்களைக்‌ கற்றதால்‌ அது அவருடைய இலக்கியப்‌ பாங்கிற்கு ஆக்கமும்‌, ஊக்கமும்‌ தந்ததாக அமைந்து விட்டது எனலாம்‌. இன்றைய சூழலில்‌ சமூக எதார்த்தவாதப்‌ போக்கு ஒருவிதமாகத்‌ தேய்ந்து விட்டது. எனினும்‌, அதன்‌ நல்ல இயல்புகளை விடாது பற்றி இலக்கியத்‌ தன்மையில்‌ சமரசம்‌ செய்யாமல்‌ படைப்புகளைத்‌ தந்து கொண்டிருப்பது இவருடைய இன்னொரு சிறப்பாகக்‌ கருதலாம்‌. இதனால்‌, இவரின்‌ புதினங்களை மார்க்சிய நோக்கில்‌ அணுக முடியும்‌. அதன்வழி, உலகமயமாக்கல்‌ காரணமாக எழுகின்ற வாழ்வியல்‌ சிக்கல்களையும்‌ மனித உறவுகளின்‌ சிதைவுகளையும்‌ மார்க்சிய நோக்கில்‌ மேலாண்மை பொன்னுச்சாமியின்‌ புதினங்கள்‌ எவ்வாறு பதிவு செய்துள்ளன என்பதை முழுமையாக வெளிக்கொணரும்‌ நோக்கில்‌ இவ்‌ ஆய்வு அமைகிறது.

  
    ஆய்வுத்‌ தலைப்பு மேலாண்மை பொன்னுச்சாமியின்‌ புதினங்களில்‌ காணப்பெறும்‌ மக்கள்‌ வாழ்வு மேம்பாட்டிற்கு உதவுதல்‌, நல்லறிவூட்டுதல்‌, தனிமனித வளர்ச்சி, அறிவுக்குத்‌ தெளிவூட்டல்‌ ஆகியவற்றை எடுத்துரைக்கும்‌ நிலையில்‌ மார்க்சியம்‌ எவ்வாறு எடுத்தாளப்பட்டுள்ளது என்ற நோக்கிலும்‌, இலக்கியங்கள்‌ இன்றையத்‌ தலைமுறையினருக்கும்‌ அடுத்தத்‌ தலைமுறையினருக்கும்‌ மேலும்‌ ஓரடி முன்னெடுத்து வைக்க உதவ வேண்டும்‌ என்ற வகையிலும்‌ ஆசிரியர்‌ கையாண்டுள்ள பல்வேறு உத்திகளை வெளிக்‌ கொணரும்‌ நோக்கிலும்‌ இவ்‌ ஆய்வேட்டிற்கு “மேலாண்மை பொன்னுச்சாமி புதினங்களில்‌ மார்க்சியம்‌” என்னும்‌ தலைப்புத்‌ தெரிவு செய்யப்பட்டுள்ளது. ஆய்வு நோக்கம்‌ புதிய புதிய இலக்கிய வகைகள்‌ காலந்தோறும்‌ தோன்றுகின்றன. இவை ஏதேனும்‌ ஒரு பொருளை மையமாகக்‌ கொண்டுதான்‌ ஆக்கம்‌ பெறுகின்றன. அந்த வகையில்‌ புதின இலக்கியம்‌ புதுமையை நோக்கிப்‌ பயணிக்கிறது. மாந்தருடைய அறிவு வளம்‌, கலைத்திறம்‌, பண்பாடு, நாகரிகம்‌, சமூக முரண்‌, மார்க்சியம்‌, பெண்ணியம்‌, தலித்தியம்‌, நவீனத்துவம்‌, அமைப்பியம்‌ என இத்துறைப்‌ பெற்றுள்ள முன்னேற்றம்‌ போற்றுதலுக்குரியது. இவைப்‌ பொருளாதார நிலையிலும்‌ சமூக நிலையிலும்‌ ஒன்றையொன்று வளப்படுத்தும்‌ முறையை ஆராய்வதாக இவ்‌ ஆய்வின்‌ நோக்கம்‌ அமைகிறது. கருதுகோள்‌ மனித சமூகத்தின்‌ முரண்பாடுகள்‌ படைப்பாக்கம்‌ பெறும்‌ நிலையில்‌ அவை சமூகத்தில்‌ சிக்கல்களையும்‌, அதற்கானத்‌ தீர்வுகளையும்‌ வெளிப்படுத்துகின்றன. கிராமியச்‌ சமூகத்தில்‌ பிறந்து பொருளாதாரப்‌ பின்னடைவு, சமூக முரண்களின்‌ தாக்கங்கள்‌ எனும்‌ பல விளைவுகளை நேரிடையாக அனுபவித்த மேலாண்மை பொன்னுச்சாமியின்‌ புதினங்கள்‌ இத்தகைய சிக்கலையும்‌ தீர்வுகளையும்‌ பதிவு செய்திருக்க வேண்டும்‌ எனக்‌ கருத முடிகிறது. மேலாண்மை பொன்னுச்சாமியின்‌ புதினங்களில்‌ கிராமியம்‌ சார்ந்த மார்க்சியக்‌ கருத்தாடல்கள்‌ விஞ்சி நிற்கின்றன என்ற கருதுகோளை அடிப்படையாகக்‌ கொண்டு இந்த ஆய்வு நிகழ்த்தப்‌ பெற்றுள்ளது.

  
    ஆய்வு மூலங்கள்‌ மேலாண்மை பொன்னுச்சாமியின்‌ ஆறு புதினங்கள்‌ மட்டும்‌ ஆய்வுப்‌ பொருளுக்கேற்ற வகையில்‌ முதன்மை ஆதாரங்களாக எடுத்துக்‌ கொள்ளப்பட்டுள்ளன. 1. முழுநிலா முதற்பதிப்பு: செப்டம்பர்‌, 1997. 2. ஊர்மண்‌ மூன்றாம்‌ பதிப்பு: நவம்பர்‌, 2004. 3. முற்றுகை இரண்டாம்‌ பதிப்பு: திசம்பர்‌, 2004. 4. ஆகாயச்‌ சிறகுகள்‌ இரண்டாம்‌ பதிப்பு: திசம்பர்‌, 2004. 5. அச்சமே நரகம்‌ இரண்டாம்‌ பதிப்பு: திசம்பர்‌, 2004. 6. இனி மூன்றாம்‌ பதிப்பு: செப்டம்பர்‌, 2008. ஆகியனவாகும்‌. புதினம்‌, மார்க்சியம்‌ சார்ந்த ஆய்வுக்‌ கட்டுரைகள்‌, ஆய்வேடுகள்‌, மேலாண்மை பொன்னுச்சாமி படைப்புகள்‌ சார்ந்த திறனாய்வுகள்‌ முதலியவைத்‌ துணைமை ஆதாரங்களாகக்‌ கொள்ளப்‌ பெறுகின்றன. ஆய்வு அணுகுமுறைகள்‌ 'மேலாண்மை பொன்னுச்சாமி புதினங்களில்‌ மார்க்சியம்‌” என்ற தலைப்பில்‌ அமையும்‌, இந்த ஆய்வுப்‌ பொருளுக்கேற்ற வகையில்‌ தொகுத்தல்‌, வகுத்தல்‌, விரித்தல்‌, ஒப்பு நோக்கல்‌ முறையில்‌ ஆய்வு நிகழ்த்தப்படுவதால்‌ விளக்க முறை (descriptive) ஆய்வும்‌, சமூகவியல்‌ (S௦ciological) ஆய்வும்‌, ஒப்பீட்டு (comparative) ஆய்வும்‌ ஆய்வு அணுகுமுறைகளாகப்‌ பின்பற்றப்படுகின்றன. இவ்‌ ஆய்வு மார்க்சியத்தை உற்று நோக்குவதால்‌ மார்க்சிய அணுகுமுறையும்‌ மேற்கொள்ளப்படுகிறது. ஆய்வு முன்னோடிகள்‌ 1. மூ. பாலசுப்பிரமணியன்‌, மேலாண்மை பொன்னுச்சாமியின்‌ படைப்புகளில்‌ கிராமியம்‌, முனைவர்பட்ட ஆய்வேடு, மனோன்மணியம்‌ சுந்தரனார்‌ பல்கலைக்கழகம்‌, திருநெல்வேலி. 2007. 2. ௧. விஜயன்‌, மேலாண்மை பொன்னுச்சாமியின்‌ படைப்புகளில்‌ சமூகப்‌ பார்வை, முனைவர்பட்ட ஆய்வேடு, மதுரை காமராசர்‌ பல்கலைக்கழகம்‌, மதுரை. 1999. 3. அ. மகேந்திரன்‌, மேலாண்மை பொன்னுசாமியின்‌ படைப்புகளில்‌ மனிதநேயம்‌, முனைவர்பட்ட ஆய்வேடு, அய்ய நாடார்‌ ஜானகி அம்மாள்‌ கல்லூரி, சிவகாசி. 2005.

  
    ஆய்வேட்டின்‌ அமைப்பு இவ்‌ ஆய்வு முன்னுரை, முடிவுரை நீங்கலாக ஐந்து இயல்களைக்‌ கொண்டுள்ளது. அவை, இயல்‌ 1. புதின இலக்கியப்‌ போக்குகளும்‌ அணுகுமுறைகளும்‌ இயல்‌ 2. மேலாண்மை பொன்னுச்சாமியின்‌ படைப்பியல்‌ அணுகுமுறைகள்‌ இயல்‌ 3. மேலாண்மை பொன்னுச்சாமியின்‌ புதினங்களில்‌ மார்க்சியக்‌ கருத்தாடல்கள்‌ இயல்‌ 4. பெண்‌ ஒடுக்குமுறையும்‌ பெண்ணியமும்‌ இயல்‌ 5. உலகமயமாக்கலின்‌ எதிர்வினைகளும்‌ தீர்வுகளும்‌ என்பனவாகும்‌. முன்னுரையில்‌ ஆய்வுத்தலைப்பு, ஆய்வு மூலங்கள்‌, ஆய்வு முன்னோடிகள்‌, ஆய்வு நோக்கம்‌, கருதுகோள்‌, ஆய்வு அணுகுமுறை, ஆய்வேட்டின்‌ அமைப்புக்‌ குறித்த செய்திகள்‌ இடம்‌ பெறுகின்றன. புதின இலக்கியப்‌ போக்குகளும்‌, அணுகுமுறைகளும்‌ என்னும்‌ முதல்‌ இயலில்‌, தமிழப்‌ புதினங்கள்‌ மார்க்சியத்தை எவ்வாறு அணுகியுள்ளன என்பதை ஆராய்கிறது. ஏனைய இலக்கியங்களைக்‌ காட்டிலும்‌ புதினத்தில்‌ தான்‌ சமுதாயத்தை விரிவாகக்‌ கூற முடியும்‌. சமுதாயச்‌ சூழ்நிலைகளை விளக்கமாக எடுத்துக்காட்ட முடியும்‌. இவ்வகையில்‌ சமுதாயத்தைப்‌ பற்றி கூறும்‌ ஒவ்வொரு புதினமும்‌ சமூக ஆவணமாக அமைந்து விடுகிறது எனலாம்‌. இக்கூற்றுக்கிணங்கப்‌ புதினங்களின்‌ வரலாறு, உலக இலக்கியங்களில்‌ புதினங்கள்‌, புதினம்‌ வரையறை, புதினம்‌ உள்ளடக்கக்‌ கூறுகள்‌, அயலகத்‌ தமிழ்ப்‌ புதினங்கள்‌, மார்க்சியப்‌ புதினங்கள்‌ ஆகியவற்றைப்‌ பற்றிய கருத்துகளும்‌, அதன்‌ வழி மார்க்சியப்‌ புதினம்‌ எழுத்தாளர்களையும்‌ அவர்களின்‌ எழுத்துக்களையும்‌ விளக்கி, மேலாண்மை பொன்னுச்சாமியின்‌ மார்க்சிய அணுகுமுறையும்‌ விவரிக்கப்படுகின்றது. மேலாண்மை பொன்னுச்சாமியின்‌ படைப்பியல்‌ அணுகுமுறைகள்‌ என்னும்‌ இரண்டாம்‌ இயலில்‌, இந்திய மக்களின்‌ எல்லையற்ற உழைப்பும்‌, வியர்வையும்‌ மலைமலையானச்‌ செல்வமாகத்‌ திரண்டு குவியும்‌ வளமையும்‌, வறுமையுமாய்‌ முரண்பட்டுக்‌ கிடக்கிற அவலத்தைத்‌ தனது படைப்புகளில்‌ பதிவு செய்யும்‌ திறனும்‌, மேலாண்மை பொன்னுச்சாமி படைப்புகள்‌ பற்றிய அறிமுகமும்‌, அவரின்‌ படைப்பாக்கத்‌ திறனும்‌ உற்றுநோக்கப்படுகிறது. மேலும்‌, மேலாண்மை பொன்னுச்சாமியின்‌ படைப்பாக்க உத்திகள்‌ விளக்கப்பெற்று அவரின்‌ அணுகுமுறைகள்‌ ஆராயப்பட்டுள்ளன.

  
    மேலாண்மை பொன்னுச்சாமியின்‌ புதினங்களில்‌ மார்க்சியக்‌ கருத்தாடல்கள்‌ என்னும்‌ மூன்றாம்‌ இயலில்‌, சமூகம்‌ வர்க்கங்களாகப்‌ பிரிவுபட்டிருக்கிறது. வர்க்கங்களுக்கு இடையிலானப்‌ போராட்டங்கள்‌ மூலம்தான்‌ வரலாறு வளர்கிறது. இத்தகைய அடிப்படைக்‌ கோட்பாட்டின்‌ வழியில்‌ மார்க்சிய அறிமுகம்‌, உற்பத்தி உறவுகள்‌, நிலவுடைமையாளர்கள்‌, தொழில்முறைச்‌ சாதிகள்‌, சாதியத்திற்கானத்‌ தீர்வுகள்‌, தொழிலாளர்‌ நிலைகள்‌, தொழில்‌ நிறுவனங்களும்‌ தொழிற்சாலைகளும்‌, அரசு நிறுவனங்கள்‌, சூழல்‌ மாசுபாடுகள்‌, தொழிற்சங்கங்கள்‌, கல்வி அறிவு பெறுதல்‌ எனும்‌ கூறுகள்‌ மேலாண்மை பொன்னுச்சாமியின்‌ புதினங்களில்‌ எவ்வாறு வெளிப்பட்டுள்ளன என்பதை மார்க்சியக்‌ கண்ணோட்டத்தில்‌ விளக்கப்பட்டுள்ளன. பெண ஒடுக்குமுறையும்‌ பெண்ணியமும்‌ என்னும்‌ நான்காம்‌ இயலில்‌, பெண்கள்‌ தங்கள்‌ வாழ்வில்‌ எதிர்கொள்ளும்‌ சிக்கல்களை மாறி வரும்‌ சமூக அமைப்பிற்கு ஏற்ப எவ்வாறு இனங்கண்டு எதிர்கொள்ள வேண்டும்‌ என்பதனையும்‌, கிராமத்துப்‌ பெண்கள்‌ கல்வியறிவுப்‌ பெற முடியாமல்‌ உரிமைகள்‌ மறுக்கப்படுகின்ற நிலையினையும்‌, மேலாண்மை பொன்னுச்சாமி படைப்புகளில்‌ காண முடிகிறது. இதனைப்‌ பெண்ணிய அறிமுகம்‌, தமிழ்‌ புதினங்களில்‌ பெண்ணியம்‌, மேலாண்மை பொன்னுச்சாமியின்‌ புதினங்களில்‌ பெண்ணியம்‌, பெண்ணியம்‌ பேசும்‌ பெண்‌ பாத்திரங்கள்‌ பெண்ணியக்‌ கருத்தாடல்கள்‌ ஆகியன இவ்வியலில்‌ ஆராயப்பட்டுள்ளன. உலகமயமாக்கலின்‌ எதிர்‌ வினைகளும்‌ தீர்வுகளும்‌ என்னும்‌ ஐந்தாம்‌ இயலில்‌, உலகமயமாக்கல்‌ ஓர்‌ அறிமுகம்‌, வளர்ந்த நாடுகளில்‌ தோன்றிய அறிவியல்‌, தொழில்‌ நுட்ப வளர்ச்சிகள்‌, சமூகத்தை மாற்றியமைக்கும்‌ நிலைபாடு, எதிர்‌ விளைவுகள்‌ அதனால்‌ ஏற்படக்கூடிய சிக்கல்கள்‌ ஆகியன விளக்கப்படுகின்றன. மேலாண்மை பொன்னுச்சாமி புதினங்களின்‌ வழி காணலாகும்‌ பண்பாட்டு மாற்றங்கள்‌, புரட்சியும்‌ போராட்டங்களும்‌, புரட்சியின்‌ விளைவுகள்‌, பொருளாதாரச்‌ சிக்கல்கள்‌ முதலானக்‌ கூறுகளும்‌ விரிவான முறையில்‌ எடுத்துரைக்கப்பட்டுள்ளன. முடிவுரையில்‌ 'மேலாண்மை பொன்னுச்சாமி புதினங்களில்‌ மார்க்சியம்‌' என்னும்‌ ஆய்வின்‌ முடிவில்‌, ஐந்து இயல்களில்‌, பகுத்து ஆராய்ந்து கண்டறிந்த ஆய்வு முடிவுகள்‌ இவ்வியலில்‌ தொகுத்துத்‌ தரப்பட்டுள்ளன. ஆய்வுக்குத்‌ துணைநின்ற நூல்களின்‌ பட்டியல்‌, துணைநூற்பட்டியலில்‌ அகர வரிசையில்‌ தரப்பட்டுள்ளன. நூலாசிரியரின்‌ வாழ்க்கைக்‌ குறிப்புகள்‌ பின்னிணைப்பாக இடம்‌ பெற்றுள்ளன.

  
    1. புதின இலக்கியப்‌ போக்குகளும்‌ அணுகுமுறைகளும்‌ மனித வாழ்வின்‌ கதைகள்‌ வரலாறுகளாகவும்‌, வரலாற்றுத்‌ திரிபுகளாகவும்‌, வரலாற்றுப்‌ புனைவுகளாகவும்‌ அமைகின்றன. தனிமனிதன்‌ சமூகத்தோடு உறவுடையவனாகவும்‌, சமூகத்தைச்‌ சார்ந்து இயங்குபவனாகவும்‌ இருப்பதனால்‌, அவன்‌ சார்ந்த வாழ்வியில்‌ நடைமுறைகள்‌ கதைகளாகச்‌ சொல்லப்படுகின்றன. இலக்கியவாதி மனித வாழ்வின்‌ இத்தகைய கதைகளைக்‌ கவிதை, காப்பியம்‌, நாடகம்‌, சிறுகதை, புதினம்‌ முதலான இலக்கிய வடிவங்களில்‌ சொல்ல முற்படுகிறான்‌. “மனித ஆன்மாவின்‌ பொறியியலாளன்‌!” என்ற முறையில்‌ ஒவ்வொரு படைப்பாளனும்‌ சமூகத்தின்‌ ஆன்மாவைப்‌ புரிந்து கொள்பவனாக இருக்கிறான்‌. அவனால்‌ சமூகத்திற்குச்‌ சொல்லப்பட வேண்டிய கருத்துக்கள்‌ அவனுக்கேற்ற கலையிலக்கிய வடிவமாக உருப்பெருகிறது. நீண்ட நெடிய வரலாற்றையுடைய மனித வாழ்வியலையும்‌, மனித வாழ்வில்‌ மாற்றப்பட வேண்டிய வாழ்வியல்‌ முறையையும்‌ குறித்த படைப்பாளியின்‌ எண்ணங்கள்‌ பேரிலக்கிய வகைகளில்‌ சொல்லப்பட்டு வருகின்றன. அந்த வகையில்‌ காப்பியம்‌, நாடகம்‌, நெடும்பாட்டுகள்‌ போன்ற வடிவங்கள்‌ உணரத்தக்கவையாக உள்ளன. குறிப்பாக 20-ஆம்‌ நூற்றாண்டின்‌ தொடக்கத்தில்‌ தமிழிலக்கியப்‌ பரப்பில்‌ ஆதிக்கம்‌ செய்த புதினங்கள்‌ இந்த வகைமையில்‌ சிறந்து விளங்குகின்றன. புதினம்‌ - சொல்லாட்சி இதிகாசம்‌ காப்பியம்‌ போன்ற பெருங்கவிதை மரபுகளிலிருந்து மாறி, உரைநடை இலக்கிய வகையாக உருவெடுக்கப்‌ புதின இலக்கியம்‌ புதுமையானது என்ற சொல்லாட்சியில்‌ தொடக்கக்‌ காலத்தில்‌ பயன்படுத்தப்பட்டது. தமிழில்‌ உரைநடை இலக்கியத்‌ தோற்றம்‌ குறித்துப்‌ பேசும்‌ ௮.௪. ஞானசம்பந்தன்‌ தொல்காப்பியரின்‌, “பாட்டிடை வைத்த குறிப்பினானும்‌ பாவின்று எழுந்த கிளவியானும்‌ பொருளொடு புணராப்‌ பொய்ம்மொழியானும்‌ பொருளொடு புணர்ந்த நகை மொழியானும்‌ என்று உரைவகை நடையே நான்கென மொழிப” £

  
    என்ற நூற்பாவிற்கு விளக்கம்‌ அளிக்கும்‌ நிலையில்‌ 'பாவின்று எழுந்த கிளவி' என்பதை உரைநடை நூல்‌ (Prose 0112) என்றும்‌, பொருளொடு புணராப்‌ பொய்மொழி என்பதைப்‌ பொய்ப்புதினம்‌ (1௦11௦0) என்றும்‌ பொருளொடு புணர்ந்த நகைமொழி என்பதைப்‌ புதினம்‌ (Nove!) என்றும்‌, விளக்கிச்‌ செல்கிறார்‌. எனினும்‌, புதினம்‌ என்பது 'நாவேல்‌' என்ற இத்தாலியச்‌ சொல்லாக்கத்தின்‌ திரிபாக அமைந்தது என்றும்‌ கூறுவர்‌. “தற்காலம்‌ வழங்கும்‌ 'நாவல்‌' என்னும்‌ சொல்‌ 'நூவேல்‌' இச்சொல்லின்றே வருகின்றது.” ” என்னும்‌ ப.கோதண்டராமனின்‌ கருத்தை நோக்க 'நாவேல்‌' நாவல்‌ என்னும்‌ சொல்லாட்சிகளில்‌ இருந்தே புதினம்‌ என்னும்‌ சொல்லாட்சி உருவானது என்று கூற முடிகிறது. அ.மாதவையா தனது பத்மாவதி சரித்திரத்தின்‌ முன்னுரையில்‌ தமிழிலக்கியத்தில்‌ நவீனம்‌ என்ற சொல்லாட்சியில்‌ புதினங்கள்‌ வழங்கப்பட்டதையும்‌ அதன்‌ பண்புகள்‌ இன்னதென்பதையும்‌ விளக்கியுள்ளார்‌. “நாவல்‌ என்ற ஆங்கிலச்‌ சொல்லும்‌ 'நவீனம்‌' என்ற வடமொழிப்‌ பதமும்‌ ஒரே தாதுவினின்றும்‌ பிறந்து, ஒரே பொருளைத்‌ தரும்‌ வார்த்தைகளாம்‌. முதற்கண்‌ புதுமையையே குறித்த ஆங்கிலச்‌ சொல்‌ வழக்க விசேஷத்தால்‌ அசாதாரணத்தையும்‌ வியப்பையும்‌ குறித்து நிற்றலுமின்றி, வியப்பைத்‌ தரும்‌ நூதனக்‌ கட்டுக்கதையாகும்‌. ஒரு விதக்‌ கிரந்தத்துக்குக்‌ காரணப்‌ பெயராகவும்‌ வழங்குகின்றது. இவ்விதக்‌ கிரந்தங்களில்‌ அசாதாரண அற்புதச்‌ சம்பவங்களே மிகுந்துள்ளவற்றை, 'உரோமான்ஸ்‌' என்றும்‌, உலக வாழ்க்கையைக்‌ கண்ணாடிபோல்‌ பிரதிபலிக்கும்‌ பெரும்பாலும்‌ அனுபவத்தோடு ஒத்து நிகழும்‌ கதைகளை “நாவல்‌' என்றும்‌ மேல்‌ நாட்டார்‌ கூறுவர்‌” என்கிறார்‌. அவர்‌ பிரதாப முதலியார்‌ சரித்திரத்தை அதிகப்‌ பயன்படாமைக்‌ கருதி மேல்‌ நாட்டாரால்‌ சிறுபான்மையே கையாளப்படும்‌ உரோமான்ஸ்‌ வகுப்பைச்‌ சேர்ந்தது” 5 என்பதாக புதினத்தின்‌ தன்மையை விளக்குகிறார்‌. புதினத்தை வடமொழியில்‌ நவீனம்‌ என்று வழங்குவதாகக்‌ குறிக்கும்‌ இவர்‌, புதுமையைக்‌ குறிக்கும்‌ சொல்லாகவே இவை இருப்பதை உணர்த்துகிறார்‌. பார்த்திபன்‌ கனவு என்னும்‌ புதினத்திற்கு முன்னுரை எழுதிய வையாபுரிப்பிள்ளை “ரொமான்ஸை அற்புத நவீனகம்‌ என்றும்‌, நாவலை இயற்கை நவீனகம்‌ என்றும்‌ சொல்வர்‌” என்று இருவகை இலக்கியங்களின்‌ சொல்லாட்சியைப்‌ புலப்படுத்துகிறார்‌. இதில்‌ புதினம்‌ என்பது இயற்கை நவீனகம்‌ என்ற சொல்லாட்சியால்‌ குறிக்கப்படுவதை அறிய முடிகிறது. இவற்றால்‌ புதினம்‌ என்பது சரிதம்‌, சரித்திரம்‌, நாவல்‌, நவீனகம்‌, அற்புத நவீனகம்‌, இயற்கை

  
    நவீனகம்‌, நூவேல்‌, நவீனம்‌, புனைக்கதை முதலான பலச்‌ சொல்லாட்சிகளால்‌ வழங்கப்‌ பெறுவதை அறியலாம்‌. புதினங்களின்‌ வரலாறு இலக்கியங்கள்‌ எழுவதற்கான சூழல்கள்‌ மனித வாழ்விலிருந்தே கிடைக்கின்றன. தனிமனித உணர்வு, சமூகம்‌ சார்ந்த அக்கரை, சமூகத்தோடு அவனுக்குள்ள தொடர்பு ஆகியன பலக்‌ காரணிகளால்‌ படைப்பாளியின்‌ கலைப்‌ படைப்புகள்‌ தோற்றம்‌ பெறுகின்றன. புதினங்களின்‌ தோற்றுவாயிலும்‌ இத்தகைய காரணிகளே முன்னிறுத்தப்படுகின்றன. “இந்தியாவில்‌ நாவலின்‌ வளர்ச்சி முற்றிலும்‌ இலக்கியத்துவம்‌ சார்ந்ததன்று. அது சமூகத்துவம்‌ சார்ந்தது, சமூகத்‌ தேவையை நிறைவு செய்யக்‌ கூடிய ஒன்றாய்‌ இருந்தது. இங்கிலாந்தில்‌ நாவலின்‌ தோற்றம்‌ சமூக, அரசியல்‌, பொருளாதார நிலைகளோடு தொடர்பு கொண்டதாயிருந்ததைப்‌ போலவே, இந்தியாவிலும்‌ இருந்ததென்பதை ஒப்பு நோக்கியறியலாம்‌” £ எனும்‌ அறிஞர்தம்‌ கருத்தை வெளிப்படுத்தும்‌ சி.சுந்தரியின்‌ வரிகளை நோக்கப்‌ புதினங்களின்‌ கதைகள்‌ சமூகம்‌ சார்ந்ததாகவும்‌, சமூகத்தின்‌ அரசியல்‌ பொருளாதாரச்‌ சூழல்களால்‌ கட்டுருவாவதாகவும்‌ அமைவதை உணரமுடிகிறது. உலக இலக்கியங்களில்‌ புதினங்கள்‌ புதினங்கள்‌ 18-ஆம்‌ நூற்றாண்டின்‌ தொடக்கத்தில்‌ தோன்றியதாகக்‌ கூறப்பட்டாலும்‌, இதற்கான பின்புலங்களும்‌, வரலாறும்‌ கி.பி. 2-ஆம்‌ நூற்றாண்டில்‌ தொடங்கியதாகவே உணர்த்தப்படுகின்றன. லூஸியஸ்‌ அப்புலியஸ்‌ என்ற படைப்பாளியை முதல்‌ நாவலாசிரியராக இனம்‌ காட்டும்‌ ப. கோதண்டராமன்‌ “கி.பி. இரண்டாம்‌ நூற்றாண்டில்‌ தோன்றிய “லூஸியஸ்ஸின்‌ உருமாற்றங்கள்‌” என்னும்‌ நாவலே உலக இலக்கிய வரலாற்றில்‌ முதன்‌ முதலாக எழுந்த நாவல்‌ என்பர்‌. அதுவே பின்னர்‌ “தங்கக்கழுதை” என்னும்‌ சுருங்கிய பெயர்‌ பெறலாயிற்று. அதை எழுதியவர்‌ பண்டைக்‌ கிரேக்கங்களைத்‌ தம்‌ முன்னோர்களாகக்‌ கொண்டவரும்‌, சொல்லாட்சித்‌ திறமும்‌, பிளேட்டோவின்‌ தத்துவ ஞானப்‌ புலமையும்‌ உடையவரும்‌ ஆன லூஸியஸ்‌ அப்புலியஸ்‌ என்னும்‌ ஒர்‌ உரோமர்‌ ஆவர்‌”” எனக்‌ குறிப்பிடுகிறார்‌. உலக இலக்கியங்களில்‌ மிகவும்‌ சிறந்தப்‌ படைப்பாளிகளைக்‌ கொண்ட உரோமானியர்களில்‌ புதின இலக்கியவாதிகளும்‌ தோன்றியிருக்கிறார்கள்‌ என்பதற்கு இவரின்‌ கூற்று அரணாகிறது.

  
    உலக இலக்கியங்களைப்‌ புரிந்து கொள்வதற்கு ஆங்கில மொழியே துணை செய்கிறது. அந்த வகையில்‌ ஆங்கிலத்தின்‌ முதல்‌ புதினப்‌ படைப்பாளியாக டிஃபோ' குறிக்கப்படுகிறார்‌. இவரின்‌ ராபின்சன்‌ க்ருசோ என்னும்‌ புதினமே முதல்‌ ஆங்கிலப்‌ புதினமாகக்‌ குறிக்கப்படுகிறது. “ஆங்கிலத்தில்‌ முதல்‌ நாவல்‌ என்று டேனியஸ்‌ டிஃபோவின்‌ ராபின்ஸன்‌ க்ரூஸோவைச்‌ சொல்லுவார்கள்‌. அது பொதுவாக ஒரு சிறுவர்‌ கதையாகச்‌ சொல்லப்பட்டாலும்‌ அதன்‌ அந்தரார்த்தங்கள்‌ விரித்து உரைக்கப்பட்டு அது மேன்மையான நூலாகவே கருதப்படுகிறது. ஒரு தனிமனிதன்‌ எந்தச்‌ சந்தர்பத்தையும்‌ நிதானமாக எதையும்‌ எதிர்‌ கொண்டு வெற்றி பெற்று வாழ முடியும்‌ என்பதை க்ரூஸோ தனித்தீவு அனுபவங்கள்‌ மூலம்‌ நம்மை உணர வைப்பதாகச்‌ சொல்லுகிறார்கள்‌” £ என்பர்‌. க்ரூசோ என்னும்‌ தீவு பற்றிய கதையில்‌ தனி மனிதன்‌ சமூகத்தில்‌ எதிர்‌ கொள்ள வேண்டியச்‌ சூழலை மார்க்சிய பிண்ணனியில்‌ வெளிப்படுத்துவதாக அறிந்து கொள்ள முடிகிறது. ஆங்கிலப்‌ புதினங்களில்‌ வளர்ச்சி நிலைகளை விளக்கும்‌ கி.வா. ஜகந்நாதன்‌ 16, 17 ஆம்‌ நூற்றாண்டுகளில்‌ அவை தோற்றம்‌ பெற்றதாகவும்‌ 18, 19 ஆம்‌ நூற்றாண்டுகளில்‌ வளர்ச்சி நிலை எட்டியதாகவும்‌ பேசுகிறார்‌. “ஆங்கிலத்தில்‌ 18 வது நூற்றாண்டிலே நாவல்‌ உதயமாயிற்று. அதற்கு முன்பு வழங்கிய இடைக்காலத்து அரச குடும்பத்தைப்‌ பற்றிய நெடுங்கதைகள்‌ 16, 17 ஆம்‌ நூற்றாண்டுகளில்‌ ஆங்கிலத்தில்‌ எழுந்த கதைகள்‌ அந்த நாவல்‌ உதயமாவதற்குத்‌ தூண்டுகோளாக இருந்தன. அவ்வாறு தோன்றிய ஆங்கில நாவல்‌ பத்தொன்பதாவது நூற்றாண்டில்‌ வளமும்‌ உரமும்‌ பெற்றது. பிறகு இந்த நூற்றாண்டில்‌ பல பல 9 வகைகளைப்‌ பெற்று வளர்ந்து கொண்டே இருக்கிறது”” என ஆங்கிலப்‌ புதினங்களின்‌ வளர்ச்சி நிலையினை விளக்குவர்‌. குறிப்பாக ஆங்கிலப்‌ புதினங்களின்‌ வளர்ச்சி நிலை 18-வது நூற்றாண்டில்‌ அதிகரித்தது என்பதை, க.நா. சுப்ரமணியத்தின்‌ கருத்தும்‌ உறுதி செய்கிறது. அவர்‌ லாரன்ஸ்டெர்ன்‌ எழுதிய 'டிரிஸ்புரம்ஷான்டி' முதலான புதினங்களை முன்‌ வைத்து “இவையெல்லாம்‌ பதினெட்டாம்‌ நூற்றாண்டைச்‌ சேர்ந்தவை. இவை தவிர ஹென்றி பீல்டிங்‌, ஆலிவர்‌ கோல்ஸ்மித்‌, ஸாமுவெல்‌, ரிச்சர்ட்ஸன்‌, டாம்‌ நோன்ஸ்‌ (ஃபீல்டிங்‌), லிகார்‌ ஆஃப்வேக்‌, பீல்டும்‌ (ஆலிவர்‌ கோல்ட்ஸ்மித்‌) மிகவும்‌ சிறப்பான நாவல்களாக ஆங்கிலேயர்‌ கவனத்தில்‌ வெகுகாலம்‌ நீடித்தவை”0 எனக்‌ குறிப்பிடுகிறார்‌.

  
    இவரால்‌ 18-ஆம்‌ நூற்றாண்டைச்‌ சேர்ந்த பிரெஞ்சு ஆங்கில புதின எழுத்தாளர்களும்‌ அவர்களின்‌ புதினங்களும்‌ அறிமுகம்‌ செய்யப்பட்டுள்ளன. இந்த பிரெஞ்சு ஆங்கிலப்‌ புதினங்கள்‌ ஒன்றுக்கொன்று தொடர்புடையவை என்றும்‌, ஒன்றையொன்று பாதிப்பவை என்றும்‌, அவர்‌ விளக்கிச்‌ செல்கிறார்‌. ஐரோப்பியர்களைப்‌ பொறுத்தவரை முதல்‌ புதின ஆசிரியராக இனங்காட்டப்படுபவர்‌ செர்வாண்டிஸ்‌ என்கிற இஸ்பானிய எழுத்தாளர்‌ ஆவார்‌. இவரைப்‌ பற்றி குறிப்பிடும்‌ க.நா. சுப்ரமணியம்‌, “ஐரோப்பிய நாவல்களில்‌ முதல்‌ நாவலை எழுதியவர்‌ என்று மிகேல்‌ செர்வாண்டிஸ்‌ என்கிற இஸ்பானிய நாவலாசிரியரைச்‌ சொல்வார்கள்‌. இவர்‌ பதினேழாம்‌ நூற்றாண்டின்‌ ஆரம்ப ஆண்டுகளில்‌ எழுதிய “டான்‌ க்விஹோட்‌', வழக்கிலிருந்த கனவுலக அதிக வீரச்செயல்‌ ரொமான்சுகளைக்‌ கேலி செய்து அழித்து விட எழுந்த நாவல்‌, உண்மை, போலி என்பதற்கு இடையே உள்ள மெல்லிய திரையை டான்‌ க்விஹோட்டே போலத்‌ திறமையுடன்‌ விளக்கிக்‌ காட்டுகிற சிறப்பான நாவல்‌ உலகில்‌ வேறு இல்லை. டான்‌ க்விஹோட்டையை உலகத்தின்‌ சிறந்த நாவல்களில்‌ ஒன்றாகக்‌ கருத வேண்டும்‌” '' என்கிறார்‌. ஸ்பெயின்‌ மொழியில்‌ உலகத்தரம்‌ மிக்கப்‌ புதினங்கள்‌ எழுந்துள்ளதாகவும்‌, இத்தாலி மொழியில்‌ அலெக்ஸாண்டிரோ மன்ஸோனி எழுதிய திருமணப்‌ பெண்‌ எனும்‌ வரலாற்றுப்‌ புதினத்தையும்‌, ஸ்வீடிஸ்‌ மொழியில்‌ ஸெல்மா லாகர்‌ லெவ்வின்‌ எழுதிய கெஸ்டா பெர்லிங்‌ புராணம்‌ என்பதையும்‌ அறிமுகம்‌ செய்து வைக்கிறார்‌. “ஜப்பானில்‌ பத்தாவது நூற்றாண்டில்‌ எழுதப்‌ பெற்ற லேடி முராஸகியின்‌ ஜெஞ்சிக்‌ கதையை முதல்‌ உலக நாவலாக ஏற்றுக்‌ கொள்ள தயங்குவதில்லை. நாவல்‌ கலை மனோகதாரி என்கிற பெயரில்‌ ஜப்பானில்‌ முதல்‌ முதல்‌ கையாளப்பட்டதாகத்‌ தெரிகிறது. பல மனோகதாரிகள்‌ வழக்கிலுண்டு. அவற்றில்‌ ஜெஞ்சி சிறந்தது என்று கருதப்படுகிறது.” '2 என்று உணர்த்துவதன்‌ மூலம்‌ புதின வரலாறு குறித்தக்‌ குழப்ப நிலைகள்‌ அறியப்படுகின்றன. சீனப்‌ புதினங்கள்‌ 6-ஆம்‌ நூற்றாண்டு அளவில்‌ தொடங்கியதென்றும்‌ அவை 'கதாகாலட்சேபம்‌' போல சொல்லப்பட்டு வந்தவை என்றும்‌ க.நா. சுப்ரமணியம்‌ விளக்குவதால்‌ புதின இலக்கிய வரலாற்றின்‌ தோற்றுவாய்‌ குறித்தச்‌ சிக்கலை உணர முடிகிறது. 18-ஆம்‌ நூற்றாண்டில்தான்‌ புதினங்கள்‌ ஒரு தனித்த வடிவத்தை பெற்றன என்றும்‌, இதற்கு முந்தைய கதை மரபுகளிலிருந்து மாறுபட்டு நடப்பியல்‌ சார்ந்த கூறுகளை வெளிப்படுத்துவனவாக அமைகிறது என்றும்‌ உணர முடிகிறது.

  
    அயான்வாட்‌ என்கிற ஆங்கில எழுத்தாளர்‌ 'நாவலின்‌ தோற்றம்‌' என்ற ஒரு நூலை எழுதியுள்ளதை, “நாவல்‌ என்ற இலக்கிய வகையின்‌ விந்து சேர்க்கையே நடப்பியல்‌ தன்மை கொண்டதுதான்‌. முன்னமேயிருக்கும்‌ எல்லாவகைக்‌ கதை கூறல்களிலிருந்தும்‌ நாவலைத்‌ தனித்துவப்படுத்தி தனி வடிவமாகக்‌ காட்டும்‌ சக்தியே இந்த நடப்பியல்‌ உலக இலக்கிய வரலாற்றில்‌ 18-ஆம்‌ நூற்றாண்டில்‌ தோன்றிய இந்த நாவலின்‌ தோற்றம்‌ பற்றிய The Rise of Novel! என்ற விரிவான நூல்‌”? விளக்குவதாக துரை.சீனிச்சாமி குறிப்பிடுகிறார்‌. புதின இலக்கியங்களுக்கு நடப்பியல்‌ மெய்மைகளே சிறப்பான வளர்ச்சியைக்‌ கொடுக்கும்‌ என்ற கருத்துடையவராக விளங்குகிறார்‌. ஐரோப்பிய புதின இலக்கியங்களின்‌ வரலாற்றில்‌ ஹென்றி ஜேம்ஸ்‌” (1843-1816) குறிப்பிடத்தக்கவராக விளங்குகிறார்‌. இவர்‌ புதின ஆசிரியராக மட்டுமின்றி சிறந்த திறனாய்வாளராகவும்‌ விளங்கியமை குறிப்படத்தக்கவையாகும்‌. இவரின்‌ புதினங்கள்‌ 19-ஆம்‌ நூற்றாண்டின்‌ இறுதியிலும்‌ 20-ஆம்‌ நூற்றாண்டின்‌ தொடக்கத்திலும்‌ வெளிவந்துள்ளன. “சீமாட்டியின்‌ சித்திரம்‌” 1879 ஆம்‌ ஆண்டுக்கும்‌ 1882 ஆம்‌ ஆண்டுக்கும்‌ இடையே வெளிவந்தது. 1884-க்கும்‌ 1886கும்‌ இடையே 14 நாவல்களும்‌ கதைகளும்‌ வெளிவந்தன. 1886-இல்‌ “இளவரசி காஸா மஸ்ஸிமா” என்னும்‌ அரசியல்‌ நாவல்‌ வெளிவந்தது. 1902 முதல்‌ 1904 வரையில்‌ “அம்பாஸிடர்கள்‌” (தூதுவர்‌) “விங்ங்ஸ்‌ ஆப்‌ டவ்‌” (புறாவின்‌ இறக்கைகள்‌) “கோல்டன்‌ ஃபெளல்‌” (தங்கக்‌ கிண்ணம்‌) முதலிய நாவல்கள்‌ வெளிவந்தன. 1914-இல்‌ நாவலாசிரியர்‌ பற்றிய குறிப்புகள்‌ என்ற நூல்‌ கலையழகுடனும்‌ வேலைத்‌ திறனுடனும்‌ எழுதப்பட்டது” '“ புதினப்‌ படைப்புகளையும்‌ பண்புகளையும்‌ விளக்குவர்‌. என ஹென்றி ஜேம்ஸின்‌ ஜெர்மானிய மொழியிலும்‌ உலகத்தரம்‌ மிக்க புதினங்கள்‌ எழுந்துள்ளன. தாமஸ்‌ மான்‌' என்கிற புதின எழுத்தாளரின்‌ எழுத்துக்கள்‌ சமூக வாழ்வில்‌ எதிரொலிப்பாக இருந்துள்ளன. இரண்டு உலக யுத்தங்களில்‌ ஜெர்மன்‌ மீது நிகழ்த்தப்பட்ட ஏகாதிபத்யம்‌ சார்ந்த புதினமும்‌, ஹிட்லரின்‌ ஆதிக்கத்தில்‌ சிக்கித்‌ திணறிய ஒரு விஞ்ஞானியின்‌ துன்பம்‌ பற்றிய புதினமும்‌ ஜோசப்பும்‌ அவன்‌ சகோதரர்களும்‌ எனும்‌ புதினமும்‌ தாமஸ்‌ மானின்‌ படைப்புகளாக க.நா. சுப்பிரமணியத்தால்‌ அறிமுகம்‌ செய்யப்படுகிறது. ஹெர்மன்‌ ஹெஸ்லே எனும்‌ ஜெர்மானியர்‌ எழுதிய “சித்தார்த்தா” எனும்‌ புதினமும்‌, 'மஜிஸ்டாலூடி' எனும்‌ புதினமும்‌ குறிப்பிடத்தக்கவைகளாக உணரப்படுகின்றன. உலகப்‌ புதின ஆசிரியர்களைப்‌ பட்டியலிடும்‌ க.நா.சு அவைக்‌ கணக்கிடக்கரியன எனக்‌

  
    குறிப்பிடுகின்றார்‌. “ரஷ்யாவில்‌ போரில்‌ பாஸ்டர்நிக்‌, அலெக்ஸாண்டர்‌ ஹோஸ்ஸ நிட்ஸின்‌, அமெரிக்காவில்‌ வில்லியம்‌ ஃபாக்னர்‌, தார்ண்டன்‌ நீவன்‌ ஸவல்டர்‌, ஸால்பெல்லோ, ஐசக்‌ பாடேலிஸ்‌ ஸிங்கர்‌, ஃபிரன்சில்‌ ரோஜர்‌ மார்டின்‌ டுகார்டு, ரோமென்ரோலாந்‌, அருடோல்‌, பிரான்ஸ்‌ ஆண்ட்ரேழீட்‌, ஃபிரான்ஸ்வா மொரியாக்‌, கோலெட்‌, ஆல்பர்காமு, ஆஸ்திரேலியாவில்‌ பாட்ரிக்வைட்‌, தென்‌ அமெரிக்காவில்‌ மிகேல்‌ நுஸ்டுரியாஸ்‌, மார்க்வெஸ்‌ ஜெர்மனியில்‌ குண்டர்‌ கிராஸ்‌, ஹென்றிக்‌ போல்‌, ஜப்பானின்‌ ட்னிலாக்‌, ஸீஸாகோ, எண்டோ, காவாபாடா, 5 15 புகியோமிஷிமா இந்தப்‌ பட்டியல்‌ நீண்டு கொண்டே போகிறது” '” இதனால்‌, உலக புதினங்கள்‌ குறித்த வரலாற்றை ஒரு வரையறைக்குள்‌ கொண்டு வர இயலாது என்பது அறியப்படுகிறது. எனினும்‌ அப்புதினங்கள்‌ வெளிப்படுத்தும்‌ கதைக்‌ களம்‌ மனித வாழ்வின்‌ ஏற்றத்தாழ்வுகளையும்‌, வர்க்கமுரண்பாடுகளையும்‌, சாதிய சமூகச்‌ சிக்கல்களையும்‌, தனிமனிதச்‌ சமூக வாழ்வியலையும்‌ வெளிப்படுத்தும்‌ போக்குடையன என்பதையும்‌ எடுத்துரைக்கின்றன எனலாம்‌. இந்தியப்‌ புதினங்கள்‌ இந்திய மொழிகளில்‌ புதின இலக்கியங்களின்‌ தாக்கம்‌ 19-ஆம்‌ நூற்றாண்டின்‌ இறுதியில்‌ காணப்பட்டது என்பர்‌. வங்காளம்‌, ஓரிசா, கன்னடம்‌, தெலுங்கு, மராத்தி என இந்திய மொழிகள்‌ பலவற்றிலும்‌ புதினங்களின்‌ வரலாறுகள்‌ காணப்படுகின்றன. மேலை இலக்கியங்களின்‌ தொடர்புகளை வங்க மொழியே முதன்‌ முதலில்‌ பெற்றதனால்‌, அம்மொழியில்தான்‌ முதல்‌ புதினம்‌ தோன்றி வளர்ந்தது எனக்‌ குறிப்பிடுவர்‌. “மேலை நாட்டுத்‌ தொடர்டபு முதல்‌ முதலில்‌ வங்காளத்திற்கு தான்‌ அதிகமாக ஏற்பட்டதாலும்‌, வங்கமே மேலை நாட்டு நாகரிகத்தின்‌ வெள்ளப்‌ பெருக்கில்‌ முதலில்‌ ஈடுபட்டதாலும்‌, அங்கேதான்‌ நாவல்‌ என்னும்‌ கருத்தால்‌ இந்திய மொழிகளில்‌ வங்காள மொழியில்தான்‌ புதினங்களுக்கானத்‌ தடையங்களை அறிந்து கொள்ள முடிகிறது. இலக்கியம்‌ முதன்‌ முதலாக தோன்றி வளரலாயிற்று”!6 வங்க மொழியின்‌ முதல்‌ புதின ஆசிரியராக பியாரி சந்திரமித்தரர்‌ குறிக்கப்படுகிறார்‌. இவரும்‌ காளி பிரசன்ன சின்னாவும்‌ வங்காளச்‌ சமூகத்தைக்‌ கேலி செய்யும்‌ மூலமாகத்‌ தங்களது புதினத்தைப்‌ படைத்துள்ளனர்‌. 1823-இல்‌ நவபாடி விலாஸ்‌ என்னும்‌ புதினத்தை பியாரி சந்திரர்‌ முதல்‌ முதலாக படைத்தார்‌. பின்னர்‌ 1857-இல்‌ அலாவே கரேர்‌ துலால்‌ எனும்‌ புதினத்தையும்‌ எழுதியுள்ளார்‌. இவரைத்‌ தொடர்ந்து 1862-இல்‌ ஹீதும்‌ பேன்சார்‌ நாட்சா என்னும்‌ புதினம்‌ காளி பிரசன்னரால்‌ வங்க மொழியில்‌ படைக்கப்பட்டது. எனினும்‌ வங்காள புதின

  
    ஆசிரியர்களில்‌ பக்கிம்‌ சந்திரர்‌ முதல்‌ உயர்தர புதின ஆசிரியர்‌ என்ற அடைமொழியைப்‌ பெற்றுள்ளார்‌. இவரின்‌ புதினங்கள்‌ இந்திய சமூக வாழ்வோடு நெருங்கிய தொடர்புடையனாக அமைந்தன. “பங்கிம்‌ சந்திரர்‌ 1865 முதல்‌ 1887 வரையில்‌ பதினைந்து நாவல்கள்‌ எழுதியிருக்கிறார்‌. இவற்றில்‌ ஒன்பது சரித்திர சம்மந்தமானவை. ஐந்து சமூக வாழ்க்கையை சித்தரிப்பன. ஒன்று நையாண்டிக்கதை, துர்க்கேச நந்தினி, கபால குண்டலா, மிருணாலினி, யுகலாங்குரிய, சந்திரசேகரன்‌, ராஜிசிம்மன்‌, ஆனந்தமடம்‌, தேவி செளதுராணி, சீதாராமன்‌ இவைகளில்‌ சரித்திர சம்பவங்களின்‌ சூழ்நிலையும்‌, குடும்ப வாழ்க்கையும்‌ ஒன்றோடொன்று பிணைக்கப்‌ பட்டிருக்கின்றன. விஷவிருட்சம்‌, இந்திரா, ராதாராணி, ரஜினி, கிருஷ்ணகாந்தன்‌, உயில்‌ இவை குடும்ப வாழ்க்கையைச்‌ சித்தரிக்கின்றன. 'முரசிராம்‌ கூர்‌” ஒரு நையாண்டிச்‌ சித்திரம்‌” '” இவரது பதினைந்து புதினங்களில்‌ 'துர்க்கேச நந்தினி” தான்‌ வங்க மொழியின்‌ முதல்‌ புதினமாக சிசுந்தரி என்னும்‌ திறனாய்வாளரால்‌ எடுத்துரைக்கின்றார்‌. அவர்‌. “இந்திய மொழிகளில்‌ முதன்‌ முதலாக எழுதப்பட்டு வெளிவந்த நாவல்‌ வங்காளியில்‌ பங்கிம்‌ சந்திரர்‌ எழுதிய துர்க்கேச நந்தினி என்று சொல்லப்படுகிறது. இது வெளிவந்தது 1865-ல்‌”18 என பங்கிம்‌ சந்திரரின்‌ புதினத்தை முதல்‌ புதினமாக இனங்காட்டுகிறார்‌. இதனால்‌, பியாரி சந்திரரின்‌ (1823) புதினங்களும்‌, காளி பிரசன்னரின்‌ புதினமும்‌ வங்க மொழியின்‌ முதல்‌ புதினங்கள்‌ எனும்‌ வரலாற்றை மறு ஆய்வு செய்ய வேண்டியுள்ளது. அந்த வகையில்‌ பக்கிம்‌ சந்திரரின்‌ எழுத்துக்கள்‌ முதல்‌ உயர்தரப்‌ புதின மதிப்புக்களை உடையதால்‌ இத்தைய வரலாற்றுச்‌ சிக்கல்‌ ஏற்பட்டிருக்க வேண்டும்‌ என்பதை உணர முடிகிறது. வங்க மொழியில்‌ பக்கிம்‌ சந்தரருக்கு அடுத்த நிலையில்‌ இரவீந்தரநாத்‌ தாகூரின்‌ “வீடும்‌ உலகும்‌' போன்ற புதினங்கள்‌ சமூகக்‌ கட்டுடைப்பினையும்‌ தற்கால அவர்காலச்‌ சிக்கல்களையும்‌ வெளிப்படுத்தின. ஆயினும்‌ அவர்‌ மேல்தட்டு வர்க்கத்தினராகக்‌ கருதப்பட்டதால்‌ மனித வாழ்வின்‌ மேடுபள்ளங்களை உணர்ந்திருக்க முடியாது என ப. கோதண்டராமன்‌ கருத்துரைக்கின்றார்‌. ஆனால்‌, தாகூரின்‌ சமக்காலத்தவரான சரத்சந்திரர்‌ வங்க மொழியில்‌ ஏறக்குறைய 35 கதைகளை எழுதியதாகக்‌ கூறுவர்‌.

  
    வங்க மொழியில்‌ பங்கிம்‌ சந்திரர்‌, சரச்சந்திரர்‌, தாகூர்‌, என்னும்‌ மூன்று படைப்பாளிகளும்‌ தங்களது படைப்பாளுமைகளால்‌ வாசக நுகர்வைப்‌ பெரும்‌ தாக்கத்திற்கு உள்ளாக்கியவராவர்‌. இவர்கள்‌ இலக்கியச்‌ சுவை மிக்கப்‌ படைப்பாளுமைகள்‌ உள்ளவர்கள்‌ என்றும்‌ குறிக்கப்‌ பெற்றனர்‌. இவர்களின்‌ படைப்புத்தன்மைகளை கி.வா. ஜகந்நாதன்‌ கீழ்வருமாறு விளக்கிச்‌ செல்கிறார்‌. “நல்ல நாவலென்பது உரைநடையில்‌ அமைந்த காப்பியம்‌ என்று ஒரு மேல்‌ நாட்டு ஆசிரியர்‌ கூறினார்‌. இந்த இலக்கியச்‌ சுவையை ரவீந்திரர்‌ நாவல்களில்‌ கண்டோம்‌. பங்கிம்‌ சந்திரர்‌ நாவல்கள்‌ இந்தச்‌ சுவையை ஊட்டின. சரத்சந்திரருடைய நவீனங்களும்‌ இந்த இலக்கியத்‌ தரத்திலே வைத்து மதிக்கத்தக்கவையாக இருந்தலைக்‌ கண்டோம்‌. முன்பெல்லாம்‌ நாவல்கள்‌ என்று நடமாடிய மூன்றாந்தர மர்மக்‌ கதைகளும்‌, கண்டதும்‌ காதல்‌ கொண்டதும்‌ கோலமென்று காட்டும்‌ கிளுகிளுப்புக்‌ கதைகளும்‌ மட்டரகமானவை என்பதை இப்போது தமிழ்‌ மக்கள்‌ அறியலானார்கள்‌. ஹிந்தி மொழி நூல்களிலும்‌, வங்க மொழி நூல்களிலும்‌ மகிழ்ந்து போனார்கள்‌” '” வங்காள மொழியிலும்‌, இந்தி மொழியிலும்‌, வெளிவந்தப்‌ புதினங்கள்‌ புதிதாக ஹிந்தி மொழியைப்‌ பயின்ற தமிழ்‌ வாசகர்களுக்குப்‌ புதுமையானதாகவும்‌, வாசக நுகர்வுக்கு இன்ப மூட்டுவதாகவும்‌ அமைந்தன என்றும்‌ குறிப்பிடுகிறார்‌. இந்தியா முழுமைக்குமான ஒரு பொது மொழியாக ஹிந்தி இருக்க வேண்டுமென்ற நோக்கில்‌ தென்னாட்டில்‌ ஹிந்தியைப்‌ பரப்ப முயன்றபோது புதிதாக ஹிந்தி மொழியைப்‌ பயின்றவர்களும்‌ அம்மொழிப்‌ புதினங்களை வாசித்து இன்புற்றனர்‌ என்றும்‌ விளக்கிச்‌ செல்கிறார்‌. வங்காளம்‌, ஹிந்தி, தவிர்த்து தெலுங்கு, கன்னடம்‌ முதலான தென்னிந்திய மொழிகளிலும்‌ புதினங்களின்‌ தோற்றம்‌ 19-ஆம்‌ நூற்றாண்டின்‌ இறுதியில்‌ காணப்பட்டது. “1880-இல்‌ தெலுங்கில்‌ அரசினர்‌ கல்லூரியில்‌ தெலுங்கு ஆசிரியராக இருந்த வீரேசலிங்கம்‌ பந்தலு ஆங்கிலத்தில்‌ கோல்டுஸ்மித்‌ எழுதிய “Vicar of Wakefield” என்ற நாவலைத்‌ தழுவி 'ராஜசேகர சரித்திரம்‌' என்ற நாவலை வெளியிட்டார்‌. 1887-இல்‌ அம்பு நெடுங்காடி எழுதிய 'குண்டலதா்‌ எனும்‌ நாவல்‌ வெளிவந்தது” தெலுங்கு, மலையாளம்‌ மட்டுமல்லாமல்‌ கன்னடம்‌, மகாராஷ்டிரம்‌, ஒரிசா, காஷ்மீர்‌, முதலான மொழிகளிலும்‌ புதினங்கள்‌ வளர்ச்சி பெற்றுள்ளன. மலையாளத்தில்‌ முதல்‌ நாவலாசிரியராக “சந்துமேனன்‌' குறிக்கப்படுகிறார்‌. இவரைத்‌ தவிர வைக்கம்‌ முகமது பஷீர்‌, குமாரனாசான்‌ போன்றோரும்‌ சிறந்த மலையாளப்‌ புதின ஆசிரியர்களாக நோக்கத்தக்கவர்களாவர்‌.

  
    கன்னடத்தில்‌ “மாஸ்தி” சிறந்த புதின ஆசிரியராகக்‌ குறிக்கப்படுகிறார்‌. “கன்னடத்தில்‌ மாஸ்தியை சிறந்த கதாசிரியர்‌ என்றும்‌, கே.எஸ்‌. காரந்த்‌ மற்றும்‌ ராவ்பகதூர்‌ இவர்களைச்‌ சிறந்த நாவலாசிரியர்கள்‌ என்றும்‌ சொல்லலாம்‌. மலையாளத்தில்‌ முதல்‌ நாவலாசிரியர்‌ சந்துமேனன்‌, முகம்மது வைக்கமும்‌ மிகச்சிறந்த நாவலாசிரியர்‌. தகழி புகழ்‌ பெற்றவர்‌. குமரன்‌ ஆசான்‌, சங்கர குரூப்‌, சச்சிதானந்தம்‌, அய்யப்ப பணிக்கர்‌ முதலியவர்கள்‌ மிகச்சிறந்த கவிகள்‌. தெலுங்கில்‌ புரட்சிப்‌ பாதையை வளர்த்த ஸ்ரீ ஸ்ரீயும்‌, நிர்வாணக்‌ கவிகளும்‌, ஹிந்து சநாதனத்தில்‌ நம்பிக்கையுடன்‌ சர்வஜனரஞ்சகமாக Romantic கவிதைகளும்‌, நாவல்களும்‌ எழுதியவர்கள்‌” எனும்‌ கருத்தால்‌ தென்னிந்திய மொழிகளில்‌ புதின எழுத்தாளர்களின்‌ பணிகள்‌ அறியப்படுகின்றன. ௧.ந.சு-வின்‌ கலை நுட்பங்கள்‌ குறித்தப்‌ பார்வையில்‌ குஜராத்தின்‌ 'உமாசங்கர்ஜோஷி' 'சுரேஷ்ஜோஷி” போன்றோர்‌ குறிப்பிடத்தக்கப்‌ புதின ஆசிரியர்களாக இனங்காட்டப்பட்டுள்ளனர்‌. இவர்‌ ஒரிசா மொழியில்‌ முதல்‌ நாவலாசிரியராக பகிர்மோகன்‌ சேனாபதியைக்‌ குறிப்பதோடு அசாமி மொழியில்‌ பிரேந்திரகுமார்‌ பட்டாச்சார்யாவைப்‌ புதின ஆசிரியராகக்‌ குறித்துள்ளார்‌. இந்திய மொழிகளில்‌ இடம்‌ பெற்றுள்ள புதின ஆசிரியர்களின்‌ பட்டியலைக்‌ கணக்கிட இயலாத அளவிற்குப்‌ பெருகியுள்ளதை உணர முடிகிறது. “பதேர்‌ பாஞ்சாலி என்கிற நாவலை எழுதிய பழதிபூஷன்‌ பந்த்யோபாத்யாயா, பொம்மலாட்டம்‌ என்கிற நாவலை எழுதிய மணிக்பந்த்யோபாத்தியாய என்பவர்கள்‌ வங்கத்தவர்கள்‌, ஒரியாவில்‌ எழுதிய காளித்திஸரன்‌ பாணிக்ரஹி (மண்‌ வீடு), ஹிந்தியில்‌ ஜெனேந்திரகுமார்‌ (தியாகப்த்ரா) பிரேம்சந்த்‌ (கோதரண்யம்‌) ஆசிரியர்‌ பெயர்‌ நினைவில்லை (தர்பாரி ராகம்‌), மலையாளத்தில்‌ முகமது பஷீர்‌ (என்‌ தாத்தாவுக்கு ஒரு யானை இருந்தது), தமிழில்‌ ஆர்‌. ஷண்முகசுந்தரம்‌ (நாகம்மாள்‌), ந. சிதம்பர சுப்ரமணியம்‌ (இதயநாதம்‌), தி. ஜானகிராமன்‌ (மோகமுள்‌) அசோகமித்திரன்‌ (தண்ணார்‌), சா. கந்தசாமி (அவன்‌ ஆனது), சுந்தர ராமசாமி (ஒரு புளிய மரத்தின்‌ கதை), நகுலன்‌ (நினைவுப்‌ பாதை), மராட்டியில்‌ எஸ்‌. என்‌. பெண்ட்ஸே (கராம்பியின்‌ பாபு), கன்னடத்தில்‌ ராவ்‌ பகதூர்‌ (கிராமயணம்‌) காரந்த (பாட்டியின்‌ கனவு), அஸ்ஸாமியில்‌ பீரேந்திர குமார்‌ பட்டாச்சார்யா (மிருத்யுஞ்சய), குஜராத்தியில்‌ (ஆறு அமைதியாக ஒடுகிறது) முதலியன உலகத்தரத்தை எட்டிய இந்திய நாவல்களாகச்‌ சொல்லலாம்‌”22 இந்தியப்‌ புதினங்களையும்‌ புதினப்‌ படைபாளர்களையும்‌ அறிமுகம்‌ செய்யும்‌ க.நா.சுப்பிரமணியத்தின்‌ இவ்வரிகள்‌ உலகத்தரம்‌ மிக்கப்‌ படைப்புகளாக அவற்றை எடுத்துரைக்கின்றன.

  
    இவற்றோடு தமிழின்‌ புதினப்‌ படைப்பாளர்கள்‌ சிலரையும்‌, சிறந்த உலகத்தரம்‌ மிக்கப்‌ படைப்பாளர்களாக அடையாளப்படுத்துகிறார்‌ என்பது குறிப்பிடத்தக்கது. இவற்றால்‌ இந்திய மொழிகளின்‌ இலக்கிய வளமும்‌, படைப்பாளர்களின்‌ பிற மொழி அறிவும்‌ சமூக நடப்பியல்‌ சார்ந்தக்‌ கதையாடல்களும்‌ அறியப்படுகின்றன. தமிழ்ப்‌ புதினங்களின்‌ வரலாறு தமிழில்‌ உரைநடை இலக்கியம்‌ சார்ந்த கோட்பாடுகள்‌ தொல்காப்பியர்‌ காலம்‌ முதலாகவே இருந்து வந்துள்ளது. பாட்டிடை வைத்த குறிப்பு, உரையிடையிட்டப்‌ பாட்டுடைச்‌ செய்யுள்‌, உரை வகை என உரைநடை சார்ந்த எண்ணங்களைத்‌ தமிழிலக்கிய வரலாற்றின்‌ காலந்தோறும்‌ கண்டுகொள்ள முடிகிறது. எனினும்‌, மேலை இலக்கியங்களின்‌ தொடர்புக்குப்‌ பின்தான்‌ தமிழில்‌ முழுமையான உரைநடை இலக்கியங்கள்‌ தோன்றியுள்ளன. மேலை நாட்டினர்‌ உருவாக்கிய உரைநடை வகையிலான புதினங்களின்‌ தாக்குறவு தமிழிலும்‌ காணப்பட்டது. ஐரோப்பியர்கள்‌ தங்களின்‌ தொடக்கக்‌ காலப்‌ புதினங்களுக்கு வரலாறு (History) எனும்‌ சொல்லாட்சிகளைப்‌ பயன்படுத்தியது போலவே தமிழ்ப்‌ படைப்பாளிகளும்‌, சரித்திரம்‌ என்ற சொல்லாட்சியைக்‌ கையாண்டுள்ளனர்‌. “புனைகதை (4௦11௦0) வகையில்‌ நாவலும்‌ ஒன்று. நாவல்‌ (Novel) என்ற ஆங்கிலச்‌ சொல்‌ பிரெஞ்சு மொழியிலிருந்து உருவானதாகும்‌. தமிழில்‌ புதினம்‌ என்றும்‌, வடமொழியில்‌ நவீனம்‌ என்றும்‌ இதனைக்‌ குறிப்பர்‌. செய்யுளாலும்‌, உரைநடையாலும்‌ இயன்ற புனைகதைக்குத்‌ தலைப்புத்‌ தரும்‌ போது ஆங்கிலேயர்‌ சரித்திரம்‌ (History) என்ற சொல்லை இணைத்தனர்‌. இம்‌ மேனாட்டுத்‌ தாக்கம்‌ நமது ஆரம்பக்‌ கால நாவலாசிரியர்களையும்‌ ஆட்கொண்டது.” இவ்வாறு தமிழில்‌ தோன்றியத்‌ தொடக்கக்‌ கால முயற்சிகள்‌ ஒரு தனிநபர்‌ சார்ந்த வரலாற்று இலக்கியமாக அல்லது அத்தனிநபர்‌ சமூகத்தோடு கொண்ட உறவுகளைப்‌ பேசும்‌ இலக்கியமாகத்‌ தமிழில்‌ புதினங்கள்‌ அமைந்தன. மாயூரம்‌ முன்சீப்‌ வேதநாயகம்‌ பிள்ளை, இராசம்‌ ஐயர்‌, மாதவையா எனும்‌ மூன்று புதினப்‌ படைப்பாளர்களும்‌ தமிழ்ப்‌ புதினத்தின்‌ முன்னோடிகளாகக்‌ கருதப்படுகின்றனர்‌. இவர்களின்‌ புதினங்கள்‌ சரித்திரம்‌ என்ற சொல்லாட்சிகளால்‌ குறிக்கப்பட்டன. இதற்கு ஆங்கில மொழியின்‌ தாக்கம்‌ காரணமாயிற்று என்கிறார்‌ பி. தட்ணாமூர்த்தி “சரித்திரம்‌ என்ற பெயரை நாவல்‌ தலைப்புகளில்‌ ஆங்கிலத்திலும்‌ தமிழிலும்‌ காண முடிகின்றது. ஆங்கில நாவல்களான History of Charles Wentworth (1770) History of Sir William 16

  
    Harington (1771) Young widow or, The history of Cornelia Sedley (1789) The wandering Islander: or The History of Mr. Charles North (1792) ஆகியன சரித்திரம்‌ எனும்‌ தலைப்பு போன்று பிரதாப முதலியார்‌ சரித்திரம்‌ (1876) கமலாம்பாள்‌ சரித்திரம்‌, பத்மாவதி சரித்திரம்‌ என்ற ஆரம்ப காலத்‌ தமிழ்‌ நாவல்களிலும்‌ சரித்திரம்‌ என்ற சொல்‌ இணைந்திருப்பதைக்‌ காண்கின்றோம்‌. தமிழ்‌ நாவல்‌ உலகிற்கு முன்னோடி மூவராக விளங்கும்‌ வேதநாயகர்‌, இராசமையர்‌, மாதவையா ஆகியோர்‌ ஆங்கில நூல்களை கற்றறிந்த வித்தகர்கள்‌. ”* இத்தகைய புதின வளர்ச்சியில்‌ தனி மனித உணர்வுகளுக்கும்‌ ஒடுக்குமுறைக்கும்‌ களமளிக்கும்‌ முந்தையரின்‌ செல்வாக்கு முன்னோடிகளை பாதித்தது போக்கில்‌ தமிழ்‌ புதினங்கள்‌ உருவாகியுள்ளமையைக்‌ கண்டு கொள்ள முடிகிறது. தமிழ்‌ புதினங்களின்‌ போக்குகள்‌ தமிழில்‌ விடுதலைக்கு முன்பு தோன்றிய புதின இலக்கியங்களை இரண்டு வகையான பகுப்பிற்குள்‌ கொண்டு ஆராயும்‌ சி. சுந்தரி பிராமண சமூகம்‌ சார்ந்த இலக்கியங்கள்‌, பிராமணர்‌ அல்லாத புதினங்கள்‌ எனப்‌ பகுத்துக்காண்கிறார்‌. இவற்றுள்‌ வேதநாயகம்‌ பிள்ளை, குருசாமி சர்மா, ராஜமையர்‌, நடேச சாஸ்திரி பொன்னுசாமி பிள்ளை, முதலானோர்‌ பிராமணர்‌ சமூகம்‌ சார்ந்த எழுத்தாளர்களாகவும்‌, மாதவையா, வ.ரா., சி.சுப்ரமணிய பாரதியார்‌, மறைமலையடிகள்‌, போன்றோர்‌ பிராமணர்‌ அல்லாத சமூகம்‌ சார்ந்த எழுத்தாளர்களாக இனங்காட்டப்பட்டுள்ளனர்‌. பிரிவு - ஒன்று “ஆசிரியர்‌ காலம்‌ நாவல்‌ 1. மாயூரம்‌ வேதநாயகம்‌ பிள்ளை 1876 பிரதாப முதலியார்‌ சரித்திரம்‌ 1887 சுகுணசுந்தரி 2. சு.வை. குருசாமி சர்மா 1893 பிரேமகலாவத்யம்‌ 3. ராஜம்‌ அய்யர்‌ 1896 கமலாம்பாள்‌ சரித்திரம்‌ 4. ச.ம. நடேசசாஸ்திரி 1900 தீனதயாளு 5. தி.ம. பொன்னுசாமி பிள்ளை 1903 1. கமலாஹி 1913 2. ஞானாம்பிகை 1913 3. ஞானசம்பந்தம்‌ 1920 4. சிவஞானம்‌ 6. சுப்ரமணிய சிவா 1913 நளினசுந்தரி (௮) நாகரிகத்‌ தடபுடல்‌” 25 என்பனவற்றை பிராமணர்கள்‌ சார்ந்த புதினங்களாகவும்‌.

  
    பிரிவு - இரண்டு “ஆசிரியர்‌ காலம்‌ நாவல்‌ 1. அ. மாதவையா 1898 1. பத்மாவதி சரித்திரம்‌ 1903 2. முத்து மீனாஷி 1944 3. தில்லைச்கோவிந்தம்‌ 2. வ.ரா 1917 1. சுந்தரி 1934 2. விஜயம்‌ 1942 3. சின்னச்சாம்பு 3. சி. சுப்பிரமணிய பாரதியார்‌ 1920 1. சந்திரிகையின்‌ கதை 1921 2. கோகிலாம்பாள்‌ கடிதங்கள்‌” “ என்பனவற்றை பிராமணர்கள்‌ அல்லாதோர்‌ புதினங்களாகவும்‌ இனங்காட்டுவர்‌. இவ்விலக்கியங்களைத்‌ தொடர்ந்து தமிழில்‌ பரவலாகப்‌ பலப்‌ புதின ஆசிரியர்கள்‌ தோன்றினர்‌. கல்கி, பொன்னீலன்‌, சாண்டில்யன்‌, நீலபத்மநாபன்‌, ஜெயகாந்தன்‌, அகிலன்‌, சுஜாதா, தி. ஜானகிராமன்‌, சு. சமுத்திரம்‌, இந்திராபார்த்தசாரதி, பாலகுமாரன்‌, ஞானி, கோ.வி. மணிசேகரன்‌, ராஜேஸ்குமார்‌ எனப்‌ புதினப்படைப்பாளர்கள்‌ பலர்‌ தமிழில்‌ புதினம்‌ படைத்துள்ளதைக்‌ காண முடிகிறது. இவர்கள்‌ ஒவ்வொருக்கும்‌ தங்களுக்கெனச்‌ சிலக்‌ கொள்கைகளையும்‌, கதைக்களங்களையும்‌ கொண்டுள்ளனர்‌ என்பது குறிப்பிடத்தக்கது. 20-ஆம்‌ நூற்றாண்டின்‌ இடைக்காலத்தில்‌ எழுந்த புதின இலக்கியங்கள்‌ ஐரோப்பியர்களின்‌ பாணியைப்‌ பின்பற்றி எழுதப்பட்டதாகவும்‌ அதனால்‌, இடைக்காலப்‌ புதினங்களில்‌ ஒருவித மயக்க நிலை உருவானதாகவும்‌ தமிழ்ப்‌ புதின வரலாறு குறித்து ப. குமரன்‌ குறிப்பிடுகிறார்‌. “1900-லிருந்து 1930 வரை நாவல்‌ இலக்கிய வகையில்‌ வளர்ச்சியின்றி மந்தமான ஒரு நிலையே நிலவி வந்ததைக்‌ காண முடியும்‌. இந்த இருபதாம்‌ நூற்றாண்டின்‌ தொடக்க காலங்களில்‌ பல தழுவல்‌ நாவல்களும்‌, மொழிபெயர்ப்புக்‌ கதைகளும்‌ வெளிவரத்‌ தொடங்கின. இக்காலகட்டத்து நாவலாசிரியர்களுள்‌ ஆரணி குப்புசாமி முதலியார்‌, வடுவூர்‌ துரைசாமி ஐயங்கார்‌, வை.மு. கோதைநாயகியம்மாள்‌ முதலானோர்‌ குறிப்பிடத்தக்கவர்கள்‌. இக்காலக்கட்டத்தில்‌ தோன்றிய நாவல்களின்‌ உள்ளடக்கத்தில்‌ வீரதீர நிகழ்ச்சிகளும்‌, கற்பனைக்‌ காட்சிகளும்‌, அயல்நாட்டுப்‌ பண்பாடுகளும்‌, வருணனைகளுமே இடம்‌ பெற்றிருந்தன. மேல்‌ நாட்டினரை பின்பற்றும்‌ மயக்க நிலை நிலவி வந்தது””” மேலை நாட்டினரின்‌ தாக்கத்தில்‌

  
    எழுந்த இவ்விலக்கியங்கள்‌ அவர்களின்‌ சிந்தனைகளை அடியொற்றி நகர்ந்தன என்பதை இதன்‌ மூலம்‌ உணர முடிகிறது. இந்திய விடுதலைக்கு முற்பட்ட புதினங்கள்‌ அக்காலச்‌ சமூகத்தின்‌ பண்புகளையும்‌ பிறநாட்டுப்‌ பண்பாட்டின்‌ தாக்கங்களையும்‌ வெளிப்படுத்துவனாக இருந்தன. தமிழ்ப்‌ புதினங்களின்‌ மறுமலர்ச்சிக்காலம்‌ தமிழில்‌ புதின இலக்கியத்தின்‌ மறுமலர்ச்சிக்‌ காலமென 1950-ஆம்‌ ஆண்டு வரையிலான காலகட்டத்தைக்‌ குறிக்கும்‌ என்ற கருத்து நிலவுகிறது. இக்காலக்கட்டத்தில்‌ மு. வரதராசனாரின்‌ புதினங்கள்‌ தமிழில்‌ நன்மதிப்பைப்‌ பெற்றன. “1950 வரை நாவல்‌ வரலாற்றில்‌ ஓர்‌ வளர்ச்சிக்‌ போக்கினைக்‌ காண முடிகின்றது. 1950-க்குப்‌ பின்‌ எழுந்த நாவல்கள்‌ நாவல்‌ வரலாற்றில்‌ “மறுமலர்ச்சிக்காலம்‌' அல்லது “முற்போக்குக்‌ காலம்‌” என்று குறிப்பிடலாம்‌. மு.வ. வின்‌ நாவல்களான அகல்‌ விளக்கு, டாக்டர்‌ அல்லி, நெஞ்சில்‌ ஒரு முள்‌, கயமை கள்ளோகாவியமோ, கரித்துண்டு, மண்குடிசை, பெற்றமனம்‌ வாடாமலர்‌ முதலியன மக்களிடையே பெரும்‌ செல்வாக்கைப்‌ பெற்றவைகள்‌. இவரது நாவல்களில்‌ பெரும்பாலும்‌ அறநெறிக்‌ கருத்துகளும்‌, வாழ்வியல்‌ போராட்டங்களும்‌, சமுதாயச்‌ சீர்திருத்தமும்‌, தூயதமிழ்‌ சொற்களால்‌ எடுத்தியம்ப பெற்றுள்ளன” மு. வரதராசனாரின்‌ படைப்புக்‌ காலம்‌ தமிழ்ப்‌ புதின வரலாற்றில்‌ குறிப்பிடத்தக்கக்‌ காலமாக இருப்பதை அறிய முடிகிறது. இவரது தமிழ்‌ உணர்வு சார்ந்தப்‌ படைப்பாற்றல்களும்‌ சமூகச்‌ சீர்திருத்தக்‌ கோட்பாடுகளும்‌, விடுதலைப்‌ போராட்டக்‌ காலத்தில்‌ தமிழக வாசகர்களைச்‌ செழுமையடையச்‌ செய்துள்ளன என்பது குறிப்பிடத்தக்கது. ஐம்பதுகளுக்குப்‌ பிந்தையத்‌ தமிழ்ப்‌ புதினப்‌ படைப்பாளர்கள்‌ 50 களில்‌ தொடங்கி 60 களிலும்‌ தமிழ்ப்‌ புதினங்கள்‌ குறிப்பிடத்தக்க ஒரு நிலையை எட்டியுள்ளன. தமிழ்ப்‌ புதினங்கள்‌ குறித்தத்‌ தனது வாசக நுகர்வை விளக்கும்‌ ஞானி, தன்னைப்‌ பாதித்தப்‌ படைப்பாளர்கள்‌ சிலரையும்‌, அவர்களின்‌ பாடைப்பாக்க அணுகுமுறைகளையும்‌ கீழ்வருமாறு விளக்குகிறார்‌. “நான்‌ அறிந்த முதல்‌ நாவலாசிரியர்‌ கல்கி அப்புறம்‌ மு.வ. அகிலன்‌, நா.பா., ஆகியவர்கள்‌. இவர்களிடம்‌ நான்‌ மயங்கிக்‌ கிடந்தது ஒரு காலம்‌. பிறகு இவர்களிடமிருந்து நான்‌ என்‌ வாழ்க்கை அனுபவங்கள்‌, கல்வி, பயிற்சி முதலியவற்றின்‌ மூலம்‌ மீண்டிருக்கிறேன்‌. அப்புறம்‌ லா.ச.ரா., சுந்தரராமசாமி, தி.ஜானகிராமன்‌, ஜெயகாந்தன்‌, நீலபத்மநாபன்‌ முதலியவர்களின்‌ நாவல்களோடு உறவு கொண்டிருந்தேன்‌.

  
    கூடவே மார்க்சியம்‌ பற்றிய கல்வியிலும்‌ பயிற்சி பெற்றேன்‌. இப்படியாக ஐம்பதுகள்‌ அறுபதுகளில்‌ நான்‌ மாறியிருக்கிறேன்‌. அறுபதுகளில்‌ சிறப்பாக தோற்றம்‌ பெற்ற தி. ஜானகிராமன்‌, ஜெயகாந்தன்‌ முதலியவர்களோடு, எழுபதுகளில்‌ வித்தியாசமான சில நாவலாசிரியர்கள்‌ தோற்றம்‌ பெற்றுள்ளனர்‌. இ.பா. ஆதவன்‌, அசோகமித்திரன்‌, பூமணி, வண்ண நிலவன்‌, இத்தகையவர்கள்‌, எழுபதுகளில்‌ இவர்களின்‌ தோற்றம்‌ தமிழ்‌ இலக்கியத்திற்குப்‌ புதிய ஆற்றலைச்‌ சேர்த்துள்ளது” அறுபது எழுபதுகளில்‌ தமிழ்ப்‌ புதினங்கள்‌ இலக்கியத்திற்குப்‌ புதிய ஆற்றலைச்‌ சேர்த்துள்ளது எனக்‌ குறிக்கும்‌ ஞானி அவற்றில்‌ காதல்‌, வீரம்‌, சமூகச்‌ சிக்கல்‌, குடும்பச்‌ சிக்கல்‌, மனித உறவுகள்‌, உறவுச்‌ சிக்கல்கள்‌, எனப்‌ பலக்‌ கூறுகளும்‌ இடம்‌ பெற்றுள்ளதாகக்‌ குறித்துள்ளார்‌. இவரைப்‌ போன்று புதின இலக்கியம்‌ சார்ந்த விமர்சனத்தை முன்‌ வைக்கும்‌ ௧. கைலாசபதி தமிழ்ப்‌ புதினங்களின்‌ படைப்பாளர்கள்‌ அணுகுமுறைகளைப்‌ பலவாகக்‌ காண்கிறார்‌. தனிமனித வாதம்‌, பாலியல்‌ சிக்கல்‌, உளவியல்‌ சிக்கல்‌, எனும்‌ பல வகையான சிக்கல்களை மையமிட்ட படைப்பாளிகளை இனங்காட்ட முற்படுகிறார்‌, “தனி மனிதவாதம்‌, தார்மீகப்‌ பிரச்சனை, பாலுறவுப்‌ பிரச்சனை, உளவியல்‌ அக்கரை முதலியன நகர வாழ்க்கையிலேயே, உயர்‌ மட்டத்து மாந்தர்‌ வாழ்க்கையில்‌ பூதாகாரமாய்த்‌ தெரிகின்றன. முற்பட்ட நாவலாசிரியர்கள்‌, லஷ்மி, ஷண்முகசுந்தரம்‌, கா.சி. வெங்கடரமணி, சங்கரராம்‌, சி.சு. செல்லப்பா, க.நா. சுப்பிரமணியம்‌ போன்றோர்‌ கிராமங்களையும்‌, சிறுபட்டினங்களையும்‌ களமாக கொண்டே நாவல்கள்‌ எழுதினர்‌. அண்மையில்‌ பிரபல்யம்‌ பெற்றுள்ளவர்களில்‌ ஜெயகாந்தன்‌, இந்திரா பார்த்தசாரதி, நா. பார்த்தசாரதி, அகிலன்‌, அசோகமித்ரன்‌, ஆதவன்‌, கல்பனா ஆகியோர்‌ சென்னை நகரத்தை மட்டுமின்றி பம்பாய்‌, புதுடில்லி, கல்கத்தா முதலிய பெருநகரங்களையும்‌ கடல்‌ கடந்த நகரங்களையும்‌ நாவல்களுக்குக்‌ களமாய்‌ கொள்வர்‌. இதன்‌ பயனாகப்‌ பெருநகரங்களின்‌ பெருவாழ்வு நடத்தும்‌ மாந்தர்‌ மோட்டார்‌ வாகனங்களிலும்‌ ஆகாய விமானங்களிலும்‌ அநாயாசமாய்ப்‌ பிராயணம்‌ 00 தமிழ்ப்‌ புதினப்‌ படைப்பாளர்கள்‌ வரிசையில்‌ மூன்று வகையான புதினப்‌ படைப்பாளர்களை செய்வோர்‌ பாத்திரங்களிலும்‌ இடம்‌ பெறுகின்றனர்‌ இனங்காணமுடிகிறது. விடுதலைக்கு முந்தைய காலகட்டத்தவர்‌. விடுதலைப்‌ போராட்டக்‌ காலம்‌ மற்றும்‌ இக்காலப்‌ படைப்பாளிகள்‌ எனும்‌ மூன்று காலகட்டத்திலும்‌ புதினப்‌ படைப்பாளர்கள்‌ பலர்‌ தமிழ்‌ இலக்கியத்தில்‌ ஆதிக்கம்‌ செலுத்தியுள்ளனர்‌ என்பதைக்‌ காண முடிகிறது. 20

  
    அயலத்‌ தமிழ்ப்‌ புதினங்கள்‌ தமிழகத்தில்‌ இருந்து குடிபெயர்ந்து மலேசியா, ஈழம்‌ போன்ற நாடுகளில்‌ வாழ்ந்து வரும்‌ தமிழர்களும்‌ அந்நாடுகளில்‌ பிறந்து வளர்ந்த தமிழர்களும்‌, தமிழ்ப்‌ புதினங்களினைப்‌ படைத்துள்ளனர்‌. இவர்களின்‌ புதினப்‌ படைப்புகளும்‌ தமிழ்ப்‌ புதினப்‌ படைப்புகளாகவே கொள்ளத்தக்கன வாகும்‌. ஈழத்‌ தமிழ்ப்புதினங்கள்‌ தமிழின்‌ முதல்‌ புதினப்‌ படைப்பாளர்‌ எனக்‌ குறிக்கப்பட்ட சித்திலெப்பை (1885) ஈழத்தமிழராவார்‌. சித்திலைப்பையின்‌ 'ஹசன்பேசரித்திரம்‌' இஸ்லாமியரின்‌ வாழ்வியலை விளக்கும்‌ புதினமாக இருந்ததும்‌, இஸ்லாமியரின்‌ பண்பாட்டியலையும்‌ சமயத்தையும்‌ வெளிப்படுத்தும்‌ கருவியாக அமைந்தது எனலாம்‌. எனினும்‌ ஈழத்துப்‌ புதின வரலாற்றிற்கும்‌, தமிழ்ப்புதின வரலாற்றிற்கும்‌ இப்புதினம்‌ முன்னோடியாக கருதப்படுகிறது. “ஒரு நூற்றாண்டிற்கு முன்‌ வந்த இந்நாவலுடன்‌, இன்றைய நாவலிலக்கியத்தில்‌ ஈடுபாடு கொண்ட பல எழுத்தாளர்களின்‌ நாவல்களை முறையாக ஒப்பிட்டுப்‌ பார்க்கின்‌, ஐந்து ஆறு தமிழ்‌ நாவல்களைத்‌ தவிர, ஈழத்தின்‌ காத்திரமான - தாக்கமான யதார்த்தமான வேறு தமிழ்‌ நாவல்கள்‌ இதுவரை நூல்‌ வடிவில்‌ வரவில்லை என்றே தோன்றுகின்றது. இதன்படி நோக்கின்‌ ஆசிரியர்‌ சித்திலைப்பை அவர்கள்‌ ஈழத்துத்‌ தமிழ்‌ நாவல்‌ இலக்கியத்தின்‌ முன்னோடி மாத்திரமன்றி தமிழ்‌ நாவல்‌ இலக்கிய களத்தில்‌ ஒரு விடிவெள்ளியெனலாம்‌””! இதனால்‌, ஈழத்தமிழ்‌ புதினங்களில்‌ முதன்மையானதாகவும்‌, முதலாவதாகவும்‌ உற்று நோக்கப்படும்‌ படைப்பாக ஹசன்பே சரித்திரம்‌ விளங்குவதாகக்‌ கூறலாம்‌. இக்கருத்தை வெளியிட்ட அகஸ்தியரும்‌, ஈழத்துத்‌ தமிழ்‌ படைப்பாளியாக கைலாச பதியால்‌ சுட்டிக்காட்டப்படுகிறார்‌. அவர்‌ ஈழப்புதினங்களின்‌ உள்ளடக்கம்‌ சார்ந்த அணுகுமுறைகளை விளக்கும்‌ நிலையில்‌ அவற்றுள்‌ அரசியல்‌, கலைநயம்‌ முதலானக்‌ கருப்பொருட்கள்‌ இடம்‌ பெற்றுள்ளதைப்‌ புலப்படுத்துகிறார்‌. என்பதுகளின்‌ புதின வளர்ச்சிகளாகக்‌ கூறும்‌ அவர்தம்‌ கருத்து பின்வருமாறு. “ஈழத்தில்‌ செ. கணேசலிங்கன்‌, டெனடிக்ற்‌ பாலன்‌, அகஸ்தியர்‌, சி. சுதந்திரராஜா, கே. டானியல்‌, இளங்கீரன்‌ முதலியோர்‌ இக்காலப்‌ பகுதியில்‌ எழுதிய நாவல்கள்‌ ஒடுக்கப்பட்ட மக்களின்‌ பல்வேறு எழுச்சிகளையும்‌, இயக்கங்களையும்‌ பொருளாகவும்‌ பின்னணியாகவும்‌ கொண்டவை. இந்நாவல்களுக்குள்‌ அரசியல்‌ வேகம்‌, தெளிவு, கலைநயம்‌ என்பவற்றில்‌ வேறுபாடுகள்‌ உண்டு, எனினும்‌, அரசியலை முதன்மைப்‌ படுத்திய அளவில்‌ இவை ஒப்புமையுடையன இந்நாவல்களின்‌ உள்ளடக்கத்தையும்‌, ஆசிரியர்களின்‌ அணுகுமுறையையும்‌, 21

  
    92” இத்தகைய அரசியல்‌ சார்ந்த உள்ளடக்கப்‌ போக்குகளில்‌ 20-ஆம்‌ நூற்றாண்டின்‌ இறுதிப்‌ பகுதியில்‌ கண்ணோட்டத்தையும்‌, புலப்படுத்துவதாயுள்ளது வெளிவந்தப்‌ புதினங்கள்‌ குறிக்கப்படுகின்றன. ஈழத்தமிழ்‌ புதின எழுத்தாளர்கள்‌ வரிசையில்‌ சி.வை. சின்னப்பிள்ளை குறிப்பிடத்தக்க இடத்தைப்‌ பெறுகிறார்‌. இவரின்‌ “வீரசிங்கன்‌ கதை' “இரத்தின பவானி' “உதிரப்பாசம்‌” 'விஜயசீலம்‌' முதலிய புதினங்கள்‌ குறிப்பிடத்தக்க படைப்புகளாக அறியப்படுகின்றன. சி.வை. தாமோதரப்பிள்ளையின்‌ சகோதரராகக்‌ குறிக்கப்படும்‌ இவர்‌ ஈழநாட்டின்‌ வரலாற்றோடு தொடர்புடைய விஜயனின்‌ கதையை அடிப்படையாகக்‌ கொண்டு 'விஜயசீலம்‌' என்ற கதையை எழுதியதாகக்‌ கூறுவர்‌. “ஈழநாட்டின்‌ சரித்திரத்தோடு சம்மந்தப்பட்ட விஜயனின்‌ கதை விஜயசீலம்‌' அது 1916-ஆம்‌ ஆண்டிலேயே ஒரு நாவலாக எழுதப்பட்டது” எனும்‌ கருத்தால்‌ சின்னப்பிள்ளையின்‌ புதினப்‌ படைப்பாக்கத்தைப்‌ புரிந்து கொள்ள முடிகிறது. “இவரைத்‌ தொடர்ந்து 1925-இல்‌ இடைக்காடர்‌ “சித்த குமாரன்‌' என்ற புதினத்தை எழுதினார்‌. 1927-இல்‌ அ. நாகலிங்கம்‌ சாம்பசிவ ஞானாமிர்தம்‌ என்ற புதினத்தைப்‌ படைத்தார்‌” இக்கால கட்டத்தில்‌ சில துப்பறியும்‌ புதினங்களும்‌ எழுதப்பட்டன. “மா. சிவராமலிங்கப்பிள்ளையின்‌ 'பூங்காவனம்‌' வரணியூர்‌, இரானசயாவின்‌ 'பவளகாந்தம்‌' “அருணோதயம்‌”, ஆகியனவும்‌, வே.க. நவரத்தினத்தின்‌ 'செல்வரத்தினம்‌' என்ற புதினமும்‌ வே.வ. சிவப்பிரகாசத்தின்‌ 'மேகவர்ணன்‌” னும்‌ ம.க. சின்னையாவின்‌ குலநாயகி 7335 திலகவதியும்‌, சி.வை. தாமோதரத்தின்‌ 'காந்தமலர்‌””” ஆகியனத்‌ தொடக்கக்‌ கால ஈழத்துத்‌ தமிழ்ப்‌ புதினங்களாக உணர்த்தப்படுகின்றன. இத்கைய ஈழப்‌ புதின வளர்ச்சியைக்‌ குறித்துப்‌ பேசும்‌ செந்தில்நாதன்‌ ஈழத்தில்‌ புதின இலக்கிய முயற்சிகள்‌ குறைவெனவே குறிப்பிடுகின்றார்‌. பதிப்புக்கான வசதிகள்‌ குறைவு என்பதே இதற்கான காரணம்‌ என்றும்‌ குறிக்கிறார்‌. “ஈழத்திலே நாவல்‌ இலக்கிய முயற்சிகள்‌ மிகவும்‌ குறைவானது என்பதை நாம்‌ நேர்மையுடன்‌ ஒப்புக்கொள்ளுதல்‌ வேண்டும்‌. 1940 ஆம்‌ ஆண்டிற்கு முன்னர்‌ தோன்றிய நாவல்களின்‌ எண்ணிக்கை என்கிற பின்னணியிலே வைத்துப்‌ பார்த்தால்‌ நாவலிலக்கியத்துறையிலே ஏற்பட்டுள்ள தாக்கம்‌ நன்கு விளங்கும்‌. இத்தேக்கத்திற்கு, ஆற்றலிலக்கியத்‌ தரக்குறைவன்று, பிரசுர வசதிக்‌ குறைவே எனச்‌ சாட்டப்படும்‌ காரணத்திலே ஓரளவு உண்மை இருக்கின்றது வரிகளாக இவை வெளிப்பட்டுள்ளமையை அறியலாம்‌. 1940-க்கு முன்பும்‌ பின்பும்‌ 96 ஈழத்தமிழ்ப்‌ படைப்பாளிகளின்‌ நேர்மையை உணர்த்தும்‌ ஈழத்தமிழ்ப்‌ புதினங்கள்‌ பல எழுந்திருந்தாலும்‌ தேக்க நிலையிலேயே இருந்தன 22

  
    என்ற செந்தில்நாதனின்‌ குறிப்பு அவரைச்‌ சிறந்தத்‌ திறனாய்வாளனாகக்‌ காட்டுகிறது. ஈழத்துப்‌ புதினங்களில்‌ எழுபதுகளில்‌ வெளிவந்த கணேசலிங்கத்தின்‌ புதினங்கள்‌ அண்மைக்காலச்‌ சமூகப்‌ போக்கைத்‌ தெளிவுப்படுத்துவனாக உள்ளன என கைலாசபதி விளக்குகிறார்‌. “ஈழத்தில்‌ செ. கணேசலிங்கன்‌ எழுதிய "நீண்ட பயணம்‌' (1965), “சடங்கு (1966), செவ்வானம்‌ (1967), முதலிய நாவல்களும்‌ ஏறத்தாழ இக்காலப்பகுதியிலேயே வெளிவரலாயின. இவையும்‌ நாவலிலக்கியத்தின்‌ அண்மைக்காலப்‌ போக்குகள்‌ சிலவற்றைப்‌ பிரதிபலிப்பனவாய்‌ இவ்வாறாக ஈழத்துத்‌ தமிழ்ப்‌ புதின வரலாற்றையும்‌, அதன்‌ வளர்ச்சியையும்‌ அதனுள்‌ ஊடாடி நிற்கும்‌ கதையாடல்களையும்‌ அறிந்து கொள்ள முடிகிறது. உள்ளன”? மலேசியத்‌ தமிழ்ப்‌ புதினங்கள்‌ இந்தியாவிலிருந்து தொழில்‌ முறைக்‌ காரணமாகவும்‌ பொருளாதாரத்‌ தேவைக்காகவும்‌ மலேசியா போன்ற அயலகத்தில்‌ குடியேறிய தமிழர்கள்‌ அங்கு தங்களின்‌ பரம்பரைகளை உருவாக்கி அவர்களைத்‌ தாய்மொழியைச்‌ சிந்திக்க வைத்தனர்‌. அந்த வகையில்‌ ரப்பர்‌ தோட்டத்‌ தொழிலாளர்களாகவும்‌, பிற தொழில்‌ முறைச்‌ சார்ந்தவர்களாகவும்‌ மலேசியத்‌ தமிழர்கள்‌ காணப்பட்டனர்‌ என கிளிக்‌ என்ற அறிஞர்‌ கூறுவதாக ம. மதியழகன்‌ தனது ஆய்வில்‌ எடுத்துரைக்கின்றார்‌. மேற்கு மலேசியாவின்‌ இருவகைத்‌ தமிழர்கள்‌ என்ற கட்டுரையின்‌ மொழிபெயர்ப்புப்‌ பகுதியாக அமையும்‌, “தோட்டப்புறங்களில்‌ வாழ்ந்தவர்களில்‌ பெரும்பான்மையினர்‌ இந்தியத்‌ தமிழர்களாக இருக்க, நகர்ப்புறங்களில்‌ வாழ்ந்தவர்கள்‌ இலங்கைத்‌ தமிழர்களாக விளங்கினர்‌. நகர்ப்புறங்களில்‌ வாழ்ந்த இலங்கைத்‌ தமிழர்‌ கல்வி, பொருளாதாரத்தில்‌ சிறந்து விளங்க, தோட்டப்புறங்களில்‌ வாழ்ந்த இந்தியத்‌ தமிழர்‌ அத்தகு வாய்பபில்லாது வாழ்ந்தனர்‌. இவ்விரு பிரிவினருக்குமிடையே போட்டியும்‌, பூசலும்‌ இருந்து 7338 வந்தன என்பதில்‌ இருவகை அயலகத்‌ தமிழர்களின்‌ நிலைப்பாடுகள்‌ உணர்த்தப்படுகின்றன. மலேசியத்‌ தமிழர்களின்‌ இத்தகைய வாழ்வியல்‌ முறைகள்‌ அவர்களின்‌ புதினங்களிலும்‌ எதிரொலித்தன. 19-ஆம்‌ நூற்றாண்டின்‌ தொடக்கப்பகுதியில்‌ மலோசியாவில்‌ தமிழ்ப்‌ புதினங்களின்‌ வளர்ச்சி தோற்றம்‌ பெற்றது. மலேசிய தமிழ்ப்புதினங்களில்‌ குடியேறிகளின்‌ தாயகப்‌ பின்புலன்களே வெளிப்பட்டன 23

  
    என்கிறார்‌ இரா. தண்டாயுதம்‌. இவர்‌, “தமிழகப்‌ படைப்புக்களே மலேசியப்‌ படைப்புகளுக்கு முன்னோடியாக (வழிகாட்டியாக) விளங்கியதால்‌, மலேசியாவில்‌ நாவல்‌ தொடங்கிய காலகட்டமாகிய 1917-ஆம்‌ ஆண்டில்‌ தமிழக நாவல்‌ இலக்கியப்‌ போக்கின்‌ நிலை ஒப்பு நோக்கத்தக்கது””” எனக்‌ குறிப்பிடுவதால்‌ தமிழகப்‌ படைப்புகள்‌ மலேசியர்களின்‌ படைப்புக்கு முன்‌ மாதிரிகளாகவும்‌ அவற்றைப்‌ படைத்தோரின்‌ உணர்வுகளாகவும்‌ வெளிப்பட்டதை உணரமுடிகிறது. மலேசியாவில்‌ மட்டுமல்லாமல்‌ உலக நாடுகளில்‌ குடியேறிய பிற இனத்தவர்‌ யாவரும்‌ தங்களின்‌ தாயகப்‌ பின்புலத்திலேயே எழுதினர்‌ என்பது வரலாற்று உண்மை என்கிறார்‌ ஸ்பில்லர்‌. இவர்‌, “குடியேறிகளின்‌ இலக்கியப்‌ படைப்புகளில்‌ தாயகப்‌ பின்னணியை மலேசியா, இலங்கை மட்டுமல்லாது. அமெரிக்காவிலும்‌ காணமுடிகிறது. இங்கிலாந்திலிருந்து அமெரிக்காவில்‌ குடியேறியவர்களின்‌ தொடக்க காலப்‌ படைப்புகளில்‌ இங்கிலாந்தின்‌ பின்னணியே காணப்படுகிறது என்கிறார்‌.ஒரு நாட்டிலிருந்து பிற நாடுகளுக்குக்‌ குடியேறிய ஒரினத்தவர்‌ தம்‌ தாயகம்‌ சார்ந்த உணர்வுகளையே என்பது அமெரிக்க இலக்கிய வரலாற்றுண்மை”40 புதினங்களில்‌ வெளிப்படுத்தியுள்ளனர்‌. மலோசியாவின்‌ தமிழ்ப்‌ புதினங்களில்‌ வரலாறு 1917-ஆம்‌ ஆண்டிலிருந்து தொடங்குவதாகக்‌ குறிப்பிடும்‌ ம. மதியழகனும்‌ இத்தகைய கருத்தையே வெளிப்படுத்துகிறார்‌ என்பது குறிப்பிடத்தக்கது. “தமிழக எழுத்தாளர்களுக்கும்‌ தொடக்க காலத்தில்‌ ஆங்கில நாவல்கள்‌ முன்னோடியாக அமைந்தமை போன்று மலேசியாவில்‌ எழுத முனைந்தவர்கட்குத்‌ தமிழத நாவல்களே அடிப்படையாக அமைந்தன. 1917-ஆம்‌ ஆண்டில்‌ வெங்கடரத்தினம்‌ எழுதிய 'கருணாசாகரன்‌ அல்லது காதலின்‌ மாட்சி, என்னும்‌ நாவலும்‌ 1918-ஆம்‌ ஆண்டில்‌ ௧. சுப்பிரமணியம்‌ எழுதிய பாலசுந்தரம்‌ அல்லது சன்மார்க்க ஜெயம்‌ என்னும்‌ நாவலும்‌ எழுந்தன. இவ்விரண்டு நாவல்களையடுத்து 1930-ஆம்‌ ஆண்டளவில்தான்‌ மலேசியாவில்‌ தமிழ்‌ நாவல்கள்‌ காணப்படுகின்றன ”“' தொடக்கக்‌ கால மலேசியத்‌ தமிழ்ப்‌ புதினங்களின்‌ அடிப்பண்புகள்‌ தமிழகத்‌ தன்மையை எதிரொலித்தன என்பதையும்‌, 1930-ஆம்‌ ஆண்டு வரையிலான காலக்கட்டங்களில்‌ மலேசியத்‌ தமிழ்ப்‌ புதினங்கள்‌ தோன்றியிருக்கின்றன என்பதையும்‌ இவரின்‌ கூற்று உறுதி செய்கின்றது. 1936-ஆம்‌ ஆண்டில்‌ வெளிவந்த 'காதற்கிளியும்‌', 'தியாகக்குயிலும்‌' என்ற கதைக்‌ கலப்புமணத்தையும்‌, காதல்‌ மணத்தையும்‌ வலியுறுத்துவதாக அமைகின்றது என்றும்‌ குறிப்பிடுகின்றார்‌. 24

  
    1967-ஆம்‌ ஆண்டில்‌ வெளிவந்த “வைராக்கியம்‌” எனும்‌ புதினத்தில்‌ முற்றிலும்‌ மலேசியப்‌ பின்புலம்‌ பின்பற்றப்பட்டதாக "தமிழ்‌ மலர்‌” நாளிதழ்‌ குறிப்பிட்டுள்ளது. இதைத்‌ தொடர்ந்து 1968-ஆம்‌ ஆண்டு “மண்டூர்‌ மகன்‌” எனும்‌ புதினம்‌ மலேசிய மண்ணின்‌ மனத்தை வெளிப்படுத்தியது. இதைத்‌ தொடர்ந்து பல முயற்சிகள்‌ நடந்தாலும்‌ 1980-81 களில்‌ மலேசியப்‌ புதின வரலாறு ஒரு திருப்பு முனையைப்‌ பெற்றது எனலாம்‌. “1980-81 ஆம்‌ ஆண்டு மலேசிய நாவல்‌ வரலாற்றில்‌ ஒரு திருப்புமுனை எனலாம்‌. “வானம்பாடி” என்ற கிழமை இதழின்‌ வெளியீடாக மாதமொரு நாவல்‌ திட்டத்தின்‌ படி 10 நாவல்கள்‌ வெளிவந்தன. ஓராண்டில்‌ நூல்‌ வடிவில்‌ 10 நாவல்கள்‌ வந்ததுபோல்‌ எந்த ஆண்டும்‌ வரவில்லை என்பதும்‌ குறிப்பிடத்தக்கது. வானம்பாடி வெளியீடுகளில்‌ 'நேரம்‌ வந்து விட்டது” “தெருக்கூத்து' வெளிச்சங்கள்‌ வெளியேறுவதில்லை என்ற மூன்று நாவல்களும்‌ மலேசியப்‌ பிரச்சனைக்களைக்‌ கொண்டு உருவானவை மற்றவை பொதுவான செய்திகளான குடும்பம்‌ காதல்‌ இவற்றை அடிப்படையாகக்‌ கொண்டவை” ** இவ்வாறாக மலேசியத்‌ தமிழிப்‌ புதின வரலாற்றில்‌ பல ஏற்ற இறக்கங்களைக்‌ காண முடிகின்றது. இவ்விலக்கியங்கள்‌ மலேசியத்‌ தமிழர்களின்‌ சிக்கல்களைப்‌ பேசுதல்‌, இந்திய தமிழர்களின்‌ சிக்கல்களைப்‌ பேசுதல்‌ அயலகத்‌ தமிழர்களின்‌ சிக்கல்களைப்‌ பேசுதல்‌ தொழிலாளர்‌ பிரச்சனை, சமூகப்‌ பிரச்சனை, தனிமனிதச்‌ சிக்கல்‌, உறவுமுறைச்‌ சிக்கல்‌ எனும்‌ நிலைப்பாடுகளில்‌ பொதுமை உடையனவாகவே இருப்பதைக்‌ காண முடிகிறது. கதைக்‌ கோப்பு புதினங்கள்‌ கதைக்கோப்பின்‌ தன்மையில்தான்‌ வெற்றி பெறுகின்றது என்பர்‌. இதனைச்‌ சூழ்ச்சி (21௦1) என்ற சொல்லால்‌ அ.ச. ஞானசம்பந்தன்‌ குறிப்பிட்டுள்ளார்‌. அவர்‌ சூழ்ச்சி என்பதற்கு விளக்கம்‌ அளிக்கும்‌ நிலையில்‌ ஒரு படைப்பாளன்‌, “கூறவந்த கதையைக்‌ கலைத்திறமையுடன்‌ கூறியிருக்கிறாரா என்று பார்த்தல்‌ வேண்டும்‌. அதாவது கதையின்‌ பலப்‌ பகுதிகளை நன்கு ஆராய்ந்தால்‌ குற்றங்‌ குறைகள்‌ காணப்படுகின்றவா? கதையின்‌ பல பகுதிகளும்‌ தம்முள்‌ நன்கு பொருந்தி உள்ளனவா? என்பதேயாகும்‌” “ என்கிறார்‌. இவரின்‌ கூற்றுப்படி படைப்பாளன்‌ தான்‌ கூறவந்த கதையின்‌ தொடர்பமைவு கதைக்கோப்பு என உணரப்படுகிறது. குறிப்பிட்ட ஒரு கதையைச்‌ சொல்ல முனையும்‌ புதின ஆசிரியர்‌, புதினக்‌ கதைப்பகுதி ஒவ்வொன்றையும்‌ தொடர்புடையதாக்கி கதை முடிவு வரைக்‌ கொண்டு செல்வது என்பதாக சு. பாலச்சந்திரனின்‌ கருத்து அமைகிறது. இவர்‌ “கதையின்‌ தொடக்கமும்‌ நடுவும்‌ 25

  
    வாசகரின்‌ ஆர்வத்தைக்‌ கதையின்‌ முடிவு வரை நீட்டிக்க வல்லதாய்‌ இருத்தல்‌ வேண்டும்‌. நாவலின்‌ கதைப்பகுதி ஒவ்வொன்றும்‌ அடுத்துவரும்‌ கதைப்பகுதியைப்‌ படிப்பதற்குரிய ஆர்வத்தைத்‌ தூண்ட வேண்டும்‌. நாவலின்‌ கதைக்குரிய இன்றியமையா இயல்புகள்‌ இவை. ஒரு நிகழ்ச்சியிலிருந்து மற்றொரு நிகழ்ச்சி வளர்ந்து செல்லும்‌ போது காலமுறையில்‌ அவை பொருத்தமாகவும்‌ காரணகாரியப்படி இயைந்து செல்வதாகவும்‌ இருத்தல்‌ வேண்டும்‌. இந்நிகழ்ச்சிகளின்‌ போக்கானது கதை என்றால்‌ அந்நிகழ்ச்சிகள்‌ காரணக்காரியப்படி நிகழ்வதைக்‌ கதைக்கோப்பு 44 எனக்‌ கதை நிகழ்வுகளின்‌ காரணகாரிய அணுகுமுறையையே (Plot) எனலாம்‌ கதைக்கோப்பு என்றகிறார்‌. இக்கதைக்‌ கோப்புகள்‌ மனித வாழ்க்கையில்‌ விளைந்த நிகழ்வுகளாகச்‌ சிக்கல்‌ மிக்கப்‌ பகுதிகளாக அன்றாட வாழ்வின்‌ கூறுகளாகவும்‌ இருக்கலாம்‌ என மு.வ. குறிப்பிடுகிறார்‌. கதைக்கருவை (11௦4) 'பிளாட்‌' என்ற சொல்லால்‌ குறிக்கும்‌ இவர்‌ உலகப்‌ புதினங்களில்‌ உள்ள தொடர்பமைவுகளை அடிப்படையாகக்‌ கொண்டும்‌ காரணகாரியங்களின்‌ தொடர்புகளைக்‌ கொண்டும்‌ விளக்குகிறார்‌. “வாழ்க்கையில்‌ நிகழ்ந்த ஒரு நிகழ்ச்சி ஒரு சிக்கலான விளைவு; அது வரலாற்றிலிருந்து கட்டமைத்ததாக இருக்கலாம்‌; அல்லது நாட்டுப்புறக்கதைகளிலிருந்து, புராணக்‌ கதைகளிலிருந்து அமைந்ததாக இருக்கலாம்‌; அல்லது அன்றாட வாழ்க்கையிலிருந்து தேர்ந்தெடுத்ததாக இருக்கலாம்‌; அல்லது ஆசிரியரின்‌ சொந்த அனுபவத்திலிருந்து அமைந்ததாகவும்‌ இருக்கலாம்‌. பிரெஞ்சு நாட்டார்‌ ஒருவர்‌ எல்லா இலக்கியங்களையும்‌ ஆராய்ந்து, முப்பத்தாறு வகையான கதைக்கருக்களே இருப்பதாக-இருக்க இயலும்‌ என்று - குறித்துள்ளார்‌” புதினத்தில்‌ நிகழ்த்தப்படும்‌ கதை நகர்வுகளின்‌ அடிப்படையிலான இக்கருத்தியலில்‌ கதைக்கரு என்பது மனித வாழ்வின்‌ சிக்கலான அன்றாட நிகழ்வாகப்‌ புராண மரபுகள்‌ சார்ந்ததாக அல்லது இவையன்றி மனித வாழ்வின்‌ தொடர்புடைய பிறப்‌ பகுதிகளைப்‌ பேசுவதாக அமையலாம்‌. கதைக்கரு, கதைக்கோப்பு, சூழ்ச்சி எனும்‌ மூன்று வகைச்‌ சொற்களால்‌ குறிக்கப்படும்‌ 'பிளாட்‌' (1௦4) எனும்‌ சொல்லாட்சி கதைகளைவிடக்‌ கதைகளால்‌ நகர்த்தப்படும்‌ மனித வாழ்வின்‌ உட்கூறுகளையே ஆராய்கின்றது என்பது புலப்படுகிறது. பாத்திரப்படைப்பு புதினப்‌ படைப்பாளன்‌ தான்‌ சொல்லப்புகும்‌ கதையை நகர்த்துவதற்குச்‌ சிலக்‌ கதை மாந்தர்களைப்‌ படைக்க வேண்டியுள்ளது. புதின நிகழ்ச்சிகளை நகர்த்திச்‌ 26

  
    செல்லும்‌ வன்மை இக்கதை மாந்தர்கள்‌ வழியாகவே நிகழ்த்தப்படுகிறது. “நாவல்‌ இலக்கியங்களிலோ சமூகத்தின்‌ பல்வேறு படிகளிலுள்ள சாதாரண மக்கள்‌ பாத்திரங்களாக இடம்‌ பெற்றனர்‌. அவர்கள்‌ தனித்தனி மனிதர்கள்‌ குறைபாடுமுடையவர்கள்‌. பல்வேறு காரணங்களினாலே ஒருமைப்பாட்டை இழந்த சமூகத்தில்‌ குடும்பம்‌, சாதி, வாழிடம்‌, குலத்தொழில்‌ முதலியவற்றிலிருந்து தனிமைப்பட்டும்‌ விலகியும்‌ வாழ நேரும்‌ மக்களே தனி மனிதராவர்‌. வழிவழி வந்த நம்பிக்கைகள்‌, நியதிகள்‌, சமூக உணர்வுகள்‌ ஆகியவற்றிற்கும்‌ தனி மனிதருடைய வாழ்க்கை நிலைக்கும்‌ பொருந்தாமை ஏற்படும்‌ போது முரண்பாடு தோன்றுகின்றது. அந்த முரண்பாட்டினை மனிதருக்குள்ளும்‌, மனிதனுக்கும்‌ சமூகத்திற்கும்‌ இடையேயும்‌ தோன்றும்‌ மோதலை அடிநிலையாகக்‌ கொண்டதே நாவலிலக்கியம்‌. இதன்‌ காரணமாகவே நாவலில்‌ பாத்திர வார்ப்பிற்கு முக்கியத்துவம்‌ அளிக்கப்படுகிறது”? என்பதால்‌ மனிதர்களுக்கிடையிலான வாழ்க்கை முறையையும்‌ போராட்டச்‌ சூழலையும்‌ விளக்குவது புதின இலக்கியத்தின்‌ அடிப்படை என்பது விளக்கம்‌ பெறுகிறது. வர்க்க முரண்களால்‌ மோதிக்கொள்ளும்‌ பேராட்டச்‌ சுழல்களை மார்க்சிய திறனாய்வாளர்கள்‌ பெரிதும்‌ ஆராய்கின்றனர்‌. அந்த வகையில்‌ புதினப்‌ படைப்புகளின்‌ பொதுப்பண்பாக மார்க்சியக்‌ கருத்தாடல்கள்‌ அமைவதையும்‌ இங்கு சுட்டிக்காட்ட முடிகிறது. அரசப்‌ பரம்பரைக்‌ கதைகளாகவோ, கடவுள்‌ சார்ந்த கதைகளாகவோ, பாமரர்‌ கதைகளாகவோ புதினங்கள்‌ அமைக்கப்பட்டாலும்‌ அவற்றில்‌ ஆதிக்கப்‌ போக்குடையப்‌ பாத்திரங்கள்‌ ஆதிக்கத்திற்கு உட்படும்‌ பாத்திரங்கள்‌ எனும்‌ இருவகைப்‌ பாத்திரங்கள்‌ இடம்‌ பெறுவதைக்‌ காண முடிகிறது. புதினத்‌ திறனாய்வாளர்கள்‌ இத்தகைய இருநிலைப்‌ பாத்திரங்களை விடுத்து வேறு வகையில்‌ இருவகை கதைமாந்தர்களைக்‌ குறித்துள்ளனர்‌. இ.எம்‌. ஃபாஸ்டர்‌ முழுநிலை மாந்தர்‌, ஒருநிலை மாந்தர்‌ என இருவகை கதை மாந்தர்களைச்‌ சுட்டுகிறார்‌. இவர்களில்‌, “முழுநிலை மாந்தர்‌ என்போர்‌ நாவலின்‌ தொடக்கம்‌ முதல்‌ முடிவு வரை வருபவராகவும்‌, பண்பு வகையில்‌ முழுப்பரிணாம வளர்ச்சியுடையவராகவும்‌, ஆழமான குறிக்கோள்‌ கொண்டவராகவும்‌ அமைவர்‌; நாவலைப்‌ படித்து முடிக்கும்‌ போது அக்கதை மாந்தரைப்‌ பற்றிய முழுமையான ஒரு பண்பு ஓவியம்‌ நமக்குக்‌ கிடைக்கின்றது. எந்தச்‌ சிலப்பண்புகள்‌ ஒரு குறிப்பிட்ட கதை மாந்தரிடத்து ஆசிரியரால்‌ அமைக்கப்பட்டிருக்கின்றனவோ அந்தச்‌ சில பண்புகளுக்கேற்பச்‌ செயற்பட்டு நல்ல குணச்சித்திரங்களாக விளங்குவர்‌””” என முழுநிலைப்‌ பாத்திரங்களின்‌ பண்புகளை விளக்குகிறார்‌. of

  
    முழுநிலைப்‌ பாத்திரங்கள்‌ புதினப்‌ படைப்பாக்கத்தில்‌ முழுமையான வாழ்வினைப்‌ பெறுபவராக விளக்கப்‌ பெறுகிறார்‌. இவருக்கு மாறாக, ஒருநிலை மாந்தர்கள்‌ புதின ஆசிரியர்‌ வெளிப்படுத்த நினைக்கும்‌ ஏதேனும்‌ ஒரு கருத்தை அல்லது இயல்பை வெளிப்படுத்தப்‌ படைக்கப்படுகிறார்‌ என்பது “ஃபாஸ்டரின்‌' விளக்கமாக உள்ளது. அவர்‌ மாந்தர்களை வேடிக்கை மனிதர்‌ என்றும்‌ குறிக்கின்றார்‌. “பதினேழாம்‌ நூற்றாண்டில்‌ ஒருநிலை மாந்தர்‌ வேடிக்கை மனிதர்‌ என அழைக்கப்பட்டனர்‌. அவர்களை ஒரு குறிப்பிட்ட வகையாகக்‌ கொள்ளலாம்‌ அல்லது வேடிக்கை மனிதர்‌ என அழைக்கலாம்‌. நாவலாசிரியர்‌ இம்‌ மனிதரைப்‌ படைக்கும்‌ பொழுது ஒரே ஒரு குறிப்பிட்ட கருத்து அல்லது இயல்போடு மட்டுமே படைத்துக்‌ காட்டுகின்றனர்‌. இவரிடத்தில்‌ ஒன்றுக்கு மேற்பட்ட தன்மைகள்‌ இருக்கத்‌ தொடங்குமாயின்‌ இவர்கள்‌ முழுநிலை மாந்தர்‌ ஆவதற்குரிய தகுதியைப்‌ பெறத்‌ தொங்கி விடுவர்‌” கதைக்கருவை நகர்த்தத்‌ துணைச்‌ செய்யும்‌ இவ்விருவகைப்‌ பாத்திரங்களின்‌ குணப்பண்புகளைப்‌ புதின ஆசிரியனே படைக்கிறான்‌. அவ்வாறு பாத்திரங்களின்‌ குணச்சிறப்பை வெளிப்படுத்த மூன்று விதமான குணப்பண்புகளைப்‌ பின்பற்றுகிறான்‌ என்பர்‌. இம்மூன்று பண்புகளும்‌ ஒரு புதினத்தின்‌ தன்மைகளைத்‌ தொடக்கம்‌ முதலாக இறுதி வரையில்‌ ஏற்ற இறக்கங்களோடு அமைக்கப்பட்டு வாசக நுகர்வை அதிகப்படுத்துவதாக அமைய வேண்டும்‌ என்பர்‌. “1. ஆரம்பத்திலேயே உருவ, குணநலன்களை சித்தரிப்பர்‌ பின்‌ தொடரும்‌ நிகழ்ச்சிகள்‌ அச்சித்திரிப்பை ஒத்திருக்கும்‌. 2. சம்பிரதாயமான வழிகளில்‌ இரண்டாவது இது. நிகழ்ச்சியிலிருந்த முழுக்குணமும்‌ வெளிப்படும்‌ ஆரம்பத்திலிருந்த இதே சித்திரம்‌ மாறுதலால்‌ நிகழ்ச்சியிலிருந்து முழுப்பாத்திரமும்‌ வெளிப்படுகிறது. 3. நாவல்‌ முடிவுறும்‌ போது ஆரம்பச்‌ சித்திரம்‌ செல்லுபடியாவதில்லை. ஏனெனில்‌, கதையின்‌ போக்கில்‌ நிலைமை மாறுபட்டிருக்கிறது. அவன்‌ குணமும்‌ மாறுபடுகிறது. ஆரம்ப நிலையில்‌ இருந்த மனிதன்‌ இறுதியில்‌ வேறு-கெட்டவன்‌ நல்லவன்‌ ஆகிறான்‌. ஷேக்ஸ்பியர்‌ நாடகத்தில்‌ லியர்‌ மன்னர்‌ இறுதியில்‌ முற்றும்‌ மாறானவன்‌ ஆகிறான்‌. அனுபவம்‌ அவன்‌ மனப்போக்கை மாற்றி விடுகிறது. சோதனைக்‌ காலத்தில்‌ தான்‌ குணம்‌ வெளிப்படுகிறது””” புதினக்‌ கதை மாந்தர்களின்‌ குணப்பண்புகள்‌ பற்றியக்‌ கோட்பாடுகள்‌ புதினத்தில்‌ இடம்பெறும்‌ நிகழ்ச்சித்‌ தொடர்புகளுக்கு ஏற்ப அமைவதைக்‌ காண முடிகிறது. சூழலுக்கேற்ற தன்மையும்‌ கதை மாந்தர்களின்‌ உணர்வுகளும்‌ செயல்பாடுகளும்‌, மாற்றங்களுக்கு உரியதாக இருப்பதையும்‌ தெளிய முடிகிறது. குறிப்பாகப்‌ புதினங்களில்‌ கட்டமைக்கப்படும்‌ எதிரெதிர்‌ 28

  
    முரண்பாத்திரங்கள்‌ மார்க்சியக்‌ கருத்தாடலுக்கான நடப்பியல்‌ உண்மைகளைக்‌ கொண்டிருப்பதையும்‌ உணர முடிகிறது. புதினங்களில்‌ நடப்பியல்‌ புதினங்களின்‌ கதைப்‌ பண்புகளை உற்று நோக்கும்‌ புதினத்‌ திறனாய்வாளர்கள்‌ அவற்றின்‌ பொதுப்‌ பண்புகளாக நடப்பியல்‌ உண்மைகள்‌ இருக்க வேண்டுமென்று வலியுறுத்துகின்றனர்‌. புதின ஆசிரியன்‌ மனித ஆன்மாவை இயக்கும்‌ பொறியியலாளனாக இருக்க வேண்டும்‌. அப்போது இலக்குக்காக அவனது கலை உருவாக்கப்பட வேண்டும்‌ என மார்க்சியத்‌ திறனாய்வாளர்கள்‌ குறிப்பிடுகிறனர்‌. அந்த வகையில்‌ உலகப்‌ பொதுநிலைக்‌ கூறுகளுக்கும்‌ (பஙரersa]), தனித்த சார்பு நிலைகளுக்கும்‌ உள்ள வேறுபாட்டை உணர்ந்து புதினத்தின்‌ நடப்பியல்‌ தன்மைகளை உருவாக்க வேண்டும்‌ என்றும்‌ குறிக்கின்றனர்‌. “நாவலின்‌ புதிய நடப்பியல்‌ சார்ந்த இந்தக்‌ குறிப்பிட்ட நிலைத்‌ தன்மைக்கு (Particularity) இரண்டு முக்கிய அம்சங்கள்‌ உண்டு. பாத்திரங்களைத்‌ தனி நபரியப்படுத்திக்‌ காட்டல்‌ (Individualization of Characters) விரிந்த சூழமைவின்‌ சித்தரிப்பு பாத்திங்களுக்கு இந்த முறையிலேயே நடப்பியல்‌ பாங்கு கிடைக்கும்‌” புதினங்களின்‌ பாத்திரப்படைப்புகள்‌ இவ்விரு நிலைகளில்‌ அமைக்கப்பட்டாலும்‌ அதன்‌ அடிப்பண்புகள்‌ நடப்பியல்‌ சார்பாக இருக்க வேண்டுமென்பது குறிப்பிடத்தக்கதாகும்‌. புதின வகையை உருவாக்குவதும்‌, பொதுநிலைக்‌ கூறுகளை உருவாக்குவதும்‌ தனி நபரின்‌ அனுபவங்களை விளக்குவதுமாகிய பலக்‌ கூறுகளைப்‌ புதினங்களின்‌ நடப்பியல்‌ பண்புகளாகக்‌ கூறுவர்‌. இப்பண்புகள்‌ தான்‌ புதினங்களைக்‌ காப்பியம்‌, புராணம்‌ போன்ற கதை மரபுகளிலிருந்து வேறுபடுத்துபவை என்றும்‌, புதினங்களில்‌ நடப்பியல்‌ பண்புகள்‌ பற்றி அறிவதற்கானப்‌ பதினைந்து வகையான கூறுகள்‌ என்றும்‌ துரை. சீனிச்சாமி பட்டியலிட்டுள்ளார்‌. அவை வருமாறு. “1. நாவல்‌ என்ற இலக்கியவகைத்‌ தன்மையை உருவாக்குவதே நடப்பியல்‌ சித்தரிப்புதான்‌. 2. நாவல்‌ தனக்கென மாதிரி வகைகளையும்‌ வரையறுக்கப்பட்ட வடிவ எல்லைகளையும்‌ கொண்டதல்ல. 3. புராணம்‌, வீரமரபுக்கதைப்‌ போன்றவற்றிலிருந்து நாவலுக்கான கதை பின்னலமைப்பு அடிப்படை பெறாது. இதில்‌ சில விதிவிலக்கு இருக்கலாம்‌. விதிவிலக்கிலும்‌ நுணுக்கச்‌ சித்தரிப்பு நடப்பியல்‌ தோரணை பெற வேண்டும்‌. 29

  
    நாவலில்‌ வாழ்க்கை எவ்வாறு படைத்தளிக்கப்படுகிறது என்பது முக்கியமானது. பொதுநிலைச்‌ சாராம்சங்கள்‌, உலகப்பொது நிலைக்கூறுகள்‌ (Universals) ஆகியவற்றினைத்‌ தளமாகக்‌ கொண்டு நிகழ்ச்சிகளும்‌, பாத்திரங்களும்‌ கருத்துக்களின்‌ குறியீடாகவோ (Generalized) அமையும்‌ காப்பிய அற்புதத்தை தோரணையில்‌ அசையாமல்‌ குறிப்பிட்ட நிலை சாராம்சங்களின்‌ (Particulars) உள்‌ வெளி விரிவாக அமைவது நாவல்‌. ஒவ்வொரு தனி நபரின்‌ அனுபவங்களின்‌ உண்மைச்‌ சார்பு சித்தரிப்பும்‌ முக்கியமானது. இந்த உண்மை, கால இடப்பரிமாணத்தில்‌ காரணக்காரியத்‌ தொடர்புடன்‌ நுணுக்க விவரத்‌ தன்மை கொண்டிருக்கும்‌. எனவே காலமுறை முன்னியக்க கதைப்‌ பிண்ணலில்‌ அமையும்‌. பாத்திரங்கள்‌ தம்மளவில்‌ அடையாளம்‌ கண்டு கொள்ளக்‌ கூடியவாறு தனி நபரிய முழுமைப்‌ பெற்றிருக்கும்‌, மாறும்‌ தன்மை கொண்டிருக்கும்‌. பாத்திர இயக்கமும்‌ சூழ்மையும்‌ இணைந்து செயல்படும்‌ சூழ்மையின்‌ கெட்டிமை இருக்கும்‌. . தனி நபர்‌ முத்திரை, மிக இயல்பாக இலட்சியப்‌ பாங்கற்று அன்றாட வாழ்வின்‌ திட்பமான உண்மையாக வெளிப்படும்‌. . இந்த அனுபவத்தைத்‌ தரக்கூடிய இயல்பான மொழியாக அலங்கார உயர்வு நவிற்சிகளிலிருந்து விடுபட்ட ஓர்‌ உரைநடை கட்டாயம்‌ இருக்க வேண்டும்‌. . பழைய தேங்கிய பிரபுத்துவ மதிப்புகளுக்குள்‌ மனிதனைக்‌ கொண்டு செல்லாமல்‌, புதிய ஜனநாயக வாழ்முறையின்‌ அலசலுடன்‌ கூடிய ஒரு நெருக்கமான சமூகச்சார்பு பார்வை இருக்கும்‌. மேற்கண்ட பன்னிரெண்டு குறிப்புகளுடன்‌ கீழ்க்கண்டக்‌ கூறுகளையும்‌ சேர்த்துக்‌ கொள்ளலாம்‌. 1. வேட்கை நிரப்பலாக (Wishரீபரil/ent) நாவல்‌ அனுபவம்‌ இருக்காது. அவ்வாறு இருப்பது அற்புதக்‌ கதை. புதினப்‌ பின்னலில்‌ மிகை உணர்ச்சிப்‌ பாங்கு (Sentimentalixm) ஊடோடும்‌ கதை நாவல்‌ தன்மையை இழந்து நிற்கும்‌. இதுவும்‌ அற்புதக்‌ கதைப்‌ பாங்கே. 30

  
    3. மர்மமும்‌ ஆவலுக்கான தாவலும்‌ முதன்மையாக ஊடோடும்‌ கதை, நாவல்‌ தன்மையை இழந்து விடும்‌. இதுவும்‌ அற்புதக்‌ கதையே. நவீன காலங்களில்‌ இந்த அற்புதக்கதைப்‌ பல உருவங்களெடுக்கலாம்‌””' எனும்‌ பதினைந்து வகையான நடப்பியல்‌ பண்புகள்‌ புதினங்கள்‌ வளர்ச்சிக்குத்‌ துணை செய்வதாகக்‌ குறிப்பிடுவதை உணர முடிகிறது. புதினங்களின்‌ வகைகள்‌ புதினங்களை உள்ளடக்க அடிப்படையிலும்‌, வடிவங்களின்‌ அடிப்படையிலும்‌, வகைப்படுத்தலாம்‌. அந்த வகையில்‌ தமிழ்ப்‌ புதினங்களில்‌ வடிவங்களின்‌ அடிப்படையில்‌ குறும்புதினங்கள்‌, புதினங்கள்‌ எனும்‌ இருவகையில்‌ வகைப்படுத்த முடிகிறது. உள்ளடக்கத்‌ தன்மையில்‌ சமூகம்‌, வரலாறு, பெண்ணியம்‌, தலித்தியம்‌, பாலியல்‌, பொதுவுடமையியல்‌, காந்தியம்‌, அறிவியல்‌, வட்டார வழக்குப்‌ புதினங்கள்‌, துப்பறியும்‌ புதினங்கள்‌ முதலானப்‌ பலக்‌ கூறுகளாக வகைப்படுத்துவர்‌. புதினப்‌ படைப்பாளர்கள்‌ தான்‌ வெளிப்படுத்த முற்படுத்தும்‌ சிந்தனைகளின்‌ அடிப்படையில்‌ இப்புதின வகைகளைத்‌ தேர்ந்தெடுக்கின்றனர்‌. வடிவம்‌ உள்ளடக்கம்‌ சார்ந்த வகைப்படுத்தும்‌ முறையில்‌ தமிழ்ப்‌ புதினங்களை வகைப்படுத்தும்‌ போக்குப்‌ புதினத்‌ திறனாய்வாளர்களிடம்‌ பரவலாகக்‌ காண முடிகிறது. குறும்புதினங்கள்‌ - புதினங்கள்‌ குறுநாவல்கள்‌ என்று அழைக்கப்படும்‌ இவ்வகைப்‌ புதினங்கள்‌ சிறுகதையின்‌ போக்கிலிருந்து சற்றே மாறுபட்டதாகக்‌ கருதப்படுகிறது. குறும்புதினங்களின்‌ தோற்றம்‌ குறித்து பி. தட்ணாமூர்த்தி அவற்றில்‌ இடம்‌ பெறும்‌ நினைவோட்ட உத்திகள்‌ உள்ளமைப்பு உள்முகப்படைப்பு, உளவியல்‌ நாட்டம்‌ ஆகியவற்றின்‌ அடிப்படையில்‌ புதினங்களிலிருந்து வேறுபடுத்திக்‌ காட்டுகிறார்‌. “குறுநாவலில்‌ கிளைக்கதைகளை அமைக்கும்‌ போது சில உத்திகளைப்‌ படைப்பாளிகள்‌ கையாள்கின்றனர்‌. உய்த்துணரும்‌ படியாக அமைப்பது, நினைவோட்ட உத்தியில்‌ கூறுவது, உள்ளமைப்பு நிலையில்‌ படைப்பது, சிறப்பியல்‌ காட்சிகளாகக்‌ காட்டுவது, ஆகிய உத்திகள்‌ குறுநாவல்களில்‌ இடம்‌ பெறுகின்றன. நினைவு அலைகள்‌ (Thought waves) வழியாக உள்முகப்‌ படைப்பு மிகுதியாக இருப்பதற்குக்‌ காரணம்‌ உளவியல்‌ நாட்டமே. இதனால்‌, உள்ளுணர்வு வெளிப்படுகிறது. தானாகச்‌ சொற்செட்டு அமைந்து விடுகிறது. தனிமனித நிலையைக்‌ கூறும்‌ பண்பு நாவல்‌ இலக்கியத்தில்‌ மிகுந்து வரவர குறுநாவல்‌ தோன்ற வாய்ப்பு ஏற்பட்டு விடுகிறது””” தனிமனிதனின்‌ உணர்வுகளை 31

  
    முதன்மைப்படுத்தி கூறும்‌ போக்கு மிகுந்து வருவதின்‌ காரணமாகக்‌ குறும்புதினங்கள்‌ உருவாயிற்று எனும்‌ கருத்தை உணரும்‌ போது சிறுகதையில்‌ சொல்லப்படுவது போன்ற தனிமனிதனைச்‌ சுற்றி இயங்கும்‌ கதைப்‌ பின்னல்‌ நீண்ட வரலாறு போல்‌ அமையாமல்‌ சிறுகதைப்‌ போல்‌ அமைகிற சூழலில்‌ குறும்புதினங்கள்‌ உருவாகி இருக்க வேண்டும்‌ எனக்‌ கருதத்‌ தோன்றுகிறது. இவ்வகைப்‌ புதினங்கள்‌ பெரிய புதினங்களாகவும்‌ இல்லாமல்‌ சிறுகதைகள்‌ போலவும்‌ இல்லாமல்‌ அமையும்‌ ஒரு வகைப்‌ புனைகதை இலக்கியம்‌ என பிரெஞ்சு திறனாய்வாளர்கள்‌ குறிப்பிடுகின்றனர்‌. “நாவலும்‌ இல்லாமல்‌ சிறுகதையிலும்‌ அடங்காமல்‌ இருக்கும்‌ ஓர்‌ அமைப்பிற்குக்‌ குறுநாவல்‌ என்ற பெயரிடப்பட்டது. பிரெஞ்சு இலக்கியத்தில்‌ தான்‌ குறுநாவல்‌ ஒரு புனைக்கதை இலக்கியம்‌ என்று கருதப்பட்டு வந்தது. இதனை Novelet என்று வழங்கினர்‌. நீண்ட சிறுகதை, சிறுகதை இலக்கியப்‌ பிரிவாகும்‌. நீண்ட சிறுகதை குறுநாவலாகாது. நாவலில்‌ 953 இருந்து அளவால்‌ சுருங்கிய குறுநாவல்‌ நாவலின்‌ ஒரு பிரிவே””” ஆகும்‌. எனவே சிறுகதையிலிருந்து மாற்றம்‌ பெற்ற புனைகதை வடிவமாகக்‌ குறும்புதின இலக்கியத்தைக்‌ குறிக்க முடிகிறது. புதின இலக்கிங்களில்‌ இருந்து குறும்புதினங்கள்‌ வேறுபடுவதற்கு அடிப்படைக்‌ காரணமாகக்‌ கதைக்கருவை வெளிப்படுத்தும்‌ முறை அமைகின்றது என்றும்‌ கூறுவர்‌. புதினங்களில்‌ நிகழ்ச்சிகளுக்கு அப்பால்‌ கதைக்கரு புலப்படுத்துவதாகவும்‌, குறும்புதினங்களில்‌ கதைக்கருவை நோக்கி நிகழ்ச்சிகள்‌ அமைக்கப்படுவதாகவும்‌ குறிப்பர்‌. கதைகள்‌ நிகழ்ச்சிகளை நோக்கி அமைந்தால்‌ அதனைக்‌ குறும்புதினம்‌ என்றும்‌, நிகழ்ச்சிக்கு அப்பால்‌ கதைக்கரு அமைந்தால்‌ அதனைப்‌ புதினம்‌ என்றும்‌ கூறலாம்‌. சமூகப்புதினங்கள்‌ சமுதாயத்தின்‌ ஒரு பகுதி மக்கள்‌ சார்ந்த வாழ்க்கையையோ ஒரு பகுதியையோ விளக்கும்‌ வண்ணமாகச்‌ சமூகப்‌ பின்புலன்கள்‌ கட்டமைக்கப்படுகின்றன. பொதுவாக அனைத்துப்‌ புதினங்களிலும்‌ சமூகப்‌ பின்னணி சிறப்பாக அமைய வேண்டுமெனக்‌ குறிப்பர்‌. இந்தச்‌ சமூகப்‌ பின்னணியின்‌ சிறப்பான இயைபுதான்‌ சமூகப்‌ புதினங்களின்‌ அடிப்பண்பாக இருக்கிறது என்று கூறலாம்‌. “சில புதினங்களில்‌ குறிப்பிட்ட சமுதாய வாழ்க்கை முழுமையாக அமைவதுண்டு. சில புதினங்களில்‌ சமுதாயத்தின்‌ ஒரு பகுதி மட்டும்‌ பின்னணியாக விளங்கும்‌, மேல்மட்ட மக்கள்‌ வாழ்க்கை, நடுத்தர மக்கள்‌ வாழ்க்கை அடித்தள மக்கள்‌ வாழ்க்கை, தொழிலாளர்‌ வாழ்க்கை, வணிகர்‌ 32

  
    வாழ்க்கை, கலைஞர்‌ வாழ்க்கை, எழுத்தர்‌ வாழ்க்கை என இவை போன்றவற்றுள்‌ ஒவ்வொன்றும்‌ ஒவ்வொரு புதினத்தின்‌ பின்னணியாக அமையும்‌. இவ்வாறு குறிப்பிட்டப்‌ பகுதியினர்‌ வாழ்க்கைப்‌ பின்னணியாக அமையும்‌ போது பாத்திரப்படைப்பும்‌ சமுதாயப்‌ பின்னணியும்‌ சிறப்பாக இயைந்திருத்தல்‌ வேண்டும்‌” என்பர்‌. தனிமனிதக்‌ கோட்பாட்டையும்‌ சமூகத்தின்‌ மரபு வழிப்பட்ட பண்புகளையும்‌ வெளிப்படுத்தும்‌ இத்தகையப்‌ புதினங்களைச்‌ சமூகப்‌ புதினங்கள்‌ எனக்‌ குறிப்பிடலாம்‌. சமுதாயத்தில்‌ மனிதர்களின்‌ உணர்வுகளையும்‌ தொழில்‌ மயப்படுத்தப்பட்ட சமுதாயத்தின்‌ நடுத்தர வர்க்கத்தினரின்‌ சிக்கல்‌ பற்றியும்‌ புதினங்கள்‌ விளக்குவதாக 'ஹசர்‌” எனும்‌ அறிஞர்‌ குறிப்பிடுகிறார்‌. இவரின்‌ கூற்றுப்படி சமுதாயப்‌ புதினங்களை நோக்கும்‌ போது நடுத்தர வர்க்கத்தினரின்‌ இலக்கியமாகச்‌ சமூகப்‌ புதினங்கள்‌ இனங்காணப்படுகிறது. “சமுதாயப்‌ பின்னணியில்‌ உரைநடை இலக்கியமான நாவல்‌ இலக்கியம்‌ சிறந்த முறையில்‌ வளர்ச்சி பெற்றது. உள்ள உணர்வுகளையும்‌, தொழில்‌ மயப்படுத்தப்பட்ட சமுதாயத்தில்‌ நடுத்தர வர்க்கத்தினருக்கு ஏற்படும்‌ பிரச்சனைகளையும்‌ நாவல்‌ 55 என்ற ஹசரின்‌ இலக்கியம்‌ மிகச்‌ சிறப்பாகச்‌ சித்தரிக்கத்‌ தொடங்கியது கருத்துப்படி தனிமனித வாழ்வின்‌ சிக்கல்களான ஆண்‌-பெண்‌ உறவு நிலைகள்‌ சிக்கல்கள்‌, அரசியல்‌ தொடர்பு மக்களின்‌ வாழ்க்கைப்‌ போராட்டங்கள்‌, ஆகியன பற்றி சிந்திக்கும்‌ புதினங்களைச்‌ சமூகப்‌ புதினங்களாகக்‌ குறிப்பிடலாம்‌. “இன்றையச்‌ சமுதாயத்தில்‌ இருந்து வரும்‌ பொருளதாரச்‌ சிக்கலைத்‌ தமிழ்‌ புதின ஆசிரியர்கள்‌ பல கோணங்களில்‌ எடுத்துக்காட்டியுள்ளனர்‌. ஆண்டான்‌, அடிமை என்ற வேறுபாடில்லாத சோசலிஸ போக்கினை தொ. மு. சிதம்பர ரகுநாதனின்‌ “பஞ்சும்‌ பசியும்‌” என்ற புதினத்தில்‌ காணலாம்‌. பொருளாதாரப்‌ போராட்டம்‌ சாதிப்‌ போராட்டமாக மாறுவதை இந்திரா பார்த்தசாரதியின்‌ “குருதிப்புனலில்‌” காண முடிகின்றது. தாழ்த்தப்பட்ட வகுப்பாரிடையே இன்று தோன்றியுள்ள தலைமுறை முரண்பாடுகளை டி. செல்வராஜ்‌ எழுதிய “மலரும்‌ சருகும்‌” காட்டுகிறது. விவசாயிகளின்‌ கூட்டு உரிமைக்‌ குரலைப்‌ பொன்னீலன்‌ எழுதிய “கரிசல்‌” எனும்‌ புதினத்தில்‌ கேட்க முடிகிறது சுமூகத்தின்‌ இடைத்தட்டு மக்களின்‌ பொருளாதாரச்‌ சிக்கலையும்‌ சாதிய சமூகச்‌ சிக்கலையும்‌ பேசும்‌ புதினங்களாக 5556 இவை அமைவதை உணர முடிகிறது. அந்த வகையில்‌ தட்சணாமூர்த்தி சமூகம்‌ என்ற நிலைக்களனின்றி சமூகப்‌ புதினங்கள்‌ இயங்காது. என்று கூறுவதோடு விடுதலைக்கு முந்தைய இந்தியச்‌ சமூகத்தை கல்கியின்‌ “அலையோசை”, 33

  
    வெளிப்படுத்துவதாகவும்‌ கிராமிய சமூகத்தின்‌ குடும்ப வாழ்வை சண்முக சுந்தரத்தின்‌ 'நாகம்மாள்‌' என்ற புதினம்‌ உணர்த்துவதாகவும்‌ குமரி மாவட்ட மக்களைப்‌ பற்றி நீலபத்மநாபனின்‌ 'தலைமுறை' போன்றப்‌ புதினங்கள்‌ வெளிப்படுத்துவதாகவும்‌ சமூகப்‌ புதினங்களுக்கானச்‌ சான்றுகளைத்‌ தருகிறார்‌. வரலாற்றுப்‌ புதினங்கள்‌ வரலாற்றில்‌ நடந்து முடிந்த ஒரு தனிமனிதன்‌ பற்றிய வாழ்வியல்‌ பற்றிய ஆவணங்களின்‌ தொகுப்பாகவோ அரசர்களின்‌ வாழ்க்கைச்‌ சார்ந்த தொகுப்பாகவோ வரலாற்றுப்‌ புதினங்கள்‌ அமைகின்றன. எந்த ஒரு தனிமனிதன்‌ பற்றிய வரலாற்றைப்‌ புதின ஆசிரியன்‌ எழுத முற்படுகிறானோ அந்த மனிதனின்‌ காலச்சூழல்‌, வரலாற்றுப்‌ பின்னணி, பழக்க வழக்கம்‌, உடை, அணிகலன்‌ முதலியன முதன்மையாக இடம்‌ பெற வேண்டும்‌ எனக்‌ குறிப்பிடுவர்‌. “வரலாற்று நாவலில்‌ எந்தக்‌ காலத்து வரலாறு பின்னணியாக அமைகிறதோ, அந்தக்‌ காலத்து சூழ்நிலைகளும்‌, பழக்க வழக்கங்களும்‌ உடை முதலியனவும்‌ தவிர வேறு எதையும்‌ தரப்படலாகாது. இக்காலத்திற்கு உரியவற்றையோ வேறு காலத்துக்கு உரியவற்றையோ, அந்த நாவலில்‌ அமைப்பது பெரும்‌ பிழையாகும்‌. ஆகவே, வரலாற்று நாவலில்‌, கால வரையறை மிக மிக இன்றியமையாததாகும்‌”” மு.வரதராசனாரின்‌ இச்கூற்றின்‌ அடிப்படையில்‌ நோக்கும்‌ போது வரலாற்றுப்‌ புதினங்களுக்கு அடிப்படையாகத்‌ தனிமனித வாழ்வின்‌ காலக்கட்டம்‌ முதன்மையானதாகக்‌ காணப்படுவதை அறியலாம்‌. தமிழின்‌ வரலாற்றுப்‌ புதினங்களாகச்‌ சிலவற்றைக்‌ குறிப்பிடலாம்‌. குறிப்பாக கல்கி கிருஷ்ணயூர்த்தியின்‌ “பார்த்திபன்‌ கனவு', சிவகாமியின்‌ சபதம்‌, பொன்னியின்‌ செல்வன்‌, முதலான புதினங்களை வரலாற்றுப்‌ புதினங்களுக்குத்‌ தக்கச்‌ சான்றுகளாகக்‌ கூறலாம்‌. கல்கியின்‌ வரலாற்றுப்‌ புதினங்கள்‌ குறித்து விளக்கும்‌ கி.வா. ஜகந்நாதன்‌, தமிழக மன்னர்களின்‌ வரலாற்றுக்‌ குறிப்புகளைக்‌ கல்வெட்டுகளிலும்‌ செப்புப்பட்டயங்களிலும்‌ வாசித்து அதன்‌ தாக்கத்தினால்‌ வரலாற்றுப்‌ புதினங்களை எழுதியதாக கூறுவர்‌. “பல்லவர்‌ வரலாறும்‌ சோழர்‌ சரித்திரமும்‌ பாண்டியர்‌ வரலாறும்‌ அவர்‌ படித்தார்‌. கல்வெட்டுகளிலும்‌, செப்பு பட்டயங்களிலும்‌ அந்த வரலாறுகளுக்குரிய ஆதாரங்கள்‌ இருப்பதை அறிந்து அவற்றிற்‌ சிலவற்றையும்‌ கண்டார்‌. பல கோயில்களுக்குச்‌ சென்று சிற்பத்தையும்‌ கட்டிட அமைப்பையும்‌ கண்டு மனத்தைப்‌ பறி கொடுத்தார்‌. இவற்றை வைத்துக்‌ கொண்டு நீண்ட சரித்திர நாவல்களை எழுதலாம்‌ என்ற எண்ணம்‌ அவரிடம்‌ தோன்றி வளர்ந்தது. அதன்‌ விளைவாகத்‌ தோன்றிய முதற்பூவே “பார்த்திபன்‌ கனவு'. அதைத்‌ தொடர்ந்து தோன்றியது சிவகாமியின்‌ சபதம்‌. பிறகு எழுந்தது 34

  
    பொன்னியின்‌ செல்வன்‌ என்ற பிரமாண்டமான நாவல்‌. அது சோழர்‌ வரலாற்றை அடிப்படையாகக்‌ கொண்டது” தமிழகத்தை ஆண்ட சோழ, பாண்டிய, பல்லவ மன்னர்களின்‌ வரலாற்றை அவர்களின்‌ காலப்‌ பின்புலத்தோடும்‌ வாழ்வியல்‌ நிகழ்வுகளோடும்‌ எழுதப்பட்ட புதினங்களும்‌ வரலாற்றுப்‌ புதினங்களுக்குரிய ஆவணங்களாக அமைவதை உணரலாம்‌. பெண்ணியப்‌ புதினங்கள்‌ சமூக உறவுகளில்‌ ஆண்‌-பெண்‌ இருவருக்கும்‌ இடையிலான உறவு முறைச்‌ சிக்கல்களைப்‌ புதினப்‌ படைப்புகள்‌ பலவும்‌ பேசுகின்றன. இவற்றில்‌ ஆதிக்கச்‌ சமூகமாகிய ஆணினத்தை முன்னிறுத்தியே புதினப்‌ படைப்புகள்‌ பல எழுந்துள்ளன. சமூகத்தின்‌ சமபகுதியாகிய பெண்ணினத்தின்‌ உணர்வுகளைப்‌ பேசும்‌ புதின இலக்கியங்கள்‌ அரிதாகவே காணப்படுகின்றன. பெண்‌ விடுதலையை நோக்கிய பெண்ணியலாரின்‌ பார்வையில்‌ மொழி, சமூகம்‌, பொருளாதாரம்‌, பாலியல்‌, அரசியல்‌ எனும்‌ ஐந்து வகையான விடுதலைகளைப்‌ பெண்ணியலாளர்கள்‌ வலியுறுத்தி வருகின்றனர்‌. ஆணை முதன்மைப்‌ பாத்திரமாகக்‌ கொண்டு எழுதப்பட்ட புதின இலக்கியங்களே எழுத்தாளர்‌ மத்தியில்‌ பரவலாகி வந்த சூழலில்‌ பெண்ணை முதன்மைப்‌ பாத்திரமாகக்‌ கொண்டச்‌ சிலப்‌ புதினங்களும்‌ தோன்றியுள்ளன. 18-ஆம்‌ நூற்றாண்டில்‌, “சாமுவேல்‌ ரிச்சர்ட்சன்‌ (Samuel Richardson) என்பவர்‌ ஒரு பெண்ணை முதன்மையான பாத்திரமாகக்‌ கொண்டு 'கிளாரிசா ஆர்லோ” (Clarise Horlowe) பாமெலா (Pamela) ஆகிய இரண்டு புதினங்களை எழுதினர்‌” இப்புதினங்களில்‌ பெண்‌ தலைமைப்‌ பாத்திரமாக அமைக்கப்பட்டதன்‌ மூலம்‌ பெண்ணியத்‌ தேடலுக்கானப்‌ புதினங்களாக அமைகின்றன எனக்‌ கூற முடிகின்றது. பெண்ணின்‌ உணர்வு சார்ந்த புரிதல்களைப்‌ பெண்களால்‌ மட்டுமே உணர்த்த முடியும்‌ என்ற நோக்கிலும்‌ பெண்களால்‌ எழுதப்படும்‌ புதினங்கள்‌ மட்டுமே பெண்ணியத்திற்கானத்‌ தேடலை வெளிப்படுத்த முடியும்‌ என்றும்‌ பெண்ணியப்‌ புதினம்‌ சார்ந்த கோட்பாடுகள்‌ நிகழ்த்தப்பட்டு வருகின்றன. இடைக்காலப்‌ புதினங்களில்‌ பெண்ணின்‌ உணர்வுகள்‌ மென்மையாகப்‌ பேசப்பட்ட சூழலைக்‌ காண முடிகிறது. இத்தகைய புதினங்களை மிதவாதப்‌ பெண்ணிய புதினங்களாகக்‌ குறிப்பிடும்‌ வழக்கமும்‌ நிலவி வருகிறது. “லெட்சுமியின்‌ “பெண்மணமும்‌' சூடாமணியின்‌ 'மனத்துக்கினியவளும்‌' பெண்களின்‌ மனப்போராட்டங்களைச்‌ சித்தரிப்பன. தாமரைமணாளன்‌ எழுதிய இடைவெளி” தாசிக்குலப்‌ பெண்ணின்‌ மனச்செம்மையைச்‌ சித்தரிக்கிறது. காதல்‌ விளக்கப்‌ புதினம்‌ அகிலனின்‌ “பாவை விளக்கு' ஆகும்‌. வாழ்க்கை வசதியற்ற ஒரு 35

  
    பெண்ணின்‌ மனப்போராட்டத்தை 'உன்னைப்‌ போல்‌ ஒருவனில்‌' ஜெயக்காந்தன்‌ விளக்குகிறார்‌. பெண்மை வாழ்கவென்று கூத்திடுவோமடா என்று பாடிய பாரதியின்‌ கருத்தைத்‌ துணைவியில்‌ ஆராய்கிறார்‌. மோப்பக்‌ குழையும்‌ அனிச்சம்‌ என்பது போல பெண்களின்‌ உள்ளமும்‌ விளங்குவதாக 'அனிச்சமலரில்‌' உமாசந்திரன்‌ கூறுகிறார்‌. அலுவலகத்தில்‌ பணியாற்றும்‌ பெண்களின்‌ நிலைகளை மணியனின்‌ “ரகசியம்‌' என்ற புதினத்தில்‌ காண முடிகிறது” பெண்ணின்‌ உளவியல்‌ சமூகப்‌ போராட்டங்களை வெளிப்படுத்தும்‌ இத்தகையப்‌ புதினங்களில்‌ பெண்கள்‌ தலைமைப்‌ பாத்திரங்களாக இருந்தாலும்‌ ஆணைச்‌ சார்ந்து வாழும்‌ குடும்பக்‌ கட்டமைப்பில்‌ அவர்களுக்கு எதிராகப்‌ போராடும்‌ மென்மையான உணர்வு படைத்தவர்களாகவே படைக்கப்பட்டுள்ளதை உணர முடிகிறது. ஆணின்‌ ஒடுக்கு முறைகளை மீறி குடும்பத்திற்கு வெளியேயும்‌ பெண்களுக்கான வாழ்வியல்‌ உண்டு என்பதை “குட்டி ரேவதி', சல்மா, 'மாலதி மைதிலி' முதலான படைப்பாளிகளின்‌ புதினங்கள்‌ தீவிரவாதப்‌ பெண்ணிய புதினங்களாகப்‌ படைக்கப்பட்டிருப்பதை உணர முடிகிறது. இவர்களின்‌ கருத்தியல்களில்‌ மார்க்சிய பெண்ணியமும்‌ வெளிப்படக்‌ காணலாம்‌. ஆணின்‌ ஏகாதிபத்தியத்தை எதிர்த்து தங்களின்‌ உரிமைகளை நிலைநாட்டிக்‌ கொள்ளும்‌ அளவிற்கு இவர்களின்‌ விடுதலை முழக்கங்கள்‌ வெளிப்படுகின்றன. இயக்கம்‌ சார்ந்த புதினங்கள்‌ இருபதாம்‌ நூற்றாண்டில்‌ தமிழ்ப்புதினங்கள்‌ மூன்று வகையான இயக்கப்‌ போக்கினைக்‌ கொண்டதாக அமைந்துள்ளன. அவை இந்திய தேசியம்‌ சார்ந்த இயக்கப்‌ பின்புலம்‌, சுயமரியாதைச்‌ சார்ந்த திராவிட இயக்கப்‌ பின்புலம்‌, வர்க்க முரண்‌ சார்ந்த சிக்கலைத்‌ தீர்க்க முனையும்‌ பொதுவுடமை இயக்கப்‌ பின்புலம்‌, எனும்‌ மூன்று வகையின. இவ்வகைகளில்‌ தற்காலப்‌ புதினங்களின்‌ போக்கு அமைவதாக தெ.பொ. மீனாட்சி சுந்தரனார்‌ குறிப்பிடுகிறார்‌. இவற்றுள்‌ தேசிய இயக்கம்‌ என்பது காந்திய இயக்கமாகவும்‌ குறிக்கப்படுகிறது என்பார்‌ மா. இராமலிங்கம்‌. “புதிய தமிழிலக்கியத்தில்‌, தமிழகத்தில்‌ அரும்பி மலர்ந்த மூன்று பேரியக்கங்களின்‌ பாதிப்பும்‌ செல்வாக்கும்‌ ஆழமாக படிந்திருக்கின்றன. காந்திய இயக்கம்‌, சுயமரியாதை இயக்கம்‌, பொதுவுடமை இயக்கம்‌ என்பனவே நான்‌ மேலே குறிப்பிட்ட முப்பெரும்‌ இயக்கங்கள்‌. தமிழிலக்கியத்தின்‌ மறுமலர்ச்சிக்கு இந்த இயக்கங்களெல்லாம்‌ எவ்வளவு தூண்டுகோலாக இருந்தன என்று தனித்தனியே ஆராய்வது நல்லது”! விடுதலைக்கு முன்பும்‌ பின்பும்‌ இந்திய தேசியத்திற்காகப்‌ போராடிய காந்தியக்‌ கொள்கைகளை முன்வைத்து எழுந்த 36

  
    புதினங்களை காந்திய புதினங்கள்‌ என்ற சொல்லாட்சியால்‌ குறிப்பர்‌. ஆரியமயக்கலில்‌ வீழ்த்தப்பட்ட திராவிட இனத்தின்‌ வீழ்ச்சியை மீட்டெடுக்கும்‌ நோக்கில்‌ திராவிட இயக்க புதினங்கள்‌ படைக்கப்பட்டன. தொழிலாளர்‌ ஒடுக்குமுறை, வர்க்க முரண்பாடுகள்‌ பொருளாதார ஏற்றத்தாழ்வுகள்‌ ஆகியன சார்ந்த கோட்பாடுகளை முன்வைத்து மார்க்சிய (பொதுவுடமை) புதினங்கள்‌ எழுந்தன என்றும்‌ குறிப்பிடுவர்‌. இம்மூவகை இயக்கப்‌ பின்புலங்களே தமிழ்ப்‌ புதினங்களில்‌ ஒரு நூற்றாண்டு கால வளர்ச்சியில்‌ காணப்பட்டன என்றும்‌ கூறலாம்‌. காந்தியப்‌ புதினங்கள்‌ இந்திய தேசிய விடுதலையை முன்வைத்து காந்தியின்‌ வாழ்க்கைப்‌ பின்புலத்தையும்‌, காந்திய வழியையும்‌ விளக்குவதை நோக்கமாகக்‌ கொண்டு தமிழில்‌ பலப்‌ புதினங்கள்‌ தோற்றம்‌ பெற்றன. விடுதலைப்‌ போராட்ட காலம்‌ மட்டுமின்றி விடுதலைக்குப்‌ பின்னும்‌ காந்தியம்‌ சார்ந்த புதினங்கள்‌ பல வெளிவந்தன என்பார்‌ சபா. அருணாச்சலம்‌ இவர்‌ காந்தியத்தாக்கம்‌ பெற்ற முப்பத்து மூன்று புதினங்களை ஆய்வுக்கு உட்படுத்தி அவற்றின்‌ போக்குகளில்‌ காந்தியக்‌ கொள்கைகள்‌ எவ்வாறு இடம்‌ பெற்றுள்ளன என்று முழுமையாக ஆராய்ந்து வெளிப்படுத்தியுள்ளார்‌. கா.சி. வேங்கடரமணியின்‌ “தேசபக்தன்‌ கந்தன்‌” (1932) கல்கியின்‌ 'தியாகபூமி' (1939) “அலையோசை: (1953) “அகிலனின்‌ பெண்‌: (1947) நெஞ்சின்‌ அலைகள்‌” (1953) நா. பார்த்தசாரதியின்‌ 'நெஞ்சக்கனல்‌' (1968) 'ஆத்மாவின்‌ ராகங்கள்‌' (1969) சத்திய வெள்ளம்‌” (1973), “ராஜம்‌ கிருஷ்ணனின்‌ 'வலைக்கரம்‌' (1969) ரா.சு நல்லப்‌ பெருமாளின்‌ 'கள்ளுக்குள்‌ ஈரம்‌” (1968) ஆகியன அவற்றுள்‌ குறிப்பிடத்தக்க புதினங்களாகும்‌. “தமிழ்‌ நாவல்‌ நூற்றாண்டு வரலாறும்‌ வளர்ச்சியும்‌ பற்றி எழுதிய ஆசிரியர்கள்‌, 1926-இல்‌ வெளிவந்த காந்திமதி நாவல்தான்‌ காந்தியத்‌ தாக்கம்‌ பெற்ற முதல்‌ தமிழ்‌ நாவல்‌ என்று குறிப்பிடுகின்றனர்‌. ஆனால்‌, அதற்கு முன்பே 1922-ஆம்‌ ஆண்டில்‌ வெளிவந்த “சபேசன்‌ அல்லது சுதந்திர ரட்சகன்‌” என்னும்‌ நாவலிலேயே காந்தியத்‌ தாக்கம்‌ அமைந்துள்ளதைக்‌ காண முடிகின்றது” காந்தியக்‌ கொள்கைகளான சத்தியம்‌, அகிம்சை, சத்தியாக்கிரகம்‌ ஆகிய குறிக்கோள்கள்‌ இப்புதினங்களில்‌ எவ்வாறு வெளிப்பட்டுள்ளன என்பதையும்‌ வெளிப்படுத்தியுள்ளார்‌. 37

  
    இந்திய விடுதலைக்கு முன்‌ தோன்றிய தேசிய இயக்கம்‌ சார்ந்த புதினங்களைக்‌ குறிப்பிடும்‌ சி. சுந்தரி, காந்தியக்‌ கொள்கையோடு பிற தேசியக்‌ கொள்கைகளையும்‌ புதினங்களில்‌ இனங்காண முற்படுகிறார்‌. “இக்காலக்கட்டத்தில்‌ கற்றறிந்த இந்திய மரபுகளையும்‌ இந்து சமய நெறிகளையும்‌ கைவிட்டு விட விரும்பாத சிலர்‌, மக்கள்‌ தம்‌ மரபுகளைக்‌ கைவிட்டு விடுவார்களோ என்ற அச்சத்தை நாவல்‌ எனும்‌ கலைச்‌ சாதனத்தின்‌ வாயிலாக வெளிப்படுத்தத்‌ தொடங்கினர்‌””” என்பதன்‌ வழி தேசியப்‌ புதினங்களின்‌ மரபார்ந்த நெறிகளும்‌ இடம்‌ பெற்றன என்பதை சி. சுந்தரி விளக்கிறார்‌. இவற்றால்‌ காந்தியப்‌ புதினங்கள்‌ தேசியப்‌ புதினங்கள்‌ ஆகிய இரண்டும்‌ வெவ்வேறு வகையான கொள்கை முழக்கங்களை உணர்தினாலும்‌ அவற்றில்‌ கதைப்‌ போக்குகள்‌ மரபார்ந்த இந்திய பண்பாட்டை வலியுறுத்துவதாகவும்‌ இந்திய தேசிய உணர்வை வெளிப்படுத்தின என்பதையும்‌ காண முடிகிறது. திராவிட இயக்கப்‌ புதினங்கள்‌ இந்திய சமூகத்தில்‌ குறிப்பாகத்‌ தமிழகத்தில்‌ மிக நீண்ட காலமாகப்‌ படிந்து வந்த ஆரிய மரபுகளை எதிர்த்து பேசிய இலக்கிய மரபுகளே திராவிட இயக்க பின்புலங்களாக உணர்த்தப்பட்டன. ஆரிய மொழியான சமஸ்கிருதம்‌ திராவிட மொழியின்‌ மேல்‌ செலுத்திய ஆதிக்கத்தை எதிர்த்துக்‌ குரல்‌ கொடுத்தப்‌ படைப்பாளிகளின்‌ குரல்களைப்‌ புதினப்‌ படைப்பாக்கத்திலும்‌ கண்டுகொள்ள முடிகிறது. மொழி, இனம்‌, நாடு எனும்‌ மூன்று வகையான மீட்சிகளை முன்‌ வைத்துப்‌ போராடிய இயக்கமாகத்‌ திராவிட இயக்கம்‌ அமைந்தது. இத்திராவிட இயக்கப்‌ பின்புலத்தில்‌ எழுந்த புதினங்களைத்‌ திராவிட இயக்க புதினங்கள்‌ என்பர்‌. “இவ்வியக்கத்தினர்‌ நாவல்‌ இலக்கிய வடிவத்தையும்‌ தங்கள்‌ கொள்கைப்‌ பரப்புக்‌ கருவியாகக்‌ கொண்டு முழு வீச்சோடு செயல்பட்டனர்‌. இந்தியாவில்‌ மற்ற எந்த மாநிலத்திலும்‌ காண முடியாத இவ்வியக்கம்‌ தமிழ்நாட்டின்‌ இலக்கிய வளர்ச்சியில்‌ கணிசமான பங்கினை அளித்துள்ளது. அதே வேளையில்‌ தமிழ்ச்‌ சமூகத்திற்கு நலம்‌ பயக்கும்‌ மேலைநாட்டுச்‌ சிந்தனைகளை ஏற்றுக்கொள்வதில்‌ ௮64 தவறில்லை என்றும்‌ இவ்வியக்கத்தினர்‌ நம்பினர்‌” என்பதால்‌ திராவிட இயக்க கொள்கை முழக்கத்தில்‌ புதினங்கள்‌ முக்கியப்‌ பங்காற்றின என்பது புலப்படுகிறது. 1950-இல்‌ சி.என்‌. அண்ணாதுரை ரங்கோன்ராதா எனும்‌ புதினத்தை எழுதினார்‌. இப்புதினம்‌ சுயமரியாதைக்‌ கொள்கைக்கும்‌ ஆதிக்க வர்க்கத்திற்கு எதிரான போராட்டத்திற்கும்‌ முதன்மை அளித்தது. ஏ.வி.பி. ஆசைத்தம்பியின்‌ 'டாக்டர்‌' (1951) என்ற புதினம்‌ திராவிட இயக்க கருத்துக்கள்‌ பலவற்றிற்கும்‌ இடம்‌ 38

  
    கொடுத்ததாகக்‌ கூறப்பட்டது. தில்லை வில்லாளனின்‌ “இருளும்‌ ஒளியும்‌' புதினம்‌ முழுக்க முழுக்க திராவிட இயக்க கொள்கை முழக்கத்திற்காகவே எழுதப்பட்டது எனலாம்‌. “திராவிட இயக்கத்தின்‌ அடிப்படைச்‌ சீர்திருத்தக்‌ கருத்துக்களான மூடநம்பிக்கை ஒழிப்பு, சாதி வேற்றுமை எதிர்ப்பு, பிராமண ஆதிக்க மறுப்பு, பக்தியின்‌ பெயரினால்‌ மக்களை ஏமாற்றும்‌ போக்கைக்‌ களைதல்‌ ஆகியன இந்த நாவலில்‌ தெளிவாகப்‌ பிரச்சார நோக்கில்‌ எடுத்துக்காட்டப்பட்டுள்ளன. ஆரியப்பண்பாட்டு வருகையால்தான்‌ தமிழகம்‌ தனக்குரிய தொன்மைப்‌ பண்பாட்டை இழந்து இருளில்‌ தடுமாறுகிறது என்று ஆசிரியர்‌ சுட்டிக்காட்டுகிறார்‌. இயக்கக்‌ கருத்துக்களை நிறுவன அமைப்புக்களை உருவாக்கி அவற்றின்‌ வாயிலாகப்‌ பரப்புதல்‌ என்ற உத்தியும்‌ இந்த நாவலில்‌ நம்பிக்கையோடு எடுத்தாளப்பட்டுள்ளது”” இக்கருத்தின்‌ வழி “இருளும்‌ ஒளியும்‌' புதினத்தின்‌ பண்புகள்‌ உணரப்படுகின்றன. இவையன்றி டி.கே. சீனிவாசனின்‌ “ஆடும்‌ மாடும்‌' (1959) மு. கருணாநிதியின்‌ வெள்ளிக்கிழமை (1961) முதலான புதினங்கள்‌ திராவிட இயக்கக்‌ கொள்கையை வெளிப்படுத்தும்‌ புதினங்களாக அமைந்துள்ளன என்பது குறிப்பிடத்தக்கது. மார்க்சியப்‌ புதினங்கள்‌ சமூக நீதி, வர்க்க முரண்பாடு, தொழிலாளர்‌ நலன்‌, பொருளாதாரப்‌ பங்களிப்பு எனும்‌ பல கொள்கைகளை வெளிப்படுத்துவதற்காக உருவாக்கப்பட்ட புதினங்கள்‌ மாக்சியப்‌ புதினங்களாகக்‌ கருதப்படுகின்றன. “மனிதன்‌ தன்னைக்‌ காத்துக்கொள்ள தன்னொத்த மனிதர்களாகிய பிறரிடமும்‌ போராட வேண்டியுள்ளது. முதலாளி தொழிலாளி போராட்டம்‌ தொடர்கிறது. இதில்‌ வென்றவர்கள்‌ உற்பத்திச்‌ சாதனங்களைத்‌ தம்‌ பக்கம்‌ இருத்தினர்‌. இப்போது உடையோர்‌ இல்லாதோர்‌ என வேற்றுமை அதிகரிக்கிறது. வர்க்கங்கள்‌ அமைகின்றன. உற்பத்திச்‌ சாதனங்களுக்கு உரிமை உடையோர்‌ முதலாளிகளாகவும்‌ அவ்வுரிமையில்லாதோர்‌ தொழிலாளர்களாகவும்‌ அமைகின்றனர்‌. இந்த இரு பிரிவினரும்‌ முதலாளிகள்‌ தொழிலாளிகள்‌ என்ற உறவுக்குள்‌ வருகின்றனர்‌. இதற்கு உற்பத்தி உறவுகள்‌ என்று பெயர்‌. முதலாளிக்கும்‌ தொழிலாளிக்கும்‌ இவ்வகையிலான உறவு இருப்பினும்‌ இது பகைமுரணில்‌ அமைந்த உறவாகும்‌. தொழிலாளர்கள்‌ தங்களின்‌ நலனைப்‌ பாதுகாத்துக்‌ கொள்ள முதலாளிகளை எதிர்த்துப்‌ போராடுகிறார்கள்‌ ”* என மார்க்சியக்‌ கருத்தாடலை விளக்குவர்‌. முதலாளி தொழிலாளி எனும்‌ பகை முரண்களுக்கு எதிரான போராட்டத்தில்‌ தொழிலாளர்களின்‌ உரிமைகள்‌ நசுக்கப்படுவதையும்‌ அவர்களுக்கான 39

  
    பொருளாதாரம்‌ பாதிக்கப்படுவதையும்‌ மார்க்சிய எழுத்துக்கள்‌ எதிர்த்துக்‌ குரல்‌ கொடுத்தன. உலகப்‌ போர்களை ஒட்டி உலகெங்கும்‌ எழுந்த சமூக அரசியல்‌ பொருளாதார மாற்றங்கள்‌ இந்தியாவையும்‌ பாதிப்படையச்‌ செய்தது. இந்திய முதலாளிகளும்‌, அந்நிய முதலாளிகளும்‌ உழைக்கும்‌ வர்க்கத்தினரைச்‌ சுரண்டும்‌ எண்ணம்‌ உடையோராய்‌ செயல்பட்டனர்‌. இவர்களின்‌ ஆதிக்கப்‌ போக்கை பாரதி, பாரதிதாசன்‌ போன்ற கவிஞர்கள்‌ எதிர்த்துக்‌ குரல்‌ கொடுத்தனர்‌. தமிழில்‌ தொ.மு.சி. இரகுநாதன்‌ “பஞ்சும்‌ பசியும்‌” (1953) எனும்‌ புதினத்தை மார்க்சிய பின்புலத்தில்‌ படைத்தார்‌. பஞ்சாலைத்‌ தொழிலாளர்களின்‌ வாழ்வியலை மையமாக வைத்தும்‌ நெசவாளர்கள்‌ சிக்கல்களையும்‌ மையாக வைத்து எழுதப்பட்ட இப்புதினம்‌ மார்க்சியப்‌ புதினங்களுக்கு முன்னோடியாக திகழ்கிறது என்பர்‌. “1961-ஆம்‌ ஆண்டிலிருந்து இன்று வரை எழுதப்பட்ட சில தமிழ்‌ நாவல்களில்‌ இந்த இயக்கத்தின்‌ தாக்கம்‌ தெளிவாகத்‌ தெரிகிறது. இத்தகைய கொள்கைப்‌ புரட்சியைத்‌ திட்டமிட்டு ஒரு நாவலில்‌ நிகழ்ச்சிகளின்‌ விளைவாக அமைத்துக்‌ கதை சொல்வதில்‌ முன்னோடியாக விளங்குபவர்‌ ரகுநாதன்‌” £” ரகுநாதனின்‌ “பஞ்சும்‌ பசியும்‌' புதினத்தைத்‌ தொடர்ந்து 1973-இல்‌ டி. செல்வராஜின்‌ “தேனீர்‌” என்னும்‌ புதினம்‌ தேயிலைத்‌ தோட்டத்‌ தொழிலாளர்‌ வாழ்க்கையையும்‌ மலையக மக்கள்‌ வாழ்க்கையையும்‌ மார்க்சியக்‌ கண்ணோட்டத்தில்‌ வெளிப்படுத்தியது. பொன்னீலனின்‌ 'கரிசல்‌' கு. சின்னப்பபாரதியின்‌ 'தாகம்‌' (1975) “சங்கம்‌” (1985) ஆகியனவும்‌ மார்க்சியம்‌ சார்ந்த எழுத்துகளுக்கு உரிய சான்றுகளாகத்‌ திகழ்கின்றன. “நாவல்‌ போன்ற இலக்கியப்‌ படைப்புகளில்‌ அமையும்‌ குறியீட்டு முறைகள்‌, கிளைக்கதைகள்‌, எடுத்துக்காட்டு மூலம்‌ விளக்கும்‌ போக்கு (Parable) போன்ற மரபு உத்திகளை லெனின்‌ வெறுத்தொதுக்கவில்லை. இத்தகைய உத்திகள்‌ இல்லையென்றால்‌ சோஷியலிஸ்ட்‌ இலக்கியங்கள்‌ குறுகிய நோக்குடையனவாக மாறிவிடுவதோடு செயல்திறம்‌ குறைந்தவையாகவும்‌ அமைந்துவிடும்‌” வேண்டிய சூழலை வலியுறுத்துகிறார்‌. என்று ஜான்‌ சாமுவேல்‌ புதினங்களில்‌ மார்க்சியம்‌ இடம்‌ பெற அவ்வகையில்‌ மேலாண்மை பொன்னுச்சாமியின்‌ புதினங்களும்‌ மார்க்சியக்‌ கண்ணோட்டத்தை வெளிப்படுத்துவனவாக அமையக்‌ காண முடிகிறது. 1. அச்சமே நரகம்‌, 2. ஆகாயச்‌ சிறகுகள்‌, 3. இனி, 4. ஊர்மனர்‌, 5. முற்றுகை, 6. முழுநிலா ஆகியனவற்றில்‌ கிராமிய வாழ்வியலில்‌ தான்‌ அனுபவித்து உணர்ந்த நிகழ்வுகளையும்‌, தன்னோடு உறவுடைய மக்களின்‌ மனநிலையையும்‌ பலக்‌ கோணங்களில்‌ படைப்பாக்கம்‌ செய்துள்ளார்‌. அவற்றால்‌ கிராம மக்களின்‌ 40

  
    மறுமலர்ச்சிக்கு வித்திடுகிறார்‌. அவ்வழி, மனிதர்களின்‌ சமூக இருப்பைக்‌ குறித்து பேசும்‌ மார்க்சியக்‌ கருத்தாடலான, நிர்ணயிக்கும்‌ நிலையை “மனிதர்களின்‌ இருப்பை அவர்களது உணர்வுகள்‌ தீர்மானிக்கவில்லை. ஆனால்‌, அதற்கு மாறாக, அவர்களது சமூக இருப்பே அவர்களது உணர்வுகளைத்‌ தீர்மானிக்கிறது”.5” என்னும்‌ சமூக இருப்பு நிலைகளைத்‌ தனதுப்‌ புதினங்களில்‌ பதிவு செய்துள்ளார்‌ என்பதை அறிந்து கொள்ள முடிகிறது. அச்சமே நரகம்‌ மேலாண்மை பொன்னுச்சாமி “அச்சமே நரகம்‌” புதினத்தில்‌ பெண்கள்‌ விடுதலை பெற வேண்டும்‌ என்ற நோக்கிலும்‌, கிராம மக்கள்‌ தங்கள்‌ வாழ்வில்‌ எதிர்கொள்ளும்‌ அவலங்களையும்‌, சோகங்களையும்‌ வெளிப்படுத்துகிறார்‌. விவசாயத்‌ தொழிலில்‌ நுழைந்த நவீனத்துவத்தால்‌ விவசாயிகளின்‌ வாழ்வியல்‌ சூழல்‌ எத்தகைய எதிர்‌ விளைவுகளைச்‌ சந்திக்க நேர்கிறது என்பதை, இப்புதினம்‌ தெளிவுபடுத்துகிறது. “தேசம்‌ முழுக்க மக்கள்‌ வறுமையிலும்‌ அவலத்திலும்‌, துன்பத்திலும்‌ சிக்கித்‌ திணறுகிறார்கள்‌ என்ற போதிலும்‌ கிராம மக்களின்‌ சோகமும்‌, துயரமும்‌ எல்லையற்ற கொடூரம்‌. அதிலும்‌, கிராமத்துப்‌ பெண்கள்‌ வாழ்க்கையில்‌ சூழ்ந்து நெரிக்கிற அவலமும்‌, கொடுமையும்‌ சொல்லுக்குள்‌ அடங்காத பெரும்‌ சோகம்‌. உடைந்து சிதறாத நிலப்பிரபுத்துவச்‌ சூழலுக்குள்ளேயே விவசாயத்‌ தொழிலில்‌ நுழைந்த நவீனத்துவம்‌ முதலாளித்துவ சாயலுள்ள சிந்தனைகளை ஒரு சலனம்‌ போல நிகழ்த்துகிறது.” என்று உணர்த்துவதின்‌ மூலம்‌ அறிந்து கொள்ள முடிகிறது. ஆகாயச்‌ சிறகுகள்‌ மேலாண்மை பொன்னுச்சாமியின்‌ 'ஆகாயச்‌ சிறகுகள்‌” புதினம்‌, ஒரு சமுதாயம்‌ சமத்துவ வலிமையோடு வாழ ஆண்‌, பெண்‌ உறவுகளில்‌ ஏற்படும்‌ ஒற்றுமையும்‌ உறுதுணையுமே மையப்பொருளாக அமைய முடியும்‌ என்பதை விளக்குகிறது. “ஒரு நல்ல சமுதாயத்தின்‌ ஆரோக்கியமான செயல்பாட்டுக்கு ஆணும்‌ பெண்ணும்‌ இரண்டு கால்களாக இருக்க வேண்டும்‌. இரண்டு கால்களும்‌ சமத்துவ வலிமையோடும்‌, தோழமையோடும்‌, ஒற்றுமையோடும்‌ இருந்தால்தான்‌ பயணம்‌ முழு வெற்றி பெறும்‌”! என்ற வரிகளில்‌ இம்மையப்‌ பொருளை உணர்த்துவதோடு, மண்ணில்‌ தோன்றும்‌ ஒவ்வொரு ஊயிருக்கும்‌ போராடுவது என்பது இயற்கை குணம்‌ என்ற கதையின்‌ உள்ளடக்கத்தை, “பிரேமா” என்ற கதை மாந்தரின்‌ வழி நிறுவ முயன்றுள்ளார்‌, “பாரதி கண்ட நிமிர்ந்த நன்னடையும்‌, 41

  
    நேர்கொண்ட பார்வையும்‌ நிலத்தில்‌ யார்க்கும்‌ அஞ்சாத நெறிகளும்‌, நிமிர்ந்த ஞானச்‌ செருக்கும்‌ உடைய புதுமைப்‌ பெண்ணாக பிரேமாவை மாற்ற பால்ச்சாமி வித்திட்டப்‌ போதும்‌, அவன்‌ ஊரில்‌ இல்லாத போது நடந்த சம்பவங்களே நிரூற்றி, அவனது இலட்சியங்களை அவளிடத்தில்‌ வேரூன்ற வைத்தன” எனும்‌ கருத்தை ரோகிணி சபாபதி மூலம்‌ புதின ஆசிரியர்‌ வெளிப்படுத்துகிறார்‌. இனி 'இனி'புதினத்தில்‌ பிறவி உழைப்பாளிகளின்‌ ஆன்மாக்களை வதைக்கும்‌ சமூக நிகழ்வுகளையும்‌, வறண்ட மண்ணில்‌ பசுமைப்‌ புரட்சி ஏற்படுத்திய அவலங்களையும்‌ மேலாண்மை பொன்னுச்சாமி பதிவு செய்துள்ளார்‌. “பிறவி உழைப்பாளிகளின்‌ ஆன்மாக்களைக்‌ கிழித்தெறிந்த சமூக நிகழ்வுகளின்‌ நிஜம்‌ போதிய உக்கிரத்துடன்‌ சொல்லப்பட வேண்டும்‌ என்ற உந்துதலால்‌, பசுமைப்‌ புரட்சியின்‌ எதிர்மறை விளைவுகள்‌ வறண்ட மண்ணில்‌ எத்தனைக்‌ கொடிய சோகங்களாய்ப்‌ படர்ந்திருக்கின்றன என்ற நிஜத்தின்‌ ஆழத்தை உணர்த்துவதற்காக, நதிப்பாசனமில்லாத கிராம விவசாயத்தையும்‌, மனித உறவுகளையும்‌ கிழித்து நாசம்‌ பண்ணியிருக்கிற பசுமைப்‌ புரட்சியின்‌ மறுமுகத்தை இலக்கியத்தில்‌ பதிவு 73 எனக்‌ கருதுவதின்‌ செய்கிற முதல்‌ நாவலே இதுதான்‌ என்று நினைக்கிறேன்‌. வாயிலாக, கிராம மக்களின்‌ நிகழ்‌ உணர்வுகளை வெளிப்படையாகப்‌ பதிவு செய்யும்‌ புதின ஆசிரியராகக்‌ கருதலாம்‌. ஊர்மண்‌ மேலாண்மை பொன்னுச்சாமி கிராமத்து மக்களிடம்‌ விழிப்புணர்வு இன்மையால்‌ ஏற்படும்‌ விளைவுகளையும்‌, சாதியப்‌ பிரிவினைகளால்‌ ஒருவருக்கொருவர்‌ மோதிக்கொள்வதையும்‌, 'ஊர்மண்‌' புதினத்தில்‌ பதிவுசெய்துள்ளார்‌. இருப்பினும்‌, கிராம மக்களுக்கேயுரிய ஈரநெஞ்சமும்‌ சாதியைக்‌ கடந்த பிணைப்பும்‌ இப்புதினத்தில்‌ வெளிப்படுதுவதை அறிய முடிகிறது. “இருதயமுள்ளவர்கள்‌, ஈரநெஞ்சுக்காரர்கள்‌ கனிந்த கருணைக்காரர்கள்‌ பாவத்துக்குப்‌ பதைக்கிற ஆத்மாக்கள்‌. பரிகாரம்‌ தேட முனைகிற வெள்ளை மனசுகள்‌, நட்புக்காக ஏங்குகிற உணர்வுகள்‌ உறவுகளைப்‌ பேணிக்காத்து வளர்ப்பதில்‌.... சாதி வேலிகளைக்‌ கடந்தும்‌ படர்கிற கொடி மனசுகள்‌”?* என ஊர்மக்களின்‌ உள்ளங்களைத்‌ தெளிவுபடுத்துகிறார்‌. மேலும்‌, ஏழை சம்சாரிகள்‌ படும்‌ அவலத்தையும்‌, பெண்களின்‌ இன்னல்களையும்‌ இப்புதினத்தில்‌ பதிவு செய்துள்ளார்‌. 42

  
    முழுநிலா அறிவொளி இயக்கத்தில்‌ தன்னை ஈடுபடுத்திக்‌ கொண்டதின்‌ விளைவே முழுநிலா' எனக்குறிப்பிடும்‌ மேளாண்மை பொன்னுச்சாமி, “காமராசர்‌ மாவட்ட அறிவொளி இயக்கம்‌ சமூகத்தில்‌ எத்தனையோ அற்புதமான தாக்கங்களையும்‌, விளைவுகளையும்‌ நிகழ்த்தியிருக்கின்றது. இது அவர்களுக்கே தெரியும்‌. அறிக்கையில்‌ சமர்ப்பிப்பார்கள்‌. ஆனால்‌, அந்த இயக்கம்‌ தன்னையறியாமல்‌ என்னுள்‌ விளைவித்த தாக்கமே... இந்த “முழுநிலா” நாவல்‌” என குறிப்பிட்டுள்ளார்‌. பெண்கள்‌ விரும்பி ஏற்கும்‌ அடிமை வாழ்வையும்‌, அதிலிருந்து விடுதலை பெற வேண்டும்‌ என்ற வேட்கையையும்‌ அறிவுறுத்தும்‌ நிலையில்‌, இப்புதினம்‌ அமைந்துள்ளது. “பெண்ணையே பெண்ணுக்கு அறிமுகம்‌ செய்து வைத்தது. சம்மதச்‌ சந்தோஷத்தை அறிவொளி இயக்கம்‌ தகர்த்தது. “அடிமைப்பட்டுள்ளோம்‌' என்ற பிரச்சினையையும்‌, விடுதலை பெற வேண்டும்‌ என்ற வேட்கையையும்‌ ஒரு 75 என்று புதினத்தின்‌ வழி, பெண்களுக்கான சேர உண்டாக்கியிருக்கிறது. சமூகச்‌ சிக்கல்களையும்‌, அச்சிக்கலைத்‌ தீர்ப்பதற்கான வழி வகைகளையும்‌ பெண்ணிய நோக்கில்‌ புதின ஆசிரியர்‌ பதிவு செய்கிறார்‌ எனலாம்‌. பெண்‌ கதை மாந்தர்களான பூர்ணம்‌, ஈஸ்வரி, பேச்சித்தாய்‌ ஆகிய மூவரும்‌ தங்கள்‌ வாழ்வில்‌ எதிர்கொள்ளும்‌ பிரச்சினைகளை எங்ஙனம்‌ எதிர்க்கொள்கிறார்கள்‌ என்பதையும்‌ மேலாண்மை பொன்னுச்சாமி படைப்பாக்கம்‌ செய்துள்ளார்‌. முற்றுகை பெண்கள்‌ விடுதலை பெற வேண்டும்‌ என்று எத்தனையோ கருத்து முழக்கங்கள்‌ வெளிவந்திருந்தாலும்‌ குடும்ப ஜனநாயக விடுதலையே பெண்‌ விடுதலைக்கு முதன்மையானதாக அமைய முடியும்‌ எனக்‌ கருதும்‌ நிலையில்‌ 'முற்றுகை' புதினம்‌ எழுந்திருக்கிறது. மேலாண்மை பொன்னுச்சாமி, முற்றுகை புதினத்தில்‌ மனத்தளவில்‌ நிலப்பிரபுத்துவு சிந்தனை இல்லாமையே சம வாழ்வுரிமைக்கு வழிவகுக்கும்‌ என்பதை, “பூர்ஷ்வா சிந்தனைகளால்‌ முற்றுகை இடப்பட்ட ஆண்கள்‌, பெண்களே அதிக அளவு இடம்‌ பெற்றுள்ளனர்‌. ராமானுஜம்‌ நிலப்பிரபுத்துவப்‌ பண்பாட்டு வாழ்க்கை வாழ்ந்து, பல பெண்களுடன்‌ உறவு கொண்டு தன்‌ சொத்தை எல்லாம்‌ இழந்து விட்டு இறந்து விடுகிறார்‌. அவர்‌ மனைவியும்‌ கூட அவரை எதுவும்‌ கேட்க முடியவில்லை. நமது திருமண முறை, திருமணத்திற்குப்‌ பிறகு வேறு நபருடன்‌ உறவு என்பதெல்லாம்‌ பூர்ஷ்வா சிந்தனைகளின்‌ வெளிப்பாடுதான்‌. அதனால்தான்‌ நமது குடும்பத்தில்‌ ஜனநாயகம்‌ 43

  
    இல்லை. இதனையே அப்புதினத்தின்‌ வாயிலாக உணர்த்தியுள்ளேன்‌. நிலப்பிரபுத்துவச்‌ சிந்தனைகளால்‌ மனத்தளவில்‌ முற்றுகை இடப்பட்டவர்கள்‌ வாழ்வில்‌ ஆண்‌ பெண்ணிடையில்‌ சம வாழ்வுரிமைக்கு வழி இல்லை என்பதே அப்புதினத்தின்‌ மைய இழையாகும்‌””” என வெளிப்படுத்துவதன்‌ வாயிலாகப்‌ பெண்‌ விடுதலையை வலியுறுத்துகின்றது. இவ்வாறாகப்‌ புதினங்கள்‌ தான்‌ சொல்லவரும்‌ கருத்துக்களின்‌ அடிப்படையில்‌ சமூகப்புதினங்கள்‌, வரலாற்றுப்‌ புதினங்கள்‌, பெண்ணியப்‌ புதினங்கள்‌, இயக்கம்‌ சார்ந்த புதினங்கள்‌ எனப்‌ பலவாறாக வகைப்படுத்தப்பட்டுள்ளன. இவையன்றி பாலியல்‌ சிக்கல்களை மையமாகக்‌ கொண்டப்‌ புதின வகைகளும்‌, நனவோடை உத்தியில்‌ அமைந்த புதினங்களும்‌, மொழி அடிப்படையில்‌ அமைந்த வட்டார வழக்குப்‌ புதினங்களும்‌, கரிசல்‌ எழுத்துப்‌ புதினங்களும்‌ காணப்படுகின்றன என்பது குறிப்பிடத்தக்கது. தொகுப்புரை உ புதினம்‌ எனும்‌ சொல்லாட்சி நவீனம்‌, சரித்திரம்‌, நாவல்‌, நவீனகம்‌, நுவேல்‌ எனும்‌ பலச்‌ சொல்லாட்சிகளில்‌ இருந்து பெறப்பட்டதாக உணர்த்துகிறது. அந்த வகையில்‌ புதியது புதுமையானது என்ற நோக்கில்‌ புதினம்‌ என்ற சொல்லாட்சி வழங்கப்பட்டுள்ளது. உ உலக இலக்கியங்களில்‌ உரைநடைத்‌ தோற்றங்கள்‌ புதின இலக்கிய வரலாற்றில்‌ முக்கியப்‌ பங்காற்றுவதை அறிய முடிகிறது. 16, 17-ஆம்‌ நூற்றாண்டில்‌ உலக இலக்கியங்களில்‌ புதினம்‌ தோன்றியதாகக்‌ குறிக்கப்பட்டாலும்‌ கி.பி. 2-ஆம்‌ நூற்றாண்டைச்‌ சேர்ந்த 'அப்புலியஸ்‌' என்ற ரோமானியரின்‌ 'லூசியஸின்‌ உருமாற்றங்கள்‌' என்னும்‌ புதினமே முதல்‌ புதினமாக இனங்காட்டப்பட்டுள்ளது. உ இந்தியாவில்‌ பக்கிம்‌ சந்திர சட்டர்ஜி, இரவீந்திரநாத்‌ தாகூர்‌ போன்றோரின்‌ முயற்சியால்‌ முதல்‌ இந்தியப்‌ புதினங்கள்‌ வங்காள மொழியில்‌ வெளி வந்தமை அறியப்பட்டுள்ளது. உ தமிழில்‌ மட்டுமன்றி உலகப்‌ புதின இலக்கிய வரலாற்றிலும்‌ தொடக்ககாலப்‌ புதினங்கள்‌ வரலாறுகள்‌ என்ற தலைப்பிலேயே குறிக்கப்பட்டுள்ளன என்பது சுட்டிக்‌ காட்டப்பட்டுள்ளது. 44

  
    விடுதலைக்கு முந்தைய தமிழ்‌ புதினங்கள்‌ பிராமணர்களின்‌ வாழ்வியலை விளக்கும்‌ ஒரு வகையினதாகவும்‌, பிராமணர்‌ அல்லாதவரைக்‌ குறிக்கும்‌ மற்றொரு வகையினதாகவும்‌ அமைந்தமை விளக்கம்‌ பெற்றுள்ளன. தமிழ்ப்‌ புதினங்களின்‌ முற்போக்குக்‌ காலமாகவும்‌, மறுமலர்ச்சிக்‌ காலமாகவும்‌ 1950-ஆம்‌ ஆண்டு வரையிலான காலம்‌ குறிக்கப்பட்டுள்ளமை உணர்த்தப்பட்டுள்ளது. ஐம்பதுகளுக்குப்‌ பிந்தைய தமிழ்ப்‌ புதினங்களின்‌ போக்குகள்‌ தனிமனித வாதம்‌ பாலியல்‌ சிக்கல்கள்‌, வர்க்க முரண்பாடுகள்‌, பெருநகர வாழ்வியல்‌ கிராமிய வாழ்வியல்‌ எனும்‌ பலக்‌ கூறுகளைப்‌ பாடுபொருளாக்கியமை உணர்த்தப்பட்டுள்ளது. புதின வரையறையில்‌ கதைப்போக்கு, பாத்திரப்படைப்பு, புதினங்களின்‌ பண்புகள்‌ ஆகியன இனங்காட்டப்பட்டுள்ளன. புதினங்களின்‌ அடிப்படைப்‌ பண்பாக நடப்பியல்‌ மெய்மைகள்‌ அமைய வேண்டிய தேவையை வலியுறுத்தியுள்ளது. 45

  
    21. மேற்கோள்‌ எண்‌ விளக்கம்‌ ஏ.ஜே. கனகரட்னா, மார்க்சியமும்‌ இலக்கியமும்‌ சில நோக்குகள்‌, ப. 22. தொல்‌, செய்‌. நூ. 171. ப. கோதண்டராமன்‌, உலக நாவல்‌ இலக்கியம்‌, ப. 5. அ. மாதவைய்யா, பத்மாவதி சரித்திரம்‌, பக்‌. 2, 3. எஸ்‌. வையாபுரிப்பிள்ளை, பார்த்திபன்‌ கனவு, முன்னுரை, ப.11 முனைவர்‌ சி. சுந்தரி, தமிழ்‌ நாவல்களில்‌ பனர்பாட்டுத்‌ தாக்கம்‌ விடுதலைக்கு முந்தைய திராவிட மார்க்சிய நாவல்கள்‌, ப. 18. ப. கோதண்டராமன்‌, உலக நாவல்‌ இலக்கியம்‌, ப. 27. க.நா. சுப்ரமணியன்‌, உலக இலக்கியம்‌ ப. 58. கி.வ. ஜகந்நாதன்‌, தமிழ்‌ நாவலின்‌ தோற்றமும்‌ வளர்ச்சியும்‌, ப. 16. க.நா. சுப்பிரமணியன்‌, உலக இலக்கியம்‌, ப. 59. மேலது., ப. 61. மேலது., ப. 62. துரை. சீனிச்சாமி, நாவல்கள்‌ நவீன விமர்சனங்கள்‌, ப. 11. ப. கோதண்டராமன்‌, உலக நாவல்‌ இலக்கியம்‌, பக்‌. 46, 47. க.நா. சுப்பிரமணியன்‌, உலக இலக்கியம்‌, பக்‌. 63, 64. ப. கோதண்டராமன்‌, உலக நாவல்‌ இலக்கியம்‌, ப. 50. மேலது., ப. 58. சி. சுந்தரி, தமிழ்நாவல்களில்‌ பண்பாட்டுத்‌ தாக்கம்‌-வடுதலைக்கு முந்தைய திராவிட மார்க்சிய நாவல்கள்‌, ப. 19. கி.வா. ஜகந்தாதன்‌, தமிழ்‌ நாவலின்‌ தோற்றமும்‌ வளர்ச்சியும்‌, ப. 37, 38 சி. சுந்தரி, தமிழ்நாவல்களில்‌ பண்பாட்டுத்‌ தாக்கம்‌-வடுதலைக்கு முந்தைய திராவிட மார்க்சிய நாவல்கள , ப. 19. க.நா. சுப்ரமணியம்‌, கலை நுட்பங்கள்‌ ப. 101. 46

    2. மேலாண்மை யொன்னுச்சாமியின்‌ படைப்பியல்‌ அணுகுமுறைகள்‌ தனிமனிதனுக்குச்‌ சமூகத்தோடு உள்ள உறவுகள்‌ பிரிக்க முடியாததாக அமைகின்றன. தனது வாழ்க்கைப்‌ பயணத்தில்‌ தனக்கு ஏற்பட்ட இன்ப, துன்ப நுகர்வுகளை அல்லது அனுபவங்களைளைப்‌ பிறரிடம்‌ பகிர்ந்து கொள்ள வேண்டிய சூழலில்‌ கலைகள்‌ உருவாகின்றன. சமூகத்தால்‌ தனக்கு ஏற்பட்ட அனுபவங்களை வெளிப்படுத்த அவனுக்கு வடிவங்கள்‌ தேவைப்படுகின்றன. ஓசை, ஓவியம்‌, கலை, இலக்கியம்‌ முதலான பல வடிவங்களில்‌ அவனின்‌ கலைகள்‌ பிறருக்குப்‌ பரிமாறப்படுகிறன. இவ்வாறு பரிமாறப்பட்ட உணர்வுகள்‌ அவனை ஒரு படைப்பாளனாக மாற்றி அமைத்து விடுகின்றது. படைப்பாளனாக உருவெடுத்தத்‌ தனிமனிதன்‌ தனது வாழ்வியல்‌ பின்புலன்களையும்‌, தன்னைப்‌ பாதித்தச்‌ சமூகப்‌ பின்புலன்களையும்‌ கதைகளில்‌ வெளிப்படுத்தி, வாழும்‌ சமூகத்தை விழிப்படையச்‌ செய்கிறான்‌ எனலாம்‌. வாசக நுகர்வுகளின்‌ தன்மைக்கேற்பவும்‌ கதையாடும்‌ சமூகத்திற்கேற்பவும்‌ அவனது படைபியலுக்கான அணுகுமுறைகள்‌ மாற்றம்‌ பெறுகின்றன. தனது கதையை யாருக்காகச்‌ சொல்கிறானோ யாரைப்பற்றி அமைத்துக்‌ கொள்கிறானோ அதன்‌ அடிப்படையில்‌ படைப்பியல்‌ அணுகுமுறைகள்‌ உருவாக்கப்படுகின்றன. இவனின்‌ கதையை நகர்த்துவதற்குச்‌ சில கதை மாந்தர்கள்‌ உருவாக்கப்பட்டு அவர்கள்‌ வழியாகச்‌ சமூகத்திற்குச்‌ சொல்ல வேண்டிய கருத்துக்கள்‌ வெளிப்படுத்தப்படுகின்றன. சமூக வாழ்வின்‌ ஏற்றத்‌ தாழ்வுகளையும்‌ சிக்கல்‌ மிக்கப்‌ பகுதிகளையும்‌ கதைக்களத்தில்‌ உறவாட வைத்து அதற்கான தீர்வைச்‌ சொல்லும்‌ பொறியியலாளனாகப்‌ படைப்பாளன்‌ மாறி விடுகிறான்‌. தமிழ்ப்‌ புதினப்‌ படைப்பாளிகளில்‌ ஒருவரான மேலாண்‌ மறைநாட்டைச்‌ சேர்ந்த பொன்னுச்சாமி, தனது புதினப்‌ படைப்புகளுக்கு உரிய களமாக வாழ்வியல்‌ சமூகப்‌ பின்புலங்களைக்‌ கொண்டுள்ளமைப்‌ புலப்படுகிறது. இவர்‌ வாழ்ந்த கிராமியச்‌ சூழல்‌, மண்ணின்‌ மக்கள்‌, மக்களின்‌ உணர்வுகள்‌, சக மனித உறவுகள்‌, உணர்வுப்‌ போராட்டங்கள்‌ ஆகியன வற்றைக்‌ கொண்டு தனது புதினங்களை அணுகியிருப்பதை உணர முடிகிறது. இந்த அணுகுமுறையால்‌ தான்‌ வாழ்ந்த சமூகத்தின்‌ சிக்கல்களை உணர்ந்து அதற்கானத்‌ தீர்வுகளை உணர்த்த முற்படுவதைக்‌ காண முடிகிறது. இத்தகையப்‌ பரவலானப்‌ பல கூறுகளைக்‌ 50

  
    கொண்டுள்ள மேலாண்மை பொன்னுச்‌ சாமியின்‌ படைப்பியல்‌ அணுகுமுறைகள்‌ உற்று நோக்கப்படுகின்றன என்பது குறிப்பிடத்தக்கது. படைப்பியல்‌ பின்புலங்கள்‌ ஒர்‌ எழுத்தாளனின்‌ இளவயது பாதிப்புகளும்‌ அனுபவங்களும்‌ அவனின்‌ படைப்பாக்கத்தின்‌ பின்புலன்களாக நின்று செயல்படச்‌ செய்கின்றன. சிறுவயது முதலாக அவனைப்‌ பாதித்தப்‌ பொருளாதாரப்‌ பின்னடைவு, குடும்பத்தின்‌ கட்டமைவு, சமூகத்தின்‌ அடிக்கட்டுமானம்‌ முன்னேற்றங்களுக்கான தடைகள்‌ முதலான கூறுகள்‌ ஒரு தனிமனிதனைப்‌ படைப்பாளியாக மாற்றி விடுகின்றன. “நிஜ வாழ்க்கை கருப்பொருளின்‌ மிக முக்கியமான மூலாதாரம்‌ ஒருவரது சுய அனுபவம்தான.”' தனிமனிதனின்‌ அழுத்தப்பட்ட உணர்வுகள்‌ நனவு மனத்திலும்‌ (Consious mind) நனவிலி மனத்திலும்‌ (Unconcious Mind) பதிவாகி ஒரு குறிப்பிட்ட காலச்‌ சூழலில்‌ அவனின்‌ படைப்புகளாக வெளிப்படுத்தப்படுகின்றன என உளவியலார்‌ கருதுகின்றனர்‌. தனிமனிதன்‌ சமூகச்‌ சார்புடையவனாகவும்‌ சமூகத்திலிருந்தே மூகிழ்பவனாகவும்‌ இருப்பதனால்‌ சமூகத்தின்‌ பாதிப்புகளும்‌ அவனின்‌ படைப்பாக்க மனநிலையைத்‌ தூண்டிப்‌ படைப்புகளை உருவாக்கி விடுகின்றன. இதனை சிக்மண்ட்‌ ஃபிராய்ட்‌ “நினைவு மனத்திலோ, நினைவிலி மனத்திலோ பதிந்த தனி நபர்களின்‌ நடைமுறைகள்‌ சமூக பொது அமைப்பின்‌ வெளிப்பாடுகள்தான்‌ என்கிறார்‌”” மனிதனின்‌ அடிமனத்தில்‌ பதிந்து கிடக்கும்‌ கடந்த காலப்‌ பதிவுகள்‌ அவனைப்‌ படைப்பாளியாக மாற்ற துணைச்‌ செய்கின்றன. மனிதன்‌ வாழும்‌ சமூகத்தோடும்‌ இயற்கையோடும்‌ நடத்தும்‌ போராட்டத்தில்‌ பெறும்‌ வெற்றியும்‌ தோல்விகளும்‌ அவனின்‌ கனவுகளும்‌ கலைப்படைப்பை உருவாக்கும்‌ காரணிகளாய்‌ அமைந்து விடுகின்றன. “இயற்கையோடு மனிதன்‌ நடத்தும்‌ போராட்டத்தில்‌ அவன்‌ பெறும்‌ வெற்றியில்‌ அவனது வாழ்வின்‌ உயர்வு அடங்கிக்‌ கிடக்கின்றது. என்பதை, எங்கல்ஸ்‌ தெளிவுபடுத்தியுள்ளார்‌. பொருட்களைப்‌ படைப்பதன்‌ மூலமும்‌, படைப்பிற்குரிய கருவிகளைக்‌ கண்டுபிடிப்பதன்‌ மூலமும்‌ மனிதன்‌ ஒரு புதிய இயற்கையினையும்‌ சமுதாயத்தினையும்‌ படைப்பவனாக ஏற்றம்‌ பெறுகின்றான்‌. அறிவாற்றலையும்‌, படைப்பாற்றலையும்‌ மொழியாற்றலையும்‌ பெற்ற ஒரு புதுமையான விலங்காக மனிதன்‌ காட்சி தருகின்றான்‌” இவ்வாறு படைப்பாற்றல்‌ மிக்க விலங்காகிய மனிதன்‌ தான்‌ வாழும்‌ சூழலிலிருந்தே பரிணமிக்கிறான்‌. அச்சூழலை தனது படைப்பின்‌ உந்து சக்தியாகக்‌ கொண்டு படைப்புகளை உருவாக்குகிறான்‌. 51

  
    தனிமனிதப்‌ படைப்பு சமுதாய உறவுகளோடும்‌, மனிதர்களோடும்‌ உள்ள தொடர்புகளைச்‌ செழுமையானதாகக்‌ காட்டும்‌ போது அப்படைப்பு, குறித்த சமூகத்தால்‌ சிறந்த கலைப்படைப்பாக ஏற்றுக்‌ கொள்ளப்படுகிறது. “சமுதாயச்‌ சூழல்களால்‌ உந்து சக்தியைப்‌ பெற்ற தனிமனிதர்களின்‌ படைப்பாகவே கலைப்படைப்புகள்‌ அமைகின்றன. இப்படி அமைவதால்‌ கலையும்‌, கலைஞனும்‌ சமுதாயச்‌ சொத்தாக அமைகின்றனர்‌. எனவே, சமுதாயத்தைப்‌ பிரதிபலித்துக்காட்ட கலைப்படைப்புகளை விடவும்‌ சிறந்த கருவிகள்‌ இருக்க முடியாது” எனவே சிறந்த கலைப்படைப்புகளுக்கானப்‌ பின்புலங்களாக ஒரு படைப்பாளியின்‌ வாழ்வியல்‌ சார்ந்த சமூகமும்‌, அழுத்தப்பட்ட உணர்வுகளும்‌, சமூக உறவுகளின்‌ பாதிப்புகளும்‌, பிற படைப்பாக்கத்தின்‌ பாதிப்புகளும்‌ அமைகின்றன எனக்‌ கூற முடிகிறது. வாழ்வியல்‌ பின்புலங்கள்‌ தமிழகத்தின்‌ தென்பகுதியில்‌ உள்ள விருதுநகர்‌ மாவட்டத்தில்‌, திருவேங்கடம்‌ அருகேயுள்ள மேலாண்மறைநாடு என்னும்‌ கிராமத்தில்‌ 1952-ஆம்‌ ஆண்டு பிறந்தவர்‌. இவரின்‌ குடும்பச்‌ சூழலையும்‌, ஆரம்பக்‌ கல்வியையும்‌ குறித்து விளக்கும்‌ திறனாய்வாளர்‌ மு. பாலசுப்பிரமணியம்‌, “மேலாண்மை பொன்னுச்சாமி விருதுநகர்‌ மாவட்டம்‌ திருவேங்கடம்‌ அருகேயுள்ள, மேலாண்மறைநாடு என்ற கிராமத்தில்‌ 1952-ல்‌ பிறந்தவராவார்‌. ஏழ்மையான விவசாயக்‌ குடும்பத்தில்‌ பிறந்த அவர்‌ மிகச்சிறு வயதிலேயே தந்தையை இழந்தார்‌. தாயின்‌ அரவணைப்பில்‌ வாழ்ந்த அவர்‌ ஐந்தாம்‌ வகுப்பு படிக்கும்‌ போது தாயையும்‌ இழந்தார்‌. அச்சிறு வயதில்‌ குடும்பப்‌ பொறுப்பை ஏற்கும்‌ சூழல்‌ ஏற்பட்டது”” என்று அவரின்‌ வாழ்வியல்‌ சூழலையும்‌ விளக்குகிறார்‌. தாய்‌, தந்தையின்‌ பிரிவு இவரையும்‌ இவரோடு உடன்‌ பிறந்த தம்பியாகிய கரிகாலனையும்‌ பெரிதும்‌ பாதித்துள்ளது. இப்பாதிப்புகளால்‌ அவரின்‌ தொடக்க கால வாழ்க்கைச்‌ சிக்கல்‌ மிக்கதாக அமைந்திருக்கிறது. தனது கடந்த கால நினைவுகள்‌ உயிர்த்துடிப்புபன்‌ இருப்பதாகவும்‌, 'ஊர்மண்‌்‌ புதினத்தின்‌ முன்னுரையில்‌ தெளிவுப்படுத்துகிறார்‌. “பிள்ளைகளான எங்களைப்‌ பற்றி (நானும்‌, என்‌ உடன்பிறப்பு கரிகாலனும்‌) கண்ட கனவுகளைக்‌ கூட எங்களிடம்‌ சொல்லாமலேயே... சின்ன இளந்துளிர்களாக இருந்த எங்களை இந்த கந்தக மண்ணில்‌ நாதியற்று தவிக்க விட்டு விட்டுப்‌ போய்‌ சேர்ந்து விட்ட எங்கள்‌ அப்பா 996 அம்மா செல்லாச்சாமி நாடார்‌ - அன்னபாக்கியம்‌ நினைவுகளுக்கு...” £ என ஊர்மனர்‌ புதினத்தைத்‌ தாய்‌, தந்தையருக்குக்‌ கொடையாக அளிக்கும்‌ நிலையில்‌, 52

  
    இவர்களின்‌ இளமைப்‌ பருவத்‌ துயரம்‌, இவர்‌ வாழ்ந்த மண்ணின்‌ தன்மை, இவர்‌ பிறந்த சமூகம்‌, இவரோடு பிறந்த உடன்பிறப்பு என வாழ்வியல்‌ சூழல்கள்‌ யாவும்‌ வெளிப்படுகின்றன. மேலாண்மை பொன்னுசாமி நாடார்‌ இனத்தில்‌ பிறந்தவர்‌. இவர்‌, வாழ்வாதாரத்திற்காக விவசாயத்தையும்‌, சிறுவாணிகத்தையும்‌ பின்பற்றி இருக்கிறார்‌ எனலாம்‌. “என்‌ 11 வயதில்‌ என்‌ அப்பா மரணம்‌, இருந்த கடை நொறுங்கியது. வறுமை, பற்றாக்குறை, கடன்கள்‌, உறவினர்களிடம்‌ அன்பையும்‌, ஆதரவையும்‌ அரவணைப்பையும்‌ எதிர்பார்த்து ஏங்கி, ஏமாந்து நொறுங்கி போன அனுபவங்களும்‌, வயதுக்கு மீறிய அனுபவங்களும்‌, துயரங்களும்‌ வலிகளும்‌ வந்து மோதுகின்றன. உறவு என்றால்‌ என்ன? ரத்த பந்தம்‌ என்றால்‌ என்ன? பணம்‌ என்றால்‌ என்ன? இம்மாதிரியான ஏற்பட்ட கேள்விகளுக்கெல்லாம்‌ பதில்‌ தெரியாத குழப்ப இருட்டில்‌ புதைந்து கிடந்தேன்‌. மார்க்சியத்‌ தொடர்பும்‌, அது தந்த தத்துவ வெளிச்சமும்‌ தான்‌ மேற்குறிப்பிட்ட கேள்விகளுக்கெல்லாம்‌ விளக்கம்‌ தந்து என்னை ஒளிப்படுத்தியது” ” இத்தகைய வாழ்வியல்‌ போராட்டத்தில்‌ மார்க்சியத்‌ தொடர்பும்‌, தனது வறுமையை எதிர்த்துப்‌ போராடிய போர்க்குணமும்‌, கூட்டுக்‌ குடும்ப வாழ்வில்‌ ஏற்பட்ட வறுமை, பற்றாக்குறை ஆகியனவும்‌ இளம்‌ வயதில்‌ ஏற்பட்ட அனுபவங்களும்‌ மேலாண்மை பொன்னுச்சாமியை சிறந்த படைப்பாளியாக்கும்‌ காரணிகளாயின. தொடக்கக்‌ கல்வியோடு நின்று, சமூகம்‌ கொடுத்த படிப்பினைகளையும்‌ வாழ்வியல்‌ பின்புலன்களையும்‌ தனது புதினங்களில்‌ மேலாண்மை பொன்னுச்சாமி வெளிப்படுத்தத்‌ தவறவில்லை என்பார்‌ இளம்பாரதி. “பொன்னுச்சாமி புகழ்பெற்ற எழுத்தாளர்‌ தனது மாவட்டத்தின்‌ பின்தங்கிய நிலையை அறிந்து வைத்துள்ள வல்லுநர்‌ என்ற சிறப்பும்‌ அவருக்கு உண்டு. இராமநாதபுர மாவட்டம்‌ மூன்றாகப்‌ பிரிக்கப்படாமல்‌ ஒன்றிணைந்து இருந்த காலத்தில்‌ மேலாண்மறைநாடு என்ற ஓர்‌ ஒதுக்குப்புறமான கிராமத்தில்‌ பொன்னுச்சாமி பிறந்தார்‌. தனது மாவட்டம்‌ இதுவரை ஏன்‌ முன்னேறாமல்‌ அப்படியே இருக்கிறது என்பதை இவர்‌ எடை போடுகிறார்‌. கடந்த 21 ஆண்டுகளாக அவர்‌ எழுதி வரும்‌ ஒவ்வொரு சிறுகதையும்‌ இராமநாதபுர மாவட்டத்தைப்‌ பற்றியதாகவோ, இராமநாதபுர மாவட்டத்தில்‌ நடக்கும்‌ நிகழ்ச்சியாகவோதான்‌ இருக்கும்‌”” என்று மேலாண்மை பொன்னுச்சாமி பற்றி குறிப்பிடும்‌ நிலையில்‌ அவரின்‌ சிறுகதைகள்‌. வாழ்விடச்‌ சூழலையும்‌, வாழ்வியல்‌ அனுபவங்களையும்‌ பதிவு செய்வனவாக இருப்பதை உறுதி செய்கிறது. சிறுகதை மட்டுமல்லாமல்‌ புதினங்களிலும்‌ இத்தகைய வாழ்வியல்‌ பின்புலன்கள்‌ இடம்‌ பெற்றுள்ளமை குறிப்பிடத்தக்கது. 53

  
    உறவுகள்‌ படைப்பாளியின்‌ உளவியலைப்‌ பாதிக்கும்‌ கூறுகளில்‌ முதன்மையானது உறவுகளேயாகும்‌. இந்த உறவு முறைகளால்‌ எழுந்த சிக்கல்களும்‌ அவனுக்குள்‌ ஏற்படுத்திய தாக்கங்களும்‌ தனிமனிதனைப்‌ படைப்பாளியாக மாற்றியமைக்கின்றன. மேலாண்மை பொன்னுச்சாமியும்‌ இத்தகைய உறவுகளின்‌ பாதிப்புகளுக்கு உட்பட்டி ருக்கிறார்‌ எனலாம்‌. 'ஊர்மண்‌' என்னும்‌ புதினத்தை எழுதுவதற்கான தூண்டலை அவரின்‌ உறவுகளே உருவாக்கி உள்ளன என்பதை “என்‌ ஐயாப்பா சங்கையா நாடார்‌ கடைக்காரர்‌. எங்கள்‌ அப்பா செல்லச்சாமி நாடார்‌ கடைக்காரர்‌. என்‌ தம்பி கரிகாலனும்‌ நானும்‌ கடைக்காரர்கள்‌, மூன்று தலைதுறை கடைக்கதையை கடைக்காரர்‌ நானே எழுதினால்‌ அந்த நாவலுக்குள்‌ ஜீவத்துடிப்பு இருக்கும்‌. தமிழுக்கு ஒரு புதிய - உண்மைக்‌ கொடையாக இருக்கும்‌” ” என்று தனது மூன்று தலைமுறை உறவுகளில்‌ பொருளீட்டல்‌ முறையும்‌, பொருளதார நிலையும்‌ இவரைப்‌ பாதித்த நிலையில்‌ அவர்களின்‌ தொழிலையே இவரும்‌ தொடர்ந்ததோடு தனது புதினத்திற்குக்‌ கருவாகவும்‌ அதனைக்‌ கட்டமைத்துக்‌ கொண்டுள்ளதைக்‌ காண முடிகிறது. இதைப்‌ போலவே 'முழுநிலா” எனும்‌ புதினம்‌ எழுந்ததற்கானப்‌ பின்புலத்தை விளக்கும்‌ இவர்‌ அறிவொளி இயக்கத்தில்‌ தன்னை பங்கேற்க வைத்த பேராசிரியர்‌ மாடசாமியையும்‌, எழுத்தாளர்‌ வேங்கடாசலத்தையும்‌ நினைவு கூறுவதோடு அறிவொளி இயக்கப்‌ புத்தகத்தில்‌ ஒரு பெண்ணின்‌ வாழ்க்கை சார்ந்த கிறுக்கல்களை இவர்களால்தான்‌ வாசிக்க நேர்ந்ததையும்‌ விளக்குகிறார்‌. அப்பெண்ணின்‌ வாழ்க்கைச்‌ சோகம்‌ அப்பெண்‌ தன்‌ உள்ளத்தில்‌ எழுப்பிய வாழ்க்கைச்‌ சார்ந்த கேள்விகளில்‌ அமைந்ததாகக்‌ குறிப்பிடுகின்றார்‌. சமூகம்‌ தனிமனிதனைப்‌ படைப்பாளியாக்குவதில்‌ உறவுகளை விடவும்‌, சமூகம்‌ அதிகப்‌ பங்காற்றுகிறது. மனித உறவுகளளோடு சமுதாய உறவுகள்‌ மோதிக்‌ கொள்கிற சூழல்‌ மேலாண்மை பொன்னுச்சாமியை படைப்பாளியாக்கியதென அறிய முடிகிறது. “மனித உறவுகளும்‌ சமுதாய உறவுகளும்‌ முரண்படுகிற மோதுகிற இடம்‌ புரிந்தது. ஒரு ஞானம்‌ தந்தது. எந்த ஞானத்தைப்‌ பகிர்ந்து 9910 கொள்ள வேண்டும்‌ என்ற வேட்கைத்‌ தந்தது” “ எனத்‌ தனது படைப்பாக்கப்‌ பின்புலத்தில்‌ சமூகத்தின்‌ பங்களிப்பு யாதென்பதை உணர்த்துகிறார்‌. 54

  
    இவரின்‌ சமூகம்‌ நாடார்‌ சமூகமாக இருப்பதனால்‌, தன்‌ சமூகம்‌ சார்ந்த நம்பிக்கைகள்‌, சடங்குகள்‌, பண்பாட்டுத்‌ தாக்கங்கள்‌ எனும்‌ பல கூறுகளும்‌ இவரைப்‌ படைப்புகள்‌ நோக்கி திருப்பியிருக்கின்றன. தன்‌ சமூகத்து மக்கள்‌ கடுமையான இந்து சமய நடைமுறைகளால்‌ பிற சமயங்களை நாடியபோது அச்சமய மாற்றம்‌ குறித்த மன வேதனைகளையும்‌, வேட்கைகளையும்‌ புதினத்திற்கானப்‌ பின்புலன்களாக மாற்றியமைத்துக்‌ கொண்டுள்ளார்‌. “எங்கள்‌ ஊர்‌ “பல்லக்கு கேஸ்‌” என்பதற்குள்‌ சமூக நீதிக்கான மல்லுக்கட்டு இருக்கிறது. எங்கள்‌ ஊர்‌ வேதக்கார பள்ளிக்கோடம்‌ வந்த கதையும்‌, “வேதக்காரர்கள்‌ மட்டுமே உறுப்பினராக முடியும்‌' என்ற நிபந்தனையோடு வந்த விவசாயிகள்‌ கூட்டுறவு சங்கம்‌ வந்த கதையும்‌, ஊர்‌ நாடார்கள்‌ முழுக்க வேதக்காரர்களாக இருந்த கதையும்‌, எங்கள்‌ அப்பா பெயரே மரிய செல்லசாமி நாடாராக இருந்த கதையும்‌, வேதக்கோயில்‌ விதியின்‌ அந்நியத்‌ தன்மையால்‌ மிரண்டு வெளியே வந்த நாடார்களின்‌ ஆதிப்பண்பாட்டு மனவேட்கைக்‌ கதையும்‌, நாயக்கர்களின்‌ ஒரு பகுதியினர்‌ மட்டும்‌ வேதக்கார நாயக்கர்களாக மாறியதில்‌ நடந்த சமூகக்‌ கதையும்‌ எனக்குள்‌ அலையடித்துக்‌ கிடக்கின்றன” '! என தன்‌ சமூகத்து மக்கள்‌ தங்களின்‌ பண்பாடுகளை மறந்து பிற சமயத்தை நாடிய போக்கும்‌ கிறிஸ்துவர்கள்‌ மட்டுமே கூட்டுறவுச்‌ சங்கங்களில்‌ இடம்‌ பெற முடியும்‌ என்ற கட்டுப்பாடும்‌ நாடார்‌ சமூகத்து மக்களை மதம்‌ மாறத்‌ தூண்டிய மனவேதனையைப்‌ பின்புலமாகக்‌ கொண்டு 'ஊர்மண்‌' புதினம்‌ படைக்கப்பட்டி ருக்கிறது. இப்புதினத்தில்‌ வரும்‌ தாழையா நாடாரின்‌ இறுதிக்‌ கடிதம்‌ மேலாண்மை பொன்னுச்சாமியின்‌ சமூகம்‌ சார்ந்த பாதிப்பு எனத்‌ தெரிகிறது. அவர்‌ தாழையா நாடாரின்‌ வாயிலாக, “சாதிக்கொரு மடம்‌ தனித்தனியாக ஊரில்‌ உள்ளன. எல்லாச்‌ சாதி சம்சாரிகளும்‌ ஒன்றாகச்‌ சேர்ந்து நல்ல நோக்கத்துடன்‌ “விவசாயிகள்‌ சங்கம்‌” அமைத்தால்‌ அந்தச்‌ சங்கத்திற்கு என்‌ வீடு பாத்தியப்படும்‌ 3312 என்று இதன்‌ மூலம்‌ தெரிவிக்கின்றேன்‌”!“ எனக்‌ கடித மொழியில்‌ வெளிப்படுத்தும்‌ போது, தான்‌ சார்ந்த சமூக அமைப்பின்‌ உட்பூசலையும்‌ அதனால்‌ புறந்தள்ளப்பட்ட சமூக நீதியையும்‌, சாதிய மோதல்களையும்‌ சாடுகிறார்‌. சாதிய அமைப்புகள்‌ ஒருங்கிணைந்து விவசாயிகள்‌ நலச்சங்கம்‌ உருவாக்குமேயானால்‌ அதற்காகத்‌ தனது வீட்டையும்‌ கொடுக்கத்‌ துணிவேன்‌ என்று தாழையா நாடார்‌ கூறுவதாக அமையும்‌ சொல்லாட்சிகள்‌ புதின ஆசிரியரின்‌ குரலாகவே எதிரொலிக்கக்‌ காணலாம்‌. இவரின்‌ புதினங்களில்‌ நாடார்‌ சமுகத்துப்‌ பெண்களை மையமிட்டதாகச்‌ சுழல்கின்றன. “முழுநிலா” 55

  
    புதினத்தை அறிவொளி இயக்கத்தின்‌ தாக்கத்தால்‌ எழுதியதாக கூறும்‌ இவர்‌, “இந்த நாவல்‌ எனக்குள்‌ அரும்பத்‌ துவங்கிய விதமே......... வித்தியாசமான அனுபவம்‌. காமராசர்‌ மாவட்ட அறிவொளி இயக்கம்‌, சமூகத்தில்‌ எத்தனையோ அற்புதமான தாக்கங்களையும்‌, விளைவுகளையும்‌ நிகழ்த்தியிருக்கின்றது. இது அவர்களுக்கே தெரியும்‌. அறிக்கையில்‌ சமர்ப்பிப்பார்கள்‌. ஆனால்‌, அந்த இயக்கம்‌ தன்னையறியாமல்‌ என்னுள்‌ விளைவித்த ஒரு மிகப்பெரிய தாக்கமே... இந்த “முழுநிலா” நாவல்‌”! எனப்‌ பதிவு செய்கிறார்‌. தான்‌ வாழ்ந்த காலத்து சமுகத்தின்‌ பாதிப்பும்‌ சமூகத்தை நல்வழிபடுத்த முயன்ற அறிவொளி இயக்கத்தின்‌ தாக்கமும்‌ முழு நிலா புதினமாக வெளிப்பட்டது என்று குறிப்பிடுவதன்‌ மூலம்‌ படைப்பாளனுக்குள்‌ சமூகம்‌ ஏற்படுத்திய தாக்கமும்‌ அதற்கான பின்புலனும்‌ வெளிப்படுத்தப்படுகின்றன. குறிப்பாகப்‌ பெண்‌ சார்ந்த சமூக இருப்பு நிலையின்‌ பாதிப்பாக இப்புதினம்‌ உருவானது என்றும்‌ அவர்‌ புலப்படுத்துகிறார்‌. கிராமியச்‌ சமூகத்தில்‌ பெண்களுக்கான உரிமைகள்‌, சமூக நிலைப்பாடுகள்‌, வாழ்வியல்‌ முறைகள்‌, சமூக அடையாளங்கள்‌ ஆகியன ஒரு புதினக்‌ கட்டுமானத்தின்‌ பின்புலமாக அமைந்ததை இவர்‌ ஒப்புக்‌ கொள்கிறார்‌. சமூகக்‌ கட்டுமானத்தை உடைத்தெறியும்‌ பாத்திரமாக பூங்கிளியை “அச்சமே நரகம்‌” புதினத்தில்‌ படைக்கிறார்‌. இதில்‌ மேலாண்மை பொன்னுச்சாமியின்‌ சமூகப்‌ பின்புலம்‌ இயங்குவதைக்‌ காண முடிகிறது. “கிராமத்து உழைக்கும்‌ பெண்கள்‌ பழைய சமூக உறவுத்‌ தளைகளில்‌ சிக்கித்‌ தவித்தாலும்‌........ அங்கும்‌ புதிய மறுமலர்ச்சிச்‌ சிந்தனை வராமலில்லை. அதன்‌ அடையாளம்‌ தான்‌ பூங்கிளி. இந்தக்‌ கிராமத்துச்‌ சூழலிலும்‌ மறுமலர்ச்சி சிந்தனையின்‌ வாசலாக வசந்தன்‌ ஆலைத்‌ தொழிலாளி. இந்த நாவலில்‌ வருகிற முனியம்மாவும்‌, சுப்புத்தாயும்‌ என்‌ மனசை வதைக்கிற கிராமத்து நிஜங்கள்‌, பூங்கிளி குருத்தாக வெளிப்படுகிற புதிய நிஜம்‌” கிராமிய சமூகத்தின்‌ வெளிப்படாகவும்‌ பெண்களுக்கு அளிக்கப்பட வேண்டிய சமூக மதிப்பு குறித்தும்‌ பேசுவதற்காகவும்‌ இப்புதினத்தைப்‌ படைத்திருக்கிறார்‌. இத்தகையச்‌ சமூகப்‌ பின்புலங்கள்‌ மேலாண்மை பொன்னுச்சாமியின்‌ படைப்பு வேட்கையை அதிகப்படுத்தியதோடு பிறப்‌ படைப்பாளிகளையும்‌, இயக்கச்‌ சார்புடையோரையும்‌ வாசித்ததன்‌ அடிப்படையிலும்‌ படைப்புகள்‌ உருவாக்கம்‌ பெற்றுள்ளன எனலாம்‌. படைப்பாளிகள்‌ மேலாண்மை பொன்னுச்சாமி ஐந்தாம்‌ வகுப்பு வரை மட்டும்‌ படித்து கிராமியச்‌ சூழல்‌ மாறாதவர்‌. மார்க்சிய எழுத்தாளராக மாற்றியதன்‌ பின்புலத்தில்‌ 56

  
    சிலப்‌ படைப்பாளிகள்‌ இருந்துள்ளனர்‌ எனலாம்‌. தனது வாசிப்புக்கான வேட்கையை ஜெயக்காந்தன்‌, தமிழ்வாணன்‌, கலைஞர்‌, பி.டி.சாமி, அண்ணா போன்ற படைப்பாளிகளின்‌ படைப்புகளால்‌ தணித்துக்‌ கொண்டார்‌. மார்க்சியத்தின்‌ தொடர்பால்‌ ஏற்பட்ட ரஷ்ய இலக்கிய வாசிப்பும்‌ இவரைப்‌ படைப்பாளியாக்கியுள்ளது. தான்‌ எழுதுவதற்கு உந்து சக்தியாக இருந்த பலப்‌ படைப்பாளிகளை இங்கு அறிமுகம்‌ செய்கிறார்‌. குறிப்பாக ஜெயக்காந்தனின்‌ எழுத்துக்கள்‌ இவரைப்‌ பெரிதும்‌ பாதித்துள்ளன. அவரின்‌ 'அக்னிபிரவேசம்‌' சிறுகதைத்‌ தமிழக வாசகர்களை அதிர்வுக்கு உள்ளாக்கி பல விவாதங்களை முன்னெடுத்தன. அவ்விவாதங்களுக்குப்‌ பதில்‌ சொல்லும்‌ போக்கில்‌ ஜெயக்காந்தன்‌ மேலும்‌ இரு நாவல்களைப்‌ படைத்தார்‌. “அக்னிப்‌ பிரவேசம்‌' சிறுகதை முடிந்த இடத்திலிருந்து, சில நேரங்களில்‌ சில மனிதர்கள்‌” தொடங்கியது. இப்புதினத்திற்கு எழுந்த எதிர்வாதங்களும்‌ ஏற்புகளும்‌ ஜெயக்காந்தனை “கங்கை எங்கே போகிறது' என்ற புதினம்‌ எழுதத்‌ தூண்டியது. இத்தகையப்‌ படைப்பாளியின்‌ வாசக நுகர்வுகளை வாசிக்க நேர்ந்த மேலாண்மை பொன்னுச்சாமி தனக்குள்‌ நேர்ந்த சிந்தனைகளை “ஆகாயச்‌ சிறகுகள்‌' புதினத்தில்‌ பதிவு செய்தார்‌ என்பது குறிப்பிடத்தக்கது. “எதை எழுதுவது, எப்படி எழுதுவது என்கிற இலக்கிய சுதந்திரத்தை முழுக்க தன்‌ பேனாவில்‌ வைத்திருந்தவர்‌. புகழ்மிக்க எழுத்தாளர்‌ ஜெயக்காந்தன்‌. வெளிச்சக்திகளின்‌ நிர்ப்பந்தத்திற்கு அசைந்து கொடுக்காத இலக்கியத்‌ தன்னுரிமையைக்‌ காப்பாற்றுகிற மனவலிமை மிக்கவர்‌. அவர்‌ “அக்னி பிரவேசம்‌' என்ற சிறுகதை எழுதினார்‌. வாசகத்‌ திரளுக்குள்‌ ஒர்‌ அதிரடியாக வந்து விழுந்த சிறுகதை. அதில்‌ அதிர்ந்து போன வாசகர்கள்‌ ஆரவாரமாய்‌ வரவேற்கவும்‌ செய்தனர்‌. ஆவேசமாகக்‌ கண்டிக்கவும்‌ செய்தனர்‌”! ஜெயகாந்தனின்‌ எழுத்துலகம்‌ சார்ந்த பாதிப்பு மேலாண்மை பொன்னுச்சாமியை மேன்மேலும்‌ சிந்திக்கச்‌ செய்துள்ளது. அவரின்‌ இலக்கிய வேட்கைக்கும்‌ அறிவு வேட்கைக்கும்‌ களமாக அமைந்த ஜெயகாந்தனின்‌ புதினங்களும்‌, சிறுகதைகளும்‌ வாசகர்‌ நுகர்வுக்கு ஏற்ப எழுத வேண்டிய தேவையையும்‌, தேடலையும்‌, அவருக்குள்‌ விளைவித்தன. இத்தகையப்‌ படைப்பாளர்‌ சார்ந்த பாதிப்பும்‌, மார்க்சியம்‌ சார்ந்த கோட்பாடுகளின்‌ தாக்கமும்‌, இளவயது முதலே சமூகத்‌ துயரங்களின்‌ பாதிப்பும்‌ பொருளாதாரப்‌ பின்னடைவால்‌ ஏற்பட்ட வறுமை நிலையும்‌, இவரை மார்க்சியப்‌ படைப்பாளியாக்கும்‌ பின்புலங்களாக அமைந்துள்ளன. இத்தகைய சமூகப்‌ 57

  
    பாதிப்புகளின்‌ விளைவுகள்‌ அவரின்‌ படைப்பியல்‌ அணுகுமுறைகளாக மாற்றம்‌ பெற்றன. கிராமியம்‌, சாதியம்‌, சமூகம்‌, பெண்ணியம்‌, பாலியல்‌ சித்திரிப்புகள்‌, மார்க்சிய போக்குகள்‌ ஆகியன அவரின்‌ படைப்பியல்‌ அணுகுமுறைகளாக உருவெடுத்தன எனலாம்‌. படைப்பியல்‌ அணுகுமுறைகள்‌ தனிமனிதனைப்‌ படைப்பாளராக உருமாற்றம்‌ செய்வதில்‌ சமூகத்திற்கும்‌ வாழ்வியலுக்கும்‌ பெரும்‌ பங்குண்டு. இருப்பிடச்‌ சூழல்‌, சகமனித உறவு முதலான கூறுகளும்‌ மனித உறவுகளைத்‌ தாண்டி படைப்பாக்கத்தை நோக்கி செலுத்துகின்றன. மனித வாழ்க்கையை உணர்வு, உறுதி செய்வதில்லை, மாறாக வாழ்க்கைதான்‌ உணர்வை உறுதி செய்கிறது எனும்‌ மார்க்சிய கருத்தாடலில்‌ ஒவ்வொரு படைப்பாளனின்‌ வாழ்க்கை முறைகளும்‌ வாழ்விடச்‌ சூழல்களும்‌ வாழும்‌ மனிதர்களும்‌ அவனின்‌ படைப்பாக்க உணர்வை உற்பத்தி செய்கின்றன. “ஒவ்வொரு வகையான உற்பத்தி உறவுகளுக்கு ஏற்ப, சமூக உணர்வு (Consciousness) வடிவம்‌ பெறுகிறது. இதில்‌ மதம்‌, தத்துவம்‌, ஒழுக்கவியல்‌, கலை போன்றவை இடம்‌ பெறும்‌. இந்த நூலில்தான்‌ மார்க்சியத்தின்‌ புகழ்‌ பெற்ற கூற்றான வாழ்க்கையை உணர்வு தீர்மானிப்பதில்லை. உணர்வை வாழ்க்கை தீர்மானிக்கிறது, என்பது இடம்‌ பெறுகிறது. இது பின்னர்‌ மிகவும்‌ தெளிவாக சமூக இருப்பு சமூக உணர்வைத்‌ தீர்மானிக்கிறது' என்று வரையறை செய்யப்படுகிறது. அதாவது, மனிதனது வாழ்க்கை முறைதான்‌ அவனது எண்ணங்களுக்கு காரணமே ஒழிய. எண்ணங்கள்‌ வாழ்க்கை முறைக்கு காரணம்‌ அல்ல என்று மார்க்சியம்‌ கூறுகிறது.” இதன்‌ அடிப்படையில்‌ படைப்பாளனின்‌ சமூக இருப்பு நிலை அவனது படைப்பாக்க உணர்வுகளாக வெளிப்படுவது தெளிவாகிறது. தன்னைப்‌ பாதித்த சமூக இருப்பு நிலையைச்‌ சமூக உறவுகளின்‌ மனநிலையைச்‌ சமூகத்தில்‌ கொண்டு வர வேண்டிய மாற்றங்களை உணர்த்த முற்படும்‌ படைப்பாளன்‌ அதற்கு தனது கலைப்படைப்பையே கருவியாகக்‌ கொள்கிறான்‌. அவ்வாறு வெளிப்படுத்தப்படும்‌ கலைப்படைப்பில்‌ படைப்பாளனால்‌ சில நடை முறைகள்‌ பின்பற்றப்பட்டுச்‌ சமூகத்திற்குச்‌ சொல்லப்பட வேண்டிய உணர்வுகளும்‌ பதிவு செய்யப்படுகின்றன. ஒவ்வொருப்‌ படைப்பாளனையும்‌ அவன்‌ வாழ்ந்த சமூகத்தின்‌ மண்ணும்‌ மக்களும்‌ பாதிப்பதனால்‌ அவை குறித்தப்‌ பதிவுகளையும்‌ படைப்பாக்கத்தில்‌ வெளிப்படுத்துகிறான்‌. அவ்வழியில்‌ மேலாண்மை பொன்னுச்சாமியின்‌ படைப்புகள்‌ சாதியக்‌ கட்டுமானம்‌, சமூக உறவுகள்‌, ஒடுக்கப்பட்ட சமூகம்‌, ஒடுக்குமுறைகள்‌, 58

  
    ஆதிக்க வர்க்கம்‌ எனும்‌ பலவகையான சிக்கல்களை உணர்த்துகின்றன. இவரின்‌ படைப்பாக்க அணுகுமுறைகளை கீழ்வரும்‌ பகுப்பு முறைக்குள்‌ உற்று நோக்கலாம்‌. 1. கிராமியம்‌ 2. ஒடுக்கப்பட்டோருக்கான குரல்கள்‌ அ. விவசாயிகள்‌ ஆ. பெண்கள்‌ இ. தலித்துகள்‌ 3. பாலியல்‌ 4. படைப்புகளில்‌ பாத்திரங்கள்‌ என்பன உற்றுநோக்கத்தக்கன. கிராமியம்‌ ஒரு நாட்டின்‌ முன்னேற்றத்தில்‌ கிராமங்களே முக்கியப்‌ பங்காற்றுகின்றன. மனித சமூகத்தின்‌ உற்பத்தி உறவுகளும்‌, உணவுத்‌ தேவைகளும்‌ கிராமங்களில்‌ இருந்தே கிடைக்கின்றன. கிராமங்களின்‌ தோற்றம்‌ குறித்துப்‌ பேசுவோர்‌ நீர்வளம்‌, மண்வளம்‌, ஆகிய கூறுகளை அடிப்படையாகக்‌ கொண்டு அவற்றின்‌ தன்மையை ஆராய்வர்‌ “கிராமங்கள்‌ நீர்‌ ஆதாரங்களின்‌ அருகிலேயே அமைந்திருக்கும்‌. நீரகம்‌ பொருந்தி ஊரகத்திரு' என்பதற்கிணங்க நல்ல தண்ணீர்‌ வளம்‌ மிக்க இடத்தில்‌ தான்‌ முதன்‌ முதலில்‌ கிராமம்‌ தோன்றியிருக்கக்‌ கூடும்‌”'” “நீரின்றி அமையாது உலகு “ஆளில்லா ஊருக்கு அழகு பாழ்‌” எனும்‌ தொடர்கள்‌ கிராமிய நாகரிகத்தை அடிப்படையாகக்‌ கொண்டே எழுந்திருக்க வேண்டும்‌ என்பதை உணர முடிகிறது. கிராமத்தில்‌ பிறந்த ஒவ்வொரு மனிதருக்குள்ளும்‌ அவன்‌ பிறந்த மண்ணும்‌ உடன்‌ உறையும்‌ மனிதர்களும்‌ பிரிக்க முடியாத உறவுகளாக அமைந்து விடுகின்றன. இத்தகைய உறவுகளுக்குச்‌ சிக்கல்‌ நேரும்‌ போது படைப்பாளனாக உருவெடுக்கும்‌ கிராமிய மனிதன்‌ அச்சிக்கல்களை எதிர்த்துப்‌ போராடுகிறான்‌. அத்தகையப்‌ போராட்ட உணர்வை மேலாண்மை பொன்னுச்சாமியின்‌ படைப்புகளும்‌ எதிரொலிக்கின்றன. இவருடன்‌ நேர்க்காணல்‌ நிகழ்த்திய டைம்ஸ்‌ ஆஃப்‌ இந்தியா இதழின்‌ தமிழாக்கத்தில்‌ வரும்‌ பகுதியில்‌ “என்‌ எழுத்துக்கு நான்‌ உண்மையாக இருக்க வேண்டும்‌. நான்‌ எனது கிராமத்து நடைமுறைகளுக்கு நேர்மையாக நடந்து கொள்வதனால்‌ உத்தரப்‌ பிரதேசத்திலுள்ள ஒரு கிராமத்துக்கும்‌ நான்‌ 59

  
    நேர்மையானவனாகவே இருந்து எழுத்துக்களைப்‌ படைப்பதாக இருக்கும்‌”! எனும்‌ தொடர்கள்‌ கிராமியம்‌ சார்ந்த பண்பை உணர வைக்கின்றன. “என்‌ கிராமமே எனக்கு எல்லாம்‌' எனும்‌ உணர்வுகளோடு புதினங்களைப்‌ படைத்துள்ள மேலாண்மை பொன்னுச்சாமி அவற்றைத்‌ தனதுப்‌ படைப்பாக்க அணுகுமுறையாக கொண்டுள்ளார்‌. தன்‌ கண்‌ முன்னால்‌ சிதைவுறும்‌ கிராமிய அமைப்பு குறித்தப்‌ பதிவுகளையும்‌ அவர்‌ நிகழ்த்தியிருக்கிறார்‌. தான்‌ பிறக்கும்‌ போதே இந்த மண்‌ வண்ட மண்ணாக மாறிப்‌ போனதையும்‌ கிராமியத்தின்‌ அடையாளங்கள்‌ ஒவ்வொன்றாகச்‌ சிதைந்து போவதையும்‌ இவர்‌ படைப்புகள்‌ வெளிப்படுத்தத்‌ தவறவில்லை. குறிப்பாக நீர்‌ வறண்டு புன்சைப்‌ பயிர்கள்‌ பயிர்‌ செய்யப்படும்‌ சூழ்நிலைக்குத்‌ தனது கிராமங்கள்‌ தள்ளப்பட்டதை எண்ணியும்‌ அவர்‌ வருத்தம்‌ அடைகிறார்‌. இந்த நிலையில்‌ அவரின்‌ எழுத்துக்கள்‌ கரிசல்‌ எழுத்தாகவும்‌ மாறிப்போவதை உணர முடிகிறது. “ஊரைக்‌ கடந்தால்‌, நீரில்லாத ஓடை, வேலி மரங்களும்‌, பாறைத்‌ திமிறல்களும்‌, மனிதக்‌ கழிவுகளுமாக ஆபாசமாய்‌ ஒற்றையடிப்‌ பாதையில்‌ ஊடுருவிச்‌ செல்கிறவர்களின்‌ மேல்‌ துணியை பிடித்திழுத்து மாமா மச்சான்‌ முறை கொண்டாடுகிற வேலிமர. நீளக்கிளைகள்‌, ஓடைக்‌ கரையேறினால்‌ இருபக்கமும்‌ இறவைத்‌ தோட்டங்கள்‌. கிணற்று பம்ப்‌ செட்டுகளும்‌ சதுர சதுர புஞ்சைகளும்‌, புஞ்சைகளில்‌ பருத்திச்‌ செடிகள்‌, மிளகாய்ச்‌ செடிகள்‌ வாய்க்கால்களில்‌ பட்டாளத்து சிப்பாய்‌ மாதிரி அணிவகுத்து நிற்கும்‌ அகத்திச்‌ செடிகள்‌ புஞ்சையின்‌ சுற்று விளிம்புகளில்‌ ஆமணக்குகள்‌, பீர்க்கை கொடிகள்‌ பூசணிப்‌ பூக்கள்‌. சாயங்காலச்‌ சூரியனில்‌ மகிழ்ந்து பூரித்துப்‌ போய்‌ பளிச்சிடும்‌ பீர்க்கைப்‌ பூக்கள்‌ பசிய மஞ்சளாய்‌ ஒளிச்சிரிப்பு மஞ்சள்‌ தேய்த்துக்‌ குளித்த பொற்கொடி முகம்‌ மாதிரி”! என்பதாக ஊர்மண்‌' புதினத்தின்‌ கிராமிய வர்ணனைகள்‌ அமைகின்றன. இந்திய தேசத்தின்‌ முதுகெலும்பாக உணர்த்தப்பட்ட கிராமங்கள்‌ இயற்கை வளங்களோடு இருக்கும்‌ சூழலை இப்புதினம்‌ உணர்த்தினாலும்‌ தொழிற்சாலைகளின்‌ பெருக்கத்தாலும்‌, உலகமயமாதல்‌, தொழில்‌ மயமாதல்‌, நகரமயமாதல்‌ எனும்‌ காரணிகளாலும்‌ கிராமியத்தின்‌ சீர்மைகள்‌ நலிவடைந்து வருவதையும்‌ அவர்‌ பதிவு செய்யத்‌ தவறவில்லை. பசுமைப்‌ புரட்சியைக்‌ காண வேண்டிய கிராமங்கள்‌ ஆலைக்‌ கழிவுகளாலும்‌, இயற்கை மாசுபாட்டாலும்‌ இணைந்து வருவதை உலகிற்குப்‌ புலப்படுத்தும்‌ நோக்கத்திற்காகவே “இனி” என்னும்‌ புதினத்தை எழுதியதாக அப்புதின முன்னுரையில்‌ குறிப்பிட்டுள்ளார்‌. 60

  
    “இந்நாவலில்‌ வருகிற பல நிகழ்ச்சிகள்‌ எனது நேரடி அனுபவங்கள்‌ இப்படித்‌ தோட்டங்களில்‌ பாடுபட்ட அனுபவங்கள்‌ எனக்கு நிறைய உண்டு. வாழ்க்கையை நேசிக்கிற எவரும்‌ இந்நாவலை வெறுத்தொதுக்க முடியாது. நதிப்பாசனமில்லாத கிராம விவசாயத்தையும்‌ மனித உறவுகளையும்‌ கிழித்து நாசம்‌ பண்ணியிருக்கிற பசுமைப்‌ புரட்சியின்‌ மறுமுகத்தை இலக்கியத்தில்‌ பதிவு செய்கிற முதல்‌ நாவலே என தனது புதினத்தின்‌ அடிப்படைப்‌ பண்பாகக்‌ கருதப்படும்‌ கிராமியப்‌ பின்புலங்கள்‌ அவரை ஒரு கரிசல்‌ இதுதான்‌ என்று நினைக்கிறேன்‌” எழுத்தாளராகவே உணர வைக்கிறது. நதிநீர்ப்‌ பாசனத்தால்‌ விளையும்‌ புன்செய்‌ பயிராகப்‌ பருத்தி முதலானவற்றைப்‌ பேசுகின்றார்‌. நதிகள்‌ வறண்டுபோன கிராமிய அடையாளங்களை வெளிப்படுத்தி, பசுமைப்‌ புரட்சியின்‌ மறுபக்கத்தை உணர்த்தும்‌ புதினமாக “இனி” என்பதை இனம்‌ காட்டுகின்றார்‌. இவர்‌ தனது அனுபவங்களின்‌ வெளிப்பாடுகளாக மனித உறவுகளைச்‌ சிதைக்கும்‌ மனப்‌ போக்குகளாகப்‌, புதினங்களைப்‌ படைப்பதால்‌ இவரின்‌ கருத்துப்‌ புலப்பாட்டு முறையில்‌ கிராமியப்‌ பின்புலன்கள்‌ இடம்‌ பெறுகின்றன. ஒடுக்கப்பட்டோருக்கான குரல்‌ சமூகத்தில்‌ ஒரு குறிப்பிட்ட பகுதியினர்‌ மீது மற்றொரு பகுதியினர்‌ ஆதிக்கம்‌ செலுத்துகிற போக்குத்‌ தொன்மைக்காலம்‌ தொட்டு தொடர்ந்து வருவதாக உள்ளது. இத்தகைய ஆதிக்க வர்க்கம்‌ உற்பத்திக்கான களம்‌, அதிகாரம்‌, பொருளாதாரப்‌ பின்புலம்‌ ஆகிய முதன்மைக்‌ கூறுகளைத்‌ தன்னகத்தே கொண்டு உழைக்கும்‌ வர்க்கத்திற்கு இக்கூறுகளை வழங்க மறுத்து வருவதைப்‌ பல சான்றுகள்‌ வழி உணர முடிகிறது. கிராமிய சமூகத்தில்‌ இத்தகைய ஒடுக்குமுறைகள்‌ மிகப்‌ பரவலாகக்‌ காணப்படுகின்றன. “உலகம்‌ முழுவதும்‌ ஒருவரையொருவர்‌ இவ்வாறு ஆதிக்கம்‌ செலுத்தி வாழ்கின்ற நிலைமை எல்லா நாடுகளிலும்‌ தொன்மைக்‌ காலந்தொட்டு இருந்து வந்துள்ளது. சமுதாயம்‌ நவீனமயமாகும்‌ போது விழிப்புணர்வு பெறும்‌ ஒடுக்கப்பட்ட வர்க்க மக்கள்‌ அதற்காக எழுந்து போராடுவார்கள்‌. அப்படி போராடும்‌ போது அந்தந்த நாட்டு அரசுகள்‌ சட்டங்கள்‌ மூலமாகவும்‌ திட்டங்கள்‌ மூலமாகவும்‌ இந்த ஏற்றத்தாழ்வுகளைச்‌ சரிசெய்ய முனைகின்றன. பல நாடுகள்‌ இந்த ஏற்றத்தாழ்வுகளைக்‌ களைந்து ”21 உலக நாடுகள்‌ முழுவதும்‌ பொருளாதாரப்‌ பின்னடைவை வெற்றி பெற்றுள்ளன எதிர்கொள்ளும்‌ மக்களையும்‌, கல்வி முதலான சமூக வழிப்புணர்வுக்‌ கருவிகளை அறிவதற்கு வழி இல்லாமல்‌ செய்யப்பட்டவர்களையும்‌ ஒடுக்கப்பட்டவர்களாக இனங்காட்டுவர்‌. 61

  
    இந்தியச்‌ சமூகத்தில்‌ விவசாயிகள்‌, பெண்கள்‌, சாதிய அமைப்பில்‌ பின்‌ தள்ளப்பட்டவர்கள்‌, வாழ்வாதாரம்‌ குன்றியவர்கள்‌ ஆகிய பலரையும்‌ ஒடுக்கப்பட்டவர்களாக இனங்காட்ட முடியும்‌. பொருளாதார நிலையிலும்‌, சமூக நிலையிலும்‌ ஒதுக்கப்பட்டச்‌ சமூகத்திற்கான குரல்களை மேலாண்மை பொன்னுச்சாமி புதினங்களின்‌ வழி அறிய முடிகிறது. “நிலம்‌, அதிகாரம்‌, பொருளதார வாய்ப்பு, கல்வி முதலியவை ஒடுக்கப்படுவோருக்கு மறுக்கப்படும்‌ அடிப்டையான உரிமைகளாகும்‌. இவைகளின்‌ மீது பிற மனித உரிமை மறுப்புகள்‌ திணிக்கப்படுகின்றன. நமது சட்டங்கள்‌ மிகுந்த ஜனநாயகத்‌ தன்மையை வெளிப்படுத்தினாலும்‌, சமூக ஏற்பாடு அத்தகைய சட்டங்களை செயல்படுத்த விடுவதில்லை. உள்ளாட்சி அமைப்புகள்‌ கிராம சமூக அமைப்பில்‌ உண்மையான ஜனநாயகத்தை ஏற்படுத்த உருவாக்கப்பட்டவை. அங்கும்‌ ஒடுக்குமுறையும்‌ தீண்டாமையும்‌ நீடிக்கிறது” மேலாண்மை பொன்னுச்சாமி படைப்புகளில்‌ எதிரொலிக்கின்றன. கிராம மக்கள்‌ எனும்‌ ஒடுக்கப்பட்டச்‌ சமூகம்‌ சார்ந்த கருத்தியலே வாழ வேண்டும்‌ என்பதற்காகவும்‌ அவர்களின்‌ வாழ்வாதாரம்‌ பெருக்கப்பட வேண்டும்‌ என்பதற்காக உருவாக்கப்பட்ட கூட்டுறவு அமைப்புகள்‌ அவர்களைப்‌ புறம்‌ தள்ளும்‌ போக்கைக்‌ கொண்டிருக்கின்றன. தொழில்‌ சார்ந்த முதலீடுகளுக்காகப்‌ போராடும்‌ ஒடுக்கப்பட்டச்‌ சமூகம்‌ கூட்டுறவு அமைப்புகளாலும்‌ ஒதுக்கப்படுகின்றன என்ற வேதனைக்‌ குரலை இவரின்‌ படைப்புகள்‌ வெளிப்படுத்துகின்றன. இந்திய மக்களின்‌ உழைப்பும்‌, அவ்வுழைப்பைச்‌ சுரண்டி வாழும்‌ ஆதிக்க வர்க்கமும்‌ மூலமுரண்பாடுகளாக இருக்கின்றன என்பது இவரின்‌ ஒடுக்கப்பட்டோர்‌ சார்ந்த கருத்தாகும்‌. இவர்‌ “அச்சமே நரகம்‌' புதினத்தில்‌ எழுதுவதற்கான பின்புலத்தை விளக்கும்‌ போது இந்திய சமூகத்தில்‌ ஒடுக்கப்பட்ட ஏழை விவசாயிகளின்‌ தன்மைகளையும்‌ ஒடுக்கப்படும்‌ கிராமத்துப்‌ பெண்களின்‌ சமூக நிலையையும்‌ வெளிப்படுத்தி விடுகிறார்‌. “இந்திய மக்களின்‌ எல்லையற்ற உழைப்பும்‌ வியர்வையும்‌ மலைமலையான செல்வமாக திரண்டு ஒரு பக்கத்தில்‌ குவிய..... வளமையும்‌ வறுமையுமாய்‌ முரண்பட்டுக்‌ கிடக்கிறது நடது பாரத தேசம்‌. இந்தியா ஏழை நாடல்ல. ஏழையர்கள்‌ பெரும்பான்மையான நாடு என்பது அதனால்‌ தான்‌. இந்த மூல முரண்பாடே நம்‌ தேச வாழ்க்கையின்‌ உள்ளும்‌ புறமும்‌ பின்னிக்‌ கிடக்கும்‌ எல்லா முரண்பாடுகளுக்கும்‌ மையக்‌ காரணமாகி விடுகிறது. தேசம்‌ முழுக்க மக்கள்‌ வறுமையிலும்‌ அவலத்திலும்‌ துன்பத்திலும்‌ சிக்கித்‌ திணறுகிறார்கள்‌ என்ற போதிலும்‌ கிராம மக்களின்‌ சோகமும்‌ துயரமும்‌ எல்லையற்ற கொடூரம்‌. அதிலும்‌ கிராமத்துப்‌ பெண்கள்‌ வாழ்க்கையில்‌ சூழ்ந்து நெரிக்கிற அவலமும்‌, கொடுமையும்‌ சொல்லுக்குள்‌ அடங்காத பெரும்‌ சோகம்‌” 2 62

  
    இத்தகைய ஒடுக்கப்பட்டச்‌ சமூகம்‌ சார்ந்த அவல நிலையினையும்‌ அவற்றால்‌ தனக்குள்‌ எழுந்த உணர்வு வெளிப்பாட்டையும்‌ மேற்குறித்த வரிகளால்‌ புலப்படுத்தி விடுகிறார்‌. ஆதிக்கச்‌ சக்திகளால்‌ ஒடுக்கப்பட்ட இந்தியாவை ஏழை நாடல்ல, ஏழையர்‌ நாடு எனப்‌ பதிவு செய்து அதன்‌ தற்கால நிலையினைக்‌ கண்முன்‌ கொண்டு வருகிறார்‌. விவசாயிகள்‌ வேளாண்‌ மாந்தர்‌ உழுதுண்‌ மக்கள்‌ என தொல்காப்பியரால்‌ குறிக்கப்பட்ட விவசாயிகளின்‌ சமூக நிலைப்பாடு துன்பம்‌ மிக்கதாகவே காணப்படுகிறது. மண்ணையும்‌, நீரையும்‌ நம்பிய இவர்களின்‌ வாழ்வியல்‌, முதலாளித்துவ சமூகத்தால்‌ சுரண்டப்படுவதை ஒரு பொதுப்‌ பண்பாக கூற முடியும்‌. "உழுதவன்‌ கணக்குப்‌ பார்த்தால்‌ உழக்கு மிஞ்சாது என்ற பழமொழியே அவனை ஒடுக்கப்பட்ட சமூகத்தவனாக இனங்காட்டும்‌ பழமொழியாக அறியப்படுகிறது. “உழுதவன்‌ கணக்குப்‌ பார்த்தா... உழக்குக்‌ கூட மிஞ்சாது” என்பது பழைய சொலவடை, உழுதவன்‌ கணக்குப்‌ பார்த்தால்‌... நாக்கைப்‌ புடுங்கி சாகணும்‌ என்பது இப்போதைய மண்‌ விளைய வைத்திருக்கும்‌ சொலவடை ”2* என்பார்‌ மேலாண்மை பொன்னுச்சாமி, உழவனின்‌ வாழ்வாதாரமாகிய பொருளாதாரப்‌ பின்னடைவு அவனை இறப்பை நோக்கிச்‌ செலுத்துவதாகக்‌ குறிப்பிடும்‌ இவர்‌ அவனின்‌ வாழ்வியல்‌ சூழலையும்‌ உணர்த்தி விடுகிறார்‌. பயிரிடல்‌ பயிரிடலுக்கான முக்கிய கருவிகளாகிய மாடுகள்‌, கலப்பைகள்‌, மண்வெட்டி, முதலானவைகள்‌ கூட உழவனின்‌ வாழ்வுக்காக விற்கப்படும்‌ நிலை ஏற்படுவதை இனி என்னும்‌ புதினத்தில்‌ பதிவு செய்கிறார்‌. “விவசாய தளவாடச்சாமான்கள்‌ எல்லாம்‌ எப்பவோ காணாமல்‌ போய்விட்டன. விற்றது பாதி, உடைத்து விறகாக எரிபட்டது பாதி. மிச்சமாய்க்‌ கிடந்தது இந்த ஏர்க்கலப்பைதான்‌. இதில்‌ கை வைக்க விடாமல்‌ அய்யா மறித்துக்‌ கொண்டார்‌. “இது என்னோட உசுரு” என்றார்‌ முடிந்து போன சம்சாரி தனத்தின்‌ கடைசி எச்சம்‌ இந்தக்‌ கலப்பை, மிஞ்சியிருக்கிற அடையாளம்‌””” மேலாண்மை பொன்னுச்சாமியின்‌ வாழ்க்கை அனுபவமாக அமைந்த ஒரு உழவனின்‌ வாழ்க்கையை நேரிடையாக உணர்ந்த பதிவுதான்‌ என்று கூறலாம்‌. அவர்‌ இந்திய ஜனநாயக வாலிபர்‌ சங்க மாவட்டச்‌ செயலர்‌ சேகர்‌ என்பவர்‌ தன்னோடு பகிர்ந்து கொண்ட ஒரு வயோதிக உழவனின்‌ வறுமைச்‌ சூழல்தான்‌ 'இனி' என்ற புதினத்தில்‌ சுட்டிக்காட்டப்படுகிறது. “தீச்சட்டிக்குக்கூட விறகில்லே, இறந்து போன கிழவர்‌ உயிருக்குயிராய்க்‌ காப்பாற்றி வந்த கலப்பையை ஒடைச்சாங்க 63

  
    அந்த கலப்பை மேலே கோழி உக்காரக்‌ கூட அந்தக்‌ கிழவர்‌ சம்மதிக்க மாட்டாராம்‌. அதைப்‌ பத்தி அங்கேயிருந்தவுக எல்லாம்‌ ஆச்சர்யமா பேசுனாக”26 என ஏழை விவசாயிகளுக்கு அரசு அதிகாரிகளின்‌ முறையற்ற நடத்தைகளாலும்‌ இடைத்‌ தரகர்களின்‌ குறுக்கீட்டாலும்‌ வியாபாரிகளின்‌ ஏமாற்றுப்‌ போக்காலும்‌, சிக்கல்கள்‌ நிகழ்த்தப்படுகின்றன என்பது கருத்தியலாகும்‌. பயிரிடப்பட்ட உற்பத்திப்‌ பொருட்கள்‌ அங்காடிகளில்‌ விற்பனை செய்யப்படும்‌ போது வியாபாரிகளாலும்‌, இடைத்தரகர்களாலும்‌ ஏமாற்றப்படும்‌ நிலையை உணர்த்துவதோடு உழவர்களின்‌ பின்னடைவுகளுக்கான காரணத்தையும்‌ இவர்‌ வெளிப்படுத்தி விடுகிறார்‌. பயிரிடலுக்காக வாங்கப்பட்ட கூட்டுறவு கடன்கள்‌ ஏழை உழவனின்‌ வாழ்க்கையைச்‌ சிதைவுக்குள்ளாக்கும்‌ போக்கையும்‌ இவர்‌ இனங்காட்டியுள்ளார்‌. “விளைந்த வற்றல்‌ முழுவதையும்‌ குவிண்டால்‌ நூற்றிப்பத்து என்று அள்ளிக்‌ கொண்டு போய்‌ விடுகிறார்கள்‌ வியாபாரிகள்‌. ரெண்டாவது மாசமே வற்றல்‌ விலை எழுநூறு ரூபாய்‌. இந்த அனுபவத்தில்‌ மறுவருஷம்‌ வற்றலை இருப்பு வைச்சு நாளாகியும்‌ விலை ஏறவேயில்லை. வற்றல்‌ கறுத்துப்‌ போச்சு. ஓசியாய்த்‌ தூக்கிவிட்ட மாதிரி குவிண்டால்‌ எழுபத்தேழுக்கு விற்றுத்‌ தொலைத்தார்கள்‌. சொஸைட்டிக்காரர்கள்‌ எண்ணூறு ரூபாய்‌ கடன்‌ தந்தார்கள்‌. மூன்றாவது வருஷம்‌ நாலாயிரத்து முந்நூறு என்று பேரேட்டைக்‌ காட்டுகிறார்கள்‌. “என்னய்யா” என்றால்‌ “வட்டியும்‌, தவணைக்‌ கடந்த வட்டியும்‌ சேர்ந்து இந்தத்‌ தொகை” என்கிறார்கள்‌. சூட்டும்‌ சட்டையும்‌ போட்டுக்‌ கொண்டு ஜீப்பில்‌ வந்து இறங்கி ஏகத்‌ தடபுடல்‌ பண்ணினார்கள்‌. மொத்த கிராமமே காடுகளுக்கு ஓடித்‌ தலைமறைவாயிற்று கண்ணில்‌ தென்பட்ட ஓரிருவர்‌ வீடுகள்‌ ஜப்தியாயிற்று”2” என்று ஏழை உழவர்களின்‌ வாழ்வியலை உணர்த்தும்‌ மேற்சொன்ன பகுதி வியாபாரிகளாலும்‌, அரசு அதிகாரிகளாலும்‌ நிகழ்த்தப்படும்‌ பொருளாதார ஒடுக்குமுறையை வெளிப்படுத்துவதாக உள்ளன.உழவர்களின்‌ நலன்‌ கருதி உருவாக்கப்பட்ட கூட்டுறவுச்‌ சங்கங்கள்‌ விளைச்சல்‌ இல்லாத காலங்களிலும்‌ வட்டி விகிதத்தைக்‌ குறைப்பதில்லை என்ற விவசாயியின்‌ மன அழுத்தமே மேலாண்மை பொன்னுச்சாமியின்‌ உணர்வலைகளாக வெளிப்படுத்தப்படுகின்றன. புன்செய்‌ பயிர்களான பருத்தி, மிளகாய்‌, மஞ்சள்‌, புகையிலைப்‌ போன்றவை இவர்‌ சார்ந்த கிராமங்களில்‌ பயிரிடப்படுள்ளதை இவர்‌ புதினங்களில்‌ பதிவு செய்துள்ளார்‌. குறிப்பாக மிளகாய்‌ வற்றலுக்கு வியாபாரிகள்‌ விலை நிர்ணயம்‌ செய்வதைக்‌ கண்டிக்கும்‌ போக்குடையதாக இவரின்‌ குரல்கள்‌ வெளிப்பட்டுள்ளன. அரசின்‌ எதிர்பாராத கொள்கை முடிவுகளாலும்‌, வரி விதிப்புகளாலும்‌ விவசாயிகள்‌ 64

  
    பொருளதார ஒடுக்கு முறைக்கு ஆளாக்கப்படுகிறார்கள்‌ என்பதை 'ஊர்மணர்‌' புதினத்தில்‌ ஆசிரியர்‌ தம்‌ குரலாகவே பதிவு செய்கிறார்‌. “பருவம்‌ தப்பாமல்‌ பக்குவம்‌ செய்ய வேண்டும்‌. பருவம்‌ பிசகினால்‌... படு நாசம்‌. அப்போது... வெள்ளைக்காரன்‌ ஆட்சி, சென்னை மாகாணத்தில்‌ மட்டும்‌ ராஜாஜி ஆட்சி, போதைப்‌ பொருளான புகையிலை மீது எதிர்ப்பு. கள்ளுக்கடை எதிர்ப்பு மாதிரியே புகையிலை எதிர்ப்பும்‌ திகிடுமுகிடாக வரியைப்‌ போட்டுத்‌ தள்ளினார்கள்‌. புகையிலையைப்‌ பயிரிட்ட விவசாயிகள்‌, வரிச்சுமையில்‌ திணறினர்‌. மொத்த விளைச்சலும்‌ வரிக்கே காணாது. அம்புட்டு வரி. புகையிலை, பயிரிட முடியாத பயிராகிவிட்டது. சரி அதற்கு மாற்று என்ன? வேறு எதைப்‌ பயிரிட? வழி தெரியாமல்‌ மறித்து நின்ற கேள்வி விவசாயிகள்‌ தாயைப்‌ பறிக்கொடுத்த கோழிக்‌ ”28 இவ்வாறு அரசின்‌ செயல்முறைகளும்‌ விவசாயிகளை ஒடுக்குவதாக மேலாண்மை பொன்னுச்சாமி குஞ்சிகளாக “கியா... சியா... என்று திகைப்போடு கத்தினர்‌ குறிப்பிடுவதைக்‌ காணலாம்‌. புகையிலை, மது போன்றவை சமூகத்திற்கு எதிர்ப்பானது என்ற அரசின்‌ கருத்து உண்மையென்றாலும்‌ அவற்றைப்‌ பயிரிடுவதையே தொழிலாகக்‌ கொண்ட விவசாயிகளின்‌ நிலை, சமூகப்‌ பின்னடைவில்‌ உணர்த்துவதாக உள்ளது. இத்தகையத்‌ தொழில்களை முடக்குவதற்குப்‌ பதிலாக அவர்களின்‌ பொருளாதார முன்னேற்றத்திற்கு அரசாங்கம்‌ சில வரன்முறைகளைக்‌ கொண்டு வர வேண்டும்‌ என்ற கலகக்‌ குரலையும்‌ இதனுள்‌ உணர்த்தியுள்ளார்‌. விவசாயிகளால்‌ பயிரிடப்பட்ட பொருட்கள்‌ அரசாங்கத்தால்‌ நேரிடையாகக்‌ கொள்முதல்‌ செய்யப்படாமல்‌ இடைத்தரகர்களால்‌ விலை உறுதி செய்யப்பட்டு அவை மிகக்‌ குறைந்த விலைக்கு விற்கப்படுவதையும்‌ இவரின்‌ புதினங்கள்‌ வெளிப்படுத்தியுள்ளன. 'ஊர்மண்‌' புதினத்தில்‌ இடைத்தரகர்களின்‌ செயல்பாட்டைக்‌ கண்டிக்கும்‌ ஏழை உழவர்களின்‌ குரலாக மேலாண்மை பொன்னுச்சாமியின்‌ குரல்‌ எதிரொலிக்கிறது. “ஏவாரிதானே ஒமக்கு தரகு தாராக? தரகு வாங்கிக்கிட்டு பெத்த தாயைக்‌ கூட அடகு வைச்சிட்டுப்‌ போயிருவான்‌, இந்தக்‌ காலத்துல, அம்புட்டு காலம்‌ கெட்டுக்‌ கெடக்கு. இப்பவும்‌ நீரு... இப்படி இருக்கீர்ன்னா... அது நீரு பெறவிச்‌ சம்சாரிங்குறதுனாலே தான்‌. காலக்‌ கொடுமையிலே தரகுத்‌ தொழில்‌ செஞ்சாலும்‌ ஒம்ம மனசு பூராவும்‌ சம்சாரி மனசுதான்‌”? என இடைத்தரகர்களின்‌ குறுக்கீட்டால்‌ ஏழை விவசாயிகளின்‌ பொருளாதாரம்‌ பின்னடைவை எதிர்கொள்கிறது என்பதை வசை மொழிகளால்‌ உணர்த்துவதை அறிய முடிகிறது. விவசாயக்‌ கூலியாக இருந்த ஒருவர்‌ தரகுத்‌ தொழில்‌ செய்ய 65

  
    நேரும்‌ போது நேர்மையுடன்‌ நடந்து கொள்வார்‌ என்பதையும்‌ மேற்குறித்த வரிகளில்‌ அறிவுறுத்துகிறார்‌. சமூகத்தின்‌ முரண்பட்ட இப்போக்குகளால்‌ இருவகை வர்க்கமுரண்கள்‌ காணப்படுவதையும்‌ இவர்‌ தெளிவுபடுத்துகின்றார்‌. “பண்டைய நாளில்‌ கூலியை விளை பொருளாகத்‌ தந்த தானியக்‌ கூலி நிலைமை மாறி இன்று எவ்வளவு விலைவாசி ஏறினாலும்‌ இவ்வளவு ரூபாய்தான்‌ தரமுடியும்‌ என்ற பணக்கூலி வரையறையால்‌ இலாபம்‌ பெறுகின்றனர்‌. பண்டக்கூலி தந்த காலத்தை விட பணக்கூலி தரும்‌ இக்காலத்தில்‌ மிக அதிகமான இலாபத்தை அடைகின்றனர்‌ முதலாளிகள்‌. தங்கள்‌ உழைப்பை செலவிட்ட கூலி வாசிகளுக்கு ஒருவேளை சோற்றுக்கும்‌ குறைவான ஊதியத்தைக்‌ கொடுத்து எஞ்சிய உழைப்புச்‌ சத்தியின்‌ மதிப்பைத்‌ தங்கள்‌ இலாபமாக மூலதனக்‌ குவியலாக ஆக்கிக்‌ கொள்கின்றனர்‌”? என்ற மார்க்சியக்‌ கருத்தாடலை வெளிப்படுத்தும்‌ போக்குடையதாக மேலாண்மை பொன்னுச்சாமியின்‌ வரிகள்‌ அமைந்துள்ளன எனலாம்‌. இவர்‌ வியாபாரிகள்‌, அரசு அதிகாரிகள்‌, இடைத்தரகர்கள்‌ போன்றோரால்‌ சிதைக்கப்படும்‌ ஏழை உழவர்களின்‌ வாழ்வியலைத்‌ தனது படைப்பாங்கங்களால்‌ உணர்த்துகின்றார்‌. புதினங்களில்‌ பெண்கள்‌ கிராமியச்‌ சமூகத்தில்‌ நிலப்பிரப்புக்களின்‌ அடிமைகளாக ஆண்களும்‌, ஆண்களுக்கு அடிமைகளாகப்‌ பெண்களும்‌, வாழ்கின்றனர்‌. பண்ணைகள்‌, தோட்டங்கள்‌, வயல்வெளிகள்‌ முதலான களங்களில்‌ தொழில்‌ புரியும்‌ பெண்களின்‌ மீது ஆதிக்க வர்க்கத்தினராலும்‌ உடன்‌ பணியாற்றும்‌ ஆண்களாலும்‌ பெண்கள்‌ ஒடுக்கு முறைகளுக்கு ஆளாகின்றனர்‌. வட்டார எழுத்துக்களில்‌ சிறந்து விளங்கும்‌ மேலாண்மை பொன்னுச்சாமி தான்‌ சார்ந்த சமூகத்தில்‌ பெண்களுக்கு எதிராக நிகழ்த்தப்பெறும்‌ ஒடுக்கு முறைகளை எதிர்க்கொண்டவராகத்‌ தெரிவதால்‌ அவர்களின்‌ சமூக நிலைப்பாடு குறித்த இலக்கியப்‌ பதிவுகளை நிகழ்த்தியுள்ளார்‌. இவரின்‌ “அச்சமே நரகம்‌' புதினம்‌ கிராமத்து பெண்கள்‌ எதிர்கொள்ளும்‌ சிக்கல்களை மையமாகக்‌ கொண்டு எழுந்ததாகும்‌. “சமூகத்தின்‌ அடிமைகளாய்‌ ஆண்கள்‌, அந்த ஆண்களின்‌ அடிமைகளாய்‌ பெண்கள்‌, அதிலும்‌ கிராமத்து வாழ்வில்‌ உடைந்து சிதறாத நிலப்பிரபுத்துவ ஒழுக்க மரபுகளும்‌ பண்பாட்டுக்‌ கூறுகளும்‌ பெண்களின்‌ அக வாழ்க்கையில்‌ கொடிய விளைவுகளை நிகழ்த்துகின்றன ”' எதிர்விளைவுகளை விளக்குகிறார்‌. அகவாழ்வு, புறவாழ்வு எனும்‌ இருவகை எனக்‌ குறிப்பிட்டு பெண்கள்‌ எதிர்கொள்ளும்‌ சமுதாய வாழ்க்கையிலும்‌ பெண்ணுக்கானப்‌ போராட்டங்கள்‌ குறித்த அவரின்‌ சிந்தனைகள்‌ 66

  
    புதினங்களில்‌ ஊடாடியுள்ளன. தமது படைப்புகளில்‌ பெண்‌ பாத்திரங்களுக்கு முதன்மைக்‌ கொடுத்து, அதற்கானப்‌ பின்புலமாகத்‌ தனது வாழ்வியல்‌ அனுபவங்களைக்‌ குறிப்பிட்டுள்ளார்‌. இளவயதில்‌ தாயைப்‌ பிரிந்ததனால்‌ ஏற்பட்ட சோகமும்‌, அச்சோகத்தை மாற்றியமைத்த மனைவியும்‌, மகள்களும்‌ இவரின்‌ பெண்ணியக்‌ கருத்தாடலுக்குப்‌ பின்புலன்களாக இருந்திருகின்றனர்‌ என்றும்‌ புலப்படுத்துகிறார்‌. “அன்பற்ற பாலையாக வறண்டுக்‌ கிடந்த எங்கள்‌ வாழ்க்கையில்‌ என்‌ மனைவிதான்‌ ஜீவ ஊற்றாக அன்பு நதியாக நுழைகிறாள்‌. என்‌ பெண்மக்கள்‌ பாச நதிகளாகின்றனர்‌. ஆக... எங்கள்‌ குடும்ப வாழ்க்கையில்‌ பெண்‌, உளவியலான பல வகையான தாக்கங்களை நிகழ்த்துகிற நிஜம்‌. ஆகவே, தான்‌ இயல்பாகவே பெண்ணுரிமையை சிந்திக்கிற மனிதனாகிறேன்‌. என்னைக்‌ கவர்ந்த பொதுவுடைமைச்‌ சித்தாந்தம்‌ எனது பெண்ணுரிமை மனோபாவத்தை ஒளிப்படுத்தி... துல்லியமாக வடிவமைத்து விடுகிறது. ஆகவேதான்‌, மொத்த மானுட குலத்துச்‌ சிக்கல்களையும்‌ மொத்தமாக யோசிக்கிற நான்‌, பெண்‌ குலத்தின்‌ சிக்கல்‌ குறித்துக்‌ கூடுதல்‌ பரிவுடன்‌ யோசிக்கிறேன்‌” என்பதாகத்‌ தனது பெண்ணியக்‌ கருத்தாடல்களுக்கானப்‌ பின்‌ புலத்தை உணர்த்துகிறார்‌. தோட்டத்‌ தொழிலாளர்களாகவும்‌, ஆலைத்‌ தொழிலாளர்களாகவும்‌, மாறிப்போன கிராமத்துப்‌ பெண்கள்‌ ஆணின்‌ பாலியல்‌ தேவைகளை நிறைவு செய்யும்‌ கருவிகளாகவும்‌ இருப்பதை உணர்ந்து அவற்றைச்‌ சமூகப்‌ புரிந்துணர்வோடு அணுகுகிறார்‌. இவரின்‌ “ஆகாயச்‌ சிறகுகள்‌ ஆண்‌, பெண்‌ இருபாலருக்கான சமத்துவ உரிமையை வலியுறுத்துவதாக அமைந்துள்ளது. “பெண்ணை மட்டும்‌ ஒடுக்கி அடுப்பங்கரை பிராணியாகவும்‌, படுக்கையறைப்‌ பொருளாகவும்‌ மட்டுமே சிறுமைப்படுத்தி அடிமைச்‌ செய்தால்‌... என்னவாகும்‌? சமூகமே ஒன்னரைக்கால்‌ நொண்டியாகத்தான்‌ கெந்திக்கெந்தி நடக்க வேண்டும்‌. சமூகமே ஊனச்‌ சமூகமாக பலவீனப்பட்டு விடும்‌. ஆகவே தான்‌... சமுதாய மாற்றம்‌ குறித்து சிந்தித்த பாரதி போன்ற மகாகவிகளும்‌, அறிவியலாளர்களும்‌, சிந்தனாவாதிகளும்‌ பெண்ணுரிமை குறித்தும்‌ போராடியிருக்கின்றனர்‌. அந்தத்‌ தடத்தில்‌ நானும்‌, எனது “ஆகாயச்‌ சிறகுகளும்‌” சரி முழு வடிவம்‌ பெற்ற நூலாக உங்களிடம்‌ வருகிறது” என ஒடுக்கப்பட்ட பெண்களுக்கான எதிர்‌ குரலாக 'ஆகாயச்‌ சிறகுகள்‌' எழுந்த சூழலை உணர்த்துகிறார்‌. சமூகத்தில்‌ பெண்‌ என்பவள்‌ ஆணுக்காக வாழக்‌ கூடியவள்‌. அவனின்‌ வாரிசு உற்பத்திக்குரிய கருப்பையைத்‌ தாங்கிய கருவி 67

  
    போன்றவள்‌ என்ற சமூகக்‌ சித்தாந்தத்தை மார்க்சிய எதார்த்தத்தோடு அறிவுறுத்துகின்றார்‌. உழைக்கும்‌ இடத்திலும்‌, குடும்ப அமைப்பிலும்‌ பெண்களுக்கும்‌, பெண்‌ குழந்தைகளுக்கும்‌ நிகழ்த்தப்படும்‌ சமூக அவலங்கள்‌ அடையாளப்படுத்தப்‌ படுகின்றன. தொழில்‌ நிறுவனங்களிலும்‌ தொழிற்சாலைகளிலும்‌ குழந்தைத்‌ தொழிலாளர்கள்‌ பணிபுரியக்‌ கூடாது என்ற சட்டம்‌ நடைமுறையில்‌ இருந்தாலும்‌ பெண்‌ குழந்தைகளுக்கு எதிரான வன்கொடுமைகள்‌ நிகழ்வதையே இவரின்‌ வரிகள்‌ நினைவூட்டுகின்றன. கிராமியச்‌ சூழலில்‌ கல்வியறிவு பெறாத குழந்தைகளைப்‌ பணிக்கு அனுப்பி தனது குடும்பத்தின்‌ ஏழ்மை நிலையைப்‌ போக்கி பொருளதாரச்‌ சூழலை மாற்றியமைத்துக்‌ கொள்ள முற்படும்‌ மனித சமூகத்தைக்‌ காண முடிகிறது. இதனால்‌, ஒடுக்கப்பட்ட சமூகம்‌ தான்‌ ஒடுங்குவதோடு மட்டுமல்லாது தன்‌ சந்ததியினரையும்‌ ஒடுக்கப்பட்டோராக மாற்றுகிறது என்ற உண்மைப்‌ புலப்படுகிறது. “குடும்பம்‌, கல்வி பற்றியும்‌ பெற்றோர்‌ குழந்தைகளிடையேயுள்ள புனித உறவு பற்றியும்‌ பூர்ஷ்வா பகட்டாரவாரப்‌ பேச்சு மேலும்‌ அருவருப்பூட்டுவதாகிறது. ஏனெனில்‌, நவீனத்‌ தொழிலின்‌ செயலால்‌ தொழிலாளரிடையேயுள்ள குடும்ப உறவுகள்‌ துண்டிக்கப்படுகின்றன. அவர்களது குழந்தைகள்‌ எளிய வாணிபப்‌ பொருள்களாகவும்‌ உழைப்புக்‌ கருவிகளாகவும்‌ மாற்றப்படுகின்றனர்‌””* மார்க்ஸ்‌, ஏங்கெல்ஸ்‌-ன்‌ இக்கருத்தியலுக்கு இணங்க மேலாண்‌ மறைநாட்டின்‌ சமூகப்‌ பின்புலத்தைப்‌ படைப்பாக்கப்‌ பின்புலமாக்கி மனித சமூகத்தின்‌ மாற்றியமைக்கத்தக்க வாழ்க்கை முறையினை மேலாண்மை பொன்னுச்சாமி தெளிவுப்படுத்துகிறார்‌. இவர்‌ சமூகத்தில்‌ காணப்படும்‌ “மறுதாலி' மறுப்பு முறையையும்‌, புதினங்களில்‌ மார்க்சியப்‌ பின்புலன்களோடு பதிவு செய்துள்ளார்‌. பெண்ணை ஒடுக்கி குடும்பச்‌ சிறைக்குள்‌ கொண்டு செல்ல முற்படும்‌ ஆணாதிக்கப்‌ போக்கு, குடும்பப்‌ பொருளாதரத்திற்காகப்‌ பெண்‌ குழந்தைகள்‌, குழந்தைத்‌ தொழிலாளர்களாக மாற்றப்படுவது, பெண்‌ குழந்தைகளைப்‌ பாலியல்‌ ஒடுக்கு முறைக்குள்‌ சிக்க வைப்பது எனக்‌ கிராமங்களில்‌ நிகழ்ந்து வரும்‌ நடப்பியல்‌ உண்மைகளை மார்க்சிய கருத்தாடல்களாக எடுத்துரைக்கின்றார்‌. தலித்துக்கள்‌ சமூகத்தில்‌ ஒடுக்கப்பட்ட இனத்தவரையும்‌, தாழ்த்தப்பட்ட இனத்தவரையும்‌ தலித்துகள்‌ என்ற சொல்லால்‌ குறிக்கின்றனர்‌. மனிதன்‌ தான்‌ வாழும்‌ பண்பாட்டுப்‌ பின்புலன்களின்‌ அடிப்படையில்‌ சாதியக்‌ கட்டுமானத்தை உருவாக்கிக்‌ 68

  
    கொண்டதாகத்‌ தெரிகிறது. தொழில்‌ முறையிலான மனிதப்‌ பகுப்புகள்‌ இருந்த காலக்கட்டத்தில்‌ சாதியத்திற்கான அடிக்கட்டுமானங்கள்‌ உருவாகின எனக்‌ கருதலாம்‌. அவ்வாறு உருவாக்கப்பட்ட சாதியக்‌ கட்டுமானத்தில்‌ உழவர்களும்‌ கீழ்ச்சாதியினராகவும்‌, தாழ்த்தப்பட்டவர்களாகவும்‌, கருதப்பட்டனர்‌. உயர்சாதியினரின்‌ ஆதிக்கக்‌ குணத்தால்‌ உழவர்‌, பூதேவர்‌, முதலான மனித சமூகத்தினரும்‌ தாழ்த்தப்பட்டோராகவும்‌, தீண்டத்தகாதவராகவும்‌ கருதப்பட்டதை மாதவைய்யா கீழ்வருமாறு விளக்கியுள்ளார்‌. “கீழ்ச்சாதியினராக உழவர்களோ பூதேவர்‌ வாழும்‌ திருக்கோயில்களுக்கு நெடுந்தூரத்திலே தாங்கள்‌ பயிரிடும்‌ வயல்களுக்கு இடையே உள்ள திடல்களிலே கூரை வேய்ந்த சேரிக்‌ குடிசைகளிலே ஆடுமாடுகளோடும்‌ நாய்‌ பன்றி முதலியவற்றோடும்‌ அநாதைகளாய்‌, தீராத்‌ தரித்திரத்திலே ஆழ்ந்து எவ்வாறோ காலந்தள்ளி வந்தனர்‌. பிராமணர்‌ வீதிகளிலே தீண்டாதூர்‌ யாரும்‌ பண்டைக்காலம்‌ தொட்டு அடியெடுத்து வைத்ததில்லை” இதனால்‌ ஆதிதிராவிடர்கள்‌ மட்டுமல்லாமல்‌ உழவர்‌ முதலான சாதியினரும்‌ கீழ்ச்சாதியினராகப்‌ புறம்தள்ளப்பட்டதை உணர முடிகிறது. இவ்வாறு மேல்‌ சாதியினரால்‌ ஒடுக்கப்பட்ட சாதியினர்‌ அனைவரையும்‌ தலித்துகள்‌ என்ற சொல்லாட்சியில்‌ குறிக்க முடிகிறது. விளிம்பு நிலை மக்கள்‌ என்ற பார்வையிலும்‌ இவர்களின்‌ வாழ்வியல்‌ கூறுகளை உற்று நோக்கலாம்‌. பொருளாதார நிலை, சமூக நிலை, வாழ்க்கை முறை, பண்பாட்டு அமைப்பு எனும்‌ தன்மைகளின்‌ அடிப்படையில்‌ மனித சமூகம்‌ பகுக்கப்படுவதையும்‌, வாழ்வாதாரம்‌ குன்றிய மக்களைத்‌ தலித்துகளாகவும்‌ இனங்காட்ட முடிகிறது. “அடைய வேண்டிய ஒர்‌ உலகை வென்றெடுக்க வேண்டுமானால்‌ தலித்மக்கள்‌ அனைவரும்‌ ஒன்றுபட வேண்டும்‌ என்று தலித்‌ பாந்தர்ஸ்‌ உள்ளிட்ட அமைப்புகள்‌ தொடர்ந்து வலியுறுத்தின. இந்நிலையில்‌ யார்யாரெல்லாம்‌ தலித்‌ மக்களாக கருதப்படுவர்‌ என்று ஒரு பட்டியலை அவ்வமைப்பு முன்‌ வைத்தது. அதில்‌ அட்டவணைச்‌ சாதிகளின்‌ மக்கள்‌, ஆதிவாசிகள்‌, நவீன பெளத்த மதத்தினர்‌, பாட்டாளிகள்‌, நிலமற்ற -ஏழை விவசாயிகள்‌, பெண்கள்‌, அரசியல்‌ பொருளாதாரம்‌ மற்றும்‌ மதத்தின்‌ பெயரால்‌ யார்யாரெல்லாம்‌ சுரண்டப்படுகிறார்களோ அவர்கள்‌ அனைவருமே தலித்துகள்‌ ஆவர்‌ என்று அறிவித்தது” இதனுள்‌ குறிக்கப்பட்டுள்ள அட்டவணைச்‌ சாதியினர்‌ ஆதிவாசிகள்‌ அரசியல்‌ பொருளாதாரச்‌ சமூகச்‌ சூழல்களால்‌ ஒடுக்கப்படும்‌ யாவரும்‌ தலித்துகள்‌ என்ற பார்வைக்குள்‌ கொண்டு வரப்படுவதை அறியலாம்‌. இவர்களின்‌ வழியில்‌ சமூக ஒடுக்கு முறைகளை எதிர்கொள்ளும்‌ பிற சாதியினரையும்‌ தலித்துகளாக வரையறை செய்யலாம்‌. 69

  
    மேலாண்மை பொன்னுச்சாமி சாதியம்‌ சார்ந்த பார்வையில்‌ தலித்துகளுக்கான முன்னெடுப்புகளைச்‌ செய்வதை அறிய முடிகிறது. பன்னெடுங்காலமாகத்‌ தலித்‌ மக்கள்‌ மீது திணிக்கப்பட்டு வரும்‌ ஒடுக்குமுறைகளை இவர்‌ படைப்பாக்கங்களிலும்‌ பதிவு செய்து விழிப்புணர்வு காண வழியையும்‌ உருவாக்குகிறார்‌. “வரலாறு நெடுகிலும்‌ சமூகம்‌ தலித்‌ மக்களை அவமதித்துக்‌ கொடுமைப்படுத்தி அநீதி இழைத்து வந்திருக்கிறது. இப்போதும்‌ அந்த அநீதி நீடிக்கிற நிஜத்தை என்‌ கதைகள்‌ வேதனையுடன்‌ சொல்லுகின்றன. அப்போதும்‌ கூட வார்த்தைகளால்‌ கூட அவர்களைக்‌ காயப்படுத்த என்‌ மனம்‌ கூசுகிறது, நடுங்குகிறது” என்னும்‌ இவரின்‌ மன அழுத்தம்‌ படைப்பாக்கங்களில்‌ வெளிப்பட்டு நிற்கிறது. கிராமங்களில்‌ உழைக்கும்‌ வர்க்கத்திற்கு எதிராக நிகழ்த்தப்பட்டு வரும்‌ சாதிய ஒடுக்குமுறைகளை நேரிடையாக எதிர்‌ கொண்டதின்‌ தாக்கம்‌ கதையாடல்களில்‌ எதிரொலிக்கிறது. இவரின்‌ 'ஊர்மனர்‌' புதினம்‌ சாதிய ஒடுக்குமுறையின்‌ கொடுமைகளிலிருந்து மனித சமூகத்தைக்‌ காப்பதற்கான முயற்சியை முன்‌ வைக்கிறது. சாதிய பேதங்களால்‌ நிகழ்த்தப்படும்‌ சமூக அவலங்களை உடைத்தெறிய வேண்டும்‌ என்ற கனவின்‌ வெளிப்பாடுதான்‌ 'ஊர்மண்‌” புதினம்‌. “சாதி என்னும்‌ இந்திய ராட்சஸனை சவப்பெட்டிக்குள்‌ அடைத்து, கடைசி ஆணி அறையப்படுகிற சுத்தியலின்‌ சத்தத்தில்‌ எனது சமூகமும்‌ எனது நாவலும்‌ வெற்றிப்‌ புன்னகை புரியும்‌. அதுவே எனது வியர்வையின்‌ கனவு”” இக்கனவின்‌ வெளிப்பாடாகப்‌ புதினம்‌ முழுவதிலும்‌ சாதியச்‌ சிக்கல்களை மையமாகக்‌ கொண்ட போராட்டங்கள்‌ பலவற்றை விளக்கிச்‌ செல்கிறார்‌. ஒரு சில இடங்களில்‌ பாத்திரங்கள்‌ மூலம்‌ பேசுவது போலத்‌ தானே படைப்புக்குள்‌ இறங்கி சாதிய எதிர்‌ முழக்கத்தை முன்வைக்கிறார்‌. நாகரிகச்‌ சிதைவு, சகோதரத்துவ அழிவு, சமுதாயச்‌ சிக்கல்‌, முதலான பல எதிர்விளைவுகளுக்கும்‌ சாதிய ஒடுக்குமுறைகள்‌ காரணமாவதை “ராஜசேகர்‌” என்ற கதை மாந்தரின்‌ கடிதம்‌ மூலமாக வெளிப்படுத்தியுள்ளார்‌. “சாதிச்‌ சண்டைகள்‌, இந்த நூற்றாண்டு நாகரீகத்துக்குச்‌ சம்மந்தமற்ற வெட்கக்கேடு சகோதரத்துவம்‌ தான்‌, தொழில்‌ யுகத்தின்‌ பண்பு. இதுவே மனித நேயமாக சர்வதேச சமத்துவமாக பரிணாமம்‌ கொள்ள வேண்டும்‌. நம்‌ நாட்டில்தான்‌ காலத்துக்குப்‌ பொருந்தாத பிற்போக்குத்‌ தனமான கலவரங்கள்‌ மனப்பிணக்குகள்‌, சாதிபேதங்கள்‌ நிலம்‌ சார்ந்த சமூகத்தின்‌ அத்தனை குணங்களும்‌ அப்படியே நீடிப்பது. நமது துரதிருஷ்டம்‌” படைப்பாளன்‌ சமூக எதிர்‌ விளைவுகளைக்‌ கண்டிக்கும்‌ திறன்‌ கொண்டவனாக இருக்க வேண்டும்‌ என்பது மார்க்சியவாதிகளின்‌ கருத்தாகும்‌. 70

  
    தனக்கு முன்னால்‌ நிகழ்த்தப்படும்‌ சமூகக்‌ கொடுமைகளை எதிர்‌ கொள்ள வேண்டிய வழிமுறைகளையும்‌, அதிலிருந்து சமூகம்‌ விழிப்புணர்வு அடைய வேண்டிய தேவைகளையும்‌ வலியுறுத்த வேண்டுவது படைபாளனின்‌ கடமையாகிறது. மேலாண்மை பொன்னுச்சாமி இக்கடமையை உணர்ந்து தனது படைப்புகளில்‌ சமூக விழிப்புணர்வுக்குப்‌ பாதை அமைக்கிறார்‌. “சாதி, மதம்‌, எனும்‌ எல்லாத்தையும்விட மனுசங்கதான்‌ முக்கியம்‌. மனுசத்தன்மையான மனசங்க சேர்ந்து கலந்து மானத்தோட வாழ்றதுதா முக்கியம்‌. காட்லே வெடிக்கிற பருத்தி சட்டையா மாறணும்னாலேயே எல்லாச்‌ சாதி மனுசங்க ஒழைப்பும்‌ தேவைப்படுது. மனுசங்களை சாதிசாதியா பிரிச்சுப்‌ பேதப்படுத்திட்டா சட்டைத்துணியில்லாம மானங்கெட்டுப்‌ போய்த்தான்‌ திரியணும்‌, நாம மனுசங்களை சாதிய பிரிக்கிறதே கூறுகெட்ட வேலை. நீ என்னடான்னா ஒரே சாதிக்குள்ளே மேலே கீழேன்னு பிரிச்சுப்‌ பேசி காரியத்தையே கெடுக்குறீயே... என்ன ஞாயம்‌?” ஒடுக்கப்பட்டத்‌ தலித்துக்கள்‌ தாங்கள்‌ ஒடுக்கப்படுகிறோம்‌ என்ற உணர்வில்லாமலும்‌, தங்களை ஒடுக்குவோருக்கு எதிரான போராட்டக்‌ களங்களை உருவாக்காமலும்‌ இருப்பதைச்‌ சாடுகிறார்‌. இவர்கள்‌ தங்களுக்குள்ளாகவே மோதிக்‌ கொள்ளும்போது தங்களின்‌ அடிமைநிலை குறித்த புரிதல்களை உணர வேண்டும்‌ என்ற சமூக அக்கரையும்‌ வெளிப்படுகிறது. உழைக்கும்‌ வர்க்கத்தினரான தலித்துகள்‌ தங்கள்‌ மீது நிகழ்த்தப்பட்ட தீண்டாமை, ஒடுக்கு முறை முதலான கொடுமைகளை எதிர்கொள்ள வலிமையற்றவர்களாகவும்‌ தங்களுக்குள்ளாக பிணக்குகளை உடையவர்களாகவும்‌ வாழ்வதை இவரின்‌ படைப்புகள்‌ வழி கண்டு கொள்ள முடிகிறது. “தலித்துகள்‌, ஏனைய சாதியினர்க்கும்‌ சமமாக சராசரி மனிதராக வாழக்கூடிய உரிமை என்பது தீண்டாமை மூலம்‌ பறிக்கப்படுவதால்‌ அவர்களுடைய முதல்‌ இலக்கு தீண்டாமை ஒழிப்பாக மட்டுமே இருக்க முடியும்‌ என்று வலியுறுத்தப்பட்டது. இதனை நடைமுறைப்படுத்த வேண்டுமானால்‌ முதற்கட்டமாகத்‌ தலித்‌ மக்களிடையே வேரோடியுள்ள பார்ப்பணியப்‌ பண்பாகிய உட்சாதி ஒதுக்கல்களை (எ.டு பறையர்‌ & பள்ளர்‌, அருந்ததியர்‌) தகர்த்தெறிந்து அவர்கள்‌ ஓரணியில்‌ திரள்வது முக்கியமானது என்று வலியுறுத்தப்பட்டது””! மேலாண்மை பொன்னுச்சாமியின்‌ படைப்பாக்கத்தில்‌ உற்று நோக்கினால்‌ இனவரையியல்‌ சார்ந்த இக்கருத்தாடலை தலித்துகள்‌ தங்களுக்குள்ளான முரண்பாடுகளைக்‌ களைந்து, ஒற்றுமையுடன்‌ கடமைகளை உணர்ந்து செயலாற்ற வேண்டியதையும்‌ உணர முடியும்‌. 11

  
    பாலியல்‌ உயிரினங்களின்‌ அடிப்படைத்‌ தேவைகளாகப்‌ பசியும்‌, பாலியலும்‌ குறிக்கப்படுகின்றன. இதனுள்‌ பசியின்‌ தேவையை விட, பாலியல்‌ தேவை வலிமையானதாகவும்‌, தவிர்க்க இயலாததாகவும்‌ அமைகின்றன. தொல்காப்பியர்‌, “எல்லா வுயிர்க்கும்‌ இன்பம்‌ என்பது தானமர்ந்து வரூஉம்‌ மேவற்று ஆகும்‌” *2 என இன்பத்தை முதன்மையாகக்‌ கொண்டு உயிரினத்தின்‌ வாழ்க்கை இயங்குவதை உணர்த்துகிறார்‌. எதிர்ப்பாளி இனங்களுக்கு இடையிலான உடற்தேவையை அடிப்படையாகக்‌ கொண்டு பாலியம்‌ சூழல்‌ வரையறுக்கப்படுகின்றது. குறிப்பாக இப்பாலியத்‌ தேவைப்‌ பசியை விடவும்‌ கொடுமையானதாகவும்‌ தவிர்க்கவியலாததாகவும்‌ அமைகிறது என்பர்‌. இனப்பெருக்கத்தை அடிப்படையாகக்‌ கொண்ட இத்தேடல்கள்‌ மனித சமூகத்தின்‌ குடும்பக்‌ கட்டமைப்புக்கு வழி செய்வதாகவும்‌ அமைந்து விடுகிறது. “உயிரியல்‌ தேவைகளுள்‌ மிக முதன்மையானவை மக்களின்‌ பாலியல்‌ உந்துதல்களை நிறைவு செய்வதும்‌ மரபுத்‌ தொடர்ச்சிக்காக இனப்பெருக்கம்‌ செய்வதும்‌ ஆகும்‌. மனிதர்கள்‌ சில குறிப்பிட்ட செயல்களில்‌ மற்ற விலங்குளிடமிருந்து மிக மிக வேறுபட்டவர்கள்‌. இவர்கள்‌ மட்டுமே பசி எடுக்காத போது கூட உண்ணவும்‌, நாவறட்சி ஏற்படாத போது கூட நீர்‌ பருகவும்‌, பால்‌ உந்துதல்‌ ஏற்படாத போது கூடக்‌ கலவியில்‌ ஈடுபடவும்‌ செய்கிறார்கள்‌. மற்ற உயிரினங்கள்‌ இவ்வாறு இல்லை. மனிதர்களிடம்‌ இயல்பாகத்‌ தோன்றும்‌ பால்‌ உந்துதல்களை முழுநிறைவாக நிறைவேற்றிடக்‌ குடும்பம்‌ என்னும்‌ அமைப்பிற்குள்‌ மட்டும்‌ தான்‌ முடியும்‌” என்று குடும்ப அமைப்பிற்குள்‌ நிகழும்‌ பாலியல்‌ பரிமாற்றங்களை உணர்த்துவர்‌. சமுதாயத்தின்‌ மறு உற்பத்திக்காக முன்‌ வைக்கப்பட்ட பாலியல்‌ தேவைகள்‌ சமுதாய ஒடுக்கு முறைகளுக்கானக்‌ கருவிகளாகவும்‌ மாற்றம்‌ பெற்றுள்ளன. குறிப்பாகப்‌ பெண்ணின்‌ உடல்‌ சார்ந்த உணர்வுகளை அவளின்‌ ஒத்திசைவு இல்லாமலேயே ஆண்‌ கைப்பற்றி விட முடியும்‌ என்பதை மேலாண்மை பொன்னுச்சாமியின்‌ புதினங்கள்‌ வெளிப்படுத்தி நிற்கின்றன. ஆணாதிக்கக்‌ சமூகம்‌ பெண்ணின்‌ உணர்வுகளைப்‌ புரிந்து கொள்ளாமல்‌ அவள்‌ மீது வன்கொடுமைகளைத்‌ திணிக்கின்றன என்ற சிந்தனையை இவரின்‌ படைப்புகள்‌ வெளிப்படுத்த தவறவில்லை. 'ஆகாயச்‌ சிறகுகள்‌”, புதினத்தில்‌ குடும்ப உறவுகளுக்குள்‌ ஒரு பெண்‌ எதிர்கொள்ளும்‌ உடல்‌ சார்ந்த பாலியல்‌ எதிர்வினைகளையும்‌, அச்சூழலில்‌ பெண்‌ எதிர்கொள்ளும்‌ மன அழுத்தங்களையும்‌ பதிவு செய்திருக்கிறார்‌. “அவளைச்‌ சுட்ட பயத்‌ தீ நாணமல்ல.... அச்சத்தீ உயிர்‌ 72

  
    வரை சுட்டுக்‌ கருக்கிய தீ. அவள்‌ ஆத்மாவே, படபடத்து கிலியில்‌ நடுங்கித்‌ துடிக்க. ஒரு பாம்பை உதறுகிற மாதிரி, அவனைத்‌ திமிறி உதறி விட்டு ஓடினாள்‌. அரண்டு போய்‌ இருண்டு போன முகம்‌. பேயைக்‌ கண்ட பீதியில்‌ வெலவெலத்துப்‌ போய்‌, திகிலடித்த முகமாய்‌ ... அவள்‌””* என பிரேமா என்ற பெண்ணின்‌ மீது திணிக்கப்படும்‌ பாலியல்‌ வன்புணர்ச்சியை விளக்குகிறார்‌. பெண்ணுக்குரிய குணங்களான அச்சம்‌, நாணம்‌, மடம்‌ என்பதையும்‌ தாண்டி கணவன்‌ என்ற ஆண்‌ தன்‌ மீது செலுத்தும்‌ பாலியல்‌ ஒடுக்குமுறைக்கு எதிராகப்‌ போராட வேண்டியதை உணர்த்துகிறார்‌. பெண்ணின்‌ அனுமதி இல்லாமலேயே ஓர்‌ ஆணால்‌ அவளின்‌ உடலைக்‌ கட்டுப்படுத்திவிட துணியும்‌ கிராமியச்‌ சமூக அவலத்தை இவரின்‌ புதினங்கள்‌ தெளிவாக்கி விடுகின்றன. குடும்பக்‌ கட்டமைப்பில்‌ பெண்ணின்‌ பாலியல்‌ தேவைகள்‌ ஆணின்‌ இயக்கத்திற்கு ஏற்பச்‌ செயல்படக்‌ கூடியதாக இருக்கிறது என்பதுதான்‌ பெண்ணியம்‌ சார்ந்த கருத்தாடலாக உணரப்படுகிறது. “பெண்ணுக்கு மட்டும்‌ கட்டாயமாக்கப்பட்ட பாலுறவுத்‌ தடை, அவளுடைய முழுவாழ்வையும்‌ பாலியல்‌ நோக்கில்‌ மட்டுமே வைத்துக்‌ காணுவதற்கான, அவளைப்‌ பாலியல்‌ மீறலுக்கு இயற்கையிலேயே வயப்பட்டவளாகப்‌ பார்ப்பதற்கான ஏதுவாயிற்று. தடைக்கும்‌, விலக்கிற்கும்‌ உட்பட்டு ஆணுக்கு உடைமைப்‌ போலாக்கப்பட்ட பெண்‌ எப்போதுமே ஆணின்‌ உடைமைக்கு அச்சுறுத்தலைச்‌ 45 எனப்‌ பெண்ணின்‌ பாலியல்‌ உணர்வுகள்‌ செய்பவளாகவே நோக்கப்படுகிறாள்‌ ஆணாதிக்கச்‌ சமூகத்தால்‌ வரையறுக்கப்படுவதைப்‌ பெண்ணியலாளர்‌ கண்டிக்கின்றனர்‌. பெண்ணின்‌ உடலை மட்டுமே தனது தேவையாகக்‌ கருதும்‌ ஆணினம்‌, அவள்‌ ஆணின்‌ பாலியல்‌ தேவைக்கு உடன்படாதபோது எதிர்வினைகளை நிகழ்த்தி அவளின்‌ உணர்வுகளை முடக்கி விடுகிறது. “அவன்‌ தொடல்‌ எந்தவித உணர்வையும்‌ இவளுள்‌ ஏற்படுத்தவில்லை. ஊரறிய, நாலு பேரறிய, ஓர்‌ ஆடவனுடன்‌ தனித்து விடப்பட்டிருக்கிறோம்‌ என்கிற லஜ்ஜை மட்டுமே, பலி என்று தெரிந்தே கழுத்தை நீட்டியே நிஜ நிலைமை அதன்‌ அவல உணர்வு மட்டுமே நெஞ்சில்‌”? என சுப்புத்தாயின்‌' உளவியலை உணர்த்தும்‌ “அச்சமே நரகம்‌' புதினம்‌ பெண்ணை இன்ப நுகர்வு பொருளுக்கான களமாக்கும்‌ சமுதாய அவலத்தை வெளிப்படுத்துவதாக அமைந்துள்ளது. பெண்ணின்‌ ஒத்திசைவு இல்லாமலேயே ஆணாதிக்கச்‌ சமூகத்தால்‌ பாலியல்‌ வன்கொடுமைகளை நிகழ்த்தி விட முடியும்‌ என்பதற்கான அடையாளமாகவும்‌ பெண்களைப்‌ படைத்துக்‌ காட்டுகிறார்‌. 73

  
    பெண்கள்‌ ஆணின்‌ ஒடுக்குமுறைகளுக்கு ஏற்ப தங்களை ஆயத்தம்‌ செய்து கொள்வது. பாலியல்‌ வன்கொடுமைக்கு ஆளாக்கப்படுவது. தங்கள்‌ உடல்‌ சார்ந்த பொய்மைகளில்‌ மயங்குவது, தங்களை அழகுப்படுத்திக்‌ கொள்வதில்‌ நாட்டம்‌ செலுத்துவது, வயல்‌ வெளிகளில்‌, நீர்நிலை சார்ந்த பகுதிகளில்‌, பணியிடங்களில்‌ பெண்களுக்கு எதிரான பாலியல்‌ கொடுமைகள்‌ நிகழ்த்தப்படுவதை இவரின்‌ படைப்புகள்‌ புலப்படுத்தியுள்ளன. பெண்கள்‌ தங்களைத்‌ தூய்மைப்படுத்திக்‌ கொள்ளவும்‌, உடை சார்ந்த கவனிப்பின்றி உழைக்கும்‌ போதும்‌ அவளின்‌ உடல்‌ சார்ந்த எதிரினக்‌ கவர்ச்சி ஆண்களைப்‌ பாதிப்புக்குள்ளாக்கி பாலியல்‌ தூண்டலை ஏற்படுத்தி பெண்‌ மீது வன்கொடுமைகளைத்‌ திணிக்கும்‌ போக்கு இவரால்‌ நடப்பியல்‌ போக்கில்‌ வெளிப்படுத்தபட்டுள்ளது. நகர்புறம்‌ சார்ந்த சூழலைவிட கிராமியச்‌ சூழலில்‌ மறைவிடங்களும்‌, களங்களும்‌ பெண்ணின்‌ மீது பாலியல்‌ கொடுமைகளை நிகழ்த்துவதற்குப்‌ பரவலான வாய்ப்புக்களை உருவாக்கித்‌ தருகின்றன எனத்‌ தெரிகிறது. படைப்புகளில்‌ பாத்திரங்கள்‌ இலக்கிய வகைகளில்‌ தனிக்கவிதைகளாகவும்‌, கதைகளைச்‌ சொல்லும்‌ காவியங்களாகவும்‌, உரைநடையில்‌ அமைந்த கதைகளாகவும்‌, பல வகைமைகளை பிரிந்துணர முடியும்‌. படைப்பாளனின்‌ நேரடியான எடுத்துரைப்பு முறையில்‌ அவனே கருத்துரைஞனாக இருப்பதனால்‌ அவன்‌ பாத்திரங்களைப்‌ படைப்பதில்லை. கதை மரபுகளாக அமையும்‌ காவியங்களிலும்‌, சிறுகதை, புதினம்‌ போன்ற இலக்கிய வகைகளிலும்‌ பாத்திரப்படைப்பு இன்றியமையாதவையாக அமைகின்றன. படைப்பாளன்‌ சமூகத்திற்குச்‌ சொல்ல முற்படும்‌ கருத்துக்களைத்‌ தனது பாத்திரங்கள்‌ மூலமாகவே வெளிப்படுத்தி விடுகிறான்‌. கம்பனின்‌ கருத்தைச்‌ சொல்ல இராமன்‌, சீதை, அனுமன்‌, முதலான பாத்திரங்கள்‌ படைக்கப்பட்டதையும்‌, தமிழ்ச்‌ சமூகத்தில்‌ இப்பாத்திரங்களின்‌ தாக்கம்‌ தொடர்ந்து வருவதையும்‌ இதற்குச்‌ சான்றாகக்‌ குறிப்பிடலாம்‌. சிறுகதை, புதினங்களிலும்‌ பாத்திரங்களே படைப்பாளனின்‌ கருத்தியலை வாசகனுக்குக்‌ கொண்டு செல்கின்றன என்பது மறுக்க முடியாத உண்மையாகும்‌. பாலியல்‌ சார்ந்த புதினங்களைப்‌ படைப்பதில்‌ குறிப்பிடதக்கவரான தி. ஜானகிராமனின்‌ பாத்திரப்படைப்பை விளக்கும்‌ ௧. பரிமளம்‌, “தி.ஜா. படைத்த பெண்கள்‌ மேற்படி மரபின்‌ படி காணப்படுகிறார்கள்‌. இப்பெண்கள்‌ பாலியல்‌ ஒழுக்கத்தை மீறுகிற இயல்பு கொண்டவர்களாகப்‌ படைக்கப்பட்டுள்ளனர்‌. இவர்களிடம்‌ இந்துச்‌ சாத்திரங்களில்‌ வெளிப்படுகிற பெண்‌-மனைவி என்கிற முரண்பாடு காணப்படுகிறது. 74

  
    பெண்‌ திருமணக்கட்டுக்குள்‌ இருந்தாலும்‌ சரி. வெளியிலிருந்தாலும்‌ சரி, அவள்‌ இயல்பிலேயே பிறழ்ச்சியான ஒழுக்கத்திற்குத்‌ தூண்டப்படுகிறாள்‌ என்பதைத்‌ தி.ஜா. படைத்த 'தங்கம்மாள்‌', அலங்காரம்‌, பட்டு, பங்கஜம்‌, இந்து, குஞ்சம்மா, உரர47 (அம்மணி, அனுசூயா) வழியே அறியலாம்‌” என குறிப்பிட்டுள்ளார்‌. புதின ஆசிரியன்‌ தனது கதைக்‌ கருவை எடுத்துரைப்பதற்காகக்‌ கையாளும்‌ உத்தி முறைகளுள்‌ ஒன்று பாத்திரப்படைப்பாகும்‌. இப்பாத்திரங்கள்‌ வாசகனின்‌ நுகர்வின்‌ போது படைப்பாளன்‌ சொல்ல முற்படும்‌ நிகழ்ச்சிப்‌ போக்கை, கதையின்‌ பின்புலத்தை வெளிப்படுத்தும்‌ கூறுகளாய்‌ முன்னிறுத்தப்படுகின்றன. “பாத்திரங்கள்‌ நம்‌ நினைவுக்கு வருவதைவிட பாத்திரத்‌ தொடர்பான நிகழ்ச்சிகளே நினைவில்‌ நிற்க வேண்டும்‌. நிகழ்ச்சி நாவலில்‌ பாத்திரங்களின்‌ எண்ணங்கள்‌ உணர்ச்சிகள்‌ பற்றிய வர்ணனைகள்‌ சிறிதளவே இடம்‌ பெற வேண்டும்‌. தொடக்கத்திற்கும்‌ முடிவுக்குமிடையே சில குறிப்பு மொழிகள்‌ மையக்கருத்தை உணர்த்த வேண்டும்‌. முடிவு முன்னேற அறியும்படி படிமுறை (Process) அமைப்பதும்‌ உண்டு. படிமுறையை பின்பற்றும்படி நிகழ்ச்சிகளை அமைப்பதே சிறப்பாகும்‌. நவிற்சி (Interpretation) உடையதாக நிகழ்ச்சி நாவல்‌ முடிய வேண்டும்‌.” புதின ஒட்டத்தில்‌ பாத்திரங்களே முதன்மையானதாக இருப்பதை உணர்த்துகின்றன. ஒரு புதினத்தின்‌ வெற்றிக்குப்‌ படைப்பாளானால்‌ உருவாக்கப்படும்‌ பல கூறுகள்‌ காரணமாக இருந்தாலும்‌ பாத்திரங்களை அமைக்கும்‌ அல்லது பாத்திரங்களை உரையாடச்‌ செய்யும்‌ படைபாளியின்‌ எடுத்துரைப்பியல்‌ போக்கே முதன்மையானதாகக்‌ கருதப்படுகிறது. அந்த வகையில்‌ மேலாண்மை பொன்னுச்சாமியின்‌ பாத்திரங்கள்‌ வாசக நுகர்வில்‌ பெரும்‌ தாக்கத்தை ஏற்படுத்தியிருப்பதைக்‌ கண்டு கொள்ள முடிகிறது. இவரின்‌ 'ஆகாயச்‌ சிறகுகள்‌' புதினத்தில்‌ வாசகர்களின்‌ விமர்சனங்கள்‌ குறித்தப்‌ பகுதியில்‌, “காந்தத்தைப்‌ பற்றிக்கொள்ளும்‌ இரும்புத்துகள்களுக்கும்‌ காந்தத்தின்‌ தன்மை வந்து விடுவது போல, பால்ச்சாமியின்‌ பொது நலத்‌ தொண்டு பிரேமாவையும்‌ தொற்றிக்‌ கொள்வதில்‌ வியப்பேதுமில்லை. கூச்சம்‌ எனும்‌ சிறையில்‌ தன்னைத்தானே அடைத்துக்‌ கொண்டு சிறைப்பறவையாய்‌ வாழ்ந்த பிரேமா, சுதந்திரப்‌ பறவையாகத்‌ தனது ஆகாயச்‌ சிறகுகளோடு பறக்கும்‌ போது, இக்கதையைப்‌ எனும்‌ வெ. முருகானந்தன்‌ கூறும்‌ கருத்து இடம்‌ பெற்றுள்ளது. இவரைப்‌ பாதித்த பிரேமா, பால்ச்சாமி என்ற இருவகைப்‌ பாத்திரங்கள்தான்‌ மேலாண்மை படிப்பவர்களின்‌ உள்ளமும்‌ சிறகடித்துப்‌ பறக்கத்‌ துவங்குகிறது?” பொன்னுச்சாமியின்‌ கதைக்கருவை வாசகன்‌ ஒருவனுக்குக்‌ கொண்டு 7௨)

  
    செல்வதாக அமைக்கப்பட்டுள்ளதை உணரமுடிகிறது. புதின ஆசிரியரான மேலாண்மை பொன்னுச்சாமி இரு வகையான பாத்திரங்களின்‌ மூலம்‌, வாசக நுகர்விற்குத்‌ தனது கருத்தியல்களைக்‌ கொண்டு செல்கிறார்‌. பெண்‌ தலைமை மாந்தர்கள்‌ இந்திய இலக்கியங்களில்‌ பெண்ணை முன்னிறுத்திப்‌ பேசிய இலக்கியங்கள்‌ அரிதாகவே காணப்படுகின்றன. தமிழில்‌ சிலப்பதிகாரம்‌, மணிமேகலை போன்ற காப்பியங்களும்‌, பாரதியின்‌ 'பாஞ்சாலி சபதம்‌' பாரதிதாசனின்‌ “தமிழச்சியின்‌ கத்தி' முதலான புத்திலக்கியக்‌ காவியங்களும்‌ பெண்ணை முதன்மையாகப்‌ பேசிய இலக்கியங்களுக்குச்‌ சான்றுகளாய்‌ அமைகின்றன. இவர்களின்‌ வழியில்‌ பெண்‌ பாத்திரங்களுக்கு முதன்மை தருபவராக மேலாண்மை பொன்னுச்சாமி செயல்படுவதை அறியமுடிகிறது. இவரின்‌ புதினங்களில்‌ பெண்‌ பாத்திரங்களே மிகுதியாகவும்‌, முதன்மையான பாத்திரங்களாகவும்‌ படைக்கப்பட்டுள்ளனர்‌ என்பது குறிப்பிடத்தக்கது. இவரின்‌ சிறுகதைப்‌ படைப்புகளை ஆய்வு செய்த மூ. பாலசுப்ரமணியம்‌, 173 பெண்‌ மாந்தர்கள்‌ படைக்கப்பட்டுள்ளதாகக்‌ குறிப்பிட்டுள்ளார்‌. அவை பெண்ணுரிமையைப்‌ பேசுவதற்காகவே படைக்கபட்டவை என்றும்‌ இனங்கண்டுள்ளார்‌. இவரின்‌ ஆறு புதினங்களில்‌ நான்கு புதினங்கள்‌ பெண்‌ பாத்திரங்களைத்‌ தலைமைப்‌ பாத்திரங்களாகக்‌ கொண்டு எழுந்தவைகளாகும்‌. “அச்சமே நரகம்‌', புதினக்‌ கதையை பூங்கிளி என்ற தலைமைப்‌ பாத்திரம்‌ வழி நடத்துகிறது. 'ஆகாயச்‌ சிறகுகள்‌” புதினக்‌ கதையை “பிரேமா” என்ற தலைமைப்‌ பாத்திரம்‌ எடுத்துரைக்கிறது. “முற்றுகை” யின்‌ கதையில்‌ 'சொர்ணம்‌' என்ற தலைமைப்‌ பாத்திரம்‌ படைக்கப்பட்டுள்ளது. “முழுநிலா” புதினத்தில்‌ 'பூர்ணம்‌' என்ற தலைமைப்‌ பாத்திரம்‌ கதை நகர்வுக்‌ கருவியாய்‌ செயல்படுகிறது. இவ்வாறு தனது ஒவ்வொரு புதினத்தின்‌ கதையையும்‌ பெண்களின்‌ சிக்கல்களை மையமாக வைத்து பெண்‌ பாத்திரங்கள்‌ வழியாகவே வெளிப்படுத்தும்‌ புதின ஆசிரியரின்‌ படைப்பாக்கம்‌ அவரின்‌ படைப்பியல்‌ அணுகுமுறைகளாய்‌ வெளிப்பட்டுள்ளன. 'அச்சமே நரகம்‌' புதின முன்னுரையில்‌ பெண்‌ பாத்திரங்களின்‌ செயல்பாடுகளையும்‌ தான்‌ கதை சொல்ல முற்படும்‌ சமூகத்தின்‌ போக்கையும்‌ இவர்‌ உணர்த்தி விடுகிறார்‌. “கிராமத்து உழைக்கும்‌ பெண்கள்‌ பழைய உறவுத்தனைகளில்‌ சிக்கித்‌ தவித்தாலும்‌, அங்கும்‌ புதிய மறுமலர்ச்சி சிந்தனை வராமலில்லை. அதன்‌ அடையாளம்தான்‌ பூங்கிளி, இந்தக்‌ கிராமத்துச்‌ சூழலிலும்‌ மறுமலாச்சி சிந்தனையின்‌ வாசலாக வசந்தன்‌ ஆலைத்‌ தொழிலாளி. இந்த நாவலில்‌ வருகிற 76

  
    முனியம்மாவும்‌, சுப்புத்தாயும்‌ என்‌ மனசை வதைக்கிற கிராமத்து நிஜங்கள்‌, 'பூங்கிளி' குருத்தாக வெளிப்படுகிற புதிய நிஜம்‌”? இவ்வாறு உழைக்கும்‌ பெண்களின்‌ சிக்கல்களையும்‌ கிராமியச்‌ சூழலில்‌ பெண்கள்‌ எதிர்‌ கொள்ளும்‌ சமூக அவலங்களையும்‌ பெண்‌ பாத்திரங்கள்‌ மூலமாகவே அறிவுறுத்துகின்றார்‌. இங்கு ஆசிரியரின்‌ உத்தி முறை பெண்ணியத்‌ திறனாய்வின்‌ போக்கில்‌ நகர்வதை உணர முடிகிறது. ஒடுக்கப்பட்டோர்‌ மீது திணிக்கப்படும்‌ சமுதாய ஒடுக்குமுறைகளை ஒடுக்கப்பட்டோரே பேச வேண்டும்‌ என்ற நிலையில்‌ இவரின்‌ பாத்திரப்படைப்பாக்கம்‌ செயலுறுவதை உணரலாம்‌. பெண்ணியத்‌ திறனாய்வாளர்கள்‌ பெண்களுக்கான சமூகப்‌ போரட்டங்களையும்‌, உரிமைகளையும்‌ பெண்களே பேச வேண்டும்‌ என்று கருதுகின்றனர்‌. அவர்களின்‌ கருத்தியலை உள்வாங்கிக்‌ கொண்ட மேலாண்மை பொன்னுச்சாமி பெண்‌ பாத்திரங்கள்‌ வழியாகவே பெண்ணியச்‌ சிக்கல்களைப்‌ பேச வைக்கிறார்‌. “பெண்ணியத்‌ திறனாய்வு பிறவகைத்‌ திறனாய்வுகளிலிருந்து வேறுபட்ட ஒன்றாக இருக்க வேண்டியதைப்‌ பெண்ணியலாளர்கள்‌ வலியுறுத்துவதற்கு முக்கியக்‌ காரணம்‌ இருக்க வேண்டும்‌. ஆணை, தந்தையைத்‌ தலைமையாகக்‌ கொண்ட பண்பாட்டு மரபில்‌, பெண்ணுக்கு விளிம்புப்‌ பகுதியே விதிக்கப்பட்டுள்ளது. இவ்வாறு ஒரப்பகுதியில்‌ வாழும்‌ பெண்‌, கலை-இலக்கியங்களில்‌ ஆண்‌ புனைந்து உரைத்தவற்றையெல்லாம்‌, தன்னுடையனவாக ஏற்று வாழப்‌ பழகிவிட்டாள்‌. இந்நிலையை மாற்றுவதற்குப்‌ பெண்ணியம்‌, பெண்ணை ஆணுக்கு இணையானவள்‌ என்று அறை கூவுகின்றது. அதாவது விளிம்பில்‌ வாழும்‌ பெண்ணைச்‌ சமூக வாழ்வின்‌ மையத்திற்கு அழைக்கின்றது. படர்க்கை இடத்தை விட்டு தன்மை இடத்திற்கு வரச்சொல்லுகிறது. பெண்‌ தன்னை ஒரு செயப்படு பொருளாகவன்றி எழுவாயாக ஆக்கி, தன்‌ கோணம்‌, தன்‌ பார்வை, தன்நோக்கு நிலை நின்று வாழ்வையும்‌ இலக்கியத்தையும்‌ அணுகச்‌ சொல்லுகிறது”! என்ற பெண்ணியக்‌ கருத்தாடலில்‌ நின்று ஆண்‌ படைப்பாளியாகிய தான்‌ படைப்புகளில்‌ வெளிப்பட்டு விடக்கூடாது என்ற சமூக உணர்வோடும்‌, பெண்ணின்‌ உணர்வுகளைப்‌ பெண்தான்‌ பேச வேண்டும்‌ என்ற பெண்ணிய விதிமுறைக்கு உட்பட்டும்‌, பெண்‌ கதை மாந்தர்களை மேலாண்மை பொன்னுச்சாமி படைக்கிறார்‌. இவரின்‌ “ஆகாயச்‌ சிறகுகள்‌' புதினம்‌ “பிரேமா” என்ற பெண்ணின்‌ உணர்வுகளை வெளிப்படுத்துவதோடு 'தங்கம்மா' என்ற பெண்‌ பாத்திரத்தின்‌ மூலமாக பெண்ணினம்‌ முன்னெடுக்க வேண்டிய போராட்டங்களையும்‌ வலியறுத்துகின்றது. மாதர்‌ சங்கச்‌ செயலாளராகப்‌ படைக்கப்பட்டுள்ள 'தங்கம்மா' ff

  
    என்ற பாத்திரம்‌ பெண்ணின்‌ சமூக இருப்பு நிலையையும்‌, பெண்ணினம்‌ முன்னெடுக்க வேண்டிய போராட்டங்களையும்‌ வலிமையான குரலில்‌ பேசுகிறது. “நாடு முழுக்க நடக்கிற பாலியல்‌ பலாத்காரங்கள்‌ சிதம்பரம்‌ பத்மினி, வாச்சாத்தி, சின்னையம்பதி, ராமேஸ்வரம்‌ என்று தொடரான பாலியல்‌ வன்முறைகள்‌ கற்பழிப்பு நிலையங்களாக மாறிப்போன காவல்‌ நிலையங்கள்‌, காமப்பிண்டமாக மட்டும்‌ பார்க்கப்படுகிற பெண்கள்‌. மனுஷியாக மதிக்கப்படாத கொடுமை. இதை எதிர்த்து போராட வேண்டிய பெண்கள்‌. போராட விரும்புகிற பெண்கள்‌. ஆயினும்‌, வீதிக்கு வந்து போராடுகிற உணர்வை ஊனப்படுத்தி முடக்குகிற சமூக மதிப்பீடுகள்‌, ஆணாதிக்கம்‌ உருவாக்கிய கிழட்டு மரபுகள்‌ “ஆகவே..... முதலில்‌, நம்ம தோழர்கள்‌ தங்கள்‌ மனைவியர்களை போராட்டத்தில்‌ ஈடுபடுத்த வேண்டும்‌. நம்ம குடும்ப பெண்கள்‌ போராட்டத்துலே ஈடுபடுறதைப்‌ பார்த்தா..... மற்ற பெண்கள்‌ அதை முன்‌ மாதிரியா எடுத்து விட்டு பின்‌ தொடர்ற துணிச்சல்‌ வரும்‌””” என்ற தங்கம்மாளின்‌ குரலில்‌ மேலாண்மை பொன்னுச்சாமியின்‌ பெண்ணிய அணுகுமுறையும்‌ சமூகத்தால்‌ ஏற்பட்ட மன அழுத்தத்தையும்‌ கண்டு கொள்ள முடிகிறது. படைப்பாளி என்பவன்‌ தான்‌ வாழும்‌ சமூகத்தின்‌ மேன்மைகளைப்‌ படைப்புகளில்‌ வெளிப்படுத்தக்‌ கடமைப்பட்டவன்‌ என்ற படைப்பாக்கச்‌ சிந்தனை மரபில்‌ நகர்ந்திருப்பதை உணரமுடிகிறது. இந்நூலை தமிழக ஜனநாயக மாதர்‌ சங்கத்தை நிறுவிய கே.வி. ஜானகியம்மாளுக்கு “சமர்ப்பணம்‌” என்று கொடையாக்கிய இவரின்‌ சொல்லாடல்களை நோக்க அப்பெண்மணியின்‌ மார்க்சிய பெண்ணியம்‌ சார்ந்த சிந்தனைகள்தான்‌ “தங்கம்மாள்‌” என்ற பெண்‌ பாத்திரத்தின்‌ மூலமாக வெளிப்பட்டுள்ளது எனலாம்‌. இவரின்‌ “முற்றுகைப்‌ புதினம்‌ சமூகம்‌ சார்ந்த இலக்குகளையும்‌, விழைவுகளையும்‌ 'சொர்ணம்‌' என்ற பாத்திரத்தின்‌ மூலமாக வெளிப்படுத்துகிறது. இவர்‌ அப்பெண்‌ பாத்திரத்தை உயிரோட்டமிக்க பாத்திரமாக உருவாக்கியச்‌ சூழலைத்‌ தெளிவாகவே உணர்த்தியுள்ளார்‌. “ஆகப்‌ பெரிய புதுமைப்‌ பெண்ணாக்கி, பழநியின்‌ மனைவியாக்கி நான்‌ அற்ப மகிழ்ச்சி அடைந்திருக்கலாம்‌ அப்படிச்‌ செய்திருந்தால்‌ சொர்ணம்‌ உயிரும்‌ சதையுமுள்ள இயல்பான ஒரு பெண்ணாக இருக்கமாட்டாள்‌. என்னால்‌ செய்யப்பட்ட செயற்கையான பொம்மையாகவே இருப்பாள்‌. பாத்திரத்தின்‌ இயல்புத்‌ தன்மையைக்‌ கொன்று “பொம்மைப்‌ பாத்திரங்கள்‌” மூலமாய்க்‌ கருத்துப்‌ பிரச்சாரம்‌ செய்ய வேண்டிய பலவீன நிலையில்‌ இன்றைய முற்போக்கு கலைஞர்கள்‌ இல்லை. நிலப்பிரபுத்துவ கலாச்சார 78

  
    முற்றுகைக்குள்‌ சிக்கியிருக்கும்‌ வரை பெண்‌ விடுதலை சாத்தியம்‌ இல்லை. பெண்‌ விடுதலைக்கான முதல்‌ நிபந்தனையே பிரபுத்துவச்‌ சூழலை ஒழிப்பதுதான்‌ என்கிற எனது கருத்தை பொம்மைகளின்‌ மூலமாக அல்ல..... உயிருள்ள பாத்திரங்களின்‌ வாயிலாக நிரூபித்திருக்கிறேன்‌””” சொர்ணம்‌” என்ற கதைப்‌ பாத்திரத்தை உயிரோட்டமுள்ள பாத்திரமாகப்‌ படைத்து விட்ட பெருமிதத்தை இவரின்‌ வரிகள்‌ வெளிப்படுத்தி விடுகின்றன. முதலாளித்துவப்‌ பின்புலத்தில்‌ இருந்து வெளிப்பட்ட சொர்ணம்‌ தன்‌ சுயத்தை இழக்க விரும்பாமல்‌ இருப்பதாகக்‌ காட்டப்பட்டு இறுதியில்‌ ஆணாதிக்கப்‌ போக்கிற்கு உடன்படக்‌ கூடாது என்ற நிலையில்‌ தன்னை நேசித்தவர்களை விடுத்து “அருஞ்சுனை' என்ற செல்வந்தனோடு தன்னை இணைத்துக்‌ கொள்வதாகக்‌ காட்டுகிறார்‌. இங்கு சொர்ணத்தை முதலாளித்துவ எண்ணம்‌ கொண்ட பெண்ணாகவும்‌ படைத்து விடுகிறார்‌. இவரின்‌ 'முழுநிலா” புதினத்தில்‌ வரும்‌ 'பூர்ணம்‌' என்ற தலைமைப்‌ பாத்திரம்‌ ஆணாதிக்கப்‌ போக்கிற்கு உடன்படாமல்‌ மறுவாழ்வை நோக்கிய பெண்ணினத்‌ தேடலை வெளிப்படுத்துகிறார்‌. தென்னிந்தியாவில்‌ குறிப்பிட்ட ஒரு சமூகத்தில்‌ பெண்களுக்கு மறுக்கப்பட்ட மறுதாலி முறையை 'பூர்ணம்‌' கதைப்‌ பாத்திரத்தின்‌ வழி சொல்வதற்காகவே மேலாண்மை பொன்னுச்சாமி அவளை உருவாக்கியிருக்கிறார்‌. படைப்பாளன்‌ படைப்புகளை உருவாக்கும்‌ முறை குறித்து பேசும்‌ ௮.௮ மணவாளன்‌ அரிஸ்டாட்டிலின்‌ கவிதையியலை அடிப்படையாகக்‌ கொண்டு அவற்றை வகைப்படுத்துகிறார்‌. “படைக்கும்‌ முறையைக்‌ கீழ்க்கண்டவாறு பகுக்கலாம்‌. (1) கவிதை நிகழ்ச்சியைக்‌ கவிஞன்‌ கிளத்தல்‌ முறையில்‌ சொல்லிச்‌ செல்வது. அவ்வாறு கிளத்துக்‌ கூறுமிடத்துத்‌ தன்‌ கூற்றாக கூறுதலுமுண்டு (2) கதைப்பொருள்‌ முழுவதையும்‌ நாடகப்‌ பாணியிலேயே நடத்திச்‌ செல்வது, அதாவது பாத்திரங்களின்‌ நடிப்பு, பேச்சு ஆகியவற்றின்‌ மூலமாகவே நிகழ்ச்சிகள்‌ கூறப்பெறுதல்‌”* என்றும்‌ கவிதைப்‌ படைப்புச்‌ சார்ந்த கருத்தியல்கள்‌ புதினப்‌ படைப்பாக்கத்திலும்‌ செயலுறுவதை ஒப்பு நோக்கலாம்‌. மேலாண்மை பொன்னுச்சாமியின்‌ பெண்‌ பாத்திரங்கள்‌ அவரின்‌ படைப்பு முறையைப்‌ புலப்படுத்தும்‌ போக்குடையனவாக அமைகின்றன. பாத்திரங்களைக்‌ கதைக்களத்தில்‌ பேச வைப்பது, கதைப்பொருளுக்கு ஏற்ப நிகழ்ச்சி மூலமாகப்‌ பாத்திரங்களை நடத்துவது என்ற இருநிலைப்‌ பண்புகளும்‌, இவரின்‌ படைப்பாக்கப்‌ பின்புலத்தில்‌ செயல்பட்டுள்ளன. மேற்குறித்த பெண்‌ பாத்திரங்கள்‌ மட்டுமின்றி பலப்‌ பெண்‌ பாத்திரங்களைக்‌ கதையோட்ட நிகழ்வுகளுக்கேற்பவும்‌, கதைக்‌ கருவைச்‌ செழுமையாக்கவும்‌ படைத்துள்ளார்‌ என்பதும்‌ இங்கு குறிப்பிட த்தக்கது. இப்பெண்‌ பாத்திரங்கள்‌ மார்க்சியப்‌ பெண்ணியம்‌, பெண்ணியத்‌ தேடல்கள்‌, ஒடுக்குமுறைச்‌ 79

  
    சமூகத்தின்‌ குறியீடுகள்‌ எனப்‌ பரவலான கருத்தியல்களுக்குக்‌ களங்களாக இடம்‌ பெற்றுள்ளன. ஆண்பாத்திரங்கள்‌ மனித சமூகத்தின்‌ வாழ்வியல்‌ என்பது ஆண்‌, பெண்‌ எனும்‌ இருபாலர்களுக்கு இடையிலான இணக்கங்களையும்‌, பிணக்குகளையும்‌ உள்ளடக்கியதாகும்‌. சமூகப்‌ பொறுப்புள்ள படைப்பாளன்‌ இவ்விரு முரண்பாடுகளைத்‌ தமது படைப்புகளில்‌ வெளிப்படுத்துகிறான்‌. அந்த வகையில்‌ பெண்களை முதன்மைப்படுத்திய மேலாண்மை பொன்னுச்சாமியின்‌ படைப்புகள்‌ பெண்ணியம்‌ சார்ந்த கருத்துப்புலப்பாட்டு நெறியை அடிப்படையாகக்‌ கொண்டு இயங்கி உள்ளது. இவரின்‌ ஆண்‌ கதை மாந்தர்களில்‌ பெரும்பாண்மையோர்‌ சாதி, சமூக வர்க்க முரண்பாடுகளில்‌ சிக்கித்‌ திணறும்‌ சமூகத்தை எதிர்கொள்ளும்‌ பாத்திரங்களாகவும்‌, எதிர்வினைப்‌ புரியும்‌ புரட்சியாளர்களாகவும்‌ உருவாக்கப்பட்டுள்ளனர்‌. இவரின்‌ புதினங்களில்‌ 'இனி' 'ஊர்மண்‌' எனும்‌ இரண்டு புதினங்கள்‌ ஆண்‌ கதை மாந்தர்களுக்கு முதன்மை அளிக்கும்‌ கதையாக வடிவம்‌ கொண்டுள்ளன. “இனி” என்னும்‌ புதினத்தில்‌ தலைமை மாந்தராக வரும்‌ *ஐம்புலிங்கநாடார்‌” உழவுத்‌ தொழிலின்‌ தன்மைகளையும்‌, பயிரிடலின்‌ தேவையையும்‌ வலியுறுத்தும்‌ பாத்திரமாக அமைவதோடு முதலாளித்துவ சமூகத்தின்‌ ஒடுக்குமுறைக்கு எதிராக ஒடுங்கிப்‌ போகும்‌ அடித்தட்டு மக்களின்‌ உணர்வோட்டங்களை எதிரொலிக்கும்‌ பாத்திரமாகவும்‌ படைக்கப்பட்டுள்ளார்‌. “மிளகாய்‌ வற்றல்‌ விளையாத காலத்தில்‌ இருக்கிற விலை, விளைகிற காலத்தில்‌ இருப்பதில்லை. துணி விலை ஏறிக்கொண்டே இருக்கிறது. பருத்தி விலை இறங்கு முகம்தான்‌. ஹார்லிக்ஸ்‌, ராகிமால்ட்‌ விலை ஏறுமுகம்‌. கம்பு, ராகி (கேப்பை) விலை இறங்கு முகம்‌. இந்த கொடுமையிலிருந்து சம்சாரி எப்படி மீள? எத்தனை பாடுபட்டாலும்‌ கொள்ளை கொள்ளையாய்‌ அள்ளிக்‌ கொண்டு போகிற அக்ரமத்தில்‌ நட்டம்‌ வராமல்‌ எப்படித்‌ தப்பிக்க? கடனாளியாகாமல்‌ சம்சாரி எப்படி மானத்தோடு இருக்க? வாங்கியக்‌ கடனை எப்படிக்கட்ட? போரில்‌ தோற்ற லங்கேஸ்வரனாய்‌ கடன்பட்ட சம்சாரி காலம்‌ பூராவும்‌ அவமானத்தில்‌ வெந்து வெந்து சாகவா? அடக்கொடுமையே””” என முதலாளித்துவ சமூகத்தில்‌ சிக்கித்‌ திணறும்‌ ஏழைக்‌ குடியானவர்களின்‌ குரல்களை ஐம்புலிங்க நாடாரின்‌ நினைவலைகளின்‌ மூலம்‌ ஆசிரியர்‌ புலப்படுத்தக்‌ காணலாம்‌. விலைச்சலுக்கேற்ற விலை நிர்ணயம்‌ இல்லாமல்‌ வியாபாரிகளின்‌ சூழ்ச்சிக்கு ஆட்படும்‌ நடப்பியல்‌ சார்ந்த சமூகத்தின்‌ எண்ணங்களை 80

  
    வெளிப்படுத்துவதற்கான பாத்திரமாகவே இவர்‌ படைக்கப்பட்டுள்ளார்‌. இவரின்‌ ஊர்மண்‌' புதினத்தில்‌ வரும்‌ தாழையாநாடார்‌, வாயாடிநாடார்‌ எனும்‌ வட்டார வழக்குச்‌ சொல்லாடலால்‌ குறிக்கப்படும்‌ தரகுத்‌ தொழில்‌ நடத்தி வாழ்க்கையை நிகழ்த்தும்‌ இவர்‌ உழவுத்‌ தொழிலுக்கு (சம்சாரித்தனம்‌) துணை நிற்பவராகவும்‌, நேர்மையானவராகவும்‌ படைக்கப்பட்டுள்ளார்‌. இப்பாத்திரத்தின்‌ மூலமாக உழைக்கும்‌ வர்க்கத்தினரிடையே அடிக்கருத்தியலாக விளங்கும்‌ சாதிய பிணக்குகளைப்‌ படைப்பாசிரியர்‌ உடைத்தெறிய முற்படுகிறார்‌. உழைக்கும்‌ வர்க்கத்தினரிடையே சாதிய மோதல்களும்‌, வேற்றுமைகளும்‌ இருக்கக்‌ கூடாது என்ற படைப்பாளியின்‌ உளவியலை வெளிப்படுத்தும்‌ பாத்திரமாக இவர்‌ கட்டமைக்கப்படுகிறார்‌. “உப்புக்கல்லுக்குப்‌ பெறாத அற்ப விஷயங்களுக்காக சண்டைப்‌ போட்டு சாதிபேத உணர்வை வளர்த்து... வெறியாக மூர்க்கம்‌ கொண்டு... நாடார்‌-தேவர்‌-நாயக்கர்‌அரிஜன்‌ என்று சாதி சாதியாகத்‌ துண்டாகி... ஒற்றுமைக்‌ குலைந்து கிடக்கிற இன்றைய நமது ஊரை நினைத்து நினைத்து இரத்தக்‌ கண்ணீர்‌ வடிக்கிறேன்‌. ஒரு சாதியை ஒரு சாதி 'தள்ளி' வைத்து, பகை வளர்த்து மனிதருக்கு மனிதர்‌ முகம்‌ கொடுத்துப்‌ பேச முடியாமல்‌ போன நிலைமையை நினைத்து நினைத்து ஊமையாக அழுகிறேன்‌. உங்கள்‌ கால்களைப்‌ பிடித்துக்‌ கெஞ்சிக்‌ கேட்டுக்‌ கொள்கிறேன்‌. சாதிப்‌ பகைமையை உண்டாக்காதீர்கள்‌. சகோதரத்துவ உணர்வை கெடுக்காதீர்கள்‌. ஒற்றுமையை குலைக்காதீர்கள்‌.” 8 எனச்‌ சாதிய ஒருமைகளுக்குக்‌ குரல்‌ கொடுக்கும்‌ கதைத்‌ தலைவனை “ஊர்மண்‌' புதினத்தில்‌ தலைமைப்‌ பாத்திரமாக உருவாக்கிக்‌ காட்டுகிறார்‌. இவரின்‌ படைப்பாக்கத்தில்‌ மனிதநேயமும்‌, பொதுவுடைமைச்‌ சித்தாந்தமும்‌ அடிப்படைகளாக அமைகின்றன எனக்‌ குறிக்கிறார்‌. “எனது மனித நேயச்‌ சமூக நோக்கையும்‌, எனது எதார்த்தவாத இலக்கியக்‌ கோட்பாட்டையும்‌ நிர்ணயிப்பது என்னைக்‌ கவர்ந்த பொதுவுடைமைச்‌ சித்தாந்தம்‌ தான்‌”? எனப்‌ படைப்பு நோக்கத்தை வெளிப்படுத்தும்‌ மேலாண்மை பொன்னுச்சாமி 'தாழையாநாடார்‌” என்ற கதைத்‌ தலைவன்‌ மூலமாகத்‌ தமது குறிக்கோளை வெளிப்படுத்தி விடுகிறார்‌. மார்க்சிய எழுத்துக்களில்‌ படைப்புகளின்‌ பின்புலன்கள்‌ எவ்வாறு அமைய வேண்டும்‌ என்பதை வலியுறுத்தும்‌ லெனின்‌ படைப்பாளனின்‌ வாழ்வியல்‌ அனுபவங்களோடு வெளிப்பட்ட இலட்சியக்‌ கதைத்‌ தலைவர்களையே தெறிவு செய்ய வேண்டுமென்கிறார்‌. “எழுத்தாளர்களுக்கு வாழ்க்கையோடு இணைந்த படைப்புக்களை படைக்க அறிவுரை வழங்குகிறார்‌ லெனின்‌. பாமர மக்களின்‌ இடையில்‌ வாழ்ந்து, அவர்களது வாழ்க்கைகளைப்‌ பின்பற்றி, அவர்கள்‌ 81

  
    மத்தியிலிருந்து இலட்சியக்‌ கதைத்‌ தலைவர்களைத்‌ தேர்ந்தெடுக்குமாறு லெனின்‌ வேண்டுகிறார்‌” “லெனின்‌” குறிப்பிடும்‌ பாமர மக்கள்‌ சார்ந்த படைப்பாக்க அணுகுமுறையை மேலாண்மை பொன்னுச்சாமி பின்பற்றியிருக்கிறார்‌ என்பது குறிப்பிடத்தக்கது. இவ்விருப்‌ புதினங்களிலும்‌ இலட்சியக்‌ கதைத்‌ தலைவர்கள்‌ மட்டுமல்லாமல்‌ கதையோட்டத்திற்கு ஏற்புடைய பல ஆண்‌ கதை மாந்தர்களையும்‌ உருவாக்கியுள்ளார்‌. இந்திய ஜனநாயக வாலிபர்‌ சங்கத்தின்‌ கொள்கைகளை வெளிப்படுத்த 'பால்ச்சாமி' “இராஜேந்திரன்‌ (ஆகாயச்‌ சிறகுகள்‌) ஆகிய ஆண்‌ பாத்திரங்களைப்‌ படைக்கிறார்‌. ஆலைத்‌ தொழிலாளர்களின்‌ நிலையை 'வசந்தன்‌' (அச்சமே நகரம்‌) கதை மாந்தர்‌ வழி புலப்படுத்துகிறார்‌. 'சிந்தாமணி' (ஊர்மண்‌) எனும்‌ கதைப்‌ பாத்திரம்‌ இந்திய ஜனநாயக வாலிபர்‌ சங்கத்தின்‌ கொள்கை முழக்கப்‌ பாத்திரமாகப்‌ படைக்கப்பட்டுள்ளார்‌. 'பழநி' (முற்றுகை) என்னும்‌ பாத்திரத்தின்‌ வழியாக சிமெண்ட்‌ ஆலைத்‌ தொழிலாளர்களின்‌ நிலையையும்‌, தாழ்த்தப்பட்டச்‌ சமூகத்தின்‌ உணர்வுகளையும்‌ புலப்படுத்துகிறார்‌. இவ்வாறாகத்‌ தான்‌ சார்ந்த சமூகத்தின்‌ உணர்வுகளையும்‌ பொதுவுடைமை இயக்கத்தின்‌ கொள்கைகளையும்‌, ஒடுக்கப்பட்ட சமூகத்தின்‌ எதிர்‌ குரல்களையும்‌, அவலங்களையும்‌, கதை மாந்தர்களின்‌ வாயிலாகவே புலப்படுத்துகின்றார்‌. எடுத்துக்‌ கொண்ட கதைக்கருவை வாழ்வியல்‌ அனுபவத்தோடு வெளிப்படுத்தும்‌ இலட்சியப்‌ பாத்திரங்களாக உருவாக்குகிறார்‌. இங்கு மார்க்சிய நடப்பியல்‌ சார்ந்த படைப்பாளியாகத்‌ தன்னை முழுமையாக வெளிப்படுத்துகிறார்‌. தொகுப்புரை உ மேலாண்மை பொன்னுச்சாமியின்‌ படைப்பாக்கப்‌ பின்புலத்தில்‌ கிராமியச்‌ சூழல்‌ முதன்மைப்படுத்தப்படுவதையும்‌, சமூக உறவுகளின்‌ பாதிப்புகள்‌ இருப்பதையும்‌ அறிய முடிகிறது. உ இளமைப்‌ பருவத்திலேயே பெற்றோரை இழந்ததின்‌ பாதிப்பு குடும்பச்‌ சுமைகளால்‌ ஏற்பட்ட மன அழுத்தம்‌, இளம்‌ வயதில்‌ கல்வியைத்‌ தவற விட்ட சோகம்‌ ஆகியன இவரின்‌ வாழ்வியல்‌ பின்புலன்களாக நின்று வினை புரிந்தமை உணரப்படுகிறது. உ சிறுவயதில்‌ பெற்றோரும்‌ மூதாதையரும்‌ விட்டுச்‌ சென்ற தொழிலைச்‌ செய்து சகோதர உறவால்‌ பொருளீட்டல்‌ செய்த இவர்‌ பிற மனிதர்களையும்‌ சகோதர உறவால்‌ நேசித்தமைப்‌ புலப்படுகிறது. 82

  
    தென்னிந்தியாவில்‌ தாழ்த்தப்பட்ட இனத்தவராக இருந்த நாடார்‌ சமூகத்தினரை மதம்‌ மாற்றம்‌ செய்து வந்த சூழலில்‌, மதமாற்றத்திற்குப்‌ பின்‌ நிகழ்ந்த சமூக அவலங்களையும்‌ படைப்பாக்கத்தில்‌ எடுத்துக்‌ காட்டியுள்ளார்‌. ஜெயகாந்தனின்‌ 'யுகசந்தி' ஏற்படுத்திய பாதிப்பு. மு.வ. அகிலன்‌, போன்ற புதினப்‌ படைப்பாளர்களின்‌ எழுத்துக்கள்‌ மீதான ஈடுபாடு பொதுவுடைமை இயக்கத்தின்‌ கொள்கை ஈர்ப்பு ஆகியன இவரை முழுநேரப்‌ படைப்பாளியாகவே மாற்றியுள்ளன. இவரின்‌ படைப்பாக்க அணுகுமுறையில்‌ கிராமங்கள்‌ முதன்மையான இடத்தைப்‌ பெறுகின்றன. கிராமியச்‌ சூழலில்‌ வாழ்ந்த ஒடுக்கப்பட்டோர்களான விவசாயிகள்‌, பெண்கள்‌, தலித்துகள்‌ குறித்த கருத்தாடல்கள்‌ படைப்புகளின்‌ ஊக்கிகளாய்‌ செயலாக்கம்‌ பெற்றுள்ளன. மேலாண்மை பொன்னுச்சாமி கிராமப்புறப்‌ பெண்களின்‌ மீது திணிக்கப்படும்‌ பாலியல்‌ ஒடுக்குமுறைகளைப்‌ படைப்புகளில்‌ பரவலாக வெளிப்படுத்தியுள்ளார்‌. பல இடங்களில்‌ திரைப்படக்‌ காட்சியின்‌ நிகழ்ச்சி அமைப்பு போன்ற பாலியல்‌ வர்ணனைகளைப்‌ பதிவு செய்து நடப்பியல்‌ சார்ந்தப்‌ போக்கினை வெளிப்படுத்தும்‌ படைப்பாளியாக மாறியிருக்கிறார்‌. கிராமியம்‌, தலித்தியம்‌, பெண்ணியம்‌, பாலியல்‌, மார்க்சியம்‌ சார்ந்த கதையாடல்களைக்‌ கதைத்‌ தலைவர்கள்‌ வழியாக உணர்த்தும்‌ இடங்களில்‌ ஆசிரியரும்‌ அவரைப்‌ பாதித்த புரட்சியாளர்களும்‌ இனங்காட்டப்படுகின்றனர்‌. இலட்சியக்‌ கதை மாந்தர்களை உருவாக்குவதுதான்‌ எழுத்தாளனின்‌ கடமை என்ற லெனினின்‌ கோட்பாட்டு அடிப்படையில்‌ பாமர மக்களைக்‌ கதை மாந்தர்களாக உருவாக்கித்‌ தன்னைப்‌ பொதுவுடைமையாளராக இனங்காட்டுவதால்‌ இவரின்‌ புதினங்கள்‌ மார்க்சியக்‌ கருத்தாடல்களை முன்‌ வைக்கக்‌ கூடியவை என்பது தெளிவாகின்றன. 83

  
    20. 21. மேற்கோள்‌ எண்‌ விளக்கம்‌ கான்ஸ்டான்டின்‌ பெடின்‌, கலையும்‌ மொழியும்‌, ப. 63. தமிழவன்‌, ஸ்ட்ரக்சுரலிசம்‌, ப.20. ஜி. ஜான்‌ சாமுவேல்‌, இலக்கியத்தில்‌ சமுதாயப்‌ பார்வை, ப. 2. மேலது., ப. 7. மு. பாலசுப்பிரமணியன்‌, மேலாண்மை பொன்னுச்சாமி படைப்புகளில்‌ கிராமியம்‌, முனைவர்‌ பட்ட ஆய்வேடு, நேர்காணல்‌, ப. 13. மேலாண்மை பொன்னுச்சாமி, “ஊர்மண்‌' சமர்ப்பணம்‌, ப. [V மு. பாலசுப்பிரமணிம்‌, மேலாண்மை பொன்னுச்சாமி படைப்புகளில்‌ கிராமியம்‌, முனைவர்‌ பட்ட ஆய்வேடு, நேர்காணல்‌, ப. 328. மேலாண்மை பொன்னுச்சாமி, என்‌ கிராமமே எனக்கு எல்லாம்‌ ப. 154. மேலாண்மை பொன்னுச்சாமி, ஊர்மண்‌, ப. 7. மு. பாலசுப்பிரமணியம்‌, மேலாண்மை பொன்னுச்சாமி படைப்புகளில்‌ கிராமியம்‌, முனைவர்‌ பட்ட ஆய்வேடு, நேர்காணல்‌, நேர்க்காணல்‌, பக்‌. 328 - 329. மேலாண்மை பொன்னுச்சாமி, ஊர்மண்‌, ப. 7. மேலது., ப. 281. மேலாண்மை பொன்னுச்சாமி, முழுநிலா, ப. 137. மேலாண்மை பொன்னுச்சாமி, அச்சமே நரகம்‌, ப. 4. மேலாண்மை பொன்னுச்சாமி, ஆகாயச்‌ சிறகுகள்‌, ப. 6. எஸ்‌. கோதாத்ரி, பிரெடரிக்‌ ஏங்கல்ஸ்‌ பக்‌., 13 - 14. லாயிக்‌ ஃபதே அலி, நமது சுற்றுப்புறச்‌ சூழல்‌, ப. 179. மேலாண்மை பொன்னுச்சாமி, இனி, ப. 160 மேலாண்மை பொன்னுச்சாமி, ஊர்மண்‌, ப. 11. மேலாண்மை பொன்னுச்சாமி, இனி, ப. 15. க. பழனித்துரை, 'ஒதுக்குதலும்‌ உள்வாங்குதலும்‌' சமூக விஞ்ஞானம்‌, காலாண்டு இதழ்‌. 21, ப. 12. 64

  
    22. 23. 24. 25. 26. 27. 28. 29. 30. 31 32. 33. 34. 35 36. 37 38. 39. 40. 41. மேலது., ப. 11. மேலாண்மை பொன்னுச்சாமி, அச்சமே நரகம்‌, முன்னுரை, ப. 3. மேலாண்மை பொன்னுச்சாமி, ஒரு மாலை பூத்து வரும்‌, பக்‌. 149, 150. மேலாண்மை பொன்னுச்சாமி, இனி, ப. 18. மேலது., ப. V. மேலாண்மை பொன்னுச்சாமி, இனி, ப. 15. மேலாண்மை பொன்னுச்சாமி, ஊர்மண்‌, ப. 183. மேலது., ப. 137. ந. கிருட்டிணமூர்த்தி, பட்டுக்கோட்டை கல்யாணசுந்தரம்‌ பாடல்களில்‌ மார்க்சியத்‌ தாக்கம்‌, பக்‌. 60, 61. மேலாண்மை பொன்னுச்சாமி, அச்சமே நரகம்‌, ப. 3. மு. பாலசுப்பிரமணியம்‌, மேலாண்மை பொன்னுச்சாமி படைப்புகளில்‌ கிராமியம்‌, ஆய்வேடு, நேர்காணல்‌, பக்‌. 332 - 333. மேலாண்மை பொன்னுச்சாமி, ஆகாயச்‌ சிறகுகள்‌. ப. 9. ஆர்‌. பார்த்தசாரதி, கம்யூனிஸ்டுக்‌ கட்சி அறிக்கையின்‌ வெற்றிப்‌ பயணம்‌, ப.109. ந. கிருட்டிணமூர்த்தி, பட்டுக்கோட்டை கல்யாணசுந்தரம்‌ பாடல்களில்‌ மார்க்சியத்‌ தாக்கம்‌, ப. 25. ஆ. தனஞ்செயன்‌, விளிம்புநிலை மக்கள்‌ வழக்காறுகள்‌ இனவரைவியல்‌ ஆய்வு, ப. 64. மு. பாலசுப்பிரமணியம்‌, மேலாண்மை பொன்னுச்சாமி படைப்புகளில்‌ கிராமியம்‌, முனைவர்‌ பட்ட ஆய்வேடு, ப. 333. மேலாண்மை பொன்னுச்சாமி, ஊர்மண்‌, முன்னுரை. ப. 5. மேலது., பக்‌. 220, 221. மேலாண்மை பொன்னுச்சாமி, ஊர்மண்‌, ப. 156. ஆ. தனஞ்செயன்‌, விளிம்புநிலை மக்கள்‌ வழக்காறுகள்‌ இனவரைவியல்‌ ஆய்வு, பக்‌. 64, 65. 85

    3. மேலாண்மை பொன்னுச்சாமியின்‌ புதினங்களில்‌ மார்க்சியக்‌ கருத்தாடல்கள்‌ சமூகத்தின்‌ வளர்ச்சிப்‌ பாதையை நோக்கிய ஒரு படைப்பாளனின்‌ ஆளுமை அவனது மார்க்சியக்‌ கருத்தாடல்களாக விரிவதை உணர முடியும்‌. சிறுவயது முதலாக தான்‌ வாழ்ந்த மண்ணின்‌ தொழில்களைத்‌ தொழிலாளர்கள்‌ மீதான ஒடுக்கு முறையை, மண்வளத்தின்‌ சிதைவை, வர்க்க முரண்பாடுகளை அனுபவித்த படைப்பாளன்‌ அவற்றைத்‌ தமது படைப்புகளில்‌ வெளிப்படுத்துவது உளவியல்‌ சார்ந்த படைப்பாக்கம்‌ ஆகும்‌. மேலாண்மை பொன்னுச்சாமி ஒடுக்கப்பட்ட சமூகத்திலிருந்து வந்தவராதலால்‌ அவரின்‌ புதினங்களில்‌ மார்க்சிய கருத்தாடல்கள்‌ பெரும்பான்மையாக இடம்‌ பெற்றுள்ளமையை அறிய முடிகிறது. “வாழ்க்கை நிஜங்கள்‌ படைப்பாளியின்‌ மன உலகத்தின்‌ அனுபவங்களாகி உயிரில்‌ கலந்த ரத்தமாகி - படைப்பாக வெளிப்பட்டால்‌ அதில்‌ அழகியலும்‌, கலைத்தன்மையும்‌ நிச்சயமாக முகம்‌ காட்டும்‌”! என்ற அவரின்‌ கூற்று மார்க்சியத்தின்‌ கலைப்படைப்புக்கான அடிக்கருத்தியலை உருவாக்குகிறது எனலாம்‌. வளம்‌ மிக்க ஒரு நிலப்பரப்பை ஆதிக்கச்‌ சமூகம்‌ பல்வேறு நிகழ்வுகளால்‌ சுரண்டியும்‌, உழைப்பாளர்களின்‌ உழைப்பைச்‌ சுரண்டியும்‌, வாழும்‌ முதலாளித்துவப்‌ போக்கை மார்க்சியக்‌ கலைப்படைப்புக்கள்‌ வெளிப்படுத்தி விடுகின்றன. மேலாண்மை பொன்னுச்சாமி முதலாளித்துவ ஒடுக்கு முறைகளுக்கு எதிரான கலைப்படைப்புகளாகத்‌ தமது புதினங்களை வார்த்தெடுக்கிறார்‌. எனவே, மார்க்சியம்‌ சார்ந்த கருத்தாடல்களை அவரின்‌ புதினங்களில்‌ தொடர்பு படுத்தி நோக்குவது சமூகத்‌ தேவையாகிறது. மார்க்சிய அறிமுகம்‌ சமூகம்‌ பற்றிய ஆய்வுகளில்‌ மனித சமூகத்தின்‌ பொதுவுடைமையை வலியுறுத்தும்‌ ஒரு கொள்கையாக மார்க்சியம்‌ உருவெடுக்கிறது. அனைத்து வகையான மனித சமூகங்களின்‌ ஏற்றத்‌ தாழ்வுகளையும்‌, உட்பூசல்களையும்‌, தொழில்‌ நுட்பங்களால்‌ ஏற்படும்‌ சமூக மாற்றங்களையும்‌, மார்க்சியம்‌ அறிவுறுத்துகிறது. இத்தகைய சூழலில்‌ மார்க்சியம்‌ மனித வரலாற்றின்‌ வளர்ச்சி விதிகளை உணர்த்துவதாக அமைந்துவிடுகிறது. “உயிரின இயற்கையின்‌ வளர்ச்சி விதிகளை டார்வின்‌ கண்டுபிடித்ததைப்‌ போல, மனித வரலாற்றின்‌ வளர்ச்சி விதிகளை மார்க்ஸ்‌ கண்டுபிடித்தார்‌.”” எங்கெல்ஸின்‌ இக்கருத்தியல்‌ 87

  
    மார்க்சியத்தையும்‌, பரிணாமக்‌ கொள்கையையும்‌ ஒன்றாகக்‌ காண்கிறது. இயற்கையின்‌ இயங்கியலோடு மனித வரலாற்றின்‌ வளர்ச்சியை ஒப்பு நோக்கிய இரு கோட்பாடுகளும்‌ அறிவியல்‌ சார்ந்தவை என்பதாக அவரின்‌ கருத்தியல்கள்‌ வெளிப்பட்டுள்ளன. மனித இன வரலாற்றின்‌ ஆதிச்‌ சமூகம்‌ தொடங்கி தற்காலம்‌ வரையிலும்‌ உழைப்பும்‌, உபரி உற்பத்தியும்‌ பொருளாதார வளர்ச்சியை ஏற்படுத்துகின்றன என்றால்‌ முதலாளித்துவம்‌ உழைப்புச்‌ சுரண்டலால்‌ வர்க்க முரண்பாடுகளை ஏற்படுத்துகிறது என்பது மார்க்சியத்தின்‌ முதன்மை கருத்தியலாக அமைகிறது. “சுரண்டப்பட்டும்‌, ஒடுக்கப்பட்டும்‌ வரும்‌ வர்க்கம்‌ (பாட்டாளி வர்க்கம்‌) சுரண்டியும்‌, ஒடுக்கியும்‌ வரும்‌ வர்க்கத்திடமிருந்து (முதலாளித்துவ வர்க்கத்திடமிருந்து) இனி தன்னை விடுவித்துக்‌ கொள்ள வேண்டுமானால்‌ சமுதாயம்‌ அனைத்தையும்‌ சுரண்டலில்‌ இருந்தும்‌ ஒடுக்குமுறையிலிருந்தும்‌ என்றென்றைக்குமாய்‌ விடுவித்தே ஆக வேண்டும்‌ என்கிற இந்த அடிப்படைக்‌ கருத்து...” என்ற மார்க்சியத்தின்‌ அடிப்படையிலிருந்து அதன்‌ மெய்யியலை புரிந்து கொள்ள முடிகிறது. உற்பத்திக்கான களங்களான, நிலம்‌(மண்‌) கருவிகள்‌ ஆகியனவற்றைத்‌ தம்மகத்தேக்‌ கொண்ட நிலவுடைமைச்‌ சமூகம்‌ உழைக்கும்‌ வர்க்கத்தின்‌ உழைப்பைச்‌ சுரண்டி அவர்களின்‌ உபரி உற்பத்தியைத்‌ தங்களுக்கான மூலதனமாக மாற்றியமைத்துக்‌ கொள்கிறது. இத்தகையச்‌ சமூக முரளர்பாடுகள்தான்‌ மார்க்சியத்தால்‌ கண்டிக்கப்பட்டன. மார்க்சிய அறிவைப்‌ பெற்ற கலை இலக்கியப்‌ படைப்பாளர்களும்‌ அவ்வெண்ணங்களைப்‌ படைப்பாக்கம்‌ செய்கிறபோது அவை மார்க்சிய இலக்கியங்களாக உருமாற்றம்‌ செய்யப்படுகின்றன. “மார்க்சியக்‌ கொள்கைப்படி கலை என்பது சமுதாய அமைப்பை விட்டு தனிப்படுத்தப்பட்ட ஒன்று அல்ல, சமுதாய அமைப்பின்‌ இணை பிரியாத ஒரு கலையாகவே கலை அமைகின்றது. சமுதாயத்தின்‌ ஒட்டுமொத்தமான தத்துவத்தின்‌ (1042௦1௦ஐு) உயிர்‌ மூச்சாக கலை காட்சி தருகின்றது எனலாம்‌. மார்க்சிய அணுகல்‌ முறை வர்க்கப்‌ போராட்ட வரலாற்றின்‌ வெளிப்பாடாகக்‌ கலையை நோக்குகின்றது. குறிப்பிட்டக்‌ காலத்தில்‌, குறிப்பிட்ட இடத்தில்‌, மனிதர்களின்‌ இத்தகையப்‌ போக்குகளும்‌, சமுதாய உறவுகளும்‌ எப்படியெல்லாம்‌ இருந்தன என்பதை ஏனையத்‌ துறைகளை விட கலைப்படைப்புக்களே தெள்ளத்தெளிவாக விளக்கிச்‌ செல்கின்றன. வர்க்க உறவுகள்‌ காலந்தோறும்‌ எப்படியிருந்தன என்பதையெல்லாம்‌ இலக்கியம்‌ போன்ற கலைகளே ஏனைய துறைகளைவிடவும்‌ மிகச்‌ சிறப்பாக வெளிப்படுத்திக்‌ 88

  
    காட்டுகின்றன. பொருளாதாரப்‌ போக்குகளும்‌ உற்பத்தி நிலமைகளும்‌ சமுதாய அமைப்புகளை மாற்றியமைக்க, அச்சமுதாய அமைப்புக்களின்‌ ஆன்ம ஒட்டங்கள்‌ படைப்பாளர்கள்‌ மூலம்‌ கலைப்படைப்புக்களாக வெளிப்படுகின்றன”” மார்க்சிய கலை இலக்கியம்‌ என்பது சமுதாய உறவுகளோடு தொடர்புடைய முரண்பாடுகளை பொருளாதார ஏற்றத்தாழ்வுகளை வெளிப்படுத்தும்‌ இலக்கியப்‌ படைப்பாக்கமாகும்‌ என்பது தெரிகிறது. உழைப்பு, உபரி உற்பத்தி, மூலதனக்‌ குவிப்பு, பொருளாதார ஆதிக்கம்‌ ஆகியன குறித்த ஒரு இலக்கியவாதியின்‌ பார்வை மார்க்சிய கலை இலக்கியமாக வெளிப்பட்டு நிற்கிறது. உலக வாழ்க்கைக்குப்‌ பொருளாதாரம்‌ முதன்மையானது. அப்பொருளீட்டலை நிகழ்த்த உழைக்கும்‌ ஒரு சமூகத்தினர்‌ மீது பிறிதோர்‌ சமூகம்‌ ஆதிக்கம்‌ செலுத்தி அவர்களின்‌ உழைப்பைச்‌ சுரண்டித்‌ தன்னை முதலாளிகளாக மாற்றுகிற சமூக அவலத்தை மார்க்சியம்‌ வெளிப்படுத்துகிறது. “எப்படி பிரபஞ்ச உலகில்‌ பொருள்‌ முந்தியதோ அதேபோல்‌, சமுதாயத்தில்‌ பொருளாதாரமே அடிப்படை; சமுதாயத்தின்‌ அடித்தளமான (Bai Stரமctயாe) பொருளாதாரமே சமுதாய மேல்மட்ட அமைப்புகளான (Sயறeா Sரயctயre) அரசு, கலை, இலக்கியம்‌ இன்ன பிறவற்றை நிர்ணயிக்கும்‌ சக்தியாகும்‌. உழைப்பின்‌ சுரண்டலும்‌ (Exploitation of Labour) அதனால்‌ வரும்‌ உபரியும்‌, அந்த உபரியினால்‌ வரும்‌ மூலதன குவிப்பும்‌ ஆகிய பொருளாதார ஆதிக்கத்தின்‌ இரகசியங்களை வெளிப்படுத்துகிறது மார்க்சியம்‌” சமூகத்தின்‌ முரண்பட்ட போக்குகளைக்‌ கலை, இலக்கியங்களால்‌ வெளிப்படுத்தும்‌ நோக்குடையதாக மார்க்சியம்‌ அமைய வேண்டுமென்ற கோட்பாடு, கிராமியம்‌ சார்ந்த மார்க்சியப்‌ படைப்பாளர்களுக்கும்‌ பொருத்தமுடையதாக அமைகிறது. “.ஆசிய முறையில்‌ நகரங்களும்‌, கிராமங்களும்‌ வேறுபாடற்ற இணைவு கொண்டிருந்தன. 2. தொன்மை அமைப்பு நகரங்களையே மையமாகவும்‌, நிலத்தையும்‌ வேளாண்மையையும்‌ அடிப்படையாகவும்‌ கொண்டிருந்தன. 3. ஜெர்மானிய வடிவம்‌ (மத்திய காலங்கள்‌) நிலத்தை அடிப்படையாகக்‌ கொண்ட வரலாறாக இருந்தாலும்‌ அதன்‌ பின்னைய வளர்ச்சி நகர, கிராமப்புற முரண்பாடுகளை வளர்த்தன. இந்த முரண்பாடே வளர்ந்து நிலவுடைமையை வெற்றி கொள்ளும்‌ முதலாளித்துவமாக உருவெடுத்து நகர்புற பூர்சுவா வர்க்கத்திற்கு வலுவூட்டுகிறது” என்பதில்‌ நிலப்பரப்பின்‌ இருவேறு பகுப்புகளாக அமையும்‌ கிராம நகரங்களின்‌ தன்மைகள்‌ இனங்காட்டப்பட்டுள்ளன. தொன்மைக்‌ காலத்தில்‌ நிலப்பரப்பு பொதுவுடைமையாக இருந்து பின்னர்‌ வேளாண்மையை அடிப்படையாகக்‌ கொண்ட கிராமியச்‌ சமூகம்‌, நாகரீக பண்பாட்டை 89

  
    அடிப்படையாகக்‌ கொண்ட நகர அமைப்பு ஆகியன முதலாளித்துவத்தால்‌ திரிவடைந்த போக்குகளைக்‌ காணலாம்‌. கிராமியச்‌ சமூகத்தில்‌ நிகழும்‌ வர்க்க முரண்பாடுகளையும்‌, சாதிய முரண்பாடுகளையும்‌, மேலாண்மை பொன்னுச்சாமியின்‌ புதினங்கள்‌ வெளிப்படுத்தியுள்ளன. “மனிதரை மனிதராக மாற்றுகிற மானுட சமத்துவத்தை உருவாக்குகிற இந்திய மண்ணை மத நல்லிணக்கமும்‌, விஞ்ஞான மேன்மையும்மிக்க சமத்துவ பூமியாக உயர்த்துகிற மிகப்பெரிய இலக்கியநோக்கம்‌, அந்த நோக்கத்தை நோக்கியப்‌ போர்ப்பணமாக எனது இலக்கிய யாத்திரை இத்தனையும்‌ சாதிக்கும்‌ வரை எனது இலட்சியப்படைப்புத்‌ தொடர்ந்து நிகழும்‌” எனும்‌ இலக்கியப்‌ படைப்பாக்க நோக்கமுடையவராகச்‌ செயல்படுகிறார்‌. மார்க்சியத்தின்‌ பொதுவுடைமைக்‌ கொள்கையை அடிப்படையாகக்‌ கொண்ட இவரின்‌ புதினங்கள்‌ மார்க்சியப்‌ போக்கிலேயே எழுதப்பட்டுள்ளன. உபைப்பு, தொழில்‌, உற்பத்திக்‌ கருவிகள்‌, உற்பத்தி உறவுகள்‌, உழைப்புச்‌ சுரண்டல்‌, பொருள்‌ முதல்‌ வாதம்‌ வர்க்க முரண்பாடு, சமூகப்‌ புரட்சி, சமூக வளர்ச்சி ஆகியன குறித்த செய்திகள்‌ இவரின்‌ புதின ஒட்டத்தில்‌ கதையாடல்களாக இடம்‌ பெற்றுள்ளதைக்‌ காண முடிகிறது. உற்பத்தி உறவுகள்‌ ஒரு சமூகத்தில்‌ பொருளாதாரத்‌ தேவையை நிறைவு செய்வதில்‌ உற்பத்தி உறவுகள்‌ முதன்மைப்‌ பங்காற்றுகின்றன. சமூகத்தின்‌ அடிக்கட்டுமான பொருளாதார அடித்தளத்தில்‌ பொருளை உற்பத்தி செய்கிற ஆற்றல்களால்‌ உருவாக்கப்படும்‌ உறவுகள்‌, உற்பத்தி உறவுகளாகக்‌ கருதப்படுகின்றன. பொருளை உருவாக்கும்‌ நிலையில்‌ அவ்வுற்பத்தியின்‌ ஊடாகச்‌ செயலுறும்‌ உறவுகளை உற்பத்தி உறவுகள்‌ எனக்‌ குறிப்பர்‌, “உற்பத்தி உறவு என்பது சமுதாய மக்களின்‌ பொருளாதாரத்‌ தேவைகளை உற்பத்திச்‌ செய்கையில்‌ தோன்றும்‌ உறவுகளைக்‌ குறிக்கும்‌”.” ஒரு பொருளை உற்பத்திச்‌ செய்ய தொழில்‌ புரியும்‌ மனித சமூகத்தினர்‌ தங்களுக்குள்ளாக ஏற்படுத்திக்‌ கொள்ளும்‌ உறவை உற்பத்தி உறவுகளாகக்‌ கொள்ளலாம்‌. விவசாயம்‌ செய்வோரும்‌, கைத்தொழில்‌ செய்வோரும்‌ இணைந்த ஒரு சமுதாய அமைப்பில்‌ இருவரின்‌ கூட்டு முயற்சியால்தான்‌ விளைச்சல்‌ என்ற உற்பத்தி நிகழ்த்தப்பெறுகிறது. இவ்விரு உழைக்கும்‌ வர்க்கத்திற்கும்‌ இடையிலான உறவுகளே உற்பத்தி உறவுகளாகக்‌ குறிக்கப்பட்டன. இத்தகைய சூழலில்தான்‌ முதலாளித்துவப்‌ போக்கு உருவெடுத்தது என்றும்‌ உற்பத்தி உறவுகளில்‌ மாற்றம்‌ ஏற்பட்டன என்றும்‌ கோ.தாண்யா கருதுகின்றார்‌. “ஆண்டான்‌ - அடிமை, 90

  
    விவசாயம்‌ செய்வோன்‌, கைத்தொழில்‌ செய்வோன்‌ போன்ற வர்க்கப்‌ பாகுபாடு தோன்றியதால்‌ உற்பத்தி உறவுகளில்‌ மாற்றம்‌ ஏற்பட்டன.”” இத்தகைய உற்பத்தி உறவுகளின்‌ மாற்றங்களினால்‌ வர்க்க முரண்பாடுகளும்‌, முதுலாளித்துவப்‌ போக்கும்‌ மேலெழும்பின என்றும்‌, மார்க்சியம்‌ கருதுகிறது. உற்பத்திச்‌ சக்திகளாகிய மூலப்பொருட்கள்‌, கருவிகள்‌, எந்திரங்கள்‌ ஆகியவை உற்பத்தி உறவுகளான இருவகைத்‌ தொழில்முனைவோர்‌ இணைந்து செயல்பட்டு பொருட்களை உற்பத்தி செய்கின்றனர்‌. இத்தகைய உற்பத்தி செயல்பாட்டை உற்பத்தி முறை என்ற சொல்லால்‌ குறிப்பர்‌. மேலாண்மை பொன்னுச்சாமி வேளாணமைக்குள்‌ முதலாளித்துவ உற்பத்தி முறை நுழைந்ததையும்‌ அதனால்‌, உற்பத்தி உறவுகளின்‌ போக்கு மாற்றம்‌ அடைந்ததையும்‌ பதிவு செய்வதாகக்‌ குறிப்பிடுகிறார்‌. “விவசாயத்தில்‌ மின்சாரம்‌, பம்ப்‌ செட்‌ மோட்டார்‌, டிராக்டர்‌, நவீன ரசாயன உரம்‌, நவீன உயர்ரக விதைகள்‌ போன்றவை பிரவேசித்தன. முதலாளித்துவ உற்பத்தி முறையின்‌ வடிவம்‌ இது. விவசாய உற்பத்தி முறையில்‌ முதலாளித்துவ முறை நுழைந்தவுடன்‌ முதலாளித்துவ குணமும்‌ நுழைந்துவிட்டது. மனித உறவை ரொக்கப்‌ பட்டுவாடா எனும்‌ பண உறவாக மாற்றிவிட்டது. காய்கறி, பால்‌, கம்பந்தட்டை எல்லாமே பணமாக மாறியது. பரஸ்பரம்‌ கொடுக்கல்‌ வாங்கல்‌ என்கிற நெகிழ்ச்சிமிக்க ஈரமான மனித உறவு, ஈரமற்ற பணஉறவாக நிறமிழந்தது. இந்தச்‌ சிதைவைதான்‌ எனது 10 உற்பத்தி முறைகளில்‌ உற்பத்திச்‌ சக்திகள்‌ நவீனமயப்‌ படுத்தப்படும்‌ போது கைவினைஞர்கள்‌ பாதிக்கப்படுவதோடு கதைகள்‌ வலியுடன்‌ பதிவு செய்கிறது பண்டமாற்று முறையில்‌ நிகழ்ந்த பொருளாதாரப்‌ பரிமாற்றம்‌ பணப்பரிமாற்றமாக மாறிய சூழலை விளக்குகிறார்‌. கைவினைஞர்களுக்கும்‌ விவசாயிகளுக்குமான உறவுகள்‌ பாதிக்கபடுகின்றன. கருவிகளைக்‌ கொடுத்துப்‌ பொருளை வாங்கும்‌ உற்பத்தி உறவுகள்‌ பணப்‌ பொருளாதாரத்தால்‌ பிளவுபட்டு நிற்பதை உணர்த்துகிறார்‌. இவ்வாறான சூழலில்‌ பயிரிடல்‌ தொழிலும்‌ நசிந்து போவாதாகக்‌ காட்டுகிறார்‌. “பெரிய பெரிய முதலாளிமார்களும்‌ வியாபாரிகளும்‌, சம்சாரிகளை வேட்டையாடி, கடித்துக்‌ குதறி, ரத்தம்‌ குடிக்க .... சர்க்கார்‌ பார்த்துக்‌ கொண்டு இருக்கிறதே, சம்சாரித்‌ தனத்தையே நட்டத்‌ தொழிலாக்கி நாசமாக்கிடிச்சே. பிறந்த பிள்ளைக்கூட சம்சாரித்‌ தனைத்தை வெறுக்கிற அளவுக்கு கேவலமான தொழிலாக்கிடிச்சே, சின்னப்பயகூட மம்பட்டியை தொட்டுக்கூடப்‌ பார்க்கமாட்டேங்குறானே....”!! என இவரின்‌ இனி: என்ற புதினத்தில்‌ வரும்‌ உழவுத்‌ தொழிலின்‌ இழிநிலையைச்‌ சார்ந்த இக்கருத்தியல்‌ தொழிலாளிகளுக்கு இடையிலான உறவுகளின்‌ பாதிப்பை 91

  
    மட்டுமல்லாது அவர்களுக்கு இடையில்‌ முதலாளி, தொழிலாளி என்ற வர்க்க முரண்பாடும்‌ வியாபாரி என்ற மூன்றாம்‌ நிலை வர்க்கமும்‌ உருவானதைப்‌ பதிவு செய்கிறார்‌. உற்பத்தி உறவுகளில்‌ ஏற்பட்ட மாற்றங்களினால்‌ உற்பத்தியின்‌ தன்மையும்‌ மாற்றம்‌ அடைந்து பொருள்களைப்‌ பரிமாறிக்‌ கொள்வதிலும்‌ மாற்றங்கள்‌ எழுந்தன. இச்சூழலில்தான்‌ வியாபாரிகள்‌ இடைநிலையில்‌ தோன்றினர்‌ என்கிறார்‌. “உணவுப்பொருட்களும்‌, கைத்தொழில்‌ பொருட்களும்‌ வளர்ந்தன. இதனால்‌ ஏற்கனவே இருந்த நிலப்பிரபு, அடிமை, விவசாயம்‌ செய்வோன்‌, கைத்தொழில்‌ செய்வோன்‌ என்பதோடு இப்போது புதிதாக வியாபாரிகள்‌ என்ற மூன்றாவது வர்க்கம்‌ தோன்றியது. உற்பத்தியில்‌ பங்கெடுக்காத இந்த வியாபாரிகள்‌ கூட்டம்‌ கைத்தொழில்‌ உற்பத்தியாளனுக்கும்‌, விவசாய உற்பத்தியாளனுக்கும்‌ இடையில்‌ இருந்து பண்டமாற்றம்‌ செய்ய உதவிற்று. இந்தக்‌ காலக்கட்டத்திலேயே பண்டங்களின்‌ பொது அளவுக்‌ குறியீடான உலோக நாணயம்‌ உருவாயிற்று.” !இவரின்‌ கூற்றுப்படி உற்பத்தி உறவுகளான நிலமுடையோர்‌, விவசாயி, கைத்தொழில்‌ செய்வோன்‌, அடிமைகள்‌ ஆகியோருக்கு இடையில்‌ வியாபரிகளும்‌ புதிதாக இணைக்கப்படுவதைக்‌ காண முடிகிறது. தொழில்‌ அடிப்படையிலான மனிதப்‌ பகுப்புகளைக்‌ கொண்டுள்ள இந்திய சமூக அமைப்பில்‌ சாதிய அமைப்புகளும்‌ உற்பத்தி உறவுகளோடு இணைத்து நோக்கத்‌ தக்கவைகளாக உள்ளன. குறிப்பாக, இந்திய சமூக அமைப்பில்‌ உருவாக்கப்பட்ட சாதியக்‌ கட்டுமானங்கள்‌ முதலாளித்துவப்‌ போக்குகளால்‌ வழிநடத்தப்‌ படுவதாக இருப்பதால்‌ இவை விளக்க முடியாத சமூக உறவாகவும்‌, உற்பத்தி உறவாகவும்‌ அமைந்து விடுவதை அறியமுடிகிறது. இத்தகைய சாதிய உறவு குறித்துப்‌ பேசும்‌ புதின ஆசிரியர்‌, “ராஜாராணி ஆண்ட காலத்தில்‌ சாதியடிப்டையில்‌ இருந்த வேலைப்‌ பிரிவினைகள்‌, அதுவே, நீண்ட காலம்‌ நீடித்தது. அதனடிப்படையில்‌ உறைந்து போன சாதி முறையிலான சமுதாய அமைப்பு தொழில்‌ யுகம்‌... கல்வி.... தொழிற்கல்வி எல்லாத்‌ தொழில்களிலும்‌ எல்லாச்‌ சாதியினரும்‌ என்கிற இன்றைய நிலைமை. இதன்‌ விளைவாகச்‌ சாதிய அமைப்பில்‌ ஏற்பட்டிருக்கிற உடைவுகள்‌ நிலப்பிரபுத்துவம்‌ அகற்றப்படாததால்‌ சாதியம்‌ நீடிக்கிற நிஜம்‌.”!£ வேட்டைத்‌ தொழில்‌ ஆநிரை மேய்த்தல்‌, பயிரிடல்‌ எனப்‌ பலவகைத்‌ தொழில்‌ முறைகள்‌ உற்பத்திக்கான உறவுகளாய்‌ இருந்துள்ளன. இவ்வுற்பத்தி உறவுகள்‌ நிலவுடைமைச்‌ சமூகத்தில்‌ சாதியப்‌ பிரிவினைகளாக மாற்றம்‌ பெற்று எனக்‌ குறிப்பிடுகிறார்‌. தொன்மைச்‌ சமூகத்தில்‌ 92

  
    தொழிலடிப்படையிலான சாதியப்‌ பிரிவினைகள்‌ எழக்‌ காரணமாயின. பிற்காலச்‌ சூழலில்‌ எந்தச்‌ சாதியினரும்‌ எத்தொழிலையும்‌ புரியலாம்‌ என்ற சூழல்‌ உருவானாலும்‌ அவர்கள்‌ மீது சாதீயம்‌ என்ற மூன்றாம்‌ நிலை கருத்தியலே திணிக்கப்பட்டது. உலகம்‌ முழுவதிலும்‌ ஆண்டான்‌ அடிமை, ஏழை பணக்காரன்‌ முதலான வர்க்க முரண்பாடுகள்‌ காணப்படுகின்றன. இந்திய சமூகத்தில்‌ மட்டுமே சாதியம்‌ என்ற வர்க்க பேதம்‌ காணப்படுகின்றது. உற்பத்தி உறவுகளில்‌ தொடர்புடைய சாதிய அமைப்பினரையும்‌ இந்திய மார்க்சியவாதிகள்‌ மார்க்சிய கொள்கைகளால்‌ அணுகுகின்றனர்‌. உற்பத்தி உறவுகள்‌ குறித்தப்‌ பார்வையில்‌ நிலவுடைமையாளர்கள்‌, பயிரிடுவோர்‌, தொழிலாளர்கள்‌, வியாபாரிகள்‌, சாதிய அமைப்புகள்‌ ஆகியன உற்றுநோக்கத்‌ தக்கன எனலாம்‌. நிலவுடைமையாளர்கள்‌ பொருளின்‌ உற்பத்தி உறவில்‌ முதன்மையான உற்பத்திக்‌ கருவியாக இருப்பது நிலமாகும்‌. முதலாளித்துவப்‌ போக்குடையச்‌ சமூகத்தார்‌ நிலத்தைத்‌ தம்மகத்தே கொண்டவராக இருப்பதால்‌, உற்பத்தியாளர்களாகிய கைவினைஞர்களும்‌, பயிரிடுவோர்களும்‌ இவர்களோடு தொடர்பு கொள்ள வேண்டியவர்களாகின்றனர்‌. நிலமும்‌, நீரும்‌ பயிரிடல்‌ முதலான தொழில்‌ முறைகளுக்கு மூல காரணிகளாக அமைந்ததனால்‌ நிலவுடைமையாளர்கள்‌ அதன்‌ மூலம்‌ தங்களின்‌ பொருளாதாரத்தைப்‌ பெருக்கிக்கொள்ள முற்பட்டனர்‌. இதனால்‌ முதலாளித்துவ சமூகம்‌ தோற்றம்‌ பெற்றது. தமிழ்ச்‌ சமூகத்தின்‌ உற்பத்தி உறவுகள்‌ நிலவுடைமையாளர்களால்‌ கட்டுப்படுத்தப்பட்ட போக்கை, “பிரிட்டிஸ்‌ வருகைக்குப்‌ பின்பு மன்னர்களின்‌ ஆட்சி போய்‌, பாளையக்காரர்களின்‌ ஆட்சி கவிழ்க்கப்பட்டு தமிழ்நாடு ஒரு சிதறுண்ட சமூகமாக இருந்தது. தமிழ்ச்சமூகம்‌ ஒரு நிலமானிய நெருக்கடிக்குள்‌ இருந்தது. முதலாளித்துவம்‌ உருவாவதற்குத்‌ தடையாக உள்ள உற்பத்தி உறவுகளை இங்கு நிலபிரபுத்துவம்‌ உள்ளடக்கியிருந்தது. அது உற்பத்தி சக்திகளை கிராமத்தோடு கட்டுப்படுத்தியது. கைவினைஞனை கோயிலோடு கட்டுப்படுத்தியது. வர்த்தகம்‌ வட்டார அளவுக்குள்ளேயே கட்டுப்படுத்தப்பட்டு இருந்தது.”!* என்று தேவ பேரின்பம்‌ விளக்குகிறார்‌. உற்பத்தி உறவுகளையும்‌, சக்திகளையும்‌, கட்டுப்படுத்தும்‌ நிலவுடைமைச்‌ சமூகத்தின்‌ முதலாளித்துவப்‌ போக்கை இதனுள்‌ இனங்காண முடிகிறது. நலிவடைந்த கைவினைஞர்களையும்‌, விவசாயிகளையும்‌ கிராமங்களுக்குள்‌ ளேயே கட்டுப்படுத்தும்‌ ஆதிக்க மனநிலையையும்‌ வெளிப்படுத்துகிறது. 93

  
    நிலத்தை அடிப்படையாகக்‌ கொண்ட உழைப்பாளர்களின்‌ உற்பத்திக்கான உழைப்பு நிலவுடைமையாளர்களால்‌ சுரண்டப்பட்டு அவர்களை முதலாளிகளாக மாற்றிவிடுகிறது. உண்மையான உழைப்பைத்‌ தரும்‌ விவசாயிகளின்‌ வாழ்வியல்‌, சிக்கல்‌ மிக்கதாக மாறிவிடுகிறது. மேலாண்மை பொன்னுச்சாமியின்‌ 'முற்றுகை' இந்த நிலவுடைமைச்‌ சமூகத்தால்‌ பாதிக்கப்படும்‌ விவசாயிகளின்‌ நிலையை வெளிப்படுத்துகின்றது. “இந்தக்‌ கிணற்றில்‌ இவனுக்கு ஒரு துண்டுப்‌ பங்கு. ஆறில்‌ ஒரு பங்கும்‌, ஒரு பங்கில்‌ மூன்றில்‌ ஒன்றும்‌, இந்தப்‌ பங்குத்‌ தண்ணீரைப்‌ பகிர்ந்து பாய்ச்சுவதற்குள்‌ ஆயிரத்தெட்டு வம்பு வழக்குகள்‌, சண்டை சச்சரவுகள்‌, சட்ட வியாக்யான க்ண்டப்‌ பிரசண்டங்கள்‌, ஒரு சுற்று தண்ணீர்‌ பாய்ந்து முடிப்பதற்குள்‌...... ஆத்தாடி, அம்மாடி என்றாகி விடும்‌. அன்றாட மல்லுக்கட்டுப்‌ பிழைப்புதான்‌....ச்சே, ஈனப்பயல்‌ பிழைப்பு.” நம்ம புஞ்சை, சதுரமாய்‌ நாலு குறுக்கும்‌, சொந்த பம்ப்செட்‌, கிணறு, பங்கு பகிர்வு என்று எந்த நாயும்‌ அண்ட முடியாமல்‌ முழுச்சொந்தமாய்‌ - ஏக பாத்யதையாய்‌ கிணறும்‌, புஞ்சையும்‌ தனியாக மானாவாரிக்‌ கரிசல்‌ காட்டில்‌ ஒரு ஐந்து குறுக்கம்‌ காடு. இப்படி இருந்தாலல்லவா, முழுசம்சாரி என்றாக முடியும்‌! கம்பீரமாய்‌ நெஞ்சு நிமிர்த்தி நானும்‌ சம்சாரிதாண்டா. என்று சொல்லும்‌ தகுதி வரும்‌.” நீர்‌, நிலம்‌ ஆகிய உடைமைகள்‌ முதலாளிகளின்‌ ஆளுகைகட்கு உட்பட்டவைகளாக அமைந்து விடுவதனால்‌ உழைக்கும்‌ வர்க்கத்தினர்‌ தங்களின்‌ அடிப்படைத்‌ தேவைகளை அவர்களிடமிருந்தே கேட்டுப்‌ பெற வேண்டியவர்களாக இருக்கிறார்கள்‌. பயிரிடல்‌ முதலான விவசாயத்‌ தொழில்களுக்கு நீரும்‌, நிலமும்‌ முதன்மையான கருவிகளாய்‌ அமைவதனால்‌ உழவர்கள்‌ (சம்சாரிகள்‌) தேவைகளுக்காகத்‌ தங்களுக்குள்ளாகவே போராடிக்‌ கொள்கின்றனர்‌ என்ற சிந்தனையைப்‌ புலப்படுத்துகின்றன. முதலாளித்துவ சமூகம்‌ கீழ்த்தட்டு வர்க்கத்தினராகிய விவசாயிகளைத்‌ தங்களுக்குள்ளாகச்‌ சண்டையிடச்‌ செய்து தங்களது மூலதனத்தைப்‌ பெருக்கிக்‌ கொள்கின்றனர்‌ என்ற மார்க்சிய கலையிலக்கியவாதியின்‌ வேதனைக்‌ குரலைப்‌ புதின ஆசிரியர்‌ பதிவு செய்கிறார்‌. சில நேரங்களில்‌ உழைக்கும்‌ வர்க்கத்தினராகிய விவசாயிகள்‌ தங்களை முதலாளிகளாக எண்ணி கனவுலகில்‌ வாழவும்‌ போலித்தனமான வாழ்க்கைக்குள்‌ ஆழ்ந்து விடுகின்றனர்‌ என்ற முரண்பாட்டினையும்‌ இவர்‌ வெளிப்படுத்தத்‌ தவறவில்லை. “இருப்பதோ... முக்கால்‌ குறுக்கம்‌ புஞ்சை மட்டும்தான்‌. இறவைத்‌ தோட்டம்‌, பம்ப்‌ ஷெட்‌ மோட்டார்‌ கிணற்றில்‌ பங்கு, பருத்தி, மிளகாய்‌, கம்பு 94

  
    பயிரிடலாம்‌. காலத்திலும்‌, கோடையிலும்‌ வெள்ளாமை செய்யலாம்‌. இவனது சுய சம்பாத்தியம்‌. அதைக்கூட உருப்படியாகக்‌ கவனிக்கமாட்டான்‌. ஆனால்‌, நினைப்பு மட்டும்‌ பெரிப்யய பண்ணையார்‌ நினைப்பு மூலை மூலைக்கு நாலா திசையிலும்‌ சமுத்திரமாய்‌ காடுகரைகள்‌ வைத்திருக்கிற பெரிய பண்ணையார்‌ என்று நினைப்பு.” என “முழுநிலா” புதினத்தில்‌ ஆசிரியர்‌ குரலாய்‌ வெளிப்படும்‌ உற்பத்தி உறவு சார்ந்த கருத்தியலில்‌ போலிமையை நம்பி தனது உழைப்பை மறுக்கும்‌ விவசாயியின்‌ நிலைப்பாட்டை உணர முடிகிறது. நிலவாடகை, நீர்வாடகைச்‌ சார்ந்த உடைமையாளர்களின்‌ அதிகாரப்‌ போக்கிற்கு அரசின்‌ ஆட்சி அதிகாரம்‌ துணை நிற்பதாகவும்‌ அமைகிறது. தமிழ்ச்‌ சமூகத்தில்‌ விவசாயிகளின்‌ உபரி உற்பத்தியினை வாடகை முறையில்‌ பெறும்‌ அரசு நிறுவனங்களாகக்‌ கோயில்கள்‌ இருந்தன என்றும்‌, பல்லவ மன்னர்களின்‌ காலத்தில்‌ கோயில்களின்‌ உரிமையாளர்களாக இருந்த பிராமணர்களின்‌ பிடியில்‌ சென்றதால்‌ நிலம்‌, நீர்‌ உரிமையில்லாத சமூகத்தினர்‌ சாதிய அடிமைகளாக தரம்‌ தாழ்த்தப்பட்டனர்‌. “கோயில்கள்‌ சாதி அடிப்படையிலான நிறுவனங்களே. அவை உபரியை அபகரிக்கும்‌ நிலப்பிரபுக்களாக மாறின. மார்க்ஸ்‌ குறிப்பிடும்‌ “நில வாடகை: இங்கே நிறுவன ஏற்பாட்டின்‌ மூலமாக உயர்குடிகளுக்கும்‌ போய்‌ சேர்ந்தது. இது தமிழ்வகைப்பட்ட நிலப்பிரபுத்துவம்‌. இதனை நியாயப்படுத்த வைதீக மதம்‌ தேவைப்பட்டது. சமண - பெளத்த அழிப்பில்‌, சைவ வைணவங்கள்‌ தோன்றி நிலப்பிரபுத்துவ சமூகத்தின்‌ வளங்களை மேற்கண்ட நிறுவனங்கள்‌ மூலம்‌ கட்டுப்படுத்தின. உற்பத்தி சக்திகளை நிர்வகிக்கும்‌ நிறுவனங்களாக உற்பத்தி உறவுகளாக இவை ஆயின. இந்த வளங்களுக்கு மொத்த எஜமானன்‌ அரசன்‌. மன்னனுக்கு எஜமானன்‌ பிராமணன்‌. மொத்த வளங்களையும்‌ கோவில்‌ மூலமாக பிராமணன்‌ அனுபவித்துக்‌ கொள்ளலாம்‌. நிலம்‌, நீர்‌ மீதான உரிமை இல்லாத சமூக அடிமைகளாகத்‌ தாழ்த்தப்பட்டடவர்கள்‌.”!” இவ்வாறு ஆதிக்கச்‌ சக்திகளாலும்‌, நிலவுடைமையாளர்களாலும்‌ புறந்தள்ளப்பட்ட அடிமைச்‌ சமூகத்தினர்‌ சமய நிறுவனங்களின்‌ பொறுப்பில்‌ இருந்த பிராமணர்களின்‌ சூழ்ச்சியால்‌ கீழ்ச்சாதியினராக ஒதுக்கப்பட்டனர்‌. அவர்களுக்கு நிலம்‌, நீர்‌ மீதான உரிமைகள்‌ மறுக்கப்பட்டதோடு உற்பத்தியின்‌ பயனும்‌ குறைக்கப்பட்டன. தமிழ்ச்‌ சமூகத்தின்‌ நிலப்பிரபுத்துவமாகக்‌ குறிக்கப்படும்‌, பேரின்பனின்‌ மேற்குறித்த உற்பத்தி உறவு சார்ந்த மார்க்சியக்‌ கருத்தாடல்தான்‌ மேலாண்மை பொன்னுச்சாமியின்‌ புதினங்களிலும்‌ எதிரொலிக்கின்றன. அவர்‌ 95

  
    தொழில்முறைச்‌ சாதிகளை மார்க்சியப்‌ பார்வையில்‌ இனங்காட்டுகிறார்‌ என்பது குறிப்பிடத்தக்கது. தொழில்‌ முறைச்‌ சாதிகள்‌ சமூகத்‌ தேவையாகிய உற்பத்தியைப்‌ பெருக்குவதில்‌ உழைப்பு முதன்மையானதாகக்‌ கருதப்படுகிறது. உழைக்கும்‌ சமூகத்தினராகிய தொழில்‌ புரிவோர்‌ வாழிடம்‌, தொழிலின்‌ தன்மை, தொழிற்கருவிகள்‌ ஆகியவற்றின்‌ அடிப்படையில்‌ பகுக்கப்படுகிற போது சாதியம்‌ உருப்பெருகிறது. சாதிய உருவாக்கத்தில்‌ மேல்தட்டு வர்க்கத்தினராகிய ஆரிய வர்க்கத்தின்‌ அடிக்கட்டுமானம்‌ இருப்பதாகத்‌ தலித்தியச்‌ சிந்தனையாளர்கள்‌ முன்வைக்கின்றனர்‌. பனர்பாட்டு அடிப்படையிலும்‌ தொழிலடிப்படையிலும்‌ ஒடுக்கப்பட்ட சமூகத்தினை, மேலாதிக்கம்‌ செய்யும்‌ உரிமை அதிகார வர்க்கத்திடம்‌ இருப்பதனால்‌, சாதிய முரண்களும்‌, வர்க்க முரண்களும்‌ தோற்றம்‌ பெறுகின்றன. இத்தகைய முரண்பாடுகளில்‌ நிலவுடைமைச்‌ சமூகத்தின்‌ வழிகாட்டிகளாகவும்‌ அவர்களைப்‌ பின்னின்று இயக்கும்‌ சக்திகளாகவும்‌ உள்ள பார்ப்பனியம்‌, உழைக்கும்‌ வர்க்கத்தினராகிய கைவினைஞர்களையும்‌, விவசாயிகளையும்‌ “இழிசனர்‌” என்றும்‌ கீழ்ச்சாதியினர்‌ என்றும்‌ வரையறுக்கின்றது. “சான்றோர்‌ - இழிசனர்‌ என்ற சங்ககால வர்க்க வேறுபாடு பிற்காலத்தில்‌ சாதிகளாக, உற்பத்தி முறையின்‌ தனித்தன்மைகளோடு வளர்க்கப்பட்டது. அதற்குரிய சத்திரியர்களும்‌-சண்டாளர்களும்‌ உருவாக்கப்பட்டனர்‌. இவர்கள்‌ வடஇந்தியத்‌ தன்மையிலிருந்து வேறுபட்டவர்கள்‌. உற்பத்தி முறையின்‌ வளர்ச்சியில்‌ புதிய தீண்டத்தகாத சாதிகளும்‌ உருவாக்கப்பட்டன. உற்பத்தியில்‌ நேரடியாக ஈடுபட்ட பள்ளர்‌ - பறையர்‌ என்ற உழைப்பாளியினருடன்‌, விஜயநகர சாம்ராஜ்ஜியத்திற்குப்‌ பிறகு தோலைப்‌ பயன்படுத்தித்‌ தொழில்‌ செய்யும்‌ அருந்ததியர்‌ பிரிவு சேர்க்கப்பட்டது. ஆற்றுப்‌ பிரதேசம்‌ அல்லாத மேட்டு நிலப்பகுதிகளில்‌ புதிய நீர்ப்பாசன உத்தியில்‌ தோலைப்‌ பயன்படுத்துவதில்‌ 78. தமிழ்ச்‌ சமூகத்தில்‌ சங்ககாலம்‌ முதலாக இருந்து வந்த தொழில்‌ முறையிலான பகுப்புகள்‌ விஜயநகர சாம்ராஜ்யம்‌ பெருமளவு வெற்றி பெற்றது. நிலவுடைமைச்‌ சமூகத்தில்‌ சாதிய பகுப்பு முறைகளாகத்‌ திரித்துரைக்கப்பட்டன. ஒரே வகையான தொழிலைச்‌ செய்யும்‌ சாதியினர்க்குள்ளேயே வர்க்க முரண்பாடுகளை ஏற்படுத்தி உட்பூசல்களையும்‌, சாதிய முரண்பாடுகளையும்‌ ஏற்படுத்திய ஆதிக்க வர்க்கத்தின்‌ சூழ்ச்சியை இதனுள்‌ காணலாம்‌. 96

  
    உற்பத்தி முறையில்‌ ஈடுபட்ட மக்களின்‌ குழுவினரைப்‌ பலவகையான உட்பிரிவுகளுக்கு ஆட்படுத்தி அவர்களுக்குள்ளேயே பிரிவினைகளை ஏற்படுத்துகிற சூழலை மேலாண்மை பொன்னுச்சாமியின்‌ “ஊர்மண்‌: புதினம்‌ தாழையா நாடார்‌ பாத்திரத்தின்‌ வழியாக உணர்த்துகிறார்‌. “சாணான்னா, “சாண்‌ நார்‌'னு அர்த்தம்‌. பனையேறுறப்ப கரண்டைக்‌ கால்கள்லே வட்டமாய்‌ போட்டிருக்கிற சாண்‌ நார்‌-னு அர்த்தம்‌. அதுதான்‌ நம்ம பரம்பரை தொழில்‌ சின்னம்‌. சம்சாரிக்கு ஏர்க்லப்பை மாதிரி, ஏவாரிக்கு தராசு மாதிரி, நமக்கு சாண்‌ நார்‌. அதை நம்புன பொழைப்பு, நம்ம பொழைப்பு, புரியுதா? அப்ப என்ன அர்த்தம்‌? நீ; நா கூடியிருக்கிற நம்ம சாதிசனம்‌ பூராவும்‌ ஆதியிலே பனையேறிகதா. சாண்‌ நாரை நம்பி வவுத்தையும்‌ தலைமுறையையும்‌ வளர்த்தவுகதான்‌. கருப்பட்டி விக்கப்‌ போனவுக ஏவாரியாயிட்டாக. அப்ப நீயும்‌ நானும்‌ ஏழு தலைமுறைக்கு முன்னாலேயே பனையேறுவதை நிறுத்திட்டு, சம்சாரித்தனம்‌ செஞ்சோம்‌. இந்த ஏழாயிரம்‌ பண்ணையாளாக போன தலைமுறையிலே பனையேறுவதை நிறுத்திட்டு தீப்பெட்டியாபீஸ்‌ வேலை 9 ஒரே சாதியினருக்குள்‌ நிகழும்‌ உட்பூசல்களை மார்க்சியக்‌ பாக்குறாக கண்ணோட்டத்தில்‌ அணுகும்‌ மேலாண்மை பொன்னுச்சாமி, அச்சாதிய மோதலுக்கான காரணங்களையும்‌ தெளிவுபடுத்துகிறார்‌. தான்‌ சார்ந்த சாதிய சமூகத்தின்‌ உணர்வுகளை வெளிப்படுத்துவதோடு அவைகட்கு உள்ளாக இயங்கும்‌ சமூக முரண்பாடுகளையும்‌ உணர்த்தி விடுகிறார்‌. ஒரே வகையான தொழிலைச்‌ செய்வோர்‌ தங்களுக்குள்ளாக மோதிக்‌ கொள்வதால்‌, நிலவுடைமைச்‌ சமூகத்தினரும்‌, மேலாதிக்க வர்க்கத்தினரும்‌ இச்சாதியினரை எளிதாக அடிமைப்படுத்தி விட முடிகிறது என்ற கருத்தையும்‌ வெளிப்படுத்துகிறார்‌. இவரின்‌ 'முற்றுகை' புதினத்தில்‌ வரும்‌ நிலப்பிரபுத்துவ சமூகத்தைச்‌ சேர்ந்த 'சொர்ணம்‌' என்ற கதைப்‌ பாத்திரத்தின்‌ மூலமாகச்‌ சமூகத்தின்‌ அடிமைத்‌ தனம்‌ எவ்வாறு தோற்றம்‌ பெறுகிறது என்பதை உணர்த்துகிறார்‌. தனது வீட்டில்‌ அடிமை ஊழியம்‌ செய்தவனின்‌ பரம்பரையில்‌ வந்த “பழநி” தன்னை நேசித்ததை முதலாளித்துவக்‌ கர்வத்தோடு எதிர்கொள்கிறாள்‌. அடிமை வர்க்கத்தினரும்‌, சாதியினரும்‌ கல்வியறிவு பெற்று விட்டாலும்‌ கூட நிலவுடைமைச்‌ சமூகம்‌ அவர்களை அடிமை வர்க்கமாகவே நோக்குகிறது என்ற முரண்பாட்டை இவளின்‌ வழியாக ஆசிரியர்‌ புலப்படுத்துகிறார்‌. “எங்கள்‌ வீட்டில்‌ சாணிக்கூடை சுமந்து, பழைய கஞ்சியை வாசலில்‌ உட்கார்ந்து குடித்த ஒர்‌ அடிமையின்‌ பேரன்‌, எளிய சாதிக்காரன்‌. இவனுக்கு நான்‌ மனைவியாகவா? இவனிடம்‌ எனக்குத்‌ தோழமையா? இவனுக்கு இப்படியோர்‌ பகற்கனவா? படித்தால்‌ பிறந்த ஜாதி 97

  
    மாறிவிடுமா? உத்தியோகம்‌ பார்த்தால்‌ குலம்‌ மாறி விடுமா? என்ன பெரிய உத்தியோகம்‌? கூலிக்கார உத்தியோகம்‌. ஒரு கூலிக்காரப்‌ பயலுக்கு வாழ்க்கைப்‌ பட்டால்‌ என்ன கெளரவ வாழ்க்கைக்‌ கிட்டி விடும்‌? இப்படியோர்‌ நினைப்பா... அவனுக்கு அவனது கறுத்த மூஞ்சியும்‌, கொத்து மீசையும்‌, ச்சே அட்டைக்கரி அந்தப்‌ பயலுக்கு என்‌ மீது ஆசையா? ஆசைப்பட என்ன உரிமை இருக்கிறது? என்ன நியாயம்‌ இருக்கிறது? என்‌ மாமாவுக்காவது என்‌ மீது ஆசைப்பட நியாயம்‌ இருக்கிறது. இவனுக்கு என்ன இருக்கிறது? எத்தனை அத்துமீறி மனசை அலைய விட்டிருக்கிறான்‌? ஜாதியைக்‌ கடந்து, மரபுகளைக்‌ கடந்து, உயர்ந்தக்‌ குடும்பத்துப்‌ பெண்‌ என்கிற மரியாதையைக்‌ கடந்து அவன்‌ ஆசை பாய்ந்திருக்கிறது என்றால்‌ இவனுக்கு எத்தனை திமிர்‌ இருக்க வேண்டும்‌.” சொல்லாட்சிகள்‌ சாதியத்தின்‌ வன்மையை முதலாளித்துவக்‌ தன்மையாக உருவெடுத்ததை உணர்த்துகின்றன. என்ற சொர்ணத்தின்‌ இந்தியச்‌ சமூகத்தில்‌ உலகின்‌ பிற தேசங்களில்‌ காணப்படாத மூன்றாம்‌ நிலை முரண்பாடாகிய சாதியக்‌ கட்டுமானம்‌ வலிமையுள்ளதாக அமைந்து விடுகிறது. உலக இனத்தை மதம்‌, வர்க்கம்‌ என்ற இரண்டு பிரிவுகளுக்குள்‌ அடக்கிவிட முடிகிறது. இந்திய சமூகத்தில்‌ இவ்விரு கூறுகளோடு சாதியம்‌ என்ற பிரிவினை முதன்மையாக்கப்‌ பட்டுள்ளது என்பதையே 'சொர்ணத்தின்‌' வரிகள்‌ உணர்த்துகின்றன. “உலகின்‌ எந்தவொரு மூலையிலும்‌ பிறக்கும்‌ எவனொருவன்‌ மீதும்‌ மத, வர்க்க முத்திரைகள்‌ மட்டுமே பதிக்கப்படுகின்றன. இவ்விரண்டையும்‌ அவன்‌ விரும்பினால்‌ மாற்றிக்‌ கொள்வதற்கு இச்சமூகங்கள்‌ கோட்பாட்டளவிலேனும்‌ தடை ஏதும்‌ விதிப்பதில்லை. ஆனால்‌, இந்தியாவில்‌ பிறக்கிற ஒருவன்‌ இவை தவிர சாதி முத்திரையையும்‌ தரித்துக்‌ கொண்டுதான்‌ இம்மண்ணில்‌ கால்பதிக்க 51 என்ற சாதியம்‌ சார்ந்த சிந்தனையை 'சொர்ணத்தின்‌' வேண்டியிருக்கிறது. இயல்போடு ஒப்பு நோக்கினால்‌, அவள்‌ பிறவியிலேயே சாதிய முத்திரையையும்‌ முதலாளித்துவ வர்க்கத்தின்‌ கொள்கைப்‌ பிடிப்பையும்‌ கொண்டவளாகப்‌ படைக்கப்பட்டுள்ளதை உணர முடியும்‌. தன்‌ உணர்வுக்குள்‌ “பழநியின்‌ ஆளுமைத்திறன்‌ தாக்கத்தை ஏற்படுத்தியிருந்தாலும்‌ அவன்‌ தாழ்த்தப்பட்டச்‌ சமூகத்தைச்‌ சார்ந்தவனாகவும்‌ அடிமை வர்க்கத்தில்‌ தோன்றியவனாகவும்‌ இருப்பதனால்‌, நிலவுடைமைச்‌ சமூகத்தின்‌ ஆதிக்க உணர்வோடு எதிர்கொள்கிறாள்‌. இந்நிலையில்‌ அடிமைச்‌ சமூகமாகவும்‌ தாழ்த்தப்பட்ட அல்லது கீழ்நிலைச்‌ சாதியினராகவும்‌ இருந்து முதலாளிகளுக்கு உற்பத்தியை உருவாக்கும்‌ உறவாகிய இவர்கள்‌ மேலாதிக்கத்திற்கு 98

  
    எதிரான போராட்டத்தை முன்னெடுக்க வேண்டியுள்ளது என மார்க்சியம்‌ வலியுறுத்துகிறது. “நிலமே முக்கிய உற்பத்திச்‌ சக்தியாகிறது. நிலம்‌ பிரபுக்களின்‌ உடைமையாகிறது. நிலமில்லாதவர்கள்‌ பிரபுக்களின்‌ பண்ணையடிமையாகின்றனர்‌. பண்ணையடிமைகள்‌ பிரபுக்களின்‌ நிலத்தில்‌ உழுது பிழைக்க வேண்டியவராகிறார்கள்‌. நிலப்பிரபுக்களுடன்‌ சிறுநிலவுடைமையாளர்களான விவசாயிகளும்‌ இங்கு காணப்படுகின்றனர்‌. இந்த விவசாயிகள்‌ தங்கள்‌ நிலத்தில்‌ உழைப்பதற்கென்று சில கருவிகளையும்‌ வைத்துள்ளனர்‌. அந்தக்‌ கருவிகளைக்‌ கொண்டு தங்கள்‌ நிலத்திலும்‌ அவர்கள்‌ உழைக்கிறார்கள்‌. இதனால்‌, அவர்களிடத்தில்‌ சில தன்‌ முனைப்புச்‌ சிந்தனை தோன்றுகிறது. இந்திய நாட்டின்‌ புராண சாதியமைப்பில்‌ சூத்திர்களின்‌ நிலை ஓரளவுக்குப்‌ பண்ணையடிமைகளின்‌ நிலையுடன்‌ ஒப்பிடத்தக்கதாகும்‌.””” ஆசிரியர்‌ மார்க்சியத்தின்‌ அடிப்படைக்‌ கூறுககளுள்‌ ஒன்றான பிரபுத்துவ நிலவுடைமைச்‌ சமூகம்‌ குறித்த இப்பார்வையை, சொர்ணத்தின்‌ ஆதிக்கக்‌ குணத்தோடு உற்று நோக்குகின்றார்‌. தனது சமூகத்தில்‌ பண்ணையடிமையாக இருந்த “பழநி'யின்‌ மூதாதையர்‌ மீதான ஆதிக்க உணர்வும்‌, அவர்களைச்‌ சூத்திரர்களாகக்‌ கருதும்‌ சாதிய வர்க்கப்‌ பின்புலஸமே அவளின்‌ மேலாதிக்கத்திற்குக்‌ காரணமாக இருப்பதை உணர்த்துகின்றார்‌. இவள்‌ நிலவுடைமைச்‌ சமூகத்தில்‌ பிறந்து பொருளாதாரப்‌ பின்னடைவை எதிர்‌ கொண்டாலும்‌ சாதியத்தின்‌ அடிக்கட்டுமானத்தாலும்‌, முதலாளித்துவ மன நிலையாலும்‌ பழநியை ஏற்க மறுப்பது புலப்படுகிறது. இந்நிலையில்‌ அவள்‌ ஒழுக்க விதிகளை மீறவும்‌ துணிகிறாள்‌. என்பதாக மார்க்சியத்தின்‌ மிகை நடப்பியலைப்‌ பெண்ணியப்‌ பின்புலத்தோடு ஆசிரியர்‌ புலப்படுத்துகிறார்‌ எனலாம்‌. சாதியத்திற்கான தீர்வுகள்‌ - மார்க்சிய வழியில்‌ உற்பத்தி உறவுகளில்‌ தொழில்‌ முறை சாதியினரையும்‌ இணைத்துக்‌ காணும்‌ இந்திய மார்க்சியப்‌ பார்வையில்‌ அச்சிக்கல்களைத்‌ தீர்ப்பதற்குக்‌ கல்வி அறிவும்‌, சகிப்புத்‌ தன்மையும்‌, சமூக விழிப்புணர்வும்‌ தீர்வுகளாக அமையும்‌ என்று கருதுகின்றனர்‌. மார்க்சியம்‌ சார்ந்த கருத்தியல்களைச்‌ சமூகத்திடம்‌ கொண்டு செல்ல, கல்வி அறிவு பெற்றவர்களாக மாற்றுவது ஒன்றே சரியானத்‌ தீர்வாக அமையும்‌ என மார்க்சியவாதிகள்‌ விளக்குகின்றனர்‌. “இந்தியாவிலோ முதலாளியமும்‌ இல்லை. நிலப்பிரபுத்துவழும்‌ இல்லை. இங்கே இருந்ததெல்லாம்‌ அலாதியான சாதிய அமைப்பே. இது அடித்தளத்தையும்‌ மேல்‌ கட்டுமானத்தையும்‌ ஒரு சேரக்‌ கொண்டது. விவசாயி உற்பத்தி - கைவினைஞர்கள்‌, வாணிபம்‌ 99

  
    ஆகியவை சாதிய அமைப்பிற்குள்‌ பொதிக்கப்பட்டு இருந்தது””” உற்பத்தி உறவுகளான விவசாய உற்பத்தி, கைவினைஞர்‌, வாணிபம்‌, ஆகியன சாதிய அமைப்புக்குள்‌ பொதிக்கப்பட்ட இந்திய சமூகத்தை, மார்க்சியப்‌ பார்வையாளர்கள்‌ சிக்கல்‌ மிக்கதாகக்‌ காண்கின்றனர்‌. இந்திய மார்க்சியம்‌ கடும்‌ சரிவைச்‌ சந்திப்பதற்குச்‌ சாதிய அமைப்பும்‌ காரணமாகிறது எனும்‌ கருத்துடையதாக ஞானியின்‌ கருத்தியல்‌ விளக்கம்‌ பெறுகிறது. சாதியக்‌ கட்டுமானத்தால்‌ பிணிக்கப்பட்டுள்ள உற்பத்தி உறவுகளை மீட்பது பகுத்தறிவிற்கும்‌ கல்விக்கும்‌ தொடர்பு இருக்கக்கூடும்‌ என்ற நிலையில்‌ மார்க்சியக்‌ கருத்தியல்‌ நகர்கிறது. மேலாண்மை பொன்னுச்சாமி கீழ்ச்சாதியினர்‌ கல்வி அறிவும்‌, நிலவுடைமையும்‌ பெறுகிற போது உற்பத்தி உறவுகளில்‌ நிகழும்‌ சிக்கல்‌ மிக்க சாதியக்‌ கட்டுமானம்‌ தெளிவடையும்‌ என கருதுகிறார்‌. இவர்‌ “முழு நிலா” புதினத்தில்‌ இதற்கான முன்மொழிதலைப்‌ பதிவு செய்கிறார்‌. “பனையேறிக்கிட்டு மட்டுமேயிருந்த நம்ம சாதி, கருப்பட்டி ஏவாரம்‌ பண்ணலியா? இப்ப பெரிய பெரிய ஏவாரிகளா...... தொழில்‌ மொதலாளிகளா ஐ.பி.எஸ்‌, ஐ.ஏ.எஸ்‌ அதிகாரிகளா மாறலியா? கையிலே தண்ணி வாங்கிக்‌ குடிச்ச பழைய கேவலம்‌ மாறலியா? கோவிலுக்குள்ளே நாம நுழையமுடியாம இருந்த நெலமை மாறலியா? இம்புட்டு மாற்றங்களையும்‌ ஏத்துகிட்ட நாம.......... பொண்ணுக்கு மறுதாலி தரக்கூடாதன்னு வெச்சிருக்கிற நம்ம வழிமுறையை மாத்த முடியாதா? மாத்தக்‌ கூடாதா? மாத்துனா என்ன தப்பு” என சமூகப்‌ புரட்சியைப்‌ 'பழநி' என்ற கதை மாந்தர்‌ வழியாக மேலாண்மை பொன்னுச்சாமி இருவகையான வழிமுறைகளால்‌ அடிமைச்‌ சமூகத்திற்குத்‌ தீர்வு காண முடியும்‌ எனக்‌ கருத்துரைக்கிறார்‌. கீழ்நிலைச்சாதியினர்‌ கல்வி அறிவுப்‌ பெற்று முன்னேறுவதாலும்‌, உழைப்பின்‌ மூலம்‌ நிலவுடைமைச்‌ சமூக அமைப்பாக மாறுவதாலும்‌, சாதியச்‌ சிக்கல்களுக்குத்‌ தீர்வு காண முடியும்‌ என விளக்குகின்றார்‌. இதற்கு அறிவொளி இயக்கமும்‌ கருவியாக அமையுமென்ற கருத்துடையவராக “முழுநிலா” புதினத்தில்‌ செயல்பட்டுள்ளார்‌ என்பதைக்‌ காண முடிகிறது. “கிராமத்திற்குள்‌ அ, ஆ, சொல்லிக்‌ கொடுக்கிற கல்வி இயக்கமாக மட்டும்‌ செல்லவில்லை. மக்களுக்குள்‌ புதைந்து கிடந்த கலை, இலக்கிய அனுபவங்களையும்‌, வாழ்வின்‌ கசப்பான தழும்புகளையும்‌ வெளிக்‌ கொணர்கிற மிகப்பெரிய கலாச்சார இயக்கமாகவே படர்ந்தது. அதிலும்‌ பழைய மரபுச்‌ சிந்தனை எனும்‌ அடிமைச்‌ சங்கிலிக்குள்‌ சம்மத சந்தோஷமாய்‌ மாட்டிக்‌ கொண்டு உழைத்து துன்பம்‌ தின்று வந்த கிராமத்துப்‌ பெண்மணிக்குள்‌ மிகப்பெரிய ஆழ்ந்த அதிர்வை உண்டு பண்ணியது அறிவொளி 100

  
    இயக்கம்‌” என்னும்‌ அறிவுப்‌ புரட்சி சார்ந்த இக்கருத்தியல்‌ அடிமைத்தனத்தில்‌ சிக்கித்‌ தவித்தச்‌ சமூகத்தினரை அறிவாற்றல்‌ மிக்க சமூகமாக மாற்றியத்‌ தன்மையை விளக்குகிறது. காரல்மார்க்ஸ்‌ீம்‌, ஏங்கல்ஸ்‌ம்‌, பொதுவுடைமைக்‌ கொள்கைக்காக வகுத்தளித்த பத்து வகையான கொள்கைகளில்‌ ஒன்றான, “பொதுப்பள்ளிகளில்‌ எல்லாக்‌ குழந்தைகளுக்கும்‌ இலவசக்கல்வி; தொழிற்சாலைகளில்‌ இப்பொழுதுள்ள வடிவத்தில்‌ குழந்தை உழைப்பை நீக்கல்‌; தொழிலுற்பத்தியுடன்‌ கல்வியை இணைத்தல்‌; என்பன போல வேறு பல” என்பதில்‌ இளவயதிலேயே எல்லோருக்கும்‌ கல்வி என்ற கோட்பாட்டை உருவாக்கி உற்பத்தி உறவுகளிடையே ஒருங்கிணைவை ஏற்படுத்துவதன்‌ மூலம்‌ சமத்துவ சமூகத்தை உருவாக்கி விடமுடியும்‌ என்று கருதியமைப்‌ புலப்படுகிறது. மற்றொரு நிலையில்‌ உழைக்கும்‌ வர்க்கம்‌ சகிப்புத்‌ தன்மையோடும்‌ ஒருங்கிணைவோடும்‌ போராட வேண்டியத்‌ தேவையைச்‌ சாதிய சிக்கல்களுக்கான தீர்வாக மேலாண்மை பொன்னுச்சாமி கருத்துரைக்கிறார்‌. “சகிப்புத்‌ தன்மையில்லாம பொழிச்சண்டை, வரப்புச்‌ சண்டை, கோழிக்குஞ்சிக்காக கூட தெருச்சண்டை, ஒரு குடம்‌ தண்ணீருக்காக கோஷ்டிச்சண்டை, சாதிச்சண்டை எல்லாமே சகிப்புத்தன்மையில்லாதாலேதான்‌. அடுத்த மனுசனும்‌ அடுத்த சாதிக்காரனும்‌ நம்ம அண்ணன்‌ தம்பிகதாங்கிற சகிப்புத்‌ தன்மை வந்துட்டா, விழிப்புணர்ச்சி வந்துரும்‌. சக்தி தெரிஞ்சுரும்‌, துணிச்சல்‌ வந்துரும்‌” அடிமை வர்க்கத்தினராகிய உழைப்பாளிகள்‌ தங்களுக்குள்ளாகக்‌ கருத்து முரண்பாடுகளாலும்‌, சகிப்புத்‌ தன்மையின்மையாலும்‌ சண்டையிட்டுக்‌ கொள்வதால்‌ மேலாதிக்க வர்க்கத்தினர்‌ இவர்களை எளிமையாக வீழ்த்தி விட முடிகிறது. இவர்களின்‌ உழைப்பைச்‌ சுரண்டி மேலாதிக்க வர்க்கம்‌ முதலாளித்துவ வர்க்கமாக உருப்பெற்று விடுகிறது. ஒற்றுமை உணர்வும்‌ சமூக விழிப்புணர்வு உடையவர்காகவும்‌ மாற்றம்‌ பெற வேண்டும்‌ என்பதாக மேலாண்மை பொன்னுச்சாமியின்‌ கருத்தியல்கள்‌ அமைகின்றன. தொழிலாளர்கள்‌ உற்பத்தி உறவுகளில்‌ உழைப்பைத்‌ தரும்‌ தொழிலாளர்கள்‌ குறிப்பிடத்தக்கவர்களாக அமைகின்றனர்‌. உற்பத்தியில்‌ தனது உடலுழைப்பையும்‌ அறிவையும்‌ செலவிட்டு உலகை மாற்றியமைக்கும்‌ தொழிலாளர்கள்‌ இன்றியமையாதவர்களாகக்‌ கருதப்படுகின்றனர்‌. நிலம்‌, நீர்‌, முதலிய இயற்கை 101

  
    ஆதாரங்களை மனித இன வாழ்வியலுக்கான மூலதனமாக மாற்றி அமைப்பதில்‌ தொழிலாளர்களின்‌ பணி குறிப்பிடத்தக்கதாகும்‌. ஆதிகாலப்‌ பொதுவுடைமைச்‌ சமூகத்திலிருந்து பிற்கால தனியுடைமைச்‌ சமூகம்‌ வரை பண்டங்களை உற்பத்தி செயவதில்‌ அல்லது பண்டங்களைச்‌ சேகரிப்பதில்‌ தொழிலாளர்களின்‌ உழைப்புப்‌ பெரும்பங்காற்றுகிறது. இந்நிலையில்‌ மனித உழைப்பிற்காகக்‌ கருவிகளும்‌, உற்பத்தி உறவுகளில்‌ துணைவினைப்‌ புரிகின்றன. “உணவைப்‌ பெறுகின்ற மிகப்‌ பலனுள்ள சாதனம்‌ என்ற முறையில்‌ வேட்டையாடுதல்‌ இக்கட்டத்தில்‌ தாவர உணவைச்‌ சேகரித்தலைக்‌ கணிசமாக பின்னுக்குத்‌ தள்ளி தான்‌ மேன்மேலும்‌ பொருளாதார முக்கியத்துவத்தை பெற்றது. முக்கியமான விஷயம்‌ என்னவெனில்‌ உழைப்புக்‌ கருவிகளை உபயோகிப்பது மற்றும்‌ அவற்றை உற்பத்திச்‌ செய்வது சம்மந்தமான செயல்‌ நடவடிக்கையும்‌ சிக்கலானதாக மாறுகிறது. போக்குவரத்துச்‌ சாதனங்களைத்‌ துபாரிப்பதும்‌ சரக்குகளை எடுத்துச்‌ செல்வதும்‌ பரவலாகின்றன. இருப்பிடம்‌ அமைத்தல்‌, உடைகளைத்‌ தயாரித்தல்‌ இதரவற்றில்‌ புதிய முறைகள்‌ தோன்றுகின்றன. இவை அனைத்தும்‌ “வாழ்க்கை சாதனங்களை உற்பத்திச்‌ செய்வதில்‌ ஒரளவு தேர்ச்சித்‌ திறத்தை “பூர்வீக மனிதனுக்கு ஏற்படுத்தின என்று எங்கெல்ஸ்‌ சரியாகக்‌ கூறினார்‌””” வேட்டைச்‌ சமூகத்தில்‌ உணவு தேடலாகத்‌ தொடங்கிய வேட்டைத்‌ தொழில்‌ பின்னர்‌ விவசாயத்‌ தொழிலாக மாற்றம்‌ பெற்றது. விலங்குகளிடமிருந்து தன்னைப்‌ பாதுகாத்துக்‌ கொள்ளவும்‌, தமக்கான உணவுத்‌ தேவையை நிறைவு செய்யவும்‌ கருவிகளைக்‌ கண்டுபிடித்த மனிதன்‌, நாடோடி வாழ்க்கையிலிருந்து நிலையான குடியேற்றங்களை உருவாக்கிய போது கிராமங்கள்‌ நிலமாகவும்‌ பயிரிடல்‌ தொழிலாகவும்‌ மாறியது என்ற சூழலை “எங்கெல்ஸின்‌” கருத்து தெளிவுப்படுத்துகிறது. மனிதத்தேவையை நிறைவு செய்யும்‌ உற்பத்திப்‌ பொருட்களை உருவாக்கக்‌ கருவிகள்‌ தேவைப்பட்டன. உழைப்பைச்‌ செலவிட்ட மனிதன்‌ நிலத்தையும்‌, நிலத்தில்‌ உற்பத்தி செய்யும்‌ கருவிகளையும்‌ கண்டுபிடித்தான்‌. இந்நிலையில்‌ நிலமும்‌ கருவியும்‌, முதலாளித்துவத்தின்‌ உடைமைகளாகின. தொழிலாளர்கள்‌ அவர்களின்‌ அடிமைகளாயினர்‌. “நாளுக்கு நாள்‌ விவசாயத்‌ தொழில்‌ மேன்மையடைந்தது உலோகக்‌ கருவிகளால்‌ ஆன உற்பத்திக்‌ கருவிகள்‌ பெருக்கம்‌ அடைந்து வளர்ந்ததால்‌ காடுகள்‌ எல்லாம்‌ விளைநிலங்களாக ஆக்கப்பட்டன. ஏற்கனவே அடிமைகளையும்‌, உற்பத்திக்‌ கருவிகளையும்‌ கொண்டிருந்தது. சிறு உடைமையாளர்‌ கையில்‌ இப்போது புதிய விளை நிலங்கள்‌ சேரலாயிற்று, இதனால்‌ 102

  
    நிலம்‌ ஒரு சொத்தாக மாறி, பெரிய நிலப்பண்ணையாளரை, நில உடைமையாளரை, நிலப்பிரபுக்களை உண்டாக்கிற்று” என தொழிலாளர்களின்‌ உழைப்புக்கான கருவிகள்‌ ஒரு குறித்தச்‌ சமூகத்தின்‌ உடைமைகளாய்‌ மாறி அவர்களை முதலாளியாக மாற்றியதை உணர முடிகிறது. இந்நிலையில்தான்‌ முதலாளி, தொழிலாளி எனும்‌ வர்க்க முரண்பாடுகள்‌ தோற்றம்‌ பெற்றன. உற்பத்தி உறவுகளான நிலவுடைமையாளர்கள்‌, தொழிலாளர்‌ ஆகியோருக்கு நிலம்‌, கருவி ஆகியன உற்பத்திக்‌ கருவிகளாய்‌ துணை நின்றன. இவற்றுள்‌ நிலம்‌ நிலவுடைமையாளர்‌ கையிலும்‌, கருவிகள்‌ சில வேளைகளில்‌ இவர்கள்‌ உடைமைகளாகவும்‌ சில வேளைகளில்‌ தொழிலாளர்‌ உடைமையாகவும்‌ இருந்தன. தொழிலாளர்களின்‌ உற்பத்தியில்‌ கருவிகள்‌ பெரும்பங்காற்றின எனத்‌ தெரிகிறது. உற்பத்திக்‌ கருவிகள்‌ இயற்கைக்கு எதிரான வாழ்வியல்‌ போராட்டங்களை நிகழ்த்திய தொன்மைக்கால மனிதனுக்குக்‌ கருவிகள்‌ பெருந்துணையாக இருந்தன. இயற்கையோடு ஒத்திசைந்தும்‌, இயற்கையை எதிர்த்துப்‌ போராடியும்‌ தமது வாழ்வாதாரத்தைத்‌ தேடிக்கொள்ள கற்கோடாரி, வில்‌, அம்பு, வளைதடி, அம்பெறி ஊதுகுழாய்‌, சுருக்குக்‌ கயிறு, கைவேல்‌ ஈட்டி முதலான கருவிகள்‌ இயற்கையிலிருந்து மனிதனைத்‌ தற்காத்துக்‌ கொள்ளவும்‌ பயன்பட்டன. மனித உழைப்பில்‌ கருவிகளுக்கான தேவையை அறியமுடிகிறது. வேட்டை சமூக வாழ்விலிருந்து பிரிந்த மனிதனுக்கு விவசாயம்‌ தொழிலாகவும்‌ நிலத்தைப்‌ பண்படுத்தக்‌ கலப்பைக்‌ கருவியாகவும்‌ மாறியது. இந்நிலையில்‌ பயிரிடல்‌ தொழில்‌ செய்யும்‌ உழவனுக்கு 'ஏர்க்கலப்பை' தெய்வீகத்‌ தன்மையுடைய ஒரு பொருளாகவே மாறிவிடுகிறது என்பதை மேலாண்மை பொன்னுச்சாமியின்‌ “இனி” என்னும்‌ புதினத்தில்‌ தெளிவுப்படுத்துகிறார்‌. அவர்‌ ஏர்க்கலப்பைக்‌ குறித்துப்‌ பேசுகிற இடங்களில்‌ அதன்‌ சிறப்புத்‌ தன்மையை வெளிப்படுத்துகிறார்‌ எனலாம்‌. “ஏர்க்கலப்பை என்பது அவனுக்கு விவசாயம்‌. விவசாயத்தின்‌ குறியீடு. ஒரு தெய்வச்சிலையாய்‌ பராமரிக்கிற மாதிரி கண்காணிப்பான்‌ ஒரு கோழி ஏறி அதன்‌ மேல்‌ நின்றால்‌ கூட அவனுக்குச்‌ சகிக்காது. ஒரு வசவோடு அந்தக்‌ கோழியை விரட்டுவான்‌. மாடுகளும்‌ அப்படிதான்‌ வேளையில்‌ பழுது சொல்லவே முடியாது. எந்த வேலையில்‌ கட்டினாலும்‌ முறித்து இழுக்கும்‌”? என கலப்பையை விவசாயத்தின்‌ குறியீடாகக்‌ குறிக்கும்‌ மேலாண்மை பொன்னுச்சாமி அதற்கு இறைத்தன்மைக்‌ கொடுக்கும்‌ விவசாய மனநிலையையும்‌ வெளிப்படுத்துகிறார்‌. 103

  
    தொழில்‌ செய்வோர்‌ தங்களின்‌ தொழிற்கருவிகளைத்‌ தெய்வீகத்‌ தன்மையோடு நோக்குவர்‌. முதலாளித்துவப்‌ போக்கால்‌ விவசாயம்‌ நலிவடைகிற போது உற்பத்திக்‌ கருவிகள்‌ விவசாயிகளால்‌ புறந்தள்ளப்படுகின்றன. “செய்கிற தொழிலே தெய்வமாகக்‌ கருதி மனம்‌ ஒன்றிப்‌ பாடுபடுவதைச்‌ சுபாவமாகக்‌ கொண்ட ஜம்புலிங்கத்திற்கு விவசாயம்‌ ஏறுமுகமாகவேயிருந்தது. கமலை, கூனை, வடம்‌ எல்லாம்‌ வேண்டாத பொருளாகி விட்டது”! தொழிலாளர்‌ சமூகம்‌ உழைத்து நிலவுடைமைச்‌ சமூகமாக மாறியப்‌ பின்பு தனது முன்னேற்றத்திற்குத்‌ துணையாய்‌ இருந்த கருவிகளைப்‌ புறந்தள்ளி விடுகின்றது. இந்தச்‌ சமூக நிலைப்பாட்டை இவரின்‌ வரிகள்‌ புலப்படுத்துகின்றன. ஜம்புலிங்கநாடார்‌ மூலமாகக்‌ குலமரபுச்‌ சின்ன வழிபாடுகளில்‌ உற்பத்திக்‌ கருவிகள்‌ வழிபாட்டுப்‌ பொருளாக மாற்றம்‌ பெறுவதை உணர்த்துகின்றார்‌. உழவுக்கு அடிப்படைக்‌ கருவியாக இருக்கும்‌ ஏர்க்கலப்பையை, விவசாயத்தின்‌ குறியீடாகவும்‌ தெய்வத்தன்மை உடையதாகவும்‌ அறிவுறுத்தும்‌ நிலையில்‌ உழைப்புக்‌ கருவிகள்‌ மனிதனின்‌ உற்பத்தி உறவுகளோடு அகவயத்‌ தொடர்புடையதாக இருப்பதையும்‌ எடுத்துரைக்கின்றார்‌. “முன்பு இந்த வீட்டில்‌ கால்‌ வைக்க இடமிருக்காது. வீடு நிறைய தானிய மூட்டைகள்‌, உளுந்து மூட்டைகள்‌, பருத்தி அம்பாரம்‌, மூலை மூலைக்கு விதைப்‌ பண்டங்கள்‌, கலப்பைகள்‌, வடங்கள்‌, ஏர்க்கால்கள்‌, சாட்டைக்‌ குச்சிகள்‌, பட்டைவார்கள்‌ வண்டிப்‌ பைதாவின்‌ குடங்கள்‌, பாரக்கயிறுகள்‌ என்று வீடு முழுக்க மரச்சாமான்கள்‌ கால்‌ வைத்த இடமெல்லாம்‌ சாமான்கள்‌ கிடந்து சீரழியும்‌” 'முற்றுகை' புதினத்தில்‌ இடம்‌ பெற்றுள்ள ஒரு விவசாயக்‌ குடும்பத்தில்‌ இருக்க வேண்டிய உற்பத்திக்‌ கருவிகள்‌ சார்ந்த இப்பதிவு முதலாளி வர்க்கத்தின்‌ ஒடுக்கு முறையையும்‌ வெளிப்படுத்துவதாக உள்ளது. ஒவ்வொரு மனிதக்‌ குழுவினர்‌ பயன்படுத்தும்‌ கருவிகளும்‌, தொழில்களும்‌ எவ்வாறு மாற்றம்‌ பெறுகிறது என்பதற்கு மானுட வியலார்‌ பதிலுரைக்கின்றனர்‌ என்பதை, “ஒவ்வொரு காலத்திலும்‌ மக்கள்‌ பயன்படுத்திய கருவிகளின்‌ தன்மை என்ன, அவற்றை எதற்காகச்‌ செய்தார்கள்‌ எந்த முறையில்‌ செய்தார்கள்‌. கருவிகளின்‌ திறன்‌ என்ன? எந்த வகையான கருவிகள்‌ இயற்கை சூழலிற்கேற்ப வெவ்வேறு வகைகளில்‌ பயன்படுத்தப்பட்ட னை போன்ற கேள்விகளுக்கு தொல்லியலார்‌ விடை காண்கின்றனர்‌” என விளக்குவர்‌. உழைக்கும்‌ வர்க்கத்தினர்‌ தங்களின்‌ உழைப்பைப்‌ பெருக்குவதற்காகக்‌ கண்டுபிடித்தக்‌ கருவிகள்‌ இயந்திரமயமாக்கலின்‌ விளைவுகளால்‌ காலத்திற்குக்‌ காலம்‌ மறைக்கப்பட்டும்‌, 104

  
    மறக்கப்பட்டும்‌ வருவதால்தான்‌ சூழலுக்கேற்ற கருவிகள்‌ தோன்றுகின்றன. பொருள்‌ உற்பத்திக்கான இக்கருவிகள்‌ கிராம முதலாளிகளின்‌ ஆதிக்க உணர்வுகளால்‌ சிறிது சிறதாக அழிந்து வரும்‌ போக்கை மேலாண்மை பொன்னுச்சாமியின்‌ புதினங்கள்‌ இனங்காட்டியுள்ளன. உற்பத்திக்‌ கருவிகளைத்‌ தொழிலாளிகளிடமிருந்து கைப்பற்றி தங்களின்‌ உடைமைகளாகவும்‌ மாற்றிக்‌ கொள்கிற நிலையை நிலவுடைமைச்‌ சமூகத்தில்‌ காண முடிகிறது. விவசாயத்‌ தொழிலாளர்கள்‌ மனித சமூகத்தின்‌ பொருளாதார உற்பத்தியில்‌ உடல்‌ உழைப்பைத்‌ தரும்‌ தொழிலாளர்களின்‌ பணி சிறப்பு மிக்கதாக அமைகிறது. தொன்மைக்‌ கால சமூகம்‌ முதல்‌ தற்காலச்‌ சமூகம்‌ வரையிலான பொருளாதார வளர்ச்சியில்‌ தொழிலாளர்‌ உறவு பெரும்பங்காற்றியுள்ளன. வேட்டைச்‌ சமூகத்திலிருந்து மீன்‌ பிடித்தல்‌ தொழிலாக இருந்தப்‌ பண்பாட்டு நிலைக்‌ கால்நடை வளர்ப்பு மற்றும்‌ பயிர்த்தொழிலால்‌ விவசாய உற்பத்தியால்‌ மாற்றம்‌ பெற்றதை, விவசாயத்‌ தொழிலின்‌ வளர்ச்சி நிலையினை உணர்த்துவதாக உள்ளது. நிலத்தையும்‌ கருவிகளையும்‌ அடிப்படையாகக்‌ கொண்ட விவசாயியின்‌ உழைப்புச்‌ சமூகத்தின்‌ பொருள்‌ உற்பத்தியில்‌ சிறப்பிடம்‌ பெறுகிறது. விவசாயிகளைச்‌ சம்சாரிகள்‌ என்று குறிப்பிடும்‌ மேலாண்மை பொன்னுச்சாமி. “சம்சாரி வாழ்க்கைதான்‌ மனுச வாழ்க்கை, தானும்‌ வாழ்ந்து, உலகம்‌ வாழ்றதுக்கு சோறும்‌ தர்றானே... அதுதான்‌. சம்சாரி யாரையும்‌ தொண்ணாந்துகிட்டு நிக்க வேண்டியதில்லே. நிலம்‌ இருக்கு. ஒழைக்கிற பலம்‌ இருக்கு, யாரையும்‌ எதிர்பார்த்து கையேந்த வேண்டியதுல்லே ஆனா, ஒலகம்‌, சம்சாரிகிட்டே கையேந்திதானே ஆகணும்‌? ஐயா சோறு போடுங்கன்னு கெஞ்சித்தானே ஆகணும்‌? இதைச்‌ சொல்கிற போது அவனுக்குள்‌ நிஜமாகவே பெருமிதம்‌ ததும்பும்‌ முகம்‌ ஆமணக்கு இலையாக விரிந்து, பீர்க்கைப்‌ பூக்களாக மலரும்‌. மண்ணுலேயும்‌ அழுக்குலேயும்‌ பெறள்ற சம்சாரி, வேர்வை வடிச்சி, வெயில்லே காய்றவன்தான்‌. ஆனா அவனுக்கு ஈக்கோலா ஒலகத்துலே யாரு இருக்கா?” விவசாயத்‌ தொழிலாளர்களின்‌ உற்பத்திக்கான உழைப்பை ஐம்புலிங்கநாடார்‌ வழியாகப்‌ புலப்படுத்தும்‌ மேலாண்மை பொன்னுச்சாமி உழவுத்‌ தொழிலின்‌ பெருமிதத்தையும்‌ உழவர்களின்‌ சமூக நிலைப்பாட்டையும்‌ இதனுள்‌ தெளிவுப்படுத்துகிறார்‌. நதி நீர்‌ பாசனம்‌ இல்லாத போது கூட புன்செய்‌ மண்ணை உழைப்பால்‌ மாற்றியமைத்து உலகத்தின்‌ முன்னேற்றத்தில்‌ விவசாயத்‌ 105

  
    தொழிலாளர்களின்‌ பங்களிப்பே முதன்மையானதாக இருப்பதையும்‌ எடுத்துரைக்கின்றார்‌. புன்செய்‌ பயிரான பருத்தி விவசாயத்தை ஒரு தொழிலாளர்‌ நிலையில்‌ நின்று வர்ணனை செய்யும்‌ நிலையில்‌ பொருள்‌ உற்பத்தியில்‌ ஈடுபடும்‌ தொழிலாளியின்‌ மனநிலையை உணர்த்துகிறார்‌. “முழுநிலா” புதினத்தில்‌ பழனி என்ற விவசாயி. “பம்ப்ஷெட்‌ ரூமின்‌ பக்கத்தில்‌ நீர்த்தொட்டி நெஞ்சுயரத்துக்கு. அதன்‌ மேல்‌ அசைப்பு ஸ்பிரேயரை வைத்து, மூடியைத்‌ திறந்தான்‌ பழநி. இழை, இழையாகக்‌ கிடந்த பாசம்‌. அதை விலக்கி தண்ணீரை வாலியால்‌ அள்ளி அள்ளி ஊற்றினான்‌. நாற்பது மில்லி மோனோகிராப்டஸ்‌ மருந்தை-பால்நிறம்‌-ஊற்றி, அத்துடன்‌ பதினைந்து மில்லி சம்சுடின்‌ மருந்தையும்‌ கலந்து... நீரால்‌ நிரப்பி, மூடினான்‌. முதுகைக்‌ கொடுத்து, மூட்டைப்போல்‌ முதுகில்‌ ஏற்றிக்கொண்டு பருத்திப்‌ புஞ்சைக்குள்‌ இறங்கினான்‌. இதுதான்‌ கடைசி நிறை. இடதுகை அசைப்புக்‌ கம்பியை விடாமல்‌ அசைக்க, வலது கையில்‌ தாங்கிய நீள்குழாய்‌ ... ஜில்லென்று பன்னீர்துளிகளின்‌ சீற்றமாய்‌ மருந்தைப்‌ பொழிந்தது ஒவ்வொரு செடியாக நின்று நிதானமாக அடித்தான்‌. பிஞ்சும்‌ பூவுமாய்‌ இருக்கிற பருத்திச்‌ செடிகளில்‌ காய்ப்புழுக்களில்‌ தாக்குதல்‌, பச்சைப்‌ புழுக்களின்‌ கோழைத்தனமான படையெடுப்பு. அதை நாசமாக்குகிற - பருத்தியை காக்கிற - மனித நடவடிக்கையாக மருந்தடிப்பு” பயிர்த்தொழிலில்‌ ஈடுபடும்‌ தொழிலாளி பயிரை உற்பத்தி செய்ய எடுத்துக்‌ கொள்ளும்‌ முயற்சிகள்‌ எத்தன்மையது என்பதையும்‌, அப்பயிரைப்‌ பாதுகாக்க அவன்‌ எடுத்துக்‌ கொள்ளும்‌ முயற்சியும்‌ பழநியின்‌ உழைப்பால்‌ காணமுடிகிறது. கரிசல்‌ நிலத்தில்‌ விளையும்‌ பருத்திப்‌ பயிரிடலில்‌ உள்ள சிக்கலான பகுதியையும்‌ வெளிப்படுத்தத்‌ தவறவில்லை. விவசாயி பயிரை உற்பத்திச்‌ செய்கிற போது அதன்‌ வளர்ச்சியைக்‌ கண்டு பெருமிதம்‌ கொள்ளும்‌ தன்மையையும்‌, மேலாண்மை பொன்னுச்சாமியின்‌ வரிகள்‌ உணர்த்திக்‌ விடுகின்றன. இத்தகையப்‌ பொருள்‌ உற்பத்தியில்‌ விவசாயத்‌ தொழிலாளர்களின்‌ நிலை முதலாளித்துவ சமூகத்தால்‌ பின்னுக்குத்‌ தள்ளப்படுவதை 'ஊர்மண்‌' புதினத்தில்‌ தாழையாநாடார்‌ பாத்திரத்தின்‌ வாயிலாக வெளிப்படுத்துகிறார்‌. “சம்சாரிகளைப்‌ பற்றி ரொம்பக்‌ கவலைப்படுகிறேன்‌. காலம்‌ பூராவும்‌ உழைத்து விளைய வைத்தாலும்‌, நல்ல விலை இல்லை. பாடுபட்டதற்கேற்ற பலன்‌ இல்லை. கடன்‌ தொல்லைகளும்‌, நஷ்டங்களுமாகவே நலிந்து வருகிற விவசாயம்‌. சமுத்திரமாக இருந்த சம்சாரித்தனத்தை நம்பி, வேலையை உதறிய வாத்தியார்கள்‌ உண்டு. 106

  
    ஒரு காலத்தில்‌ இன்றைக்கு ஆடிமாதக்‌ குளமாகக்‌ காய்ந்துபோன சம்சாரித்தனம்‌, காடுகரைகளை விற்று, லஞ்சமாகத்‌ தந்து, வாத்தியார்‌ உத்தியோகம்‌ வாங்குகிற கேவலம்‌.. பட்டணத்துக்குப்‌ பையனை அனுப்ப.. பருத்தியை விற்று லஞ்சம்‌ தருகிற சம்சாரி.” எனும்‌ குரலில்‌ புதின ஆசிரியரின்‌ மார்க்சியம்‌ சார்ந்த உளவியலைப்‌ புரிந்து கொள்ள முடிகிறது. தான்‌ ஒரு விவசாயியின்‌ மனநிலையிலிருந்து அவனின்‌ உற்பத்திப்‌ போராட்டத்தை மார்க்சியக்‌ கண்ணோட்டத்தில்‌ வெளிப்படுத்துகிறார்‌. தழையா நாடார்‌ உழவுத்‌ தொழில்‌ சார்ந்தவனாகவும்‌, தொழில்‌ நசிவின்‌ காரணமாகத்‌ தரகுத்‌ தொழிலில்‌ ஈடுபடுபவராகவும்‌ படைக்கப்பட்டுள்ள 'இவரின்‌' பாத்திரம்‌ மேலாண்மை பொன்னுச்சாமியின்‌ உளவியலை வெளிப்படுத்துகிறது. விவசாயத்‌ தொழிலின்‌ உன்னதத்தை விளக்குவதாக “இனி” புதினத்தில்‌ வரும்‌ 'ஜம்புலிங்க நாடார்‌” என்ற விவசாயி படைக்கப்பட்டுள்ளர்‌. அவர்‌, “சம்சாரித்தனம்னா.... லேசா? அது வெறும்‌ ஜீவனத்‌ தொழில்னு நெனைச்சியா? ஒலகத்துக்கே படியளக்குற ஜீவத்‌ தொழிலாச்சே! பிரம்மத்‌ தொழிலாச்சே. அது நம்மோட முடிஞ்சு போறதா? இப்படியே எல்லாரும்‌ சம்சாரித்தனத்தைப்‌ பார்த்து பயந்து, பயந்து ஒடிட்டா.... காடு கரையை யாரு பாக்குறது? யாரு வெளைய வைக்கிறது? ஊரு உலகம்‌ எதை வைச்சு திங்கும்‌? கார்‌, ரயிலை பிச்சித்‌ திங்கவா?”? உழுபவன்‌ வழியில்தான்‌ உலகம்‌ இயங்குகிறது என்ற கருத்தியலை 'ஜம்புலிங்கத்தின்‌?” வழியாகச்‌ சொல்லும்‌ மேலாண்மை பொன்னுச்சாமி உலக உயிர்களுக்கெல்லாம்‌ உணவு அளிக்கும்‌ தொழிலாகப்‌ பயிர்த்‌ தொழிலை இனங்காட்டுகிறார்‌. மனிதன்‌ தனது சுயஉழைப்பால்‌ உலகத்தை மாற்றியமைக்க முயன்று பயிர்த்தொழிலை இனங்காட்டி அதனைப்‌ புதிய கற்காலப்‌ புரட்சி எனக்‌ குறிப்பிடும்‌ எங்கல்ஸ்‌ கருத்தும்‌ குறிப்பிடத்தக்கது. இவர்‌ மனிதன்‌ விலங்குகளைப்‌ பழக்கி உணவுத்‌ தேவையைப்‌ பூர்த்தி செய்து கொண்டதோடு அவற்றைப்‌ பயிர்த்தொழிலுக்குக்‌ கருவியாகவும்‌ பயன்படுத்தினான்‌ என்கிறார்‌. விலங்குகளின்‌ கழிவுகள்‌ பயிர்களுக்கு உரமாகவும்‌, விலங்குகளின்‌ உடல்‌ உழைப்புகள்‌ பயிரிடலுக்குத்‌ துணையாகவும்‌ இருந்தன. நிலவுடைமைச்‌ சமூகத்தின்‌ சூழ்ச்சியாலும்‌, தொடர்ந்த வறட்சியாலும்‌ உணவு உற்பத்தியைச்‌ செய்ய முடியாத மனிதன்‌ உணவுத்‌ தேவைக்காகப்‌ பழைய பண்பாட்டு நிலைத்‌ தொழிலான, கால்நடை மேய்த்தலில்‌ ஈடுபட்டான்‌. 107

  
    இத்தகைய சமூக நிலைப்பாட்டை'இனி' புதினத்தில்‌ உரையாடலாக அமைக்கிறார்‌. “இந்த பொன்னையா பயலைப்‌ பாருங்க. ஆத்துக்காட்டுலே, ஒடைக்காட்டுலே ஆடுகளைப்‌ பத்திக்கிட்டு வேனாக்‌ கொதிக்கிற வெயில்லே வெந்து திரியுறானே.... அவனாச்சும்‌ காடுகரைன்னு அக்கரைப்‌ படக்கூடாதா? “எப்படி படுவான்‌? பழைய மாதிரியில்லே வெவசாயம்‌. இப்ப வருஷத்துக்கு பத்தாயிரம்‌ “முதல்‌” போட்டு வெவசாயம்‌ பண்ணனும்‌. வெளைஞ்சா கடன்‌ அடையும்‌. வெளையாம போயிட்டா கடன்தான்‌ மிஞ்சும்‌. ஆடுமேய்ப்புன்னா அப்படியில்லியே முதல்‌ போட வேண்டியதில்லே. வருஷா வருஷம்‌ வருமானம்‌ இருக்கே..... “ஊர்காடுகள்ளே அலைஞ்சு, வெறகு வெட்டி வித்துப்‌ பொழைக்கிற ராமையா பயலாச்சும்‌ சொந்தப்‌ புஞ்சையிலே உரிமையோடு பாடுபடலாம்லே?” “எப்படி பாடுபடுவான்‌? வெட்டி விக்கிற வெறகு டன்னுக்கு முன்னூறு ரூவா விக்குது. வெளைய வச்சு விக்கிற கரும்பு டன்னுக்கு “முன்னூறு ரூவா விக்குது. நிலமை இப்படி இருந்தா அவனுக்கு சம்சாரித்தனத்துலே எப்படி நாட்டம்‌ வரும்‌.” விவசாயத்‌ தொழிலின்‌ தற்காலச்‌ சூழலையும்‌ விவசாயிகளின்‌ சமூக நிலையையும்‌ 'ஜம்புலிங்கத்தின்‌' வழியாகப்‌ புலப்படுத்தி உற்பத்தி உறவுகள்‌ சிதைவுறுவதை உணர்த்துகிறார்‌. தொழில்‌ நசிவின்‌ காரணமாகப்‌ பொருளாதாரப்‌ பின்னடைவை எதிர்‌ கொள்ளும்‌ விவசாயிகள்‌ பிற தொழில்களுக்கு மாற்றமடைவதை எடுத்துரைக்கிறார்‌. இயற்கைச்‌ சீற்றம்‌ முதலாளித்துவப்‌ போக்கு ஆகியன கிராமிய வாழ்வைச்‌ சிதைத்து, அவர்களின்‌ தொழில்‌ சார்ந்தப்‌ பண்பாட்டையும்‌ தாக்கத்திற்குள்ளாக்கும்‌ போக்கையும்‌ புதினங்களின்‌ வழி தெளிவாக்குகிறார்‌. உற்பத்தி உறவுகளின்‌ மீது அறிவியல்‌ கண்டுபிடிப்புகள்‌ நிகழ்த்தும்‌ ஆதிக்கத்தால்‌, தொன்மையான தொழில்கள்‌ பாதிக்கப்பட்டுப்‌ புதிய வகைத்‌ தொழில்களும்‌, உற்பத்தி உறவுகளும்‌ தோற்றம்‌ பெறுவதைச்‌ சுட்டிக்‌ காட்டுகின்றார்‌. பிறதொழில்களும்‌, தொழிலாளிகளும்‌ விவசாயத்‌ தொழில்களில்‌ ஏற்படும்‌ ஒடுக்குமுறையும்‌ முதலாளித்துவப்‌ போக்கும்‌ விவசாயிகளைப்‌ பிறத்‌ தொழில்களை நோக்கிச்‌ செலுத்துகின்றன. பொருளாதாரப்‌ பின்னடைவை எதிர்கொள்ளும்‌ விவசாயிகள்‌ பொருளீட்டலுக்காகப்‌ பிறத்‌ தொழில்களை நாட வேண்டியச்‌ சூழலில்‌ தள்ளப்படுகிறார்கள்‌. கிராமங்கள்‌ எதிர்கொள்ளும்‌ நவீனமயத்‌ தாக்குதலின்‌ காரணமாகவும்‌, அரசாங்கத்தின்‌ கொள்கை முடிவுகளும்‌ தொழில்‌ நசிவுகளுக்குக்‌ காரணம்‌ எனக்‌ குறிப்பிடும்‌ ஆசிரியர்‌, “கல்வி கெடைச்சிருந்தா..... அந்த வெளிச்சத்துலே தொழிலைப்‌ 108

  
    புரிஞ்சிக்கிடலாம்‌. தொழில்‌ நசிவுக்கு காரணமான அரசாங்கத்தைப்‌ புரிஞ்சிக்கிடலாம்‌. அரசியலைப்‌ புரிஞ்சிக்கிடலாம்‌. நிலம்‌ தனியார்‌ கைகளில்‌ குவிஞ்சி கிடக்கிற சமுதாய அமைப்பை புரிஞ்சிக்கிடலாம்‌. இதையெல்லாம்‌ ” என தொழில்‌ மாத்திச்‌ சரிப்பண்ணுகிற பாதையையும்‌ புரிஞ்சிக்கிடலாம்‌. நசிவுக்கானக்‌ காரணத்தையும்‌ நிலம்‌ முதலான உற்பத்தி உறவுகள்‌ தனியுடைமையாக்கப்பட்டச்‌ சூழலையும்‌ வெளிப்படுத்தி அரசின்‌ அறியாமையையும்‌ தெளிவுபடுத்துகிறார்‌. இத்தகையத்‌ தொழில்‌ நசிவுக்‌ காலங்களில்‌ உழவர்‌ முதலான விவசாயத்‌ தொழிலாளர்கள்‌ அடிப்படைத்‌ தேவைகளுக்காக ஆலைத்தொழில்‌, சிமெண்ட்‌ ஆலைகள்‌ முதலானவற்றை நாடிச்செல்கின்றனர்‌. உழவுக்கும்‌ தொழிலுக்கும்‌ வந்தனை செய்வோம்‌” என்று பாடிய பாரதியின்‌ கனவுகள்‌ கிராமியச்‌ சூழலில்‌ நிந்தனைச்‌ செய்யப்படுவதாகவும்‌ கிராமத்‌ தொழிலாளர்கள்‌ பிறத்‌ தொழில்களை நாடிச்‌ செல்கிற அவலத்தையும்‌ “முற்றுகை” புதினத்தில்‌ இனங்காட்டுகிறார்‌. “நம்‌ கிராமத்து உழவுச்‌ சாதி வந்தனை செய்யப்படுகிறதா? வஞ்சகம்‌ செய்யப்படுகிறதா? உழுதுண்டு உலகைக்‌ காக்கிற அந்த உழவு மக்கள்‌, சகலரையும்‌ தொழுதுண்டு இழிவுபடவில்லையா? உழவுத்‌ தொழில்‌ ஒரு தொழில்‌ என்று இன்னும்‌ அங்கீகரிக்கப்படவில்லையே, ஏன்‌? தொழிலுக்குரிய சலுகை எதுவும்‌ வழங்கப்படவில்லையே ஏன்‌? இன்றைக்கு நாட்டிலேயே நஷ்டமான __ கஷ்டமான அவலத்திற்குரிய தொழில்‌, உழவுத்‌ தொழில்தான்‌. நஷ்டங்களால்‌ நொறுங்கிப்போன உழவுத்‌ தொழிலை நம்பி இனி வாழ முடியாது என்ற நிலையில்‌.. கிராமத்து மனிதக்‌ கொழுந்துகள்‌, சின்னஞ்சிறு அறும்புகள்‌ தீப்பெட்டியாலைகளை நோக்கி அகதிகளைப்‌ போலப்‌ படையெடுப்பதை நாம்‌ காணவில்லையா? பட்டங்கள்‌ பெறவும்‌, சட்டங்கள்‌ செய்யவும்‌ முன்வர வேண்டிய கிராமத்துப்‌ பெண்கள்‌... தீப்பெட்டி பசை ஒட்டி வாழ்க்கையை நகர்த்துகிற இருண்ட நிஜத்தை எவரேனும்‌ மறுத்திட முடியுமா?” பாரதியின்‌ கருத்தியலை மறு ஆய்வு செய்யும்‌ ஆசிரியர்‌, விவசாயத்‌ தொழில்‌ நசிவிற்கானக்‌ காரணத்தையும்‌, பொருள்‌ உற்பத்திக்காக விவசாயிகள்‌ தொழிற்சாலைகளை நோக்கி நகர்வதையும்‌ உணர்த்துகின்றார்‌. உழைப்புக்‌ கருவிகளும்‌ உற்பத்தி உறவுகளும்‌ தனியாரின்‌ வசம்‌ செல்ல, அரசே துணை செய்வதாகக்‌ குற்றம்‌ சாட்டுகிறார்‌. இத்தகையச்‌ சூழலில்‌ புதிய வகையிலான உற்பத்தி நிறுவனங்கள்‌ தோன்றுவதையும்‌ அடையாளப்படுத்துகிறார்‌. அச்சமே நரகம்‌” எனும்‌ புதினத்தில்‌ “வசந்தன்‌” என்னும்‌ கதைப்‌ பாத்திரத்தின்‌ வாயிலாகக்‌ கிராமியச்‌ சூழல்‌ திரிந்து புதிய நிறுவனமயமாக்கல்‌ ஏற்படுவதைத்‌ 109

  
    தெளிவுப்படுத்துகிறார்‌. சிமெண்ட்‌ ஆலையின்‌ வருகை, அதிலிருந்து வெளியேற்றப்படும்‌ கழிவுகள்‌, புகைகள்‌ சுற்றுச்‌ சூழலை மாசுப்படுத்துவதோடு உயிரினங்களுக்கு நோய்க்‌ கிருமிகளைப்‌ பரப்புகின்றன என்பதை உணர்த்துவதற்குக்‌ கவிதையொன்றை “வசந்தன்‌ மூலம்‌ வெளிப்படுத்துகிறார்‌. “வெண்காடாய்த்‌ திரிந்து போய்‌ வீரியமிழந்த கரிசல்‌ காடு வேலி மரங்களோடு சேர்ந்து காணாமல்‌ போன புள்ளினங்கள்‌... புகைத்‌ தூளின்‌ முற்றுகையில்‌ கரிப்படிந்த மனித நுரையீரல்‌ கனவுகளும்‌ அழகுகளும்‌ கனவாய்ப்‌ போக...... வேலைதந்து சிமெண்ட்‌ தரும்‌ ஆலை மட்டும்‌ இங்கு நிஜமாய்‌... இது வளர்‌ சிதைவா..... உயிர்‌ வதையா ?” “1 இக்கவிதையின்‌ மூலம்‌ படைப்பாளியின்‌ கருத்து வெளிப்பாட்டு முறை அறியப்படுகிறது. புதின இலக்கியத்தில்‌ மட்டுமல்லாமல்‌ கவிதை இலக்கியத்திலும்‌ தனது கருத்துக்களைப்‌ பதிவு செய்ய முடியும்‌ என்பதை இவரது கவிதை உணர்த்துகிறது. விவசாயத்‌ தொழிலின்‌ சிதைவும்‌ கிராமங்களில்‌ கிளைத்து எழும்‌ புதியத்‌ தொழிற்‌ சாலைகளும்‌ ஆண்‌ - பெண்‌ என்ற இருபாலரோடு, குழந்தைகளையும்‌ தொழிலாளர்களாக மாற்றுகிற அவலத்தை, “தீப்பெட்டியாபீஸ்‌ வேலைக்குச்‌ சின்னதுகளும்‌, பெரிசுகளும்‌ போய்‌ விடுகின்றன. காட்டு வேலைகளுக்கு ஆள்கிடைக்கமாட்டேன்‌ என்கிறது. தை முடியப்போகிறது. விதை ஊன்றுகிற சம்சாரிகள்‌ எல்லோரும்‌ முடித்து விட்டனர்‌. இயலமாட்டாமல்‌ இளைத்துக்‌ கிடக்கின்ற ஒன்றிரண்டு சம்சாரிகள்தான்‌ இன்னும்‌ பாக்கி.””” எனப்‌ பதிவு செய்கிறார்‌. கிராமங்களில்‌ புதிதாகக்‌ கிளைத்தெழுந்தத்‌ தீப்பெட்டி தொழிற்சாலைகள்‌ விவசாயிகளை மட்டுமன்றி சிறு பிள்ளைகளையும்‌ பணிக்கு அமர்த்தும்‌ போக்கைக்‌ காண முடிகிறது. குடும்பத்தின்‌ பொருளாதாரத்‌ தேவைகளுக்காக விவசாயத்‌ தொழில்கள்‌ மட்டுமல்லாமல்‌, கூலிகளாகவும்‌, விவசாயிகள்‌ மாறிப்‌ போகிறச்‌ சூழலை “அச்சமே நரகம்‌: புதினத்தில்‌ வெளிப்படுத்துகிறார்‌. 110

  
    கிராமங்களில்‌ நிகழும்‌ பசியும்‌, வறுமைக்‌ கொடுமையும்‌, பெண்களை விவசாயக்‌ கூலிகளாகத்‌ தொழில்புரிய வைக்கிறது என்ற நிலையினை உணர்த்த சுப்புத்தாய்‌' பாத்திரத்தைப்‌ படைத்துள்ளார்‌ என்பதைக்‌ காண முடிகிறது. “வறுமையும்‌ பசியும்‌ சுப்புத்தாயின்‌ துக்கத்தைக்‌ காலில்‌ போட்டு மிதித்துவிட்டு, கூலி வேலைக்குப்‌ போ: என்று புறங்கையால்‌ அடித்து துரத்தின. வேறு வழி? கூலி வேலைக்குக்‌ காடுகரைக்குப்‌ போக ஆரம்பித்தாள்‌. நாராயணயூர்த்திதான்‌ ஊரில்‌ பெரிய சம்சாரி. தினந்தோறும்‌ பத்து பெண்களுக்கு குறையாமல்‌ கூலி வேலைகளுக்குத்‌ தேவைப்படும்‌ பெண்களோடு சேர்ந்து அவரது புஞ்சைகளுக்குத்தான்‌ பதிவாக வேலைக்குப்‌ போவாள்‌ சுப்புத்தாய்‌.””£ என விவசாயக்‌ குடும்பங்களில்‌ பிறந்து உற்பத்திக்‌ கருவிகளான நிலமும்‌, உழைப்புக்‌ கருவிகளும்‌ தம்மகத்தே கொண்டில்லாத உழைப்புச்‌ சமூகம்‌ கூலிகளாக மாறுகிற நிலையையும்‌ தெளிவுபடுத்துகிறார்‌. வறுமை, பசி, நிலவுடைமையாளர்களின்‌ அச்சுறுத்தல்‌ பொருளாதாரப்‌ பின்னடைவு எனப்‌ பல்வேறு சிக்கல்களை எதிர்கொள்ளும்‌ உழைப்புச்‌ சமூகம்‌ தமது வாழ்வாதாரத்திற்காகப்‌ போராட வேண்டியச்‌ சூழலில்‌ தள்ளப்படுவதைக்‌ காணலாம்‌. இப்புதினத்தில்‌ ஆலைத்தொழில்களின்‌ செயல்பாடுகள்‌ குறித்தும்‌, ஆலைத்‌ தொழிலாளர்களின்‌ பணிகள்‌ குறித்தும்‌ இவர்‌ தெளிவுபடுத்துகிறார்‌. “ஆலைத்தொழிலாளி என்பவன்‌, மனிதகுல வளர்ச்சியின்‌ நீட்சியில்‌ மிக மிகப்‌ புதியவன்‌. நவீனமானவன்‌. இந்த யுகத்தின்‌ நவீனப்‌ படைப்பு அவன்‌. விஞ்ஞான 44 என புதிய பரிணாமத்தின்‌ யந்திரங்களின்‌ இயக்கத்தில்‌ உயிர்ப்பு கண்டவன்‌. வழியில்‌ மனிதக்‌ குலம்‌ விவசாயம்‌ போன்ற பழையத்‌ தொழில்‌ முறைகளிலிருந்து விடுபட்டுக்‌ தொழிற்புரட்சியின்‌ விளைவுகளை எதிர்கொள்ளும்‌ உழைப்பாளியாக ஆலைத்தொழிலாளி மாறுவதையும்‌ உணர்த்துகிறார்‌. இத்தகையப்‌ போக்குகளால்‌ உற்பத்தி உறவுகளோடு போட்டியிட்டு உழைப்பைச்‌ செலவிடும்‌ தொழிலாளர்களின்‌ வாழ்க்கை முறையையும்‌ அடையாளப்படுத்துகிறார்‌. தொழில்புரிவோருக்கு உற்பத்திக்‌ கருவிகளை உருவாக்கிக்‌ கொடுக்கும்‌ கைவினைஞர்களையும்‌ உற்பத்தி உறவுகளாகக்‌ காண்கிறார்‌. கைவினைஞர்கள்‌ நிலத்தில்‌ பயிரிடல்‌ முதலானத்‌ தொழில்களைச்‌ செய்வதற்கு உற்பத்திக்‌ கருவிகள்‌ தேவைப்படுகின்றன. விவசாயிக்கு உற்ற துணையாகவும்‌, உற்பத்தியைப்‌ பெருக்குவதற்குக்‌ கருவிகளைச்‌ செய்து கொடுக்கும்‌ உற்பத்தி உறவாகவும்‌ கைவினைஞர்கள்‌ துணைபுரிகின்றனர்‌. கருவிகளின்‌ துணையின்றி உழைப்பாளிகள்‌ 111

  
    எந்தத்‌ தொழிலையும்‌ செய்ய இயலாது. குறிப்பாக விவசாயத்‌ தொழிலுக்கு உற்றத்‌ துணையாக இருக்கும்‌ ஏர்க்கலப்பையைச்‌ செய்து கொடுப்பதில்‌ கைவினைஞனின்‌ பங்கு முதன்மையாகிறது. மிக நேர்த்தியாகக்‌ கருவிகளை உருவாக்கும்‌ கைவினைஞன்‌ விவசாயிகளின்‌ உற்றத்‌ தோழனாகாவும்‌, உற்பத்திக்குரிய உறவாகவும்‌ மாறிவிடுகிறான்‌. மேலாண்மை பொன்னுச்சாமி “இனி: புதினத்தில்‌ ஜம்புலிங்க நாடாரின்‌ பண்பை விளக்கும்‌ நிலையில்‌ அவர்‌ கைவினைஞனால்‌ (ஆசாரி) உருவாக்கப்படும்‌ உழவனின்‌ உற்பத்திக்‌ கருவியாகிய ஏர்க்கலப்பைக்‌ குறித்துத்‌ தெளிவாக விளக்குகிறார்‌. “ராஜபாளையம்‌ போய்‌ ..... ஒவ்வொரு மரக்கட்டையாக அலைந்து நல்ல கனத்த கருந்தேக்குத்தடி வாங்கிக்‌ கொண்டு வந்தான்‌. ஆசாரியிடம்‌ கொண்டு வந்து தந்தான்‌. பக்கத்திலேயே உட்கார்ந்து வேலையை கவனித்தான்‌. இழைப்புளி போட்டு இழைப்பதையே கவனித்தான்‌. ஆசாரி மட்டியைக்‌ கடித்துக்‌ கொண்டு அழுந்த இழுத்தார்‌. சுருள்‌ சுருளான மரச்சீவல்‌ வந்து விழுவதையே பார்த்துக்‌ கொண்டிருந்தான்‌. ஒரு முழம்‌ நீளம்‌ இருக்கும்‌. அப்படியோர்‌ இரும்புக்‌ குழாய்‌ கொண்டு வந்தான்‌. அதை கலப்பையின்‌ ஒரு நுனியில்‌ செருகி பூண்‌ பிடித்தான்‌. செவல்பட்டி சென்றிருக்கிற கலப்பைக்‌ குத்திகளையெல்லாம்‌ புரட்டிப்‌ புரட்டிப்‌ பார்த்து... கோணல்மாணல்‌ இல்லாத நல்ல குத்தியை தூக்கிக்‌ கொண்டு வந்தான்‌ விளாத்திகுளம்‌ பக்கம்‌ தெளிவான நெய்க்கரிசல்‌ ஒரு சரல்‌ கூட பார்க்க முடியாது. அப்படிப்பட்ட நெய்க்கரிசலில்‌ வளர்ந்த கருவேல மரங்களில்‌ செதுக்கிய குத்தி. அதையும்‌ ஆசாரியிடம்‌ தந்து... செதுக்கி இழைத்து கொழு மாட்டுவதற்கான கொண்டியை அறைந்து. அப்படி அணு அணுவாக நுணுகி நுணுகிக்‌ கவனித்து செய்த ஏர்க்கலப்பைதான்‌ அவனிடம்‌ இருக்கும்‌.””” நிலத்தில்‌ பயிரிடுவோன்‌ பயிரிடலுக்கானக்‌ கருவியாகிய ஏர்க்கலப்பையைக்‌ கைவினைஞன்‌ ஒருவனின்‌ துணையோடுதான்‌ பெற வேண்டியிருக்கிறது. தனது உற்பத்திக்கு உறவாக அமையும்‌ கைவினைஞனின்‌ தொழில்‌ நேர்த்தியை அருகிருந்து நுட்பமாக அணுகித்‌ தனது தொழில்‌ கருவியைத்‌ தேர்ந்தெடுக்கும்‌ ஜம்புலிங்க நாடாரின்‌ கதைப்‌ பாத்திரம்‌ மேலாண்மை பொன்னுச்சாமியின்‌ மார்க்சிய கருத்தாடலை உணர வைக்கிறது. பயிர்த்தொழில்‌ மூலம்‌ உணவு உற்பத்தியை உருவாக்கும்‌ விவசாயிக்குக்‌ கைவினைஞனின்‌ பங்கும்‌ துணை செய்கின்றது. உற்பத்தி உறவுகள்‌ குறித்த மார்க்சிய கருத்தியலைக்‌ கதையோட்டத்தின்‌ மூலம்‌ புலப்படுத்தி விட வேண்டும்‌ என்ற படைப்பாளனின்‌ எண்ணம்‌ கதையாடலோடு தொடர்புபட்டு நிற்கிறது என்பதை அறியமுடிகிறது. 112

  
    பயிர்த்தொழில்‌ மட்டுமல்லாமல்‌ பிறத்‌ தொழில்களுக்கும்‌ கைவினைஞனின்‌ பங்களிப்பு காணப்படுகிறது என்பதை “முழுநிலா” புதினத்தில்‌ கதை நிகழ்வுகளோடு காட்சிப்படுத்துகிறார்‌. “ஒரு புளிய மரம்‌. வயசான மரம்‌. அதன்‌ நிழலில்‌ மரப்பலகைகள்‌. ஆசாரி கொட்டாப்புளியால்‌ அறைகிற சத்தம்‌. அவர்‌ வயிறு, நெஞ்சு முழுவதும்‌ மரத்தூசிகள்‌, வேர்வையில்‌ படிந்த பொன்துகள்களைப்‌ போல, அவர்‌ முன்னால்‌ இழைக்கப்பட்ட மரச்சீவல்ச்‌ சுருள்கள்‌. கடைக்கான ரேக்குகள்‌ 6 எனப்‌ பொருட்களை விற்பனைச்‌ செய்யும்‌ செய்கிற வேலை நடக்கிறது. வியாபார நிறுவனங்களின்‌ மூலப்பொருட்களைப்‌ பாதுகாக்கும்‌ கருவிகளைச்‌ செய்வதிலும்‌ கைவினைஞன்‌ துணை நிற்கிறான்‌ என்பதைப்‌ புலப்படுத்துகிறார்‌. வியாபாரிகள்‌ நிலவுடைமையாளர்கள்‌ தொழிலாளர்கள்‌ ஆகிய இருவகை உற்பத்தி உறவுகளை இணைக்கும்‌ பாலமாகவும்‌ இவ்விருவரையும்‌ முரண்பட வைக்கும்‌ கருவியாகவும்‌, வியாபாரிகள்‌ விளங்குகின்றனர்‌. உற்பத்திக்கான மூலதனத்தைப்‌ பெற்ற நிலவுடைமையாளர்களின்‌ உற்பத்திப்‌ பெருக்கத்தைத்‌ தொழிலாளர்களே உறுதி செய்கின்றனர்‌. உற்பத்திப்‌ பொருள்கள்‌ மீதான உரிமை அவர்களுக்கு மறுக்கப்படுகின்றன. உற்பத்திப்‌ பொருளைச்‌ சந்தைப்படுத்துவதில்‌ வியாபாரிகளின்‌ பணி சிறந்து நின்றாலும்‌ உற்பத்திக்கானச்‌ செலவினங்களை விட அதிக அளவிலான விலையை முதலாளிகளுக்குப்‌ பெற்றுத்‌ தருகின்றனர்‌. அதன்‌ மூலம்‌ கிடைக்கும்‌ தரகு முதலான வருவாய்களால்‌ தங்களின்‌ வாழ்வாதாரத்தைப்‌ பெருக்கி கொள்கின்றனர்‌ என்பதை மேலாண்மை பொன்னுச்சாமியும்‌ குறித்துள்ளார்‌. இவரின்‌ 'ஊர்மண்‌' புதினத்தில்‌ கார்மேகம்‌ என்ற தரகரின்‌ எண்ணத்தைக்‌ கீழ்வருமாறு பதிவு செய்கிறார்‌. “லாரி லாரியாக லோடு ஏற்றியனுப்புகிற வியாபாரியாக வளரணும்‌ மஞ்சள்‌ பையில்‌ ரூபாய்க்‌ கட்டுகளோடு பருத்தி மருகைகளில்‌ உட்கார்ந்து, சம்சாரிகளிடம்‌ பட்டுவாடா பண்ணணும்‌. ஊரே பார்த்து பிரமிக்கிற பணக்காரனாகணும்‌. ஒரு பெரிய காரை வீடு கட்டணும்‌ பெரிய பெரிய பணக்காரங்க எல்லாம்‌ தாம்பாலத்துலே பொண்ண வைச்சுக்‌ கெஞ்சணும்‌””” எனத்‌ தரகுத்‌ தொழில்‌ செய்பவனையும்‌ வியாபாரியாக்கத்‌ தூண்டும்‌ அளவிற்கு வருவாய்‌ தரும்‌ தொழிலாக வாணிபம்‌ இருப்பதை மேலாண்மை பொன்னுச்சாமி வெளிப்படுத்துகிறார்‌. உடல்‌ உழைப்பைத்‌ தரும்‌ உழைப்பாளியின்‌ உழைப்பபைச்‌ சுரண்டி வாழ வியாபாரிகளும்‌ நிலவுடைமையாளர்களும்‌ ஒத்திசைந்து செயல்படுவதைப்‌ புலப்படுத்துகின்றார்‌. 113

  
    நிலத்தில்‌, உற்பத்தியைப்‌ பெருக்க உழைக்கும்‌ வர்க்கத்தின்‌ உழைப்பின்‌ மீது அதிகாரத்தைச்‌ செலுத்தும்‌ நிலவுடைமை வர்க்கம்‌ வியாபாரிகள்‌ வழியாக உழைப்பாளர்களின்‌ உழைப்பைச்‌ சுரண்டுகிறது என்ற மார்க்சிய எண்ணம்‌ மேலாண்மை பொன்னுச்சாமியின்‌ புதினங்களில்‌ இடம்‌ பெற்றுள்ளன. இவற்றுள்‌ வியாபாரிகள்‌ ஈட்டும்‌ வருவாய்‌ குறைவாகவும்‌, வருவாயை ஈட்டும்‌ வியாபார நிறுவனங்களைத்‌ தம்மகத்தேக்‌ கொண்ட முதலாளிகள்‌ அதிகமாக இருப்பதையும்‌ உணர முடிகிறது. உற்பத்திப்‌ பொருளை அங்காடியில்‌ கொண்டு வருவதற்கு முன்பாகவே அப்பொருட்களின்‌ மீதான விலை நிர்ணயத்தை ஆதிக்க வர்க்கமாகிய முதலாளி வர்க்கம்‌ நிர்ணயித்து விடுகிறது என மார்க்சியம்‌ கருதுகிறது. வியாபாரிகள்‌ கீழ்நிலை உற்பத்தியாளர்களில்‌ ஒருவாராக இருந்து முதலாளிகளோடு கொண்ட தொடர்பால்‌ அவர்களின்‌ வருவாய்‌ பெருகுவதையும்‌ அது குறிக்கிறது. 1923-ஆம்‌ ஆண்டில்‌ சோவியத்‌ யூனியனில்‌ சோசலிச கட்டுமானம்‌ குறித்து எழுதிய லெனின்‌, “விவசாயப்‌ பண்ணைகளின்‌ உற்சாகமும்‌ விவசாயிகளிடம்‌ உபரி பொருட்களின்‌ சேர்க்கையும்‌ வர்க்கத்தின்‌ வளர்ச்சிக்கு வழிகோலின. சந்தை உறவுகள்‌ வளர்ந்து பரந்ததன்‌ காரணமாக தனிப்பட்ட நபர்களின்‌ கைகளில்‌ போதுமான அளவு கனிசமான தொகைகள்‌ சேரத்‌ துவங்கின. “குலாக்‌' வகுப்பு தலையெடுத்தது. நகரங்களில்‌ மிகக்‌ குறைந்த காலக்கட்டத்தில்‌ சிறு உடைமையாளர்களின்‌ ஆயிரக்கணக்கான வர்த்தக அமைப்புகள்‌- கடைகள்‌, உணவு விடுதிகள்‌, பெட்டிக்கடைகள்‌, கூடாரக்‌ கடைகள்‌, போன்றவை வளர்ந்தன. 1923-ஆம்‌ ஆண்டு துவக்கத்தில்‌ சில்லரை வர்த்தக வட்டத்தில்‌ தனியுடைமைத்‌ துறை ஏற்கனவே 83.3 சதவிகிதமாயிருந்தது””” என 'குலாக்‌' என்ற பணக்கார விவசாயிகளின்‌ தோற்றம்‌ குறித்து பேசுகிறார்‌. விவசாயிகளோடு விவசாயிகளாக இருந்து அவர்களின்‌ உழைப்பை வியாபாரமாக்கி வருவாய்‌ ஈட்டும்‌ உழைப்புச்‌ சுரண்டலை நிகழ்த்தும்‌ சமூக அமைப்பையே குலாக்‌ என்ற சொல்லாட்சியால்‌ குறிப்பிடுகின்றார்‌. லெனின்‌ இவ்வகையிலான சமூக அமைப்பின்‌ வடிவமாக மேலாண்மை பொன்னுச்சாமி குறிப்பிடும்‌ “கார்மேகம்‌” திகழ்வதை ஒப்பு நோக்கி அறிய முடியும்‌. இவரின்‌ “முற்றுகை' புதினத்தில்‌ குடிசைத்‌ தொழிலாக இருந்த பீடித்‌ தொழில்‌, பெரும்‌ வணிகத்தின்‌ மூலதனமாக மாறியதைத்‌ தெளிவாக்கியுள்ளார்‌. சிறுதொழிலாக இருந்த போது உற்பத்திப்‌ பெருக்கம்‌ அதிகமாக இருந்ததையும்‌ அதற்குக்‌ குறைந்த விலை நிர்ணயிக்கப்பட்டதையும்‌ குறிப்பிடுவதோடு 114

  
    பெருவணிகத்தில்‌ அதிக வருவாய்‌ ஈட்டும்‌ தொழிலாக மாறியதையும்‌ விளக்குகிறார்‌. “குத்துக்‌ குத்தாக அள்ளி ஜனங்கள்‌ தலைக்கு மேல்‌ ஒசியாக இறைக்கப்பட்ட அந்த பீடிகள்‌, இப்போது ஒரு பீடி பத்து பைசா. அதிலும்‌ நாலில்‌ ஒன்று பழுது. இந்த பீடி இல்லாமல்‌ இப்போது மனிதன்‌ இருக்க முடியவில்லை. ரத்தத்தோடு ஒட்டிப்‌ போய்‌ விட்டது. எங்கேயோ... கண்காணாத இடத்தில்‌ இருந்து கொண்டு முதலாளிகள்‌ இந்தப்‌ பட்டிக்காட்டு ஜனங்கள்‌ மேல்‌ வலையை வீசிட முடிகிற அதிசியத்தையும்‌, மீன்களைப்‌ பிடிக்காமலேயே ரத்தத்தை மட்டும்‌ உறிஞ்சி விட முடிகிற சாமர்த்தியத்தையும்‌ நினைத்துப்‌ பார்த்தால்‌ ஆச்சர்யமாகத்தான்‌ இருக்கிறது. நாராயணசாமிக்கு ஒரே பிரமிப்பு. தோலிருக்க சுளையைத்‌ தின்கிற சாமர்த்தியம்‌ என்பது இதுதானா ?”“9 இப்புதினத்தில்‌ சிறு தொழிலாக இருந்த பீடித்தொழில்‌ பெருவணிகத்‌ தொழிலாக மாறி முதலாளிகளைப்‌ பெரும்‌ பணக்காரர்களாக மாற்றுவதற்குத்‌ துணை நிற்பது விளக்கப்படுகிறது. கிராமங்களில்‌ விவசாயத்‌ தொழில்கள்‌, சிறுதொழில்கள்‌ முதலிய உற்பத்தி உறவுகள்‌ வணிகர்களின்‌ வருகையால்‌ அவர்களின்‌ உழைப்பைச்‌ சுரண்டி வர்க்க முரண்பாட்டை உருவாக்கும்‌ காரணிகளாய்‌ மாறிப்‌ போனதையும்‌ மேலாண்மை பொன்னுச்சாமி வெளிப்படுத்தத்‌ தவறவில்லை. இந்நிலையில்‌ வியாபாரிகளும்‌ தொழிலாளி வர்க்கத்தில்‌ ஒருவராக இணைக்கப்படுகின்றனர்‌ என்பது பொதுவுடைமைக்‌ கருத்தியலில்‌ முன்‌ வைக்கப்படுகிறது. “மத்திய தர வர்க்கத்தின்‌ கீழ்ப்படி சார்ந்த மக்கள்‌ சிறு வணிக மக்கள்‌ கடைக்காரர்கள்‌ ஓய்வு பெற்ற பல்தொழில்‌ வினைஞர்கள்‌, கைவினைஞர்கள்‌ விவசாயிகள்‌ எல்லாரும்‌ படிப்படியாகத்‌ தாழ்ந்து தொழிலாளி வர்க்கத்தில்‌ அமிழ்ந்து விடுகிறார்கள்‌. ஓரளவு நவீனத்‌ தொழில்‌ முன்னேறுமளவுக்கு அவர்களிடமுள்ள குறுகிய மூலதனம்‌ போதுமானதாக இல்லாதுப்‌ போகப்‌ பெரு முதலாளிகளுடன்‌ நடைபெறும்‌ போட்டிச்‌ சகதியில்‌ சிக்கி விடுவதாலும்‌ ஒரளவு அவர்களது தனிப்பண்புடன்‌ மிளிரும்‌ திறமை புதிய உற்பத்தி முறைகளால்‌ மதிப்பிழந்து போய்‌ விடுவதனாலும்‌ இவ்வாறு மக்கட்‌ பகுதியின்‌ எல்லா வர்க்கங்களிலிருந்தும்‌ தொழிலாளி வர்க்கம்‌ புதிது புதிதாகச்‌ சேர்க்கப்படுகிறது””' உழைப்பாளர்கள்‌, கைவினைஞர்கள்‌, விவசாயிகள்‌ எனும்‌ தொழிலாளர்களின்‌ வரிசையில்‌, சிறு வணிகர்களும்‌ இணைக்கப்படுவதை அறிய முடிகிறது. வணிக நிறுவனங்களையும்‌, வணிகப்‌ பொருட்களையும்‌ சிறு உற்பத்தியாளர்களிடமிருந்து பெறும்‌ முதலாளி வர்க்கம்‌ அவற்றின்‌ மூலமாகத்‌ தங்களின்‌ பொருளாதார நிலையை மேன்மேலும்‌ பெருக்கிக்‌ கொள்கின்றனர்‌. 115

  
    இவர்களுக்குத்‌ துணையாகத்‌ தரகுத்‌ தொழில்‌ செய்பவர்களும்‌ உழைக்கும்‌ வர்க்கத்தைச்‌ சுரண்டி வாழ்கின்றனர்‌ என்ற உள்ளக்‌ குமுறலை “இனி எனும்‌ புதினத்தில்‌ தெளிவுப்படுத்தியுள்ளார்‌. வணிக முதலாளிகளும்‌ தரகர்களும்‌ தங்களுக்குள்ளாக ஏற்படுத்திக்‌ கொண்டுள்ள ஒப்பந்தங்களின்‌ அடிப்படையிலேயே தொழிலாளர்களின்‌ உற்பத்திப்‌ பொருளுக்கான மதிப்பு உறுதி செய்யப்படுகின்றன. தொழிலாளர்களும்‌ உற்பத்திப்‌ பொருளைச்‌ சந்தைப்படுத்த முடியாமல்‌ தங்களின்‌ பொருட்களை மிகக்‌ குறைந்த விலைக்குத்‌ தர வேண்டியச்‌ சூழலுக்கு ஆட்படுகின்றனர்‌. “கமிசன்‌ கடையில்‌ கதையே வேறு, ரெண்டு மணிக்கு மார்க்கட்‌ வரும்‌. வெள்ளையும்‌ சொள்ளையுமாய்‌ கேலிப்‌ பேச்சும்‌ சிரிப்புச்‌ சத்தமுமாய்‌ ஏவாரிகள்‌ வருவார்கள்‌. காய்ந்து நெறு நெறுக்கும்‌ வற்றல்‌ குவியலில்‌ ஏறிக்கொண்டு எருமை மாடுகள்‌ மாதிரி மிதிப்பார்கள்‌. வற்றலை அள்ளி அள்ளிப்‌ பார்ப்பார்கள்‌. பிணையல்‌ மாடுகளாய்‌ ஏவாரிகள்‌ வற்றலை மிதிக்க மிதிக்க, ஜம்புவுக்கு நெஞ்செல்லாம்‌ கிடந்து வேகும்‌. உழுதது, நாற்றங்கால்‌ போட்டது. நட்டியது... வெயிலிலும்‌ இரவிலும்‌ பாடுபட்டுச்‌ செடியை வளர்த்து பங்குனி மாதம்‌ அக்கினி வெயிலில்‌ காய்ந்து காய்ந்து பழம்‌ பறித்தது. எல்லாம்‌ ஞாபகத்துக்கு வரவர.. இந்த எருமைகளைப்‌ பார்த்து கத்திக்‌ கதற வேண்டும்‌ போலிருக்கும்‌. ஒன்று செய்ய முடியாது. அடைப்பட்ட ஊமைப்புலியாய்‌ உள்‌உறுமலாய்‌ உறுமித்தீர வேண்டியதுதான்‌, வேறுவழி? அவர்கள்‌ வைத்ததுதான்‌ விலை. மறுபேச்சுக்கு இடமேயில்லை. சம்சாரிகளை இஷ்டம்‌ போல வாயில்‌ போட்டு வெற்றிலையாய்‌ மென்று எச்சிலாய்‌ துப்பி விடுவார்கள்‌”! ஜம்புலிங்கநாடாரின்‌ இவ்வுள்ளக்‌ குமுறல்‌ தொழிலாளர்கள்‌ அனைவரின்‌ ஒருமித்தக்‌ குரலாக எதிரொலிக்கிறது. உடல்‌ உழைப்பையும்‌ சிறு மூலதனத்தையும்‌ செலவிட்டு பொருட்களை உற்பத்தி செய்தாலும்‌ அதற்கான விலையை உற்பத்தியாளனால்‌ உறுதி செய்ய முடியாது என்பதை இதனுள்‌ இனங்காண முடிகிறது. உற்பத்திப்‌ பொருளுக்கான விலையைத்‌ தரகுத்‌ தொழில்‌ செவ்வோரும்‌, முதலாளித்துவச்‌ சமூகமுமே உறுதி செய்கின்றன என்ற சமூக நடப்பியலை அறிந்து கொள்ள முடிகிறது. தொழில்‌ நிறுவனங்களும்‌, தொழிற்சங்கங்களும்‌ பரந்துபட்ட நிலப்பரப்பின்‌ தன்மைகளை மாற்றயமைப்பதிலும்‌, மண்ணைப்‌ பண்படுத்தி உற்பத்தியைப்‌ பெருக்குவதிலும்‌, மனித உழைப்பே பெரும்பங்காற்றுகிறது. ஆதி மனிதனின்‌ உணவுத்‌ தேடல்‌ தொடங்கித்‌ தற்கால விண்வெளிப்‌ பயணம்‌ வரையில்‌ மனிதனின்‌ உடலுழைப்பும்‌, மூளை சார்ந்துள்ள அறிவு உழைப்பும்‌ 116

  
    அவனை வளர்ச்சிப்‌ பாதையை நோக்கிச்‌ செலுத்தியதை மறுக்க இயலாது. உணவுத்‌ தேடல்‌ பொருள்‌ உற்பத்தி என விரிந்த உழைப்பில்‌ விளைந்த விளைவுகளை உற்பத்தி என்பர்‌. உற்பத்தி செய்தப்‌ பண்டங்களைப்‌ பங்கீட்டு முறையில்‌ பகிர்ந்து வாழ்ந்த சமூக அமைப்பில்‌ வலிமையுள்ள ஒர்‌ இனம்‌ அல்லது மனிதன்‌ பிறரின்‌ உழைப்பையும்‌ உற்பத்தியையும்‌ சுரண்டி வாழ முற்படுகிற போது வர்க்கப்‌ போராட்டங்களும்‌ புரட்சி சார்ந்த வளர்ச்சியும்‌ தோன்றுகின்றன. இந்நிலையில்‌ உழைப்பு; உற்பத்தி; உழைப்புச்‌ சுரண்டல்‌; என்ற மூன்று நிலைகள்‌ பொருள்‌ உற்பத்திக்கான நிலைக்களன்களாக உள்ளன. உழைக்கும்‌ சமூகம்‌ உற்பத்தியைப்‌ பெருக்க அவர்களின்‌ உழைப்பைச்‌ சுரண்டி வாழும்‌ உடைமை வர்க்கம்‌ தன்னை முதலாளியாக அறிவித்துக்‌ கொள்கிறது, என மார்க்சியம்‌ பேசுகிறது. உற்பத்திக்‌ கருவிகளைப்‌ பயன்படுத்தி உழைப்பை மேற்கொள்ளும்‌ தொழிலாளர்கள்‌ முதலாளித்துவச்‌ சமூகத்தால்‌ கீழ்‌ நிலைக்குத்‌ தள்ளப்படுகின்றனர்‌ என்றும்‌ மார்க்கியம்‌ வாதிடுகின்றது. விவசாயிகள்‌, கைவினைஞர்கள்‌, வியாபாரிகள்‌, தொழிலாளர்கள்‌ எனப்‌ பரந்துபட்ட கீழ்நிலை உழைக்கும்‌ வர்க்கத்தின்‌ பிரிவினரை முதலாளித்துவச்‌ சமூகம்‌ சுரண்டி வாழ்வதையே மார்க்சியம்‌ உழைப்புச்‌ சுரண்டல்‌ என வரையறுக்கிறது. இத்தகைய சூழலில்‌ உழைப்பை அடிப்படையாகக்‌ கொண்ட இருவகைப்‌ பிரிவுகள்‌ உருவாகின்றன. உழைப்பை வாங்கும்‌ தொழில்‌ நிறுவனங்கள்‌; உழைப்பைத்‌ தரும்‌ தொழிலாளர்கள்‌ என எதிரெதிர்‌ முரண்‌ அமைப்புகள்‌ தோற்றம்‌ பெறுகின்றன. உழைக்கும்‌ வர்க்கத்தினர்‌ தொழில்‌ நிறுவன முதலாளிகளால்‌ சுரண்டப்படுகிற போது அனைவரும்‌ ஒருங்கிணைந்து போராட வேண்டிய சூழல்‌ எழுகிறது. “தொழிலாளி வர்க்கத்தின்‌ ஒற்றுமை, உழைக்கும்‌ மக்கள்‌ அனைவரின்‌ ஒற்றுமை, ஜனநாயக சக்திகள்‌ அனைத்துடனும்‌ ஒற்றுமையை வளர்ப்பது என்பதைக்‌ கொள்கைப்‌ பூர்வமாகவே கம்யூனிஸ்ட்‌ அறிக்கை சுட்டிக்‌ காட்டுகிறது. இக்கருத்து எல்லாக்‌ காலத்திற்கும்‌ பொருந்தக்‌ கூடியதாகும்‌. அதிலும்‌ தற்போது அது இன்னும்‌ அதிகமான முக்கியத்துவத்தைப்‌ பெறுகிறது”*2 குறிப்பிடுகிறார்‌. “உலகத்‌ தொழிலாளர்களே ஒன்று சேருங்கள்‌' என்னும்‌ என ஞானி பொதுவுடைமைக்‌ கருத்தியல்‌ எல்லாக்‌ காலத்திற்கும்‌ பொருத்தமுடையது என்னும்‌ இவரின்‌ கூற்றுத்‌ தொழில்‌ நிறுனங்களுக்கும்‌ தொழிலாளர்களுக்கும்‌ இடையிலான நீண்ட காலப்‌ போராட்ட வரலாற்றை வெளிப்படுத்துவதாக உள்ளது. தொழில்‌ நிறுவனங்களின்‌ வகைப்பாட்டில்‌ அரசாங்கங்களும்‌ அடங்கும்‌ என்பதை வலியுறுத்தும்‌ மேலாண்மை பொன்னுச்சாமி, ஆசிரியர்கள்‌ அனைவரும்‌ 117

  
    உழைப்புச்‌ சுரண்டலுக்கு எதிராக ஒருங்கிணைந்து போராடியதை “இனி' என்னும்‌ புதினத்தில்‌ பதிவு செய்துள்ளார்‌. “உங்கப்பனைப்‌ போல, சித்தப்பனைப்போல இந்த வாத்தியாருக வறுமைமையைப்‌ பாத்துப்‌ பயப்படலை. விட்டு விட்டு ஓடிப்போகல. துணிஞ்சி தொடர்ந்து இருந்தாரு. எல்லா வாத்தியார்களும்‌ கூட்டணி சேர்ந்து போராடுனாக. அடேயப்பா, அவுக நடத்துன மாநாடுக கொஞ்சமா? மறியல்‌ கொஞ்சமா? கடைசியா மறியல்‌ போராட்டம்‌ நடத்துனப்ப பிடிச்சி ஜெயில்லே போட்டுட்டாக நாப்பத்தினாலு நாளு... நாடெல்லாம்‌ தீபாவளி கொண்டாடுறப்பக்‌ கூட, அவுக ஜெயில்லே இருந்தாக. பதினொரு உயிரை பறிகுடுத்தாக. அப்பவும்‌ விடாம போராடுனாக. அதனாலேதா சர்க்கார்‌ பணிஞ்சிவந்து மத்திய சர்க்கார்‌ ஊழயர்களுக்கான அதே சம்பளத்தை குடுக்க முன்‌ வந்தாக.....?””” இக்கருத்தின்‌ அடிப்படையில்‌ நோக்கும்‌ போது உடலுழைப்பைச்‌ செலவிடும்‌ தொழிலாளர்கள்‌ மட்டுமல்லாமல்‌ சமூகத்தின்‌ அறிவு உற்பத்திக்குத்‌ துணைச்‌ செய்யும்‌ ஆசிரியர்களை நிறுவனங்களாகக்‌ கருத முடிகிறது. அறிவு உற்பத்தியில்‌ ஈடுபடும்‌ தொழிலையும்‌, அத்தொழிலைக்‌ கட்டுப்படுத்தும்‌ அரசு நிறுவனங்களையும்‌, தொழிலாளர்களாகக்‌ குறிப்பிடலாம்‌. இவ்வகைத்‌ தொழிலாளர்களுக்கு அரசு நிறுவனங்கள்‌ பொருளாதாரப்‌ பின்னடைவை ஏற்படுத்தும்‌ போது, இவர்களும்‌ ஒருங்கிணைந்து போராட்டத்தை முன்னெடுப்பர்‌. அரசு நிறுவனங்கள்‌ மட்டுமல்லாமல்‌ தொழிலாளர்களின்‌ உழைப்பைச்‌ சுரண்டும்‌ முதலாளித்துவ போக்குடைய தனியார்‌ நிறுவனங்களுக்கு எதிராகவும்‌ தொழிலாளர்‌ சங்கங்கள்‌ முடிவெடுக்கின்றன என்பது அறியப்படுகிறது. நிறுவனங்கள்‌ உழைக்கும்‌ வர்க்கத்தினர்‌ பலரால்‌ உற்பத்தியைப்‌ பெருக்கும்‌ நோக்கத்தோடு உருவாக்கப்படும்‌ ஒரு அமைப்பையே நிறுவனம்‌ எனக்‌ குறிக்கலாம்‌. மனித குழுக்களின்‌ ஒருங்கிணைப்போடும்‌ ஒத்திசைவோடும்‌ உருவாக்கப்பட்ட அரசியல்‌ அமைப்பு அரசு என்ற நிறுவனத்தைத்‌ தோற்றுவிக்கிறது. இந்நிறுவனங்களின்‌ கீழ்‌ பணி செய்வோரையும்‌, பிற சமூக உழைப்பாளர்களையும்‌, அரசு நிறுவனங்கள்‌ கட்டுப்படுத்துகின்றன. அரசின்‌ கட்டுப்பாட்டில்‌ தனியார்‌ தொழில்‌ நிறுவனங்கள்‌ இயங்கினாலும்‌ பொருளாதரத்தில்‌ வளமையாக உள்ள இந்நிறுவனங்கள்‌ அரசு அதிகாரங்களையும்‌ கைப்பற்றி விடுகிறது. இதனால்‌, இருவகையான நிறுவனங்களின்‌ கீழ்‌ செயலாற்றும்‌ தொழிலாளர்களும்‌ உழைப்புச்‌ சுரண்டலையும்‌, பொருளாதாரப்‌ பின்னடைவுகளையும்‌ எதிர்கொள்கின்றனர்‌. நிறுவனமயமாக்கலில்‌ உழைப்பாளிகள்‌ ஒருங்கிணைந்துப்‌ போராட வேண்டியத்‌ தேவையும்‌ எழுகின்றது. 118

  
    அரசு நிறுவனங்கள்‌ வர்க்கப்‌ போராட்டங்களுக்குத்‌ தீர்வு காணும்‌ நோக்கோடும்‌ வர்க்கப்‌ பகைமைகளை நீக்கி சமூகத்தைச்‌ சட்ட முறைகளால்‌ ஒழுங்குபடுத்துவதற்காக உருவான ஓர்‌ உறுப்பே அரசு என்பது லெனினின்‌ மார்க்சியக்‌ கருத்தாகும்‌. தொழிலாளி வர்க்கத்தை ஒடுக்க முற்படும்‌ முதலாளித்துவச்‌ சமூகத்தைக்‌ கட்டுப்படுத்தும்‌ நோக்கோடு உருவானதாகவும்‌ அரசு என்ற அமைப்பு கருதப்படுகிறது. “வர்க்கப்‌ பகைமைகள்‌ இணக்கம்‌ காண முடியாதவை ஆனதன்‌ விளைவும்‌ வெளியீடுமே அரசு. எங்கே, எப்பொழுது, எந்த அளவுக்கு வர்க்கப்‌ பகைமைகள்‌ புறநிலைக்‌ காரணங்களால்‌ இணக்கம்‌ காண முடியாதவை ஆகின்றனவோ அங்கே, அப்பொழுது அரசு உதித்தெழுகிறது. மார்க்சின்‌ கருத்துப்படி வர்க்க ஆதிக்கத்துக்கான ஒர்‌ உறுப்பே, ஒரு வர்க்கம்‌ பிறிதொன்றை ஒடுக்குவதற்கான ஓர்‌ உறுப்பே அரசு; வர்க்கங்களுக்கு இடையிலான மோதலை மட்டுப்படுத்துவதன்‌ வாயிலாய்‌ இந்த ஒடுக்குமுறையைச்‌ சட்ட முறையாக்கி, நிரந்தரமாக்கிடும்‌ ஒழுங்கை நிறுவுவதே அரசு” அரசின்‌ தோற்றம்‌ பற்றிய சிந்தனை ஒடுக்குமுறைகளைக்‌ களையும்‌ நோக்கோடு எழுந்தது என்பதை 9354 இதனின்று உணர முடிகின்றது. உழைக்கும்‌ மக்களை ஒடுக்கி பொருளாதாரத்தைப்‌ பெருக்கிக்‌ கொள்ளும்‌ முதலாளித்துவப்‌ போக்கைக்‌ கட்டுப்படுத்தவும்‌, உழைப்பாளி; முதலாளி; வர்க்கத்திற்கு இடையிலான போராட்டங்களை மட்டுப்படுத்தவும்‌ மக்களால்‌ மக்களுக்காக உருவாக்கிக்‌ கொள்ளப்பட்ட நிறுவனத்தை அரசு நிறுவனமாகக்‌ குறிக்கலாம்‌. சமூகப்‌ பணிகளைச்‌ செய்வதற்காகவும்‌ சமூகத்தில்‌ பொருளாதாரம்‌ குறிப்பிட்ட குழுவினரிடம்‌ மட்டுமே குவிந்து விடாமலும்‌ பாதுகாக்கும்‌ நோக்கத்தோடு பொறுத்துறை நிறுவனங்களான அரசு நிறுவனங்கள்‌ தோன்றின. “மக்கள்‌ நலம்‌ பெறுவதற்கு-முன்னேறுவதற்கு-இன்ப வாழ்கை வாழ்வதற்குக்‌ கட்டுபாடு வேண்டும்‌; சட்ட திட்டங்கள்‌ வேண்டும்‌, கட்டுப்பாடுகளையும்‌, சட்ட திட்டங்களையும்‌ கண்காணிக்கும்‌ திறமையுள்ளது. அரசாட்சிதான்‌. அரசாட்சிக்கு இத்தகைய திறமையில்லாவிட்டால்‌ அது நேர்மையான ஆட்சியாக நிலைத்து நிற்க முடியாது. மக்கள்‌ முன்னேறுவதற்கான கட்டுப்பாடுகளை விதிப்பதும்‌, சட்ட திட்டங்களைச்‌ செய்வதும்‌ ஆட்சியின்‌ பொறுப்பாகும்‌” அரசு நிறுவனங்களில்‌ தலைமைப்‌ பண்பு வகிக்கும்‌ ஆட்சியாளர்களின்‌ கடமைகளாக வரையறுக்கப்படும்‌ இச்சட்டதிட்டங்கள்‌ இடைநிலைப்‌ பணியாளர்களாலும்‌ சில சுயநல 119

  
    எண்ணமுடையோராலும்‌ சீர்குலைக்கப்படுவதை மேலாண்மை பொன்னுச்சாமியின்‌ 'ஊர்மண்‌: புதினத்தில்‌ 'தாழையா நாடார்‌” என்ற பாத்திரம்‌ புலப்படுத்துகிறது. அரசு அதிகாரிகள்‌ நாட்டையும்‌, நாட்டு மக்களையும்‌ கருத்தில்‌ கொள்ளாமல்‌ தமது பொருளாதாரப்‌ பெருக்கத்தில்‌ நாட்டம்‌ செலுத்துவதன்‌ காரணமாக உழைக்கும்‌ வர்க்கத்தின்‌ போராட்டம்‌ வலுப்பெறுவதையும்‌ இவர்‌ வசைபாடுகிறார்‌, “பட்டாளத்துக்குப்‌ போவதற்கு லஞ்சமா? இதென்ன அக்கிரமம்‌? ஏழாயிரம்‌ கொடுத்து பட்டாளத்துப்‌ போகிறவன்‌, பட்டாளத்துக்குரிய வீரத்துடன்‌ இருப்பானா? கடமை உணர்ச்சியோடு இருப்பானா? தேசப்பற்று வருமா? உயிரைத்‌ துச்சமாக எண்ணுகிற தியாக மனசு வருமா? நாடுகாக்க வேண்டியப்பட்டாளத்தானே ஒப்புக்கு மாரடிக்கத்‌ துவங்கிவிட்டால்‌... நாடு என்னாகும்‌? அதிகாரிகள்‌ லஞ்சம்‌ வாங்கவில்லை. இடைத்தட்டுக்காரர்கள்தான்‌ வாங்குகிறார்கள்‌ என்பது வாஸ்தவம்தான்‌ இருந்தாலும்‌ அப்படிப்பட்ட இடைப்பட்ட புரட்டர்கள்‌ முளைக்களாமா? முளைக்க விடலாமா? முளையிலேயே கிள்ளியெறிய வேண்டாமா? கவர்மெண்ட்‌? பட்டாளத்து மேலே மனுச மக்க வைச்சிருக்கிற நம்பிக்கையைக்‌ காப்பாற்ற வேண்டாமா?””? அரசு அதிகாரிகளின்‌ சுயநலப்போக்கும்‌ கையூட்டுப்‌ பெறும்‌ நிலையும்‌ நாட்டின்‌ பாதுகாப்பை உறுதி செய்யும்‌ அரசு நிறுவனமாகிய இராணுவத்தில்‌ சிக்கலை ஏற்படுத்துவதாக 'தாழையா நாடார்‌” குறிப்பிடுவதிலிருந்து அரசு நிறுவனங்களின்‌ நிர்வாக அமைப்புகள்‌ கீழ்த்தட்டு மக்களின்‌ உழைப்பைச்‌ சுரண்டி அவர்களைப்‌ பொருளாதாரத்தில்‌ பின்தங்கியவராக மாற்றியமைக்கிறது. “அச்சமே நரகம்‌” புதினம்‌ அரசு நிறுவனங்கள்‌ தனியார்‌ மயமாக்கப்படுவதையும்‌ அதனால்‌, ஏழைத்‌ தொழிலாளர்கள்‌ வாழ்வாதாரங்களை இழந்து தவிப்பதையும்‌ பதிவு செய்துள்ளது. “உழவுக்கும்‌ தொழிலுக்கும்‌ வந்தனை செய்வோம்‌, வீனில்‌ உண்டு களித்திருப்போரை நிந்தனை செய்வோம்‌. என்ற மகாக்கவியின்‌ மகோன்னதக்‌ கனவுகளை நிந்தனை செய்வதா? வேர்த்திடும்‌ தொழிலாளர்‌ கூட்டத்தின்‌ உழைப்பில்‌ வந்த ஆர்த்திடும்‌ எந்திரக்‌ கூட்டங்களை தனியாரிடம்‌ தாரை வார்த்திடவோ? பாரதிதாசனே உன்‌ கவிதை பொய்யாகவோ? உலகத்துக்கோர்‌ புதுமையாம்‌ ஒப்பில்லாத சமுதாயமாம்‌. பொதுவுடமைச்‌ சிந்தனை, உப்பில்லாத பண்டமாக மாற்றப்படுவதா ? “வியர்வை மக்களின்‌ திரள்‌ பட்டினிப்‌ போர்‌ பொதுத்துறைத்‌ தொழில்கள்‌ தேசத்தின்‌ ஆலயங்கள்‌” 120

  
    என்றார்‌ ஜவஹர்லால்‌ நேரு! பொதுத்துறை ஆலைகளைத்‌ தனியாருக்குத்‌ தாரை வார்த்திட முனையும்‌ அரசின்‌ மக்கள்‌ விரோதப்‌ போக்கைக்‌ கண்டிக்கிறோம்‌. வன்மையாக எதிர்க்கிறோம்‌. ஆலயங்கள்‌ ஏலம்‌ போக சம்மகியோம்‌, பொதுமக்களே வாருங்கள்‌ போரில்‌ பங்கெடுக்க” ; து ரு உழைக்கும்‌ மக்களின்‌ பொருளாதாரத்தைப்‌ பாதுகாக்கவும்‌ அவர்கள்‌ உழைப்புக்கு மதிப்பு அளிக்கவும்‌, உருவாக்கப்பட்டப்‌ பொதுத்துறை நிறுவனங்கள்‌ முதலாளித்துவ சமூகத்தின்‌ அடக்குமுறைக்கு உட்பட்டு அவர்களிடம்‌ ஒப்படைக்கப்படும்‌ போது அவை தனியார்‌ மயமாக்கப்படுகின்றன. இந்நிலையில்‌ பொதுத்துறை நிறுவனங்களில்‌ தங்கள்‌ உழைப்பைச்‌ செலுத்தி பொருள்‌ உற்பத்தியை ஏற்படுத்தும்‌ உழைக்கும்‌ வர்க்கம்‌ அரசுக்கு எதிராகவும்‌, முதலாளித்துவத்துக்கு எதிராகவும்‌ போராட வேண்டியுள்ளது. இந்நிலையில்‌ அரசு அதிகாரிகள்‌, தனியார்‌ நிறுவன முதலாளிகள்‌ எனும்‌ இருவகையான ஆதிக்கச்‌ சக்திகளுக்கு எதிராக உழைக்கும்‌ வர்க்கம்‌ ஒன்று திரள வேண்டியுள்ளது என்பதை “வரதனின்‌” குரல்‌ எதிரொலிக்கிறது “இனி புதினத்தில்‌ உழைக்கும்‌ வர்க்கத்தினர்‌ தங்களின்‌ தேவைகளுக்காக உருவாக்கிக்‌ கொண்ட கூட்டுறவு நிறுவனங்கள்‌ அவர்களுக்கு எதிராகச்‌ செயல்படுவதை மேலாண்மை பொன்னுச்சாமி புலப்படுத்துகிறார்‌. மக்களின்‌ வளர்ச்சிப்‌ பணிகளுக்காக உருவாக்கப்பட்ட கூட்டுறவு நிறுவனங்கள்‌ அரசு நிறுவனமாக மாற்றம்‌ பெற்றாலும்‌ உழைக்கும்‌ மக்களின்‌ உழைப்பைச்‌ சுரண்டும்‌ போக்கைக்‌ கடைபிடிக்கின்றன. விவசாயம்‌ செய்வதற்காகவும்‌ சிறுதொழில்‌ முதலான உற்பத்தி தொழில்களுக்காகவும்‌ கிராமங்களில்‌ கூட்டுறவு கடன்‌ தரும்‌ நிறுவனங்கள்‌ உருவாக்கப்பட்டன. இவை வங்கிகள்‌ போல்‌ செயல்பட்டு அதன்‌ பங்குதாரர்களான உழைக்கும்‌ வர்க்கத்தையே சுரண்டுகின்றனர்‌ என்பதை மார்க்சிய எண்ணத்தோடு மேலாண்மை பொன்னுச்சாமி அறிவுறுத்துகிறார்‌. மார்க்சின்‌ மூலதனம்‌ பற்றிய எஸ்கெல்ஸின்‌ நூலில்‌ விவசாயக்‌ கடன்‌ வங்கிகள்‌ தங்களின்‌ கடனாளிகளான விவசாயிகளின்‌ நிலங்களை கையகப்படுத்தும்‌ போக்கைக்‌ கீழ்வருமாறு விளக்குகிறார்‌. “விவசாயத்‌ துறையிலும்‌ அப்படியே, மேலும்‌ மேலும்‌ அதிகமான அளவில்‌ விரிவாக்கப்பட்ட வங்கிகள்‌ குறிப்பாக ஜெர்மனியில்‌ (பலவிதமான அதிகார வர்க்க பெயர்களில்‌) மேலும்‌ மேலும்‌ அதிகமான அடமானங்களை வைத்துள்ளவை, அவற்றின்‌ பங்குகளுடன்‌ நிலவுடைமையில்‌ உண்மையான மேலுரிமையானது பங்கு மார்க்கெட்டிற்கு மாற்றப்பட்டு விடுகின்றது. விவசாயப்‌ பண்ணைகள்‌ கடன்‌ கொடுத்தவர்கள்‌ கைக்குப்‌ போய்‌ விட்டிருக்கிற நிலைமைக்கு இது பொருந்தும்‌. இங்கு கன்னி நிலத்தை வளர்ப்பதில்‌ நிகழ்ந்த புரட்சி வெகுவாக 121

  
    முனைப்புடையதாகும்‌. இந்த நிகழ்ச்சிப்‌ போக்குத்‌ தொடர்ந்து நடைபெற்று வந்தால்‌ இங்கிலாந்திலும்‌, பிரான்சிலும்‌ உள்ள நிலங்கள்‌ கூட பங்கு மார்க்கெட்டின்‌ கைக்குப்‌ போய்விடும்‌ காலத்தை விரைவில்‌ எதிர்பார்க்கலாம்‌” ஐரோப்பிய நாடுகளில்‌ பங்கு வணிகத்தின்‌ மூலம்‌ வியாபார நிவனங்களையும்‌, விவசாயத்‌ தொழிலாளர்களையும்‌ சிறுதொழில்‌ உற்பத்தியாளர்களையும்‌ கட்டுப்படுத்தும்‌ வங்கிகளின்‌ செயல்பாட்டை விளக்கும்‌ எங்கெல்ஸ்‌ அவை தமது பங்குதாரர்கள்‌ மீது ஒடுக்குமுறையைச்‌ செலுத்தி உழைப்புச்‌ சுரண்டலை உருவாக்கும்‌ போக்கைக்‌ கண்டிக்கிறார்‌. மேலாண்மை பொன்னுச்சாமியும்‌ கிராம கூட்டுறவு கடன்‌ சங்கங்கள்‌ சிறு விவசாயிகளின்‌ உழைப்பை வட்டி விகிதங்களால்‌ சுரண்டி அவர்களின்‌ நிலங்களைக்‌ கையகப்படுத்தும்‌ சூழலை வெளிப்படுத்துகின்றார்‌. இவர்‌ வாழ்ந்த மாவட்டத்தில்‌ நிர்வாக அமைப்பு முறை உழைக்கும்‌ வர்க்கத்தை ஒதுக்கி வைத்திருப்பதாகவே நேர்காணலில்‌ குறிப்பிட்டுள்ளார்‌. “நிர்வாகம்‌ எப்போதுமே மக்களிடமிருந்து மிகத்‌ தொலைவிலேயே இருந்திருக்கிறது; அதிகாரிகள்‌ எட்டத்திலேயே இருந்து வந்தனர்‌. அந்தப்‌ பகுதிகளின்‌ பிரச்சனைகளை அறிந்து கொள்ளாமலேயே ஒதுங்கிய நிலையில்‌ அவர்கள்‌ இருந்தார்கள்‌. தற்போது நீதிமன்றங்கள்‌, மாவட்ட ஆட்சியர்‌ அலுவலகம்‌, பிற நிர்வாக அலுவலகங்கள்‌ அனைத்தும்‌ மாவட்ட எல்லைக்குள்ளேயே நிறுவப்பட்டு விட்டபோதிலும்‌ அடிப்படைப்‌ பிரச்சனைகளைத்‌ தீர்த்து வைப்பதில்‌ அவை அனைத்தும்‌ ஒதுங்கியே இருக்கின்றன. அவற்றின்‌ 9 என அரசு நிறுவனங்களின்‌ போக்கை அடையாளப்‌ கட்டமைப்பு அப்படி படுத்துவதின்‌ வழி அவரின்‌ அனுபவ வெளிப்பாடுகளும்‌, அரசு நிறுவனங்களால்‌ அவரது சமூகம்‌ எதிர்கொண்ட சிக்கல்களும்‌ புதினங்களில்‌ தெளிவாகிறது. மனித உழைப்பைக்‌ கருத்தில்‌ கொள்ளாத அரசு நிறுவனங்களும்‌ ஏழைத்‌ தொழிலாளர்களின்‌ உழைப்பைச்‌ சுரண்டி வாழும்‌ முதலாளிகளின்‌ தனியார்‌ தொழில்‌ நிறுவனங்களும்‌ ஆகிய இருவகை அதிகார வர்க்கங்களுக்கு எதிராக ஒருங்கிணைய வேண்டிய சூழலையும்‌ அவர்‌ வெளிப்படுத்தத்‌ தவறவில்லை. தனியார்‌ தொழில்‌ நிறுவனங்கள்‌ முதலாளித்துவ அரசியலில்‌ முக்கியப்‌ பங்காற்றுவதாக தனியார்‌ தொழில்‌ நிறுவனங்கள்‌ செயல்படுகின்றன. இத்தொழில்‌ நிறுவனங்கள்‌ கிராமப்‌ பொருளாதாரங்களைத்‌ தன்வயப்படுத்துவதோடு கிராமங்களில்‌ காணப்படும்‌ சிறுசிறு தொழில்களையும்‌ இயந்திரமயமாக்கி விடுகிறது. இதனால்‌, கிராமங்களில்‌ காணப்படும்‌ சிறுதொழில்கள்‌ நசிவதோடு வறுமை, பசி, பட்டினி, பற்றாக்குறை, 122

  
    வேலை இழப்பு முதலான பல சிக்கல்களை ஏற்படுத்துகின்றன. மேலாண்மறைநாடு சார்ந்த பகுதிகளில்‌ சிமெண்ட்‌ உற்பத்தி ஆலைகள்‌, தீப்பெட்டி தொழிற்சாலைகள்‌ முதலான பலத்‌ தனியார்‌ தொழில்‌ நிறுவனங்கள்‌ உழைக்கும்‌ வர்க்கத்தினரின்‌ உழைப்பைச்‌ சுரண்டி அவர்களை வறுமையில்‌ சிக்க வைப்பதை மேலாண்மை பொன்னுச்சாமியின்‌ புதினங்கள்‌ வெளிப்படுத்துகின்றன. “வேலையும்‌ அதன்‌ தன்மையும்‌ அந்தந்தப்‌ பகுதியின்‌ இயல்பை வெளிப்படுத்துகின்றன. சிமெண்ட்‌ ஆலை அமைந்தால்‌ அதன்‌ விளைபொருள்‌ சிமெண்ட்‌ மட்டுமல்ல; குறிப்பிட்ட தன்மையான வேலை வாய்ப்பும்‌ விளை பொருள்தான்‌. ஆனால்‌, அதற்கெல்லாம்‌ அடிப்படையாக இட அமைப்பு பொருந்தியிருக்க வேண்டும்‌. வேலை வாய்ப்புகளின்‌ அடிப்டையில்‌, கிடைக்கப்பெறும்‌ மூலப்பொருள்களின்‌ அடிப்படையில்‌ அத்தகைய பூகோள ரீதியான திட்டங்கள்‌ போடப்படுவதில்லை. நிரந்தரமான, நடைமுறைக்கேற்றதான வேலை வாய்ப்புகளை உருவாக்குபவையாக அத்திட்டங்கள்‌ 60 என்று கருதும்‌ மேலாண்மை பொன்னுச்சாமி தான்‌ சார்ந்த அமைய வேண்டும்‌. நிலப்பரப்பில்‌ தனியார்‌ தொழில்‌ நிறுவனங்கள்‌ அமைகிற போது அது உழைப்புச்‌ சுரண்டலையும்‌ வேலை இழப்புக்களையும்‌ உருவாக்கி விடுகின்றன எனக்‌ கருதுகிறார்‌. முதலாளிகள்‌ அதிக வருவாயை ஈட்ட, குழந்தைகளையும்‌, பெண்களையும்‌, குறைந்த ஊதியத்தில்‌ பணியமர்த்தும்‌ சமூக அவலம்‌ நிகழ்வதையும்‌ வெளிப்படுத்துகிறார்‌. 1976-ஆம்‌ ஆண்டு ஆலைச்சட்டம்‌ என்ற தொழிற்சாலைகளைக்‌ கட்டுப்படுத்துவதற்காக உருவாக்கப்பட்ட சட்டம்‌ குழந்தைகளையும்‌, பெண்களையும்‌ பணியமர்த்துவதில்‌ மேற்கொள்ளப்பட வேண்டிய நடைமுறைகளைக்‌ கொண்டு வந்தது என “ஏங்கல்ஸ்‌” குறிப்பிடுகின்றார்‌. மேலை நாடுகளில்‌ 18-ஆம்‌ நூற்றாண்டு வரையில்‌ தொழிலாளியின்‌ உழைப்பு முதலாளிகளால்‌ முழுமையாகச்‌ சுரண்டப்பட வில்லை என்று கூறும்‌ இவர்‌ தொழிற்சாலைகளில்‌ நீராவியும்‌, எந்திரங்களும்‌ புகுத்தப்பட்ட பின்‌ குழந்தைகளும்‌, பெண்களும்‌, மிகை உழைப்பைத்‌ தர வேண்டியிருந்தது என குறிப்பிடுகிறார்‌. “நீராவியும்‌, நவீன இயந்திரங்களும்‌ புகுத்தப்பட்ட பின்‌ நிலைமை அடியோடு மாறிவிட்டது. பெண்களும்‌, குழந்தைகளும்‌ வேலைக்கமர்த்தப்பட்டதால்‌, வேலை நேரத்திற்கு வழக்கமாக இருந்து வந்த வரையறைகள்‌ எல்லாம்‌ வேகமாகத்‌ தகர்க்கபட்டன. உலக வரலாற்றில்‌ என்றும்‌ கண்டிராத முறையில்‌ 19-ஆம்‌ 9961 நூற்றாண்டில்‌ கடுமையாக வேலை வாங்கும்‌ முறை ஆரம்பமாயிற்று”! தனியார்‌ தொழில்‌ நிறுவனங்களில்‌ பணியமர்த்தப்படும்‌ பெண்களும்‌, குழந்தைகளும்‌, 123

  
    உழைப்புச்‌ சுரண்டலுக்கு எதிராக போராட முடியாமல்‌ தவிப்பதோடு, அவர்களின்‌ ஒடுக்கு முறைக்கு அடிபணிய வேண்டிய கட்டாயத்திற்கும்‌ ஆட்படுகின்றனர்‌. கிராமியத்‌ தொழில்களைச்‌ செய்து வந்த உழைப்பாளர்களும்‌ தனியார்‌ தொழில்‌ நிறுவனங்களை நம்புவதால்‌ அக்கிராமிய தொழில்களும்‌ நசிவடைகின்றன என்கிறார்‌ மேலாண்மை பொன்னுச்சாமி, “மிளகாய்ச்‌ செடிக்குள்‌ பருத்தி விதை ஊன்ற வேண்டும்‌. கூலிக்கு ஆள்‌ கிடைப்பது குதிரைக்‌ கொம்பாகி விட்டது. தீப்பெட்டியாபீஸ்‌ வேலைக்குச்‌ சின்னதுகளும்‌ பெரிசுகளும்‌ போய்‌ விடுகின்றன. காட்டு வேலைக்கு ஆள்‌ கிடைக்க மாட்டேன்‌ என்கிறது” என கிராமங்களின்‌ அடிப்படைத்‌ தொழில்களும்‌, விவசாயமும்‌ தனியார்‌ தொழில்‌ நிறுவனங்களால்‌ பாதிப்படைவதை உணர்த்துகிறார்‌. கிராமத்‌ தொழில்களான மிளகாய்‌ நடவு, பருத்தி நடவு முதலிய விவசாயத்‌ தொழிலில்‌ ஈடுபடும்‌ உழைப்பாளிகள்‌ தொழில்‌ நிறுவனங்களில்‌ கிடைக்கும்‌ மிகைப்பொருளாதாரத்தைக்‌ கருத்தில்‌ கொண்டு தமது பாரம்பரியத்‌ தொழில்களையும்‌ விவசாயத்‌ தொழில்களையும்‌ செய்ய மறுக்கின்றனர்‌. வருவாய்‌ ஈட்டுவதையே எண்ணமாகக்‌ கொண்ட முதலாளித்துவச்‌ சமூகம்‌ சிறு குழந்தைகளையும்‌, பெண்களையும்‌ மிகக்‌ குறைந்த ஊதியத்தில்‌ பணியமர்த்தி, தங்களின்‌ பொருளாதாரத்தைப்‌ பெருக்கிக்‌ கொள்கின்றன. குடும்பத்தின்‌ பொருளாதாரச்‌ சூழ்நிலைக்‌ காரணமாகவும்‌ வருவாய்‌ இழப்புக்‌ காரணமாகவும்‌ விவசாயக்‌ குடும்பத்தினர்‌ தங்களின்‌ சிறு குழந்தைகளையும்‌, பெண்களையும்‌ தொழிற்சாலைகளில்‌ பணியாற்ற அனுப்புகின்றனர்‌ என மேலாண்மை பொன்னுச்சாமி குறிப்பிடுகிறார்‌. “செல்ல மகள்‌, சின்ன மகள்‌, ஒன்றரை மைல்‌ நடந்து போய்‌ ...... தீப்பெட்டியாபீஸிலே பசை தடவி பெட்டி ஒட்டி, உலை கொதிக்க வழி காட்டுகிற நாச்சியாள்‌, எப்படி கோபிப்பது”* என்பதாக கிராமியச்‌ சூழலில்‌ மக்கள்‌ குழந்தைகளையும்‌, பெண்களையும்‌ வருவாய்‌ ஈட்டும்‌ கருவியாகப்‌ பயன்படுத்துவதை உணர்த்துகிறார்‌. இப்பெண்‌ குழந்தைகளோடு பெண்களும்‌, சிறு குழந்தைகளும்‌, தொழிற்சாலைகளில்‌ பணியாற்றுவதை வெளிப்படுத்துகிறார்‌. குழந்தைப்பருவம்‌ மாறாமல்‌ பணி செய்ய வந்த சிறுவர்களும்‌, சிறுமியர்களும்‌, தொழிற்கூடங்களை விளையாட்டுக்‌ கூடங்களாய்‌ எண்ணி விளையாட்டில்‌ ஈடுபடுவதையும்‌ பதிவு செய்துள்ளார்‌. “உழைக்க வந்த போதிலும்‌ வயசுக்குரிய குழந்தைத்தனம்‌ மாறாமல்‌ தளிர்களின்‌ மெல்லியல்புகளும்‌ விளையாட்டு குணமும்‌ மாறாமல்‌ வேலையை விளையாட்டாகவும்‌, விளையாடிக்‌ கொண்டே வேலையுமாய்‌, வாழ்க்கைச்‌ சூறாவளியில்‌ சிக்குண்ட நிலையிலும்‌ இயல்பு மாறாமல்‌”* இவ்வாறு 124

  
    விளையாட்டு குணம்‌ மாறாமல்‌ உழைப்பையும்‌ விளையாட்டையும்‌ ஒரு சேர நிகழ்த்தும்‌ குழந்தைத்‌ தொழிலாளர்கள்‌ முதலாளி வர்க்கத்தினரின்‌ ஒடுக்கு முறைகளை எதிர்கொள்ள வேண்டியிருக்கிறது. முதலாளி வர்க்கத்தின்‌ தண்டனைகளையும்‌, கோபங்களையும்‌ எதிர்க்க வலுவில்லாத இத்தொழிலாளர்களால்‌ தனித்தொழிலாளர்களாகிய ஆண்கள்‌ தங்களின்‌ எதிர்ப்பை வெளிப்படுத்த முடியாமல்‌ தவிக்கின்றனர்‌. முதலாளிகள்‌ இவ்வகைத்‌ தொழிலாளர்களைப்‌ பணியமர்த்துவதினால்‌ அதிகப்படியான ஊதிய இழப்பு, குறைந்த நேர உழைப்பு, போராட்ட உணர்வுடைய தொழிலாளர்கள்‌ எனும்‌ பலச்‌ சிக்கல்களை எதிர்கொள்ள வேண்டியிருப்பதனால்‌ பெண்களையும்‌, குழந்தைகளையுமே அதிக அளவில்‌ பணியமர்த்துகின்றனர்‌. இந்நிலையில்‌ உழைக்கும்‌ வர்க்கத்தினராகிய தொழிலாளர்கள்‌ தொழில்‌ நிறுவன முதலாளிகளால்‌ வஞ்சிக்கப்படுகின்றனர்‌, “தொழிற்சாலைகளில்‌ பெண்கள்‌, குழந்தைகள்‌, வேலைக்கமர்த்தப்பட்டவுடன்‌ “சுதந்திரமான” தனித்தொழிலாளி மூலதனத்தின்‌ அத்துமீறிய செயல்களை எதிர்க்கும்‌ தன்‌ சக்தியை இழக்கிறான்‌. அவன்‌ நிபந்தனையின்றி கீழ்படிய வேண்டியிருக்கிறது. இதன்‌ விளைவாக அவன்‌ கூட்டு எதிர்ப்பைக்‌ கையாளும்‌ நிலைமைக்கு வருகிறான்‌. வர்க்கத்திற்கும்‌, வர்க்கத்திற்கும்‌ போராட்டம்‌ ஒன்று சேர்ந்த கூட்டான முதலாளிகளுக்கும்‌, அதேப்‌ போல்‌ ஒன்று சேர்ந்த கூட்டான தொழிலாளிகளுக்குமிடையே போராட்டம்‌ ஆரம்பமாகிறது” எங்கெல்ஸின்‌ இவ்வரிகள்‌ தொழிற்சங்கங்களின்‌ உருவாக்கத்திற்கான சூழல்களையும்‌, முதலாளிகள்‌ ஒருங்கிணைவதற்கான சூழல்களையும்‌ வெளிப்படுத்துகின்றன. முதலாளிகள்‌ தங்களின்‌ அதிகாரத்தாலும்‌, பொருளாதாரச்‌ சூழல்களாலும்‌ உழைக்கும்‌ வர்க்கத்தினர்‌ மேல்‌ ஆதிக்கம்‌ செலுத்த முடிந்தாலும்‌ தொழிலாளிகள்‌ ஒருங்கிணைந்து போராடும்‌ நிலையில்‌ தொழில்‌ நிறுவன முதலாளிகளும்‌ தொழிற்சங்கங்களுக்கு எதிராக ஒருங்கிணைந்து போராடுகின்றனர்‌ என்ற கருத்தினை “முற்றுகை” புதினம்‌ வெளிப்படுத்துகிறது எனலாம்‌. தீப்பெட்டி தொழில்‌ நிறுவனத்தை நடத்தும்‌ “அருஞ்சுனை்‌ தன்‌ நிறுவனத்திற்குப்‌ போட்டியாக உள்ள பிரிதொரு நிறுவனத்தின்‌ தவறுகளை மறைக்க முயல்வதை இப்புதினம்‌ இனங்காட்டுகிறது. அவர்‌ உரிமையாளர்களுக்குள்‌ ஓர்‌ ஒற்றுமை இருந்தாக வேண்டும்‌ என்று கருதுவதற்கான சூழலையும்‌ முற்றுகைப்‌ புதினம்‌ புலப்படுத்துகிறது. “உரிமையாளர்களுக்குள்‌ ஓர்‌ ஒற்றுமை இருந்தாக வேண்டும்‌. பலமுனை ஆபத்துக்கள்‌ நிரம்பியுள்ள சிறுதொழில்‌ இது. பெரிய 125

  
    பகாசுரன்களை எதிர்த்து உயிர்‌ வாழ்கிற சிறுதொழில்‌. இதில்‌ ஒருவரையொருவர்‌ ஜெயிக்க ஆசைப்படுகிற போட்டிகள்‌ இருக்கலாம்‌. ஒழிக்க முனைகிற பொறாமை ஆகாது. துரோகம்‌ ஆகாது” என்று “அருஞ்சுனை' கூறும்‌ முதலாளித்துவ சமூகத்தின்‌ ஒடுக்கு முறைகளுக்கான எண்ணங்கள்‌ பதிவு செய்யப்பட்டுள்ளன. தொழில்‌ நிறுவனங்களால்‌ உழைப்புச்‌ சுரண்டல்‌, பொருளாதாரச்‌ சுரண்டல்‌, வன்முறை, பாலியல்‌, ஒடுக்குமுறை எனும்‌ பலவகையான சிக்கல்களை உழைக்கும்‌ சமூகம்‌ எதிர்கொள்வதை மேலாண்மை பொன்னுச்சாமியின்‌ புதினங்கள்‌ தெளிவாக்கியுள்ளன. தனியார்‌ தொழில்‌ நிறுவனங்களில்‌ நவீன இயந்திரங்கள்‌ பயன்படுத்தப்படுவதால்‌ ஏற்படும்‌ இயந்திரக்கழிவு உற்பத்தி பொருளால்‌ ஏற்படும்‌ கழிவுகள்‌ எனச்‌ சுற்றுச்சூழலை மாசுபடுத்தும்‌ அவல நிலைகளும்‌ புதினங்களில்‌ இனங்காட்டப்பட்டுள்ளன என்பது குறிப்பிடத்தக்கது. சூழல்‌ மாசுபாடுகள்‌ குறைந்த பொருட்செலவில்‌ அதிக உற்பத்தியைப்‌ பெருக்கும்‌ நோக்கத்தோடு செயல்படும்‌ தனியார்‌ தொழில்‌ நிறுவனங்கள்‌ தொழிற்சாலையின்‌ கழிவுகளைத்‌ தூய்மைப்படுத்தாமல்‌ நீரிலும்‌, நிலத்திலும்‌ கலந்து விடுவதனால்‌ சுற்றுச்சூழலில்‌ மாசுபாடுகள்‌ தோன்றுகின்றன. சுற்றுச்சூழல்‌ மாசுபாட்டால்‌ மனிதர்கள்‌ நோய்வாய்ப்படுவதோடு காற்றும்‌, நீரும்‌, நிலமும்‌ மாசுபடுகின்றன. இவற்றைப்‌ பயன்துய்க்கும்‌ உயிரினங்களும்‌, தாவரங்களும்‌, பல்வகையான நோய்களுக்கு ஆட்படுகின்றன. மேலாண்மை பொன்னுச்சாமி “அச்சமே நரகம்‌' புதினத்தில்‌ சிமெண்ட்‌ தொழிற்சாலையின்‌ வாயிலாக நிகழும்‌ சூற்றுச்‌ சூழல்‌ மாறுபாட்டைத்‌ தெளிவாகப்‌ பதிவு செய்துள்ளார்‌. “சிமெண்டாலையின்‌ பிரமாண்டமான உலக்கை போன்ற வானை முத்தமிடுகிற குழாய்‌ மேகங்களைக்‌ கக்குவதைப்‌ போல அது வெளியேற்றுகிற புகைத்திறன்‌, காற்றின்‌ திசையில்‌ நடந்த அந்தப்‌ புகை வரிசையில்‌, சூரிய ஒளிப்பட்டு... ஒளிப்பாளமாய்‌ஒளிச்சாலையாய்‌-நீண்டு வரிகிற அழகு””” சிமெண்ட்‌ தொழிற்சாலைகளிலிருந்து வெளியேற்றப்படும்‌ ஆலைப்‌ புகைகள்‌ காற்றை மாசுபடுத்தும்‌ சூழலை அழகு என வர்ணித்தாலும்‌ அதன்‌ ஊடாக நிகழும்‌ சமூக எதிர்‌ விளைவுகளையும்‌, தெளிவுப்படுத்தி விடுகிறார்‌. இந்த ஆலைப்‌ புகையிலிருந்து வெளிப்படும்‌ தூசுப்படலங்கள்‌ மனிதனின்‌ சுவாச மண்டலங்களைத்‌ தாக்கி புற்றுநோய்‌ முதலான நோய்களை விளைவிக்கின்றன என்றும்‌ இவர்‌ வருத்தம்‌ தெரிவிக்கின்றார்‌. “புகையிலிருந்து உதிர்கிற சிமெண்ட்‌ தூள்‌, சாரல்‌ தூரலாய்ப்‌ பரவி விழுகிறது. உலவும்‌ சகலர்‌ 126

  
    உடம்பிலும்‌ அடர்த்தியாய்‌ சிமெண்ட்‌ புள்ளிகள்‌, நாசிக்குள்ளும்‌ போகும்‌. நுரையீரலையும்‌ நாசமாக்கும்‌ சுற்றுச்சூழலும்‌ புற்று நோயாய்‌ புரையோடுகிறது””” இவ்வாறு மனித உடலில்‌ நோய்க்கிருமிகளை உருவாக்கும்‌ தூசு படலங்களைச்‌ சரியாகத்‌ தூய்மைப்படுத்தி கழிவு நீக்கம்‌ செய்தால்‌ காற்று மாசடைவது தடுக்கப்படுவதோடு, உயிரினங்களுக்கு ஏற்படும்‌ நோய்களும்‌ கட்டுப்படுத்தப்படும்‌ என்ற படைப்பாளரின்‌ எண்ணம்‌ ஊடாடி நிற்கிறது. இயற்கைச்‌ சூழல்‌ அனைத்தையும்‌ மாசுபடுத்தும்‌ ஆலைக்கழிவுகள்‌, பயிர்களையும்‌ விட்டுவிடுவதில்லை எனப்‌ படைப்பாளர்‌ வருந்துகிறார்‌. “கரிசல்காடு சிமெண்ட்‌ தூசி படிந்து படிந்து வெண்காடாய்‌ வெளுத்துக்‌ கிடந்தது. சாகக்‌ கிடக்கிற நோயாளிப்‌ போல்‌ தப்பித்தவறிப்‌ பிழைத்திருந்த பயிர்‌ பச்சைகளும்‌ சிமெண்ட்‌ தூசியில்‌ நனைந்து உயிர்‌ செத்துக்‌ கிடந்நதன””” என உயிரினங்களும்‌, தாவரங்களும்‌ ஆலைக்கழிவுகளால்‌ நோயுற்று மடிவதை விளக்குகிறார்‌. தொழில்‌ நிறுவனங்கள்‌ பொருள்‌ உற்பத்தியிலும்‌ பொருளாதாரப்‌ பெருக்கத்திலும்‌ கவனம்‌ செலுத்துவதை மட்டுமே குறிக்கோளாய்‌ கொண்டுள்ளன. இவ்வாறு பொருளீட்டலில்‌ கவனம்‌ செலுத்தும்‌ நிறுவனங்கள்‌ மனித வாழ்வையும்‌ உயிரின சமூகத்தையும்‌ கருத்தில்‌ கொள்வதில்லை. அரசாங்கமும்‌ அரசு அதிகாரிகளும்‌ இச்சிக்கல்களை கவனத்தில்‌ கொள்ளவில்லை என்றும்‌ விளக்குகிறார்‌. சூழல்‌ மாசுபாடு சார்ந்த இவ்வகைச்‌ சிக்கல்களை முதலாளித்துவ போக்கோடு இணைத்துப்‌ பார்க்க வேண்டும்‌ என்கிறார்‌ தேவ பேரின்பம்‌, “சூழலியல்‌ பிரச்சனையை இன்று சிலர்‌ அறிவியலின்‌ தீமையாகப்‌ பார்க்கிறார்கள்‌. ஆனால்‌, சூழலியல்‌ பிரச்சனையை நாம்‌ முதலாளித்துவத்தின்‌ தீமைகளோடு இணைத்துப்‌ பார்க்க வேண்டும்‌. தமிழகம்‌ ஒட்டுமொத்தமாகப்‌ பாலைவனமாக மாறி வருகிறது. பாலைவனமாகிக்‌ கொண்டிருப்பது குறித்த அறிவியல்‌ பார்வைக்‌ கூட இங்கு இல்லை ஏற்படுத்துகிறது. இயற்கை வளங்களைக்‌ கையகப்படுத்தித்‌ தங்களின்‌ 70 என்னும்‌ கூற்று சூழலியல்‌ சார்ந்த சமூக விழிப்புணர்வை ஏகாதிபத்தியத்திற்கு ஏற்ப அவற்றைச்‌ செயல்படுத்தும்‌ முதலாளித்துவப்‌ போக்கை மேலாண்மை பொன்னுச்சாமி எளிய நடைகளால்‌ மனித சமூகத்திற்கு அறிவுறுத்துகிறார்‌. மக்கள்‌ சார்ந்த எழுத்தாளன்‌ எளிமையாகவும்‌, எளிய விவாதங்கள்‌ மூலமாகவும்‌ தமது கருத்தை வாசகர்களுக்குக்‌ கொண்டு செல்வான்‌ என்பதற்கு இவரின்‌ எழுத்துக்கள்‌ தக்க சான்றுகளாய்‌ உள்ளன. “மக்கள்‌ எழுத்தாளர்கள்‌, படிப்பவர்களுக்கு எளிமையாகவும்‌ பொதுவாகவும்‌ தெரிந்த உண்மைகளை 127

  
    எடுத்துச்‌ சொல்லி அவர்களை ஆழ்ந்த எண்ணங்களுக்கும்‌, சிந்தனைகளுக்கும்‌ எடுத்துச்‌ செல்வர்‌. எளிமையான விவாதங்கள்‌ அல்லது பொருத்தமான உதாரணங்கள்‌ மூலமாக, தாம்‌ கண்ட உண்மையின்‌ முக்கிய முடிவுகளை எடுத்துச்‌ சொல்லி படிப்பவரின்‌ மனத்தில்‌ புதுப்புது சிந்தனைகளை உருவாக்குவர்‌. வளர்ச்சிப்‌ பெறாத வாசகர்களைப்‌ பொறுத்து அவர்கள்‌ தம்‌ அறிவை பயன்படுத்துமாறும்‌ கடுமையான இடர்பாடான விஷயங்களில்‌ அவர்களுக்குத்‌ துணை புரிந்தும்‌, முதல்‌ முயற்சிகளில்‌ வழி காட்டியும்‌ அதே நேரத்தில்‌ அவர்கள்‌ சுதந்திரமாகச்‌ சிந்திப்பதற்குக்‌ கற்றுக்‌ கொடுக்கவும்‌ வேண்டும்‌””' கேசவன்‌. மக்களுக்கான எழுத்தாளராகப்‌ பரிணமிக்கும்‌ மேலாண்மை என்கிறார்‌ பொன்னுச்சாமி வாசகரின்‌ நுகர்வுகளுக்கு ஏற்ற வகையிலும்‌ வளர்ச்சிப்‌ பெறாத வாசகரின்‌ அறிவுகளுக்கு ஏற்ற வகையிலும்‌ தனது கருத்துகளை வெளிப்படுத்தியுள்ளார்‌. முதலாளி வர்க்கத்தின்‌ நிறுவன சீர்கேடுகளைத்‌ தொழிலாளி வர்க்கங்கள்‌ ஒருங்கிணைந்த போராட்டத்தால்‌ தான்‌ களையமுடியும்‌ என்ற அவரின்‌ கனவு 'வசந்தன்‌' என்ற ஆலைத்‌ தொழிலாளியின்‌ குரலாக வெளிப்படுகிறது. வசந்தனின்‌ இயல்புகளைப்‌ புலப்படுத்தும்‌ நிலையில்‌, “இவனது தொழில்‌ நரம்புகள்‌ சமுதாயத்தின்‌ சகல மூலைகளுக்கும்‌ ரத்தம்‌ அனுப்புகின்றன. இந்த நரம்புகளின்‌ சிக்கல்‌, சகல மூலைகளிலும்‌ பிரதிபலிக்கும்‌. சமுதாயத்தின்‌ அதிர்வுகளும்‌ நரம்புகளைத்‌ துடிக்க வைக்கும்‌. சமுதாயமாகிப்போன இவன்‌ இயல்பிலேயே நடப்புலகத்தின்‌ தலைவன்‌””” எனக்‌ குறிக்கிறார்‌. ஒரு ஆலைத்தொழிலாளி சமூகத்திற்காகவும்‌, தனது உழைப்புச்‌ சுரண்டலுக்கு எதிராகவும்‌ போராடுவதோடு, இயற்கை வளங்களைச்‌ சீரழிப்பதற்கு எதிராகவும்‌ போராட வேண்டியவனாக இருக்கிறான்‌ என்பதனையும்‌ அறிவுறுத்துகிறார்‌. இந்நிலையில்‌ ஒவ்வொரு தொழிலாளர்களும்‌ அரசு நிறுவனங்கள்‌ தனியார்‌ நிறுவனங்கள்‌ எனும்‌ நிறுவன அமைப்புகளுக்கு எதிராகப்‌ போராட வேண்டியுள்ளதை வலியுறுத்துகிறார்‌ என்பது குறிப்பிடத்தக்கது. தொழிற்சங்கங்கள்‌ முதலாளித்துவ ஒடுக்கு முறைகளுக்கு எதிராகப்‌ போராடும்‌ அமைப்பினர்‌ ஒரு நிறுவனமாக ஒருங்கிணைய வேண்டுமென்பார்‌ மார்க்சிய மெய்யியலின்‌ உலகத்‌ தொழிலாளர்கள்‌ அனைவரையும்‌ ஒன்று திரள வேண்டுமென குறிக்கும்‌ மார்க்சிய முழக்கம்‌ தொழிற்சங்கங்களையே வலியுறுத்துகின்றன. தொழிலாளர்களின்‌ தனித்தனியானப்‌ போராட்டங்கள்‌ வலிமைமிக்க முதலாளித்துவச்‌ சமூகத்தால்‌ எளிதில்‌ ஒடுக்கப்பட்டுவிடும்‌ என்ற மார்க்சிய எண்ணம்தான்‌ தொழிற்சங்கங்களின்‌ 128

  
    தோற்றங்களுக்குக்‌ காரணமாகின்றன. இவ்வாறு ஒருங்கிணைந்து செயலாற்றுகிற போது அவர்களிடையே சாதி, சமய வேறுபாடுகள்‌, சமுதாய அமைப்பு ரீதியான வேறுபாடுகளும்‌ களையப்பட வேண்டும்‌ என்றும்‌, அனைவரும்‌ புதியப்‌ பரிணாமத்தை நோக்கி ஒன்றுபட வேண்டுமென்று மேலாண்மை பொன்னுச்சாமி குறிப்பிடுகிறார்‌. “கொதிக்கிறபோது... தேயிலையின்‌ ஆத்ம சங்கமம்‌. நர்‌, வெல்லம்‌, தேயிலை எல்லாமே சுயமிழந்து” முழுசாகக்‌ கலந்து புதிய உருமாற்றம்‌, புதிய நிற மாற்றம்‌, புதிய ருசி, சுயமிழந்த பொருட்களின்‌ அந்நியத்‌ தன்மை கலைந்து... அந்நியோன்யமான அன்புச்‌ சங்கமிப்பில்‌ புதிய குணம்‌. புதிய பண்பு, புதிய வீர்யம்‌, அப்படித்தான்‌... இந்த இளைஞர்கள்‌, அமைப்பாகத்‌ திரண்டு, கூட்டங்கள்‌ நடத்தி... சமுதாயக்‌ கல்வியும்‌, தத்துவக்கல்வியும்‌ பெறப்பெற உணர்வு ரீதியான சங்கமிப்பில்‌, புதிய குணம்‌, புதிய பண்பு, புதிய வீர்யம்‌, தேவர்‌, நாடார்‌, நாயக்கர்‌, பறையர்‌, சக்கிலியர்‌ என்கிற சாதிகளிலிருந்து தனித்துவங்களோடு கைக்கோத்தவர்கள்‌, சாதி கடந்த கலப்பு, கல்வி பெறப்‌ பெற கொதிநிலை. தனித்துவங்களின்‌ கோடுகள்‌ கரைந்து, சுயமிழந்த புதிய சங்கமிப்பு, புதிய புதிய... புதிய” இவ்வாறு உழைப்போர்‌ அனைவரும்‌ ஓரணியாகத்‌ திரண்டு முதலாளித்துவச்‌ சக்திகளுக்கு எதிராகப்‌ போராடுகிற போது வர்க்க முரண்பாடுகள்‌ தகர்த்தெரியப்படும்‌ எனப்‌ பொதுவுடைமைக்‌ கருத்தியல்‌ இவரது கருத்து வழி உணர முடியும்‌. நிலவுடைமை, உற்பத்திக்கருவி, பொருளாதாரம்‌ எனும்‌ உற்பத்தி உறவுகளை தம்மகத்தே கொண்டுள்ள முதலாளித்துவச்‌ சமூகம்‌ தொழிலாளர்‌ வர்க்கத்தைப்‌ பிளவுபடுத்தி அவர்களைத்‌ தனித்தனிக்‌ குழுக்களாகவும்‌, தனிமனிதர்களாகவும்‌ மாற்றி அவர்களிடம்‌ உழைப்புச்‌ சுரண்டலை நிகழ்த்தி வருகிறது. அரசியல்‌ சூழச்சிகளால்‌ மக்கள்‌ பொருளாதாரப்‌ பின்னடைவுகளை சந்திக்கும்‌ போதும்‌ தொழிளாலர்கள்‌ போராட்டம்‌ உருவெடுக்கின்றன என விளக்கியுள்ளார்‌, “எத்தனை ஆட்சி மாற்றம்‌ நிகழ்ந்தாலும்‌ ஏறிக்கொண்டே போகும்‌ விலைவாசி உயர்வு, தனது பயணத்தை நிறுத்திக்‌ கொள்ளவேயில்லை. ஏழை மக்கள்‌ வாங்கி உபயோகிக்கும்‌ பொருள்களின்‌ விலையெல்லாம்‌ யானை விலை, குதிரை விலையாக ஏறிக்கொண்டே போகிறது. விலைவாசி உயர்வுக்கெதிராக நாடு பூராவும்‌ நாம்‌ நடத்திய மறியல்‌ போராட்டத்தில்‌ கலந்து கொண்டு சிறை சென்று திரும்பியிருக்கும்‌ தோழர்‌ பால்ச்சாமிக்கு.....””* என்பதாக உழைப்புச்‌ சமூகத்தின்‌ போராட்டக்‌ குணத்தை அறிமுகப்படுத்துகிறார்‌. 'ஆகாயச்‌ சிறகுகள்‌” புதினத்தில்‌ வரும்‌ 'பால்ச்சாமியை' முற்றிலும்‌ ஒரு தொழிற்சங்கப்‌ போராளியாகவே காட்டுகிறார்‌. தொழிற்சங்கப்‌ போராட்டங்களுக்காகப்‌ பெண்களையும்‌ வீட்டுச்‌ 129

  
    சிறையிலிருந்து கொண்டுவர வேண்டுமென்ற எண்ணமுடையவனாக இப்பாத்திரத்தைப்‌ படைத்துள்ளார்‌. இதற்கு முன்னோடியாக தனது மனைவி 'பிரேமாவையே' போராட்டக்களத்தில்‌ போராளியாக அடையாளப்படுத்துகிறார்‌. தொழிற்சங்கங்களின்‌ உருவாக்கம்‌ என்பது தொழிலாளர்‌ கூலி, முதலாளி வர்க்கத்தின்‌ போட்டி, ஆதிக்க வர்க்கத்தின்‌ ஒடுக்குமுறை, உழைப்புச்‌ சுரண்டல்‌, வணிக நெருக்கடிகள்‌ எனும்‌ பல்வகையான கூறுகளின்‌ உந்து சக்தியால்‌ நிகழ்த்தப்‌ பெருகிறது என உணர முடிகிறது. “பூர்ஷ்வா வர்க்கத்திடை வளரும்‌ போட்டியும்‌, இதனால்‌ விளையும்‌ வாணிப நெருக்கடிகளும்‌, தொழிலாளர்‌ கூலிகளை எப்பொழுதும்‌ ஊசலாடச்‌ செய்கின்றன (11107211௦0) இடையராத இயந்திர அபிவிருத்தி மேன்மேலும்‌ விரைந்து வளர்ந்து அவர்களது பிழைப்பை மேலும்‌ மேலும்‌ நிலையற்றதாக்கி விடுகிறது. தனிப்பட்ட தொழிலாளர்கள்‌ தனிப்பட்ட முதலாளிகளிடை எழும்‌ தனிப்பட்ட மோதல்கள்‌, இரு வர்க்கங்களிடையே எழும்‌ மோதல்‌, என்னும்‌ தன்மையை மேலும்‌ மேலும்‌ பெறுகின்றன. அதற்கு மேல்‌ பூர்ஷ்வா வர்க்கத்தை எதிர்த்துக்‌ கூட்டிணைப்புகளை (தொழிற்சங்கங்களை) உருவாக்கத்‌ தொடங்குகிறார்கள்‌; கூலி வீதம்‌ குறைவு படாமல்‌ நிலைபெறச்‌ செய்வதற்குக்‌ கூட்டாகச்‌ சேர்கின்றார்கள்‌, இடையிலேயே இவ்வாறு ஏற்படும்‌ கிளர்ச்சிகளுக்கு தடைக்காப்பாக முன்னேற்பாடு செய்வதற்காக நிரந்தரமான அமைப்புகளை நிறுவுகின்றார்கள்‌. ஆங்காங்கு இப்போட்டியானது கலகங்களாக திடீரென்று தோன்றுகிறது.” வர்க்கத்தினரின்‌ கூட்டமைப்பால்‌ உருவாக்கப்படும்‌ தொழிற்சங்கங்கள்‌ முதலாளித்துவ (பூர்ஷ்வா) சமூகத்தின்‌ வணிகப்‌ போட்டிகளுக்கு எதிராகவும்‌, சமூக ஒடுக்கு முறைகளுக்கு எதிராகவும்‌, களகத்தை ஏற்படுத்தி புரட்சியைத்‌ தூண்டும்‌ வழியை எடுத்துரைக்கின்றது. இத்தகையப்‌ பொதுவுடைமை மெய்யியலின்‌ வழியில்‌ இந்திய ஜனநாயக வாலிபர்‌ சங்கத்தினைச்‌ சேர்ந்த என்பர்‌. எங்கெல்ஸின்‌ இக்கருத்தியல்‌ உழைக்கும்‌ பால்ச்சாமியும்‌, மாதர்சங்க இணைச்‌ செயலாளராக பிரேமாவையும்‌ படைத்து அவர்கள்‌ மூலமாக சமூகப்‌ புரட்சிக்கு வழிகாண முற்படுகிறார்‌ மேலாண்மை பொன்னுச்சாமி. அகில இந்திய ஜனநாயக வாலிபர்‌ சங்கத்தின்‌ மாநாட்டில்‌ கலந்து கொள்ளும்‌ வாய்ப்பைப்‌ பெற்ற பால்ச்சாமி, “கல்கத்தா என்ன நினைக்கிறதோ, அதைத்தான்‌ இந்தியா செய்யும்‌, என்று நேதாஜி சொன்னாராம்‌. தங்கம்‌ செய்யாததைச்‌ சங்கம்‌ செய்யும்‌. அதையும்‌ வங்கம்‌ செய்யும்‌ என்றும்‌ நேதாஜி சொன்னாராம்‌. வீர பூமியாம்‌, ஞானபூமியாம்‌ புரட்சிகரமான துறவியாம்‌. 130

  
    விவேகாந்தரைத்‌ தந்த பூமியாம்‌””” எனக்‌ குறிப்பிடுவதிலிருந்து சங்கத்தின்‌ செயல்பாடுகளை வலிமையாக்கப்படுவதை காணமுடிகிறது. உழைப்பாளர்களின்‌ தனித்தப்‌ போராட்டங்கள்‌ ஒடுக்கப்‌ படலாம்‌. ஆனால்‌, ஒருமித்த கூட்டமைப்பின்‌ போராட்டங்கள்‌ வெற்றி பெறும்‌ என்ற முழக்கத்தை இவரின்‌ வரிகள்‌ உணர்த்துகின்றன. மார்க்சியத்தின்‌ கருத்தியலின்‌ அடிப்படையில்‌ தொழில்‌ நிறுவனங்கள்‌ முதலாளிகள்‌ ஆகியோரின்‌ சுரண்டலுக்கு எதிரான போராட்டங்களைத்‌ தொழிற்சங்கங்கள்‌ முன்னெடுக்க வேண்டுமென்றக்‌ கலகக்‌ குரலைப்‌ புதினங்கள்‌ மூலமாக வெளிப்படுத்தியிருக்கிறார்‌. கல்வி அறிவு பெறுதல்‌ மனித சமூகத்தின்‌ அறிவை முடக்கி அவர்களின்‌ உழைப்பைச்‌ சுரண்டும்‌ முதலாளித்துவத்தின்‌ ஆதிக்க உணர்வில்‌ இருந்து விடுபடக்‌ கல்வி அறிவு பெறுதலே மிகச்‌ சிறந்த வழியாகும்‌. கல்வி அறிவு பெற்றால்‌ மட்டுமே உலகின்‌ தவறுகளையும்‌, தங்கள்‌ மேல்‌ நிகழ்த்தப்‌ பெறும்‌ ஆதிக்க உணர்வையும்‌ புரிந்து கொள்ள முடியும்‌ என மார்க்சியவாதிகள்‌ எடுத்துரைக்கின்றனர்‌. மார்க்சிய எழுத்துக்களால்‌ பெரிதும்‌ பேசப்பட்ட பட்டுக்கோட்டை கல்யாணசுந்தரனாரும்‌ பகுத்தறிவுச்‌ சிந்தனையைப்‌ பெற வேண்டியக்‌ கட்டாயத்தை வலியுறுத்துகிறார்‌. “மாடா ஒழைச்சவன்‌ வாழ்க்கையிலே - பசி வந்திடக்காரணம்‌ என்ன மச்சான்‌? அவன்‌-தேடிய செல்வங்கள்‌ வேறே இடத்திலே சேர்வதினால்‌ வரும்‌ தொல்லையடி பஞ்சைப்‌ பரம்பரை வாழ்வதற்கு-இனிப்‌ பண்ண வேண்டியது என்ன மச்சான்‌? தினம்‌-கஞ்சி கஞ்சி என்றால்‌ பானை நிறையாது சிந்திச்சு முன்னேற வேணுமடி” என்று பகுத்தறிவுச்‌ சிந்தனையை உழைப்புச்‌ சுரண்டலுக்கு எதிரான கருவியாகக்‌ காட்டுகிறார்‌. அறிவாற்றல்‌ தரும்‌ கல்வியை ஒருவன்‌ பெற்றுவிட்டால்‌ அவன்‌ ஆதிக்க வர்க்கத்தின்‌ சுரண்டலைப்‌ புரிந்து கொள்ள முடியும்‌. அதற்கு எதிராகக்‌ கலகக்‌ குரலை எழுப்பவும்‌ முடியும்‌. அதற்கு கல்வி அறிவு பெறுதலே சரியான வழி என்றும்‌ கருத்துரைக்கிறார்‌. வள்ளுவரும்‌, “கேடில்‌ விழுச்செல்வங்‌ கல்வி யொருவருக்கு மாடல்ல மற்றை யவை” ”£ 131

  
    எனக்‌ கல்வியைப்‌ பிறச்‌ செல்வங்களுக்கெல்லாம்‌ மேலான செல்வமாகக்‌ காட்டுகிறார்‌. கல்வி அறிவு பெற்ற ஒருவனால்‌ மார்க்சியம்‌ போன்ற புரட்சிகர எழுத்துக்களைப்‌ புரிந்துக்‌ கொள்ள முடியும்‌ என்பதனால்‌ கலைகளின்‌ வளர்ச்சிக்கும்‌ கல்வி வளர்ச்சிக்கும்‌ மார்க்சியம்‌ குரல்‌ கொடுக்கிறது. மேலாண்மை பொன்னுச்சாமியும்‌ தனது “ஊர்மண்‌” புதினத்தில்‌ கல்வியின்‌ தேவையை வலியுறுத்துகிறார்‌. “சம்சாரிக சாதிச்‌ சண்டைகளிலேயே வாழ்க்கையை தொலைப்பதற்கும்‌ கூட பெரிதும்‌ காரணம்‌ எழுத்து வாசனை இல்லாமல்‌ இருப்பதுதான்‌. கல்வி கெடச்சிருந்தா அந்த வெளிச்சத்துலே தொழிலைப்‌ புரிஞ்சிக்கிடலாம்‌. தொழில்‌ நசிவுக்கு காரணமான அரசாங்கத்தைப்‌ புரிஞ்சிக்கிடலாம்‌. நிலம்‌ தனியார்‌ கைகளில்‌ குவிஞ்சி கிடக்கிற சமுதாய அமைப்பைப்‌ புரிஞ்சிக்கிடலாம்‌ இதையெல்லாம்‌ மாத்தி சரிபண்ணுகிற பாதையையும்‌ புரிஞ்சிக்கிடலாம்‌””” “ஊர்மண்‌' புதினத்தில்‌ இடம்‌ பெற்றுள்ள “வேல்சாமி'யின்‌ சிந்தனைகள்‌ பொதுவுடைமைச்‌ சிந்தனையின்‌ கருத்துப்‌ புலப்பாடாக அமைந்திருக்கக்‌ காணலாம்‌. மனித இனத்தின்‌ வர்க்க முரண்பாடுகளுக்குக்‌ காரணமான அரசியல்‌ அமைப்பு, தொழில்முறைப்‌ பொருளாதாரம்‌ எனும்‌ பல கூறுகளையும்‌ உணர வைப்பதில்‌ கல்வியே பெரும்‌ பங்கு வகிக்கிறது. 'வேல்சாமியின்‌' குரலாக வெளிப்படும்‌ மேலாண்மை பொன்னுச்சாமியின்‌ கருத்து இதனைப்‌ புலப்படுத்தியுள்ளது. இவற்றால்‌ மக்களைக்‌ கல்வி அறிவு பெற்றவர்களாக மாற்றும்‌ முனைப்போடு தமது புதினங்களைப்‌ படைத்திருக்கிறார்‌ என்பது தெளிவாகிறது. தொகுப்புரை உ இந்திய மண்ணில்‌ மத நல்லிணக்கமும்‌, சமத்துவமும்‌ நிலவ வேண்டுமென்ற நோக்கில்‌ மேலாண்மையின்‌ புதினங்கள்‌ எழுந்துள்ளன என்பதைக்‌ காண முடிகிறது. உ மார்க்சியத்தின்‌ அடிப்படைக்‌ கூறுகளான உற்பத்தி உறவுகள்‌, உற்பத்திக்‌ கருவிகள்‌, உழைப்பு, உழைப்புச்‌ சுரண்டல்‌, வர்க்க முரண்பாடு, பொருள்‌முதல்வாதம்‌, முதலிய போக்குகள்‌ பொன்னுச்சாமியின்‌ புதினங்கள்‌ எடுத்துரைக்கின்றன. உ உழைக்கும்‌ வர்க்கத்தினரிடையே காணப்படும்‌ தொழில்‌ முறைச்சாதிகள்‌, தங்களுக்குள்ளாகச்‌ சகிப்புத்தன்மையை வளர்த்துக்‌ கொள்ள வேண்டும்‌ என்பதை தாழையா நாடார்‌ என்ற பாத்திரத்தின்‌ வாயிலாக வெளிப்படுத்தியுள்ளார்‌. 132

  
    உற்பத்திக்கருவிகள்‌ தொழிலாளர்களின்‌ உழைப்புக்குத்‌ துணை நிற்பதையும்‌, அவை தொழில்‌ நசிவடையும்‌ போது வழிபாட்டுச்‌ சின்னங்களாகவும்‌, குலக்குறி மரபுகளாகவும்‌ இருப்பதைப்‌ மார்க்சிய சிந்தனைகளின்‌ வழிப்‌ பதிவு செய்துள்ளார்‌. கைவினைஞர்கள்‌, தொழிற்சாலைத்‌ தொழிலாளர்கள்‌, வியாபாரிகள்‌ எனும்‌ பல உழைக்கும்‌ வர்க்கத்தினரின்‌ வாழ்வியல்‌ போராட்டங்களும்‌ புதினங்களில்‌ எடுத்துரைக்கப்பட்டுள்ளன. தொழில்‌ நிறுவனங்களான அரசு நிறுவனங்களும்‌, தொழிற்சாலைகளும்‌, தொழிலாளர்களின்‌ அடிப்படை உரிமைகளைப்‌ பறிப்பதோடு உழைப்பைச்‌ சுரண்டும்‌ அமைப்புகளாக இருப்பதைப்‌ புலப்படுத்தியுள்ளார்‌. தொழிற்சாலைகள்‌ பெருக்கத்தால்‌ சிறுதொழில்‌ நசிவு வேலை இழப்பு, சூழல்‌ மாசுபாடு எனும்‌ பல்வகை சிக்கல்களைத்‌ தொழிலாளர்கள்‌ எதிர்கொள்ள வேண்டியிருப்பதைக்‌ காண முடிகிறது. 133

  
    மேற்கோள்‌ எண்‌ விளக்கம்‌ மேலாண்மை பொன்னுச்சாமி, இனி, ப. V. கோ. கேசவன்‌, இலக்கிய விமர்சனம்‌ ஒரு மார்க்சியப்‌ பார்வை, ப. 8. மேலது., ப. 17. ப. ஜான்‌ சாமுவேல்‌, இலக்கியத்தில்‌ சமுதாயப்‌ பார்வை, ப. 6. கோ. தாண்யா, இருபதாம்‌ நூற்றாண்டுத்‌ தமிழ்க்கவிதைகளில்‌ மார்க்சியத்‌ தாக்கம்‌, ப. 45. ஞானி, (தொ. ஆ) மார்க்சியத்தின்‌ புதிய பரிமாணங்கள்‌, ப. 7. மு. பாலசுப்பிரமணியம்‌, மேலாண்மை பொன்னுச்சாமி படைப்புகளில்‌ கிராமியம்‌, ஆய்வேடு, நேர்க்காணல்‌ ப. 338. சி. புவனேஸ்வரி, மண்ணும்‌ மனித உறவுகளும்‌, ப. 9. கோ. தாண்யா, இருபதாம்‌ நூற்றாண்டுத்‌ தமிழ்க்கவிதைகளில்‌ மார்க்சியத்‌ தாக்கம்‌, ப. 41. மூ. பாலசுப்பிரமணியம்‌, மேலாண்மை பொன்னுச்சாமி படைப்புகளில்‌ கிராமியம்‌, ஆய்வேடு, நேர்க்காணல்‌ ப. 336. மேலாண்மை பொன்னுச்சாமி, இனி, ப. 107. கோ. தாண்யா, இருபதாம்‌ நூற்றாண்டுத்‌ தமிழ்‌ கவிதைகளில்‌ மார்க்சியத்‌ தாக்கம்‌, பக்‌. 41 - 42. மேலாண்மை பொன்னுச்சாமி, ஊர்மண்‌, ப. 261. தேவ. பேரின்பம்‌, தமிழகத்தின்‌ வளங்கள்‌ ஒரு வரலாற்றுப்‌ பார்வை, பக்‌. 18, 19. மேலாண்மை பொன்னுச்சாமி, முற்றுகை, ப. 55. மேலாண்மை பொன்னுச்சாமி, முழுநிலா, ப. 38. தேவ. பேரின்பம்‌, தமிழகத்தின்‌ வளங்கள்‌ - ஒரு வரலாற்றுப்‌ பார்வை, பக்‌. 14-15. மேலது., பக்‌. 16 - 17. மேலாண்மை பொன்னுச்சாமி, ஊர்மண்‌, ப. 155. மேலது., பக்‌. 245 - 246. 134

  
    21. 22. 23. 24. 25. 26. 27. 28. 29. 30. a1. 32. 33. 34. i 36. தி 38. 39. 40. 41. 42. 43. சாதியும்‌ வர்க்கமும்‌, கட்டுரைத்‌ தொகுப்பு, ப. 9. அரங்க. சுப்பையா, இலக்கியத்‌ திறனாய்வு இசங்கள்‌ கொள்கைகள்‌, ப. 334. ஞானி, (தொ. ஆ) மார்க்சியத்தின்‌ எதிர்காலம்‌, ப. 77. மேலாண்மை பொன்னுச்சாமி, முழுநிலா ப. 193. மேலது., பக்‌. 17-57. ஆர்‌. பார்த்தசாரதி, கம்யூனிஸ்டுக்‌ கட்சி அறிக்கையின்‌ வெற்றிப்‌ பயணம்‌, ப. 242. மேலாண்மை பொன்னுச்சாமி, ஊர்மண்‌, ப. 258. இ.லி. அந்திரேயெவ்‌, எங்கெல்சின்‌ “குடும்பம்‌, தனிச்சொத்து அரசு ஆகியவற்றின்‌ தோற்றம்‌” பக்‌. 57, 58. கோ. தாண்யா, இருபதாம்‌ நூற்றாண்டுத்‌ தமிழ்க்‌ கவிதைகளில்‌ மார்க்சியத்‌ தாக்கம்‌, ப. 41. மேலாண்மை பொன்னுச்சாமி, இனி, பக்‌. 64 - 65. மேலது., ப. 63. மேலாண்மை பொன்னுச்சாமி, முற்றுகை, ப. 16. சீ. பக்தவச்சலபாரதி, பண்பாட்டு மானிடவியல்‌, ப. 106. மேலாண்மை பொன்னுச்சாமி, இனி, பக்‌. 69, 70. மேலாண்மை பொன்னுச்சாமி, முழுநிலா, பக்‌. 86, 87. மேலாண்மை பொன்னுச்சாமி, ஊர்மண்‌ ப. 279. மேலாண்மை பொன்னுச்சாமி, இனி, ப. 125. மேலாண்மை பொன்னுச்சாமி, இனி, ப. 136. மேலாண்மை பொன்னுச்சாமி, ஊர்மண்‌, பக்‌. 26 - 27. மேலாண்மை பொன்னுச்சாமி, முற்றுகை. ப. 169. மேலாண்மை பொன்னுச்சாமி, அச்சமே நரகம்‌, ப. 34. மேலாண்மை பொன்னுச்சாமி, முற்றுகை, ப. 121. மேலாண்மை பொன்னுச்சாமி, அச்சமே நரகம்‌, ப. 111. 135

  
    44. 45. 46. 47. 48. 49. 50. 51. 52. 53 54. 55. 56. 52 58. 59. 60. 61. 62. 63. 64. 65. 66. 67. 68. மேலது., ப. 103. மேலாண்மை பொன்னுச்சாமி, இனி, ப. 64. மேலாண்மை பொன்னுச்சாமி, முழுநிலா, பக்‌. 149 - 150. மேலாண்மை பொன்னுச்சாமி, ஊர்மண்‌, ப. 162. இரா. பாஸ்கரன்‌ (மொ. பெ), மார்க்சிய லெனினிய அடிப்படைகள்‌, ப. 108. மேலாண்மை பொன்னுச்சாமி, முற்றுகை, ப. 53. ஆர்‌. பார்த்தசாரதி, கம்யூனிஸ்டுக்‌ கட்சி அறிக்கையின்‌ வெற்றிப்‌ பயணம்‌, பக்‌. 57 - 58. மேலாண்மை பொன்னுச்சாமி, இனி, பக்‌ 84, 85. ஞானி (தொ. ஆ) மார்க்சியத்தின்‌ எதிர்காலம்‌, ப. 23. மேலாண்மை பொன்னுச்சாமி, இனி, ப. 140. ஏ. படாலன்‌, புரட்சி பற்றிய லெனின்‌ தத்துவம்‌ ப. 170. சாமி. சிதம்பரனார்‌, பழந்தமிழர்‌ அரசியல்‌, ப. 1. மேலாண்மை பொன்னுச்சாமி, ஊர்மனர்‌, ப. 52. மேலாண்மை பொன்னுச்சாமி, அச்சமே நரகம்‌, பக்‌. 86, 87. எங்கெல்ஸ்‌, மார்க்சின்‌ “மூலதனம்‌” ப. 176. மேலாண்மை பொன்னுச்சாமி, இனி, ப. 156. மேலது., ப. 157. எங்கெல்ஸ்‌, மார்க்சின்‌ “மூலதனம்‌” பக்‌. 62, 63. மேலாண்மை பொன்னுச்சாமி, முற்றுகை, ப. 121. மேலது. ப. 17. மேலது., ப. 76. எங்கெல்ஸ்‌, மார்க்சின்‌ “மூலதனம்‌” ப. 63. மேலாண்மை பொன்னுச்சாமி, முற்றுகை, ப. 185. மேலாண்மை பொன்னுச்சாமி, அச்சமே நரகம்‌, ப. 33. மேலது., ப. 33. 136

    4. பென்‌ ஒருக்குமுறையும்‌ பெண்ணியமும்‌ உயிரினங்களின்‌ தோற்றத்திலும்‌ மனித இனத்‌ தோற்ற வரலாற்றிலும்‌ பெண்மை முதன்மைக்‌ காரணியாக இருக்கின்றது. ஆதிகாலச்‌ சமூக அமைப்பும்‌ உயிரினங்களின்‌ வாழ்வியல்‌ கட்டமைப்பும்‌ பெண்மையை முன்னிறுத்தியே உருவாகி இருக்கின்றன என்பது மறுக்கவியலாது. அஃறிணை உயிரினங்களில்‌ பெண்‌ பாலின உயிரினங்களே வலிமையானதாகவும்‌ அறிவாற்றல்‌ மிக்கவைகளாகவும்‌ இருக்கின்றன. தேனீக்களைக்‌ கட்டுப்படுத்துவதும்‌ வழிநடத்துவதும்‌ இராணித்‌ தேனீ என்னும்‌ பெண்‌ பாலின உயிரினமே ஆகும்‌. பெண புலியின்‌ வீரமும்‌ பெண்‌ சிங்கத்தின்‌ ஆற்றலும்‌ பெண்மையின்‌ வன்மையை எடுத்துரைக்கும்‌ சான்றுகளாகத்‌ திகழ்கின்றன. புதிதாக ஓர்‌ உயிரினத்தையே பெற்றெடுக்கும்‌ வன்மையைப்‌ பெண்‌ பாலின உயிரிகளே கொண்டிருக்கின்றன என்பதை உயிரின வரலாற்றால்‌ அறிய முடியும்‌. மனித இன வரலாற்றின்‌ தொடக்கத்தில்‌ பெண்ணே தலைமைப்‌ பண்புடையவளாக இருந்திருக்கிறாள்‌. சமூகத்தின்‌ மறு உற்பத்திக்களமாகவும்‌ சமூகத்தை வழிநடத்தும்‌ ஆற்றலாகவும்‌ இருந்த பெண்ணினம்‌ ஆணாதிக்க ஒடுக்கு முறையின்‌ புனைவுகளுக்கு ஆட்பட்டு தமது தலைமைப்‌ பண்புகளை அவர்களுக்குக்‌ கொடுத்ததின்‌ விளைவாக இரண்டாம்‌ தர பாலினமாகத்‌ தள்ளப்பட்டாள்‌. இந்த ஒடுக்கு முறையில்‌ பெண்கள்‌ வீட்டிற்குள்ளேயே முடக்கப்பட்டதோடு சமுதாய உரிமைகள்‌ பலவற்றை இழந்தனர்‌. இத்தகைய ஒடுக்கு முறைக்கு எதிரான கலகக்‌ குரலாகப்‌ பெண்ணியம்‌ உருவெடுத்துள்ளது. சமூகத்தின்‌ மறுமலர்ச்சிக்கும்‌ பொதுமைக்கும்‌ குரல்‌ எழுப்பும்‌ மார்க்சிய சிந்தனையாளர்கள்தான்‌ பெண்களின்‌ இத்தகையச்‌ சமூக நிலையை முதலில்‌ வெளிப்படுத்தியவர்களாக அறியப்படுகின்றனர்‌. பிரடெரிக்‌ ஏங்கெல்ஸ்‌ தனது மார்க்சிய எண்ணங்களை ஆணாதிக்க ஒடுக்குமுறைச்‌ சமூகத்தின்‌ பெண்ணுரிமை மறுப்பிலிருந்தே தொடங்குகிறார்‌. இருவகைப்‌ பாலினங்களால்‌ உருவாக்கப்பட்ட எந்த ஒரு சமுதாய அமைப்பிலும்‌ பெண்ணுரிமை மீறல்கள்‌ நிகழ்த்தப்படும்‌ போது பெண்ணியச்‌ சிந்தனையாளர்கள்தான்‌ பொதுவுடைமைக்‌ கொள்கையை முன்‌ வைத்து அம்மீறல்களை எதிர்க்கின்றனர்‌. அந்த வகையில்‌ தமிழகத்தின்‌ குறிப்பிடத்தக்க மார்க்சிய சிந்தனையாளராகிய மேலாண்மை பொன்னுச்சாமியின்‌ புதினங்கள்‌ 138

  
    கிராமப்புற நகர்ப்புறப்‌ பெண்கள்‌ எதிர்கொள்ளும்‌ சிக்கல்கள்‌ பலவற்றை வெளிப்படுத்துகிறது. பெண்ணிய அறிமுகம்‌ தாய்வழிச்‌ சமூகத்தின்‌ தலைமை மாந்தராக இருந்த பெண்ணினம்‌ தங்களது உரிமைகளை இழந்து அடுப்படிப்‌ பணியாளாக மாறிப்போனச்‌ சமூக வரலாற்றை இனங்காணும்‌ முயற்சியாகப்‌ பெண்ணியம்‌ உருவெடுத்திருக்கிறது. பெண்களுக்கு மறுக்கப்படும்‌ அனுபவம்‌ சார்ந்த வெளிப்பாட்டு முறைகள்‌, கருத்தை வெளிப்படுத்துவதற்கான மொழிக்‌ கட்டுமானம்‌, பொருளாதாரத்தின்‌ மீதான பெண்களின்‌ உரிமை மறுப்பு, சமூக அடிக்கட்டுமானங்களுக்கு ஏற்ப வளைந்து கொடுக்க வேண்டிய சூழல்‌, அரசியல்‌ முதலான சமூகப்‌ பொறுப்புகளில்‌ இருந்து விலக்கப்படும்‌ போக்கு, உயிரினங்களின்‌ இயல்பூக்கமாகவும்‌, இயல்பு உணர்ச்சியாகவும்‌ வெளிப்படும்‌ பாலியல்‌ சிக்கல்கள்‌ மீதான தடை ஆகிய முரண்களைக்‌ களைந்துவிட முடியும்‌ என பெண்ணியம்‌ நம்புகிறது. “ஆண்‌ உடம்மை நோக்க பெனர்‌ உடம்பு உயிரியல்‌ அடிப்படையிலேயே படைப்புச்சக்தி மிக்கதாக அமைந்துள்ளது. தன்‌ உதிரத்தைத்‌ தனக்குள்ளேயே பாய்ச்சி, குழந்தை என்கிற புதிய உயிரை வடிவமைத்துப்‌ பெற்றெடுத்து, பாலாட்டி வளர்த்து விடுவதன்‌ மூலம்‌ இந்த மண்ணுக்குள்‌ ஆழமாக வேர்‌ பரப்பி நிற்கிறது பெண்‌ உடம்பு; ஆனால்‌, ஆண்‌ உடம்பு? இத்தகைய பிடிமானம்‌ ஏதுமின்றி, தனக்குப்‌ பிறந்தது எது என்ற அடையாளம்‌ காண வழியின்றி, அந்தரத்தில்‌ பாதுகாப்பற்ற ஒரு தளத்தில்‌ தொங்குகிறது. இந்நிலையில்‌ உளவியல்‌ தேவைக்காகப்‌ பாதுகாப்பைத்‌ தேடியும்‌, சொத்துடைமைச்‌ சமூகம்‌ உருவான பிறகு தனது சொத்தை தனக்குப்‌ பிறகு, தனக்கு பிறந்த வாரிசுதான்‌ உரிமை கொள்ள வேண்டும்‌ என்ற உணர்வு உருவான பிறகு தனக்குத்தான்‌ இந்தக்‌ குழந்தைப்‌ பிறந்தது என்பதை உறுதி செய்து கொள்ளும்‌ நோக்கில்‌”ஒருத்திக்கு ஒருவன்‌” என்ற ஆணாதிக்கத்‌ கண்டுபிடிப்பு நிகழ்கிறது; இந்த ஆதிக்கக்‌ கண்டுபிடிப்பை மனத்தளவில்‌ கொண்டு போய்‌ நிலைநிறுத்தும்‌ முயற்சிக்குக்‌ கருவியாகத்தான்‌ குடும்பம்‌, காதல்‌, கற்பு, தெய்வீகம்‌ என்ற புனிதக்‌ கோட்டுபாடுகள்‌ பிறக்கின்றன”! பெண்ணின்‌ உடல்‌ சார்ந்த கருத்தியலோடு இனப்பெருக்கம்‌ சார்ந்த சமூகத்‌ தேவையுமே பெண்‌ அடிமைப்பட்டதற்கானப்‌ பின்புலங்களாகத்‌ தோன்றுகின்றது. ஒருதார மணம்‌ சார்ந்த கோட்பாடுகள்‌ உருவாவதற்கான பின்புலங்களை விளக்கும்‌ பெண்ணியலார்‌ சிலப்‌ புனைவுக்‌ கோட்பாடுகளைப்‌ புனிதக்‌ கோட்பாடுகளாக உருவாக்கிய சமூக ஒடுக்கு முறையை எதிர்த்துக்‌ குரல்‌ 139

  
    கொடுக்கின்றனர்‌. இந்நிலையில்‌ பெண்ணியம்‌ மார்க்சியத்தின்‌ கருத்து வெளிப்பாட்டை உடையதாக அமைவதை உணர முடிகிறது. “பாசிசத்தை எதிர்ப்போராக போராளியாக, ஊழலற்ற, சுரண்டலற்ற சமுதாயத்தை நிறுவுவதும்‌, பெண்‌ என்ற உடலளவிலான பாலியல்‌ அடையாளத்தை, ஆணாதிக்கம்‌ அவள்‌ மீது ஏற்றி வைத்த ஒழுக்க விதிகளை, அடக்குமுறைகளை நிராகரித்து பெண்‌ என்பவளுக்கு எல்லா வகையிலும்‌ சுயமரியாதையை, உரிமையை மீட்டுத்தருவதும்‌ மார்க்சியம்‌, பெரியாரியம்‌ மற்றும்‌ பெண்ணியத்தின்‌ முதன்மை தேவை”” என்ற நிலையில்‌ பெண்ணியம்‌ மார்க்சியத்தின்‌ வெளிப்பாடாகவே இருப்பதை உணர முடிகிறது. பெண்ணை உடலளவிலும்‌ உழைப்பு மற்றும்‌ பொருளாதார நிலையிலும்‌ ஒடுக்கிட எண்ணும்‌ ஆணாதிக்க ஒடுக்கு முறையின்‌ வலிமைமிக்க எண்ணமே பெண்‌, சமூகத்தில்‌ இரண்டாம்‌ நிலைப்‌ பாலினமாக பின்தள்ளப்பட்டாள்‌. கூட்டுப்‌ புணர்ச்சி வாழ்க்கையிலிருந்து விலக்கப்பட்ட பெண்ணின்‌ உணர்வுகள்‌ குடும்பம்‌, காதல்‌, எனும்‌ பண்பாட்டு நடவடிக்கைகளால்‌ ஒருதார மணம்‌ அல்லது ஒருவனுக்கு ஒருத்தி என்ற புதுவகைச்‌ சமூகம்‌ தோன்றுவதற்குக்‌ காரணமாயிற்று என “மார்க்ஸ்‌, “ஏங்கல்ஸ்‌ முதலான மார்க்சிய சிந்தனையாளர்கள்‌ உணர்த்தினர்‌. இவர்கள்‌ தாய்வழிச்‌ சமூக அமைப்பிலிருந்துதான்‌ தந்‌ைத வழிச்‌ சமூகஅமைப்பு உருவானது என்பதை அழுத்தமாக எடுத்துரைக்கின்றனர்‌. தந்தைவழிச்‌ சமூகத்திலிருந்து தாய்‌ வழிச்‌ சமூகம்‌ உருவானது என்ற அனுமானத்தைக்‌ கூட அவர்கள்‌ ஏற்க மறுக்கின்றனர்‌. “தாய்வழி முறையிலிருந்து தந்‌ைத வழி முறைக்கு மாறிய ஆயிரக்கணக்கான மறுக்க முடியாத உதாரணங்களை விஞ்ஞானம்‌ அறியும்‌. ஆனால்‌, அதற்கு எதிராக ஓர்‌ உண்மையான உதாரணம்‌ கூட இல்லை என்ற விஷயத்தை “டெய்லர்‌” வலியுறுத்தினார்‌. தந்தை வழி முறையிலிருந்து தாய்‌ வழி முறைக்கு அல்லது குடும்பத்திலிருந்து குலத்திற்கு மாறியதற்கு ஒர்‌ உதாரணம்‌ கூட இன்றுவரை ” இதன்‌ அடிப்படையில்‌ பெண்‌ கண்டுபிடிக்கப்படவில்லை என்பது உண்மையே தலைமைத்‌ தாங்கியச்‌ சமூக அமைப்புக்‌ குடும்பம்‌, தனிச்சொத்து, வாரிசு உற்பத்தி, அரசு அதிகாரம்‌ ஆகிய ஆணாதிக்கக்‌ கட்டுமானங்களால்‌ தந்தையுரிமைச்‌ சமூகம்‌ தோன்றியதை உணரலாம்‌. குடும்பம்‌, தனிச்சொத்து, அரசு ஆகியவற்றின்‌ தோற்றம்‌ எனும்‌ எங்கெல்சின்‌ மார்க்சிய சிந்தனைகள்‌ வலியுறுத்துவதும்‌ இத்தகைய கருத்தையே. “ஆதியில்‌ மனித இனம்‌, எந்த நியதியும்‌ இல்லாத பாலினக்‌ கலப்பில்‌ விலங்கு நிலையில்தான்‌ பல்கிப்‌ பெருகினர்‌; அந்த நிலையில்‌ தாய்வழிதான்‌ முதன்மைப்‌ 140

  
    பெற்று, பின்னரே குடும்பத்‌ தலைவர்‌, தந்தை என்ற முக்கியத்துவம்‌ பெற மாற்றம்‌ கண்டனர்‌ என்று தகுந்த காரணங்களுடன்‌ விளக்கினார்‌. ஆனால்‌ பல நூற்றாண்டுகள்‌ ஆணே உயர்ந்தவனென்று வவலியுறுத்தப்பட்டு, சகல கண்ணோட்டங்களிலும்‌, ஆணாதிக்கம்‌ முதன்மைப்படுத்தப்பட்ட பத்தொன்பதாம்‌ நூற்றாண்டில்‌ மரபுவாதிகளும்‌, சமயக்‌ குரவர்களும்‌ இந்தக்‌ கருத்தைத்‌ தம்‌ கோட்டையைக்‌ குறி பார்த்து ஊதப்பட்ட அபாயச்‌ சங்கொலியாகவே கருதினர்‌”* மானிடவியல்‌ அறிஞரான பச்சோஃபென்‌ (Bachofe)-னின்‌ கருத்தியல்‌ தாயுரிமையின்‌ வீழ்ச்சியையும்‌, வீழ்ச்சிக்கானக்‌ காரணத்தையும்‌ வெளிப்படுத்துகிறது. அதற்கு எதிரான சூழலையும்‌ தந்‌ைத வழிச்‌ சமூகத்தை உயர்த்திப்‌ பிடிக்கும்‌ ஆணாதிக்கப்‌ போக்கையும்‌, இனங்கண்டுக்‌ கொள்ள முடிகிறது. இந்நிலையில்‌, பெண்ணியம்‌ என்பது மார்க்சிய சித்தாந்தத்தின்‌ தோற்றப்‌ பின்புலத்தோடு தொடர்புபடுகிறது. பெண்ணியம்‌ என்பது மார்க்சியத்தின்‌ வெளிப்பாட்டு முறையில்‌ முக்கியப்‌ பங்காற்றுகிறது என உணர முடிகிறது. பெண்ணியத்‌ தோற்றம்‌ பின்புலங்கள்‌ பெண்ணுரிமைச்‌ சார்ந்த கருத்தியல்கள்‌ நெடுங்காலமாக இருந்து வந்தாலும்‌ மார்க்ஸ்‌, லெனின்‌, ஏங்கெல்ஸ்‌ போன்றோரின்‌ கொள்கை முழக்கங்களுக்குப்‌ பின்தான்‌ பெண்ணியம்‌ என்ற தனித்த இயக்கம்‌ சார்ந்த கோட்பாடுகள்‌ உருவெடுத்தன எனலாம்‌. ஐரோப்பியச்‌ சமூகத்தில்‌ 18-ஆம்‌ நூற்றாண்டின்‌ பிற்பகுதியில்‌ ஏற்பட்ட சமூக மாற்றமும்‌ பிரெஞ்சு அமெரிக்கப்‌ புரட்சிகளின்‌ விளைவாக எழுந்த சமூகச்‌ சமத்துவம்‌, சார்ந்த எண்ணங்களுமே பெண்ணியத்தின்‌ தோற்றப்‌ பின்புலங்களாக இருந்துள்ளன. சோசலிசம்‌, மார்க்சியம்‌, குறித்த சிந்தனைகள்தான்‌ பெண்ணியத்‌ திறனாய்வுக்‌ கோட்பாடுகளை உருவாக்கின என்னும்‌ கருத்தை ராஜ்கெளதமன்‌ தெளிவுப்படுத்துகிறார்‌. “ஆண்வழிச்‌ தலைமையை எதிர்ப்போர்‌, மற்றும்‌ ஆண்‌ வழித்‌ தலைமையும்‌ வர்க்கமும்‌ ஒரு வகையில்‌ ஒன்றுதான்‌ என்றும்‌ கருதுகிறவர்கள்‌ இந்த வகையினுள்‌ அடங்குவார்கள்‌. இவர்கள்‌ எல்லாரும்‌ தங்கள்‌ நிலையைப்‌ புரிந்து கொள்ளவும்‌, அதிலிருந்து தங்களுக்கு விடுதலை பெறவும்‌ மார்க்சியம்‌ உதவ முடியும்‌ என்று ஏகமனதாக நம்புகிறார்கள்‌. இதை இவர்களிடையே உள்ள பொது அம்சம்‌ எனலாம்‌. இவ்வகையில்‌ ஃபெமினிசமும்‌, மார்க்சியமும்‌ இணைகின்றன?” என மார்க்சியத்தோடு இணையும்‌ பெண்ணியத்தின்‌ போராட்ட எண்ணத்தை வறையறுக்கிறார்‌. 141

  
    ஆண்வழித்‌ தலைமை வர்க்க உணர்வு ஆகியவற்றிற்கு எதிரான சமுதாய முன்னெடுப்புகளை அடிப்டையாகக்‌ கொண்டு பெண்ணியக்‌ கோட்பாடுகள்‌ உருவெடுத்தன. குறிப்பாகப்‌ பெண்ணியம்‌ என்ற கோட்பாட்டின்‌ உருவாக்கம்‌ 18ஆம்‌ நூற்றாண்டின்‌ இறுதிப்‌ பகுதியில்‌ மார்க்சிய சித்தாந்தத்தின்‌ பின்புலத்தோடு வெளிப்பட்டது என்பதை, 'மோகன்‌ லார்பீர்‌' என்ற திறனாய்வாளர்‌ கருதுகின்றார்‌. “வரலாற்றில்‌ பெண்‌ விடுதலைச்‌ சிந்தனை ஆங்காங்கே தோன்றி மறைந்த போதிலும்‌ கடந்த இரண்டு நூற்றாண்டுகளாக, குறிப்பாகக்‌ கடந்த நூற்றாண்டில்‌ மிகவும்‌ தெளிவாகத்‌ தீவிரமாக வெளிப்பட ஆரம்பித்தது. உலகத்தின்‌ சிந்தனைப்‌ போக்கை உலுக்கிய வர்க்க சிந்தனையை அடிப்படையாகக்‌ கொண்ட மார்க்சிய சிந்தாந்தத்திற்குப்‌ பின்னர்‌, பெரும்‌ புயலாக உருவாகி இன்று அனைத்து மட்டத்திலும்‌ அடித்தள அசைவினைக்‌ கொடுத்துக்‌ கொண்டிருப்பது பெண்ணியச்‌ சித்தாந்தமே. அரசியல்‌, பண்பாடு, சமயம்‌, இறையியல்‌, மொழி இவைகளனைத்திலும்‌ பெரிய மாற்றத்தை பெண்ணியச்‌ சித்தாந்தம்‌ உருவாக்கிவிட்டது, என்றால்‌ மிகையாகாது” என்ற கருத்தை அடிப்படையாகக்‌ கொண்டு நோக்கும்‌ போது பெண்ணியத்தின்‌ தோற்றப்‌ பின்புலத்தில்‌ மார்க்சியம்‌ முக்கியப்‌ பங்காற்றுவதைக்‌ காணமுடிகிறது. சமூகம்‌ சார்ந்த அரசியல்‌, பண்பாடு, மொழி எனும்‌ அனைத்துக்‌ கூறுகளிலும்‌ பெண்ணியக்‌ கருத்தியல்களே பெரிய மாற்றங்களை ஏற்படுத்தியுள்ளன. மனித சமூகத்தின்‌ கட்டமைப்பு மாறிக்‌ கொண்டே இருப்பதாலும்‌ சமூக அமைப்பு பொருளாதாரத்தை அடிப்படையாகக்‌ கொண்டு இருப்பதாலும்‌, பெண்ணியம்‌ சார்ந்த கருத்தியல்களும்‌ மாறிக்‌ கொண்டே இருக்கின்றன. பொருள்‌ உற்பத்தியிலும்‌, பொருளாதார பங்கீட்டு முறையிலும்‌, உரிமை மறுக்கப்பட்ட பெண்கள்‌ பால்‌ வேறுபாட்டை தகர்த்தெறிந்து ஆணுக்கு இணையாக உழைக்கத்‌ தொடங்கிய காலக்கட்டம்தான்‌ பெண்‌ விடுதலைக்கான காலக்கட்டமாகவும்‌ பெண்ணியத்‌ தோற்றத்தின்‌ படிநிலையாகவும்‌ இருந்துள்ளன. ஆணாதிக்க ஒடுக்கு முறையாலும்‌, சமூக ஒடுக்கு முறைகளாலும்‌ பொருளாதார உற்பத்தி உழைப்புகள்‌ மறுக்கப்பட்டப்‌ பெண்களுக்கான உரிமைகளைப்‌ பெண்களே போராடிப்‌ பெறுகிற ஓர்‌ அமைப்பாகப்‌ பெண்ணியம்‌ வலுப்பெற்றது. சமூகத்தின்‌ வர்க்க உணர்வாகக்‌ கருதத்தக்க இவ்வொடுக்கு முறைகளை மார்க்சியம்‌ வர்க்கப்‌ போராட்ட எழுச்சிகளுக்கான பின்புலங்களாக இனங்காட்டுவதால்‌ பெண்ணியத்தின்‌ வெளிப்பாட்டு முறைகளுக்கான ஊக்கியாக மார்க்சியம்‌ செயல்படுகிறது. 142

  
    பெண்ணியக்‌ கருத்தியல்‌ வரலாறு மனிதனை மனிதனாக மதித்தல்‌ வேண்டும்‌. அவனின்‌ சுதந்திரமும்‌, சமத்துவமும்‌ போற்றப்பட வேண்டும்‌ என்ற நோக்கத்தில்‌ ஐரோப்பியச்‌ சமுதாயத்தில்‌ இருவகைப்‌ புரட்சிகள்‌ தோன்றின. 1776-இல்‌ பிரான்சில்‌ தோன்றிய பிரெஞ்சுப்‌ புரட்சியும்‌, அதன்‌ பின்னர்‌ தோன்றிய அமெரிக்கப்‌ புரட்சியும்‌ பெண்ணிய இயக்கத்திற்கான முழக்கங்களை வெளிப்படுத்தும்‌ காரணிகளாக அமைந்தன. “1848-இல்‌ அமெரிக்காவில்‌ நியூயார்க்கில்‌ உள்ள செனகாபால்ஸ்‌ (Senaca Falls) என்ற இடத்தில்‌ நடந்த மாநாடு உலகப்‌ பெண்ணிய வரலாற்றின்‌ ஒரு மைல்கல்லாகும்‌. லுக்கிரிடியா (பல ; Mott) மாட்‌, எலிஸபெத்‌ கேடி ஸ்டான்டன்‌ (Elizabeth cady standon) என்ற இரு பெண்மணிகள்‌ இம்மாநாட்டை நடத்தினர்‌” உலகப்‌ பெண்களின்‌ உரிமைகளுக்காகப்‌ போராடிய இம்மாநாட்டின்‌ கொள்கைகள்‌ உலக அரங்கில்‌ பெண்ணியத்‌ தேடலுக்குக்‌ களம்‌ அமைத்துத்‌ தந்தது. 1869-இல்‌ பெண்ணியத்‌ தேடல்களில்‌ ஒன்றாகப்‌ பெண்களுக்கு வாக்குரிமை இன்றியமையாதது என்ற கொள்கை ஒரு முழக்கமாக வெளிப்பட்டது. இதனை அமெரிக்கப்‌ பெண்கள்‌ வாக்குரிமைச்‌ சங்கம்‌ (The American & Women Sattage Association) என்ற அமைப்பு செயல்படுத்தத்‌ தொடங்கியது. இப்போராட்டங்கள்‌ வலுவடைந்த நிலையில்‌ 1920-ஆம்‌ ஆண்டு ஆண்டனி சட்டச்‌ சீர்திருத்தம்‌ அல்லது 19-வது சட்டத்‌ திருத்தம்‌ (19% Amendment) கொண்டுவரப்பட்டு பெண்களுக்கான ஒட்டுரிமைகள்‌ வழங்கப்பட்டன. இதேக்‌ காலக்கட்டத்தில்‌ சீனாவிலும்‌ பெண்ணுரிமைகளுக்கான முழக்கங்கள்‌ முன்னெடுக்கப்பட்டுள்ளன. சீனப்‌ பெண்‌ குழந்தைகள்‌ பிறந்த உடனேயே அவர்களின்‌ உடலைப்‌ பலவீனப்படுத்தும்‌ சமுதாய நடவடிக்கைகளுக்கு எதிராகப்‌ பலப்‌ போராட்டங்களை நிகழ்த்தியுள்ளனர்‌. பிறந்த பெண்‌ குழந்தையின்‌ கால்களை இறுக்கக்‌ கட்டி பலவீனப்படுத்துவதுமான நடவடிக்கைகள்‌ பெண்ணினத்திற்கு எதிரான ஒடுக்கு முறைகள்‌ என்ற சீனப்பெண்களின்‌ வாதத்தை பாரதியார்‌ தனது “சீனத்து ஸ்திரி” என்ற கட்டுரையில்‌ பதிவு செய்துள்ளார்‌, “பல்லாயிர வருஷங்களாக நாம்‌ ஆண்‌ மக்களின்‌ கொடுமைக்கு கீழ்ப்பட்டு வாழ்கிறோம்‌. எந்தக்‌ காலத்திலும்‌ நமக்கு ஒரணுவளவாயினும்‌ ஸ்வதந்திரம்‌ இருந்தது கிடையாது, மூன்று விதமான கீழ்ப்படிதலென்றும்‌, நான்குவிதமான பெண்ணறங்களென்றும்‌ சொல்லி பழைய சாஸ்திர விதிகள்‌ நம்மை இறுகக்‌ கட்டியதுமன்றி இந்த பந்தத்தை எதிர்த்து நாம்‌ ஒரு வார்த்தைக்‌ கூட உச்சரிக்க கூடாத வண்ணமாக நம்மை 143

  
    அடக்கி விட்டன. ஸ்திரீகளாகிய நம்மைச்‌ சிறு குழந்தைப்‌ பிராய முதலாகவே பாதங்களைக்‌ கட்டுதல்‌ என்ற வழக்கத்தால்‌ எண்ணுதற்கரிய துன்பங்களுக்காளாக்கி விட்டார்கள்‌. இந்த முறையில்‌ நமது பாதம்‌ வற்றிச்‌ சதையும்‌, எலும்பும்‌ குறுகிச்‌ சிதைந்து போகின்றன. இதனால்‌, நம்முடல்‌ பலமிழந்து உழைப்பதற்குத்‌ தகுதியற்றதாய்‌ விடுகிறது. எல்லாக்‌ காரியங்களிலும்‌ நாம்‌ ஆண்‌ மக்களைச்‌ சார்ந்து நிற்க நேரிட்டது” எனும்‌ கருத்துக்கள்‌ இடம்‌ பெற்றுள்ளன. இந்திய அளவில்‌ பெண்ணியத்தின்‌ வரலாறு 19-ஆம்‌ நூற்றாண்டின்‌ இறுதியிலிருந்தே தொடங்குகிறது. இராஜாராம்‌ மோகன்ராய்‌, அன்னிபெசன்ட்‌ முதலான அறிஞர்களின்‌ பெருமுயற்சியால்‌ குழந்தை மணம்‌, சதிவழக்கம்‌, தேவதாசி முறை, பர்தா முறை பலதார மணம்‌ முதலான பெண்களுக்கு எதிரான சமூகச்‌ செயல்முறைகள்‌ இவர்களால்‌ கண்டிக்கப்பட்டன. 1886-இல்‌ “பிரம்மசமாஜ்‌” என்ற அமைப்புப்‌ பெண்கள்‌ கூட்டமைப்பு என்ற ஒன்றை உருவாக்கியது. “முதன்‌ முதலில்‌ 1886-ல்‌ கல்கத்தாவில்‌ பிரம்மசமாஜ்‌ என்ற அமைப்பின்‌ முன்னிலையில்‌ சுவர்ணகுமாரி தேவி என்பவரின்‌ தலைமையில்‌ பெண்கள்‌ கூட்டமைப்பு (Ladies ”9 இதனைத்‌ தொடர்ந்து 1908-இல்‌ “இந்து ஸ்திரி மண்டலம்‌” என்ற அமைப்பை பி.என்‌.மோதிவாலர்‌ தோற்றுவித்தார்‌. 1917-இல்‌ இந்தியப்‌ பெண்கள்‌ கூட்டமைப்பும்‌ (3/1), 1925-இல்‌ இந்திய தேசியப்‌ பெண்கள்‌ குழுவும்‌ (NCW1) 1926-இல்‌ அகில இந்திய மாநாடும்‌ பெண்ணுரிமைகளுக்கான இயக்கங்களாகத்‌ தோற்றம்‌ பெற்றுள்ளன. “1927-இல்‌ Association) என்ற அமைப்பு தொடங்கப்பட்டது தேவதாசி ஒழிப்புச்‌ சட்டத்தை இந்தியாவிலேயே முதன்முதலாகச்‌ சென்னை மாநிலம்‌ நிறைவேற்றியது”! பெண்‌ பாலியல்‌ சார்ந்த அடிமைகளாகவும்‌ சமூகப்‌ பொதுமையாளர்களாகவும்‌ இருந்த தேவதாசி முறையை ஒழிப்பதில்‌ தமிழகம்‌ முதன்மையானதாக இருந்திருப்பது தெரிகிறது. இந்தியாவைப்‌ பொறுத்த வகையில்‌ பெனர்களுக்கு வாக்குரிமைகளை அளிப்பதற்கான முயற்சிகள்‌ 19-ஆம்‌ நூற்றாண்டின்‌ தொடக்கத்தில்‌ உருவாகியுள்ளன. “1923-ஆம்‌ ஆண்டு ராஜ்காட்‌ மாநிலமும்‌, 1924-ஆம்‌ ஆண்டு திருவிதாங்கூரும்‌, கொச்சியும்‌ 1925-ல்‌ வங்காளமும்‌, 1926-இல்‌ பஞ்சாபும்‌, அஸ்ஸாமும்‌ 1927-இல்‌ மத்திய மாநிலங்களும்‌, 1929-இல்‌ பீகாரும்‌ ஒரிசாவும்‌ பெண்களுக்கு வாக்குரிமை அளித்தன”!' எனினும்‌ ஐரோப்பியர்களால்‌ அன்னிபெசண்ட்‌ மார்க்ரெட்‌ கசின்ஸ்‌, டோரதிஜனராஜதாஸர்‌ முதலான பெண்மணிகளால்‌ தோற்றுவிக்கப்பட்ட பெண்களின்‌ இந்தியச்‌ சங்கம்‌ (1917), அகில இந்தியப்‌ பெண்கள்‌ சபை (1927) ஆகியனவும்‌ அபர்டின்‌ என்பவரால்‌ 144

  
    தோற்றுவிக்கப்பட்ட இந்திய பெண்களின்‌ தேசியச்‌ சபை (1925)யும்‌ சரளாதேவி செளதாராணி 1910-இல்‌ உருவாக்கியப்‌ பாரதப்‌ பெண்கள்‌ மகா சபையும்‌ இந்தியப்‌ பெண்களுக்கான உரிமையைப்‌ பெற்றுத்தரப்‌ போராடின. இந்திய விடுதலைக்கு முன்பும்‌ பின்புமாக இந்தியாவில்‌ நிலவிய பெண்‌ அடிமைத்‌ தனத்தையும்‌, பெண்கள்‌ மீதான ஒடுக்கு முறையையும்‌ பாரதியார்‌, பாரதிதாசன்‌ போன்ற கவிஞர்களும்‌ 1920 களில்‌ தொடங்கிய பெரியாரின்‌ சுயமரியாதை இயக்கமும்‌ எதிர்த்தன. பெரியாரின்‌ சுயமரியாதை இயக்கம்‌ பெண்களுக்குக்‌ கல்வி அறிவு புகட்ட வேண்டியதின்‌ அவசியத்தையும்‌ பெண்‌ சமூகத்தோடு சமத்துவம்‌ பாராட்ட வேண்டியத்‌ தேவையையும்‌ வலியுறுத்தியது. பாரதியார்‌ இந்திய தேசிய விடுதலை என்பது ஆண்‌-பெண்‌ என்ற இருபாலரின்‌ ஒருமித்த போராட்டத்தாலேயே பெற முடியும்‌ என வலியுறுத்துகிறார்‌. சமூகத்தில்‌ சாதியக்‌ கட்டுமானத்தால்‌ பெரும்பகுதி மக்களை ஒதுக்கி வைத்த இந்திய சமூகம்‌, சமூகத்தின்‌ சரிபாதியாக இருக்கும்‌ பெண்களையும்‌ ஒடுக்கி வைத்திருக்கிறது. இதனால்‌, சுதந்திரம்‌ என்பது சாத்தியமில்லை என்ற கருத்தை பாரதியார்‌ முன்‌ வைக்கிறார்‌. பெண்ணடிமைக்கு எதிரான அவரின்‌ முழக்கங்கள்‌20-ஆம்‌ நூற்றாண்டின்‌ தொடக்கத்தில்‌ பெரிய மாற்றங்களை உருவாக்கியது. இவரைப்‌ போலவே பாரதிதாசனும்‌, “பெண்ணுக்குப்‌ பேச்சுரிமை வேண்டாம்‌ என்கின்றீரோ? மண்ணுக்கும்‌ கேடாய்‌ மதித்தீரோ பெண்ணினத்தை? பெண்ணடிமை தீருமட்டும்‌ பேசுந்திருநாட்டு மண்ணடிமை தீர்ந்துவருதல்‌ முயற்கொம்பே ஊமை என்று பெண்ணை உரைக்கு மட்டும்‌ உள்ளடங்கும்‌ ஆமை நிலைமைதான்‌ ஆடவர்க்கும்‌ உண்டு. புலன்‌ அற்ற பேதையாய்ப்‌ பெண்ணைச்‌ செய்தால்‌ அந்‌ நிலம்‌ விளைந்த பைங்கூழ்‌ நிலைமையும்‌ அம்மட்டே”? என்ற வரிகள்‌ 20-ஆம்‌ நூற்றாண்டின்‌ இடைப்பகுதியில்‌ தமிழ்ச்‌ சமூகத்தை ஆதிக்கம்‌ செய்தன. பெண்ணுக்குப்‌ பேச்சுரிமை மறுப்பு கல்வி மறுப்பு சமூகத்தின்‌ அடிக்கட்டுமானம்‌, ஆணாதிக்கப்போக்கு, பாலியல்‌ அரசியல்‌ முதலிய பெண்ணுரிமைகளுக்கு எதிரான முழக்கங்கள்‌ தமிழகத்தில்‌ எழத்‌ தொடங்கின. இதேக்‌ காலக்கட்டத்தில்‌ உலக அரங்கிலும்‌ பெண்ணிய இயக்கங்கள்‌ வலுப்பெற்றன. “1960-களில்‌ பெண்ணியத்தில்‌ மிகவும்‌ பரவலாக எழுந்த 145

  
    கோட்பாடு பாலியல்‌ அரசியல்‌ என்பதாகும்‌. இது வாழ்க்கை அகவாழ்வு, புறவாழ்வு என இரு கூறுகளாகப்‌ பிரிக்கப்பட்டு, பெண்கள்‌ சமூக அமைப்பின்‌ மூலம்‌ தாழ்த்தப்படுவதை எதிர்க்கும்‌ கோட்பாடாகும்‌”! என்ற கருத்தின்‌ அடிப்படையில்‌ பெண்கள்‌ பாலியல்‌ உணர்வுகள்‌ கட்டுப்படுத்தபடுவதும்‌ காரணமாக இருப்பதை உணர முடிகிறது. பெண்ணுரிமையைச்‌ சமூகத்தின்‌ பரவலான பகுதிகளுக்கும்‌ கொண்டு செல்ல வேண்டியத்‌ தேவைப்‌ படைப்பாளர்க்கு இருந்தது. பாரதி, பாரதிதாசன்‌ போன்ற கவிஞர்கள்‌ கவிதை இலக்கியங்களில்‌ வெளிப்படுத்திய பெண்ணியச்‌ சிக்கல்களைத்‌ தமிழின்‌ புதின ஆசிரியர்கள்‌ புதினங்கள்‌ மூலமாக மக்களுக்குக்‌ கொண்டு சென்றனர்‌. 1930-களில்‌ தொடங்கிய தமிழ்ப்‌ புதினங்களின்‌ வளர்ச்சி பெண்களை மையமாக வைத்து இயங்க ஆரம்பித்தன. கோகிலாம்பாள்‌ சரித்திரம்‌, பத்மாவதி சரித்திரம்‌, கமலாம்பாள்‌ சரித்திரம்‌, முதலான பெண்‌ பாத்திரங்களை மையமிட்டப்‌ புதினங்கள்‌ பெண்ணியச்‌ சிக்கல்களுக்குத்‌ தீர்வு சொல்ல முயன்றன. இந்நிலையில்‌, தமிழ்ப்புதினங்கள்‌ பெண்ணியத்‌ தேடலுக்கான கருத்தியல்களை வெளிப்படுத்தின. மேலாண்மை பொன்னுச்சாமி புதினங்களில்‌ பெண்ணியம்‌ புதினப்‌ படைப்பாளியான மேலாண்மை பொன்னுச்சாமி தாம்‌ சார்ந்தக்‌ கிராமத்துச்‌ சூழலில்‌ தன்னால்‌ உணரப்பட்ட பெண்‌ சார்ந்தப்‌ பலப்‌ புரிதல்களை வெளிப்படுத்தியுள்ளார்‌. கிராமப்புறச்‌ சமூகத்தின்‌ பெண்களின்‌ இருப்பு நிலை பொருளாதாரச்‌ சூழல்‌, உழைப்புச்‌ சுரண்டல்‌, பாலியல்‌ தேவைகள்‌, அரசியல்‌ வெளிப்பாடு எனும்‌ பலக்‌ கூறுகள்‌ புதினப்‌ பாத்திரங்களால்‌ இனங்காட்டப்பட்டுள்ளன. பெண்களை முதன்மைப்‌ பாத்திரமாகவும்‌, துணைமைப்‌ பாத்திரமாகவும்‌ கொண்டு உருவாக்கப்பட்ட புதினங்கள்‌ பெண்ணியச்‌ சிக்கல்களுக்கானத்‌ தீர்வுகள்‌ பலவற்றைச்‌ சொல்வதாகவும்‌, சமூகத்தில்‌ பெண்களின்‌ நிலை குறித்தப்‌ பதிவுகளை நிகழ்த்துவதாகவும்‌ அமைந்துள்ளன. பெண்ணியம்‌ சார்ந்த கருத்தியலை வெளிப்படுத்தும்‌ மேலாண்மை பொன்னுச்சாமி. “மேலைநாட்டுப்‌ பெண்ணியச்‌ சிந்தனைகள்‌ நம்நாட்டில்‌ செல்வாக்குப்‌ பெற முடியாது. கீழைநாட்டு பெண்ணியமே இன்று நம்‌ நாட்டில்‌ ஏற்கப்படுகிறது. குடும்ப அமைப்பு உடைபடாத பெண்ணியமே இன்று நான்‌ வலியுறுத்துவது. குடும்பத்தை ஜனநாயகப்படுத்துவதன்‌ மூலமே பெண்ணுரிமை ஏற்பட முடியும்‌ குடும்பத்தை உடைப்பதால்‌ அல்ல; ஆணும்‌ பெண்ணும்‌ தோழமையுடன்‌ வாழும்படியான சூழ்நிலையைப்‌ பெண்ணியச்‌ சிந்தனைகள்‌ உருவாக்க வேண்டும்‌ என்பதே எனது கருத்து. ஆனால்‌, இன்று 146

  
    அப்படி இல்லாமல்‌ ஆணுக்குப்‌ பெண்ணடிமை என்ற நிலை அல்லது ஆண்களை மையப்படுத்தி அவர்களது கெளரவம்‌ கருதியே பெண்கள்‌ செயல்படும்‌ நிலை. இவையே இங்கு நிலவும்‌ சூழ்நிலை. இந்நிலை மாறி ஆணும்‌ பெண்ணும்‌ தோழமையுடன்‌ வாழும்‌ நிலை வேண்டும்‌. அதற்கான களமாக சமூகம்‌ அமைய வேண்டும்‌ என்பதையே எனது எழுத்துக்களில்‌ வலியுறுத்துகிறேன்‌”!* என்கிறார்‌, எனினும்‌ இவர்‌ பெண்ணியத்தின்‌ வகைகளாகப்‌ பட்டியலிடப்படும்‌ தாராளப்‌ பெண்ணியம்‌, சமதர்மப்‌ பெண்ணியம்‌, தீவிரவாதப்‌ பெண்ணியம்‌, எனும்‌ பண்புகளையும்‌, இந்துப்‌ பெண்ணியம்‌, தலித்‌ பெண்ணியம்‌, மார்க்சியப்‌ பெண்ணியம்‌ முதலான பெண்ணியக்‌ கூறுகளையும்‌ இவருடைய புதினங்கள்‌ ஒவ்வொன்றும்‌ மர்க்சியத்தின்‌ உட்கூறுகள்‌ பலவற்றை வெளிப்படுத்துகின்றன. இதனடிப்படையில்‌ இவரின்‌ புதினங்களில்‌ இடம்‌ பெறும்‌ பெண்‌ பாத்திரங்கள்‌ வழி மார்க்சியத்தின்‌ உட்கூறுகளை உணர்த்த முடியும்‌. பெண்ணியக்‌ கருத்தியல்களளய்‌ மேலாண்மை பொன்னுச்சாமி தனது புதினங்களில்‌ பெண்கள்‌, தந்தை, கணவன்‌, சகோதரன்‌, சமூகத்தார்‌ எனும்‌ பல நிலைகளில்‌ ஆணின்‌ கட்டுப்பாட்டுக்குள்‌ செயல்படுவதைப்‌ புலப்படுத்துகிறார்‌. இந்த ஆதிக்கத்தை எதிர்கொள்ளும்‌ வழியையும்‌, துணிவையும்‌, சில கிராமப்புறப்‌ பெண்கள்‌ கொண்டிருப்பதை “அச்சமே நரகத்தில்‌' உணர்த்துகிறார்‌. சிறு வயதில்‌ தாயை இழந்து தந்தையின்‌ கட்டுப்பாட்டில்‌ வளரும்‌ 'பூங்கிளி' பெண்கள்‌ மீதான சமூகக்‌ கட்டுப்பாடுகளை அச்ச உணர்வோடு ஏற்றுத்‌ தவிக்கின்றாள்‌. சுய உணர்ச்சிகளையும்‌, உணர்வுகளையும்‌ சமூகக்‌ கட்டுப்பாட்டிற்கு ஏற்ப ஒடுக்கி வைத்திருக்கும்‌ அவள்‌ தனது ஆழ்‌ மனஉளவியலில்‌ இருந்து வெளிப்படுத்துவதாக காட்டுவது அச்சமே நரகம்‌ எனும்‌ புதினமாகும்‌. இங்கு “அச்சம்‌ தவிர்‌” எனும்‌ பாரதியின்‌ வரிகளுக்கு இணங்க அச்சத்தை நரகமாக கருதி அதிலிருந்து விடுபடும்‌ பாத்திரமாகப்‌ படைக்கப்படுகிறாள்‌. இவளின்‌ இந்த விடுதலை உணர்வுகளுக்கானத்‌ தூண்டுதல்களுக்கு முனியம்மா, சுப்புத்தாயி எனும்‌ இரண்டு பெண்‌ பாத்திரங்களே காரணமாகின்றன. முனியம்மா என்ற கதை மாந்தரை பூங்கிளிக்கு அறிமுகப்படுத்தும்‌ ஆசிரியர்‌ அவளுக்கு ஏற்பட்ட வாழ்க்கை முரண்பாடுகள்‌ இவளுக்கு ஏற்பட்டு விடக்கூடாதென்று எச்சரிக்கை விடுக்கும்‌ பாங்கிலும்‌ சித்தரித்துள்ளார்‌. அந்த வகையான நிகழ்வையும்‌ பூங்கிளி பேசுவதாகவே அமைந்துள்ளார்‌. 147

  
    முனியம்மா தான்‌ விரும்பிய 'சின்னானையே' மணக்க முடியாமல்‌, அவள்‌ அம்மாவின்‌ விருப்பத்திற்கு கட்டுண்டு வாழ்க்கைப்‌ படும்‌ நிலையினை, “மனசுக்குப்‌ பிடித்த சின்னானிடம்‌ தான்‌ வாழ்வேன்‌ என்று ஏன்‌ இவள்‌ சண்டை போடவில்லை? சண்டையில்‌ மன உறுதியோடு நிற்கவில்லை, பெண்ணால்‌ முடியாதா? கொழுப்பெடுத்த சிறுக்கி', “ராங்கிக்காரி' என்று இழிவுபடுத்தப்படுவாளா? பெண்ணின்‌ போர்க்குணம்‌ கூடக்‌ கொச்சைப்படுத்தப்படத்தான்‌ செய்யுமா? பாவம்‌”! என்று விளக்குகிறார்‌. முனியம்மா வீட்டில்‌ சண்டை போட்டிருக்கிறாள்‌. காதலுக்கு உண்மையாக வாழ்வதற்குப்‌ போராடி தற்கொலைச்‌ செய்ய முயன்று மரண விளிம்பு வரை வைராக்கியம்‌ காட்டியிருக்கிறாள்‌. ஆனால்‌, பெண்ணின்‌ பின்னடைவுகளுக்குக்‌ காரணமாக இருக்கும்‌ பேரன்பு அவளது முயற்சியை முறியடித்து விடுகிறது. இதனை, “பாசத்தால்‌ முறியடிக்கபட்டிருக்கிறாள்‌. தாய்‌ மீதுள்ள பேரன்பு அவளைக்‌ காலை வாரித்‌ தோல்வியடையச்‌ செய்திருக்கிறது. அடக்கிறச்சாரமே பெண்ணை வீழ்த்துவதில்‌... ஒடுக்குவதில்‌ ... பாசம்‌ கூட 516 பூவிலங்காய்‌ நிற்கிறதே”! என்ற வரிகளால்‌ விளங்கிக்‌ கொள்ள முடிகிறது. தாயின்‌ மீதான பேரன்பின்‌ காரணமாகத்‌ தனக்கு உடன்பாடில்லாத திருமண வாழ்வை ஏற்படுத்திக்‌ கொள்ளும்‌ 'முனியம்மாவின்‌' வாழ்வியல்‌ சார்ந்த உண்மைகள்‌ பூங்கிளியின்‌ மனத்தாக்கத்திற்குக்‌ காரணமாகின்றன. இவள்‌ “சுப்புத்தாயின்‌” வாழ்வியல்‌ சார்ந்த அவலத்தை அறியும்‌ சூழலும்‌ இவளைத்‌ மனத்தாக்கத்திற்கு உள்ளாக்குகின்றன. பொருளாதாரப்‌ பின்னடைவின்‌ காரணமாகவும்‌, தாயின்‌ வற்புறுத்தல்‌ காரணமாகவும்‌, நோயாளியாகிய “முருகேசனை' சுப்புதாய்‌ மணந்து கொள்கிறாள்‌. சுப்புத்தாய்‌ தனது கணவனின்‌ உடல்‌ நலக்குறைவின்‌ காரணமாகவும்‌, தனது நிறைவேறாத பாலியல்‌ உந்து சக்தியின்‌ காரணமாகவும்‌ மிகுந்த தாக்கத்திற்கு ஆட்படுகிறாள்‌. “முருகேசனின்‌” மறைவிற்குப்‌ பின்னர்‌, வறுமையும்‌, பசியும்‌ சுப்புத்தாயின்‌ வாழ்க்கையை புரட்டிப்போட, நாராயணமூர்த்தி என்ற சம்சாரியின்‌ காடுகரைக்கு வேலைக்குப்‌ போகிறாள்‌. கணவனின்‌ பிரிவை எண்ணி விடுதலையுணர்வு காட்டுமிடத்து ஆணாதிக்கத்தில்‌ சிக்கித்திணறும்‌ கிராமப்புறப்பெண்களின்‌ சமூக நிலைப்பாட்டை மேலாண்மை பொன்னுச்சாமி புலப்படுத்துகிறார்‌. கணவனின்‌ மறைவு குறித்த சுப்புத்தாயின்‌ உள்ளுணர்வை, “தப்பிக்க வழியற்ற நரகம்‌. வாழ்வின்‌ கவர்ச்சி முழுவதும்‌ தூரக்‌ கனவாயிற்று. உயிரே சுமையாகி விட அழகு, இன்பம்‌, பூ, மகிழ்ச்சி போன்ற மெல்லுணர்ச்சிகள்‌ யாவும்‌ அறிமுகமற்ற பொய்யாகி விட... மனசில்‌ விரக்தி மட்டுமே மிஞ்சும்‌. விரக்தியே பொங்கும்‌... அந்தக்‌ கட்டத்தில்தான்‌ 148

  
    முருகேசன்‌ மண்டையைப்‌ போட்டான்‌. முதன்‌ முதலாய்‌ உள்ளுக்குள்‌ விடுதலையை உணர்ந்தாள்‌ சுப்புத்தாய்‌...”! ” எனச்‌ சித்தரிக்கின்றார்‌. கணவனின்‌ பிரிவை விடுதலை உணர்வாகக்‌ கருதும்‌ சுப்புத்தாயின்‌ எண்ணம்‌ தமிழ்ச்சமூக அமைப்பிற்கு முரணானது என்றாலும்‌ இதனை மேலாண்மை பொன்னுச்சாமி பதிவு செய்திருப்பது பெண்ணியக்‌ கருத்தாடலாகச்‌ சிந்திக்க முடிகிறது. இவ்விரு பாத்திரங்கள்‌ பூங்கிளி வாழ்க்கை மாற்றியமைக்கும்‌ போக்குடையனவாய்‌ அமைந்து விடுகின்றன. “இனி அப்பாவுக்கு பயப்பட வேண்டியதில்லை... சகலத்திலும்‌ ஒழுக்கத்தையும்‌ கட்டு மீறாத கச்சிதத்தையும்‌ விரும்பிய அப்பா, ஒழுக்கமில்லாத ஜந்துவின்‌ காலடியில்‌ சரிந்து விழுந்து விட்டார்‌. இப்போதைய அப்பா, வளைந்து போனஅப்பா. கச்சிதமிழந்து குலைந்து போன ” என்பதில்‌ தந்தை தனத்திற்கு எதிரான பூங்கிளியின்‌ கலகக்‌ குரல்‌ வெளிப்பட்டுள்ளது. பெண்ணின்‌ இல்லற இணைவும்‌ அப்பா... வீழ்ந்து போன அப்பா பாலியல்‌ தேடலும்‌ விடுதலை உணர்வோடு வெளிப்பட வேண்டும்‌ என்ற இந்துப்‌ பெண்ணியம்‌ சார்ந்த கருத்தாடல்கள்‌ இதனுள்‌ பதிவாகி உள்ளன எனலாம்‌. பூங்கிளியின்‌ இத்தகைய புரட்சிகர எண்ணங்கள்‌ பாரதி கண்ட புதுமைப்‌ பெண்ணாக அவளை மாற்றி விடுகின்றது. “பெண்‌ வளர்ச்சியில்‌ உள்ள குறைப்பாட்டிற்குத்‌ தந்தை வழிச்‌ சமூகப்‌ பண்பாடே காரணம்‌ என்பது, ஃபிரைடனின்‌ முக்கிய வாதமாகும்‌. 'தந்தை வழிச்‌ சமூகப்‌ பண்பாட்டில்‌, ஆண்கள்‌ அனுபவிக்கிற சுதந்திரமும்‌, அந்தஸ்தும்‌ இன்பங்களும்‌ பெண்ணுக்கு மறுக்கப்படுகிறபோது, இவற்றையெல்லாம்‌ அந்த பெண்‌ மறைவாக விரும்புகிறாள்‌, கனவுகளில்‌ அனுபவிக்கிறாள்‌. தானும்‌ ஒர்‌ ஆணாக இருக்க ஆசைப்படுகிறாள்‌ ”! பெண்ணின்‌ பாலியல்‌ உணர்வு சார்ந்த 'ஃபிரைடனின்‌” கருத்தியலும்‌ சிக்மண்ட்‌ ஃபிராய்டின்‌ கருத்தியலும்‌ “அச்சமே நரகம்‌' புதினத்தில்‌ தெளிவாகப்‌ புலப்படுவதை உணர முடிகிறது. தந்‌ைத வழிச்‌ சமூகப்‌ பண்பாட்டின்‌ உச்சத்தில்‌ சிக்கித்‌ திணறும்‌ பூங்கிளி தனக்கான பாலியல்‌ உந்து சக்தியைக்‌ கனவுகளில்‌ அனுபவிப்பதாகக்‌ காட்டுமிடத்தில்‌ இவர்களின்‌ கருத்துருவின்‌ வெளிப்பாடு அறியப்படுகிறது. பெண்கள்‌ அச்சம்‌ என்ற நரகத்திலிருந்து விடுபட வேண்டும்‌ என்ற எண்ணத்தைப்‌ பூங்கிளி என்ற பெண்ணின்‌ மேல்‌ நிறுத்தி அவளின்‌ அச்சத்தைப்‌ போக்குகின்றது. சமூகத்தில்‌ காணப்படும்‌ இதுபோன்ற பெண்களின்‌ அச்சத்தையும்‌ தீர்ப்பதற்கான முயற்சியை இப்புதினம்‌ செய்ய முயல்கிறது. “பெண்‌ மெல்லியள்‌ வீடே அவளுக்குரிய பாதுகாப்பான இடம்‌ என்ற கருத்தாக்கத்தை, தங்கள்‌ பெண்களின்‌ 149

  
    மேல்‌ விலங்காகப்‌ பூட்டியுள்ளனர்‌. இந்திய ஆண்கள்‌ அதை உடைத்தெறிந்து விட்டு, பெண்களை அடிமையாகப்‌ பார்க்கும்‌ ஆணாதிக்கப்‌ பார்வையை மாற்றி, அவர்களை சக மனுசியாகப்‌ பார்க்கும்‌ பார்வையைச்‌ சமுதாயத்தில்‌ ஏற்படுத்தி வருகிறது. இந்தியப்‌ பெண்ணியம்‌. மேலும்‌, பெண்களை தன்‌ வாழ்வு என்றும்‌ தன்‌ இலக்கு என்றும்‌ சுயமாகச்‌ சிந்தித்துச்‌ செயல்பட, நிஜத்தை எதிர்‌ கொள்ள விழிப்பூட்டி வருகிறது தனது சுயத்தை வெளிப்படுத்த எண்ணினாலும்‌ குடும்பக்‌ கட்டமைப்புக்குள்‌ ”2 என்பதற்கிணங்க பூங்கிளி அடிமைத்‌ தனத்தை உடைத்து தன்னை இணைத்துக்‌ கொள்கிறாள்‌. இவள்‌ தனது சுய விருப்பத்திற்கேற்பவும்‌ தேவைக்கேற்பவும்‌, தன்‌ வாழ்வைக்‌ கட்டமைத்துக்‌ கொள்பவளாகப்‌ படைக்கப்பட்டிருப்பதனால்‌ இந்துப்‌ பெண்ணியம்‌ சார்ந்த கருத்தியலின்‌ முழு வடிவமாக இவள்‌ படைக்கப்பட்டிருப்பதை உணர முடியும்‌. மார்க்சிய அரசியல்‌ வரையறை மனித சமூகத்தில்‌, “வலிமையுள்ளது வாழும்‌' என்ற அடிப்படை கருத்தாக்கத்தின்‌ வெளிப்பாடாக மார்க்சிய அரசியல்‌ அமைந்துள்ளது. மார்க்சிய அரசியலின்‌ முதன்மைக்கோட்பாடாக அமையும்‌ பொருள்முதல்‌ வாதம்‌ மனத்தை விட, பொருள்களின்‌ முதன்மையை ஏற்றுக்‌ கொள்பவனே பொருள்‌ முதல்வாதியாகிறான்‌ எனக்குறிப்பிடுகிறது. காலந்தோறும்‌ வளர்ந்து வந்த பொருள்‌ முதல்வாதத்தை ஒரு வளர்ச்சி நிலைக்குக்‌ கொண்டு வந்தவர்கள்‌ மார்க்சு, எங்கெல்சு, ஆகிய இரு சிந்தனையாளர்கள்தாம்‌ என்று குறிப்பிடலாம்‌. பொருளை ஆதிக்கம்‌ செலுத்தும்‌ தனியுடைமைச்‌ சுரண்டலை எதிர்க்கும்‌ போராட்டமே அரசியல்‌ சமுதாய விடுதலைக்கு வழிவகுக்கும்‌ என்ற நிலையில்‌ இவர்களின்‌ சிந்தனைகள்‌ வெளிப்பட்டுள்ளன. “சமுதாயத்தின்‌ அடித்தளமான இந்தப்‌ பொருளாதாரத்தில்‌ ஏற்படும்‌ ஆதிக்கமே செலுத்தும்‌ (வழிநடத்தும்‌). பொருளாதார ஆதிக்கத்தை, தனியுடைமைச்‌ சுரண்டலை எதிர்க்கும்‌ பொருளாதாரப்‌ போராட்டமே சமுதாயத்தின்‌ உண்மையான விடுதலைப்‌ போராட்டமாகும்‌. அதாவது பொருளாதார ஆதிக்கத்திலிருந்து விடுபடும்‌ விடுதலையே, அரசியல்‌ சமுதாய விடுதலைக்கு வழிவகுக்கும்‌ என்று மார்க்சியம்‌ அறிவுறுத்துகின்றது”””! என்பர்‌. மார்க்சியவாதிகள்‌, புதின இலக்கியத்தைத்‌ தங்கள்‌ முற்போக்குக்‌ கருத்துக்களை வெளிப்படுத்த தக்கதொருச்‌ சாதனம்‌ என்பதைப்‌ புரிந்து கொண்டு படைக்கலாயினர்‌ எனலாம்‌. இம்முயற்சி சமுதாய வெற்றிக்கு வழி வகுக்கும்‌ போதுதான்‌ இலக்கியமாகிறது. “சமுதாயம்‌ செழிப்படைகிறது, இந்தச்‌ சமுதாயச்‌ 150

  
    செழுமைக்கு அடிகோலாத எந்த இலக்கியமும்‌ இலக்கியம்‌ அல்ல. இதுதான்‌ ”22 இதனை மேலாண்மை பொன்னுச்சாமி மார்க்சியத்தின்‌ மையமான கருத்து தனது புதின இலக்கியப்‌ படைப்புகளில்‌ பெரும்பாலும்‌ பயன்படுத்தியுள்மை புலப்படுகிறது. அவர்‌ கிராம மக்களின்‌ பொருள்‌ விடுதலையையும்‌, பெண்களின்‌ மன விடுதலையையும்‌ ஒடுக்கு முறைச்‌ சமுதாயத்திற்கு எதிராகக்‌ குரல்‌ எழுப்பும்‌ விவசாயத்‌ தொழிலாளர்களையும்‌ குறிப்பிட்டுச்‌ செல்கிறார்‌. பொதுவுடைமை அரசியலில்‌ பெண்கள்‌ பங்குபெறும்‌ போது ஏற்படும்‌ நிலைப்பாடுகளை, எதிர்க்கொள்ளும்‌ சிக்கல்களை, போராட்டக்‌ குணத்தால்‌ முறியடிக்க முயற்சிக்கும்‌ பெண்களைத்‌ தனது கதை மாந்தர்கள்‌ வழி ஆசிரியர்‌ வெளிப்படுத்தியுள்ளார்‌. இவை அவர்தம்‌ பொதுவுடைமை சார்ந்த பெண்ணிய அணுகுமுறைகளாய்‌ வெளிப்பட்டு நிற்கின்றன. மார்க்சிய தத்துவக்‌ கோட்பாடுகளுள்‌ ஒன்றான “போராட்டம்‌ தான்‌ அமைதியான வாழ்க்கையையும்‌ வளர்ச்சியையும்‌ தருகிறது” என்பதனை மேலாண்மை பொன்னுச்சாமி தனது புதினங்களில்‌ பல இடங்களில்‌ பதிவு செய்துள்ளமை புலப்படுகிறது. இப்போராட்டங்களை எதிர்கொள்ளும்‌ பெண்களின்‌ சமூகநிலைபாடுகளை விளக்கும்‌ பகுதிகளாகப்‌ பெண்ணியம்‌ சார்ந்த மார்க்சிய அரசியல்‌ உணர்த்துகிறது. இந்த மார்க்சிய அரசியல்‌ போராட்டக்‌ குணத்தை முதன்மையான கருத்தாகக்‌ கொண்டுள்ளது. போராட்டமும்‌, போராட்டத்தால்‌ ஏற்படும்‌ கலகக்‌ குரலும்‌, அதன்‌ இறுதி இலக்காக அமையும்‌ புரட்சியும்தான்‌ மார்க்சியத்தின்‌ அடிக்கருத்தாக அமைந்துள்ளது. இந்தப்‌ போராட்டக்‌ குணத்தின்‌ உருவமாக 'ஆகாயச்‌ சிறகுகள்‌' புதினத்தின்‌ “பிரேமா” எவ்வாறு மாற்றப்படுகிறாள்‌ என்பதை மேலாண்மை பொன்னுச்சாமியின்‌ கதையோட்டம்‌ உறுதி செய்துள்ளது. “சாதாரணப்‌ பட்டிக்காட்டுப்‌ பெண்‌ எவ்வாறு போராட்டத்திற்குத்‌ தயாராகிறாள்‌ என்பதைக்‌ கருக்கொண்டு இந்நாவல்‌” படைக்கப்பட்டுள்ளது என்பர்‌. தங்கம்மாள்‌, பாக்கியத்தம்மாள்‌, பிரேமா எனும்‌ மூன்று பெண்களின்‌ சமூக எழுச்சிக்கான போராட்டங்கள்‌ அறிய வரும்‌. மாதர்‌ சங்க மாவட்டச்‌ செயலாளரான தங்கம்மாவின்‌ குரலில்‌ பெண்கள்‌ முன்னெடுக்க வேண்டியப்‌ போராட்டத்தை மேலாண்மை பொன்னுச்சாமி பதிவு செய்கிறார்‌. “காமப்‌ பிண்டமாக மட்டும்‌ பார்க்கப்படுகிற பெண்கள்‌. மனுஷியாக மதிக்கப்படாத கொடுமை. இதை எதிர்த்துப்‌ போராட வேண்டிய பெண்கள்‌. போராட விரும்புகிற பெண்கள்‌. ஆயினும்‌, வீதிக்கு வந்து போராடுகிற உணர்வை ஊனப்படுத்தி 151

  
    முடக்குகிற சமூக மதிப்பீடுகள்‌... ஆணாதிக்கம்‌ உருவாக்கிய கிழட்டு மரபுகள்‌. ஆகவே... முதலில்‌ நம்ம தோழர்கள்‌ தங்கள்‌ மனைவியர்களைப்‌ போராட்டத்தில்‌ ஈடுபடுத்த வேண்டும்‌. நம்ம குடும்ப பெண்கள்‌ போராட்டத்திலே ஈடுபடுறதைப்‌ பார்த்தா... மற்றப்‌ பெண்கள்‌ அதை முன்‌ மாதிரியா எடுத்துக்கிட்டு பின்‌ தொடர்ற துணிச்சல்‌ வரும்‌. வர்ற சனிக்கிழமை நாட்டுலே நடக்குற பாலியல்‌ வன்முறைக்‌ கொடுமைகளைக்‌ கண்டிச்சி மாநில அளவுலே மாதர்‌ சங்க உண்ணாவிரதப்‌ போராட்டம்‌. மாநிலம்‌ பூராவும்‌ நடைபெறுகிற இப்போராட்டம்‌ நம்ம ஊர்லேயும்‌ நடக்கணும்‌. அதனாலே, இங்கே உள்ள காம்ரேட்ஸ்‌ இப்பச்‌ சொல்லணும்‌. உங்க மனைவியை அனுப்பணும்‌”? போராடி எவரும்‌ தோற்றதில்லை போராடாமல்‌ வென்றதில்லை என்ற மார்க்சியத்தின்‌ போராட்டக்‌ குணத்தை அறிவுறுத்தும்‌ பாத்திரமாக 'தங்கம்மா'வின்‌ பாத்திரம்‌ அமைந்துள்ளது. இவர்‌ தான்‌ சார்ந்த பொதுவுடைமை இயக்கத்தின்‌ பின்புலத்திலிருந்து பெண்களுக்கான விடுதலையைப்‌ போராட்டத்தால்‌ மட்டுமே பெற முடியும்‌ என வாதிடுகிறார்‌. பெண்களால்‌ இயலாதது ஒன்றுமில்லை என்னும்‌ கருத்தியலைக்‌ கிராமப்புறப்‌ பெண்களிடம்‌ உருவாக்கி, அவர்களை அரசியல்‌ பொருளாதாரத்‌ தன்னிறைவு பெறுவதற்கான உந்து சக்தியை ஏற்படுத்தும்‌ பாத்திரமாக இவர்‌ கட்டமைக்கப்பட்டுள்ளார்‌. இவருக்கு அடுத்தப்படியாக 'பாக்கியத்தம்மாள்‌' என்ற குடும்பப்‌ பெண்ணின்‌ போராட்ட உணர்வும்‌ மேலாண்மை பொன்னுச்சாமியின்‌ சமதர்ம 'பெண்ணியம்‌' சார்ந்த கருத்தியலாக வெளிப்பட்டுள்ளது. பிரேமாவின்‌ கணவன்‌ பொதுவுடைமை இயக்க இளைஞரணி தலைவருமான பால்ச்சாமியிடம்‌ கடன்‌ கேட்க வரும்‌ பெண்ணாக வரும்‌ இவள்‌, பால்ச்சாமியின்‌ மொழியாடலால்‌ தூண்டப்படும்‌ பாத்திரமாகப்‌ படைக்கப்படுகிறாள்‌. தன்னிடம்‌ சாதிச்‌ சான்றிதழ்‌ கொடுக்கக்‌ கையூட்டுக்‌ கேட்ட வட்டாட்சியரிடம்‌ போராடுகிற பாத்திரமாகவும்‌ படைக்கப்பட்டுள்ளாள்‌. “பாக்கியத்தம்மாவின்‌ துணிச்சல்‌, ஒரு காற்று மாதிரி, மனசுக்குள்‌ கனலும்‌ தீப்பொறிகளை ஊதுகிறது. ஊதி ஊதிப்‌ பெருக்குகிறது. ஒரு பெரும்‌ தீயாக்குகிறது””* இருந்த பிரேமாவிற்கு உந்து சக்தியை ஏற்படுத்தும்‌ பாத்திரமாக இருப்பதை ஆசிரியர்‌ குறிப்பிடுகிறார்‌. குடும்பத்தில்‌ அடிமை ஊழியம்‌ செய்யும்‌ பெண்ணாக பால்ச்சாமியின்‌ மனைவி “பிரேமா' குடும்பச்‌ சிறைக்குள்‌ இருந்து வெளிப்படுவதற்கான களங்களை உருவாக்கும்‌ பாத்திரங்களாக இவை இரண்டும்‌ அமைந்துள்ளன. பொதுவுடைமை இயக்கத்தில்‌ தன்னை இணைத்துக்‌ கொண்டிருந்தாலும்‌ தங்கம்மாவை எதிர்க்கொள்ளாத வரை பால்ச்சாமி தன்‌ 152

  
    மனைவியாகிய பிரேமாவை பொது நிகழ்வுகளில்‌ கலந்து கொள்ள அனுமதிக்கவில்லை. இத்தகையக்‌ காட்சியமைப்பை மேலாண்மை பொன்னுச்சாமி, “சந்தேகமும்‌ நம்பிக்கையின்மையுமாக அம்மாவின்‌ கேள்வி அவனுள்‌ முள்ளாகக்‌ குத்தி, அவனைச்‌ சீண்டி விடுகிற கேள்வி. அவனது தீவிரத்தையும்‌ அவசரத்தையும்‌ பூதமாக்கி தூண்டி விடுகிற உசுப்பலான கேள்வி இல்லேம்மா, என்னாலே முடியும்‌. உண்ணாவிரதப்‌ போராட்டத்திலே என்னோட மனைவி நிச்சயமா பங்கெடுப்பா. இது உறுதி””* என்பதில்‌ தங்கம்மாவின்‌ சொல்லாடலுக்கு இணங்கும்‌ பால்ச்சாமியின்‌ எண்ணங்கள்‌ புலப்படுத்தப்பட்டுள்ளன. இதன்‌ பின்னரே வீட்டிற்குள்‌ முடங்கிக்‌ கிடக்கும்‌ பிரேமாவின்‌ போராட்டக்‌ குணங்கள்‌ சமூகத்திற்கு இணங்காட்டப்படுகின்றன. “நா பட்டிக்காட்டுக்காரி... அம்மா காலடியிலே அடுப்பங்கரையே ஒலகம்‌' னு வளர்ந்துட்டவ. ரெண்டு ஆம்பளைக தெருவுல நின்னாக்கூட.. அந்தப்‌ பக்கமே தலைக்‌ காட்டாம இருந்து பழகிப்‌ போனவ. என்னால உங்க இழுப்புக்கு வரமுடியலே”2 எனத்‌ தனக்குள்ளாகவே ஒரு கட்டுப்பாட்டை உருவாக்கி வைத்திருக்கும்‌ பிரேமாவின்‌ அடிமனம்‌ வெளிப்படுவதற்கான சூழலாகவும்‌ இது மாற்றப்படுகிறது. பாக்கியத்தம்மாவின்‌ தூண்டல்‌ மொழியும்‌ தங்கம்மாவாள்‌ தூண்டப்பட்ட பாலச்சாமியின்‌ தூண்டல்‌ மொழியும்தான்‌ பிரேமாவை இயக்கம்‌ சார்ந்த போராளியாக மாற்றுகிறது என்பதை “ஆகாயச்‌ சிறகுகள்‌' கதைக்‌ களத்தில்‌ ஆசிரியர்‌ நிறுவி விடுகிறார்‌. “பெண்ணை ஒரு அறியாமைப்‌ பண்டமாய்‌ புரிந்து கொள்ளவே உதவுகிறது. ஒரு பெண்‌ எப்படி அதை வெளியில்‌ விவரிப்பாள்‌ என்பது பெண்களை இன்னும்‌ மானம்‌, ரோஷம்‌, கற்பு என்ற கருத்தியல்களுக்குப்‌ பயந்து, அவளை அஞ்சுபவளாக்குவதோடு, தனக்கு இழைக்கப்பட்ட அநீதியை பொது வெளியில்‌ சொல்லத்தயங்கும்‌ நிலையையே இது வளர்க்கும்‌ இது ஒன்றே பெண்‌ தான்‌ ஆணாதிக்கத்தின்‌ மிகப்பெரிய ஆயுதம்‌ உடலளவில்‌ பாதிக்கப்பட்டதை வெளியே சொல்லமாட்டாள்‌. அவள்‌ கற்பு போய்விடும்‌ என்ற ஆணாதிக்க கருத்தைச்‌ சக பெண்களையே சொல்ல வைத்ததுதான்‌ ஆணாதிக்கத்தின்‌ மாபெரும்‌ சாதனை, இதற்கு முற்போக்கு என்ற பெயரில்‌ பெண்கள்‌ இன்னமும்‌ உடன்படுவதென்பது, ஆணாதிக்கத்தின்‌ மாபெரும்‌ வெற்றியையே இன்றும்‌ பறைசாற்றுகிறது. பெண்களும்‌ ஆதிகாரத்தில்‌ பங்கு கொண்டு பெண்ணிய சங்கங்கள்‌, மனித உரிமைக்‌ கழகங்கள்‌ என்று களத்தில்‌ இறங்கி நியாயம்‌ வாங்கித்தரும்‌ இக்காலக்‌ கட்டத்தில்‌ இது போன்ற நாடகங்கள்‌ விலை போகாது” இவ்வாறான குடும்ப கட்டமைப்புக்குள்‌ விடுதலைச்‌ சிறகுகளை ஒடுக்கி வைத்திருக்கும்‌ பெண்கள்‌ தங்களின்‌ போர்க்‌ குணங்களால்‌ உலகைத்‌ திரும்பிப்‌ 153

  
    பார்க்க வைக்க முடியும்‌ என்பதை, “பெண்கள்‌ திரண்டு போராடுகிற போது, அதற்குக்‌ கிடைக்கின்ற சக்தி, மக்கள்‌ இயக்கத்திற்கு இருக்கிற சமூக மரியாதை... எல்லாமே ஆச்சர்யமாக இருந்தது” மாற்றத்தைப்‌ புலப்படுத்துகிறது. எனும்‌ பிரேமாவின்‌ உள்ளுணர்வில்‌ ஏற்படும்‌ பெண்கள்‌ தங்களுக்காகவும்‌ சமூகத்திற்காகவும்‌ போராட வேண்டிய சமதர்ம பெண்ணியத்தை வெளிப்படுத்துவதைக்‌ காண முடிகிறது. புதிதாகத்‌ திருமணம்‌ செய்து கொண்ட பால்ச்சாமிக்குள்‌ ஆணாதிக்கத்தின்‌ ஒடுக்கு முறை எண்ணங்கள்‌ இருப்பதையும்‌ தங்கம்மாளின்‌ உந்து சக்தியால்‌ அவை மடைமாற்றம்‌ செய்யப்பட்டு பின்னர்‌ தன்‌ மனைவி பிரேமாவை போராட்டக்‌ களத்தில்‌ ஈடுபடுத்துவதையும்‌ சமதர்ம பெண்ணிய முன்னெடுப்புகளாகச்‌ சுட்டிக்காட்ட முடிகிறது. பெண்மையும்‌ தாய்மையும்‌ மேலாண்மை பொன்னுச்சாமியின்‌ 'இனி' புதினத்தில்‌ வரும்‌ பெண்‌ பாத்திரங்கள்‌ தமிழ்ப்‌ பெண்ணியம்‌ எனும்‌ அடையாளத்தோடு வெளிப்படுவதைக்‌ காணமுடிகிறது. குடும்ப உறவில்‌ பெண்களுக்குக்‌ கொடுக்க வேண்டிய மதிப்பையும்‌, அன்பு பரிமாற்றத்தையும்‌, உணர்த்தும்‌ முகமாக இப்புதினத்தில்‌ பெண்‌ பாத்திரங்கள்‌ அமைந்துள்ளன. 'மகாலெட்சுமியின்‌” சமூக இருப்பு நிலையை “பொம்பளை கொண்டு வந்த நகையை நம்பி வாழற பயல ஆம்பளைன்னே சொல்லக்கூடாதுடா. அதுலேயும்‌ நீ பெரிய உழைப்பாளி. ஜம்புவும்‌ கடும்‌ உழைப்பாளி. லட்சுமி உங்களையெல்லாம்‌ தூக்கி சாப்பிடுகிற பயங்கர உழைப்பாளி. உழைப்பாளிக்கு உழைப்பாளி ஜோடி சேந்தாங்கன்னா அவங்களை 531 ஜெயிக்க ஆளே இருக்காது. அமோகமா வாழ்வாங்க””' எனக்‌ குறிக்கப்படுகிறது. ஆணுக்கு நிகராக உழைப்பினை வெளிப்படுத்தும்‌ பெண்‌ சமூகத்திற்கான உருவமாக 'மகாலெட்சுமி-யின்‌ பாத்திரம்‌ அமைகிறது. இல்லற வாழ்வில்‌ அன்பு பரிமாற்றம்‌, சமூக வாழ்வுக்கான அறிவுரைகள்‌, துயரங்கள்‌ வருகிற போது தாய்மை உணர்வோடு அரவணைக்கிற அன்பு எனும்‌ பல்நிலைச்‌ சமூக வடிவமாகவும்‌ மகாலெட்சுமியின்‌ செயல்பாடுகள்‌ விளக்கப்படுகின்றன. “ஜம்புலிங்க நாடாருக்கு கெழடி என்றால்‌ உயிர்‌. அவள்‌ வெறும்‌ பெண்டாட்டியாக மட்டும்‌ இருக்கவில்லை. மந்திரி மாதிரி யோசனை சொல்வாள்‌. அன்பு காட்டுகிற தாரளத்தில்‌ அம்மா மாதிரி கண்டிக்கிற நேரத்தில்‌ லகான்‌ போட்டு முறைப்படுத்துவதில்‌... அய்யா மாதிரி, அவளுக்கு பெயர்‌ 'மகாலெட்சுமி' அந்தப்‌ பெயரை அவரது உதடுகள்‌ ரொம்ப காலமாக உச்சரித்ததேயில்லை. கல்யாணம்‌ முடிந்த புதிதில்‌ 154

  
    ரெண்டொரு வருஷம்‌ லட்சுமி என்று கூப்பிட்டதாக ஞாபகம்‌. அந்நியம்‌ இருந்தால்‌ தானே பெயர்‌ வேண்டும்‌. அவள்‌ வேறு. இவர்‌ வேறு என்கிற உணர்வு இருந்தாலல்வா, வேறுபாட்டைக்‌ குறிக்கிற பெயர்‌ தேவை? அது இல்லையென்றவுடன்‌ அவருக்கு அவள்‌ கழுதையாகி விட்டாள்‌. வாய்க்குவாய்‌ கழுதைதான்‌. அன்பிலும்‌ கழுதைதான்‌, கோபத்திலும்‌ அதுதான்‌” பொன்னுச்சாமியின்‌ சிந்தனைகள்‌ தமிழ்ச்‌ சமூக மரபுக்கு ஏற்ற வகையிலான மகாலெட்சுமி குறித்த பேலாண்மை பெண்களின்‌ எதிர்ப்பு அமையவேண்டும்‌ என்பதை உணர்த்துகின்றன. குடும்பத்தில்‌ பெண்களுக்கானப்‌ பணிப்பகிர்வு என்பது இரண்டாம்‌ தர நிலையில்‌ இருப்பதையே இவளின்‌ பாத்திரம்‌ உணர்த்துகிறது. கணவனுக்கான உடல்‌ தேவைகளை நிறைவு செய்யும்‌ பாத்திரமாகவும்‌ கணவன்‌ தவறு செய்ய அல்லது தடுமாறுகிற போது அறிவுரைச்‌ சொல்லும்‌ அமைச்சு பணியாளராகவும்‌, துயரங்களில்‌ அரவணைக்கும்‌ தாய்மை உணர்வுடையவளாகவும்‌ இவளை மேலாண்மை பொன்னுச்சாமி படைத்துள்ளார்‌. இந்த வகையினை 'தமிழ்ப்பெண்ணியம்‌' என்று குறிப்பிடுவர்‌. திரு.வி.காவின்‌ பெண்ணின்‌ பெருமை என்ற நூல்‌ பெண்ணை, பெண்மை, தாய்மை, இறைமை என்ற மும்மை நிலையில்‌ வைத்துச்‌ சிந்திப்பதை இங்குச்‌ சுட்டிக்காட்டலாம்‌. ஜம்புலிங்க நாடாரின்‌ மனைவியாகிய மகாலெட்சுமி சம்சாரித்‌ தனத்தில்‌ ஏற்படும்‌ இழப்புகளுக்காக அவர்‌ வருந்தும்போதும்‌ ஒரு தாய்மை நிலையினின்றும்‌, அறிவுறுத்தும்‌ அமைச்சராக இருந்தும்‌ செயல்படும்‌ நிலையை மேலாண்மை பொன்னுச்சாமி தெளிவாக விளக்குகிறார்‌. இதனை ஐம்புலிங்க நாடாரின்‌ சொற்களாகவே படைத்துள்ளார்‌. “இந்த மிரட்டல்‌ அவனது நெஞ்சுக்குள்‌ ஆழத்தில்‌ பாய்ந்தது. பாசத்தை காட்டுவதில்‌ இப்படி ஒரு வெறியா? அதற்கு இப்படியொரு தொனியா? எத்தனை நுட்பமாய்‌ நட்பை புரிந்து கொண்டாள்‌. எத்தனை சாமர்த்தியமாய்‌ அதை சமாளிக்கிறாள்‌. நான்‌ சாப்பிடாவிட்டால்‌ இவளுக்கு என்ன வந்தது? ஏன்‌ இவளுக்குப்‌ பொறுக்க வில்லை. ஏன்‌ வற்புறுத்துகிறாள்‌, சாப்பிடும்படி, அதிலும்‌ “9. தமிழகத்தில்‌ குடும்பக்‌ கட்டமைப்புக்குள்‌ செயல்படும்‌ பெரும்பாலான வாழ்க்கை நிலைச்‌ சார்ந்த எத்தனை அந்யோன்யம்‌? பாந்தம்‌, பரிவு தாய்மைக்‌ கனிவு சித்தரிப்புகளாக ஜம்புலிங்க நாடார்‌ படைக்கப்பட்டுள்ளார்‌. “மகாலெட்சுமி” யால்‌ பேச முடியாதப்‌ பெண்களின்‌ சுய உணர்வை ஆண்‌ பாத்திரங்கள்‌ மூலமாக பேசச்‌ செய்வதனால்‌, தமிழ்ப்‌ பெண்ணியத்திற்கே உரித்தான குடும்ப ஒருங்கிணைவு என்ற நோக்கில்‌ பெண்களை அணுகியுள்ளனர்‌ எனலாம்‌. 155

  
    ஆணும்‌, பெண்ணும்‌ சரிநிகர்‌ சமானமாய்‌ வாழ வேண்டும்‌ என்ற பாரதியின்‌ சிந்தனைக்கேற்ப மகாலெட்சுமி பேசும்‌ இடங்களிலும்‌ அவளின்‌ வாழ்வியல்‌ சூழ்ல்களிலும்‌ தமிழ்க்‌ குடும்பம்‌ சார்ந்த பணிப்‌ பகிர்வு, அன்பு பரிமாற்றம்‌ ஆகியனவே பதிவு செய்யப்பட்டுள்ளன. “விவாகம்‌ செய்து கொண்ட புருஷனுக்கு ஸ்திரீ அடிமையில்லை; உயிர்த்துணை. வாழ்க்கைக்கு ஊன்றுகோல்‌, ஜீவனிலே ஒரு பகுதி, சிவனும்‌ பார்வதியும்‌ போலே. விஷ்ணுவும்‌ லஷ்மியும்‌ போலே, விஷ்ணுவும்‌ சிவனும்‌ பரஸ்பரம்‌ உதைத்துக்‌ கொண்டதாகக்‌ கதை சொல்லும்‌ பொய்ப்புராணங்களிலே லஷ்மியை அடித்தாரென்றாவது, சிவன்‌ பார்வதியை விலங்கு போட்டு வைத்திருந்தாரென்றாவது கதைகள்‌ கிடையா. சிவன்‌ ஸ்திரீயை உடம்பிலே பாதியாக தரித்துக்‌ கொண்டார்‌. விஷ்ணு மார்பின்‌ மேலே இருத்தினார்‌. பிரம்மா நாக்குக்குள்ளேயேத்‌ தாங்கி நின்றார்‌. ஜகத்திற்கு ஆதாரமாகிய பெருங்கடவுள்‌ ஆண்‌ பெண்‌ என இரண்டு கலைகளுடன்‌ விளங்குகிறது. இரண்டும்‌ பரிபூர்ணமான சமானம்‌. பெண்ணே அனுவளவு உயர்வாக கூறுதலும்‌ பொருந்தும்‌” என்கிறார்‌. மகாலெட்சுமி தனக்குத்‌ கிடைத்ததைப்‌ போன்ற வாழ்க்கைத்‌ துணையைத்‌ தனது பெண்ணுக்கும்‌ ஏற்படுத்தியதையும்‌ எண்ணி ஐம்புலிங்க நாடார்‌ மகிழ்வதையும்‌, “ராசம்மா அவளது அம்மா மாதிரி ஆள்‌ ஒல்லியாக ஈர்க்குச்சி மாதிரித்தான்‌ இருப்பாள்‌. உழைப்பு என்று இறங்கி விட்டால்‌... ஏழு ஆள்‌ வேலை பார்ப்பாள்‌. ராட்சஸி மாதிரிதான்‌. அவளுக்கு வாய்த்திருக்கிற மாப்பிள்ளையும்‌ நல்ல சம்சாரி”? என்ற வரிகள்‌ பெண்ணின்‌ மீதான ஆணின்‌ ஆளுமையை வெளிப்படுத்துவதாக உள்ளது. தனது மனைவியோடு தனக்கு ஏற்பட்ட பணிப்பகிர்வும்‌, பாசப்பகிர்வும்‌ தனது பெண்ணுக்கும்‌ கிடைப்பதை எண்ணி ஜம்புலிங்க நாடார்‌ மகிழ்கிறார்‌. இவ்விடத்தில்தான்‌ இராசம்மாளின்‌ தந்தை என்பதை மறந்து மருமகன்‌ என்ற ஆணுக்குச்‌ சார்பாக நிற்கும்‌, ஆணாதிக்க உணர்வை வெளிப்படுத்தி விடுகின்றன. தமிழ்ப்‌ பெண்ணியவாதிகள்‌ குடும்பச்‌ சிதைவுகளை ஏற்பதில்லை மாறாக குடும்ப உறவுகளில்‌ ஆணும்‌, பெண்ணும்‌ சமநிலையில்‌ அனைத்தையும்‌ பகிர்ந்து கொள்ள வேண்டும்‌ என்பதை வலியுறுத்துகின்றனர்‌. இத்தகைய போக்கினை மகாலெட்சுமி, இராசம்மா ஆகிய இருவரின்‌ வாயிலாக ஆசிரியர்‌ இனங்காட்டுகிறார்‌. கிராமியப்‌ பெண்கள்‌ எதிர்கொள்ளும்‌ சமூகச்‌ சிக்கல்கள்‌ 'ஊர்மண்‌” புதினத்தில்‌ இடம்‌ பெற்றுள்ள செண்பகம்‌”, 'பொற்கொடி”, முத்துலெட்சுமி” எனும்‌ பெண்‌ பாத்திரங்கள்‌ மூலம்‌ கிராமியச்‌ சுழலில்‌ பெண்கள்‌ 156

  
    எதிர்கொள்கிற சிக்கல்களை மேலாண்மை பொன்னுச்சாமி விளக்கிச்‌ செல்கிறார்‌. கிராமப்புறப்‌ பெண்கள்‌ சமூகத்தால்‌ எவ்வாறு கட்டுப்படுத்தப்படுகின்றனர்‌ என்பதை, 'முத்துலெட்சுமி' என்ற கதைப்‌ பாத்திரத்தின்‌ வயிலாகப்‌ பெண்களின்‌ மீதான மொழித்‌ தடையைப்‌ பேசும்‌ நிலையில்‌, “ஆம்பளைப்‌ பயகனாலே கூடிக்‌ கூடிக்‌ கூசாம பேச முடியுது. நெனைச்சதை பேசிக்‌ கழிக்க முடியுது. 9536 பொம்பளையாலே முடியுதா? இந்தா ஒங்கிட்டே கூட பேச முடியலே” எனக்‌ குறிப்பிடுகிறாள்‌. ஒரு பெண்‌ தனது உணர்வு சார்ந்த மொழியாடல்களை எதிர்பாலினமான ஆணிடம்‌ மட்டுமின்றி ஒரு பாலினத்திடம்‌ கூடப்‌ பேச முடியாத அளவில்‌ கிராமிய மொழித்தடைகள்‌ இருப்பதைக்‌ காணமுடிகிறது. பெண்கள்‌ தங்கள்‌ மன உணர்வுகளையும்‌, ஆசைகளையும்‌ கட்டுப்படுத்தி வைக்க வேண்டியதை பொற்கொடியின்‌ பாத்திரத்தின்‌ மூலம்‌ நிறுவ முற்படுகிறார்‌, “ஆசை போற பாதையிலே யெல்லாம்‌ போயிட முடியுமா? நமக்குன்னு மானம்‌ மரியாதை வேண்டாம்‌? ஒழுக்கம்‌ வேண்டாம்‌? ஒரு வரைமுறை வேண்டாம்‌? வாய்க்காலுக்குக்‌ கட்டுப்பட்டுப்‌ போற தண்ணீதான்‌ வெள்ளாமைக்கு ஆகும்டி, ஞாபகம்‌ வைச்சுக்க, கரையை ஒடைச்சுட்டு பாயுற தண்ணி நாசமாய்‌ போகும்‌. நாசத்தைதான்‌ உண்டு பண்ணும்‌” என்பதான பொற்கொடியின்‌ சொல்லாடல்கள்‌ ஆணின்‌ ஆணாதிக்கக்‌ கட்டுப்பாட்டுக்குள்‌ இயங்கும்‌ கிராமப்புற பெண்களின்‌ இயலாமை உணர்வுகளாக வெளி வருகின்றன. காதல்‌ உணர்வு, பாலியல்‌ உணர்வு மட்டுமின்றி அன்றாடத்‌ தேவை குறித்த ஆசைகளைக்‌ கூட வெளியிட முடியாத அளவிற்குச்‌ சமூகத்‌ தடைளை ஒவ்வொரு பெண்ணும்‌ எதிர்‌ கொள்ளவதாகவே இச்சொல்லாடல்கள்‌ விளக்குகின்றன. பெண்களின்‌ மீதான புனைவுகளில்‌ அடிப்படையான கோட்பாடுகளாக அமைபவை அச்சம்‌, நாணம்‌, மடம்‌ எனும்‌ தன்மைகளாகும்‌. இத்தன்மைகள்‌ ஆண்‌ தனது மேலாதிக்கத்தைச்‌ செலுத்துவதற்காகக்‌ குழந்தைப்‌ பருவம்‌ முதலாகவே திணிக்கப்பட்ட ஒன்று என்பர்‌. தனது உணர்வுகளால்‌ எழும்‌ இயல்பான சிந்தனைகளைக்‌ கூட வெளியிட முடியாத அளவிற்குப்‌ பெண்ணின்‌ மொழியும்‌ உணர்வுகளும்‌ கட்டுப்படுத்தப்படுகின்றன. அந்தவகையில்‌ மொழி, சமூகக்‌ கட்டுப்பாடுகளை ஏற்றுக்‌ கொள்ளும்‌ பாத்திரங்களாக முத்துலெட்சுமியும்‌, பொற்கொடியும்‌ படைக்கப்பட்டுள்ளனர்‌. பெண்களை சமூகத்தோடு இணைக்கும்‌ முயற்சிகளாகவும்‌ இவை அமைந்துவிடுகின்றன. 157

  
    செம்பகத்தின்‌ உழைப்பையும்‌ அவளின்‌ பங்களிப்பையும்‌ பேசும்‌ தாழையா நாடாரின்‌ மொழியாடல்கள்‌ பெண்ணை உயர்வாக மதிக்கும்‌ தன்மையை வெளிப்படுத்துகிறது. “முழுசக்தியுடன்‌ உலவவிட்ட செம்பகங்கள்‌, இரவு பகல்‌ என்று வித்தியாசம்‌ பார்க்காமல்‌ ஓயாமல்‌ உழைத்த செம்பகம்‌. இவரது ஆசை மனைவியாகவும்‌, அன்புத்‌ தோழியாகவும்‌, பாசத்தாயாகவும்‌, அறிவுக்‌ குருவாகவும்‌ ஒரு சேர விளங்கி உயிரைப்‌ பின்னிய செம்பகம்‌ இவள்‌ பொம்பளையில்லே. இன்னொருத்தன்‌ வீட்டு பெண்ணல்ல. இவரின்‌ ஆத்மா ஆத்மாவைச்‌ சங்கமித்து 8 என பெண்ணை இறைமை நிலைக்குள்‌ ஆக்கிரமித்துக்‌ கொண்ட ஆத்மா வைத்துச்‌ சிந்திக்கும்‌ தாழையா நாடாரின்‌ உணர்வால்‌ பெண்மை, தாய்மை, இறைமை கருத்தியலின்‌ வடிவமாக செம்பகம்‌ வெளிப்படுகிறாள்‌. இந்த வகையிலானப்‌ பெண்ணியத்தை மனைப்பெண்ணியம்‌ அல்லது இல்லப்பெண்ணியம்‌ என்பர்‌. இல்லப்‌ பெண்ணியம்‌ சார்ந்த கருத்துருவாக்கப்‌ பின்புலத்தில்‌ செம்பகத்தின்‌ கதைப்பாத்திரம்‌ கட்டமைக்கப்பட்டுள்ளது. தாழையா நாடாரின்‌ இல்லத்துப்‌ பெண்மணியாக அவரின்‌ வாழ்வியல்‌ போராட்டத்தில்‌ பங்கெடுத்துக்‌ கொள்பவளாகவும்‌ செம்பகத்தின்‌ கதைப்பாத்திரம்‌ செயல்படுகிறது. செண்பகம்‌, தாழையா நாடாரின்‌ ஆன்மாகவாகவே சிந்திக்கப்படுகிறாள்‌. இவ்விடங்களில்‌ இந்துப்‌ பெண்ணியம்‌, தமிழ்‌ பெண்ணியம்‌, மனைப்‌ பெண்ணியம்‌, எனும்‌ கருத்துருவம்‌ சார்ந்து இப்புதினம்‌ இயங்குகிறது. பெண்ணியப்‌ பரிணாமங்கள்‌ முழுநிலா” எனும்‌ புதினத்தில்‌ நாகரிகப்‌ பொருளாதாரத்‌ தாக்கத்தினால்‌ ஏற்பட்டுள்ள சமூக மாற்றங்களையும்‌ மரபுச்‌ சிதைவுகளையும்‌, பெண்கள்‌ எதிர்கொள்ளும்‌ வேதனைகள்‌; அப்பெண்கள்‌ முன்‌ வைக்கும்‌ சமூகப்‌ பிரச்சனைகள்‌ யாவும்‌ மேலாண்மறைநாடு கிராமத்தில்‌ நடக்கும்‌ நிகழ்வுகளைக்‌ கொண்டு கதையாக்கம்‌ செய்யப்பட்டுள்ளன. இப்புதினத்தில்‌ சமதர்மப்‌ பெண்ணியம்‌, தீவிரப்‌ பெண்ணியம்‌ சார்ந்த கருத்துக்கள்‌ இடம்‌ பெற்றுள்ளன என்பது குறிப்பிடத்தக்கது. “மாறிக்‌ கொண்டிருக்கின்ற சமூக அமைப்பில்‌, நவீன கல்வி அறிவியல்‌, தொழில்‌ நுட்ப அறிவு ஆகியவற்றைப்‌ பெற்று தேர்ச்சி அடைவதற்கும்‌ பால்‌ வேறுபாடு தடையாக இல்லை என்பது உணரப்பட்டது. மனித இன மறு உற்பத்தியோடு மட்டுமே வரையறுக்கப்பட்ட பெண்‌, புதிய தொழில்‌ மய சமூகத்தில்‌ கூடுதலாகப்‌ பொருள்‌ உற்பத்தியிலும்‌ ஈடுபடும்‌ நிலை தோன்றியது. இவ்வாறு மேலதிகமாக ஆணுக்கு இணையாக நின்று பெண்‌ புதிய சமூகப்‌ பொருளாதார வாழ்வையும்‌ மேற்கொண்ட போதே பெண்‌ சிக்கல்‌ தொடங்கி 158

  
    விட்டது என்று கூறலாம்‌” இச்சிக்கலில்‌ இருந்து பெண்கள்‌ அரசியல்‌, சமூகம்‌, பொருளாதாரம்‌ என்று எல்லா நிலைகளிலும்‌ தங்களைத்‌ தக்க வைத்துக்‌ கொள்ள போராடினாலும்‌, அகவாழ்வில்‌ தங்களது நிலைப்பாட்டில்‌ நிலைத்து நிற்க முடியாமல்‌ சமூக மரபுகளும்‌, சாதிய சம்பிரதாயங்களும்‌, மறுத்துக்‌ கொண்டிருக்கின்ற நிலை இன்றளவும்‌ உள்ளது என்றே கூறலாம்‌. இந்நிலையில்‌ இருந்து விடுதலைப்‌ பெறப்‌ பெண்கள்‌ எவ்வாறு போராடுகிறார்கள்‌ என்பதைப்‌ பெண்‌ கதை மாந்தர்கள்‌ வழி மேலாண்மை பொன்னுச்சாமி வெளிப்படுத்துகிறார்‌. பூர்ணம்‌ முழுநிலா கதை மாந்தரான பூர்ணம்‌” தாயில்லாத தந்தையின்‌ அரவணைப்பில்‌ இரண்டு சகோதரர்களுடன்‌ வாழும்‌ நிலையில்‌, தாயின்‌ அன்பு இல்லாத ஏக்கமும்‌, பெண்ணுக்குரிய தேக அந்தரங்கங்களைப்‌ மன ரகசியங்களைப்‌ பகிர்ந்து கொள்ளக்கூடிய ஒரு பெண்ணிதயம்‌ இல்லையே என்று ஏங்கும்‌ நிலையில்‌ படைக்கப்பட்டு உள்ளாள்‌. “மடியில்‌ விழலாம்‌. முதுகில்‌ சாயலாம்‌. அம்மாவின்‌ பாசத்தையும்‌, வியர்வை வாசனையும்‌ நுகரலாம்‌. அம்மா மார்பில்‌ முகம்‌ புதைக்கலாம்‌. அவளது கட்கத்து புழுக்க நெடியை நுகரலாம்‌. அம்மாவின்‌ நிழலில்‌ சுதந்திரத்தை அனுபவிக்கலாம்‌. அம்மாவிடம்‌ செல்லம்‌ கொஞ்சலாம்‌. சிணுங்கலாம்‌. அண்ணன்மார்களைப்‌ பற்றி புகார்‌ செய்யலாம்‌, திட்டலாம்‌, பாய்ந்து வருகின்ற அண்ணனைக்‌ கூட அம்மாவிடம்‌ சொல்லி அதட்டலாம்‌”“0 என்று ஏங்கக்கூடிய நிலையில்‌ படைத்து அவள்‌ சுதந்திரம்‌ வீட்டளவில்‌ மட்டுமே நிலை கொண்டிருக்கிறது என்பதை உணர்த்துகிறார்‌. வீட்டு மாடியில்‌ நின்றால்‌ கூட “இப்படி மொட்டை மாடியில்‌ சுதந்திரமாக இவள்‌ நிற்பதைப்‌ பார்த்து விட்டால்‌... கோபம்‌ கோபமாகச்‌ சீறுவான்‌. ஏதோ வழியில்‌ போகிற ஆண்களையெல்லாம்‌ பார்த்து பார்த்து ரசித்துக்‌ கொண்டிருப்பதாக............ விகாரக்‌ கற்பனை செய்து கொள்வான்‌”! என்று பேசும்‌ அளவிற்கு பூர்ணத்தின்‌ மீதான ஆணாதிக்கக்‌ கட்டுப்பாடுகள்‌ செயல்படுகின்றன. தமிழ்ச்‌ சமூகத்தில்‌ சங்ககாலம்‌ தொடங்கி தற்காலம்‌ வரையிலும்‌ நிகழ்த்தப்பட்டு வரும்‌ மனையுறை வாழ்க்கை, இற்செறிப்பு சார்ந்த சிந்தனைகளை வெளிப்படுத்தும்‌ கருத்தியலாக மாணிக்கத்தின்‌ குரல்‌ வெளிப்பட்டுள்ளது. மணமாகாத பெண்கள்‌ மட்டுமல்லாமல்‌ திருமணமான பெண்களும்‌ கூட வீட்டுச்‌ சிறைக்குள்‌ அடைக்கப்படுவதை பூர்ணத்தின்‌ பாத்திரம்‌ உணர்த்துகிறது. “பெண்ணாய்‌ பிறந்த ஒரே காரணத்தினால்‌ இப்படிப்பட்ட அற்பன்‌ ஒருவனிடம்‌ தோற்றுப்‌ போனோமே என்ற அவலச்‌ சோகம்தான்‌ அவளைப்‌ போட்டு பிடுங்கித்‌ 159

  
    தின்றது. தன்னை வாழா வெட்டியாக்குவதில்‌ அவன்‌ வெற்றி பெற்று விட்டானே என்பதை அவளால்‌ சகித்துக்‌ கொள்ளவே முடியவில்லை. எது எப்படியோ... அவன்‌ உறவை அறுத்து விட்டான்‌. இந்த வீட்டோடு நிகழ்ந்திருந்த பந்தத்தை... உரிமையை அகற்றி விட்டான்‌”” வாழாவெட்டி வாழ்க்கையை வளமான வாழ்க்கையாக்கக்‌ கதை முடிவில்‌ தங்கச்சாமியிடமிருந்து விடுதலைப்‌ பெற்று, சந்திரன்‌” என்பவனை மறுமணம்‌ புரிவதாகத்‌ தெளிவுப்படுக்கிறார்‌ நாவலாசிரியர்‌. “பிறந்த ஜீவன்கள்‌ சகலமும்‌ நிறைந்த வாழ்வு வாழ்ந்திட வேண்டும்‌, விதவை வாழாவெட்டி என்ற சொற்கள்‌ மொழியிலிருந்தே நீங்கிட வேண்டும்‌”“3 சந்திரனோ உயரிய கொள்கையைக்‌ கொண்டவன்‌. அவனுடன்‌ இணையும்‌ வாழ்க்கை இனிமையானதாக அமைகிறது எனப்‌ பெண்ணிய விடுதலையை முன்‌ வைக்கும்‌ போது பூர்ணம்‌ சமூகத்தின்‌ கட்டுப்பாடுகளை உடைத்தெறிந்து விட்டு மறுமணம்‌ செய்து கொள்ளும்‌ பாத்திரமாகப்‌ பேசப்படுகிறாள்‌. ஈஸ்வரி 'முழுநிலா” புதினத்தில்‌ வரும்‌ ஈஸ்வரியின்‌” வாழ்க்கை நிலையோ மிகவும்‌ கொடுமையானதாகப்‌ படைக்கப்பட்டிருக்கிறது. வயதான கிழவனுக்கு இரண்டாம்‌ தாரமாக வாழ்க்கைப்பட்டு எவ்வித இல்லற சுகங்களையும்‌ நிறைவாகப்‌ பெற முடியாமல்‌, 'பழனி' என்பவனிடம்‌ தன்னை ஒப்படைக்கிறாள்‌. அவளின்‌ நிலையை, “எனக்கு பானைஞ்சு வயசுலே கல்யாணம்‌. முத்துன ஆம்பிளை. அப்ப எனக்கு “இதை” நெனைச்சாலே பயம்‌. புருஷனைப்‌ பாக்குறப்ப எல்லாம்‌ பேயைக்‌ கண்ட மாதிரி நடுங்கி நடுங்கிச்‌ செத்தேன்‌. அந்தாளுக்கு என்‌ மனசு தெரியலே. என்‌ பயம்‌ தெறியலே. நா ஒரு பொம்பளைங்குறது மட்டும்தான்‌ தெரிஞ்சது. அவரு வந்த ராத்திரியெல்லாம்‌ நரக ராத்திரிதான்‌. என்ன ஏதுன்னு புரியறதுக்குள்ளே ரெண்டு புள்ளே”* என்ற வரிகளின்‌ மூலம்‌ விளக்குவதோடு பெண்ணுக்குச்‌ சமூகம்‌, மரபு ரீதியான வாழ்க்கை முரண்களை ஏற்படுத்தினாலும்‌, அவற்றை மாற்றியமைக்கக்‌ கூடிய ஆற்றல்‌ வேண்டும்‌ என்ற சிந்தனையை ஆசிரியர்‌ விளக்கியுள்ளார்‌. எனினும்‌, தமிழ்ப்‌ பண்பாடு, கலாச்சாரம்‌ சார்ந்தவற்றிற்கு முரணாக அமைவதை ஏற்றுக்‌ கொள்ள முடியாத நிலையில்‌ இருப்பதை உணர்ந்து கொள்ள முடிகிறது. பெண்களின்‌ வாழ்க்கையில்‌ நெருக்கடி ஏற்படும்‌ போது அவற்றிற்காக மனம்‌ உடைந்து தன்னை மாய்த்துக்‌ கொள்கின்றனர்‌. இல்லையேல்‌, மற்றவர்கள்‌ 160

  
    வெறுத்துப்‌ பேசும்‌ அளவிற்கு இழிவாக நடந்து கொள்கின்றனர்‌ என்ற நிலையினையே காண முடிகிறது. அதற்கு மாறாகப்‌ பெண்கள்‌ தலையெழுத்தை மாற்றியெழுதிக்‌ கொள்கிற மனத்துணிச்சல்‌ பெற வேண்டும்‌. அப்படி பெற வேண்டும்‌ என்பதற்காகத்‌ தன்மானம்‌ இழக்கக்‌ கூடாது என்பதனை ஈஸ்வரியின்‌ வாயிலாகப்‌ புலப்படுத்துகிறார்‌. பழனியிடம்‌ பேசும்‌ போது, “ரெண்டு புள்ளையோட சேர்ந்து என்னோட இருப்பீகளா? என்று கேள்வி கேட்டு, பதில்‌ வாங்கிக்‌ கொண்டப்‌ பிறகே சம்மதித்த ஈஸ்வரியின்‌ தன்மானம்‌, தேக சுகத்திற்காக மட்டும்‌ சோரம்‌ போய்விடக்கூடாது என்கிற அவளது வைராக்கியப்‌ பண்பு, கோணல்‌ தலையெழுத்தை மாற்றியெழுதிக்‌ கொள்கிற மனத்துணிச்சல்‌ “அதுக்கு நீயும்‌ தயாரா” என்று இவனது மனசாட்சியின்‌ மடியை பிடித்து ஈஸ்வரி கேட்ட கேள்வி....””£ என்ற வரிகளால்‌ அறிந்து கொள்ள முடிகிறது. ஈஸ்வரியின்‌ கணவன்‌ இறந்த பிறகு பழனியுடன்‌ சேர்ந்து வாழும்‌ வாழ்க்கையே நிறைவான வாழ்க்கையாக உணர்கிறாள்‌. சமூகத்தில்‌ பலவித இன்னல்களுக்கு மத்தியில்‌ வாழும்‌ பெண்களின்‌ மனக்குமுறலாய்‌ ஈஸ்வரியைக்‌ காண முடிகிறது. “ஒரு சமூகக்‌ கொடுமையின்‌ கோரக்‌ கால்களுக்குள்‌ சிக்கிச்‌ சீரழிந்து ஊமைக்‌ குமுறலாய்‌ அழுது கசியும்‌ மொத்தப்‌ பெண்களே ஈஸ்வரியின்‌ வடிவில்‌ வந்து வெடித்துச்‌ சிதறிவிட்டு... நெருப்புப்‌ பொறிகளால்‌ மனசாட்சியை சுட்டு விட்டுபோகிற மாதிரியோர்‌ பிரமையில்‌ மலைத்துப்‌ போய்‌ அவன்‌” எனும்‌ பதிவின்‌ மூலம்‌ ஈஸ்வரியின்‌ உணர்வு சார்ந்தத்‌ தேடல்களைப்‌ புலப்படுத்துகிறார்‌. பெண்கள்‌ தூயக்‌ கற்புடையவளாக மட்டுமே இருக்க வேண்டும்‌. கணவன்‌ தவறு செய்தாலும்‌ கூட தன்‌ நெறியில்‌ தவறக்‌ கூடாது என்ற மரபினை மேலாண்மை பொன்னுச்சாமி உடைக்கிறார்‌. அதற்கு, ஈஸ்வரியைச்‌ சான்றாகப்‌ படைத்துக்‌ காட்டுகிறார்‌. பேச்சித்தாய்‌ தங்கச்சாமியின்‌ அம்மா பேச்சித்தாய்‌, பூர்ணத்தின்‌ மாமியார்‌ என்றாலும்‌ அம்மாவாகிப்‌ போன நிலையில்‌ படைக்கபட்டிருக்கிறாள்‌. தாயில்லாதக்‌ குறையை பூர்ணம்‌ இவளிடம்‌ கிடைப்பதாக உணர்கிறாள்‌. “கிழவிக்கு ஒரே பூரிப்புதான்‌. ஒரு பிடிமானம்‌ கெடைச்ச சந்தோஷம்‌” என்று முணுமுணுத்தாள்‌. அவளுக்கும்‌ அதில்‌ ஒரு ஆறுதல்‌ சாய்வதற்கு இடமில்லாமல்‌ ஏங்கித்‌ தவித்த கிழவி சுய காலில்‌ நிற்க முடியாமல்‌ தளர்ந்து போன முதுமை, தறுதலையாய்‌ வளர்ந்து விட்ட மகனை நம்ப முடியாமல்‌, அறுபட்ட கொடியாய்‌ வாடி வதங்கியவள்‌. அந்தக்‌ கொடியைத்‌ தாங்கிப்‌ பிடிக்க ஒரு ஜீவன்‌ கிடைத்துவிட்ட மகிழ்ச்சிப்‌ பரபரப்பு”*” பூரணத்திற்குச்‌ செய்த துரோகத்திற்கு அஞ்சி ஒடுங்காமல்‌ அவனை தன்‌ ஒரே மகன்‌ 161

  
    எதிர்க்கிறாள்‌. “ஏலேய்‌... பொட்டச்சி குனிஞ்சி குனிஞ்சி போக கொட்டணும்ணு அலையாதேடா. அவா நிமிந்துட்டா... உனக்கு பூமியிலே நிக்றதுக்கு எடம்‌ என்றும்‌, “இங்க பாருடி பூரணம்‌, ஒன்னை வாழாவெட்டி ஆக்கணும்‌, என்னை நாதியத்தப்‌ பொணமா ஆக்கணும்குறதான்‌ அந்த ஓடுகாலி நாயோட திட்டம்டி. ஆம்பளைத்‌ திமிர்லே அவன்‌ போடுகிற ஆட்டம்‌. அவன்‌ இந்த ரெண்டுலேயும்‌ தோத்துட்டாங்குறதை ரெண்டு கண்ணாலே பாத்துட்ட பெறகுதாண்டி நா சாவேன்‌. அப்பத்தான்‌ அது 5549 இருக்காதுடா, வெளங்காம நாசமாய்ப்‌ போயிருவேடா...”” நிம்மதியான சாவு” என்றும்‌ விளக்குகிறார்‌. புதினத்தில்‌ வரும்‌ பெண்‌ கதை மாந்தர்களான பூர்ணம்‌, பேச்சித்தாய்‌, ஆகியோர்‌ மரபுச்‌ சிந்தனை எனும்‌ அடிமைச்‌ சங்கிலிக்குள்‌ சம்மத சந்தோஷமாய்‌ மாட்டிக்‌ கொண்டு உழைத்து துன்பம்‌ தின்று வந்த கிராமத்துப்‌ பெண்மணிகள்‌. அடிமைப்‌ பட்டுள்ளோம்‌ என்பதை உணர்ந்து விடுதலைப்‌ பெற முற்பட வேண்டும்‌ என்பதே ஆசிரியர்‌ முன்‌ வைக்கும்‌ சமூகப்‌ பிரச்சனையாகக்‌ கொள்ளலாம்‌. நிலப்பிரபுத்துவப்‌ பெண்கள்‌ மேலாண்மை பொன்னுச்சாமி புதினங்களில்‌ பெண்கள்‌ தங்களின்‌ அடையாளங்களை நிலை நிறுத்திக்‌ கொள்ளும்‌ போக்கையும்‌ பெண்கள்‌ எதிர்கொள்ளும்‌ சமூகச்‌ சிக்கல்களையும்‌, இனங்காட்டும்‌ கதையாடலாக 'முற்றுகை' புதினத்தைப்‌ படைத்துள்ளார்‌. சொர்ணம்‌ இப்புதினத்தின்‌ கதைத்‌ தலைவியாவாள்‌. இங்கு அருஞ்சுனை, நாராயணசாமி, பழநி எனும்‌ ஆண்களின்‌ முற்றுகையிலிருந்து விடுபடுகிறாள்‌ என்பதை எடுத்துரைக்கின்றது. 'ராமனுஜர்‌” என்ற நிலப்பிரபுவின்‌ மகளாகப்‌ பிறந்து தன்‌ தந்தையின்‌ மறைவிற்குப்‌ பின்னர்‌ தீப்பெட்டித்‌ தொழிற்சாலையில்‌ பணிபுரிந்தாலும்‌ தன்‌ மானத்தை இழக்க விரும்பாத பாத்திரமாகச்‌ செயல்படுகிறாள்‌. ஆண்களைப்‌ பற்றிய இவளது எண்ணமும்‌ மொழியாடலும்‌ தீவிரவாதப்‌ பெண்ணியத்தின்‌ எல்லையில்‌ நின்று வெளிப்படுகின்றன. “அடக்க ஒடுக்கமாய்‌ பண்போடு இருத்தல்‌ என்கிற பெண்‌ லட்சணத்திற்காகச்‌ சொந்த சிறகுகளைச்‌ சுயமாகவே நறுக்கிக்‌ கொண்டு நத்தைகளாய்க்‌ கூண்டுக்குள்‌ உள்வாங்கிக்‌ கொண்டு... ச்சே,! சொர்ணத்திற்குள்‌ ஆழமாய்‌ அலைஅலையாய்‌ நினைவுகள்‌, உலுக்கப்பட்ட மனசின்‌ ஆழத்திலிருந்து பீறிடுகிற நினைவுகள்‌. கிளறிக்‌ கிளறிக்‌ வாழ்வின்‌ நிறங்களை உணர்த்துகிற அவல நினைவுகள்‌ ச்சே,! ஆம்பளைக்கு என்ன தனியாக கொம்பா முளைச்சிருக்கு? இல்லே பன்னெண்டு மாசம்‌ கர்ப்பத்துலே இருக்காங்களா ?”£0 எனும்‌ சொர்ணத்தின்‌ சிந்தனைக்குள்‌ 162

  
    எழும்‌ எண்ண அலைகள்‌ ஆணாதிக்கத்தின்‌ தீவிரத்தையும்‌ அதை எதிர்க்கும்‌ பெண்ணின்‌ தீவிரவாதச்‌ சிந்தனையையும்‌ உணர்த்தி நிற்கின்றது. தீவிரப்‌ பெண்ணியம்‌ சார்ந்த இக்கருத்துருவின்‌ வடிவமாக சொர்ணத்தின்‌ சிந்தனைகள்‌ அமைந்துள்ளன. தன்‌ குடும்பச்‌ சூழல்‌ காரணமாகத்‌ தீப்பெட்டித்‌ தொழிற்சாலையில்‌ பணி செய்ய நேரிடுகிறது. ஆண்களை இரண்டாம்‌ தரப்‌ பாலினமாகக்‌ கருதும்‌ மனப்போக்கு உடையவளாக இவளின்‌ செயல்பாடுகள்‌ பரிணமிக்கின்றன. தன்னை நேசிக்கும்‌ பழநியை தாழ்த்தப்பட்டவன்‌ என்ற காரணத்தினாலும்‌, தனது பரம்பரையில்‌ அடிமை ஊழியம்‌ செய்த பரம்பரையில்‌ பிறந்தவன்‌ என்பதாலும்‌ அவனை ஏற்க மறுக்கிறாள்‌. தன்‌ சகோதரியின்‌ கணவனான “நாராயணசாமி” யின்‌ பொருளாதாரம்‌ சார்ந்த சுயநலப்‌ போக்கையறிந்து அவனையும்‌ திருமணம்‌ செய்து கொள்ள மறுக்கிறாள்‌. அருஞ்சுனையின்‌ பொருளாதார நிலைப்பாடு காரணமாகவும்‌, அவன்‌ மீது உள்ள ஈடுபாட்டின்‌ காரணமாகவும்‌, மணம்‌ முடித்துக்‌ கொள்ளாமல்‌ அவனோடு பாலியல்‌ தொடர்பை ஏற்படுத்திக்‌ கொள்கிறாள்‌. இதனைப்‌ பழநியின்‌ உணர்வின்‌ வழி புதின ஆசிரியர்‌, “இப்ப என்ன ஆகிப்போனே? போயும்‌ போயும்‌ ஒரு பணக்காரனுக்கு வப்பாட்டியாயிருந்து சீரழியப்‌ போறே? நீ இழந்து போன வசதியான வாழ்க்கைக்காகவும்‌, ஆடம்பரத்‌ தாகத்துக்காகவும்‌, படாடோபப்‌ பகட்டாகவும்‌. கேவலமான முறையிலே தரம்‌ தாழ்ந்து. சின்ன வீடா இருந்து சிறுமைப்‌ படப்‌ போறே. உன்னோட மாமாவும்‌, நானும்‌, அருஞ்சுனையும்‌ போட்ட முற்றுகையிலே நீ வீழ்ந்து போகலே உனக்குள்ளேயே நீ நிலப்பிரபுத்துவ ஆடம்பரக்‌ குணத்தாலே முற்றுகையிடப்பட்டிருந்தாயே... அதுதான்‌ 9951 உன்னை வீழ்த்தியிருக்கு...””' என சொர்ணத்தின்‌ செயல்பாடுகளை அறிய வைக்கிறார்‌. பெண்கள்‌ குடும்பக்‌ கட்டமைப்புக்குள்‌ இணைத்துக்‌ கொள்ளாததோர்‌ சமூக அமைப்பாகத்‌ தீவிரவாத பெண்ணியக்‌ குழுவினர்‌ செயல்படுகின்றனர்‌. தன்‌ மீதான ஆணாதிக்கப்‌ பாலியல்‌ செயல்பாட்டைத்‌ தகர்த்தெறியும்‌ தீவிரவாதப்‌ பெண்ணாக சொர்ணத்தின்‌ செயல்பாடுகள்‌ அமைந்து விடுகின்றன. முறைப்படுத்தப்பட்ட குடும்ப அமைப்புக்குள்‌ தன்னை இணைத்துக்‌ கொள்ளாமல்‌ தான்‌ விரும்பும்‌ இரண்டாம்‌ தர பாலியல்‌ வாழ்க்கையை ஏற்படுத்திக்‌ கொள்வதன்‌ மூலம்‌ சொர்ணம்‌ தீவிரப்‌ பெண்ணாக உருவமெடுக்கிறாள்‌. இது புதின ஆசிரியரின்‌ படைப்பாக்கச்‌ சிந்தனையாக அமைந்தாலும்‌, தமிழ்ச்‌ சமூகம்‌ ஒதுக்கி வைக்கும்‌ மரபுசார்‌ சிக்கல்‌ என்பது குறிப்பிடத்தக்கது. 163

  
    பெண்ணியக்‌ கருத்தாடல்கள்‌ ஆதிக்கச்‌ சமூகத்தின்‌ பிடியிலிருந்து அடிமைச்‌ சமூகத்தை விடுதலை செய்ய போராடும்‌ அமைப்பைப்‌ புரட்சிகர அமைப்பு எனக்‌ குறிப்பர்‌. மனித இனத்தின்‌ வரலாறுகளில்‌ தலைமைப்‌ பண்பை உடையப்‌ பெண்‌, ஆணின்‌ புனைவுமொழிகளில்‌ சிக்கி இரண்டாம்‌ தரப்‌ பாலினமாக மாறிய பெண்ணின்‌ சமூக இருப்பு நிலையைப்‌ பெண்ணியக்‌ கருத்தாடல்கள்‌ மறு ஆய்வு செய்கின்றன. “கருத்தாக்கம்‌ என்பது புனைவுகளே,! அப்புனைவுகளை உருவாக்கி விடும்‌ அதிகாரம்‌ யாருடையக்‌ கையில்‌ இருக்கிறது. என்பதுதான்‌ புனைவுகளுக்கான 55 என்பதற்கிணங்க குடும்பத்திலும்‌, சமூகத்திலும்‌, அதிகாரமும்‌ ஆதிக்கமும்‌ ஆண்களின்‌ செயல்பாடுகளில்‌ உள்ளது என்பதைப்‌ பெண்ணியக்‌ கருத்தாடல்கள்‌ உணர்த்துகின்றன. உண்மைத்‌ தன்மைகளை நிர்ணயம்‌ செய்கிறது ஆதிக்கச்‌ சக்தியால்‌ கட்டமைக்கப்பட்டச்‌ சமூக அமைப்பில்‌ ஆண்‌ வலிமை மிக்கவனாகவும்‌, பெண்‌ அவன்‌ வலிமைக்குக்‌ கட்டுப்படுபவளாகவும்‌, மாறியப்‌ பகுதியைப்‌ பெண்ணியம்‌ விளக்குகிறது. ஆணைப்‌ பொறுத்தவரையில்‌ பெண்‌ மீதான புனைவுகள்‌ பல விதமாகச்‌ செயல்படுகின்றன. பெண்ணை இன்ப நுகர்வு பொருளாகவும்‌, அழகு பதுமைகளாகவும்‌, வாரிசு உற்பத்திக்‌ கருவியாகவும்‌ உருவகித்து வரும்‌ ஆணாதிக்கப்‌ போக்கே சமூகத்தில்‌ காணப்படுகின்றது. கலைகளிலும்‌ இலக்கியங்களிலும்‌ பெண்‌ உடல்‌ சார்ந்த புனைவுகள்‌ அவளை இரண்டாம்‌ தாரப்‌ பாலினமாகக்‌ கருதச்‌ செய்கிறது. “பெண்ணின்‌ மானுட ஆற்றல்கள்‌ மலர்வதற்கு வாய்ப்பளிக்காமல்‌ அவளைக்‌ காமப்‌ பொருளாக மட்டும்‌ கருதுவது ஒருவித ஒடுக்கு முறையேயாகும்‌. அவள்‌ சமூக உழைப்பிலிருந்து பிரிக்கப்பட்டதைப்‌ பயன்படுத்தி ஆணினம்‌ இந்த ஒடுக்கு முறையைக்‌ கையாண்டது. அவளுக்கு ஒப்பனைகள்‌ செய்து அழகு பதுமையாகவும்‌, போகப்‌ பொருளாகவும்‌ ஆக்கியது. மன்னர்களின்‌ அந்தப்புரங்களில்‌ பெண்கள்‌ அடைக்கப்பட்டதற்கும்‌, செல்வர்களின்‌ விருந்து மண்டபங்களில்‌ அவர்கள்‌ பரிமாறப்பட்டதற்கும்‌ பெண்‌ ஒரு போகப்‌ பொருள்‌ என்னும்‌ உணர்வே காரணமாகும்‌. கலை என்ற பெயரில்‌ கோயில்களிலும்‌, மண்டபத்‌ தூண்களிலும்‌ நிர்வாணச்சிலைகள்‌ செதுக்கப்பட்டதும்‌ உறுப்பு நலன்‌ புனைதல்‌ என்ற பெயரில்‌ புலவர்கள்‌ பெண்ணை ஆபாசப்படுத்தியதும்‌ இந்த உணர்வின்‌ வெளிப்பாடுகளேயாகும்‌.””” எனும்‌ ஜேசுராஜின்‌ கருத்துக்கள்‌ பெண்‌ அடிமைப்பட்டதற்கான சூழலையும்‌, சமூக ஒடுக்குமுறையில்‌ சிக்கியதற்கான சூழலையும்‌ விளக்குகின்றன. இத்தகையச்‌ சமூக ஒடுக்கு முறைகளுக்கு 164

  
    எதிராகவும்‌, உரிமை மீறல்களுக்கு எதிராகவும்‌ போராடும்‌ பெண்களின்‌ இயக்கம்‌ சார்ந்த முன்னெடுப்புகளே பெண்ணியக்‌ கருத்தாடல்களாகச்‌ செயல்படுகின்றன. இதனடிப்படையில்‌ பெண்ணியம்‌ என்பது பாதிக்கப்பட்டப்‌ பெண்கள்‌ தங்களுக்கான உரிமைகளையும்‌, விடுதலையையும்‌ கோரிப்‌ பெறுகிற நிலைப்பாட்டையே குறிக்கக்‌ காணலாம்‌. எனினும்‌, பெண்களுக்காகப்‌ போராடும்‌ ஆணின்‌ கருத்துருக்களும்‌ சிந்தனைகளும்‌ கூடப்‌ பெண்ணியப்‌ பார்வைக்குள்‌ உற்று நோக்கப்படுகின்றன. பாதிக்கப்பட்டப்‌ பாலினம்‌ அல்லாமல்‌ எதிர்‌ பாலினத்தால்‌ முன்னெடுக்கப்படும்‌ போராட்டங்களும்‌ கூட இந்த வகையில்‌ அடங்கி விடுகின்றன. பெண்களின்‌ மீது உருவாக்கப்பட்ட புனைவுகளை மீறி அவர்களால்‌ குரல்‌ கொடுக்க முடியாத போது ஆண்‌ படைப்பாளிகளும்‌ பெண்ணியம்‌ பேசி இருக்கின்றனர்‌ என்பதை மறுக்கவியலாது. நாகரிகம்‌ அடைந்த நகர்மயச்‌ சூழலில்‌ வாழும்‌ பெண்கள்‌ கூடத்‌ தங்களுக்கான உரிமைகளைக்‌ கோரிப்பெற முடியாத நிலை காணப்படுவதால்‌, கிராமப்புறம்‌ சார்ந்த பெண்கள்‌ தங்கள்‌ உரிமைகளை எவ்வாறு முன்னெடுப்பர்‌ என்பது சிந்திக்கத்தக்கதாக உள்ளது. இந்நிலையில்‌, ஆண்‌ படைப்பாளிகள்‌ இத்தகையப்‌ பெண்ணியத்தைப்‌ பேசுவதற்கு முன்‌ வருகின்றனர்‌. மேலாண்மறை நாட்டைச்‌ சார்ந்த கிராமப்புறப்‌ பெண்களின்‌ வாழ்வியலைத்‌ தனது புனைக்கதைகளில்‌ வெளிப்படுத்தும்‌ மேலாண்மை பொன்னுச்சாமியும்‌ இவ்வகையிலானப்‌ பெண்ணியத்தைப்‌ பேசுவதை உணரமுடிகிறது. இவரின்‌ பெண்ணியம்‌ சார்ந்த கருத்தாடல்களை 1. உயிரியல்‌ கூறு 2. அனுபவம்‌ 3. மொழி 4. பாலியல்‌ 5. சமூகப்‌ பொருளாதாரம்‌ எனும்‌ ஐந்து வகையாகப்‌ பிரிக்கலாம்‌. உயிரியல்‌ கூறு மனித சமூகத்தில்‌ பெண்‌ தன்னை அறிமுகம்‌ செய்து கொள்ளும்‌ போதே தனது இயலாமையை வெளிப்படுத்தி விடுகிறாள்‌. தான்‌ பெண்‌ என்றும்‌ தன்னால்‌ சமூகத்தின்‌ சிக்கல்களை எதிர்கொள்ள முடியாது என்றும்‌ கருதும்‌ அளவிற்குப்‌ 165

  
    பெண்ணின்‌ உணர்வுகள்‌ கட்டமைக்கப்பட்டுள்ளன. உயிரியல்‌ அமைப்பிலும்‌, உடலமைப்பிலும்‌ பெண்‌ வலிமையுள்ளவளாக இருந்தாலும்‌ தன்னைத்தானே இரண்டாம்‌ தரப்‌ பாலினமாகக்‌ கருதும்‌ அவளின்‌ இயலாமை நிலைதான்‌ அவளைப்‌ பின்னுக்குத்தள்ளியது என பெண்ணியச்‌ சிந்தனையாளர்கள்‌ கருதுகின்றனர்‌. கிராமத்துப்‌ பெண்களின்‌ உயிரியல்‌ சார்ந்த வாழ்க்கை முறையை மேலாண்மை பொன்னுச்சாமி 'ஊர்மண்‌' புதினத்தில்‌ விளக்குகிறார்‌. இப்புதினத்தில்‌ வரும்‌ பொற்கொடியின்‌ நிலையை, “ஒரு பருவக்குமரி, ஒரு முழுத்த வாலிபனிடம்‌ நின்று குசலம்‌ விசாரிக்க முடியுமா? அதுவும்‌ பட்டிக்காட்டு வயசுப்பெண்‌ மனுசுக்குள்‌ வந்து மறிக்கிற தயக்கம்‌. வயது குறித்த பிரதிக்ஞை நாணப்படபடப்பு இதை மீறிக்கொண்டு மனதுக்குள்‌ இயற்கையாக பீறிடுகிற நட்புணர்ச்சி முரண்பட்ட 9954 உணர்வுகளின்‌ கிடுக்கிப்‌ பிடிக்குள்‌ பொற்கொடி ””* எனப்‌ பதிவு செய்கிறார்‌. ஒரு பெண்‌ பூப்பெய்தியபின்‌ அவளின்‌ சுயஇயக்கங்கள்‌ தடைபடுத்தப்படுகின்றன. அவள்‌ தனது உடலில்‌ ஏற்படும்‌ பருவ மாற்றங்களாலும்‌ சமூகத்தின்‌ ஆதிக்கத்தாலும்‌ அவள்‌ உடல்‌ உள்ள அடிப்படையிலான மன அழுத்தத்திற்கு ஆளாகிறாள்‌. இந்த உயிரியல்‌ சார்ந்த இயல்பு நிலையை ஆணாதிக்கச்‌ சமூகம்‌ வேறு விதமாகக்‌ கட்டமைத்து விடுகின்றன. “பூப்படைந்த பெண்‌ தனிமைப்படுத்தப்படுவதுடன்‌ அவள்‌ உடல்‌ மாசுபெற்றது என்ற கருத்தும்‌ அவள்‌ மற்றவரைச்‌ சார்ந்து அவர்களது பாதுகாப்பில்‌ வாழ வேண்டியவள்‌ என்ற கருத்தும்‌ அவளது மனதில்‌ ஆழப்பதிக்கப்படுகின்றன””” இத்தகைய மனப்பதிவுகளிலிருந்து விடுபட முடியாமல்‌ திணறும்‌ பெண்ணினம்‌ ஆண்‌ மக்களை எதிர்கொள்ளும்‌ போது நாணம்‌ என்ற திரைக்குள்‌ தங்களை மறைத்துக்‌ கொள்கின்றனர்‌. பெண்ணியம்‌ உயிரியல்‌ சார்ந்த ஒடுக்கு முறையில்‌ இருந்து பெண்களை மீளச்‌ சொல்கிறது. குறிப்பாகக்‌ கிராமத்துப்‌ பெண்கள்‌ தங்கள்‌ உடலைப்‌ பாதுகாக்கும்‌ எண்ணமுடையவர்களாகவும்‌, அதன்‌ மீது அதிக கவனம்‌ செலுத்துபவராகவும்‌ கட்டமைக்கப்பட்டுள்ளனர்‌. வேற்று ஆடவர்கள்‌ தங்களின்‌ உடலை காட்சிப்‌ பொருளாக்கி விடுவார்கள்‌ என்று கருதும்‌ இவர்கள்‌ தங்களைச்‌ சுற்றி சிலப்பாதுகாப்பு வளையங்களை ஏற்படுத்திக்‌ கொள்கின்றனர்‌. இதன்‌ பொருட்டாக தங்களுக்கு ஏற்படும்‌ உடல்‌ சார்ந்த இயற்கை உபாதைகளையும்‌ அச்ச உணர்வுடனேயே வெளிப்படுத்துகின்றனர்‌ எனலாம்‌. “இது ஒரு தின அவஸ்தை, கிராமத்துப்‌ பெண்களுக்கு ஆண்களைப்‌ போல்‌ சுதந்திரமாக மனம்போல போனோம்‌ வந்தோம்‌ என்றிருக்க முடியாது. இந்த இயற்கை 166

  
    உபாதையில்‌ கூட பெண்கள்‌ பயந்து பயந்து இருட்டுக்குள்‌ ஒளிந்து ஓடைக்கு போய்‌ விட்டு வந்தாக வேண்டும்‌. வீட்டுக்குள்‌ லெட்ரின்‌ கிடையாது. பொது கக்கூஸ்‌ இல்லை. இருந்தாலும்‌ பராமரிப்பு இருக்காது. கிராமங்களே நாதியற்றதுகள்‌. கிராமத்துப்‌ பெண்கள்‌ நாதியற்றதுகளின்‌ அலட்சியத்துக்குரியவர்கள்‌””? எனப்‌ பெண்களின்‌ இயலாமையை வெளிப்படுத்தும்‌ போது பெண்ணின்‌ உடல்‌ சார்ந்த கவனிப்புகள்‌ அறியப்படுகின்றன. பூப்பெய்தல்‌, மாதவிடாய்‌ காலம்‌ முதலான சூழல்களில்‌ பெண்‌ ஒரு விதமான தாழ்வு மனப்பான்மைக்குள்‌ சிக்கித்‌ தவிக்கிறாள்‌. பெண்ணின்‌ கருமுட்டை வளர்ச்சிக்கான காலமாக மாதவிடாய்‌ காலம்‌ பெண்ணைத்‌ தான்‌ ஒரு பாவப்‌ பிறவி என்பதாகச்‌ சிந்திக்க வைக்கிறது. இந்த உணர்வுகளைத்‌ தந்தை என்ற ஆணிடமும்‌, உடன்‌ பிறந்த சகோதரன்‌ என்ற ஆணிடம்‌ கூட வெளிப்படுத்த முடியாத சமூகத்தடை இருப்பதை எதிர்ப்பதாகப்‌ பெண்ணியலாளர்கள்‌ வெளிப்படுத்துகின்றனர்‌. “முழுநிலா” புதினத்தில்‌ பூர்ணத்திற்கு ஏற்படும்‌ இத்தகைய உணர்வை மேலாண்மை பொன்னுச்சாமி பதிவு செய்கிறார்‌. “மாதவிடாய்‌ நாளில்‌ இந்த வெறுப்பு... தீயாய்‌ பற்றிக்‌ கொண்டு ஜீவாலை விட்டு நெஞ்சு முழுக்க தகிக்கும்‌. இடுப்பெல்லாம்‌ கடுக்கும்‌. வலி உயிர்போகும்‌. அயற்சியும்‌, சோர்வுமாய்‌ உடம்மை போட்டு வாட்டும்‌... தொடைகளின்‌ உள்பகுதியெல்லாம்‌ காந்தும்‌. அம்மாவாக இருந்தால்‌... முகச்‌ சுளிப்பிலேயே நிலைமையை உணர்ந்து கொள்வாள்‌. “தள்ளிப்போய்‌ சும்மாயிரம்மா” என்று வாஞ்சையுடன்‌ வருடுவாள்‌ “பொம்பளையா ஜெம்மமெடுக்குறதே பெரும்‌ பாவம்‌. இந்த மாதிரி சனியன்‌ பிடிச்ச இச்சலாத்திகள்‌” என்று வெட்க உணர்வால்‌ குமைந்து குன்றிக்‌ கூசுகிற மனசுக்கு மயிலிறகால்‌ வருடுகிற ஆறுதலாகக்‌ கூறக்கூடும்‌””' தன்‌ உடலில்‌ ஏற்படுகிற மாற்றத்தை ஒவ்வொரு பெண்களும்‌ தாழ்வு மனப்பான்மையுடனேயே எதிர்கொள்கின்றனர்‌ என்பதற்கானச்‌ சான்றாக அமைகின்றன. 'முற்றுகை' புதினத்தில்‌ வரும்‌ தீவிர சிந்தனைக்‌ கொண்ட 'சொர்ணம்‌' கூட இத்தகைய நிலையை எதிர்கொள்வதாக மேலாண்மை பொன்னுச்சாமி பதிவு செய்துள்ளார்‌. “பொண்ணா ஜெம்மமெடுத்த பாவத்துக்கு அனுபவிக்கிற அந்தத்‌ தொல்லைத்தான்‌” அப்ப நீ வேலைக்குப்‌ போக வேண்டாம்மா குளிச்சிட்டு பேசாம வீட்டுலே இரு” பெண்களுக்கு ஏற்படும்‌ உயிரியல்‌ சார்ந்த இயற்கை அமைப்பைப்‌ பெண்களே குற்ற உணர்வோடும்‌ குறுகிய மனப்பான்மையோடும்‌ எதிர்கொண்டுள்ளனர்‌ என்பதற்குச்‌ சான்றுகளாக அமைந்துள்ளன. பூப்பெய்துகிற 167

  
    காலத்தைத்‌ தூய்மையற்ற காலமாகக்‌ கருதும்‌ சமூகத்‌ தடைக்குப்‌ பெண்கள்‌ அஞ்சுவதாகவும்‌ குறிக்கின்றனர்‌. “ஒரு பெண்ணின்‌ உடல்‌ மாசுபெற்றதாயும்‌ அவளது சுற்றுப்புறத்தை மாசுப்படுத்துவதாகவும்‌ உள்ளது என்ற கருத்து சமூகத்தில்‌ வலிமை பெற்று விளங்குகின்றது. இவ்வாறான நிலை ஒரு பெண்‌ பூப்படையும்‌ நாளிலிருந்து தொடங்கி அவளின்‌ மாதவிடாயின்‌ இறுதிக்‌ காலக்‌ கட்டம்‌ வரை நீடிக்கின்றது. பூப்படைந்தவுடன்‌ உடல்‌ மாசுப்‌ பெற்றது என்ற கருத்தை அப்பெண்ணின்‌ உள்ளத்தில்‌ பல்வேறு வகையில்‌ அவளது சுற்றத்தார்‌ அறிவுறுத்துகின்றனர்‌. பூப்படைந்த பெண்ணை அவளது வீட்டின்‌ உட்பகுதியில்‌ ஒரு ஒரத்தில்‌ தனிமைப்படுத்துகின்றனர்‌. சில மக்களிடையே இதற்காகத்‌ தனியான குடில்களைக்‌ கட்டுவதும்‌ வழக்கில்‌ உள்ளது. சில வீடுகளில்‌ மாத விலக்கு நாட்களில்‌ பெண்கள்‌ தனிமையில்‌ தங்குவதற்காகத்‌ தனிப்பட்ட இடங்களும்‌ 5 இவ்வாறு பெண்கள்‌ பூப்பெய்துகிற காலத்தையும்‌ மாதவிடாய்‌ உள்ளன காலங்களிலும்‌ தங்களுக்குள்ளாக குறுகிய மனப்பான்மையைக்‌ கொண்டு முடங்கிப்‌ போகின்றனர்‌ என்பதைப்‌ பெண்ணிய எழுத்தாளர்கள்‌ உணர்த்துகின்றனர்‌. தொல்காப்பியர்‌ காலத்தில்‌ “பூப்பின்‌ புற்பாடு ஈராறு நாளும்‌ நீத்து அகன்று உறையார்‌ என்மனார்‌ புலவர்‌”0 எனக்‌ குறிக்கப்பட்ட பூப்பெய்தல்‌ நிகழ்வு ஒரு பெண்ணின்‌ உடல்‌ கூற்றில்‌ வாரிசு உற்பத்திக்கான கருமுட்டை தோன்றுவதற்கான சூழலாக அமைவதை அறியலாம்‌. ஆனால்‌, இச்சூழலில்‌ பெண்தான்‌ ஆணை விடத்‌ தாழ்ந்தவள்‌ என்ற மனத்தாக்கதிற்கு ஆளாவதாகப்‌ பெண்ணியலார்‌ கருதுகின்றனர்‌. உடற்கூறு சார்ந்த பெண்களின்‌ இத்தகைய ஒடுக்கு முறையிலிருந்து விடுபட வேண்டும்‌ என்பதைத்தான்‌ உயிரியல்‌ கூறு சார்ந்தப்‌ பெண்ணிய முழக்கங்கள்‌ முன்னெடுக்கப்படுகின்றன. அனுபவம்‌ பெண்கள்‌ தங்களின்‌ உடலியல்‌ உயிரியல்‌ சார்ந்த செயல்பாடுகளால்‌ துன்பப்படுவதைப்‌ போலவே, சுய அனுபவங்களை வெளிப்படுத்துவதில்‌ சமூகத்‌ தடைகள்‌ உள்ளன என்பதுதான்‌ அனுபவம்‌ சார்ந்த கருத்தியலாகக்‌ கருதப்படுகின்றன. பெண்களுக்கு ஏற்படும்‌ மாதவிடாய்‌, ௧௬ உயிர்த்தல்‌, பிள்ளைப்பேறு அடைதல்‌ முதலான சுய அனுவங்களை எழுதவும்‌, பேசவும்‌ முடியாத சூழல்களைப்‌ பெண்ணியலார்‌ மாற்றியமைக்க முற்படுகின்றனர்‌. பூப்படைதலும்‌, ௧௬ உயிர்த்தலும்‌, தாய்மை அடைதலுமாகிய தன்மைகள்‌ 168

  
    பெண்களுக்கானத்‌ தனித்த உயிற்‌ கூற்று மாற்றங்கள்‌ என்றாலும்‌, அவற்றை எடுத்துக்‌ கூறுவதில்‌ உள்ள சிக்கல்தான்‌ பெண்ணை இரண்டாம்தார பாலினமாகச்‌ சிந்திக்க வைத்துள்ளது. 'முற்றுகை' புதினத்தில்‌ கதைத்‌ தலைவியான சொர்ணம்‌ தன்‌ உடல்‌ சார்ந்த அனுபவத்தை வெளிப்படுத்த முடியாமல்‌ தவிக்கும்‌ நிலைப்பாட்டை அனுபவம்‌ சார்ந்த பெண்களின்‌ மனநிலையாக இனங்காட்ட முடியும்‌. தனது உடலில்‌ ஏற்படுகின்ற வலியையும்‌, தளர்வையும்‌ பொருட்படுத்தாமல்‌ அதனை யாரிடமும்‌ பகிர்ந்துகொள்ளவும்‌ முடியாமல்‌ தவிக்கும்‌ இவளின்‌ பாத்திரத்தின்‌ வழியாகக்‌ கிராமப்‌ புறப்‌ பெண்களின்‌ அனுபவம்‌ சார்ந்த வெளிப்பாட்டு முறைக்கு உள்ளத்‌ தடையை ஆசிரியர்‌ புலப்படுத்தி விடுகிறார்‌. “சோர்வான பெருமூச்சோடு எழுந்தாள்‌ சொர்ணம்‌. அவள்‌ முகத்தில்‌ அயர்ச்சி. நனைந்த காகிதமாகத்‌ துவள்கிற உடம்பு, வாட்டம்‌, வேரறுந்த கொடி வெயிலைச்‌ சந்தித்த மாதிரி வாட்டம்‌. பெற்றத்‌ தாய்க்கு குலையெல்லாம்‌ பிடுங்கிக்‌ கொண்டு வந்தது. மனைசப்‌ பிசைந்து கொண்டு வெளிப்படுகிற அழுகை. மூச்சியில்‌ வந்து அறைகிற அவலத்தின்‌ கொடூரம்‌”! என்பதாகத்‌ தாய்க்கும்‌ மகளுக்கும்‌ ஏற்படும்‌ உணர்வு போராட்டங்களைப்‌ புதினம்‌ பதிவு செய்துள்ளது. சொர்ணத்தின்‌ உடல்‌ சார்ந்த அனுபவங்களை அவளால்‌ வெளிப்படுத்த முடியாதது போலவே பெண்ணாகிய தனக்கும்‌ இத்தகைய அனுபவங்கள்‌ பல நிகழ்ந்திருந்தாலும்‌ தாயாகிய “வேலாயி'யாலும்‌ அவற்றை வெளிப்படுத்த முடியாமல்‌ தடுமாறுகிற இச்சூழல்‌ ஆண்‌ மையச்‌ சமூகத்‌ தடையை அறிவிப்பதாக உள்ளது. “பெண்கள்‌ தங்கள்‌ உணர்ச்சிப்‌ பெருக்குகளை அப்படியே வெளிப்படுத்தலாகாது என சமூகத்தடை (T௨௮௦௦) இவர்தம்‌ உடல்‌ சார்ந்த சொந்த அனுபவங்களைச்‌ சொல்ல விடாமல்‌ தடுத்து விட்டது” என்ற செயல்பாட்டின்‌ வழி சொர்ணத்தின்‌ அனுபவம்‌ சார்ந்த உணர்வுகள்‌ உற்று நோக்கத்‌ தக்கதாக உள்ளது. பெண்களின்‌ உடல்‌ சார்ந்த அனுபவங்கள்‌ மட்டுமின்றி உணர்வு சார்ந்த அனுபவங்களைப்‌ பேசுவதிலும்‌ தடைகள்‌ இருப்பதை மேலாண்மை பொன்னுச்சாமியின்‌ 'ஆகாயச்‌ சிறகுகள்‌ புதினம்‌ புலப்படுத்தியுள்ளது. இப்புதினத்தில்‌ கதைத்‌ தலைவியான “பிரேமா” பெண்களுக்கு ஏற்படுத்தப்படும்‌ பாலியல்‌ வன்கொடுமைகளைக்‌ கண்டு எதிர்க்க முடியாமல்‌ தவிக்கும்‌ சூழலில்‌ இத்தகைய அனுபவ வெளிப்பாட்டுத்‌ தடை இனங்காட்டப்பட்டுள்ளது. “பெண்களை ஒடுக்கி, உணர்வுகளைச்‌ சிதைத்து மகிழ்கிற ஆணாதிக்கக்‌ குரூரம்‌ பற்றி... பெண்ணைச்‌ சக மனுஷியாக மதிக்காமல்‌, வெறும்‌ போகப்‌ பிண்டமாக நினைக்க 169

  
    வைக்கிற சினிமா கலாச்சாரம்‌ பற்றி... பொது வாழ்வுக்கு வருகிற படித்தப்‌ பெண்களின்‌ ஆத்மாவை அதிர வைக்கிற வக்கிரச்‌ செயல்களைப்‌ பற்றி... காவல்‌ நிலையங்களில்‌ பாலியல்‌ பலாத்தகாரம்‌ மிகச்‌ சாதாரண விஷயமாகி விட்ட பயங்கரம்‌ பற்றியெல்லாம்‌ பேசுகிற ஆண்‌ குரல்கள்‌” எனச்‌ சமூகத்தால்‌ ஏற்படுத்தப்படும்‌ அனுபவங்களிலும்‌ பெண்களுக்கான தடைகள்‌ விலக்கப்படாமல்‌ இருப்பதைப்‌ புலப்படுத்துகின்றன. இத்தகையச்‌ சமூகத்‌ தடைகளை மாற்றியமைக்கும்‌ சக்தியாகப்‌ பெண்‌ மாற வேண்டியதையும்‌ இப்புதினம்‌ உணர்த்தியுள்ளது. மொழி ஒரு பெண்ணின்‌ உயிரியல்‌ சார்ந்த உணர்வின்‌ எழுச்சியையும்‌ இடையூறுகளையும்‌ வெளிப்படுத்துவதற்குப்‌ பெரும்‌ தடையாக அமைவது சமூகத்தால்‌ கட்டமைக்கப்பட்டுள்ள்‌ மொழியேயாகும்‌. இந்த மொழியின்‌ மூலமாகத்தான்‌ அவளின்‌ அனுபவங்களையும்‌ வெளிப்படுத்த வேண்டியுள்ளது. ஆண்‌ மையச்‌ சமூகத்தில்‌ மொழியைக்‌ கையாளும்‌ வண்மையும்‌ உரிமையும்‌, ஆண்களுக்கே உரித்தானதாக இருப்பதால்‌ பெண்‌ தனது உணர்வுகளை வெளிப்படுத்த முடியாமல்‌ தவிக்கின்றாள்‌. சமூகம்‌ பயன்படுத்தி வரும்‌ மொழி, “ஆணால்‌ உருவாக்கப்படும்‌ மொழி?“ என்கிறார்‌. எனவே, பெண்களுக்கான மொழித்தடைகள்‌ அவர்களின்‌ உணர்வுகளைச்‌ செயலாக்கம்‌ செய்வதற்கு இடையூறாக இருக்கின்றன எனத்‌ துணியலாம்‌. இவர்கள்‌ தங்களின்‌ மொழியை ஆண்களின்‌ மொழியை விட தாழ்ந்தது எனக்‌ கருதுவதும்‌, பெண்‌ சமூகத்தின்‌ பின்னடைவுக்குக்‌ காரணம்‌ என ராபின்‌ லாக்கோப்‌, “பெண்களைப்‌ பொறுத்தவரையில்‌ பெண்களின்‌ மொழி ஆண்களின்‌ மொழியை விடத்‌ தாழ்ந்தது என நம்புகின்றனர்‌” எனக்‌ குறிப்பிடுகிறார்‌. இந்தப்‌ புனைவுகளில்‌ இருந்து பெண்கள்‌ வெளிப்படுவதற்கானப்‌ போராட்டங்களைச்‌ செயல்படுத்துவதே பெண்ணியக்‌ கோட்பாட்டில்‌ முதன்மையானதாக நிற்கிறது. இந்தச்‌ சமூகத்‌ தடையை எதிர்த்துக்‌ குரல்‌ கொடுக்கும்‌ பெண்‌ பாத்திரங்கள்‌ பலரை மேலாண்மை பொன்னுச்சாமி உருவாக்கியுள்ளார்‌. இவரின்‌ படைப்பில்‌ 'சொர்ணம்‌' ஆணாதிக்கத்தின்‌ மீதும்‌ மொழித்‌ தடைகள்‌ மீதும்‌ ஆதிக்கம்‌ செலுத்துபவளாக எழுச்சி பெறுகிறாள்‌. “எந்தக்‌ காரணத்தை முன்னிட்டும்‌ இந்த அக்கிரமத்துக்கு பணிஞ்சிரவே கூடாது. என்ன ஆனாலும்‌ சரி. எதுத்து நிக்கனும்‌, தலை வணங்காம நிக்கணும்‌, பொம்பளைன்ன தாழ்வில்லே. வெறும்‌ பூவுமில்லே திருப்பி வைச்ச திசையிலே அப்படியே பார்க்கிற கற்சிலையில்லே. அவள்‌ மனிஷி உயிர்ப்பும்‌ ரோஷமுள்ள மனுஷி. உயிர்களின்‌ 170

  
    கர்த்தா. உலகின்‌ சக்தி. சிலிர்த்து விட்டால்‌ உலகை ஜெயிக்கிற சக்தி. இதை நிரூபிச்சுக்‌ காட்டிடணும்‌ பணிஞ்சிரக்‌ கூடாது. அம்மாவுக்காக ஊருக்காக உறவுகளுக்காக யாருக்காகவும்‌ தியாகம்‌ பண்ணுற விஷயமில்லே. இது பொம்பளைன்னாலே இழிவா கால்தூசியா நினைக்கிற மனுசப்‌ பதற்களுக்குச்‌ செவிட்டில்‌ அறைஞ்சு, உண்மையை சொல்ற விஷயம்‌. உறைக்கிற மாதிரி 6 எனக்‌ கோபப்படும்‌ உணர்த்துகிற விஷயம்‌. தன்மான விஷயம்‌. உயிர்‌ விஷயம்‌ போது பெண்‌ தங்களின்‌ இயக்கம்‌ சார்ந்த கட்டுப்பாடுகளைத்‌ தளர்த்த வேண்டியத்‌ தேவை வலியுறுத்தப்படுகிறது. ஆண்‌ மேலாதிக்கத்தை எதிர்த்து குரலெழுப்ப வேண்டிய மொழியைப்‌ பெண்கள்‌ உருவாக்க வேண்டும்‌ என்ற அடிப்படையிலான இவரது குரல்‌ பெண்‌ ஒடுக்குமுறைக்கு எதிரான கலகக்‌ குரலாகவே அமைகிறது. பெண்ணை ஒடுக்கும்‌ ஆணாதிக்க மொழியாடலை மாற்றியமைக்க வேண்டியத்‌ தேவையைச்‌ சொர்ணத்தின்‌ சொல்லாடல்கள்‌ உணர்த்தி நிற்கின்றன. “அதிகாரம்‌ எப்பொழுதும்‌ மொழியைத்‌ தனக்கானதாக அமைத்துக்‌ கொள்கிறது. ஏற்கனவே சொன்னது போல மனிதக்‌ குழந்தை மொழி உலகிற்குள்‌ நுழையும்‌ போதுதான்‌ அதற்கான தன்னிலையே (80௦௦4) உருவாகிறது. எனவே, ஒவ்வொரு மனமும்‌ அதனதன்‌ மொழியால்‌ வடிவமைக்கப்படுகிறது என்ற நிலையில்‌ மொழியைக்‌ கைப்பற்றிக்‌ கொள்கிற அரசியல்‌ மனித வரலாற்றில்‌ தொடர்ந்து நிகழ்ந்து கொண்டிருக்கிறது. இப்படிக்‌ கைப்பற்றியவர்கள்‌ கட்டமைப்பதுதான்‌ “உண்மைகளாக' நின்று மனிதர்களை இயக்கும்‌ சக்திகளாக வளர்ச்சிப்‌ பெறுகின்றன. இந்த மொழி அரசியல்‌ ஆண்‌ % பெண்‌ உறவிலும்‌ செயல்பட்டுள்ளது””' என்பர்‌. மிகப்பெரிய அதிகாரத்தைத்‌ தனதாக்கிக்‌ கொண்ட ஆணாதிக்கம்‌ பெண்ணை காதல்‌, சமூகம்‌, பாலியல்‌, பொருளாதாரம்‌, உடலியல்‌ சார்ந்த உணர்வு பரிமாற்றங்களுக்கான மொழியைத்‌ தனதாக்கிக்‌ கொண்டுள்ளதால்‌, பெண்‌ தனது உணர்வுகளை வெளிப்படுத்த முடியாமல்‌ தனக்கான மொழியைத்‌ தேடத்‌ துவங்குகிறாள்‌. இந்தத்‌ தேடலில்‌ இயற்கையாகப்‌ பெண்ணுக்குள்‌ எழும்‌ உந்து சக்தியைக்‌ கூட வெளிப்படுத்த முடியாத சமூகத்‌ தடையைத்‌ எண்ணி கலக்கமிடுகிறாள்‌. “பெண்‌ ஜென்மமாய்‌ பிறந்து விட்டதால்‌ நேர்கிற இயற்கையான இடற்பாடுகளும்‌ உபாதைகளும்‌ போதாதென்று சமூகத்தில்‌ செயற்கையாக ஏற்படுத்தப்பட்ட கட்டுப்பாடுகளும்‌ ஒடுக்கு முறைகளுமாய்‌, ஒரு விடலைப்‌ பையனுக்குரிய உரிமையையும்‌, சலுகையையும்‌ உழைக்கிற ஒரு விடலைப்‌ பெண்‌ எடுத்துக்கொள்ள முடியவில்லையே அடக்க ஒடுக்கமாய்‌ பண்போடு இருத்தல்‌ 171

  
    என்கிற பெண்‌ லட்சணத்திற்காக சொந்தச்‌ சிறகுகளைச்‌ சுயமாகவே நறுக்கிக்‌ கொண்டு, நத்தைகளாய்‌ கூட்டுக்குள்‌ உள்வாங்கிக்‌ கொண்டு ச்சே!” என்று 'சொர்ணம்‌' தனது உணர்வுகளின்‌ மேல்‌ ஆதிக்கம்‌ செலுத்தும்‌ ஆணின்‌ அடிக்கட்டுமானத்தை வெளிப்படுத்த முடியாமல்‌ தவிக்கிறாள்‌. பெண்‌ தனக்கான தேவைகளைக்‌ கூடக்‌ கேட்டுப்‌ பெற முடியாத மொழி மீதானத்‌ தடை அவளை பெரும்‌ தாக்கத்திற்கு உள்ளாக்குகிறது. தாழ்வு மனப்பாண்மைக்குள்‌ அவளைச்‌ சிக்க வைத்து விடுகின்றன என்பதையும்‌ உணர்த்துகின்றன. தனது உடல்‌ சார்ந்த இயற்கை உணர்வை (மாதவிடாய்‌) தாயிடம்‌ கூட வெளிப்படுத்த முடியாத அளவிலான மொழித்‌ தடைக்குள்‌ அகப்பட்டுத்‌ தவிக்கிறாள்‌ என்பதானப்‌ புரிதலையும்‌ மேளாண்மை பொன்னுச்சாமியின்‌ 'முற்றுகை' புதினம்‌ உணர்த்தி விடுகிறது. அதே சமயம்‌ தற்காலத்தில்‌ இந்நிலை மாறியுள்ளதை உணர முடிகிறது. பருவம்‌ எய்தாத பெண்ணுக்கு, பருவம்‌ எய்தியப்பின்‌ ஏற்படும்‌ உடலியல்‌ மாற்றங்கள்‌ குறித்த உணர்வார்ந்தப்‌ பண்புகளைக்‌ கூடப்‌ பெண்கள்‌ பேசக்கூடாது என்ற சமூகத்‌ தடையால்‌ அதுபற்றிய புரிதல்‌ இல்லாமலேயே பெண்‌ ஒடுங்கிப்‌ போகிறாள்‌. முன்னரே பருவம்‌ எய்திய தாய்‌, தாதியர்‌, போன்ற பெண்கள்‌ கூட இதன்‌ தன்மையை வெளிப்படுத்தாததனால்‌ புதிதாகப்‌ பூப்பெய்துபவர்கள்‌ அதுபற்றிய குழப்ப மனநிலைக்குத்‌ தள்ளப்படுகின்றனர்‌. பருவம்‌ எய்தாதவரை பிற ஆடவருடன்‌ பேசியும்‌ பழகியும்‌ வந்த சிறுமிக்கு பருவம்‌ எய்துதல்‌ மிகப்பெரும்‌ மொழித்தடையாக இருப்பதையும்‌, சமூகத்தடையாக இருப்பதையும்‌ இதனுள்‌ கண்டுகொள்ள முடிகிறது. இத்தகைய மொழித்‌ தடைக்குள்‌ சிக்கித்‌ திணறும்‌ சிறுமியின்‌ மனநிலையை “முழு நிலா” புதினத்தில்‌ பூர்ணம்‌ வெளிப்படுத்துகிறாள்‌. “இதை எப்படிச்‌ சொல்ல? அய்யாவிடமும்‌, அண்ணனிடமும்‌ எதைச்‌ சொல்ல? சொல்ல வாய்‌ வருமா? சொல்லாமல்‌ மூடிமறைக்கிற விஷயமா? மறைக்கவும்‌ முடியாது. சொல்லவும்‌ 'வாய்‌' இல்லை. என்ன செய்ய? பூர்ணம்‌ அப்படியே சுருண்டு கிடந்தாள்‌, வெயிலில்‌ அறுத்துப்‌ போட்டக்‌ கொடியாக நெருஞ்சி முள்ளில்‌ கால்‌ வைத்து விட்ட மாதிரி.. மனசு கிடந்து வலித்தது. மூச்சு முட்டலில்‌ தவித்தது” சான்றுகளாக உள்ளன. இவ்வரிகள்‌ பெண்களின்‌ மீதான மொழித்தடைக்குச்‌ ஆண்களால்‌ கட்டமைக்கப்பட்ட மொழி சார்ந்த புனைவுகள்‌ பெண்களின்‌ இயல்பான உணர்வுகளைக்‌ கூடத்‌ தடை செய்கின்றன என்பதைப்‌ பெண்ணியக்‌ கருத்தாடல்கள்‌ எடுத்துரைக்கின்றன. பெண்‌ குழந்தையின்‌ பருவ மாற்றங்கள்‌ படிப்படியாக அவளின்‌ உணர்வுகளை மட்டுமின்றி மொழியையும்‌ கட்டுப்படுத்துகிறது. 172

  
    இச்சூழலில்‌ பெண்ணின்‌ சுதந்திர இயக்கம்‌ தடை செய்யப்பட்டு வீட்டுக்குள்ளேயே முடக்கப்படுகிறாள்‌ என்பதை, “இப்பருவம்‌ பெண்களுக்கு அதிக மாற்றங்களைக்‌ கொடுக்கும்‌ பருவம்‌ தன்‌ பிறப்பிற்கேற்ற பல மாற்றங்கள்‌ தோன்றும்‌ பருவமிது. அத்துடன்‌ பெண பூப்பெய்தக்கூடிய பருவமும்‌ இதுவே. அவள்‌ உடலில்‌ ஏற்படும்‌ மாற்றங்களோடு சமூகத்திலுள்ள ஏனையோரும்‌ அவளைப்‌ பேதையாகப்‌ பார்த்த பார்வையை விட்டு பெண்மை முகிழ்க்கும்‌ ஒருத்தியாகப்‌ பார்பதைக்‌ காண்கிறோம்‌. அதுவரை அவளுக்கு இருந்த சுதந்திரம்‌ மெதுவாகக்‌ குறைக்கப்படுகிறது”” என்பர்‌. பேதைப்‌ பருவத்திலிருந்து பெதும்பைப்‌ பருவத்திற்கு மாறும்‌ பெண்ணின்‌ உடல்‌ சார்ந்த மாற்றங்கள்‌ அவை மொழிக்கும்‌ இயக்கத்திற்கும்‌ தடையாவதை உணர்த்துவர்‌. பூர்ணம்‌” தாயின்‌ மறைவிற்குப்‌ பின்னர்‌ தந்தை சோலைச்சாமி நாடார்‌, அண்ணன்கள்‌, பழநி, மாணிக்கம்‌ ஆகிய ஆண்களின்‌ கட்டுப்பாட்டுக்குள்‌ வாழ்வதால்‌ இத்தகையப்‌ பருவ மாற்றத்தை எடுத்துரைக்க முடியாத மொழித்தடைக்குள்‌ சிக்கித்‌ தவிக்கிறாள்‌. அவள்‌ பத்து வயதுக்கு மேலான பருவ வளர்ச்சியைக்‌ கண்டு அச்சப்படுபவளாகத்‌ தனது உணர்வுகளைச்‌ சொல்ல முடியாமல்‌ தவிப்பவளாகக்‌ காட்டப்படுகிறாள்‌. “அன்றிலிருந்தே இவளுக்கு இந்த வீடு, ஒரு நெருடலாகி விட்டது. நாள்‌ நகர நகர... நெருடல்‌ நெருடல்களாகி, சிக்கலாகி, முடிச்சி விழுந்து, இறுக்கமாகி... அவளுக்கு தாவணி போட வேண்டிய உடல்‌ வளர்ச்சி நிகழ்ந்த அந்த நாட்கள்‌. அவளுக்கு நரகமாகவே இருந்தன. முள்‌ செடிக்குள்‌ மாட்டிக்‌ கொண்ட றெக்கை ஒடிந்த குருவிக்‌ குஞ்சாகத்‌ தவிப்பாள்‌. வழக்கமான சட்டையைப்‌ போடுவாள்‌. ஏதோ மறைக்கப்படாத உணர்வு. தர்மசங்கடம்‌ நிர்வாணமாக நிற்பதாக ஒரு பிரமை”?! இத்தகையச்‌ சூழல்களைப்‌ பெண்கள்‌ எவ்வாறு எதிர்கொள்ள வேண்டுமென்ற எதிர்‌ நடவடிக்கைகள்‌ எதனையும்‌ அவளுக்குச்‌ சொல்லாமல்‌ அவளின்‌ சுதந்திரமான இயக்கங்களைத்‌ தடை செய்வதோடு அவளின்‌ மொழி மீதான தடையையும்‌ ஆணாதிக்க ஒடுக்கு முறையால்‌ கட்டுப்படுத்துகிறது. இத்தகைய மேலாதிக்க மனநிலை சங்க காலம்‌ முதலாகவே இருந்துள்ளது என்பதை அகநானூற்றுப்‌ பாடல்‌ ஒன்றால்‌ அறிய முடிகிறது. “முலைமுகஞ்‌ செய்தன முன்னெயி றிலங்கின தலைமுடி சான்ற தண்தழை யுடையை அலமரல்‌ ஆயமொ டியாங்குணும்‌ படாஅப்‌ மூப்புடை முதுபதி தாக்கணங்‌ குடைய 173

  
    காப்பும்‌ பூண்டிசின்‌ கடையும்‌ போகலை பேதை அல்லை மேதையங்‌ குறுமகள்‌ பெதும்பைப்‌ பருவத்‌ தொதுங்கினை புறத்தென ஒண்சுடர்‌ நல்லில்‌ அருங்கடி நீவித்‌ தன்சிதை வறிதல்‌ அஞ்சி இன்சிலை...””” இவ்வகநானூற்றுப்‌ பாடலில்‌ மகட்போக்கியத்‌ தாய்‌ தனது மகளின்‌ நிலைக்‌ குறித்துப்‌ பேசுமிடத்து, பெண்ணின்‌ உடலில்‌ ஏற்படும்‌ பருவ மாற்றங்கள்‌, எவ்வாறு அவள்‌ வீட்டுச்‌ சிறைக்குள்‌ செலுத்தப்படுகிறாள்‌ என்பதையும்‌, அவள்‌ மொழி மீதான தடை எவ்வாறு செயல்படுகிறது என்பதையும்‌ வெளிப்படுத்தி விடுகிறார்‌. இத்தகையச்‌ சமூகத்‌ தடையும்‌ மொழித்‌ தடையும்‌ பெண்ணைச்‌ சுதந்திரமான இயக்கத்தில்‌ இயங்க விடுவதில்லை எனப்‌ பெண்ணியவாதிகள்‌ கருதுகின்றனர்‌. பெண்ணின்‌ கருவளர்ச்சி மட்டுமின்றி அவளின்‌ சுய இயக்கத்தையும்‌ தடைப்படுத்தும்‌ போக்குடையதாக ஆணின்‌ மொழி அமைந்து விடுகிறது. பெண்‌ பேசினால்‌ அவள்‌ தனது இயல்புக்கு மீறிய குணம்‌ படைத்தவளாகக்‌ கட்டுப்பாட்டுக்குள்‌ அடங்காதவளாக ஆண்களால்‌ வசைபாடப்படுகிறாள்‌. இத்தகைய மேலாதிக்கத்தைப்‌ பெண்ணைக்‌ கொண்டே ஆணாதிக்கச்‌ சமூகம்‌ நிகழ்த்தி விடுகிறது. "அச்சமே நரகம்‌' புதினத்தில்‌ ராக்கப்பனின்‌ தவறான பாலியல்‌ தொடர்பைக்‌ கண்டிக்கும்‌ முனியம்மாவை அவனின்‌ தாய்‌ 'முத்துலெட்சுமி' கண்டிக்கிறாள்‌. “பொம்பளைன்னா அடக்கம்‌ வேண்டாமா? ஒரு சொல்லுக்காச்சும்‌ பணிஞ்சு போக வேண்டாமா? ஒரு படியாச்சும்‌ கொறஞ்சு இருக்க வேண்டாமா? முனியம்மா அப்படியில்லே வார்த்தைக்கு வார்த்தை எதுத்துப்‌ பேசுறா... வளஞ்சி குடுக்குறதே இல்லே. எம்‌ புள்ள பொழப்பே நிம்மதியில்லாமப்‌ போச்சு இந்தப்‌ பொம்பளையாலே””” எனும்‌ வசை மொழிகள்‌ ஒரு பெண்ணைக்‌ கட்டுப்படுத்த இன்னொருப்‌ பெண்ணையே கருவியாக்கிக்‌ கொள்ளும்‌ ஆணாதிக்க மனநிலையை வெளிப்படுத்துகிறது. பெண்‌ பேசினால்‌ குற்றம்‌, எதிர்மொழி பேசினால்‌ குற்றம்‌ எனும்‌ மொழி மீதானத்‌ தடையை ஏற்படுத்துவதோடு அவர்களைக்‌ கடுமையான நடவடிக்கைகளால்‌ ஆணாதிக்கம்‌ முடக்கி விடுகிறது. இதனை மாணிக்கம்‌ என்ற ஆணின்‌ மொழியாக “முழுநிலா” புதினம்‌ பதிவு செய்கிறது. “பொட்டக்கழுதைக்கு வாயைப்பாரு? எதுத்து எதுத்தாப்‌ பேசுறே? சப்புன்னு பெடதியிலே அறைஞ்சிருவேன்‌ அறைஞ்சி””' இத்தகைய மொழித்‌ தடைக்குள்‌ முடங்கும்‌ பெண்ணினம்‌ குழந்தைப்‌ பருவம்‌ முதலாகவே இயலாமையை வெளிப்படுத்த முடியாமல்‌ ஒடுங்கிப்‌ போகிறது. 174

  
    உலகில்‌ பல்வேறுபட்ட இனங்களும்‌ மொழிகளும்‌ காணப்பட்டாலும்‌, ஒவ்வொரு இனத்திற்குமான மொழிகள்‌ பால்‌ வேறுபாடின்றி பொதுமையானதாக இருக்க வேண்டும்‌. மேலதிகாரத்தைத்‌ தன்னகத்தே கொண்ட ஆண்‌ மகன்‌ பெண்ணின்‌ உடலியல்‌ உயிரியல்‌ அனுபவங்கள்‌ மீது ஆதிக்கம்‌ செலுத்தி அவளுக்கான மொழியைக்‌ கட்டுப்படுத்துகிறான்‌. இதனால்‌, பெண்கள்‌ வெளிப்படுத்தும்‌ மொழிக்கும்‌, ஆண்கள்‌ வெளிப்படுத்தும்‌ மொழிக்கும்‌ இடையே வேறுபாடுகள்‌ காணப்படுகின்றன. பெண்களின்‌ பாலியல்‌ நிகழ்வுகளிலும்‌ ஆணாதிக்க மொழியே முதன்மைப்படுத்தப்படுகிறது என்பதையும்‌ பெண்கள்‌ உணர்ந்தாக வேண்டிய கட்டாயத்தைப்‌ பெண்ணியம்‌ முன்னெடுக்கிறது. பாலியல்‌ தேவைகளுக்காகப்‌ பெண்ணைத்‌ தன்‌ வசப்படுத்திக்‌ கொள்ளும்‌ ஆணினம்‌ அதற்கான சில மொழி வரையறைகளைக்‌ கொண்டுள்ளன. இந்த வறையரைகளின்‌ பிடியில்‌ பெண்கள்‌ தங்கள்‌ மீது திணிக்கப்படும்‌, பாலியல்‌ ஒடுக்குமுறையைக்‌ கூட எடுத்துரைக்க முடியாத அளவிலான மொழிக்‌ கட்டுமானத்தில்‌ சிக்கியுள்ளனர்‌. இதனை, மேலாண்மை பொன்னுச்சாமி புதினங்களில்‌ இனம்‌ காட்டலாம்‌. ஆண்‌ வன்புணர்ச்சி மேற்கொள்ளும்‌ போது தனக்கு ஏற்படும்‌ துன்பத்தைக்‌ கூட அவளால்‌ எடுத்துக்‌ கூற முடியாத அளவில்‌ கிராமியப்‌ பெண்கள்‌ வாழ வேண்டியுள்ளது என்பதை “முற்றுகை”, புதினம்‌ வெளிப்படுத்தியுள்ளது. சொர்ணத்தின்‌ மீது திணிக்கப்படும்‌ முறையற்ற திருமண உறவுக்கு எதிராகப்‌ பேசும்‌ நிலையில்‌, இத்தகைய மொழிக்‌ கட்டுமானத்தின்‌ இயல்புகள்‌ பதிவு செய்யப்பட்டுள்ளன. “பெண்ணின்‌ உரிமை பகிரங்கமாகப்‌ பறிக்கப்படுகிறதே என்கிற சூடு சொரனை ஒருத்திக்குக்‌ கூட வரவில்லையா? எனது ஆகம்பாவமும்‌, ஆணவமும்‌, கர்வமும்‌ தெரிகிற அளவுக்கு, பெண்ணினத்தின்‌ உரிமையைச்‌ சொத்துக்காக ஆணினம்‌ பறிக்கிற அக்கிரமம்‌ தெரியவில்லையா?” என்று குறிப்பிடும்‌ சொர்ணத்தின்‌ குரலில்‌, பெண்‌ மொழி சார்ந்த முன்னெடுப்புகளை மேலாண்மை பொன்னுச்சாமி நிகழ்த்துகிறார்‌. பெண்களின்‌ பாலியல்‌ மற்றும்‌ சமூக உணர்வுகள்‌ மறுக்கப்படுகிற போது அவர்கள்‌ தங்களுக்கான மொழிகளை உருவாக்கிக்‌ கொள்ள வேண்டும்‌ என்பதற்கான சூழல்களையும்‌ உருவாக்கி தருகிறார்‌. “அச்சமே நகரம்‌” புதினத்தில்‌ கதைத்‌ தலைவியான “பூங்கிளி” முனியம்மாவிற்கும்‌, சின்னானுக்கும்‌ இடையிலானப்‌ பாலியல்‌ உறவை நேரிடையாகக்‌ கண்டு, அதன்‌ மனத்‌ தாக்கத்தால்‌ தடுமாறும்‌ சூழலில்‌ அப்பெண்ணுக்கான மொழி 175

  
    தடைபடுகிறது என்பதை விளக்குகிறார்‌. “பெண்மையே ஈதானா? தனது உண்மையை, கனவை, காதலைக்‌ காப்பாற்றிக்‌ கொள்ள முடியாத பலவீனம்தானா? திணிக்கப்பட்ட பொய்‌ வாழ்க்கையில்‌ முரண்பட்டு முரண்பட்டு ஒடுக்கப்பட்டு சுயத்தைப்‌ பறிக்கொடுக்க வேண்டியதுதானா? பொய்‌ வாழ்க்கையில்‌ உழன்று உழன்று திரியாகி, நிறம்‌ மாறி, பொய்யாகவே மாறிவிட வேண்டியது தானா? பெண்மை? பெண்‌ என்பவள்‌ ஆழம்‌ காண முடியாத மாய மோகினி என்ற சுபவாதத்தையும்‌ அநியாயமாகச்‌ சுமக்க வேண்டுமா? அடக்‌ கொடுமையே.” பெண்களின்‌ பாலியல்‌ உணர்வுகளை வெளிப்படுத்துவதற்கானச்‌ சமூகத்‌ தடை அவர்களின்‌ மொழியின்‌ மீதும்‌ ஆதிக்கம்‌ செலுத்துகின்றது என்பதையே உணர்த்துகின்றன. பாலியல்‌ சார்ந்த உணர்வுகளைப்‌ பதிவு செய்யும்‌ மேலாண்மை பொன்னுச்சாமி அதற்கான மொழியாடல்களையும்‌ எழுத்துக்களையும்‌ தங்குதடையின்றிச்‌ செயல்படுத்துகிறார்‌. பெண்கள்‌ இத்தகையப்‌ பாலியல்‌ உந்து சக்திகளைப்‌ பேசுகிற இடங்களில்‌, மொழித்தடைகள்‌ இருப்பதை உணர்ந்து அதற்கான மொழியை அறியாமல்‌ தடுமாறுவதாகவே தோன்றுகிறது. பெண்‌ பாலியலுக்கான மொழிக்‌ கோட்பாடுகள்‌ இன்னும்‌ உருவாக்கப்பட வில்லை என்றே தெரிகிறது. ஆணின்‌ உணர்வை வெளிப்படுத்துவதற்கான கட்டற்ற மொழி போன்றதோர்‌ மொழியைப்‌ பெண்களும்‌ உருவாக்கிக்‌ கொள்ள வேண்டும்‌ என்பதான உணர்வுகள்‌ தான்‌ இவரது புதினங்களில்‌ வெளிப்படுகின்றன. பாலியல்‌ பெண்‌ உடல்‌ மீதான ஆணின்‌ ஆதிக்கத்தைப்‌ பாலியல்‌ அரசியலாகப்‌ பெண்ணியலார்‌ குறிக்கின்றனர்‌. பெண்‌ தனக்குப்‌ பாலியல்‌ விருப்புணர்வு இல்லாத போதிலும்‌ கூட ஆணின்‌ தேவைக்காகவும்‌, வாரிசு சார்ந்தச்‌ சமூக நிர்ப்பந்தத்திற்காகவும்‌ பாலுறவில்‌ ஈடுபட வேண்டியுள்ளது. எல்லா உயிரினங்களுக்கும்‌ பொதுவான பாலியல்‌ உணர்வு மனித இனத்திற்கு மட்டும்‌ அடிமைப்‌ படுத்தடுத்தலுக்கான கருவியாக மாறுகிறது. ஒரு வகையில்‌ பெண்ணை அடிமைப்படுத்தும்‌ ஆணினம்‌ அவளை ஒதுக்கி வைக்காததற்கான காரணம்‌ உடலின்பம்‌ சார்ந்த அரசியலே என்பர்‌. “பெண்ணை அடிமையாகக்‌ கருதிய ஆண்‌ வர்க்கம்‌ அவளைத்‌ தீண்டத்தகாதவளாகவே ஒதுக்கி வைத்திருக்கும்‌. அவ்வாறு ஒதுக்காததிற்கு காரணம்‌ அவளிடம்‌ உடலின்பம்‌ பெற வேண்டும்‌ என்னும்‌ உள்நோக்கமேயாகும்‌””” இந்த உடலின்பம்‌ சார்ந்த தேவைக்காகவே ஆண்‌ பெண்களை அடிமைப்படுத்துகிறான்‌. குடும்பத்திலும்‌ சமூகத்திலும்‌ பெண்‌ என்பவள்‌ இன்ப நுகர்வுப்‌ பொருள்‌ என்பதான புனைவுகளே 176

  
    பெண்களின்‌ மீது திணிக்கப்பட்டுள்ளன. குறிப்பாகக்‌ குடும்பக்‌ கட்டமைப்பில்‌ பெண்ணின்‌ பணிப்பகிர்வுப்‌ பாலியல்‌ அடிப்படையில்‌ வகைப்படுத்தப்படுவதாகக்‌ கருதுகின்றனர்‌. 'ஆகாயச்‌ சிறகுகள்‌” புதினத்தில்‌ பால்ச்சாமி பொதுவுடைமைச்‌ சிந்தனையாளனாக இருந்தாலும்‌ தனது பாலியல்‌ தேவைக்காக மனைவி பிரேமா மீது பாலியல்‌ ஆதிக்கத்தைச்‌ செலுத்தும்‌ போது ஆணாதிக்க மனநிலை உடைய பாத்திரமாக மாறிவிடுகிறான்‌. பிரேமாவிடம்‌ ஆதிக்கம்‌ செலுத்துகிற போது அந்த ஆதிக்கத்தை எதிர்த்து போராடும்‌ அவளின்‌ மனநிலை பால்ச்சாமியைக்‌ காயப்படுத்துவதாக எழுதுகிறார்‌ மேலாண்மை பொன்னுச்சாமி, “உள்ளுக்குள்‌, காயப்பட்டுப்‌ போன பால்ச்சாமி. அதன்‌ ரணமும்‌ ஆத்திரமும்‌ முகத்தில்‌ விளையாட்டுக்‌ குறும்பும்‌, இளமை வேட்கைத்‌ துடிப்புமாய்‌ வந்து துள்ளல்‌ சேட்டை செய்த பால்ச்சாமி, கட்டித்‌ தழுவி விளையாடிய ஒரு சின்னக்‌ குதூகலம்‌. அந்தத்‌ தழுவலை ஏற்று, அங்கீகரித்து... வெட்கி... செல்லச்‌ சிணுங்கலாகச்‌ சிணுங்கி... கொஞ்சலாய்‌ கெஞ்சி... ச்சீய்‌. போங்க என்று பொய்க்‌ கோபமாய்‌ திமிறிக்‌ கொண்டு ஓடியிருந்தால்‌ மனசுக்குள்‌ ஒரு வசந்தம்‌ புன்னகைத்திருக்கும்‌, திருப்பதிப்பட்டிருக்கும்‌ வெட்கி ஓடுகிற அவளைப்‌ பார்த்து, குறும்பு மின்ன வெற்றிச்‌ சிரிப்புச்‌ சிரிப்பதில்தான்‌... ஒர்‌ ஆத்ம சுகமே ஏற்பட்டிருக்கும்‌. அதுதான்‌ அவன்‌ குறிக்கோள்‌” இவ்விடத்தில்‌ ஆணின்‌ ஆதிக்கப்‌ போக்குப்‌ பெண்ணை அவளின்‌ விருப்பம்‌ இல்லாமலேயே தனதாக்கிக்‌ கொள்ள வேண்டும்‌ எனும்‌ குறிக்கோளுடன்‌ செயல்படுவதாகக்‌ காட்டுவது சிந்திக்கத்தக்கதாகும்‌. ஒவ்வொரு ஆண்மகனுக்குள்ளும்‌ புதைந்து கிடக்கிற ஆதிக்க உணர்வின்‌ வெளிப்பாடாக பால்ச்சாமியின்‌ செயல்பாடுகள்‌ அமைவதைக்‌ காண முடிகிறது. இந்நிகழ்வினையொத்த மற்றொரு நிகழ்வை “முழுநிலா” புதினத்திலும்‌ படைத்துள்ளார்‌. தங்கச்சாமி பூர்ணத்தின்‌ விருப்பத்திற்கு மாறாகவும்‌ அவளின்‌ உடல்‌ சார்ந்த எவ்வித வலியையும்‌ தான்‌ உணராமல்‌ அவளோடு பாலியல்‌ தொடர்பை ஏற்படுத்திக்‌ கொள்கிறான்‌. இதனால்‌, பூர்ணம்‌ என்ற பெண்ணுக்கான பாலியல்‌ அதிகாரம்‌ மறுக்கப்பட்டு ஆணாதிக்கத்தின்‌ செயல்பாடுகள்‌ மேலாதிக்கம்‌ செய்கின்றன. “அவள்‌ உணர்வுகளையோ... விருப்பங்களையோ.. மறுப்பையோ எதையுமே பொருட்படுத்தாத அவனது ஆக்கிரமிப்பு. ரத்தக்‌ காட்டேரி போன்ற முக பயங்கரத்தில்‌ அச்சுறுத்திய அவன்‌. பயந்து போய்‌ அலறினாள்‌. கதறினாள்‌. “ஐயய்யோ” என்று வெட்கச்சுமை நீங்க கத்தினாள்‌. அப்போதும்‌ செவி கொடுக்காத தங்கச்சாமி அவனுக்குள்‌ கிழிபட்டு... ரணப்பட்டு... கதறிய 177

  
    பூர்ணம்‌””” இந்த செயல்பாடுகள்‌ பெண்ணின்‌ அதிகாரத்தையும்‌ உணர்வுகளையும்‌ புறந்தள்ளுகிற ஆணாதிக்கத்தின்‌ வெளிப்பாடுகளாக அமைந்து விடுகின்றன. பெண்‌ உடல்‌ சார்ந்த ஆதிக்கத்தை ஆண்கள்‌ செலுத்துகிற போது பெண்கள்‌ தங்களின்‌ இயலாமையை மட்டுமே வெளிப்படுத்துகின்றனர்‌ என்பதற்கு இவ்விரு வகையான நிகழ்வுகளும்‌ சான்றுகளாக நிற்கின்றன. பெண்ணுக்கான பாலியல்‌ தேவைகள்‌ ஏற்படுகிற போது அவளை உதாசீனப்படுத்தும்‌ ஆணாதிக்க மனநிலையையும்‌ புதினங்கள்‌ பதிவு செய்துள்ளன. 'அச்சமே நரகம்‌' புதினத்தில்‌ முனியம்மா தன்‌ கணவன்‌ தவறான பாலியல்‌ உறவு கொண்டதை அறிந்து அவனை விட்டு விலகுகிறாள்‌. ஆண்‌ மேலாதிக்கச்‌ சமூகம்‌ அவள்‌ உணர்வுகளைப்‌ புறம்‌ தள்ளி கணவனோடு சேர்ந்து வாழ்தலையே வற்புறுத்துகிறனர்‌ இதனை, “அவள்‌ ஆத்மாவில்‌ நெருப்பு வைத்தனர்‌, எண்ணெய்‌ ஊற்றினர்‌. அனைந்து போகாமல்‌ கொழுந்து விட்டெரிய வைத்தனர்‌. அவளைச்‌ சாம்பலாக்குவதில்‌-சுயத்தை சுட்டெரித்து நிறம்‌ மாற்றுவதில்‌-சிந்தனை பலாத்காரத்தின்‌ மூலம்‌ அவளைப்‌ பணியைப்பதில்‌பயமுறுத்தி ஒடுக்குவதில்‌- உணர்வு ரீதியான மாற்றம்‌ நிகழ்த்துவதில்‌ சன்னஞ்‌ 9980 சன்னமாய்‌ வெற்றியடைந்து வந்தனர்‌”? எனப்‌ பதிவு செய்கிறார்‌ மேலாண்மை பொன்னுச்சாமி. சமூகத்தில்‌ ஆண்‌, பெண்‌ என்ற இருவரும்‌ தனித்தனி உயிரியலாக இருந்தாலும்‌ பெண்ணிற்கானச்‌ செயல்பாடு அவள்‌ உடல்‌ மீதான ஆணின்‌ அதிகாரத்தால்‌ செயல்‌ படுத்தப்படுகிறது என்பது பெண்ணியத்தின்‌ கோட்பாடாக உள்ளது. இக்கோட்பாட்டின்‌ தன்மையில்‌ மேலாண்மை பொன்னுச்சாமியின்‌ பெண்‌ கதை மாந்தர்கள்‌ படைக்கப்பட்டுள்ளதை உணர முடியும்‌. முனியம்மா உணர்வு சார்ந்த மேற்குறித்த பதிவு அவளின்‌ உடல்‌ ஆணுக்கேற்றவாறு இசைவிக்கப்படுவதற்கான முயற்சியை சமூகம்‌ மேற்கொள்வதை உணர்த்துகிறது. “பெண்ணின்‌ உடல்‌ பெண்ணின்‌ கட்டுப்பாட்டிற்குள்‌ இல்லாமல்‌ ஆணின்‌ ஆசைக்கேற்றவாறு இசைவிக்கப்படுகிறது. இதனால்‌, பெண்ணிற்கு அவள்‌ உடல்‌ 1 பெண்ணியத்‌ திறனாய்வின்‌ மீதான அதிகாரம்‌ இல்லாமற்‌ போகிறது இக்கோட்பாட்டில்தான்‌ முனியம்மாவின்‌ வாழ்க்கைச்‌ செயல்பாடு நகர்த்தப்படுகின்றன. அவளின்‌ விரும்பமில்லாமலேயே அவளின்‌ கணவனோடு உடன்‌ செல்ல நேரிடுகிறது. எனினும்‌ இத்தடைகளிலிருந்து விடுபட்டு மீண்டும்‌ தனித்து வாழ்கிறாள்‌ என்பதைக்‌ கதைப்‌ போக்கில்‌ உணர்த்துகிறார்‌ ஆசிரியர்‌. 178

  
    இத்தகைய அதிகாரம்‌ ஆணுக்கு இருப்பதைப்‌ போல பெண்களுக்கு இல்லை என்பதை உணர்த்துவதற்காக சுப்புத்தாய்‌” என்ற பாத்திரத்தை படைத்துள்ளார்‌. நோயுற்ற கணவனால்‌ அவளது பாலியல்‌ தேவைகள்‌ நிறைவேற்றப்படாத போதும்‌ கூட அவனுடனேயே குடும்பம்‌ நடத்த வேண்டிய சூழலுக்குத்‌ தள்ளப்படுகிறாள்‌. “நடுங்கும்‌ கைகளோடு... ஆக்கிரமிப்பு அவளுக்குள்‌ பரவசம்‌ இல்லை. பூரான்‌ ஊர்கிற மாதிரியான அசூயை. அதைச்‌ சகித்துத்‌ தீர வேண்டிய நிதர்சனம்‌ பற்றிய பிரக்ஞை. சகித்து சகித்து உணர்வுகள்‌ சமனப்பட்டு பூரான்‌, மனிதக்‌ கை ஸ்பரிசமாய்த்‌ தோன்ற... அவளுக்குள்‌ வயசுக்குரிய கிளர்ச்சி மெள்ள மெள்ளக்‌ கிளர்ந்தெழுகிற பூதம்‌. சடாமுடிகளோடு ஆடிக்‌ குலுங்கி யெழுகிற பூதம்‌... எழுந்தால்‌ அடங்காத பயங்கரப்‌ பூதம்‌, மாயப்பூதம்‌ உணர்ச்சிப்பூதம்‌, பூதமாகவே அவள்‌ மாறிவிட குழைந்து கனிந்து ஈரநிலமாய்‌ அவள்‌ நெகிழ்ந்த கணத்தில்‌... அவனைக்‌ குலுக்கிய இருமல்‌, மூச்சு விட முடியாத தொடர்‌ இருமல்‌, நெஞ்சைப்‌ பிடித்துக்‌ கொண்டுத்‌ தவித்துத்‌ தவித்து இருமிய இருமல்‌, இளைப்பும்‌ சளியுமாய்த்‌ தொண்டைக்குள்‌ கொழகொழத்தது”£2 எனும்‌ காட்சியமைப்பில்‌ சுப்புத்தாயின்‌ பாலியல்‌ உணர்வுகள்‌ தூண்டப்பட்டு முழுமையாக நிறைவேறாமல்‌ இருப்பதை விளக்கியுள்ளார்‌. பெண்களின்‌ பாலியல்‌ தேவைகளைச்‌ சமூகம்‌ கண்டு கொள்ளவில்லை என்பதையும்‌ அவ்வாறானத்‌ தேவை நிறைவேறாத போதும்‌ கூடக்‌ கணவன்‌ உள்ளவரை அவனுடனேயே வாழ வேண்டும்‌ என்பதையும்‌ ஆணாதிக்கச்‌ சமூகம்‌ வரையறுத்து உள்ளதை இக்கதையாடல்‌ புலப்படுத்துகிறது. பெண்கள்‌ தங்களின்‌ பாலியல்‌ உந்து சக்திகளை உடலியல்‌ சார்ந்ததாக மட்டுமல்லாமல்‌ உளவியல்‌ சார்ந்ததாகவும்‌ மாற்றியமைத்துக்‌ கொண்டு தன்‌ விருப்பப்‌ பாலியலில்‌ ஈடுபடத்தூண்டுவதாகத்‌ தீவிரப்‌ பெண்ணியத்தின்‌ கோட்பாடுகள்‌ வரையறுக்கப்படுகின்றன. பெண்ணின்‌ உடல்‌ மீதானஆணாதிக்க அடிக்கட்டுமானத்தைத்‌ தகர்ப்பதன்‌ வழியாகவே பாலியல்‌ அரசியல்‌ செயல்படுத்தப்பட வேண்டும்‌ என்பது பெண்ணியத்தின்‌ கருத்தமைவாக உள்ளதைக்‌ காணமுடிகிறது. சமூகப்‌ பொருளாதாரம்‌ மனித இனத்தில்‌ பெண்களுக்கானப்‌ பொருளாதாரப்‌ பகிர்வும்‌, சமூகத்தின்‌ இருப்பு நிலையும்‌ ஆணை விடக்‌ குறைவானதாகவே பகிர்ந்தளிக்கப்படுகிறது என்பதை விளக்குவதே சமூகப்‌ பொருளாதாரமாகும்‌. சமூகத்தில்‌ பெண்கள்‌ பெற வேண்டிய மதிப்புகளையும்‌ தகுதிகளையும்‌ பெற்றுத்‌ தருவதற்கானப்‌ போராட்டங்களாக வெளிப்படும்‌ எவையும்‌ பெண்ணியமாகக்‌ கருதப்படும்‌. 179

  
    குறிப்பாகத்‌ தாராளமயப்‌ பெண்ணியம்‌ இத்தகையப்‌ போராட்டங்களுக்கானக்‌ கொள்கைகள்‌ பலவற்றைக்‌ கொண்டுள்ளது. “சமூகத்தில்‌ தங்களுக்கு நியாயமான வாய்ப்புகள்‌ அளிக்கப்பட வேண்டும்‌. என்பதே தாராளவாதிகளின்‌ கோரிக்கையாகும்‌. தாராளப்‌ பெண்ணியமானது ஏற்கனவே இருக்கும்‌ சமூக அமைப்பை முன்னேற்றி, தேவையான மாறுதல்களைச்‌ செய்து, அதன்‌ மூலம்‌ பெண்களுக்குத்‌ தேவையான அளவு விடுதலையும்‌ மதிப்பையும்‌ தகுதியும்‌ பெற்றுத்‌ தர முயன்றது” தாராளமயப்‌ பெண்ணியத்தின்‌ கொள்கைகள்‌ இலக்கிய வடிவமாகவும்‌ என்ற வெளிப்பட்டுள்ளன என்பதற்கு மேலாண்மை பொன்னுச்சாமியின்‌ புதினங்களும்‌ சான்றுகளாக உள்ளன. பெண்கள்‌ ஆதிகாலத்தில்‌ ஆதிக்கச்‌ சக்தியாக இருந்ததில்‌ தொடங்கி வீழ்ச்சியுற்ற வரலாறு வரை உற்றுநோக்கும்‌ இவ்வகையிலான பார்வையில்‌ பெண்களுக்கானச்‌ சமூகப்பொருளாதார உரிமைகள்‌ மறுக்கப்பட்டதற்கான பார்வையையும்‌ கொண்டுள்ளன. இவ்வியக்கத்தில்‌ பெண்கள்‌ சமக்‌ கல்வி வாய்ப்பு, சம வேலைவாய்ப்பு, பால்பாகுபாட்டு சமநிலை ஆகியன முதன்மையானதாக அமைகின்றன. பெண்ணுக்கான உரிமைகள்‌ எவ்வாறு மாறி வந்துள்ளன என்பதை “முழுநிலா” புதினத்தில்‌ வரும்‌, “ஆதி காலத்திலே ஆணும்‌ பெண்ணும்‌ சமமான பலத்தோட இருந்தாகளாம்‌. வேட்டையாட பொண்ணே தலைமைத்‌ தாங்கிப்‌ போவாளாம்‌. கெடைச்ச மிருகத்தை அப்படியே பகிர்ந்து திம்பாகளாம்‌. கால்நடை வளர்ப்பு, தான்ய வெள்ளாமைன்னு வளர்ச்சியடைஞ்சப்ப ஒழைப்புக்கு ரொம்ப மனுசங்க தேவைப்பட்டுச்சி அப்பத்தான்‌, ஆம்பளைக பொண்ணுகளை ஒடுக்கி, அடுப்பங்கரைக்குள்ளேயும்‌, அந்தப்புறங்கள்லேயும்‌ முடக்குனாக, நெறைய புள்ளைகளைப்‌ பெத்து குடு' ன்னு சீராட்டி சீராட்டி செறைப்‌ படுத்திட்டாக. எலும்பும்‌ தோலுமாய்‌ எளைச்சுப்‌ போன பெண்ணினம்‌, ஆணுக்குத்‌ தெரியாமலேயே தங்களைப்‌ பலப்படுத்திக்க ஊட்டச்‌ சத்தான கொழுக்கட்டைக திம்பாகளாம்‌. அதைச்‌ 'செவ்வாய்க்கெழமை வெரதம்‌' னு சொல்லி... ஒரு ஐதீகமாகவே கொண்டாடுவாகளாம்‌””” எனும்‌ வாதங்கள்‌ விளக்குகின்றன. பெண்களின்‌ வாழ்க்கை முறைப்‌ பணிப்‌ பகிர்வு, பண்டப்பகிர்வு எனும்‌ யாவும்‌ எவ்வாறு மாறி வந்துள்ளன என்பதை இக்கருத்து விளக்கியுள்ளது. ஆண்‌ பாலியல்‌ தேவைக்காகப்‌ பெண்ணை அடிமைப்படுத்தியதோடு மட்டுமல்லாமல்‌ அவளுக்கானச்‌ சமூகப்‌ பொருளாதாரப்‌ பகிர்வுகளைக்‌ கூடச்‌ சரியாக வழங்குவதில்லை என்ற ஆணாதிக்கப்‌ போக்கிற்கு எதிராகப்‌ பெண்கள்‌ போராட வேண்டியதைக்‌ குறிப்பதாக இப்பெண்ணியத்‌ தேடல்‌ அமைகின்றது. 180

  
    இதன்‌ மூலம்‌ பெண்களுக்கான உரிமைகளையும்‌, தகுதிகளையும்‌ பெற்று விட முடியுமென்று பெண்ணியலார்‌ நம்புகின்றனர்‌. “முழுநிலா” புதினத்தில்‌ பேச்சித்தாய்‌ தனது மருமகளுக்குப்‌ பொருளாதாரத்தைப்‌ பங்கிட்டு அளிக்கும்‌ பண்பை “இது ஒன்னோட வீடு. இது ஒன்னோட சொத்து. எல்லாமே ஒனக்குத்தான்‌. புஞ்சையும்‌ ஒம்‌ பொறுப்புத்தான்‌ எப்பவும்‌ போல... எம்‌ மவளா... நீ இங்கத்தான்‌ இருக்கணும்‌. இது எங்க பாட்டன்‌ பூட்டன்‌ சொத்து இல்லே. புருஷன்‌ சொத்துமில்லே. நான்‌ வம்பாடுபட்டு... நானே சம்பாதிச்ச சுய சம்பாத்தியம்‌. நாம்‌ பாத்து யாருக்கும்‌ தரலாம்‌. எம்‌ மவளுக்குத்‌ தரப்‌ போறேன்‌. நீ... இங்கதான்‌ இருக்கணும்டி...””” எனத்‌ தனது மருமகளுக்கான பொருளாதாரத்தை ஒதுக்கீடு செய்யும்‌ போது நவீன பெண்ணியச்‌ சிந்தனையாளராக உருப்பெருகிறாள்‌ என்பதை எடுத்துரைக்கிறது. தனது மகன்‌ தவறு செய்யும்‌ போதும்‌ தான்‌ ஒரு பெண்‌ என்ற நிலையில்‌ இருந்து தனது மருமகளுக்குச்‌ சார்பாகப்‌ பேசும்‌ சிந்தனையால்‌ சமூகப்‌ பொருளாதார விடுதலையில்‌ பெண்களுக்கானப்‌ பங்களிப்பு அறிய வருகிறது. இவ்விடத்தில்‌ மேலாண்மை பொன்னுச்சாமியின்‌ கதையாடல்‌ மார்க்சியப்‌ பெண்ணியத்தின்‌ பொருளாதார விடுதலையை உணர்த்தி இருக்கிறது எனலாம்‌. 'பேச்சித்தாய்‌' தனது மகன்‌ தங்கசாமியின்‌ தவறுகளைத்‌ தண்டிப்பதோடு தனது மருமகளைப்‌ பொருளாதாரத்‌ தன்னிறைவுப்‌ பெறச்‌ செய்கிறாள்‌. தவறு செய்பவன்‌ தனது மகனே என்றாலும்‌ அவனோடு இணைந்து வாழ்கிற குடும்ப உறவு வேண்டாம்‌ என்பதை மறுத்து, அவளை மறுமணம்‌ செய்யத்‌ தூண்டுகிறாள்‌. இதனால்‌, பேச்சித்தாய்‌ மார்க்சியப்‌ பெண்ணிய சிந்தனையாளராகவே செயல்படுகிறாள்‌ என்பதை உணர முடிகிறது. முற்றுகை புதினம்‌ பெண்களுக்கான உரிமைகளும்‌, தகுதிகளும்‌ எத்தன்மையது என்பதை மண்ணின்‌ தன்மையோடு இணைத்துக்‌ காண்கிறது. இப்புதினத்தில்‌ வரும்‌ 'பழநி' பெண்ணியச்‌ சிந்தனையாளனாக இறுதிவரை செயல்படுகிறான்‌. சொர்ணத்திற்கு விரும்பமில்லாமலேயே திருமணம்‌ செய்து வைக்க முயலும்‌ அவளின்‌ தாயையும்‌, அதற்கு உடன்பாடாக பேசும்‌ வேலைய்யாவின்‌ செயல்பாட்டையும்‌ மேலாண்மை பொன்னுச்சாமி பதிவு செய்துள்ளார்‌. இவள்‌ இதிலிருந்து விடுபட்டு தவறான முடிவினை எடுப்பதாக காட்டுகின்றார்‌. இவரால்‌ படைக்கப்பட்ட பழனி என்பான்‌ இவளின்‌ நிலையினை, “சொர்ணம்‌ உன்‌ தலையெழுத்து இப்படியா போக வேண்டும்‌? உன்னோட அழகு என்னைக்‌ கவர்ந்தது நிஜம்தான்‌. அதைவிட உன்னோட ரோஷம்தான்‌ ரொம்ப பிடிச்சிருந்தது ; அதுதான்‌ உன்னோட போர்க்குணம்னு நெனைச்சிருந்தேன்‌. ஸ்டோர்மேன்‌ 181

  
    உன்னைத்‌ தொட்ட போது... பத்ரகாளியாக மாறுனியே... அதுலே பாரதியோட புதுமைப்‌ பெண்ணைப்‌ பார்த்தேன்‌. நீ ஒரு புயல்னு நெனைச்சேன்‌... அந்த ரோஷம்‌ சிலிர்ப்பு எல்லாமே போர்க்குணம்னு நெனைச்சேனே அதுதான்‌ தப்பு. அது போர்க்குணமில்லே, நிலப்பிரபுத்துவ கர்வம்‌. 'தான்‌ உசந்தவள்‌” ங்கிற மமதை 5596 பண்ணையார்‌ தோரணை” என எண்ணி உள்ளுக்குள்‌ சிதைந்து போகிறான்‌. சொர்ணத்தின்‌ முடிவையும்‌ அதனால்‌ நிகழப்போகும்‌ எதிர்கால மாற்றத்தையும்‌ குறித்த எவ்விதக்‌ கருத்தையும்‌ ஆசிரியர்‌ குறிக்காமல்‌ விடுவதனால்‌ பெண்ணியத்‌ தேடல்களைப்‌ புதினம்‌ முன்வைத்துச்‌ செல்கிறது. பெண்‌ பொருளாதாரத்‌ தன்னிறைவுக்காக முறையற்ற பாலியல்‌ உறவுகளில்‌ ஈடுபடலாம்‌ என்ற சூழலையும்‌ தனது நிலபிரபுத்துவ அடையாளத்தை இழக்காமல்‌ வாழ வேண்டியுள்ளதால்‌ மானம்‌ என்ற புனைவைத்‌ தூக்கியெறியும்‌ தீவிரப்‌ பெண்ணையும்‌ கதையோட்டத்தில்‌ விட்டுச்‌ செல்கிறார்‌. பெண்கள்‌ சாதிய, பிரபுத்துவ அடையாளங்களை எண்ணாமல்‌ குடும்ப உறவில்‌ சமத்துவத்தோடு வாழ வேண்டுமென்ற எதிர்பார்ப்பே ஆசிரியரின்‌ பெண்ணியச்‌ சிந்தனையாக நிற்பதைக்‌ காண முடிகிறது. தொகுப்புரை உ பெண்ணியம்‌ சார்ந்த அணுகுமுறைகள்‌ ஆணாதிக்கத்தின்‌ வெளிப்பாட்டினைத்‌ தகர்த்தெறியும்‌ போக்குடையதாக இருப்பதனால்‌ மார்க்சிய சிந்தனையின்‌ வெளிப்பாடாக அமைந்து உள்ளது. உ தாய்த்தலைமை வீழ்ச்சியும்‌ தந்தைத்‌ தலைமையின்‌ எழுச்சியுமே பெண்ணின்‌ பின்னடைவுக்கானக்‌ காரணம்‌ எனப்‌ பெண்ணியச்‌ சிந்தனையின்‌ தோற்றத்தின்‌ பின்புலங்களாக இருக்கின்றன. உ பெண்களுக்கு வழங்கப்பட வேண்டிய அடிப்படை உரிமைகள்‌ ஆணாதிக்கத்தால்‌ மறுக்கப்படுகிற போது பெண்ணியச்‌ சிந்தனைகள்‌ தோற்றம்‌ பெறுகின்றன. உ தமிழ்ப்‌ புதின வரலாற்றில்‌ தொடக்ககாலப்‌ புதினங்கள்‌ பெண்‌ பாத்திரங்களையே தலைமைப்‌ பாத்திரங்களாகக்‌ கொண்டிருந்தன என்பதையும்‌, இப்புதினங்கள்‌ பெண்‌ மீதான ஒடுக்கு முறைகள்‌ கண்டிக்கப்பட்டன என்பதையும்‌ உணர முடிகின்றது. உ மேலாண்மை பொன்னுச்சாமி புதினங்களில்‌ படைக்கப்பட்ட பெண்‌ பாத்திரங்கள்‌ ஒவ்வொன்றும்‌ பெண்ணியத்தின்‌ பல்வகைப்‌ பரிணாமங்களை வெளிப்படுத்தியுள்ளன. 182

  
    சமூகத்தின்‌ மீதானஅச்சத்தைப்‌ போக்குவதற்கு 'பூங்கிளி' யையும்‌, பொதுவுடைமை அரசியலைப்‌ பேசுவதற்கு பிரேமா” வையும்‌, தாய்மை, பெண்மை, இறைமை, சார்ந்த தமிழ்ப்‌ பெண்ணியச்‌ சாயலில்‌ 'மகாலெட்சுமி'யையும்‌, செண்பகத்தையும்‌ படைத்துள்ளார்‌. கிராமியப்‌ பெண்களின்‌ மனநிலையை வெளிப்படுத்த முத்துலெட்சுமி, பொற்கொடி கனியம்மா போன்ற பாத்திரங்களைஉருவாக்கியுள்ளார்‌. பெண்கள்‌ மாறி வரும்‌ சமூக அமைப்பிற்கேற்ப எவ்வாறு வளர்ச்சி பெற வேண்டுமென்பதற்கு பூர்ணம்‌' என்ற பாத்திரம்‌ படைக்கப்பட்டுள்ளது. இப்பாத்திரத்தின்‌ வளர்ச்சிக்குத்‌ துணை செய்யும்‌ பாத்திரமாகவும்‌, சமதர்ம அரசியலைப்‌ பேசும்‌ பாத்திரமாகவும்‌ 'பேச்சித்தாய்‌' படைக்கப்பட்டுள்ளாள்‌. பெண்ணியக்‌ கருத்தாடல்களில்‌ பெண்‌ தன்‌ உயிர்‌ கூற்று அடிப்படையில்‌ எவ்வாறு பின்‌ தள்ளப்படுகிறாள்‌ என்பதற்குப்‌ பருவம்‌ எய்திய பெண்களின்‌ உணர்வார்ந்த சிக்கல்களை ஒரு பெண்‌ உணர்வுடன்‌ எடுத்துரைக்கின்றார்‌. பெண்ணின்‌ உடல்‌ சார்ந்த அனுபவங்களும்‌, உணர்வு சார்ந்த அனுபவங்களும்‌ எவ்வாறு ஆண்‌ சமூகத்தால்‌ மட்டுப்படுத்தப்படுகிறது என்பதைப்‌ பதிவு செய்வதோடு அதற்கான மொழியை உருவாக்க வேண்டிய தேவையையும்‌ வலியுறுத்துகிறார்‌. பெண்ணின்‌ மொழி ஆணின்‌ மொழியை விடத்‌ தாழ்ந்தது என்னும்‌ மனநிலையைத்‌ தவிர்ப்பதற்கான சூழல்களை உருவாக்கி அதற்கான கதைக்களத்தையும்‌ உருவாக்கியுள்ளார்‌. பாலியல்‌ அரசியலில்‌ பெண்‌ உடல்‌ மீதான ஆணின்‌ அதிகாரத்தை எதிர்த்துக்‌ கதையாடல்களை நிகழ்த்துகிறார்‌. ஆண்‌ தனது தேவைக்காக வன்புணர்ச்சியில்‌ ஈடுபடுவதும்‌ பெண்ணின்‌ பாலியல்‌ உணர்வுகளுக்கு மதிப்பு அளிக்காததும்தான்‌ பெண்களின்‌ பாலியல்‌ சிக்கல்களுக்குக்‌ காரணம்‌ என்பதை கதைக்களத்தால்‌ நிறுவியுள்ளார்‌. பெண்கள்‌ பொருளாதாரத்‌ தன்னிறைவுப்‌ பெறுவதன்‌ மூலமாகவே சமூகத்‌ தடைகளைத்‌ தகர்க்க முடியும்‌ என்பதையும்‌, ஒரு பெண்ணின்‌ பொருளாதார சமூகத்‌ தடைகளுக்கு ஆண்கள்‌ மட்டுமல்லாமல்‌ பெண்களும்‌ காரணமாக இருப்பதையும்‌ சுட்டிக்காட்டிப்‌ பெண்களைச்‌ சிந்திக்க வைக்கிறார்‌. 183

  
    22. மேற்கோள்‌ எண்‌ விளக்கம்‌ காவ்யா, பஞ்சாங்கம்‌ கட்டுரைகள்‌ இலக்கியத்‌ திறனாய்வு-1], பக்‌. 44-45. மார்க்சிஸ்ட்‌ பெண்ணியம்‌, இணையம்‌: ஈ.௦rஜ.பk/ ௨5414௦4104. இ.லி. அந்திரேயெவ்‌, எங்கெல்சின்‌, 'குடும்பம்‌, தனிச்சொத்து அரசு ஆகியவற்றின்‌ தோற்றம்‌” ப. 158. ராஜம்‌ கிருஷ்ணன்‌, காலந்தோறும்‌ பெண்‌, பக்‌. 16-17. காவ்யா சண்முகசுந்தரம்‌ (தொ.ஆ), பெண்ணியமும்‌, பிரதிகளும்‌, ப. 101. அன்புக்கரசி, மோகன்‌ லார்மீர்‌ (தொ. ஆ), தலித்‌ பெண்ணியம்‌, பக்‌. 3-4. மேலது., ப. 6. சி. சுப்ரமணிய பாரதியார்‌, பாரதியார்‌ கட்டுரைகள்‌, ப. 134. இரா. பிரேமா, பெண்ணியம்‌. ப. 98. . ௪. முத்துச்‌ சிதம்பரம்‌, பெண்ணியம்‌ தோற்றமும்‌, வளர்ச்சியும்‌ ப. 156. . யோகீஸ்வரன்‌, தமிழ்க்‌ கவிதைகளில்‌ சமுதாயச்‌ சிக்கல்கள்‌, ப. 180. . கல்பனாதாசன்‌ (ப.ஆ) பாரதிதாசன்‌ பாடல்கள்‌,ப. 3. . ௪. முத்துச்‌ சண்முகம்‌, பெண்ணியம்‌ தோற்றமும்‌ வளர்ச்சியும்‌, ப. 104. . நாகசுந்தரம்‌, மேலாண்மை பொன்னுச்சாமி, நேர்க்காணல்‌. . மேலாண்மை பொன்னுச்சாமி, அச்சமே நரகம்‌, ப. 19. . மேலது., ப. 19. . மேலது., ப. 93. . மேலது., பக்‌. 169-170. . க. பரிமளம்‌, இந்துப்‌ பெண்ணியம்‌, ப. 47. . இரா. பிரேமா, பெண்ணியம்‌ அணுகுமுறைகள்‌. ப. 24. . சி. சுந்தரி, தமிழ்‌ நாவல்களில்‌ பண்பாட்டுத்‌ தாக்கம்‌ - தேசிய திராவிட மார்க்சிய நாவல்கள்‌, ப. 229. மேலது., ப. 232. 184

    48. 49. 50. 51. 52. DS 54. 55. 56. DJ. 58. 59. 60. 61. 62. 63. 64. 65. 66. 67. 68. 69. 70. 21 72. மேலது., ப. 128. மேலாண்மை பொன்னுச்சாமி, முழுநிலா, ப. 140. மேலாண்மை பொன்னுச்சாமி, முற்றுகை, ப. 37. மேலாண்மை பொன்னுச்சாமி, முற்றுகை, ப. 259. க. பஞ்சாங்கம்‌, பெண்மொழிப்‌ புனைவு ப. 35. ஜேசுராஜ்‌, புதுக்கவிதையில்‌ புதிய மானுடச்‌ சிந்தனைகள்‌ ப. 180. மேலாண்மை பொன்னுச்சாமி, ஊர்மண்‌, ப. 112. ௪. முத்துச்சிதம்பரம்‌, தமிழக நாட்டுப்புறவியலில்‌ பெண்கள்‌, ப. 46. மேலாண்மை பொன்னுச்சாமி, அச்சமே நரகம்‌, ப. 44. மேலாண்மை பொன்னுச்சாமி, முழுநிலா, ப. 11. மேலாண்மை பொன்னுச்சாமி, முற்றுகை, ப. 19. ௪. முத்துச்சிதம்பரம்‌, தமிழக நாட்டுப்புறவியலில்‌ பெண்கள்‌, ப. 44. தொல்‌. கற்பு., 46: 1-2. மேலாண்மை பொன்னுச்சாமி, முற்றுகை, ப. 19-20. க. பஞ்சாங்கம்‌, பெண்னெணும்‌ படைப்பு, ப. 17. மேலாண்மை பொன்னுச்சாமி, ஆகாயச்‌ சிறகுகள்‌, பக்‌. 95-96. க. பஞ்சாங்கம்‌, பெண்னெணும்‌ படைப்பு, ப. 102. மேலது., ப. 103. மேலாண்மை பொன்னுச்சாமி, முற்றுகை, பக்‌. 155-156. க. பஞ்சாங்கம்‌, பஞ்சாங்கம்‌ கட்டுரைகள்‌ 1], ப. 27. மேலாண்மை பொன்னுச்சாமி, முற்றுகை, ப. 37. மேலாண்மை பொன்னுச்சாமி, முழுநிலா, ப. 19. ர. விஜயலட்சுமி, தமிழக மகளிர்‌, ப.9. மேலாண்மை பொன்னுச்சாமி, முழுநிலா, ப. 17. அகம்‌, களிற்று பா. 7: 1-9. 186

    5. உலகமயமாக்கலின்‌ எதிர்‌ வினைகளும்‌ தரவுகளும்‌ மார்க்சியம்‌ முன்னெடுக்கும்‌ போராட்டங்களில்‌ முதன்மையானதாகக்‌ கருத்ததக்கது உலகமயத்திற்கு எதிரான போராட்டம்‌ எனலாம்‌. உலகில்‌ தோன்றிய தாராளமயம்‌, தொழிற்புரட்சிகள்‌, நகரமயம்‌, அந்நிய முதலீடுகளால்‌ ஏற்படுகின்ற சிறுதொழில்‌ நசிவுகள்‌, கிராமியத்‌ தொழில்களின்‌ நசிவுகள்‌, உழைப்புச்‌ சுரண்டல்‌ என அனைத்துப்‌ பரிமாணங்களையும்‌ உலகமயமாக்கல்‌ எடுத்துரைக்கிறது. உலகமயமாக்கல்‌ பற்றிய முதன்மையானக்‌ கருத்தாக்கத்தை உருவாக்கியவர்கள்‌ பொதுவுடைமைவாதிகள்‌ என்பர்‌. நவீனமயமாக்கல்‌, இயந்திரமயமாக்கல்‌ எனப்‌ பெருகி வரும்‌ அறிவியல்‌ புரட்சியை எதிர்‌ கொள்ளும்‌ உழைப்புச்‌ சமூகம்‌ பொருளாதாரச்‌ சுரண்டல்‌, உற்பத்திச்‌ சுரண்டல்‌, உழைப்புச்‌ சுரண்டல்‌ எனப்‌ பலவகையான எதிர்‌ விளைவுகளை எவ்வாறு எதிர்கொள்கின்றன என்பதைப்‌ பேசுவதாக உலகமயமாக்கல்‌ அமைகிறது. மார்க்சிய எழுத்துக்களில்‌ ஊடுருவிச்‌ செல்லும்‌ எழுத்தாகவும்‌, முதலாளித்துவத்தின்‌ பொருளியல்‌ அமைப்பை எதிர்க்கும்‌ எழுத்தாகவும்‌ உலகமயமாக்கலுக்கு எதிரான எழுத்துக்கள்‌ அமைகின்றன. மேலாண்மறைநாட்டைச்‌ சேர்ந்த கிராமியச்‌ சமூகம்‌ எதிர்கொண்ட நவீனமயம்‌, உலகமயம்‌ ஆகியவற்றிற்கு எதிரானச்‌ சிக்கல்களை பொன்னுச்சாமியின்‌ புதினங்கள்‌ எவ்வாறு வெளிப்படுத்துக்கின்றன என்பதைக்‌ காணலாம்‌. உலகமயமாக்கல்‌ ஓர்‌ அறிமுகம்‌ உலகமயமாக்கல்‌ என்பது அறிவியல்‌ தொழில்நுட்ப வளர்ச்சிகளால்‌ ஏற்படுகிற சமூகப்‌ பொருளாதார மாற்றங்களையும்‌, பரிணாமங்களையும்‌ குறிப்பதாக உள்ளது. உலகின்‌ ஒரு பகுதியில்‌ நிகழும்‌ அறிவியல்‌ கண்டுபிடிப்புகளால்‌ உருவாக்கப்பட்ட மாற்றம்‌ பல்வேறுபட்ட உலக நாடுகளின்‌ பொருளாதாரம்‌, உற்பத்தி உறவுகள்‌, வாணிகம்‌ போன்றப்‌ பலக்‌ கூறுகளையும்‌ பாதிக்கிற போது, உலகமயமாக்கலின்‌ அரசியல்‌ வெளிப்படுகிறது. இந்த உலகமயமாக்கல்‌ பற்றியச்‌ சிந்தனை நூற்றைம்பது ஆண்டுகளுக்கு முற்பட்டதாகவும்‌, மார்க்சிய சிந்தனையோடு தொடர்புடையதாகவும்‌ குறிக்கப்படுகிறது. மார்க்ஸ்ம்‌, எங்கெல்சும்‌ இணைந்து உருவாக்கிய “கம்யூனிஸ்ட்‌ கட்சி அறிக்கை' என்ற நூல்தான்‌ உலகமயமாக்கலை முதன்மையாகப்‌ பேசிய நூலாகக்‌ கருதப்படுகிறது. “உலகமயமாக்கல்‌ என்பது இன்று தொடங்கியது அல்ல. கடந்த 150 ஆண்டுகளுக்கு முன்னரே தொடங்கி 188

  
    விட்டது. அதன்‌ உச்ச பச்சமான நடவடிக்கைகளையே இன்று நாம்‌ எதார்த்தத்தில்‌ காண்கிறோம்‌. உலகமயமாக்கல்‌ என்பது முதலாளி வர்க்கம்‌ அரசியல்‌ மேலாண்மைப்‌ பெற்ற காலத்திலேயேத்‌ தொடங்கிவிட்டது. குறிப்பாக 1850 ஆம்‌ ஆண்டுகளில்‌ முதலாளி வர்க்கம்‌ மேற்கொண்ட நடவடிக்கைகளையும்‌ கூட மார்க்சும்‌, எங்கெல்சும்‌ புகழ்பெற்ற கம்யூனிஸ்ட்‌ கட்சி அறிக்கையிலும்‌ நூல்களிலும்‌ குறிப்பிட்டு உள்ளனர்‌. உலகமயமாக்கல்‌ என்பது என்ன என்று சிலப்‌ பத்திரிக்கையாளர்கள்‌ உலகின்‌ மிகப்பெரிய பங்குச்‌ சந்தையான அமெரிக்காவில்‌ கிரின்பார்க்கைச்‌ சேர்ந்த ஒரு முதலாளியிடம்‌ கேட்ட போது அவர்‌ சொன்ன விபரம்‌ உலகமயமாக்கல்‌ பற்றித்‌ தெளிவாக மார்க்சும்‌, எங்கெல்சும்‌ விளக்கியுள்ளனர்‌. அவர்களது விளக்கத்திற்கும்‌ மேலாகப்‌ புதிதாக வேறு யாரும்‌ ஒன்றும்‌ ்‌ என்ற விளக்கத்திலிருந்து பொதுவுடைமைச்‌ சிந்தனையாளர்‌ கள்‌ தான்‌ உலகமயமாக்கலின்‌ சிக்கல்களை சொல்வதற்கில்லை என்று குறிப்பிட்டு உள்ளார்‌” முதன்மையாகப்‌ பேசியவர்கள்‌ எனத்‌ தெரிகிறது. மார்க்ஸ்ம்‌, ஏங்கெல்சும்‌ தங்களது கம்யூனிஸ்ட்‌ கட்சி அறிக்கையில்‌ முதலாளிகளுக்கும்‌, தொழிலாளிகளுக்கும்‌ இடையிலான முரண்பாடுகளை இயந்திரமயமாக்கலோடு இணைத்துப்‌ பேசினர்‌. அந்நிலையில்‌ முதலாளித்துவத்தின்‌ வளர்ச்சிப்‌ போக்கையும்‌ அதனோடு தொடர்புடையத்‌ தொழிற்சாலைகளின்‌ வளர்ச்சியையும்‌ அடிப்படையாகக்‌ கொண்டு உலகமயமாதலை விளக்கியுள்ளனர்‌. “மார்க்சும்‌ ஏங்கெல்சும்‌ முதலாளித்துவ சமுதாயத்தின்‌ வர்க்கங்களைப்‌ பற்றிய பகுத்தாய்விற்குக்‌ குறிப்பிட்ட கவனத்தைச்‌ செலுத்தி இந்தக்‌ கேள்விக்குத்‌ திட்டவட்டமான பதிலைத்‌ தருகின்றனர்‌. மார்க்ஸ்‌ எங்கெல்சின்‌ காலத்தில்‌ இருந்த முதலாளி வர்க்கம்‌ நீண்டகால வரலாற்று வளர்ச்சியின்‌ விளைபொருளாகும்‌. வர்த்தக வளர்ச்சியும்‌ நிலப்பிரபுத்துவச்‌ சமுதாயத்தின்‌ உள்ளே சந்தைகளின்‌ பெருக்கமும்‌ கைத்தொழில்‌ வினைஞர்கள்‌ மற்றும்‌ வணிகர்களின்‌ நடவடிக்கைகளை அதிகப்படுத்தின. கை உழைப்பை அடிப்படையாகக்‌ கொண்டு சிறு கைத்தொழில்‌ வினைஞர்களை ஒன்றிணைத்த முதல்‌ பட்டறைத்‌ தொழிற்சாலைகள்‌ தோன்றின. இயந்திரங்களின்‌ தோற்றத்தோடு கூடப்‌ பெரும்‌ ஆலைத்‌ தொழிற்துறையும்‌ அத்தோடு சேர்ந்து நன்கு உருவெடுத்த முதலாளி வர்க்கமும்‌, வியாபாரிகளும்‌ தொழிலதிபர்களும்‌ ஆலை முதலாளிகளும்‌, வங்கியுடைமையாளர்களும்‌ தோன்றுகின்றன. இந்த வர்க்கம்‌ புரட்சி கொந்தளிப்பின்‌ போது நிலப்பிரபுத்துவ மேல்‌ மட்டத்தினரை அகற்றி முற்றிலும்‌ அதிகாரத்தை தனது கைகளில்‌ எடுத்துக்‌ கொண்டது. அரசியல்‌ ஆதிக்கத்தை வென்றது”” எனக்‌ கம்யூனிசக்‌ கட்சி அறிக்கை தோன்றுவதற்கானச்‌ சூழலை விளக்குவர்‌. உற்பத்தியாளர்களும்‌, 189

  
    முதலாளிகளும்‌, கைவினைஞர்களும்‌ பின்னுக்குத்‌ தள்ளப்பட்டு வியாபாரிகளும்‌, வங்கி உடைமையாளர்களும்‌ ஆதிக்கச்‌ சக்திகளாக உருவெடுக்கிற சூழலில்‌ உலகமயமாக்கல்‌ தோன்றுகிறது என்பதான கருத்தியலை மார்க்சியம்‌ முன்‌ வைக்கிறது. இந்த உலகமயமாக்கலின்‌ இலக்காக அமைவது ஏகாதிபத்தியத்தின்‌ எழுச்சியே என்றும்‌, அதனால்‌, உலகின்‌ வளர்ந்து வரும்‌ நாடுகளின்‌ உரிமைகள்‌, வளர்ச்சிப்‌ பெற்ற நாடுகளின்‌ பிடியில்‌ சிக்கிக்‌ கொள்கின்றன என்றும்‌ இவர்கள்‌ கருதுகின்றனர்‌. குறிப்பாக உலகமயமாக்கல்‌ என்பது வளர்ந்த நாடுகளால்‌ திட்டமிட்டு உருவாக்கப்பட்ட சூழ்ச்சி என்பதாகவே குறிக்கப்படுகிறது. “பொருளாதாரம்‌, வெளிநாட்டு வணிகம்‌, வெளிநாட்டு உறவுகள்‌, தேசப்பாதுகாப்பு ஆகிய நான்கு துறைகளை உலகமயமாக்குவதுதான்‌ உலகமயமாக்கலின்‌ உண்மையான இலக்காகும்‌. இந்த நான்கும்‌ மக்கள்நல அரசின்‌ ஆளுகைக்கு கீழ்‌ வருகின்ற மிக மிக முக்கியமான துறைகளாகும்‌. உலகமயமாக்கல்‌ என்கிற போர்வையில்‌ மேற்கத்திய, அமெரிக்க ஏகாதிபத்திய சக்திகள்‌ இந்த நான்கு முக்கியமானத்‌ துறைகளை மூன்றாம்‌ நாடுகளின்‌ அரசாங்கங்களிடமிருந்து பிடுங்கி, அவற்றைத்‌ தம்முடைய ஆளுகையின்‌ கீழ்‌ கொண்டுவரத்‌ திட்டமிட்டு ” இவ்வாறு வளர்ந்த நாடுகளின்‌ காய்களை நகர்த்திக்‌ கொண்டிருக்கின்றன திட்டமிட்டச்‌ செயலாக உலகமயமாக்கலின்‌ வளர்ச்சி நகர்கிறது. ஒரு நாட்டின்‌ அடிப்படைத்‌ தேவைகளாக அமையும்‌ பொருளதாரம்‌, வணிகம்‌, வெளிநாட்டு உறவு தேசப்‌ பாதுகாப்பு, எனும்‌ துறைகளையும்‌ தனது ஆளுமையால்‌ தன்வயப்படுத்திக்‌ கொள்ளும்‌ ஏகாதிபத்தியத்தின்‌ உள்நோக்கமே உலகமயமாதலாக இருப்பதை உணர முடிகிறது. இதன்‌ வழியில்‌ ஒரு நாட்டின்‌ பொருளாதாரம்‌, வணிகம்‌ மட்டுமின்றி பண்பாட்டுச்‌ சூழல்களிலும்‌ மாற்றங்கள்‌ நிகழ்வதை மறுக்கவியலாது. உலகமயமாதலின்‌ தாக்கத்தால்‌ எழும்‌ தாராளமயமாதல்‌, நவீன மயமாதல்‌, நகர்மயமாதல்‌ எனும்‌ சூழல்கள்‌ அடிப்படை வசதியில்லாதக்‌ கிராமங்களைப்‌ பெரிதும்‌ பாதிப்புக்குள்ளாக்குகின்றன. 18-ஆம்‌ நூற்றாண்டில்‌ தோன்றிய பிரெஞ்சுப்‌ புரட்சியும்‌ அதன்‌ தாக்கத்தால்‌ எழுந்த நவீனமயமாதலும்‌ இந்தியாவை பெரிதும்‌ பாதிப்புள்ளாக்கின என்பர்‌.“18-ஆம்‌ நூற்றாண்டில்‌ நிகழ்ந்த அரசியல்‌ பொருளாதார மாறுதல்களின்‌ தாக்கமே நவீனமாதல்‌ கருத்துருவாக்கம்‌ நிகழக்காரணம்‌. 1789-1794-இல்‌ நிகழ்ந்த பிரெஞ்சுப்‌ புரட்சி ஆகியவற்றின்‌ விளைவாகத்‌ தோன்றிய ஒரு வகையான சமூக மாறுதலே நவீனமாதல்‌ எனலாம்‌” 190

  
    யோகேந்திர சிங்கின்‌ கருத்தின்‌ அடிப்படையில்‌ பிரெஞ்சுப்‌ புரட்சியால்‌ விளைந்த இந்தியச்‌ சமூக மாற்றம்‌ அறியப்படுகிறது. இதன்‌ தாக்கத்தால்‌ ஒவ்வொரு சமூகமும்‌ இருவகையான சமூக நிகழ்வுகளை எதிர்கொள்கின்றன என்றும்‌ இந்தியச்‌ சமூகம்‌ சார்ந்த கருத்து முன்வைக்கப்படுகிறது. இதில்‌ எதிரெதிர்‌ இருநிலைச்‌ சார்ந்த சூழல்களை உலகமயமாக்கலின்‌ விளைவுகள்‌ எதிர்கொள்கின்றன எனத்‌ தெரிகிறது. இந்த எதிரெதிர்‌ இருநிலைச்‌ சார்ந்த சமூகப்‌ பண்பாட்டு மாற்றங்களை மூன்று வகையாகப்‌ பிரித்துக்‌ காண்பர்‌. “1. மரபு- நவீனம்‌ இரண்டிற்குமிடையிலான எதிர்‌எதிர்‌ முரண்கள்‌ (Tradition and Modernity) 2. வளரும்‌ நிலை - வளர்ந்த நிலை இரண்டிற்கும்‌ இடையிலான முரண்கள்‌ (Under development and development) 3. எந்திரத்‌ தொழிலியத்திற்கு முன்னைய முற்காலச்‌ சமூகம்‌ எந்திரச்‌ தொழிலியச்‌ சமூகம்‌ இரண்டிற்குமிடையிலான முரண்கள்‌ (Pre industrial and industrial society)” ° இந்த எதிர்நிலை முரண்கள்தான்‌ உலகமயமாக்கலால்‌ தோன்றும்‌ மாற்றங்களாகக்‌ கருதப்படுகின்றன. ஒரு சமூக அமைப்பில்‌ அல்லது சமூகச்‌ சூழலில்‌ புதிய தொழில்‌ நுட்ப வரவு அறிமுகமாகும்‌ போது பழைய மரபுகள்‌ நவீனத்தோடு போராட வேண்டியிருக்கிறது. இதனால்‌, பண்பாட்டுச்‌ சிதைவு, பொருளாதார ஏற்றத்தாழ்வு, தொழில்‌ நசிவு போன்ற பலச்‌ சிக்கல்களைப்‌ பழையச்‌ சமூகம்‌ எதிர்கொள்ள வேண்டியிருக்கிறது. உலகமயமாக்கலாலும்‌, தாராளமயமாக்கலாலும்‌, நவீனங்களாலும்‌ பாதிக்கப்படும்‌ சமூக அமைப்பைக்‌ குறித்த கருத்தியலாகவே மேற்குறித்த சிந்தனை அமைந்துள்ளது. இதன்‌ தாக்கத்தால்‌ மனித சிந்தனைகள்‌ மாற்றம்‌ அடைவதோடு அரசியல்‌, பொருளாதூரம்‌, சுற்றுச்சூழல்‌ ஆகியனவும்‌ பெரிய மாற்றத்தை எதிர்கொண்டுள்ளன. இவையனைத்தும்‌ வணிக நோக்கத்தோடு செய்யப்படுபவையே என்ற கருத்தும்‌ முன்‌ வைக்கப்படுகின்றது. “நமது காலத்தில்‌ அனைவரும்‌ முணுமுணுக்கும்‌ சொல்லாக மாறி விட்டிருப்பது “உலகமயமாக்கல்‌” கடந்த சிலப்‌ பத்தாண்டுகளில்‌ விரைவு பட்டிருப்பதாகவும்‌, ஆளப்பட்டதாகவும்‌ கூறப்படுகின்ற பொருளாதார, அரசியல்‌, கலாச்சார கருத்தியல்‌ சுற்றுச்சூழல்‌ செயன்முறையாக விளக்குகின்றதாக இச்சொல்‌ அமைகின்றது. உலகளாவிய, பிரதேச, வட்டாரச்‌ சமூக வாழ்க்கையின்‌ கூறுகளை உள்ளடக்கிய பன்முகப்பட்டதொரு செயன்முறைகளை விவரிக்கின்றனர்‌. 191

  
    வணிக நோக்கில்‌ தொடர்ச்சியாக மேற்கொள்ளப்பட்டு வரும்‌ இச்செயன்முறை பொருளாதார அரசியல்‌ ரீதியில்‌ எல்லைகளை தகர்ப்பதோடு ஒவ்வொரு நாட்டினதும்‌ சுதேசப்‌ பண்பாடுகளை மோசமாகப்‌ பாதித்து வருகின்றது. அதுவும்‌ வளர்முக நாடுகளின்‌ பண்பாடுகளை முற்றுமுழுதாக சிதைத்து வளர்ந்த நாட்டின்‌ பின்பற்றல்களுக்குள்‌ அடிபணிய வைக்கின்றது. அது இந்நாடுகளின்‌ பண்பாட்டைப்‌ பல்வேறு பாதிப்புகளுக்கு உள்ளாக்குகின்றது” வளர்ந்து வரும்‌ நாடுகளில்‌ ஏற்படும்‌ இத்தகைய பண்பாட்டு மாற்றங்கள்‌ பழைய சமூகத்தின்‌ மரபார்ந்த பண்பாடுகளையும்‌, சிந்தனைகளையும்‌ மாற்றத்திற்கு உள்ளாக்குகின்றன என்பதோடு, புதிய சமூகத்தின்கருத்து மேலாதிக்கங்களாகவும்‌ இவை நின்று விடுகின்றன. வணிக நோக்கத்துடன்‌ செய்யப்படும்‌ உலகமயமாக்கல்‌ உலகை ஒரு குறுகிய வட்டத்திற்குள்‌ இணைத்து விடுவதான ஒன்று என்கிறார்‌. ரோலண்ட்‌ ராபர்ட்ஸன்‌' இவர்‌ உலகமயமாக்கத்தின்‌ பண்பை, “உலகினை அழுத்திச்‌ சுருக்குதல்‌, உலகம்‌ என்பதைப்‌ பற்றிய பிரக்ஞையின்‌ தீவிரப்படுத்தல்‌ ஆகிய இரண்டையும்‌ முழுமையாக குறிப்பிடும்‌ ஒரு கருத்தாக்கமாக உலகமயமாக்கம்‌ அமைந்துள்ளது”? எனக்‌ குறிப்பிடுகிறார்‌. இயந்திரங்களின்‌ வருகையும்‌, அதனைத்‌ தொடர்ந்து வரும்‌ தொழில்‌ புரட்சிகளும்‌ பழைய சமூகத்தில்‌ நிகழ்த்திய மாற்றங்களோடு அவை ஒரு குறுகிய வட்டத்திற்குள்‌ மாறிவிடுகின்றன என்பதையும்‌ இவர்‌ விளக்குகிறார்‌. பண்பாடு சார்ந்த ஆய்வுகளில்‌ ஈடுபடுவோர்‌ புதிய வகையில்‌ நிகழ்த்தும்‌ மரபு மாற்றங்கள்‌ குறித்து எழுதும்‌ நிலையில்‌ இத்தகைய கருத்தையே பதிவு செய்கின்றனர்‌. புதியனவற்றை ஒரு சமுகத்தில்‌ அறிமுகம்‌ செய்யும்‌ போது அது பொருளாதார அமைப்பு மட்டுமின்றி பல்வேறு பண்பாட்டுக்‌ கூறுகளையும்‌ பாதிப்பதாக இவர்கள்‌ விளக்குகின்றனர்‌. “ஒரு குறிப்பிட்ட பகுதியில்‌ குடிசைத்‌ தொழில்கள்‌, சிறு தொழில்கள்‌, பெரும்‌ ஆலைகள்‌ ஆகியவற்றில்‌ ஏதேனும்‌ ஒன்றை அறிமுகப்படுத்தும்‌ போது அப்பகுதியின்‌ பொருளாதார அமைப்பு ஒரு புதிய பாதைக்குத்‌ திரும்புகிறது. வாழ்வின்‌ ஒரு பிரிவில்‌ ஏற்படும்‌ மாற்றம்‌ பின்னர்‌ தொடர்ச்சியாக வேறு பிரிவுகளிலும்‌ மாற்றத்தை ஏற்படுத்திவிடும்‌” எனும்‌ பண்பாட்டு மாற்றம்‌ சார்ந்த மானுடவியலாரின்‌ கருத்தும்‌ உலகமயமாக்கலின்‌ எதிர்‌ வினைகளாக இருப்பதை உணர முடிகிறது. இத்தகைய பண்பாட்டு மாற்றங்கள்‌ தொழில்‌, வணிகம்‌, பொறியியல்‌ வளர்ச்சி பொருளியல்‌ வளர்ச்சி ஆகியனவற்றை மட்டுமல்லாது உணவு பழக்கத்திலும்‌ மாற்றம்‌ நிகழ்த்துகின்றன என குறிக்கப்படுகிறது. 192

  
    நகர்மயமாதலாக அறியப்படும்‌ இத்தகைய மாற்றங்களின்‌ பின்ணனியில்‌ உலகமயமாக்கலின்‌ விளைவுகளே பின்‌ நிற்கின்றன. “நகர்ப்புறமயமாதல்‌, தொடர்புச்‌ சாதனங்களின்‌ விளம்பரத்தன்மை, பொருளியல்‌ வளர்ச்சி, பயண அனுபவங்கள்‌ ஆகியவை காரணமாகக்‌ கடந்த ஒரு நூற்றாண்டுக்‌ காலத்திற்குள்‌ தமிழர்களின்‌ உணவு முறை மிகப்பெரிய அளவில்‌ மாறுதல்‌ அடைந்திருக்கிறது”? என தொ. பரமசிவம்‌ குறிப்பிடுவர்‌. இதன்‌ மூலம்‌ ஒரு குறிப்பிட்ட பகுதியில்‌ ஏற்படும்‌ அல்லது புதிதாக அறிமுகம்‌ செய்யப்படும்‌ புதியனவற்றின்‌ தன்மை அச்சமூகத்தை முழுமையாகப்‌ பாதிக்கிறது எனத்‌ தெரிகிறது. ஒரு சமூகத்தின்‌ உயர்தொழில்‌ நுட்பம்‌ தொடங்கி அன்றாடத்‌ தேவைகளான உணவு, உடை, நீர்‌, மருத்துவம்‌, வரையிலான அதன்‌ தன்மைகளில்‌ பெரும்‌ தாக்கத்தை ஏற்படுத்துகின்றன என்பதை அறிய முடிகின்றது. குறிப்பாக உலகமயமாக்கலின்‌ விளைவுகளால்‌ பெரிதும்‌ பாதிப்புக்குள்ளாவது கிராமமே என்பதை உணர முடிகின்றது. இத்தகைய கிராமியச்‌ சமூகத்தில்‌ ஏற்பட்ட உலகமயமாக்கலின்‌ விளைவுகள்‌ தன்‌ படைப்புகளிலும்‌ வெளிப்பட்டிருப்பதாக மேலாண்மை பொன்னுச்சாமி ஒப்புக்‌ கொள்கிறார்‌. “உலகமயத்தால்‌ தாராளமயத்தால்‌ கிராமங்கள்‌ எப்படியெல்லாம்‌ பாதிக்கப்படுகின்றன என்று சமகாலக்‌ கிராமத்தை எழுத்தில்‌ பதிவு செய்கிறேன்‌. அரசு வங்கிகளால்‌ கிடைக்கும்‌ சலுகைகள்‌ மறுக்கப்படுகிற நிலையில்‌ விவசாயிகள்‌ கந்துவட்டிக்‌ கொடுமைக்கு ஆளாக்கப்படுவதை கண்கூடாகப்‌ பார்க்கிறோம்‌. சூடான ரத்தம்‌ எப்படி உடலில்‌ வெதுவெதுப்பாக இருக்கிறதோ அதைப்‌ போன்றது கிராம வாழ்க்கை என்‌ இலக்கிய நடவடிக்கைகளுக்கு ரத்தம்‌ பாய்ச்சுவது கிராம வாழ்க்கைதான்‌. வணிகப்‌ பத்திரிகைகள்‌ அனைத்தும்‌ என்‌ எழுத்தை வரவேற்கின்றன. அதற்கு என்ன காரணம்‌? அசல்‌ கிராமத்தை நான்‌ படம்‌ பிடித்துக்‌ காட்டுகிறேன்‌ 510 அவ்வளவுதான்‌”! என்ற அவர்தம்‌ சிந்தனையின்‌ வெளிப்பாடாகப்‌ புதினங்களின்‌ தன்மைகளும்‌ அமைந்துள்ளன என்பதை உணர முடிகிறது. பண்பாட்டு மாற்றங்கள்‌ மனித சமூகத்தில்‌ புதியனவற்றின்‌ வரவால்‌ முதன்மையாகப்‌ பாதிக்கப்படுவது அவர்களது மொழியும்‌ பண்பாடுமே எனலாம்‌. புதுமையைக்‌ காணும்‌ விழைவும்‌ புதியனவற்றை ஏற்றுக்‌ கொள்ளும்‌ மனநிலையும்‌ மரபுசார்ந்த சமூகத்தைப்‌ பாதிக்கிற போது அவர்களின்‌ பண்பாட்டில்‌ மாற்றங்கள்‌ ஏற்படுகின்றன. இத்தகைய மாற்றத்தை உலகமயமாக்கலின்‌ விளைவுகளும்‌ உருவாக்குகின்றன. உலகமயமாக்கலுக்கு முந்தைய மனித வாழ்க்கையும்‌, 193

  
    அதற்குப்‌ பிந்தைய வாழ்க்கையெனும்‌ இரண்டு வகையானப்‌ படிநிலைகளில்‌ மனிதனின்‌ பண்பாட்டு அடையாளங்கள்‌ மாறுவதையே இதற்குச்‌ சான்றாகக்‌ குறிக்கலாம்‌. “உலக முதலாளிய வலைப்‌ பின்னலில்‌ நாம்‌ ஏற்கனவே ஆட்பட்டு விட்டோம்‌. ஒரு குறிப்பிட்ட அளவுக்கு உலகமயமாதல்‌ நம்மீது ஏற்கனவே கவிந்துள்ளது. இதுவரை வெளிநாடுகளில்‌ மட்டுமே கிடைத்து வந்த பொருட்கள்‌ இன்று உள்ளூர்‌ கடைகளிலேயே கிடைக்கின்றன. உள்நாட்டுப்பேனா, வெளிநாட்டுப்பேனா, உள்நாட்டுக்கார்‌, வெளிநாட்டுக்கார்‌ என்பவையெல்லாம்‌ இனி அர்த்தமற்ற முரண்கள்‌. உருளைக்கிழக்கு சிப்சுகளிலிருந்து ஓமப்பொடிகள்‌ வரை இன்று பன்னாட்டு நிறுவனங்களின்‌ பொருட்கள்‌ பெட்டிக்கடைகளில்‌ தொங்குகின்றன. கைக்கெட்டிய தூரங்களில்‌ சர்‌ஃபிங்‌ மய்யங்கள்‌, தடுக்கி விழுந்தால்‌ தொலை பேசியகங்கள்‌, கணினி, குறுந்தகடுகள்‌, இப்படியாக”! என மார்க்ஸ்‌ குறிப்பிடுகிறார்‌. உலகமயமாக்கலுக்குப்‌ பின்‌ பழையப்‌ பண்பாட்டுக்குள்‌ நிகழ்த்தப்படும்‌ புதிய பண்பாட்டின்‌ தாக்கம்‌ ஏற்படுத்தியுள்ள மாற்றத்தைக்‌ காணமுடிகிறது. மனிதனின்‌ அன்றாடத்‌ தேவைகளைக்‌ குறி வைத்து இயங்கும்‌ இத்தகைய தாக்கங்கள்‌ அவனுடைய உணவு, உடை, பழக்கவழக்கம்‌ சார்ந்த அனைத்து வகையான வாழ்க்கை முறையையும்‌ பாதிக்கின்றன என்பதைத்‌ தெளிவுப்படுத்தியுள்ளது. மேலாண்மை பொன்னுச்சாமியின்‌ “இனி புதினம்‌ இத்தகையப்‌ பாதிப்புகளைப்‌ பதிவு செய்துள்ளது. குறிப்பாக மனிதப்‌ பண்பாட்டின்‌ தலை சிறந்தப்‌ பண்பாக அமையும்‌ உறவு முறைகளில்‌ இவை சிக்கலை ஏற்படுத்துகின்றன என்பதை “இனி” புதினம்‌ விளக்குகிறது. கடும்‌ வறட்சியை எதிர்கொண்ட கிராமத்து உறவுகளில்‌ உலகமயமாக்கலும்‌, தாராளமயமாக்கலும்‌ ஏற்படுத்தும்‌ தாக்கம்‌ வயது மூத்தவர்களை மதிக்க வேண்டும்‌ என்ற பண்பாட்டைக்‌ கூட மாற்றியமைத்து விடுகின்றன என்பதை “அவரு கெடக்காரு கெழட்டுச்சனியன்‌, பழைய காலத்து ஆளு பழைய நெனைப்புலேயே பேசிக்கிட்டு இருக்காரு. இப்ப இருக்கிற காலத்த பத்தி அவருக்கென்ன புரியுது? எங்க தெரியுது? எங்களை எங்க வழியில பொழைக்க விடாம வம்புக்கு வந்து, வழி மறிச்சுக்கிட்டு நின்னா எங்களுக்குக்‌ கோபம்‌ வராதா? எரிச்சலா வராதா? “உங்க வழியை அவரு ஒன்னும்‌ மறிக்கலே, நீங்கதான்‌ வழிதொகை புரியாம பாதை மாறி அலையுறீக”' என்ற பதிவில்‌ விவசாயத்‌ தொழிலை நம்பி வாழும்‌ மனித சமூகம்‌ வறட்சியின்‌ காரணமாகவும்‌, நவீனத்தின்‌ காரணமாகவும்‌, பழைய மரபுகளை உடைத்து புதிய மரபுகளுக்குள்‌ நுழைகிற போது, உறவு முறைகளிலும்‌ சிக்கலை ஏற்படுத்தும்‌ சூழலைப்‌ புலப்டுத்துகின்றன. 194

  
    கிராமத்தில்‌ விளையும்‌, தானியங்களும்‌, உணவுப்‌ பண்டங்களும்‌ மீண்டும்‌ கிராமங்களையே சென்றடைகிற போது அவை உலகமயமாக்கலின்‌ விளைவுகளை எவ்வாறு எதிர்கொண்டிருக்கின்றன என்பதையும்‌ பதிவு செய்துள்ளார்‌. கேழ்வரகு, கம்பு, முதலான பயிர்வகைகள்‌ உலகமயமாக்கலின்‌ தன்மைகளால்‌ ஹார்லிக்ஸ்‌ ராகிமால்ட்‌, போன்ற உணவுப்பண்டங்களாக மாறிப்போன அவலத்தை “ஜம்புலிங்க நாடார்‌' குரலில்‌ வெளிப்படுத்துகிறார்‌. “கட்டுப்படியாகாம நொம்பலப்படுறோம்ங்கிறத்துக்காக சம்சாரித்தனத்தை கொறைச்சுப்‌ பேசாதே, கழுதே... மண்ணுல்லாம மனுசன்‌ இல்லை. மாத்திரையா முழுங்கி மனுசன்‌ வாழ்ந்தாலும்‌ மாத்திரை செய்றதுக்கு மண்ணு வேணும்‌. தெரியுமா கழுதே? கம்பு இல்லாம ஆர்லிக்ஸ்‌ இல்லே. கேப்பை இல்லாம 9913 ராகிமால்ட்‌ வராது. தெரிஞ்சிக்கோ...” “ என்று கிராமியத்தின்‌ சூழலைப்‌ பாதிக்கும்‌ நவீனமயமாக்கலின்‌ தன்மையை விளக்குவனவாக உள்ளன. கேழ்வரகுக்‌ கூழையும்‌ கம்பு முதலானத்‌ தானியங்களையும்‌ உணவாகப்‌ பயன்படுத்தி வந்த கிராமியப்‌ பண்பாடு மாறி அவர்களின்‌ உணவுப்‌ பழக்கங்கள்‌ மேற்கத்தியப்‌ பண்பாட்டை நோக்கிச்‌ செல்வதை விரிவாக விளக்கியுள்ளார்‌. குறிப்பாக, இத்தகையப்‌ பண்பாட்டு மாற்றங்கள்‌ மேல்த்தட்டுச்‌ சமூகத்திலும்‌ முதலாளிகளிடமும்தான்‌ தொடங்குகின்றன என்பதான புரிதலைப்‌ புதினம்‌ முன்‌ வைக்கிறது. இதனை, ஐம்புலிங்க நாடாரின்‌ குரலாக ஆசிரியரே புலப்படுத்துகிறார்‌. “பருத்திக்‌ காட்டில்‌ வெடித்துச்‌ சிரிக்கிற சட்டைத்துணிக்கதை சொல்வார்‌. கிராமத்துக்‌ கண்மாய்‌ வயற்காட்டில்‌ நடக்கிற பெரிய பெரிய பணக்கார விருந்துகளைச்‌ சொல்வார்‌. தானிய வகைகளிலிருந்து வருகிற ஹார்லிக்ஸ்‌ போன்ற டானிக்‌ மர்மங்களைச்‌ சொல்வார்‌. நாகரிக உலகம்‌ முழுவதுமே சம்சாரித்தனத்தை நம்பித்தான்‌ நடக்கிற நிஜத்தை விலாவாரியாக விளக்குவார்‌”'“ இருப்பதை உணர முடிகிறது. எனும்‌ ஆசிரியரின்‌ குரலே மேலோங்கி கிராமங்களில்‌ விளையும்‌ விளைப்பொருட்களை மூலப்பொருட்களாகக்‌ கொண்டு செய்யப்படும்‌ உணவுப்‌ பொருட்கள்‌, பண்பாட்டு மாற்றத்தை உணவு சார்ந்த பண்பாடாகக்‌ குறிக்க முடிகின்றது. கம்பு, கேழ்வரகு, முதலான தானியங்களை நேரிடையாகச்‌ சமைத்து உண்டு வாழ்ந்த கிராமச்சமூகத்தில்‌ இயந்திரமயமாக்கலால்‌ உருவாக்கப்பட்ட உணவுப்‌ பண்டங்களின்‌ (ராகி-மால்ட்‌, ஹார்லிக்ஸ்‌) நுழைவு புதிய மாற்றங்களை ஏற்படுத்துவதாகப்‌ புதினம்‌ புலப்படுத்துகின்றன. விவசாயிகளின்‌ இயக்கம்‌ சார்ந்த சிந்தனையில்‌ உணவுப்‌ பண்டங்களில்‌ செய்யப்பட்ட மாற்றங்களும்‌, பண்பாட்டில்‌ அவை ஏற்படுத்திய மாற்றங்களும்‌, 195

  
    தெளிவாக உணர்த்தப்பட்டுள்ளன. கிராமங்களின்‌ விளைப்பொருட்களைக்‌ குறைந்த விலைக்குக்‌ கொள்முதல்‌ செய்யும்‌ முதலாளித்துவச்‌ சமூகம்‌ அவற்றை பதப்படுத்திய உணவுப்‌ பண்டங்களாக மாற்றி கிராம மக்களிடமே விற்பனைச்‌ செய்கிறது. உலகமயமாக்கலின்‌ இத்தகைய எதிர்‌ விளைவுகளைக்‌ கிராமச்‌ சமூகம்‌ எதிர்கொள்வதற்கான மனநிலைகளாக அவை உருவாக்கி விடுகின்றன. இத்தகையப்‌ பண்பாட்டு மாற்றங்கள்‌ உணவு, உடை மட்டுமல்லாமல்‌ பொழுதுபோக்கு பழக்க வழக்கம்‌ ஆகியவற்றிலும்‌ பாதிப்பை ஏற்படுத்துகின்றன என்பதைப்‌ பொன்னுச்சாமியின்‌ புதினங்களில்‌ காண முடிகிறது. பழக்க வழக்கம்‌ மனித சமூகத்தில்‌ சிலப்‌ பழக்க வழக்கங்கள்‌ ஏற்கத்தக்கனவாக உள்ளன. சிலப்‌ பழக்கவழக்கங்கள்‌ சமூகத்தின்‌ பொதுப்‌ பழக்க வழக்கமாக இருப்பதில்லை. அந்த வகையில்‌ புகைப்பிடித்தல்‌ என்ற பழக்கத்தைக்‌ கிராமியச்‌ சமூகம்‌ ஒரு சிறந்தப்‌ பழக்கமாக ஏற்கவில்லை எனினும்‌, கிராமியத்‌ தொழிலில்‌ ஒன்றாக அமையும்‌ பீடி சுற்றுதல்‌ தொழிலில்‌ அதனைப்‌ பயன்படுத்துவோரின்‌ சூழலையும்‌, கிராமங்களில்‌ காண முடிகிறது. கிராமங்களில்‌ தொடங்கியப்‌ பழக்கம்‌ நகரமயப்‌ பண்பாட்டால்‌ மாற்றம்‌ அடையும்‌ போக்கை மேலாண்மை பொன்னுச்சாமி புதினங்கள்‌ தெளிவாக்குகின்றன. இவரின்‌ “முற்றுகை புதினத்தில்‌ உலகமயமாக்கலின்‌ விளைவுகள்‌ எவ்வாறு கிராமியப்‌ பழக்க வழக்கத்தையும்‌ பாதிக்கின்றன என்பதைத்‌ தெளிவுப்படுத்துகிறது. இத்தகைய புதிய வரவுகளைக்‌ கிராமங்களில்‌ புகுத்தும்‌ போது அவை விளம்பரங்களின்‌ மூலமாகவும்‌ இலவசங்களாகவும்‌ வழங்கப்படுகின்றன என்ற உண்மையை இப்புதினம்‌ எடுத்துரைக்கின்றது. “ஒரே திகைப்பு, புரிபடாத ஆச்சர்யம்‌, சத்தம்‌ வந்த திசைநோக்கி சகல ஜீவன்களும்‌ ஒட்டமும்‌ நடையுமாக புழுதியைக்‌ கிளப்பிக்‌ கொண்டு வந்து பார்த்தால்‌... அங்கே ஒரே அதிசயம்‌, மஞ்சள்‌ பூதமாய்‌ ஒரு வேன்‌ வேனுக்குள்‌ சுற்றிலும்‌ பச்சையிலும்‌ சிவப்பிலும்‌ கலர்‌ கலராய்‌ டியூப்‌ லைட்டுகள்‌. வேனின்‌ உட்புறத்தில்‌ பார்த்தால்‌... தேவலோகம்‌ போல வினோதமாக -பலபல வர்ண ஒளிக்கலவையாக அட இந்திரலோகம்‌ இப்படித்தான்‌ இருக்குமோ... வேனே அதிசயம்‌. நகரும்‌ கரண்டு அதிசயம்‌. ஒளியலங்காரம்‌ அதைவிட அதிசயம்‌. கொஞ்ச நேரம்‌ பாட்டுப்‌ போட்டார்கள்‌. எதைப்‌ பார்ப்பது, எதைப்‌ புரிவது என்று ஜனங்கள்‌ திகைத்துப்‌ போய்க்‌ கிடந்தனர்‌. பேச வார்த்தை வராமல்‌, வாய்‌ எழும்பாமல்‌ ஜனங்கள்‌ அசந்து போய்க்‌ கிடந்தார்கள்‌. கூடியக்‌ கூட்டத்தின்‌ தலைக்கு மேலாக, பீடிகளைக்‌ கொத்துக்‌ கொத்தாக அள்ளி இறைத்தார்கள்‌. 196

  
    இளவட்டங்களிடம்‌ முழு முழுப்‌ பீடிக்கட்டுகளைக்‌ கொடுத்தனர்‌ ஓசிதான்‌. வேனுக்குள்‌ இருந்தவர்கள்‌ பீடி குடிக்கிற நாசி வழியாக புகை விடுகிறஅதிசியத்தைப்‌ பார்த்து பிரமித்துப்‌ போய்‌ நின்றனர்‌. கையில்‌ இருந்த பீடிக்‌ கட்டுகளை இளவட்டங்கள்‌ மகிழ்ச்சியோடும்‌ வியப்போடும்‌ பார்த்தனர்‌. மந்திரக்கோல்‌ கிடைத்து விட்ட மாதிரி. அந்த இடத்திலேயே சில இளவட்டங்கள்‌ துணிச்சலாக பீடியைப்‌ பற்ற வைத்துப்‌ புகைத்துப்‌ பார்த்தனர்‌. அந்த நாற்றமும்‌ வாடையும்‌ புதிதாக இருந்ததால்‌ ஒவ்வாமல்‌ நெஞ்சு வெடிக்க இருமினர்‌”? இவ்வாறு கிராமச்‌ சமுதாயத்திற்குள்‌ நுழையும்‌ புதியப்‌ பழக்க வழக்கங்கள்‌ இலவசங்களாலும்‌ விளம்பர உக்திகளாலும்‌, எளிதாக அவர்களை ஏற்க வைக்கின்றன என்ற கருத்தியலை விளக்குகின்றன. இத்தகையப்‌ பொருட்களின்‌ வருகைக்கு முந்தைய சமூகத்தில்‌ இருந்த இப்பழக்கம்‌ மனிதனின்‌ உடலில்‌ மாற்றங்களை ஏற்படுத்துவதாகவும்‌ அவர்களின்‌ உடலுக்கும்‌ உணர்வுக்கும்‌ புத்துணர்வு அளிப்பதாகவும்‌ இருப்பதை விளக்கியுள்ளார்‌. உலகமயமாக்கலின்‌ விளைவுகளை எதிர்கொண்ட சமூகம்‌ இப்பழக்கங்களில்‌ போதைகளுக்கு அடிமைப்படுவதோடு அதனால்‌ ஏற்படும்‌ நோய்களுக்கும்‌ ஆட்படுகின்றனர்‌ என்பதைத்‌ தெளிவுப்படுத்தியுள்ளார்‌. சமூகத்தால்‌ மறுக்கப்பட வேண்டிய இப்பழக்கங்களில்‌, தங்களை ஈடுபடுத்திக்‌ கொண்ட கிராம மக்கள்‌ அதிலிருந்து மீள முடியாமல்‌ தவிப்பதை 'ஊர்மனர்‌' புதினத்தில்‌ வெளிப்படுத்துகிறார்‌. “யானை சிகரெட்‌ பாக்கெட்டுகள்‌ பத்து வாங்கி வைத்துக்‌ கொண்டான்‌. ஊரில்‌ சிகரெட்‌ கிடைக்காது. சொக்கலால்‌ பீடி மட்டும்‌ தான்‌ கிடைக்கும்‌”! எனும்‌ தொடர்கள்‌ கிராமப்‌ பனர்பாட்டுக்குள்‌ நுழைந்த திபப்பழக்கத்தின்‌ தன்மையையும்‌ அதன்‌ பாதிப்புகளையும்‌ விளக்குகின்றன. நவீனமயமாக்கலின்‌ பாதிப்புகளில்‌ சிக்கித்‌ திணறும்‌ பண்பாட்டுச்‌ சிதைவைப்‌ புதினங்களில்‌ பதிவு செய்வதோடு மட்டுமல்லாமல்‌, தன்னையும்‌ பாதித்ததாக இவர்‌ குறிப்பிடுகிறார்‌. “நான்‌ புகைபிடிக்கும்‌ பழக்கத்திற்கு அடிமைப்பட்டிருந்தேன்‌. அதன்‌ விளைவாகக்‌ கூடயிருக்கலாம்‌. என்‌ மனைவியின்‌ அன்பால்‌ அப்பழக்கத்தை விட்டொழிந்தேன்‌”!” என்று தமது வாழ்க்கையைப்‌ பற்றிய விளக்கத்தில்‌ கிராமச்‌ சமூகத்தின்‌ பண்பாட்டுச்‌ சிதைவுகளுக்கான சூழல்கள்‌ விளக்கப்படுகின்றன. பழைய பண்பாட்டோடு கலக்கும்‌ புதிய பண்பாட்டின்‌ தாக்குரவு நிகழ்த்தப்படும்‌ போது அவை பெரும்‌ சிதைவுக்குள்ளாகின்றன என்பதை இவரின்‌ புதினங்கள்‌ உணர்த்துகின்றன. இத்தகையப்‌ பண்பாட்டுச்‌ சிதைவுகளுக்கு உலகமயமாக்கலின்‌ சூழல்களே காரணமாகின்றன என்றும்‌ கூறலாம்‌. 197

  
    உலகமயமாக்கலின்‌ தாக்கம்‌ பண்பாடு, பழக்கவழக்கம்‌ ஆகியவற்றில்‌ நுழைந்து தொழில்‌ முதலீடுகள்‌, முதலானவற்றிலும்‌ பாதிப்பை ஏற்படுத்துகின்றன என்ற பதிவையும்‌ மேலாண்மை பொன்னுச்சாமியின்‌ புதினங்கள்‌ தெளிவாக்கியுள்ளன என்பது குறிப்பிடத்தக்கது. புரட்சியும்‌ போராட்டமும்‌ உலகமயமாக்கலின்‌ எதிர்விளைவுகளுக்கு முதன்மையான காரணமாக அமைவது அறிவியல்‌ தொழில்‌ நுட்ப வளர்ச்சியும்‌, அதனால்‌ உருவாக்கப்பட்ட புதிய வரவுகளின்‌ தன்மையுமே எனக்‌ குறிப்பிடலாம்‌. இவற்றைப்‌ புரட்சிகள்‌ என்று குறிப்பிட்டாலும்‌ அவற்றால்‌ எழுகிறச்‌ சமூகச்‌ சிக்கலே அதிகமானவை எனக்‌ கருதலாம்‌. குறிப்பாக, உலக நாடுகளில்‌ தோன்றிய தொழிற்புரட்சிகளும்‌, பசுமைப்‌ புரட்சிகளும்‌ இந்தியா போன்ற வளர்ந்து வரும்‌ நாடுகளின்‌ இயற்கை வள ஆதாரங்களையும்‌ மனித சமூகத்தின்‌ பண்பாட்டுக்‌ கலாச்சாரங்களையும்‌ மாற்றமடையச்‌ செய்துள்ளன எனலாம்‌. “விஞ்ஞானம்‌ மற்றும்‌ தொழில்‌ நுட்பவியல்‌ புரட்சியின்‌ விளைவாகத்‌ தொழிலாளி வர்க்க அணிகள்‌ விரிவடைந்திருக்கின்றன. கூலித்‌ தொழிலாளர்களில்‌ புதிய ரகத்தினர்‌ ஏற்பட்டுள்ளனர்‌. தொழிலாளர்‌ வர்க்கம்‌ தற்பொழுது அதிகமான அடுக்கு நிலையைக்‌ கொண்டு, உள்ளமைப்பில்‌ ஒரே சீராக இல்லாததாகி விட்டது. அதன்‌ தனித்தனிப்‌ பிரிவுகள்‌ வெவ்வேறு கருத்துக்களைக்‌ கொண்டிருக்கின்றன. சமூக முனைப்பில்‌ வெவ்வேறு தன்மைகளைக்‌ கொண்டிருக்கின்றன ” ! என்பது அறிவியல்‌ தொழில்‌ நுட்பங்களின்‌ வளர்ச்சியால்‌ மனித சமூகத்தில்‌ ஏற்படுகிற இருவகையிலான எதிர்‌ முரண்கள்‌ தோன்றுவதை உணர்த்துகிறது. முதலாளி, தொழிலாளி என்ற வர்க்கப்‌ போராட்டங்கள்‌ நிகழ்வதற்கு இவைக்‌ காரணமாக அமைந்து விடுகின்றன. விஞ்ஞானத்‌ தொழில்‌ நுட்பச்‌ சாதனங்களைத்‌ தம்மகத்தேக்‌ கொண்ட முதலாளித்துவச்‌ சமூகம்‌ உழைப்புச்‌ சமூகத்தைச்‌ சுரண்டி வாழ்வதற்கானக்‌ கருவிகளாக அவற்றைப்‌ பயன்படுத்தினர்‌. இதன்‌ தாக்கத்தால்‌ பெரிதும்‌ பாதிப்புக்குள்ளாகும்‌ சமூகமாகக்‌ கிராமியச்‌ சமூகங்கள்‌ அமைகின்றன. இந்த நிலையில்‌ முதலாளிகள்‌ தொழிலாளி வர்க்கத்தை, உழைக்கும்‌ வர்க்கத்தை சுரண்டுவதற்கான முன்முயற்சிகளை மேற்கொள்கின்றனர்‌. மேலாண்மை பொன்னுச்சாமியின்‌ 'இனி' புதினத்தில்‌ இதற்கான சூழல்களை வெளிப்படுத்துகிறார்‌. “நகரத்தில்‌ மில்‌ முதலாளிகளுக்கு என்ன நெருக்கடியோ என்ன பேராசையோ சம்சாரிகளிடம்‌ தலாப்போட்டு விட ஆசைப்பட்டார்கள்‌. சம்சாரியோ சமுத்திரமோ என்று பழமொழி, சமுத்திரத்தில்‌ தலாப்போட்டு விட்டால்‌ நிரந்தரமாய்‌ இறைத்துக்‌ 198

  
    கொண்டேயிருக்கலாம்‌ என்று நகரத்துச்‌ சீமான்கள்‌ நாக்கில்‌ எச்சில்‌ ஒழுகக்‌ கணக்குப்‌ போட்டார்கள்‌. அந்தக்‌ கணக்கில்‌ வந்து சேர்ந்தது பசுமைப்‌ புரட்சி, உற்பத்தியைப்‌ பெருக்க முற்போக்கு விவசாயம்‌ என்ற கவர்ச்சியான கோஷம்‌” இதனுள்‌ தொழிற்புரட்சியும்‌ பசுமைப்புரட்சியும்‌ ஏற்படுத்திய சமூக ஏற்றத்தாழ்வுகள்‌ ஆராயப்பட்டுள்ளன. குறிப்பாக, அறிவியல்‌ தொழில்நுட்பக்‌ கருவிகளைத்‌ தங்களின்‌ பொருளீட்டலுக்கானக்‌ கருவிகளாக மாற்றியமைத்துக்‌ கொண்ட முதலாளித்துவத்தின்‌ உள்நோக்கமே இதனுள்‌ வெளிப்படுகின்றது. அறிவியல்‌ தொழில்‌ நுட்பங்களின்‌ வளர்ச்சியைத்‌ தங்களுக்காக வளைத்துக்‌ கொள்ளும்‌ முதலாளித்துவச்‌ சமூகத்தின்‌ சுயநலப்‌ போக்கால்‌ பொருளாதாரச்‌ சுரண்டல்‌ உழைப்புச்‌ சுரண்டல்‌ முதலான முரண்பட்ட செயல்பாடுகள்‌ உருவாக்கப்படுகின்றன. விஞ்ஞானத்‌ தொழில்‌ நுட்பக்‌ கருவிகளைத்‌ தொழிலாளிகளும்‌ விவசாயிகளும்‌ முதலாளிகளைப்‌ போல தாங்களும்‌ பெற்றிருந்தால்‌ உற்பத்தியையும்‌, மூலதனத்தையும்‌ பெருக்க முடியும்‌ என நம்புகின்றனர்‌. இதன்‌ பயனாக விவசாயிகளும்‌, உழைப்பாளர்களும்‌ பொருளதாரச்‌ சிக்கல்களை எதிர்கொள்ள வேண்டியிருக்கிறது. இந்த நிலையில்‌ வங்கிகளையும்‌ கடன்‌ கொடுப்போரையும்‌ நாட வேண்டிய சூழலுக்கு அவர்கள்‌ தள்ளப்படுகின்றனர்‌. “உற்பத்திச்‌ சாதனங்களில்‌ மீதுள்ள இந்த முதலாளித்துவ தனியுடைமை ஒருபுறமிருக்க, அதற்குப்‌ பக்கத்தில்‌, ஆரம்பத்தில்‌ உற்பத்திச்‌ சாதனங்களைத்‌ தனியுடமையாகக்‌ கொண்ட விவசாயிகளையும்‌, கைத்தொழில்‌ புரிபவர்களையும்‌ பரந்த அளவில்‌ காணலாம்‌. அந்த விவசாயிகளும்‌, கைத்தொழில்காரர்களும்‌ இனிமேல்‌ பண்ணையடிமைகளாக இல்லை, அவர்களுடையத்‌ தனிச்சொத்து சொந்த உழைப்பை அடிப்படையாகக்‌ கொண்டிருக்கிறது. அதுவரை இருந்து வந்த கைத்தொழில்‌ நிலையங்களும்‌, பட்டறைகளும்‌ போய்‌, அங்கே யந்திரங்களைப்‌ பெற்றுள்ள பிரம்மாண்டமான மில்களும்‌, தொழிற்சாலைகளும்‌ காட்சியளிக்கின்றன. விவசாயியின்‌ ஆதிகால உழுபடைகளைக்‌ கொண்டு விவசாயம்‌ செய்யப்பட்டு வந்த நிலப்பிரபுத்துவப்‌ பண்ணைகள்‌ இருந்த இடத்தில்‌, இப்போது பெரிய பெரிய முதலாளித்துவ விவசாயப்‌ பண்ணைகள்‌ விவசாய யந்திரங்களைக்‌ கொண்டு விஞ்ஞான முறைப்படி நடத்தப்படும்‌ காட்சியைக்‌ காண்கிறோம்‌” 20 இயக்கவியல்‌ சார்ந்த ஸ்டாலினின்‌ கருத்துருவாக்கத்தில்‌ முதலாளிகளாகத்‌ தங்களை மாற்றிக்‌ கொள்ள விழையும்‌ விவசாயிகளின்‌ உள்நோக்கம்‌ வெளிப்படுகிறது. பொருளாதாரத்தில்‌ பின்தங்கிய இவர்களால்‌ முதலாளிச்‌ சமூகத்தோடு போராட முடியாதச்‌ சூழலே காணப்படுகிறது. இவர்கள்‌ இயந்திரங்களை 199

  
    வாங்குதல்‌, கருவிகளை வாங்குதல்‌ உயர்ரக விதைகளையும்‌ உரங்களையும்‌ பயன்படுத்துதல்‌ எனத்‌ தொழிற்‌ புரட்சியையும்‌, பசுமைப்‌ புரட்சியையும்‌ சார்ந்து இயங்குகின்றனர்‌. அவற்றால்‌ ஏற்படுத்தப்படும்‌ பொருளாதாரச்‌ சமூகப்‌ பண்பாட்டுச்‌ சிக்கல்களையும்‌ எதிர்கொள்ள முடியாமல்‌ திணறுகின்றனர்‌. இத்தகையச்‌ சூழல்களே உலகமயமாக்கலின்‌ எதிர்‌ வினைகளாக அமைகின்றன எனச்‌ சிந்திக்க முடிகிறது. தொழில்‌ புரட்சியின்‌ விளைவுகள்‌ இயற்கை வேளாண்மையை நம்பி வாழும்‌ இந்தியச்‌ சமூகம்‌, மேற்கத்திய நாடுகளில்‌ தோன்றிய அறிவியல்‌ தொழில்நுட்ப வளர்ச்சியைப்‌ பயன்படுத்த வேண்டுமென்று எண்ணுகின்றது. இந்நிலையில்‌ தொழிற்புரட்சியின்‌ விளைவால்‌ விளைந்த கருவிகளையும்‌, இயந்திரங்களையும்‌ பயன்படுத்தி உற்பத்தியைப்‌ பெருக்க எண்ணுகின்றனர்‌. மரபுசார்ந்த வேளாண்மைத்‌ தொழிலும்‌, அவற்றைச்‌ சார்ந்த சிறுதொழில்களும்‌ பெரும்‌ பின்னடைவை எதிர்கொள்கின்றன. ஏரிநீர்‌ பாசனம்‌, கிணற்றுநீர்‌ பாசனம்‌, இயற்கை உரங்கள்‌, இயற்கை விதைகள்‌ ஆகியவற்றை நம்பிய கிராமியத்‌ தொழில்கள்‌ நசிவடைகின்றன. கிராமங்களின்‌ அடிப்படைத்‌ தொழிலான விவசாயத்தில்‌ தொழில்‌ புரட்சிகளின்‌ தாக்கம்‌ பெரும்‌ தாக்கத்தை ஏற்படுத்தியுள்ளன. நவீனத்துவத்தையும்‌, நகர்மயத்தையும்‌ நம்பும்‌ தொழில்‌ புரட்சி சார்ந்த நகரங்கள்‌ கிராமங்களின்‌ இயற்கைவள ஆதாரங்களைச்‌ சுரண்டுவதில்‌ கவனம்‌ செலுத்துகின்றனர்‌ என்கிறார்‌ மேலாண்மை பொன்னுச்சாமி. இவரின்‌ 'ஊர்மண்‌' புதினத்தில்‌ நீர்வள ஆதாரம்‌ சுரண்டப்படுவதை எடுத்துரைக்கினறார்‌. ஒடைகளிலும்‌ ஆறுகளிலும்‌ தேங்கியுள்ள மணற்பரப்பைச்‌ சுரண்டியெடுக்கும்‌ கட்டுமானத்‌ துறையின்‌ வளர்ச்சியாலும்‌ புதிதாகக்‌ கிராமங்களில்‌ தோன்றும்‌ ஆலைகளாலும்‌ நீர்‌ வளங்கள்‌ பாதிக்கப்படுவது குறித்து விவரிக்கிறார்‌. “முன்னெல்லாம்‌ ஓடைக்குள்‌ ஆள்‌ உயரத்திற்கு மணல்‌ கிடக்கும்‌ புதையப்புதைய நடக்கும்‌ போது பாதங்களுக்குள்‌ பரவுகிற சுகம்‌. பாதங்களுக்குள்‌ நெறுநெறுத்துக்‌ குழைகிற அந்த மணலின்‌ ஸ்பரிச புல்லரிப்பே, தனீ, ஒன்பது கிலோ மீட்டர்‌ தூரத்தில்‌ கரிசல்‌ காட்டில்‌ வந்து முளைத்த சிமிண்டாலை நரிகள்‌ உலவித்‌ திரிந்த வனக்கரிசல்‌, ஒரு மாயா ஜாலம்‌ போல கட்டிடங்கள்‌ நிறைந்த நகரமாயிற்று. கட்டுமானத்துக்கு மணல்‌ அவசியத்தேவை. லாரி லாரியாக வந்தன. மணற்கொள்ளைக்கு, “மணலை அள்ளவிட மாட்டோம்‌” என்று மல்லுக்கு நின்ற ஊர்ஜனம்‌. ரவ்வும்‌ பகலும்‌ காவலுக்குப்‌ போன இளவட்டங்கள்‌. ஆலை 200

  
    வளர்ச்சியின்‌ புலிப்பாய்ச்சலுக்கு முன்னால்‌, பட்டிக்காட்டு சம்சாரிகள்‌ குறுக்கே நிற்க முடியுமா? பருப்பு வேகுமா? ஜாம்‌ ஜாம்‌ என்று நடந்த மணற்கொள்ளை”! இவ்வாறு மணற்கொள்ளை நிகழ்த்தப்படுவதால்‌ கிராமத்தின்‌ நீராதரம்‌ பாதிக்கப்படுவதோடு, அதனை நம்பி வாழ்ந்த விவசாயிகளும்‌, பெரும்‌ போராட்டத்தைச்‌ சந்திக்க வேண்டியிருக்கிறது என்கிறார்‌. ஆறுகளும்‌, ஏரிகளும்‌ நீரற்று வரண்டு போனதால்‌ வேளாண்மைச்‌ செய்வதற்கு ஆழ்துளைக்‌ கிணறுகளையும்‌, மின்சாரக்‌ கருவிகளையும்‌ பயன்படுத்த வேண்டியத்‌ தேவை ஏற்படுகிறது. மின்சாரத்‌ தட்டுப்பாட்டால்‌ வேளாண்மையின்‌ செயல்பாடுகள்‌ பாதிக்கப்படுகின்றன என்பதை “இனி: புதினத்தில்‌ பதிவு செய்துள்ளார்‌. “எப்ப கரண்டு வரும்‌, எப்ப போகும்‌ என்று யாருக்கும்‌ தெரியாது. கரண்டுத்‌ தட்டுப்பாடு கழுத்தாம்‌ பிடியாகப்‌ பிடித்துக்‌ கொண்டது. திடீர்‌ தீடீரெனக்‌ கரண்டு கண்ணை மூடிக்கொள்ள, மோட்டாரில்‌ ஆயிரத்தெட்டுக்‌ கோளாறுகள்‌. அதைச்‌ சரி பண்ண எலக்ட்ரீஷியன்கள்‌ பின்னால்‌ ஓடியலைய வேண்டிய அவலம்‌ அடச்சீ என்று வருகிறது ஐம்புலிங்கத்துக்கு. “இதென்னடா பெரிய எழவாப்‌ போச்சு” என்று அடிக்கடி கரண்டைச்‌ சபித்துக்‌ கொள்வதைத்‌ தவிர வேறு வழியில்லை. கரண்டு வைத்த சட்டத்திற்குட்பட்டு பாடுபடவேண்டிய நிலைமை. சம்சாரியின்‌ எல்லையற்ற உழைப்பை வரம்புக்குட்பட்ட உழைப்பாக்கி விட்டது”22 என்பதில்‌ மின்சாதனங்களும்‌, மின்சாரமும்‌ கிராமத்து வாழ்க்கையைச்‌ சிதைவுக்குள்ளாக்கும்‌ தன்மையை வெளிப்படுத்துகின்றார்‌. விவசாயத்தைச்‌ சார்ந்து வாழும்‌ உழைக்கும்‌ வர்க்கம்‌ தங்களின்‌ முதலீடுகளுக்காகச்‌ சார்ந்து இருக்க வேண்டியச்‌ சூழலையும்‌ தெளிவுபடுத்தியுள்ளார்‌. தொழிற்புரட்சியின்‌ விளைவாகத்‌ தோன்றிய ஆலைகளும்‌, தொழிற்சாலைகளும்‌ உழைக்கும்‌ வர்க்கத்தினரை அடிமைகளாக்குவதற்கான சூழலையும்‌ இவை உருவாக்கின. “ஆலைகள்‌, தொழிற்சாலைகள்‌, இருப்புப்பாதைகள்‌, வங்கிகள்‌ போன்றவற்றின்‌ மீது முதலாளிகள்‌ தனியுடைமை ஆதிக்கம்‌ செலுத்தக்கூடிய முதலாளித்துவ-சமூக-பொருளாதார அமைப்பு நிலைபெறுவதற்கான சூழ்நிலைகள்‌ தோன்றின“ எண்ணங்கள்‌ வேளாண்‌ தொழிலாளர்களின்‌ மீது பொருளாதாரச்‌ சுமையை இவ்வாறான தனியுடைமைச்‌ சமூகத்தினரின்‌ சுயநல ஏற்படுத்தினர்‌ என்பதற்கான சூழலை “இனி? புதினம்‌ விளக்கிச்‌ செல்கிறது. கிராம நிலவுடைமையாளர்களுக்கும்‌, பெரும்‌ தனக்காரர்களுக்கும்‌ இணையாக வேளாண்மையைச்‌ செய்ய என்னும்‌ விவசாயிகள்‌, கடன்‌ பெற்றாவது தங்களின்‌ சிறு நிலங்களில்‌ அறிவியல்‌ தொழில்நுட்பங்களைப்‌ பயன்படுத்தலாம்‌ என்ற நிலைக்குத்‌ தள்ளப்படுவதை விளக்குகின்றார்‌. 201

  
    சிறுசிறு விவசாயிகளின்‌ உள்ளுணர்வுகளைத்‌ தங்களின்‌ பொருளீட்டலுக்கான மூலதனமாக்கிக்‌ கொள்ளும்‌ முதலாளித்துவச்‌ சமூகம்‌, அவர்களுக்குக்‌ கடன்‌ வழங்குவதன்‌ மூலமாகப்‌ பெரும்‌ பொருளாதாரத்தை ஈட்டிக்‌ கொள்கின்றனர்‌ என்ற அவல நிலையை, ஜம்புலிங்க நாடாரின்‌ உணர்வுகளோடு இயைபுபடுத்தி வெளிப்படுத்துகின்றார்‌. “1000 ரூபாய்‌ தந்தால்‌ போதும்‌, மோட்டார்‌, என்ஜின்‌ எல்லாச்‌ சாமான்களும்‌ தந்து விடுகிறோம்‌. மிச்சத்‌ தொகையை அடுத்த வருஷ வெள்ளாமையில்‌ தந்து விடுங்கள்‌” என்றார்‌ எலெக்ட்ரிகல்‌, அப்புறமென்ன ஊரெல்லாம்‌, 'நான்‌, நீ ' என்று பரபரத்து அலைந்தது ஒவ்வொரு கிணற்றின்‌ பக்கத்திலும்‌ பூமி புடைத்துக்‌ கொண்ட மாதிரி... பம்ப்ஷெட்‌ ரூம்‌ மின்கம்பத்‌ தூண்கள்‌, இழுப்புக்‌ கம்பிகள்‌, சம்சாரிகளை பிடிக்க விரித்த வலைப்பின்னலாக அந்தரத்தில்‌ குறுக்கும்‌ நெடுக்குமாய்‌ ஒயர்கள்‌, ஜம்புலிங்கம்‌ கிணற்றிலும்‌ ஆள்‌ உயரத்திற்கு பம்ப்ஷெட்‌ ரூம்‌, மின்‌ கம்பம்‌, இணைப்புக்‌ குழாய்‌ கூடை மண்வெட்டிகளையெல்லாம்‌ இனி சுமந்து சாக வேண்டியதில்லை. ஷெட்டிலேயே போட்டுக்‌ கொள்ளலாம்‌. மதிய கஞ்சி வெயிலில்‌ காய்ந்து குடிக்க வேண்டியதில்லை. ஷெட்‌ நிழலில்‌ உட்காரலாம்‌”2* இவ்வாறாகத்‌ தொபிற்புரட்சியில்‌ ஏற்பட்ட விவசாயத்‌ தொழில்‌ மாற்றங்களைப்‌ பதிவு செய்வதோடு, தொழிலில்‌ நசிவு ஏற்படும்‌ போது, கிராமச்‌ சமூகத்தினர்‌ புலம்‌ பெயர வேண்டிய சூழல்‌ எழுவதையும்‌ இனி புதினத்தில்‌ புலப்படுத்துகின்றார்‌. மின்கட்டண உயர்வு, உற்பத்திப்‌ பொருளுக்கான விலை, விலைக்குறைப்பு, மின்வெட்டால்‌ ஏற்படும்‌ உற்பத்தித்‌ தேக்கம்‌ ஆகியவற்றால்‌ பாதிக்கப்படும்‌ கிராமச்‌ சமூகம்‌ நகரங்களை நோக்கிப்‌ புலம்‌ பெயர்கின்றனர்‌ என்பதையும்‌ உலகமயமாக்கலின்‌ விளைவுகளையும்‌ எடுத்துரைக்கின்றார்‌. “புண்ணாகி சீழ்வைத்து புழு வைத்து நாற்றம்‌ குடலைப்‌ புரட்டுகிறது. அந்த வீச்சம்‌ தாங்காமல்‌ சின்னஞ்‌ சிறுசுகளெல்லாம்‌ பதறியடித்துக்‌ கொண்டு மெட்ராஸ்‌ பக்கம்‌ ஓட்டம்‌ எடுத்து விட்டதுகள்‌. பலசரக்குக்‌ கடைக்கு, அரிசிக்‌ கடைக்கு என்று பொட்டலம்‌ மடிக்க போய்‌ விட்டதுகள்‌. மம்பட்டி பிடித்து வேலை செய்ய ஆளில்லாமல்‌ போய்‌ விட்டது, ஊருக்குள்‌” விவசாயத்தையும்‌ அதைச்‌ சார்ந்து இயங்கும்‌ சிறு தொழில்களையும்‌, உலகமயமாக்கல்‌ பெரிதும்‌ தாக்கத்திற்கு உள்ளாக்கியிருக்கின்றது என்ற மேலாண்மை பொன்னுச்சாமியின்‌ எண்ணங்களே கருத்தியலாக வெளிப்பட்டுள்ளது. விவசாயத்தின்‌ தேக்கநிலைக்குத்‌ தொழிற்புரட்சியின்‌ விளைவுகள்‌ காரணமாய்‌ இருக்கின்றன என்பது இவரின்‌ மார்க்சிய எண்ணமாகத்‌ தெரிகிறது. 202

  
    பசுமைப்‌ புரட்சியின்‌ விளைவுகள்‌ விவசாயத்தில்‌ இயந்திரமயமாக்கல்‌ ஏற்படுத்திய மாற்றங்களில்‌ முதன்மையானது பசுமைப்‌ புரட்சியாகும்‌. தானிய உற்பத்தியை அடிப்படையாகக்‌ கொண்டு உருவாக்கப்பட்டப்‌ பசுமைப்‌ புரட்சியின்‌ நோக்கத்தில்‌ பயிர்க்கடன்‌ வழங்குதல்‌, உரம்‌, மருந்துகள்‌ ஆகியனவற்றை மானிய விலையில்‌ வழங்குதல்‌, போன்றக்‌ கொள்கைகளை அரசு முன்‌ வைத்தது. இதன்‌ விளைவாகக்‌ கூட்டுறவு வங்கிகளும்‌, தேசிய உடைமையாக்கப்பட்ட வங்கிகளும்‌ பயிர்க்கடன்கள்‌ வழங்க வேண்டுமென்ற கொள்கையை அரசு முன்னெடுத்தது. “தானிய உற்பத்தியைப்‌ பெருக்கும்‌ நோக்கில்‌ பசுமைப்புரட்சி துவங்கிய காலத்தில்‌ கூட்டுறவுகள்‌ மூலம்‌ விவசாயிகளுக்குக்‌ கூடுதலாகக்‌ கடன்‌ வழங்க வேண்டும்‌ என்ற கொள்கை முடிவு மத்திய அரசால்‌ எடுக்கப்பட்டது. அதன்‌ அடிப்படையில்‌ 60 சதவீதம்‌ கூட்டுறவு வங்கிகளும்‌, 30 சதவீதம்‌ தேசவுடைமை வங்கிகளும்‌ விவசாயக்‌ கடன்‌ வழங்க ”2 விவசாயக்‌ கடன்கள்‌ வேண்டும்‌ என்ற அறிவிப்பும்‌ வெளியிடப்பட்டது மூலமாகவும்‌ மானியங்கள்‌ மூலமாகவும்‌ பெறப்பட்ட உரங்களும்‌, பூச்சிக்கொல்லி மருந்துகளும்‌ உற்பத்திப்‌ பொருளின்‌ இயற்கைத்‌ தன்மையைப்‌ பாதிப்பதோடு விவசாயிகளின்‌ இயற்கை அறிவையும்‌ சுதந்திரத்தையும்‌ பறித்தது எனலாம்‌. “வீட்டில்‌ உள்ள விதை நெல்லைத்‌ தான்‌ விரும்பிய நாளில்‌ சுதந்திரத்‌ தன்மையுடன்‌ வயலுக்கு எடுத்துச்‌ செல்வதை வழக்கமாகக்‌ கொண்ட விவசாயிகளை முதன்‌ முதலாக ஜவ்வுத்தாள்‌ பொட்டலத்தில்‌ கட்டப்பட்ட விதை நெல்லை வாங்க விதைக்‌ கம்பெனிகளை நோக்கி விரட்டியது பசுமைப்புரட்சி. வரலாற்றில்‌ காணாத புதுப்புது நோய்கள்‌ பயிரைத்‌ தாக்கியபோதெல்லாம்‌ வழி வழியாக வந்த அவனது விவசாய அறிவு தோற்றபடி இருந்தது விதைகளைக்‌ கொடுத்த கம்பெனிகள்‌ புதுப்புது மருந்துகளைக்‌ கொடுத்தன. விதைகளைக்‌ கொடுப்பதும்‌ அவர்கள்‌! மருந்து கொடுப்பதும்‌ அவர்கள்‌! மூலதனத்தைச்‌ செலவழித்து உற்பத்தி செய்து கொடுக்கும்‌ கூலிக்காரனாக விவசாயிகள்‌ மாற்றப்பட்டார்கள்‌ அவர்கள்‌ அனுபவிக்கும்‌ சுதந்திரம்‌ பறிக்கப்பட்டது” என்று வே. துரைமாணிக்கம்‌ கருதுகிறார்‌. இந்தப்‌ பசுமைப்‌ புரட்சியின்‌ விளைவாக இயற்கை வேளாண்மையின்‌ சூழல்கள்‌ மாற்றமடைகின்றன என்பது மேலாண்மை பொன்னுச்சாமியின்‌ கருத்தியலாக வெளிப்படுகிறது. இவை குறித்த விளக்கங்கள்‌ கீழ்வருமாறு விளக்கம்‌ பெறுகின்றன. 203

  
    இயற்கை உரங்களும்‌, இராசயன உரங்களும்‌ கிராம விவசாயங்களில்‌ முதன்மையான இயற்கை உரங்களாகப்‌ பயன்படுத்தப்படுபவை குப்பைகளும்‌ வண்டல்‌ மண்ணுமேயாகும்‌. இவற்றால்‌ விவசாயப்‌ பொருட்கள்‌ தரம்‌ மிக்கவைகளாகவும்‌ சிறந்த ஆற்றல்‌ மிக்கவைகளாகவும்‌ இருந்தன என்று மேலாண்மை பொன்னுச்சாமி குறிப்பிடுகிறார்‌. ஆடு, மாடுகளின்‌ கழிவுகளும்‌, தழைகளின்‌ குப்பைகளும்‌ நிலங்களுக்கு இயற்கை உரங்களாக அமைகின்றன என்பதை, “கண்மாய்‌ மண்‌ அடித்துச்‌ சேர்ப்பான்‌, அதுதான்‌ புஞ்சைக்கு அடி உரம்‌. அதோடு வீட்டுக்குப்பை. மேல்‌ உரமாக ஆட்டுச்சானி, பயிர்களில்‌ நோய்‌ தென்பட்டால்‌... அடுப்புச்‌ சாம்பால்தான்‌ மருந்து. வருஷா வருஷம்‌ நல்ல வெள்ளாமைதான்‌ அரைசல்லிக்‌ கூட செலவில்லை. ஆகவே ”2 இயற்கை வேளாண்மையின்‌ கட்டுபடியாகவில்லை என்ற பேச்சுக்கே இடமில்லை இத்தகைய உரங்களால்‌ உற்பத்திப்‌ பொருளின்‌ தன்மை செம்மையாக இருப்பதாகவும்‌, அதனால்‌, விவசாயிகளுக்குப்‌ பொருளாதாரச்‌ சிக்கல்‌ வருவதில்லை என்றும்‌ கருத்துரைக்கிறார்‌. உற்பத்திப்‌ பொருள்‌ சுவையும்‌ அதனால்‌ உருவாக்கப்படும்‌ ஆற்றலும்‌ மிகுதியாக இருக்கும்‌ எனலாம்‌. கிராமங்களில்‌ நிகழ்ந்து வந்த இயற்கை வேளாண்மை அவர்களுக்கான பொருளாதாரத்‌ தன்னிறைவு ஏற்படுத்துவதை 'ஜம்புலிங்க நாடார்‌” வாயிலாக வெளிப்படுத்துகிறார்‌. “வீட்டுக்குப்‌ குப்பை இருக்கு, சும்மா மண்ணு இருக்கு. கம்மாத்‌ தண்ணி இருக்கு. கையிலே உழைப்பிருக்கு. இனிமேல்‌ எதுக்குக்‌ கடன்‌? எங்களுக்கு என்ன செலவு இருக்கு? தொழுவில்‌ ஒரு பசுமாடு, ஒரு எருமைமாடு, விழுகிற சாணம்‌ குப்பையாகிப்‌ போகும்‌. புஞ்சைப்‌ பயிர்களுக்கு ஊடு பயிராக ஏராளம்‌. அகத்தி மாடுகளுக்கும்‌, ஆமணக்கு வீட்டுக்குத்‌ தேவையான எண்ணெய்க்குச்‌ சரியாக வரும்‌. புளிச்ச நார்ச்‌ செடிகள்‌ கயிறு தேவையை ஈடுகட்டும்‌ புஞ்சை வேலை போக மற்ற நேரங்களில்‌ வாடகைக்கு உழப்போவான்‌ 53 என்பதில்‌ இயற்கை உரத்தால்‌ குப்பையடிக்க, மண்ணடிக்கப்‌ போவான்‌ கிராமியச்‌ சமூகம்‌ எதிர்கொள்ளும்‌ நன்மைகள்‌ விளக்கம்‌ பெற்றுள்ளன. இந்த இயற்கை உரங்கள்‌ உற்பத்திப்‌ பெருக்கத்தைக்‌ கொடுப்பதோடு உற்பத்திப்‌ பொருளின்‌ தன்மையைச்‌ சிறப்படையச்‌ செய்வதையும்‌ காண முடிகிறது. நிலத்தில்‌ இடப்படும்‌ உரத்தின்‌ தன்மை நிலத்தில்‌ விளையும்‌ பயிர்களிலும்‌ வெளிப்படுகிறது என்கிறார்‌ வெ. ஜீவானந்தம்‌. “ஒரு பசுவின்‌ பால்‌, சத்தும்‌ மணமும்‌ ருசியும்‌ கொண்டதாக அமைவது அந்தக்‌ கறவைப்‌ பசு தின்னும்‌ தீனியை வைத்துத்தான்‌ இதே போலத்தான்‌ நாம்‌ உண்ணும்‌ அரிசியின்‌ ௬சி மணம்‌ சத்து யாவும்‌ வயலுக்கு 204

  
    இடும்‌ உரத்தைப்‌ பொறுத்தே அமையும்‌. புதுவையில்‌, தீனிவைப்பது என்றாலே செடிகளுக்கு உரம்‌ வைப்பது என்றுதான்‌ பொருள்‌. சூடான சாதத்தை இலையில்‌ பரிமாறும்‌ போதே அதிலிருநுது எழும்‌ ஆவியை முகர்ந்து ருசிபார்க்காமலே இப்படி உள்ள மண்‌, இன்ன உரம்‌ போடப்பட்டது என்று ருசி நிபுணர்களால்‌ ௫ 80 சொல்ல முடியும்‌ என்று நாட்டுப்புறக்‌ கதைகள்‌ பேசும்‌ எனும்‌ சிந்தனைகள்‌ சான்றாகின்றன. பசுமைப்‌ புரட்சி” ஒன்றை எதிர்கொள்ளாதக்‌ கிராமச்‌ சமூகத்தின்‌ உண்மைத்‌ தன்மையை மேலாண்மை பொன்னுச்சாமியின்‌ புதினங்கள்‌ புலப்படுத்துகின்றன. இயற்கை உரங்களின்‌ தன்மையை உணராமல்‌, செயற்கை உரங்களைப்‌ பயன்படுத்தப்படுகிற போது மண்ணின்‌ தன்மையும்‌, தானியங்களின்‌ தன்மையும்‌ மாசுபடுகின்றன என்பதைப்‌ பசுமைப்புரட்சியின்‌ விளைவுகளாக மேலாண்மை பொன்னுச்சாமி வெளிப்படுத்துகிறார்‌ எனலாம்‌. இரசாயன உரங்கள்‌ இயற்கை உரங்களின்‌ குறைவு, நவீனமயமாதல்‌ ஆகியவற்றின்‌ தாக்கத்தால்‌ விவசாயிகள்‌ செயற்கை உரங்களையும்‌, இரசாயன உரங்களையும்‌ பயன்படுத்த வேண்டியத்‌ தேவை ஏற்படுகிறது. இதன்‌ காரணமாக உற்பத்தியும்‌, உற்பத்திக்கான செலவினங்களும்‌ எதிர்‌ எதிர்‌ விகிதங்களில்‌ செயல்படுகின்றன. இந்த முரண்பாடுகளால்‌ செயற்கை உர விற்பனையாளர்கள்‌ முதலாளிகளாக மாறி விடுகின்றனர்‌ என்பதை மேலாண்மை பொன்னுச்சாமி எடுத்துரைக்கின்றார்‌. “தழைச்சத்து, சாம்பல்சத்து, மணிச்சத்து கலவையுள்ள ரசாயன உரங்கள்‌ போட்டாக வேண்டிய அவசியம்‌, அவரசம்‌. வீட்டுக்‌ குப்பை, வீட்டு விதை, கண்மாய்‌ மண்‌, மனித உழைப்பு இவற்றை மட்டும்‌ போட்டு அரைச்சல்லி செலவில்லாமல்‌ வெள்ளாமை விளைச்சல்‌ கண்ட பழைய காலம்‌. மறந்துபோன கனவாக காணாமலேயே போய்த்‌ தொலைந்தது. கடந்த காலம்‌ இறந்த காலமாகவே செத்துப்‌ போயிற்று. இப்போது மகசூலின்‌ ஒவ்வொரு அசைவிலும்‌ சம்சாரியின்‌ அடிமடியைப்‌ பிடித்து இழுக்கிற கொடிய செலவினங்கள்‌. மூலதனம்‌ போட்டு விளைச்சல்‌ காண்கிற வியாபாரமாகிப்‌ போன விவசாயம்‌, வியாபாரம்‌ என்று வந்து விட்டால்‌ சந்தைப்‌ போரில்‌ சம்சாரி தப்பிக்க முடியுமா? உரக்கடை மருந்துக்கடை முதலாளிகள்‌ பெருத்து வளர வளர சம்சாரிகள்‌ பெரும்‌ கடனாளியாக சிறுமைப்பட...””' பசுமைப்‌ புரட்சியின்‌ விளைவுகளாகக்‌ கருதப்படும்‌ செயற்கை உரம்‌ சார்ந்த இவரின்‌ கருத்தியல்‌ கிராமியச்‌ சமூகத்தின்‌ அடிப்படைப்‌ பண்பையும்‌, அதில்‌ முதலாளித்துவம்‌ ஏற்படுத்தும்‌ மாற்றத்தையும்‌ வெளிப்படுத்துவனவாக 205

  
    உள்ளது. நிலங்களில்‌ பயன்படுத்தப்படும்‌ இந்த இரசாயன உரங்கள்‌ நிலத்தின்‌ தன்மையைக்‌ கெடுப்பதோடு அதன்‌ உள்ளார்ந்த பண்புகளையும்‌ மாற்றமடையச்‌ செய்கின்றன. மனித சமூகத்தின்‌ உணவுத்‌ தேவையை நோக்கிய விவசாயிகளின்‌ உழைப்புப்‌ பயனற்றதாகி விடுகிற சூழலையும்‌ புதினம்‌ உணர்த்தி விடுகின்றன. இயற்கை உரத்தால்‌ விளைந்த உணவுப்‌ பொருளுக்கும்‌ செயற்கை உரத்தால்‌ விளைந்த உணவுப்‌ பொருளுக்கும்‌ இடையில்‌ காணப்படும்‌ உற்பத்தித்‌ தரம்‌ குறித்தச்‌ சிந்தனை ஒவ்வொரு மனிதனுக்கும்‌ வேண்டும்‌ என்பதான எண்ணமே இவரின்‌ சிந்தனைகளாக வெளிப்பட்டுள்ளன என்பதை உணர முடிகிறது. இந்த உரங்களை வழங்குவதில்‌ கூட அரசு உள்நோக்கத்துடன்‌ செயல்படுவதை “என்னமோ உப்பு வந்துருக்காம்‌ புதுசா, அது போட்டாத்தான்‌ பருத்திச்‌ செடி வளர்ந்து பூவெடுக்குமாம்‌. “உப்புன்னா சோத்துக்கு போடுற உப்பா? நீ ஒரு கூறுகெட்ட கழுதை. இந்த உப்பு இல்லே, அது வேற உப்பு. என்னவோ... யூரியாவோ கீரியாவோன்னு சொல்லுதாக...' அடக்கிரகச்சாரமே அந்த உப்பு எங்கு கிடைக்குமாம்‌? கடன்‌ கொடுக்கிற சொசைட்டியிலேதான்‌ இருக்காம்‌. கடன்‌ வாங்குனாத்தான்‌ உப்பு தருவாகலாம்‌. அப்படியொரு கண்டிசன்‌. ஏன்‌ ரொக்கமாக குடுத்தா, தரமாட்டாகளா? தரமாட்டாக”2 என்பதில்‌ செயற்கை உரங்களால்‌ ஏற்படும்‌ பொருளாதாரச்‌ சிக்கல்களை உழைக்கும்‌ சமூகம்‌ எதிர்கொள்ள முடியாமல்‌ கஷ்டப்படுவதைப்‌ பதிவு செய்துள்ளார்‌. இயற்கை உரங்களைப்‌ பயன்படுத்தியும்‌, உடல்‌ உழைப்பைக்‌ கொடுத்தும்‌ உற்பத்தியைப்‌ பெருக்கிய விவசாயச்‌ சமூகம்‌ கடனாளிச்‌ சமூகமாக மாறியதற்கு உலகமயமாக்கலின்‌ பின்‌ விளைவுகளே காரணம்‌ எனலாம்‌. இவ்வாறான சூழல்களில்‌ இயற்கை உரங்களையும்‌ இயற்கை விதைகளையும்‌ மட்டுமே நம்ப வேண்டும்‌ என்ற கருத்தை மேலாண்மை பொன்னுச்சாமி பதிவு செய்துள்ளதைக்‌ காண முடிகிறது. 'ஊர்மண்‌' புதினத்தில்‌ பயிர்களுக்கு இடப்படும்‌ உரமும்‌, மருந்துகளும்‌, விவசாயியைக்‌ கடனாளியாக மட்டுமே ஆக்குகிறது என்றும்‌, இதிலிருந்து மீள்வதற்கான போராட்டத்தை முன்னெடுக்க வேண்டும்‌ என்றக்‌ கருத்தையும்‌ இதனுள்‌ வெளிப்படுத்துகிறார்‌. “வேற என்ன செய்ய? வருஷா வருஷம்‌ வெளைச்சல்‌ நாசமாகுது உப்பு உர மருந்துச்‌ செலவு பூராவும்‌, கடனா வட்டியா வளருது. சாவைத்தவிர வேற வழி? நல்லதங்காக்‌ கதைதான்‌. சம்சாரி பொழைப்பு” ஏன்‌? சம்சாரி கண்ணகியா மாறுனா என்ன? “எப்படி மாற? ' அதுக்கு துணிச்சல்‌ வேணுமே, ஒன்னு சேர்ந்தா.. சம்சாரியும்‌ கண்ணகியா மாற முடியும்‌. “இவன்‌ 206

  
    எங்கே ஒன்னு சேர்றது? பொழிச்சண்டையிலேயே மண்டையை ஒடைச்சிக்கிடுவான்‌. எங்கே போய்‌ ஒன்னு சேர?” எனும்‌ பதிவு, விவசாயிகளின்‌ வாழ்க்கைப்‌ போராட்டத்தை முதலாளித்துவச்‌ சமூகத்திற்கு எதிராக முன்னெடுக்க வேண்டிய போராட்டத்தையும்‌ வெளிப்படுத்துகின்றது. இவை உலகமயமாக்கலின்‌ விளைவுகளாக அமைகின்றன எனக்‌ குறிப்பிடுவர்‌. உலகமயமாக்கலை எதிர்கொள்ளும்‌ விவசாயிகளின்‌ நிலைக்குறித்த சிந்தனையை வெளிப்படுத்தும்‌ கீழ்க்கண்ட கருத்தியல்‌ உலக விவசாயிகளின்‌ நிலையை “விவசாயத்தில்‌ நன்றாக வளர்ச்சியடைந்த பெல்ஜியம்‌, அமெரிக்கா, ஜெர்மனி, ஐப்பான்‌ போன்ற நாடுகளுக்கும்‌ வளரும்‌ நாடுகளுக்கும்‌ இடையே பல வேறுபாடுகள்‌ உள்ளன. தொழில்நுட்பம்‌ (மிகப்பெரிய எந்திரங்கள்‌ முதல்‌ தனி அறைகளில்‌ பயிர்‌ வளர்க்கும்‌ உயர்‌ தொழில்நுட்பம்‌ வரை) மானியம்‌ (அரசு உதவி) போன்றவை வளர்ந்த நாடுகளில்‌ விவசாயிகளுக்கு மிக எளிதாக கிடைக்கிறது. வளரும்‌ நாடுகளில்‌ கால்நடைகள்‌ மற்றும்‌ மரபு ரீதியான தொழில்நுட்பம்‌ அரசு உதவி இல்லாத நிலை. இதனால்‌ வளரும்‌ நாடுகளில்‌ உற்பத்தி குறைவு, உரம்‌ மற்றும்‌ விதை பொருட்களின்‌ விலை அதிகம்‌. பட்டினி சாவுகளும்‌ இடம்‌ பெயர்தலும்‌ விவசாயிகளின்‌ அன்றாட வாழ்க்கையாக மாறியது இதனால்‌ தானே?“ எனக்‌ குறிப்பிடுகிறது. விவசாயிகளின்‌ நசிவிற்கும்‌ அவர்களின்‌ பொருளாதாரச்‌ சிக்கல்களுக்கும்‌ செயற்கை உரங்களின்‌ நச்சித்தன்மை மட்டுமின்றி விலையேற்றங்களும்‌ காரணங்களாக அமைவதை உணர முடிகிறது. இத்தகைய பாதிப்புகள்‌ விதைகளிலும்‌ பயிர்களுக்குத்‌ தெளிக்கப்படும்‌ மருந்துகளிலும்‌ கூடக்‌ காணப்படுவதாக ஆசிரியர்‌ கருதுகின்றார்‌. விதைப்‌ பண்டங்களும்‌, வீரிய விதைகளும்‌ விவசாய சமூகத்தினர்‌ தங்கள்‌ நிலங்களிலிருந்து விளையும்‌ தானியங்களிலிருந்து சிறிதளவு முதிர்ந்த தானியங்களை விதைகளாகச்‌ சேமித்து வைப்பர்‌. இவை அவர்களின்‌ மறு பயிரிடலுக்கான விதைகளாகப்‌ பயன்படுத்தப்படுகின்றன. இந்த வகை விதைகள்‌ வளர்வதற்கு நீண்ட காலம்‌ தேவைப்படுவதோடு அவை வளர்வதற்கான இயற்கைச்‌ சூழலும்‌ தேவைப்படுகிறது. உலகமயமாக்கலின்‌ விளைவுகளால்‌ புதிய வீரிய விதைகள்‌ கண்டுபிடிக்கப்பட்டப்‌ பின்னர்‌ அவை நச்சுத்தன்மை உடையனவாகவும்‌ புதிய புதிய நோய்களை உருவாக்குவனவாகவும்‌ அமைந்து விடுகின்றன என்பதை மேலாண்மை பொன்னுச்சாமியின்‌ வெளிப்படுத்துகின்றார்‌. “நவீன ஓட்டுரக விதைகள்‌, வரலட்சுமி, எம்‌.சி. 5 என்று பருத்தி விதைகள்‌. ஐ.ஆர்‌.8, ஐ.ஆர்‌. 20 என்று நெல்‌ 207

  
    விதைகள்‌. ஒட்டுச்‌ சோளம்‌, ஒட்டுக்கம்பு என்று எல்லாவற்றிலும்‌ ஒட்டு வீரிய விதைகள்‌. வீட்டில்‌ விதைப்பண்டம்‌ வைத்திருந்து, அதை எடுத்து விதைப்பது பிற்போக்கு என்றாகி விட்டது. நூற்றுக்கணக்கில்‌ பணம்‌ கொடுத்து விதை வாங்கியாக வேண்டிய நிர்ப்பந்தம்‌ விதையோடு சேர்ந்து வந்த நவநவமான நோய்க்கிருமிகள்‌, பார்த்திராத புதிய புதிய நோய்கள்‌, நாசங்கள்‌” இவ்வாறான புதிய நோய்கள்‌ தோன்றுவதோடு மட்டுமல்லாமல்‌, ஏழை விவசாயிகள்‌ முதலாளித்துவச்‌ சமூகத்தால்‌ வேட்டையாடப்படுகின்றனர்‌. நிலத்தை மூலதனமாக்கி நவீன விதைகளைப்‌ பயன்படுத்தும்‌ போது அவற்றால்‌ பெருகும்‌ உற்பத்திப்‌ பண்டங்களை விட பொருளாதாரச்‌ சிக்கல்களே அதிகமாக இருக்கின்றன என்ற நிலைப்பாட்டை “ஜம்புலிங்க நாடாரின்‌” உள்ளக்கருத்தாகப்‌ பதிவு செய்கிறார்‌. “நவீன வித்துக்கள்‌ வந்ததால்‌... உற்பத்தி பெருகியிருக்கிறது. அரைக்குறுக்கத்தில்‌ கம்பு போட்டால்‌... முன்பு மூன்று மூடை விளைந்தால்‌ பெரிய வெள்ளாமை என்று பெயர்‌. இப்போது சாதாரணமாய்‌ ஏழு மூடை ஒட்டுக்கம்புவந்து விடுகிறது. அப்பவும்‌ கட்டுப்படியாகவில்லை. வருஷா வருஷம்‌ கடன்தான்‌ மிஞ்சுகிறது. காரணம்‌ உப்புக்கடை, மருந்துக்கடை, கமிஷன்கடை வியாபாரிகள்‌, பஞ்சு மில்‌ முதலாளிகள்‌. இவர்கள்‌ எல்லாரும்‌ தனித்தனியாய்‌ அரசாங்க உதவியோடு சம்சாரிகளை அடித்து, வேட்டையாடி கடித்துக்‌ குதறி ரத்தம்‌ குடிக்கின்றனர்‌. சம்சாரியைக்‌ காப்பாற்ற வேண்டிய 6 நிலத்தையும்‌ உழைப்புச்‌ சக்தியையும்‌ விவசாய வர்க்கம்‌ தன்னிடத்தே கொண்டிருந்தாலும்‌, முதலாளித்துவச்‌ சர்க்கார்‌, கபடத்தனமாய்‌ நிற்கிறது சமூகத்திற்கு எதிரான போராட்டத்தில்‌ அவை பின்னுக்குத்‌ தள்ளப்படுகின்றன. இதனை “இனி', புதினத்தில்‌ வரும்‌ நேர்க்காணலில்‌ மேலாண்மை பொன்னுச்சாமி பதிவு செய்துள்ளார்‌. “புதியரக மிளகாய்‌ விதைகளை விவசாயிகள்‌ பயன்படுத்துகிறார்கள்‌. அந்த விதைகள்‌ எங்கிருந்து வருகின்றன என்பது எனக்குத்‌ தெரியாது. ஆனால்‌, விவசாயியின்‌ பொருளாதாரத்தைத்‌ திசை திருப்பியிருக்கின்றன என்பது மட்டும்‌ தெரியும்‌. இந்த விதைகள்‌ தற்காலிகமாக நிறைய விளைச்சலைத்‌ தரலாம்‌. ஆனால்‌, அதற்காக அவர்கள்‌ அதிகப்படியான உரங்களையும்‌ வேறு பல இடுபொருள்களையும்‌ பயன்படுத்த நேர்கிறது. அவர்கள்‌ இதன்‌ மூலமாக நிலத்தை நச்சுப்படுத்துகிறார்கள்‌ என்பதையும்‌ கூற வேண்டும்‌. கொஞ்ச காலத்திற்குப்‌ பிறகு விளைச்சலின்‌ அளவு இறங்கு முகம்‌ காண்கிறது. அந்த விதைகளைப்‌ பயன்படுத்துவோருக்கு உற்பத்திச்‌ செலவு இப்போது அதிகமாகி விட்டது”? என்ற அவரின்‌ மனஅழுத்தமே “இனி' புதினத்தின்‌ படைப்பாக்கமாக வெளிப்பட்டுள்ளது எனலாம்‌. 208

  
    விவசாய உற்பத்திப்‌ பொருளுக்கு அரசாங்கம்‌ உறுதி செய்துள்ள மானியம்‌ குறைந்து வருவதும்‌, உற்பத்திப்‌ பொருளுக்கான விலைக்‌ குறைப்பும்‌, விவசாய இடுபொருள்‌ மீதான விலையேற்றங்களும்‌, ஏழை நடுத்தர விவசாயிகளைப்‌ பாதிக்கின்றன என்பதை எஸ்‌.பி. ராஜதுரை குறிப்பிட்டுள்ளார்‌. “மானியங்கள்‌ நிறுத்தப்பட்டமை, கட்டுப்படியாகும்‌ விலை கிடைக்காமை, கடன்‌ சுமை முதலியன இந்தியாவின்‌ பல்வேறு பகுதிகளில்‌ ஏழை, நடுத்தர விவசாயிகளைத்‌ தற்கொலைக்கு இட்டுச்‌ சென்றுள்ளன. விவசாயிகளுக்கு தரப்பட்டு வந்த மானியங்கள்‌ நிறுத்தப்பட்டு வருவதால்‌ வேளாண்மைக்குத்‌ தேவைப்படும்‌ இடுபொருட்களின்‌ (உரம்‌, பூச்சிக்‌ கொல்லிகள்‌ முதலானவை) விலைகள்‌ உயர்ந்துள்ளன. கிராமப்புறங்களில்‌ உள்ள வலுவான, அரசியல்‌ ரீதியில்‌ ஒழுங்கமைக்கப்பட்டுள்ள பணக்கார விவசாயிகள்‌, “கட்டுப்‌ படியாகும்‌ விலைகள்‌” தருமாறும்‌ பிற சலுகைகள்‌ தருமாறும்‌ அரசாங்கத்தை நிர்ப்பந்தித்து தங்களுக்கு ஏற்பட்ட இழப்புகளை ஈடு செய்து கொள்ளலாம்‌. ஆனால்‌, உணவு தானியங்களின்‌ விலைகள்‌ சந்தைகளில்‌ ஏறிக்‌ கொண்டே இருக்குமேயன்றி, ஒரு போதும்‌ இறங்கிவரா. மாறிவரும்‌ நிலைமைக்கு ஏற்ப பணக்கார விவசாயிகளும்‌ நிலப்பிரபுக்களும்‌ தங்களது பொருளாதாரத்தில்‌ மாற்றம்‌ செய்து கொள்வர்‌. ஆனால்‌, பாதிக்கப்படப்போவதோ விவசாயத்‌ துறையையே பெரிதும்‌ சார்ந்திருக்கிற தலித்‌ பிற்பட்ட வகுப்பு விவசாயத்‌ தொழிலாளர்களும்‌ விவசாயத்தோடு தொடர்பு கொண்டுள்ள பிற உழைப்பாளிகளும்‌ தான்‌” எனும்‌ கூற்றினடிப்படையில்‌ மேலாண்மை பொன்னுச்சாமியின்‌ கருத்தை நோக்கினால்‌ உரங்கள்‌, விதைகள்‌ மட்டுமின்றி, பயிர்களைத்‌ தாக்கும்‌ நுண்ணுயிர்களுக்கு அடிக்கும்‌ மருந்துகளின்‌ விலையும்‌ அதிகமாக இருப்பதைக்‌ காண முடிகிறது. உலகமயமாக்கலின்‌ வளர்ச்சிக்கு இணையாக ஏழை விவசாயிகளால்‌ போராட முடியாத நிலையையே இவை வெளிப்படுத்துகின்றன. இந்த நிலைத்‌ தொடர்வதற்கு இயற்கை மருத்துகளைப்‌ பயன்படுத்தாமையும்‌, செயற்கை மருந்துகளைப்‌ பயன்படுத்துவதும்‌ ஒருவகைக்‌ காரணமெனப்‌ புதினங்கள்‌ வழி விளக்குகிறார்‌. மருந்துகள்‌ விவசாயப்‌ பயிர்கள்‌ வளர்ச்சியுறுவதற்கு உரங்களும்‌, மண்ணும்‌ காரணமாக இருந்தாலும்‌ அவற்றைத்‌ தாக்கும்‌ நுண்ணுயிர்களை அழிப்பதற்கான மருந்துகளைப்‌ பயன்படுத்த வேண்டியுள்ளது. உலகமயமாக்கலுக்கு முந்தைய விவசாயச்‌ சமூகம்‌ சாம்பலையும்‌, பிறவற்றையும்‌ பூச்சிக்கொல்லி மருந்தாகப்‌ 209

  
    பயன்படுத்தியிருக்கின்றன. பயிர்களைத்‌ தாக்கும்‌ சுருட்டைப்‌ புழு போன்ற உயிரினங்கள்‌ பற்றிய பதிவுகள்‌ மேலாண்மை பொன்னுச்சாமியின்‌ “இனி புதினத்தில்‌ காணப்படுகின்றது. இவற்றை அழித்து பயிரினங்களைக்‌ காப்பாற்றுவதற்குச்‌ சாம்பல்‌, உப்பு முலானவற்றைப்‌ பயன்படுத்தியிருக்கின்றனர்‌ என்பதை, “சாம்பல்‌ கூடையோடு ஓடைக்குள்‌ இறங்கினான்‌. வேலிமர அடர்த்திக்குள்‌ செம்போத்துப்‌ பறவையின்‌ ஏக்கம்‌ நிறைந்த கூவலச்சத்தம்‌, மின்கம்பியில்‌ நின்ற வால்‌ நீண்ட கரிச்சான்‌ வீச்‌ சீச்‌ சென்று கத்தியது. கொக்குக்‌ கூட்டம்‌ வரிசை தப்பாமல்‌ பறந்து சென்றது. அறுத்தெறிந்த முத்துமாலையாய்‌ வைகாசி மாசம்‌, வண்டிப்‌ பாதையில்‌ புழுதி மெத்மெத்தென்று கிடந்தது. கனிந்தமிருதுவாய்‌ பாதத்துக்குச்‌ சுகமாயிருந்தது. சில புஞ்சையில்‌ பருத்திச்‌ செடி சுருட்டை நோயில்‌ வளர்ச்சிக்‌ குன்றிப்‌ போய்க்‌ கிடந்தது. கம்பம்‌ பயிர்‌ நடவுதேறி இளம்பச்சையாய்‌ எழுந்திருந்தது. புஞ்சையின்‌ சுற்றுப்புறத்தில்‌ ஆமணக்குச்‌ செடி முற்றிப்‌ போய்‌ அழகற்றுக்‌ கிடந்தது. அதன்‌ கொண்டைகளில்‌ வான்‌ நோக்கிய காயக்‌ 59 என இயற்கை மருந்துகளின்‌ பயன்பாட்டை கொத்துகள்‌ கோபுரமாய்‌ நின்றன விளக்குகிறார்‌. இவை மட்டுமின்றி புதிய மருந்துகளைப்‌ பயன்படுத்துகிற தன்மையையும்‌ இப்புதினம்‌ வெளிப்படுத்தியுள்ளது. இந்த புதிய ரகப்பூச்சி மருந்துகளை அதிக விலை கொடுத்து வாங்க வேண்டியதாக இருப்பதனால்‌ விவசாயிகள்‌ பொருளாதார நெருக்கடியை எதிர்கொள்கின்றனர்‌. பறவைகள்‌ பயிர்களைத்‌ தாக்கும்‌ பூச்சிகளைத்‌ தங்கள்‌ உணவாகக்‌ கொள்வதை உணவு சுழற்சியாக காட்டும்‌. இவர்‌, “புதிய புதிய பூச்சிக்‌ கொல்லி மருந்துகள்‌ பி.ஹெச்‌. 810 தூசி மருந்து முதல்‌ பைத்ராய்டு வரை புதிய புதிய மருந்துகள்‌, நூறுமில்லி நூற்றி இருபது ரூபாய்‌””” விளக்குகிறார்‌. இப்புதினம்‌ மட்டுமல்லாமல்‌ “முழுநிலா” புதினத்தில்‌ பூச்சிக்கொல்லி என அதன்‌ பயன்பாட்டையும்‌ மருந்தை பயன்படுத்தும்‌ பழநியின்‌ விவசாய மனநிலையை பதிவு செய்துள்ளார்‌. “ஒவ்வொரு செடியாக நின்று நிதானமாக அடித்தான்‌. பிஞ்சும்‌ பூவுமாய்‌ இருக்கிற பருத்திச்‌ செடிகளில்‌ காய்ப்புழுக்களின்‌ தாக்குதல்‌, பச்சைப்‌ புழுக்களின்‌ கோழைத்தனமான படையெடுப்பு. அதை நாசமாக்குகிற-பருத்தியை காக்கிற மனித நடவடிக்கையாக மருந்தடிப்பு”“! இவ்வாறான உழைப்பை ஒவ்வொரு விவசாயிகளும்‌ செய்தாலும்‌ அவர்களுக்கு கடன்களும்‌, வறுமையுமே மிஞ்சுவதாக மேலாண்மை பொன்னுச்சாமி விளக்கிச்‌ செல்கிறார்‌. இவரின்‌ “முற்றுகை” புதினத்தில்‌ மிளகாய்‌ நடவைப்‌ பாதிக்கும்‌ சுருட்டை நோய்களை நீக்குவதற்கு மருந்து வாங்க முடியாமல்‌ தவிக்கும்‌ நாராயணசாமியின்‌ 210

  
    மனநிலையை வெளிப்படுத்தியுள்ளார்‌. “பாத்தியில்‌ நீர்‌ சரியாகப்‌ பாய்ந்தும்‌ பாய்வதற்குள்‌ வாய்‌ மடையை விலக்கினான்‌. தண்ணீர்‌ ஓடிப்பாய்ந்தது. மிளகாய்ச்‌ செடியில்‌ சுருட்டை நோய்‌. பாத்தி அடைத்து அடர்த்தியாக இருக்க வேண்டிய செடிகள்‌ ஒடுக்கிப்‌ பிடித்துக்‌ கட்டிய விளக்குமாறு போல நின்றன. மருந்து அடித்து விட்டுத்‌ தண்ணீர்‌ பாய்ச்சியிருந்தால்‌, நோய்‌ மாறி தளிர்‌ எடுக்கும்‌. மருந்து வாங்க வக்கில்லை. கைமாற்றுக்கு அலைந்து பார்த்தான்‌. யாரும்‌ தரவில்லை... வேறு வழி” இருப்பதோடு மட்டுமல்லாமல்‌ அதனால்‌ உழைக்கும்‌ சமூகத்தின்‌ சிக்கல்கள்‌ பல பயிர்களுக்குத்‌ தெளிக்கப்படும்‌ மருந்துகளின்‌ விலை அதிகமாக வகையானதாக உள்ளன. உற்பத்தி செலவினம்‌ அதிகரிப்பதோடு நீர்‌ வறட்சி, மின்தடை, ஆகியனவற்றையும்‌ ஏழை விவசாயிகள்‌ எதிர்கொள்கின்றனர்‌ என்ற சிந்தனையைப்‌ புதினம்‌ உணர்த்துகின்றது. இதற்கும்‌ மேலாக மருந்துகளின்‌ பாதிப்புகள்‌ மனித உடலுக்கு ஒவ்வாமையை ஏற்படுத்தி விடுகின்றன என்ற புரிதலையும்‌ “இனி' புதினம்‌ வெளிப்படுத்துகின்றது. “சின்னக்காளை நாடார்‌ பருத்திக்குள்‌ உப்பு விதைக்கிறார்‌. முத்தையாத்‌ தேவர்‌ புஞ்சையில்‌ பெண்கள்‌ மருந்தடிக்கின்றனர்‌. ஆளுக்கொரு தூக்குவாளி, இடது கையில்‌, ஆத்திச்‌ செடிகளை வேருடன்‌ பிடிங்கி கற்றையாகக்‌ கட்டி அது வலது கையில்‌, கற்றைக்‌ கொழையை வாளி நீருக்குள்‌ முக்கி, பருத்திச்‌ செடியில்‌ சள்சள்ளென்று உதறுகின்றனர்‌. ரோக்கர்‌ வாடை கெட்ட வாடையாக வந்து வயிற்றைக்‌ குமட்டுகிறது. உப்பு, மருந்து என்று உற்பத்திச்‌ செலவு வருஷா வருஷம்‌ கூடிக்கொண்டே போகிறது. விளைந்த விளைச்சலுக்கு விலையில்லாமல்‌ சர்வ நாசமாகிறது. இதில்‌ வறட்சி, கரண்ட்‌ கட்‌ என்று உபாதைகள்‌ வேறு... சம்சாரி சக்கையாகிச்‌ சாக வேண்டியதுதான்‌. கடன்‌ காரனாகி அவமானப்பட்டு நொம்பலப்பட வேண்டியதுதான்‌. வேறு வழி? வேறு புகல்‌”? இவ்வாறாகத்‌ தொழிற்புரட்சி, பசுமைப்‌ புரட்சி எனும்‌ புரட்சிகர எண்ணங்கள்‌ மனித சமூகத்தில்‌ வாழ்வியல்‌ மாற்றங்களை நிகழ்கின்றது. ஏழை விவசாயிகளின்‌ கனவுகளை நிறைவேற்றவில்லை என்ற எண்ணங்களே புதினங்களில்‌ வெளிப்பட்டுள்ளன. புரட்சிகள்‌ என்ற பெயரில்‌ அறிவியல்‌ தொழில்‌ நுட்ப வளர்ச்சிகள்‌ நிகழ்த்தப்படுகிறபோது அவை மனித சமூகத்தை அழிவுப்‌ பாதையை நோக்கி அழைத்துச்‌ செல்கின்றன என்ற சிந்தனைப்‌ போக்கு இவரிடம்‌ காணப்படுவதை அறிய முடிகிறது. 211

  
    உலகமயமாக்கலின்‌ சிக்கல்களால்‌ உருவாகும்‌ தொழிற்சாலைகள்‌ கிராமப்‌ பொருளாதாரத்தைப்‌ பாதிக்கும்‌ தன்மையுடையனவாக இருக்கின்றன என்பதை “அச்சமே நரகம்‌” புதினத்தின்‌ வசந்தன்‌ மூலமாக அறிவுறுத்துகிறார்‌. புதுக்கவிதை நடையில்‌ அமையும்‌ வசந்தனின்‌ கவிதை பின்வருமாறு உணர்த்துகின்றன. “வெண்காடாய்த்‌ திரிந்துபோய்‌ வீரியமிழந்த கரிசல்காடு வேலிமரங்களோடு சேர்ந்து காணாமல்‌ போன புள்ளினங்கள்‌... புகைத்தூளின்‌ முற்றுகையில்‌ கரிபடிந்த மனித நுரையீரல்‌... கனவுகளும்‌ அழகுகளும்‌ கனவாய்ப்போக... வேலை தந்து சிமெண்ட்‌ தரும்‌ ஆலை மட்டும்‌ இங்கு நிஜமாய்‌... இது வளர்‌ சிதைவா ... உயிர்‌ வதையா?? ”44 உலகமயமாதல்‌, தாராளமயமாதல்‌, நவீனமயமாதல்‌ எனும்‌ சிந்தனைகள்‌ உண்மையான கிராமத்து விவசாயிக்கு உயிர்‌ வலியைத்‌ தருகின்றன என்பதை ஒரு விவசாயி மனநிலையோடு வெளிப்படுத்தியுள்ளதைக்‌ காண முடிகிறது. பொருளாதாரச்‌ சிக்கல்கள்‌ உலகமயத்தின்‌ மிகப்பெரியச்‌ சிக்கலாகவும்‌ முரண்பாடாகவும்‌ அமைவது, பொருளாதார ஏற்றத்தாழ்வை உருவாக்குவதேயாகும்‌. சிறு, குறு விவசாயிகளாலும்‌, தொழிலாளர்களாலும்‌ கட்டமைக்கப்பட்டுள்ள வளர்ந்து வரும்‌ நாடுகள்‌ உலக நிறுவனங்களோடுப்‌ போட்டிப்‌ போட்டு முன்னேற முற்படுகிற போதுதான்‌ பொருளாதாரச்‌ சிக்கல்கள்‌ உருவாகின்றன. சிறிய நிலப்பரப்பைக்‌ கொண்டுள்ள உழைப்பாளர்கள்‌ முதலாளித்துவச்‌ சமூகத்தோடு ஏற்படுத்திக்‌ கொள்ளும்‌ போட்டியின்‌ விளைவாக மிகப்பெரிய பொருளாதாரச்‌ சிக்கல்களை எதிர்கொள்கின்றனர்‌. புதிதாக இறக்குமதி செய்யப்படும்‌ உற்பத்திப்‌ பொருட்களின்‌ சந்தை விலையும்‌ சிறு, குறு விவசாயிகளின்‌ உற்பத்திப்‌ பொருள்களின்‌ விலையும்‌ ஒன்றையொன்று பாதிக்கின்றன. இவற்றுள்‌ வலிமையுள்ளதாக இருக்கும்‌ உலகப்‌ பொருளாதாரச்‌ சந்தை உள்ளுர்‌ உற்பத்தியாளர்களை முடக்கி அவர்களின்‌ பொருளாதாரத்தை நசிவடையச்‌ செய்கின்றன. உலகமயமாக்கலில்‌ மக்கள்‌ 212

  
    எதிர்கொள்ளும்‌ இச்சிக்கலை விளக்கும்‌. சே. கோச்சடை. “உலகமயமாக்கல்‌ பல இலட்சம்‌ மக்களைத்‌ தம்‌ நிலத்திலிருந்து வெளியேற்றும்‌ (எடுத்துக்காட்டாக ஆந்திராவிலும்‌, தமிழ்நாட்டிலும்‌) பெருந்திட்டங்களுக்காகப்‌ பல்லாயிரம்‌ பழங்குடியினரையும்‌, பிற மக்களையும்‌ நிலத்தை விட்டு வெளியேற்றுவது மட்டுமின்றி மலிவான விலையில்‌ இறக்குமதி செய்யப்படும்‌ உணவுடன்‌ போட்டிப்‌ போட முடியாமல்‌ விவசாயிகள்‌ நிலத்தை விட்டு வெளியேறினர்‌. நகரங்களில்‌ குடியேறி ஏற்றுமதி சார்‌ தொழிற்கூடங்களில்‌ மலிவானக்‌ கூலிக்கு வேலைச்‌ செய்கின்றனர்‌. அண்மையில்‌ தென்கொரிய விவசாயிகள்‌ அரிசியைத்‌ தெருவில்‌ கொட்டிப்‌ போராடியது, தமிழ்நாட்டில்‌ நெல்‌, காய்கறி, கொப்பரைத்‌ தேங்காய்‌, விலை சரிவு ஆகியவற்றைக்‌ காண்க. அர்ஜென்டினாவில்‌ பொருளியல்‌ நெருக்கடி முற்றியதால்‌ கலவரங்கள்‌ நடக்கின்றன. கிராமங்களில்‌ வருமான ஆதாரங்கள்‌ இல்லை. இதனால்‌, ஏழைகள்‌ மேலும்‌ வறண்டு ஏழையாகின்றனர்‌. சுருங்கச்‌ சொன்னால்‌ நகர்புற முதலாளிய வளர்ச்சி என்பது உள்கிராமபுற நசிவாகும்‌. உலகமயமாக்கலால்‌ உள்நாட்டுத்‌ தொழில்களுக்கும்‌ பாதுகாப்பில்லாமல்‌ போகிறது. வாழ்க்கை முறை சீரழிகிறது. வேளாண்மை இறக்குமதி அதிகரிப்பதால்‌ கிராமப்புற வருமானம்‌ குறையும்‌”? எனக்‌ குறிப்பிட்டுள்ளார்‌. உலகமயமாக்கலின்‌ தாக்கத்தால்‌ கிராமியத்‌ தொழில்‌ பாதிக்கப்படுவதோடு அவர்கள்‌ பொருளாதாரச்‌ சிக்கலை எதிர்கொள்ள வேண்டியிருக்கிறது என்பதை உணர்த்துகின்றன. மனிதனின்‌ புதிய கண்டுபிடிப்புகள்‌ ஒரு சமூகத்திலிருந்து இன்னொரு சமூகத்திற்குள்‌ நுழையும்போது ஒரு வித அச்ச உணர்வுகளுடன்‌ ஏற்கப்படுகின்றன. இந்த வகையிலான அச்ச உணர்வினை மேலாண்மை பொன்னுச்சாமி விளக்குகின்றார்‌. அவர்‌ நீர்ப்பாசனத்திற்குப்‌ புதிதாக அறிமுகம்‌ செய்யப்பட்ட மின்‌ மோட்டாரைப்‌ பற்றி பேசும்‌ போது, “மாடுகளும்‌ மனிதரும்‌ முன்னுக்கும்‌ பின்னுக்குமாய்‌ ஓடி நடந்து... கீச்‌, மூச்‌ சென்ற சப்த சங்கீதத்துடன்‌ கமலை இறைக்கிற போது... “சளப்‌ சளப்‌' பென்று கூனை ஊற்றிய தண்ணீர்‌, இப்போது மோட்டார்‌ அள்ளி ஊற்றுகிற தண்ணீர்‌ வாய்க்கால்‌ கொள்ளாமல்‌ ததும்பத்‌ ததும்ப நிறைந்து போகிற திமிர்‌, அடடா. சே மனுசன்‌ கண்டுபிடிப்பே... ஒரு தினுசுதானப்பா. மனுச வேலையே சுளுவாயிருச்சே பொருளாதார முன்னேற்றத்திலும்‌ செளகரிய பெருக்கத்திலும்‌ மோட்டார்‌ தண்ணீராய்‌ மனசுக்குள்‌ ததும்பிக்கிடந்தான்‌. ஜம்புலிங்கம்‌ அவன்‌ எதைப்‌ பார்த்து மகிழ்கிறானோ... அதுவே ஒரு சனியனாக வந்திருக்கும்‌ நிஜத்தை அவன்‌ மட்டுமல்ல, எந்த சம்சாரியும்‌ அப்போது 1746 உணரவில்லை” எனக்‌ குறிப்பிடுகிறார்‌. புதிய வரவுகள்‌ முதலில்‌ ஏற்கப்பட்டாலும்‌ 213

  
    அதன்‌ தாக்கத்தால்‌ ஏற்படும்‌ பாதிப்புகளை உழைப்புச்‌ சமூகம்‌ மிகவும்‌ தாமதமாகவே உணர்ந்து கொள்கின்றன என்பதை உணர்த்துகின்றன. மின்சாரப்‌ பற்றாக்குறை மானியங்களின்‌ குறைவு, உரம்‌, மருந்து போன்றவற்றின்‌ விலையேற்றம்‌ ஆகியனவற்றால்‌ ஒவ்வொரு ஏழை விவசாயியையும்‌ பாதிக்கின்றது என்பதை “இனி' புதினத்தில்‌ தெளிவுப்படுத்தி உள்ளார்‌. “சம்சாரியின்‌ கிரீடமே திருவோடாகிப்‌ போன மாதிரியோர்‌ மனநமைச்சல்‌, நடுங்கி நடுங்கி பேனாவால்‌ பேப்பரை உழுதான்‌. பேப்பரே கிழிந்து விட்டது. கோணல்‌ மாணலாய்‌ போட்டு முடித்தான்‌. 800 ரூபாய்‌ கடன்‌, அதில்‌ முந்நூறு ரூபாய்‌ உரம்‌, அதற்கு டிபாசிட்‌, இதற்கு டிபாசிட்‌ என்று எல்லா வகையான பிடித்தமும்‌ போக கையில்‌ வந்து சேர்ந்தது. இருநூறு ரூபாயும்‌ மூன்று மூட்டை உப்பும்தான்‌. அதுவும்‌ கிழிந்து நைந்து போன மூட்டை. கட்டி சேர்ந்து போன உப்பு. அரசாங்க கழுதை வாயில்‌ சிக்கிய காகிதமாய்‌ தான்‌ கிழிந்து நைந்து சிறுமைப்பட்டதைத்‌ துல்லியமாய்‌ உணர்ந்தான்‌. வாத்தியார்‌ 'ராமமூர்த்தி' வீட்டு வானொலியில்‌ “வறட்சியால்‌ பாதிக்கப்பட்ட இராமநாதபுரம்‌ மாவட்ட விவசாயிகளுக்கு 160 கோடி கடன்‌ வழங்கி புதுவாழ்வு அளித்ததன்‌ மூலம்‌, மத்திய கூட்டுறவு வங்கி பெரும்‌ சாதனை நிகழ்த்தியுள்ளது என்று அந்த மண்டல மேலாளர்‌ நமது நிருபரிடம்‌ தெரிவித்தார்‌” என்று கேட்டபோது ஜம்புலிங்கம்‌ தாங்க முடியாத வெறுப்பில்‌ காறித்துப்பினான்‌”*? என்னும்‌ மேலாண்மை பொன்னுச்சாமியின்‌ கதையாடலில்‌ சிறிது சிறிதாக வேளாண்மைத்‌ தொழில்‌ பொருளாதாரத்‌ தேக்கநிலையை நோக்கிச்‌ செல்வதை எடுத்துரைக்கின்றார்‌. உள்ளூர்‌ முதலாளிகளிடம்‌ கடன்‌ வாங்குவதைத்‌ தவிர்த்து கூட்டுறவு சங்கங்களின்‌ மூலம்‌ கடன்‌ பெற்று விவசாய உற்பத்தியை மேற்கொள்ளும்‌ விவசாயிகள்‌ மேல்‌ அந்நிறுவனங்களும்‌ கடுமையானப்‌ பொருளாதார நடவடிக்கைகளை மேற்கொள்கின்றன. தன்‌ உழைப்பையும்‌ நிலத்தையும்‌ மட்டுமே நம்பி வாழ்ந்த விவசாயிகள்‌ நிரந்தரக்‌ கடனாளியாக மாறுகின்றனர்‌ என்ற சமூக அவலத்தை உலகமயமாக்கலின்‌ விளைவுகளாக பதிவு செய்கிறார்‌. “ஏழைச்சம்சாரி தீராக்கடனாளியாகிப்‌ போனான்‌. சர்க்காரிடம்‌ கையேந்துகிற பிச்சைக்காரன்‌. கிராம அதிகாரியிலிருந்து, கூட்டுறவு சொஸைட்டி கிளார்க்‌ வரை யாரைக்‌ கண்டாலும்‌ தொழுதுப்‌ பின்‌ செல்ல வேண்டிய அவலம்‌. போன வருஷம்‌ தன்‌ வீட்டில்‌ வந்து ஜீப்பை நிறுத்திக்‌ கொண்டு கூட்டுறவு சொஸைட்டி பண்ணிய கூத்தும்‌ கொடுமையும்‌ கொஞ்சமா? ஜப்தி. மாடுகளைப்‌ பிடித்து நடுத்தெரு ஆலமரத்தில்‌ கட்டிப்போட்டு ஆடிய ஆட்டம்‌ ரணகளம்‌ ஜென்மத்திற்கு அந்த ஒரு 214

  
    அவமானம்‌ போதுமே” வேளாண்‌ உற்பத்தியில்‌ ஈடுபடும்‌ உழைப்பாளர்களுக்கு நிகழ்ந்து வரும்‌ சமூக அவலத்தைப்‌ பல இடங்களில்‌ 'இனி' புதினம்‌ பதிவு செய்துள்ளது. குறிப்பாக, அவர்களின்‌ உழைப்புக்கான உற்பத்திக்‌ கருவிகளைக்‌ கூட கூட்டுறவு சங்கங்களும்‌, வங்கிகளும்‌ கூட விட்டு வைப்பதில்லை என்ற வருத்தத்தை விளக்கியுள்ளார்‌. கிராமப்‌ பொருளாதாரத்தின்‌ வீழ்ச்சிக்கு அறிவியல்‌ தொழில்‌ நுட்பமும்‌ இயந்திரங்களும்‌ காரணமாக இருப்பதோடு மட்டுமல்லாமல்‌ உற்பத்திப்‌ பொருள்களைச்‌ சந்தைப்படுத்துவதும்‌ காரணமாக அமைகிறது எனலாம்‌. “இந்தியா ஒரு விவசாய நாடு. நமது பொருளாதாரத்தின்‌ முதுகெலும்பு விவசாயம்‌. 64 கோடி மக்களின்‌ வாழ்வாதாரம்‌, தேசிய உற்பத்தியில்‌ விவசாயத்தின்‌ பங்கு 28.4 சதவீதம்‌, ஏற்றுமதியில்‌ விவசாயத்தின்‌ பங்கு 18 சதவீதம்‌..... தமிழ்நாட்டில்‌ 1950-51-இல்‌ ஒரு ஹெக்டேருக்கு 552 கிலோ நெல்‌ விளைந்தது. 1998-99 இல்‌ ஒரு ஹெக்டேருக்கு 1620 கிலோவாக நெல்‌ விளைந்துள்ளது. 2003-இல்‌ ஒரு ஹெக்டேருக்கு 3,500 கிலோவாக நெல்‌ விளைச்சல்‌ உயர்ந்தது. ஆனால்‌, விளைவித்த விவசாயிகளின்‌ வாழ்க்கைத்தரம்‌ மட்டும்‌ உயரவில்லை. காரணம்‌ என்னவென்றால்‌, அவன்‌ செய்கின்ற விளை பொருளுக்கு அவனே விலை நிர்ணயிப்பதில்லை. மாறாக அரசோ அல்லது இடைத்தரகர்களோதான்‌ விலையை நிர்ணயிப்பார்கள்‌”*? அதிக உடலுழைப்பால்‌ உருவாக்கப்படுகிற இவர்களின்‌ உற்பத்திப்‌ பொருள்களால்‌ வணிகர்களால்‌ குறைந்த விலைக்குக்‌ கொள்முதல்‌ செய்யப்படுகின்றன. இத்தகைய வாழ்வியல்‌ போராட்டத்தில்‌ ஏழைச்‌ சமூகத்தின்‌ பொருளாதாரம்‌ பின்னடைவை எதிர்கொள்கிறது. இந்தச்‌ சூழலை இனி புதினத்தில்‌ அழகிய உவமையால்‌ வெளிப்படுத்துகின்றார்‌. “விளைந்த விளைச்சலைக்‌ கொள்ளையடித்து அள்ளிச்‌ செல்கிற சூறாவளியாய்‌. மார்க்கெட்‌, கடன்‌ வாங்கி மூலதனம்‌ போட்டு சம்சாரி விளைய வைக்கிற சகல விளைபொருளும்‌ சந்தைக்கு வந்தாக வேண்டிய கட்டாயம்‌. சந்தை என்பது பயங்கர சூதாட்டக்களம்‌, சகுனிகளும்‌, துரியோதன முதலாளிகளும்‌ ஜெயித்தும்‌ சிரிக்க, தரும சம்சாரிகள்‌ ராஜ்யத்தையும்‌ மானப்‌ பாஞ்சாலியையும்‌ இழக்கிறார்கள்‌. கமிஷன்‌ கடைகளில்‌ எழுகிற கச்சாத்து சிட்டைகள்‌, சம்சாரிகளின்‌ மரணச்‌ சீட்டுகள்தான்‌. அது என்ன மாயமோஜாலமோ-சம்சாரி களத்துக்குக்‌ கொண்டு வருகிற பொருளெல்லாம்‌ விலை தலைகீழாய்‌ சரியும்‌. வாங்கப்‌ போகிற பொருளெல்லாம்‌ உச்சியில்‌ ஏறிக்‌ கொள்ளும்‌”? இத்தகைய விலையேற்றங்களுக்கும்‌ பொருளாதாரச்‌ சிக்கல்களுக்கும்‌ 215

  
    அடிப்படை காரணமாக இருக்கும்‌ சமூக அமைப்பையும்‌, எதிர்த்துப்‌ போராட வேண்டிய நிலைப்பாட்டை இச்சிக்கல்களுக்கான தீர்வுகளாக முன்‌ வைக்கிறார்‌. இதனை 'ஆகாயச்‌ சிறகுகள்‌” புதினத்தில்‌ பால்ச்சாமி, பிரேமா ஆகியோரின்‌ மூலமாக வெளிப்படுத்துகின்றார்‌. “எத்தனை ஆட்சி மாற்றம்‌ நிகழ்ந்தாலும்‌ ஏறிக்கொண்டே போகும்‌ விலைவாசி உயர்வு, தனது பயணத்தை நிறுத்திக்‌ கொள்ளவேயில்லை. ஏழை மக்கள்‌ வாங்கி உபயோகிக்கும்‌ பொருளின்‌ விலையெல்லாம்‌ யானை விலை, குதிரை விலையாக ஏறிக்‌ கொண்டே போகிறது. விலை வாசி உயர்வுக்கெதிராக நாடு பூராவும்‌ நாம்‌ நடத்திய மறியல்‌ போராட்டத்தில்‌ கலந்து கொண்டு சிறை சென்று திரும்பியிருக்கும்‌ தோழர்‌ ர பால்ச்சாமிக்கு””! என்ற பால்ச்சாமியின்‌ போராட்ட உணர்வை சமூகம்‌ முழுமையும்‌ பின்பற்ற வேண்டும்‌ என்ற ஆசிரியரின்‌ எண்ணமாக அமைகிறது. உலகமயமாக்கலின்‌ சிக்கல்களை எவ்வாறு தீர்க்க முடியும்‌ என்ற வினாவை எழுப்பி அதற்கான விடைகளையும்‌ காண முயல்வதாக கீழ்வரும்‌ கருத்தியல்‌ அமைகிறது. “இந்த நிலைகள்‌ மாற நாம்‌ புது உலகை உருவாக்க வேண்டும்‌. இந்த புதிய உலகில்‌ வேலை, வளங்கள்‌ அனைத்தும்‌ பகிர்ந்து கொள்ளப்பட வேண்டியது மிக அவசியம்‌. மனிதனை மையமாக வைத்து, சமூக பொருளாதார திட்டங்கள்‌ நிறைவேற்றப்பட வேண்டும்‌. அடக்குமுறைகளும்‌, அடிமைத்தனமும்‌ அழிந்து சமத்துவம்‌, விடுதலை மனித உரிமைகள்‌, நீதி, சமாதானம்‌ போன்ற நல்ல பண்புகள்‌ புது உலகின்‌ மைய கருத்தாக அமைய வேண்டும்‌””” இத்தகைய அதிகார வர்க்கத்திற்கு எதிரானப்‌ போராட்டங்களால்‌ மட்டுமே பொருளாதாரச்‌ சிக்கல்களுக்கும்‌, உலகமயமாதலின்‌ விளைவுகளுக்கும்‌ தீர்வு காண முடியும்‌ என்ற உணர்வினை மேலாண்மை பொன்னுச்சாமியின்‌ புதினங்கள்‌ உணர்த்தி நிற்கின்றன. “ஒடுக்கப்பட்ட வர்க்கத்தின்‌ விடுதலை பலாத்காரப்‌ புரட்சியின்றி சாத்தியமில்லை என்பதோடு ஆளும்‌ வர்க்கத்தினால்‌ தோற்றுவிக்கப்பட்ட அரசு அதிகார இயந்திரத்தை அழித்திடாமல்‌ அது சாத்தியமில்லை” என்ற லெனினின்‌ சிந்தனைகள்‌ மேலாண்மை பொன்னுச்சாமி வழி வெளிப்படுவதை அறிய முடியும்‌. இவரின்‌ புதினங்களில்‌ இடம்‌ பெற்றுள்ள ஜம்புலிங்க நாடார்‌, தாழையா நாடார்‌, பால்ச்சாமி, முதலான பாத்திரங்களின்‌ குரல்களில்‌ ஒலிக்கும்‌ புரட்சிகர எண்ணங்கள்‌ ஆசிரியரது உணார்வுகளாகவே வெளிப்பட்டுள்ளன என்பது குறிப்பிடத்தக்கது. 216

  
    தொகுப்புரை மேற்கத்தியப்‌ பண்பாடுகளில்‌ தோன்றிய அறிவியல்‌, தொழில்‌ நுட்பங்களின்‌ வளர்ச்சி கீழ்த்திசை நாடுகளின்‌ பொருளாதாரப்‌ பின்னடைவுகளுக்குக்‌ காரணமாவதைக்‌ காணமுடிகிறது. வளர்ந்த நாடுகளில்‌ தோன்றிய அறிவியல்‌ தொழில்நுட்ப வளர்ச்சிகள்‌ வளர்ந்து வரும்‌ நாடுகளில்‌ பண்பாட்டுச்‌ சிதைவுக்குக்‌ காரணமாகின்றன. இத்தகைய அறிவியல்‌ தொழில்நுட்ப வளர்ச்சிகள்‌ வளரும்‌ நாடுகளின்‌ மூலப்பொருட்களை சுரண்டுவதோடு அவற்றால்‌ உருவாக்கப்பட்ட உற்பத்திப்‌ பண்டங்களைச்‌ சந்தையிடுவதற்கானக்‌ களங்களாக இந்நாடுகளை பயன்படுத்தியுள்ளன என்பதைக்‌ காணமுடிகிறது. கிராமச்‌ சமுதாயத்தின்‌ உணவுப்‌ பழக்கம்‌ மட்டுமன்றி பல திய நடத்தைகள்‌ தோன்றுவதற்கும்‌ உலகமயமாக்கல்‌ காரணமாகி விடுகின்றன என்பதை மேலாண்மை பொன்னுச்சாமியின்‌ புதினங்கள்‌ நிகழ்த்தியுள்ளன. தொழில்‌ புரட்சி, அறிவியல்‌ தொழில்‌ நுட்பங்களின்‌ வளர்ச்சி ஆகியன கிராமங்களின்‌ இயற்கை வள ஆதாரங்களைப்‌ பாதித்துள்ள தன்மைகள்‌ புதினங்கள்‌ வழி வெளிப்படுத்தப்பட்டுள்ளன. இயந்திரமயமாக்கலின்‌ விளைவுகளில்‌ சிக்கித்‌ திணரும்‌ கிராமியச்‌ சமூகத்தின்‌ அவலங்கள்‌ அவர்களின்‌ போராட்ட வாழ்வுப்‌ பதிவுகளாக நின்று விடுகின்றன. தொழிற்புரட்சியும்‌, பசுமைப்‌ புரட்சியும்‌ இயற்கை வேளாண்மை, இயற்கை வித்துக்கள்‌, இயற்கை உரங்கள்‌ ஆகியவற்றில்‌ தாக்கங்களை நிகழ்த்தி உற்பத்திப்‌ பண்டங்களின்‌ தூய்மைத்‌ தன்மைகளைப்‌ பாதித்துள்ளன என்பதைப்‌ புதினங்கள்‌ தெளிவாக எடுத்துக்காட்டியுள்ளன. உலகமயமாக்கலுக்கு இணையாகப்‌ போராடும்‌ உள்ளுர்‌ விவசாயிகள்‌ அரசாங்கத்தாலும்‌, வங்கிகளாலும்‌, முதலாளிகளாலும்‌ கடனாளியாக மாற்றப்படுகிற சூழலைப்‌ புதினங்கள்‌ கதையாடுகின்றன எனலாம்‌. சிக்கல்களுக்கு மேலாண்மை பொன்னுசாமியின்‌ புதினங்கள்‌ தீர்வுகளைக்‌ கூறுவதாக அமைந்துள்ளது. “இனி' என்னும்‌ புதினம்‌ முழுமையாக உலகமயமாக்கலுக்கு எதிரான அனைத்துப்‌ பதிவுகளையும்‌ நிகழ்த்தியுள்ளது என்பது குறிப்பிடத்தக்கதாகும்‌. 217

    முடிவுரை “மேலாண்மை பொன்னுச்சாமி புதினங்களில்‌ மார்க்சியம்‌ என்னும்‌ தலைப்பில்‌ செய்யப்பட்டுள்ள இந்த ஆய்வின்‌ முடிவுரையாக ஒவ்வொரு இயலின்‌ ஆய்வு முடிவுகளும்‌ இங்குத்‌ தொகுத்துத்‌ தரப்படுகின்றன. புதினம்‌ எனும்‌ சொல்லாட்சி நவீனம்‌, சரித்திரம்‌, நாவல்‌, நவீனகம்‌, நுவேல்‌ எனும்‌ பலச்‌ சொல்லாட்சிகளில்‌ இருந்து பெறப்பட்டதாக உணர்த்துகிறது. அந்த வகையில்‌ புதியது புதுமையானது என்ற நோக்கில்‌ புதினம்‌ என்ற சொல்லாட்சி வழங்கப்பட்டதைப்‌ புலப்படுத்தியுள்ள து. விடுதலைக்கு முந்தைய தமிழ்ப்‌ புதினங்கள்‌ பிராமணர்களின்‌ வாழ்வியலை விளக்கும்‌ ஒரு வகையினதாகவும்‌, பிராமணர்‌ அல்லாதவரைக்‌ குறிக்கும்‌ மற்றொரு வகையினதாகவும்‌ அமைந்தமையைக்‌ காண முடிகிறது. தமிழ்ப்‌ புதினங்களின்‌ முற்போக்குக்‌ காலமாகவும்‌, மறுமலர்ச்சி காலமாகவும்‌ 1950-ஆம்‌ ஆண்டு வரையிலான காலம்‌ குறிக்கப்பட்டுள்ளமை உணர்த்தப்பட்டுள்ளது. ஐம்பதுகளுக்குப்‌ பிந்தைய தமிழ்ப்‌ புதினங்களின்‌ போக்குகள்‌ தனிமனித வாதம்‌, பாலியல்‌ சிக்கல்கள்‌, வர்க்க முரண்பாடுகள்‌, பெருநகர வாழ்வியல்‌ கிராமிய வாழ்வியல்‌ எனும்‌ பலக்‌ கூறுகளைப்‌ பாடுபொருளாக்கியமை இனம்‌ காணப்பட்டுள்ளது. புதின வரையரையில்‌ கதைப்போக்குப்‌ பாத்திரப்படைப்புப்‌ புதினங்களின்‌ பண்புகள்‌ ஆகியன இனங்காட்டப்பட்டுள்ளன. புதினங்களின்‌ அடிப்படை பண்பாக நடப்பியல்‌ மெய்மைகள்‌ அமைய வேண்டிய தேவை வலியுறுத்தப்பட்டுள்ளது. மேலாண்மை பொன்னுசாமி படைப்பாக்கப்‌ பின்புலத்தில்‌ கிராமியச்‌ சூழல்‌ முதன்மைப்படுத்தப்படுவதையும்‌, சமூக உறவுகளின்‌ பாதிப்புகள்‌ இருப்பதையும்‌ அறிய முடிகிறது. மேலாண்மை பொன்னுசாமி படைப்பாக்க அணுகுமுறையில்‌ கிராமங்கள்‌ முதன்மையான இடத்தைப்‌ பெறுகின்றன. கிராமியச்‌ சூழலில்‌ வாழ்ந்த ஒடுக்கப்பட்டோர்களான விவசாயிகள்‌, பெண்கள்‌, தலித்துகள்‌ குறித்த கருத்தாடல்கள்‌ படைப்புகளின்‌ ஊக்கிகளாய்ச்‌ செயலாக்கம்‌ பெற்றுள்ளன. 221

  
    மேலாண்மை பொன்னுச்சாமி கிராம சூழலில்‌ வாழ்ந்தவர்‌. ஆதலால்‌, கிராமப்புறப்‌ பெண்களின்‌ மீது திணிக்கப்படும்‌ பாலியல்‌ ஒடுக்குமுறைகளைப்‌ படைப்புகளில்‌ வெளிப்படுத்தியுள்ளார்‌. பல இடங்களில்‌ திரைப்படக்‌ காட்சியின்‌ நிகழ்ச்சி அமைப்பு போன்ற பாலியல்‌ வர்ணனைகளைப்‌ பதிவு செய்து நடப்பியல்‌ சார்ந்தப்‌ போக்கினையும்‌ வெளிப்படுத்தும்‌ படைப்பாளியாக மாறியிருக்கிறார்‌ என்பதைக்‌ காண முடிகிறது. கிராமியம்‌, தலித்தியம்‌, பெண்ணியம்‌, பாலியல்‌, மார்க்சியம்‌ சார்ந்த கதையாடல்களைக்‌ கதைத்‌ தலைவர்கள்‌ வழியாக உணர்த்தும்‌ இடங்களில்‌ ஆசிரியரும்‌ அவரைப்‌ பாதித்த புரட்சியாளர்களும்‌ இனங்காட்டப்படுகின்றனர்‌ எனலாம்‌. இலட்சியக்‌ கதை மாந்தர்களை உருவாக்குவதுதான்‌ எழுத்தாளனின்‌ கடமை என்ற லெனினின்‌ கோட்பாட்டு அடிப்படையில்‌ பாமர மக்களைக்‌ கதை மாந்தர்களாக உருவாக்கித்‌ தன்னைப்‌ பொதுவுடைமையாளராக இனங்காட்டுவதால்‌ இவரின்‌ புதினங்கள்‌, மார்க்சியக்‌ கருத்தாடல்களை முன்‌ வைக்கக்‌ கூடியவை என்பது உறுதி செய்யப்படுகிறது. மக்கள்‌ மனதில்‌ மத நல்லிணக்கமும்‌, சமத்துவமும்‌ நிலவ வேண்டுமென்ற நோக்கில்‌ மேலாண்மை பொன்னுச்சாமியின்‌ புதினங்களும்‌, கதாப்பாத்திரங்களும்‌ எழுந்துள்ளன என்பதைக்‌ காண முடிகிறது. மார்க்சியத்தின்‌ அடிப்படைக்‌ கூறுகளான உற்பத்தி உறவுகள்‌, உற்பத்திக்‌ கருவிகள்‌, உழைப்பு, உழைப்புச்‌ சுரண்டல்‌, வர்க்க முரண்பாடு, பொருள்‌முதல்வாதம்‌ முதலிய போக்குகள்‌ மேலாண்மை பொன்னுச்சாமியின்‌ புதினங்களில்‌ இடம்‌ பெற்றுள்ளன. மேலாண்மறைநாட்டில்‌ உள்ள நிலவுடைமையாளர்கள்‌ உழைப்பாளர்களின்‌ உழைப்பைச்‌ சுரண்ட மேற்கொள்ளும்‌ நடவடிக்கைகளைப்‌ புதினங்கள்‌ கண்டித்துள்ளன என்பதை அறிய முடிகிறது. உழைக்கும்‌ வர்க்கத்தினரிடையே காணப்படும்‌ தொழில்‌ முறைச்சாதிகள்‌, தங்களுக்குள்ளாகச்‌ சகிப்புத்தன்மையை வளர்த்துக்‌ கொள்ள வேண்டும்‌ என்பதை “தாழையா நாடார்‌” என்ற பாத்திரத்தின்‌ வாயிலாக வெளிப்படுத்தியுள்ளார்‌. 222

  
    உற்பத்திக்கருவிகள்‌ தொழிலாளர்களின்‌ உழைப்புக்குத்‌ துணை நிற்பதையும்‌, அவை தொழில்‌ நசிவடையும்‌ போது வழிபாட்டுச்‌ சின்னங்களாகவும்‌, குலக்குறி மரபுகளாகவும்‌ இருப்பதைப்‌ மார்க்சிய சிந்தனைகளின்‌ அடிப்படையில்‌ பதிவு செய்துள்ளார்‌. கைவினைஞர்கள்‌, தொழிற்சாலை தொழிலாளர்கள்‌, வியாபாரிகள்‌ எனும்‌ பல உழைக்கும்‌ வர்க்கத்தினரின்‌ வாழ்வியல்‌ போராட்டங்களும்‌ புதினங்களில்‌ கதையாக்கப்பட்டுள்ளன எனலாம்‌. தொழில்‌ நிறுவனங்களான அரசு நிறுவனங்களும்‌, தொழிற்சாலைகளும்‌, தொழிலாளர்களின்‌ அடிப்படை உரிமைகளைப்‌ பறிப்பதோடு உழைப்பைச்‌ சுரண்டும்‌ அமைப்புகளாக இருப்பதைப்‌ புலப்படுத்தியுள்ளார்‌. தொழிற்சாலைகள்‌ பெருக்கத்தால்‌ சிறுதொழில்‌ நசிவு, வேலை இழப்பு, சூழல்‌ மாசுபாடு எனும்‌ பல்வகைச்‌ சிக்கல்களைத்‌ தொழிலாளர்கள்‌ எதிர்கொள்ள வேண்டியிருப்பதைப்‌ புதினங்கள்‌ பதிவு செய்துள்ளதை அறிய முடிகிறது. ஆதிக்க வர்க்கத்தின்‌ ஒடுக்கு முறைகளை எதிர்க்க போராடும்‌ அமைப்பினர்‌ ஒருங்கிணைந்து எதிர்கொள்ள வேண்டும்‌ என்றும்‌ அதற்குத்‌ தொழிற்சங்கங்கள்‌ துணை செய்யும்‌ என்றும்‌ கருதியுள்ளார்‌. அனைவருக்கும்‌ நவீன முறைக்‌ கல்வியைக்‌ கற்பிப்பதன்‌ மூலம்‌ வர்க்க முரண்பாடுகளுக்குத்‌ தீர்வுகாண முடியும்‌ என்ற பொதுவுடைமைக்‌ கருத்துக்களைத்‌ தமது கதையோட்டங்களின்‌ வழி அறிவுறுத்தியுள்ளார்‌. பெண்ணியம்‌ சார்ந்த அணுகுமுறைகள்‌ ஆணாதிக்கத்தின்‌ வெளிப்பாட்டினைத்‌ தகர்த்தெறியும்‌ போக்குடையதாக இருப்பதனால்‌ மார்க்சிய சிந்தனையின்‌ வெளிப்பாடாக அமைந்து உள்ளது எனலாம்‌. தாய்த்தலைமை வீழ்ச்சியும்‌, தந்தைத்‌ தலைமையின்‌ எழுச்சியுமே பெண்ணின்‌ பின்னடைவுக்கானக்‌ காரணம்‌ எனப்‌ பெண்ணியச்‌ சிந்தனையின்‌ தோற்றத்தில்‌ பின்புலன்களாக இருக்கின்றன. பெண்களுக்கு வழங்கப்பட வேண்டிய அடிப்படை உரிமைகள்‌ ஆணாதிக்கத்தால்‌ மறுக்கப்படுகிற போழ்து பெண்ணியச்‌ சிந்தனைகள்‌ தோற்றம்‌ பெறுகின்றன என்பதை அறிய முடிகிறது. 223

  
    தமிழ்ப்‌ புதின வரலாற்றில்‌ தொடக்ககாலப்‌ புதினங்கள்‌ பெண்‌ பாத்திங்களையே தலைமைப்‌ பாத்திரங்களாகக்‌ கொண்டிருந்தன என்பதையும்‌, இப்புதினங்களில்‌ பெண்‌ மீதான ஒடுக்கு முறைகள்‌ கண்டிக்கப்பட்டன என்பதையும்‌ உணர முடிகின்றது. மேலாண்மை பொன்னுச்சாமி புதினங்களில்‌ படைக்கப்பட்ட பெண்‌ பாத்திரங்கள்‌ ஒவ்வொன்றும்‌ பெண்ணியத்தின்‌ பல்வகைப்‌ பரிணாமங்களை வெளிப்படுத்தியுள்ளன என்பது குறிப்பிடத்தக்கது. சமூகத்தின்‌ மீதானஅச்சத்தைப்‌ போக்குவதற்கு பூங்கிளி” யையும்‌, பொதுவுடைமை அரசியலை பேசுவதற்கு பிரேமா” வையும்‌, தாய்மை, பெண்மை இறைமை, சார்ந்த தமிழ்ப்‌ பெண்ணியச்‌ சாயலில்‌ “மகாலெட்சுமி'யையும்‌, செண்பகத்தையும்‌ படைத்துள்ளார்‌. கிராமியப்‌ பெண்களின்‌ உளவியலை வெளிப்படுத்த முத்துலெட்சுமி, பொற்கொடி, கனியம்மா போன்ற பாத்திரங்களை உருவாக்கியுள்ளார்‌. பெண்கள்‌ மாறி வரும்‌ சமூக அமைப்பிற்கேற்ப எவ்வாறு வளர்ச்சி பெற வேண்டுமென்பதற்கு பூர்ணம்‌' என்ற பாத்திரம்‌ படைக்கப்பட்டுள்ளது. இப்பாத்திரத்தின்‌ வளர்ச்சிக்குத்‌ துணை செய்யும்‌ பாத்திரமாகவும்‌, சமதர்ம அரசியலைப்‌ பேசும்‌ பாத்திரமாகவும்‌ 'பேச்சித்தாய்‌' படைக்கப்பட்டுள்ளாள்‌. பெண்ணியக்‌ கருத்தாடல்களில்‌ பெண்‌ தனது உயிர்க்‌ கூற்று அடிப்படையில்‌ எவ்வாறு பின்‌ தள்ளப்படுகிறாள்‌ என்பதற்குப்‌ பருவம்‌ எய்திய பெண்களின்‌ உணர்வார்ந்த சிக்கல்களைப்‌ பெண்‌ உணர்வுடன்‌ பேசியுள்ளார்‌. பெண்ணின்‌ உடல்‌ சார்ந்த அனுபவங்களும்‌, உணர்வு சார்ந்த அனுபவங்களும்‌ எவ்வாறு ஆண்‌ சமூகத்தால்‌ மட்டுப்படுத்தப்படுகிறது என்பதைப்‌ பதிவு செய்வதோடு, அதற்கான மொழியை உருவாக்க வேண்டிய தேவையையும்‌ விளக்கியுள்ளார்‌. பெண்ணின்‌ மொழி, ஆணின்‌ மொழியை விடத்‌ தாழ்ந்தது என்னும்‌ மனநிலையைத்‌ தவிர்ப்பதற்கான சூழல்களை உருவாக்கி அதற்கானக்‌ கதைக்களத்தையும்‌ உருவாக்கியுள்ளார்‌. பாலியல்‌ அரசியலில்‌ பெண்‌ உடல்‌ மீதான ஆணின்‌ அதிகாரத்தை எதிர்த்துக்‌ கதையாடல்களை நிகழ்த்துகிறார்‌. ஆண்‌ தனது தேவைக்காக வன்புணர்ச்சியில்‌ ஈடுபடுவதும்‌ பெண்ணின்‌ பாலியல்‌ உணர்வுகளுக்கு 224

  
    மதிப்பு அளிக்காததும்தான்‌ பெண்களின்‌ பாலியல்‌ சிக்கல்களுக்குக்‌ காரணம்‌ என்பதை நிறுவியுள்ளார்‌. பெண்கள்‌ பொருளாதாரத்‌ தன்னிறைவுப்‌ பெறுவதன்‌ மூலமாகவே சமூகத்‌ தடைகளைத்‌ தகர்க்க முடியும்‌ என்பது இவரின்‌ புதினங்களால்‌ அறியமுடிகிறது. ஒரு பெண்ணின்‌ பொருளாதாரச்‌ சமூகத்‌ தடைகளுக்கு ஆண்கள்‌ மட்டுமல்லாமல்‌ பெண்களும்‌ காரணமாக இருப்பதைச்‌ சுட்டிக்காட்டிப்‌ பெண்களைச்‌ சிந்திக்க வைக்கிறார்‌. மேற்கத்தியப்‌ பண்பாடுகளில்‌ தோன்றிய அறிவியல்‌, தொழில்‌ நுட்பங்களின்‌ வளர்ச்சி கீழ்த்திசை நாடுகளின்‌ பொருளாதாரப்‌ பின்னடைவுகளுக்குக்‌ காரணமாவதைக்‌ காணமுடிகிறது. வளர்ந்த நாடுகளில்‌ தோன்றிய அறிவியல்‌ தொழில்நுட்ப வளர்ச்சிகள்‌ வளர்ந்து வரும்‌ நாடுகளில்‌ பண்பாட்டுச்‌ சிதைவுக்குக்‌ காரணமாகின்றன. இத்தகைய அறிவியல்‌ தொழில்நுட்ப வளர்ச்சிகள்‌ வளரும்‌ நாடுகளின்‌ மூலப்பொருட்களைச்‌ சுரண்டுவதோடு அவற்றால்‌ உருவாக்கப்பட்ட உற்பத்திப்‌ பண்டங்களைச்‌ சந்தையிடுவதற்கானக்‌ களங்களாக இந்நாடுகளைப்‌ பயன்படுத்தியுள்ளன என்பதைக்‌ காணமுடிகிறது. கிராமியச்‌ சமுதாயத்தின்‌ பழக்க வழக்கத்தில்‌ மாற்றம்‌ தோன்றுவதற்கும்‌ உலகமயமாக்கல்‌ காரணமாகி விடுகின்றன என்ற பதிவை மேலாண்மை பொன்னுச்சாமியின்‌ புதினங்கள்‌ நிகழ்த்தியுள்ளன. தொழில்‌ புரட்சி, அறிவியல்‌ தொழில்‌ நுட்பங்களின்‌ வளர்ச்சி ஆகியன கிராமங்களின்‌ இயற்கை வள ஆதாரங்களைப்‌ பாதித்துள்ள தன்மைகள்‌ புதினங்கள்‌ வழி வெளிப்படுத்தப்பட்டுள்ளன. இயந்திரமயமாக்கலின்‌ விளைவுகளில்‌ சிக்கித்‌ திணறும்‌ கிராமியச்‌ சமூகத்தின்‌ அவலங்கள்‌ அவர்களின்‌ போராட்ட வாழ்வுப்‌ பதிவுகளாக நின்று விடுகின்றன. தொழிற்புரட்சியும்‌, பசுமைப்‌ புரட்சியும்‌ இயற்கை வேளாண்மை, இயற்கை வித்துக்கள்‌, இயற்கை உரங்கள்‌ ஆகியவற்றில்‌ தாக்கங்களை நிகழ்த்தி உற்பத்திப்‌ பண்டங்களின்‌ தூய்மைத்‌ தன்மைகளைப்‌ பாதித்துள்ளன என்பதை புதினங்கள்‌ தெளிவாக எடுத்துக்காட்டியுள்ளன. 225

    83. ஸ்டாலின்‌., ஆய்வு நூல்கள்‌: 85. தனஞ்செயன்‌., ஆ., 86. பாலசுப்பிரமணியம்‌, மு., 87. மகேந்திரன்‌, அ௮., இயக்கவியல்‌-வரலாற்றியல்‌ பொருள்‌ முதல்வாதம்‌, பாட்டாளிகள்‌ அச்சகம்‌, சென்னை. 1979. ஏங்கெல்ஸ்‌ மார்க்சின்‌ 'மூலதனம்‌' பற்றி நியூ செஞ்சுரி புக்‌ ஹவுஸ்‌, சென்னை. 1987. விளிம்பு நிலை மக்கள்‌ வழக்காறுகள்‌ இனவரைவியல்‌, வல்லினம்‌ பதிப்பகம்‌, புதுவை. 2006. மேலாண்மை பொன்னுச்சாமியின்‌ படைப்புகளில்‌ கிராமியம்‌, முனைவர்‌ பட்ட ஆய்வேடு, மனோன்மணியம்‌ சுந்தரனார்‌ பல்கலைக்கழகம்‌, திருநெல்வேலி. 2007. மேலாண்மை பொன்னுச்சாமி படைப்புகளில்‌ மனிதநேயம்‌, தமிழ்த்துறை, அய்யாநாடார்‌ ஜானகி அம்மாள்‌ கல்லூரி சிவகாசி. 2005.

  
    88. விஜயன்‌, சு., இதழ்கள்‌: 89. பழனித்துறை, ௧., கட்டுரைத்‌ தொகுப்பு: இணையத்தளம்‌: கணினிக்‌ குறிப்புகள்‌: 1. நாக. 010௦.00.11௨.05110.0010, people, vesc.edu.progressive Portal net; WWW.Org.VK.,/as4i4ca pdf மேலாண்மை பொன்னுச்சாமி படைப்புகளில்‌ சமூகப்பார்வை, மதுரை காமராசர்‌ பல்கலைக்கழகம்‌, மதுரை. 1999. ஒதுக்குதலும்‌, உள்வாங்குதலும்‌, சமூக விஞ்ஞானம்‌, காலாண்டிதழ்‌ கதைச்‌ சொல்லி - 7 காலாண்டிதழ்‌, பிப்ரவரி-ஏப்ரல்‌ - 2000. சாதியும்‌ வர்க்கமும்‌, கட்டுரைத்‌ தொகுப்பு, அலைகள்‌ வெளியிடு. 1998. http: / /www.sociology org uk/as4i4ca, pdf ஆங்கில நூல்‌: E. Spiller BTAL, Literary History of the United States.

  
    பின்னிணைப்பு - 7 மேலாண்மை பொன்னுச்சாமி வாழ்க்கைக்‌ குறிப்புகள்‌ பெயர்‌ மேலாண்மை பொன்னுச்சாமி ஊர்‌ தமிழ்நாடு சிமெண்ட்ஸ்‌ முக்கு ரோடு மேலாண்மறைநாடு 626 127 விருதுநகர்‌ மாவட்டம்‌. பெற்றோர்‌ அமரர்கள்‌ ச. செல்லச்சாமி - அன்னபாக்கியம்‌ வயது 59 கல்வி ஐந்தாம்‌ வகுப்பு தொழில்‌ சிறிய பலசரக்குக்கடை, எளிய விவசாயம்‌ குடும்பம்‌ கூட்டுக்குடும்பம்‌ மனைவி பெயர்‌ பொன்னுத்தாய்‌ பிள்ளைகள்‌ வைகறைச்செல்வி, வெண்மணிச்செல்வன்‌, தென்றல்‌ உடன்பிறப்பு தம்பி : செ. கரிகாலன்‌ தம்பி மனைவி : ராஜலட்சுமி இருப்பு பிறந்த கிராமத்திலேயே முதல்‌ சிறுகதை சிறுகதை, செம்மலர்‌” இலக்கிய இதழில்‌ வெளியானது (பரிசு), 1972 முதல்‌ தொகுப்பு மானுடம்‌ வெல்லும்‌, 1981 (நூற்றுக்கணக்கான கடிதங்களில்‌ வேண்டியும்‌, எந்தப்‌ பதிப்பகமும்‌ வெளியிட முன்வராததால்‌, வீட்டில்‌ வளர்த்த வெள்ளாட்டுக்‌ கிடாய்களை விற்ற பணத்தில்‌ போட்ட தொகுப்பு)

  
    பரிசுகள்‌ : vV v v டர ௧ ௧ v v Vv v 'ஜனரஞ்ஜனி' இதழின்‌ சிறுகதைப்‌ போட்டியில்‌ முதல்‌ பரிசு (சுயம்‌) “கல்கி சிறுகதைப்‌ போட்டியில்‌ முதல்‌ பரிசு (சிபிகள்‌) “கல்கி' சிறுகதைப்‌ போட்டியில்‌ மீண்டும்‌ முதல்‌ பரிசு (அரும்பு) “கல்கி' பொன்விழா நாவல்‌ போட்டியில்‌ முதல்‌ பரிசு (முற்றுகை) “வாசுகி சிறுகதைப்‌ போட்டியில்‌ முதல்‌ பரிசு (பூச்சுமை) தமிழ்‌ அரசி' சிறுகதைப்‌ போட்டியில்‌ முதல்‌ பரிசு (தாய்மதி) “இதயம்‌ பேசுகிறது' சிறுகதைப்‌ போட்டியில்‌ முதல்‌ பரிசு (விரல்‌) “ஆனந்த விகடன்‌' பவளவிழா ஆண்டில்‌ முத்திரைப்‌ பரிசுகள்‌ பெற்ற சிறுகதைகள்‌ - 6 (முட்டை வேட்டை, சித்தாந்தம்‌, பூமனசுகள்‌, மழலைச்‌ சுமை, பூமனத்‌ தீ, கடைப்பால்‌) “ஆனந்த விகடன்‌” பவளவிழா ஆண்டில்‌ முத்திரைப்‌ பரிசுகள்‌ பெற்ற குட்டிச்‌ சிறுகதைகள்‌ - 6 “ஆனந்த விகடன்‌' பவள விழா ஆண்டில்‌ ஒவியத்திற்கான சிறுகதைப்‌ போட்டியில்‌ முதல்‌ பரிசு (அன்பூவாசம்‌) முத்திரைப்பரிசுகள்‌ பெற்ற மொத்தச்‌ சிறுகதைகளையும்‌ வாசகர்கள்‌ பரிசீலித்துத்‌ தேர்வு செய்து தனிப்பரிசு-1, (பூ மனசுகள்‌) “ஆனந்த விகடன்‌” இதழின்‌, 'தண்ணீரைத்தேடி” என்னும்‌ பொதுத்தலைப்பில்‌ சிறுகதைப்‌ போட்டியில்‌ முதல்‌ பரிசு - பூமனச்சுனை) இலக்கியச்‌ சிந்தனை மாதாந்திரப்‌ பரிசுகள்‌ - 8 இலக்கியச்‌ சிந்தனையின்‌ வருடாந்திரப்‌ பரிசு - 1 விருதுகள்‌ : Vv Vv 'பூச்சுமை' சிறுகதைத்‌ தொகுப்பு: கோவை லில்லிதேவிசகாமணி நினைவு இலக்கிய விருது. பூக்காத மாலை' சென்னை அனந்தாச்சாரியார்‌ அறக்கட்டளை இலக்கிய விருது.

  
    வ ஆட ர. 13 es வர. கழ்‌. ஆ “உயிர்க்காற்று” பாரத ஸ்டேட்‌ வங்கியின்‌ இலக்கிய விருது. “மனப்பூ' தமிழக அரசின்‌ இலக்கிய விருது. ஒரு மாலை பூத்து வரும்‌” தமிழக அரசின்‌ இலக்கிய விருது. 'மானாவாரிப்பூ' அமரர்‌ தமிழர்‌ தந்தை சி.பா. ஆதித்தனார்‌ இலக்கிய விருது. “அன்பூவாசம்‌' திருப்பூர்‌ தமிழ்ச்சங்க விருது. “அன்பூவாசம்‌' பாரத ஸ்டேட்‌ வங்கியின்‌ இலக்கிய விருது. “ஊர்மண்‌ (நாவல்‌)' பாரத ஸ்டேட்‌ வங்கியின்‌ இலக்கிய விருது. கோவை இந்திய ஜனநாயக வாலிபர்‌ சங்க மாநில மாநாட்டில்‌ சிறந்த இலக்கியப்‌ படைப்பாளி விருது. அருட்திரு அமுதன்‌ அடிகளார்‌ இலக்கிய விருது. வடஅமெரிக்கத்‌ தமிழ்ச்சங்கப்‌ பேரவையின்‌ மாட்சிமைப்‌ பரிசு என்கிற கேடயம்‌. பாட நூல்கள்‌ : Vv 'சிபிகள்‌' - மனோன்மணியம்‌ சுந்தரனார்‌ பல்கலைக்கழகத்தில்‌ பாடநூலாக இருந்தது. “முற்றுகை” - அஞ்சல்‌ வழி இளங்கலையில்‌ (8...) பாடநூல்‌ “பாட்டையா' - 42 வில்‌ பாடமாக இருந்தது. “மானுடப்பிரவாகம்‌' - ஒன்பதாம்‌ வகுப்பில்‌ பாடமாக வைக்கப்பட்டது. “ஊர்மண்‌' - நாவல்‌, “மானுடப்‌ பிரவாகம்‌' சிறுகதைத்‌ தொகுப்பு, 'தாய்மதி' சிறுகதைத்‌ தொகுப்பு பல தன்னாட்சிக்‌ கல்லூரிகளில்‌ பாடநூல்களாக இருக்கின்றன. பங்கேற்புகள்‌ : Vv Vv சன்‌ டிவி, பொதிகை, கே. டி.வி, ஜெயா டி.வி. ஆகிய தொலைக்‌ காட்சிகளில்‌ நேர்காணல்களும்‌, விவாதப்‌ பங்கெடுப்புகளும்‌. பெங்களூர்‌ தமிழ்ச்சங்க மாநாட்டில்‌ பங்கேற்பு

  
    ட திம்‌ உத அஆ கல்கத்தாவில்‌ இந்திய இந்தி முற்போக்கு எழுத்தாளர்‌ சங்க மாநாட்டில்‌ பங்கேற்பு. டெல்லி தமிழ்ச்‌ சங்கத்தில்‌ உரை டெல்லியில்‌ நடந்த தமிழுக்கான ஆர்ப்பாட்டத்தில்‌ தலைமைப்பங்கேற்பு. செம்மலர்‌ இலக்கிய மாத இதழில்‌ துணையாசிரியர்‌ கலை இலக்கிய இரவுகள்‌ நடத்துகிற சிறப்புப்‌ புகழ்‌ பெற்றிருக்கிற தமிழ்நாடு முற்போக்கு எழுத்தாளர்‌ சங்கத்தின்‌ நிறுவனர்களில்‌ ஒருவர்‌ மாநிலப்‌ பொறுப்பாளர்களில்‌ ஒருவர்‌.

  
    பின்னிணைப்பு - 11 சிறுகதைகள்‌ : மானுடம்‌ வெல்லும்‌ சிபிகள்‌ * பூக்காதமாலை * மானுடப்பிரவாகம்‌ ஈ பூச்சுமை £ தாய்மதி £ காகிதம்‌ * கணக்கு விரல்‌ ஈ உயிர்க்காற்று ஈ என்‌ கனா * மனப்பூ ஈ ஒரு மாலை பூத்து வரும்‌ ஈ அன்பூ வாசம்‌ ஈ வெண்பூ மணம்‌ மானாவாரிப்‌ பூ ஈ ராசாத்தி ஈ மின்சாரப்‌ பூ * பூமனச்சுனை

  
    குறும்புதினங்கள்‌ எ ஈஸ்வர... £ பாசத்தீ ஈ தழும்பு * கோடுகள்‌ மரம்‌ நாவல்கள்‌ / முற்றுகை ஈ இனி... * அச்சமே நரகம்‌ £ ஆகாயச்‌ சிறகுகள்‌ ஈ ஊர்மளர்‌ ஈ முழுநிலா £ உயிர்‌ நிலம்‌

  
    பின்னிணைப்பு - 11 நேர்க்காணல்‌: கணினித்‌ தொகுப்பு சமரசமற்ற போர்குணம்‌ மிக்கப்‌ படைப்புகளே எனது லட்சியம்‌ மேலாண்மை பொன்னுச்சாமி. நேர்காணல்‌ நாகசுந்தரம்‌ எழுத்தாளர்‌ மேலாண்மை பொன்னுச்சாமி சாகித்ய அகாடமி விருது பெற்றுள்ளார்‌. ஆனால்‌, அவருடனான நேர்காணல்‌ ஏதும்‌ கீற்று-வில்‌ இதுவரை இடம்‌ பெறவில்லை. அவர்‌ விருது பெற்றமை குறித்த பா.செ வின்‌ வயிற்றெரிச்சல்‌ கட்டுரை மட்டுமே இடம்‌ பெற்றது. எனவே எனது ஆய்வுக்காக அவருடன்‌ நான்‌ நிகழ்த்திய ஒரு நேர்க்காணலை அனுப்பி உள்ளேன்‌. சிறுகதைத்‌ தொகுதிகள்‌ பதினெட்டு, குறுநாவல்கள்‌ நான்கு நாவல்கள்‌ ஆறு. கட்டுரை நூல்‌ ஒன்று என இருபத்தொன்பது நூல்கள்‌ வெளிவந்துள்ளன இன்னும்‌ பலநூல்கள்‌ வெளிவரத்‌ தயாராக உள்ளன. சமீப காலமாக நிறைய பல்துறைக்‌ கட்டுரைகள்‌ எழுதி வருகிறார்‌. அவரது மின்சாரப்பூ என்ற சிறுகதைத்‌ தொகுப்பிற்குத்தான்‌ சாகித்ய அகடெமி விருது வழங்கப்பட்டிருக்கிறது. விருதுநகர்‌ மாவட்டம்‌ ராஜபாளையம்‌ அருகில்‌ உள்ள மேலாண்மறைநாடு என்னும்‌ சிற்றூர்தான்‌ அவர்‌ பிறந்து வளர்ந்து வாழும்‌ ஊர்‌ அவ்வூரில்‌ ஐந்தாம்‌ வகுப்பு வரை மட்டுமே படித்து விட்டு இன்றும்‌ உள்ள சிறு மளிகைக்‌ கடையை தம்பியுடன்‌ சேர்ந்து கவனித்துக்‌ கொண்டு தன்‌ வாழ்க்கையைத்‌ தொடங்கினார்‌. மனைவி பொன்னுத்தாய்‌ இரு மகள்கள்‌, ஒரு மகன்‌, தம்பி கரிகாலனின்‌ குடும்பம்‌ சேர்ந்த கிராமிய கூட்டுக்‌ குடும்பம்‌ இதுதான்‌ அவரது வாழ்க்கைச்சூழல்‌ இனி அவருடனான உரையாடல்‌. தாங்கள்‌ எப்போது எழுதத்‌ தொடங்கினீர்கள்‌ ? எனது இருபத்தியோராம்‌ வயதில்‌ நான்‌ பார்த்த ஒரு நிகழ்ச்சி அடிப்படையில்‌ பரிசு என்னும்‌ என்‌ முதல்‌ சிறுகதை செம்மலர்‌ இதழில்‌ வெளிவந்தது. தாங்கள்‌ முறையாக கல்வி பெறாமல்‌ இருந்தும்‌ எழுதக்கூடிய மொழியாற்றலை எவ்வாறு பெற்றீர்கள்‌? படிக்க முடியவில்லையே என்ற மனக்காயமும்‌ ஏக்கமும்தான்‌ என்னைத்‌ தீவர வாசிப்புக்கு உள்ளாக்கியது. நூலகங்களே எனது கல்விச்சாலைகளாயின

  
    அங்கு தமிழ்‌ இலக்கியங்கள்‌ இந்தி, ரஷ்ய மொழிபெயர்ப்பு இலக்கியங்கள்‌. அதிலும்‌ குறிப்பாக சிறுகதைகள்‌, புதினங்கள்‌ முதலானவற்றை நிறையப்‌ படித்து கருத்து வளம்‌, மொழிவளம்‌ ஆகியவற்றை வளர்த்துக்‌ கொண்டேன்‌. அந்த அடிப்படையில்‌ நூலகம்‌ உருவாக்கிய எழுத்தாளனாக நான்‌ எழுதும்‌ திறன்‌ கைவரப்‌ பெற்றேன்‌. தாங்கள்‌ பொது உடைமை கொள்கையிலும்‌ இயக்கச்‌ செயல்பாடுகளிலும்‌ ஈடுபாடு கொண்டவர்‌. அதனால்‌ இயக்கத்தை பொருளியல்‌ சமத்துவக்‌ கோட்பாட்டை மட்டுமே முன்னிறுத்தி எழுதுவீர்கள்‌. தனிமனித வாழ்க்கை மற்றும்‌ உணர்வுச்சிக்கல்களுக்கு முதன்மை தர மாட்டீர்கள்‌. அதனால்தான்‌ ஆகாயச்சிறகுகள்‌ புதினத்தில்‌ கூச்சமே இயல்பான பெண்ணைக்‌ கூட பொது வாழ்வில்‌ ஈடுபடுவதாக படைத்துள்ளீர்கள்‌ என்று விமரிசிக்கப்படுகிறதே.... பொதுவாக இடதுசாரிச்‌ சிந்தனையாளர்களும்‌ முற்போக்கு படைப்பாளிகளும்‌ பொருளியல்‌ காரணங்களையே முதன்மைப்படுத்துவர்‌ என்று கூறப்படுவதுண்டு. ஆனால்‌ எல்லாப்‌ படைப்புகளுக்கும்‌ அப்படியொரு முதன்மைப்படுத்துதலைக்‌ கையாள முடியாது நானும்‌ என்னுடைய படைப்புகளில்‌ பொருளாதாரக்‌ காரணிகளை மட்டுமே முதன்மைப்படுத்தாமல்‌ கல்வி, சமூகச்‌ செயல்பாடுகள்‌ சமூக விழிப்புணர்வு போன்ற பல்வேறு காரணங்களாலேயே பெண்களின்‌ விடுதலை, பெண்களின்‌ உரிமை குறித்த சிந்தனை அவர்களுக்கு ஏற்படுவதாக படைத்துள்ளேன்‌. வறட்டுத்தனமாக இயக்க ரீதியாக மட்டுமே சிந்திப்பவர்கள்‌ இவ்வாறு எழுத முடியாது. பெண்ணியம்‌ என்பது குறித்து தாங்கள்‌ கருத்து என்ன? தங்கள்‌ படைப்புகளில்‌ எத்தகைய பெண்ணியச்‌ சிந்தனைகளை வெளிப்படுத்துகிறீர்கள்‌ ? மேலைநாட்டுப்‌ பெண்ணியச்‌ சிந்தனைகள்‌ நம்‌ நாட்டில்‌ செல்வாக்குப்‌ பெற முடியாது. கீழை நாட்டுப்‌ பெண்ணியமே இன்று நம்‌ நாட்டில்‌ ஏற்கப்படுகிறது. குடும்ப அமைப்பு உடைபடாத பெண்ணியமே இன்று நான்‌ வலியுறுத்துவது. குடும்பத்தை ஜனநாயகப்படுத்துவதன்‌ மூலமே பெண்ணுரிமை ஏற்படமுடியும்‌. குடும்பத்தை உடைப்பதால்‌ அல்ல. ஆணும்‌ பெண்ணும்‌ தோழமையுடன்‌ வாழும்படியான சூழ்நிலையைப்‌ பெண்ணியச்‌ சிந்தனைகள்‌ உருவாக்க வேண்டும்‌ என்பதே எனது கருத்து. ஆனால்‌, இன்று அப்படி இல்லாமல்‌ ஆணுக்குப்‌ பெண்ணடிமை என்ற நிலை அல்லது ஆண்களை மையப்படுத்தி அவர்களது கெளரவம்‌ கருதியே பெண்கள்‌ செயல்படும்‌ நிலை. இவையே இங்கு நிலவும்‌ சூழ்நிலை இந்நிலை மாறி ஆணும்‌ பெண்ணும்‌ தோழமையுடன்‌ வாழும்‌ நிலை

  
    வேண்டும்‌. அதற்கான களமாக சமூகம்‌ அமைய வேண்டும்‌ என்பதையே எனது எழுத்துகளில்‌ வலியுறுத்துகிறேன்‌. தங்களது “முற்றுகை” புதினம்‌ பற்றிச்‌ சொல்லுங்கள்‌ நான்‌ எழுதிய முதல்‌ புதினம்‌ “முற்றுகை” பூர்ஷ்வா சிந்தனைகளால்‌ முற்றுகை இடப்பட்ட ஆண்கள்‌, பெண்களே அதிக அளவு இடம்‌ பெற்றுள்ளனர்‌. ராமானுஜம்‌ நிலப்பிரபுத்துவப்‌ பண்பாட்டு வாழ்க்கை வாழ்ந்து, பல பெண்களுடன்‌ உறவுகொண்டு தன்‌ சொத்தை எல்லாம்‌ இழந்து விட்டு இறந்து விடுகிறவர்‌. அவர்‌ மனைவியும்‌ கூட அவரை எதுவும்‌ கேட்க முடியவில்லை. நமது திருமணமுறை, திருமணத்திற்குப்‌ பிறகு வேறு நபருடன்‌ உறவு என்பதெல்லாம்‌ பூர்ஷ்வா சிந்தனைகளின்‌ வெளிப்பாடுதான்‌. அதனால்தான்‌ நமது குடும்பத்தில்‌ ஜனநாயகம்‌ இல்லை. இதனையே அப்புதினத்தின்‌ வாயிலாக உணர்த்தியுள்ளேன்‌. நிலப்பிரபுத்துவச்‌ சிந்தனைகளால்‌ மனத்தளவில்‌ முற்றுகை இடப்பட்டவர்களின்‌ வாழ்வில்‌ ஆண்‌-பெண்ணிடையில்‌ சமவாழ்வுரிமைக்கு வழி இல்லை என்பதே அப்புதினத்தின்‌ மைய இழையாகும்‌. பெண்களின்‌ கல்வி, வேலை வாய்ப்பால்‌ அவர்கள்‌ வாழ்வில்‌ மாற்றங்கள்‌ ஏற்படவில்லையா? பெண்‌ கல்வி, பெண்களுக்கான வேலைவாய்ப்பு ஆகியவை தற்போது அவர்களுக்கு அவர்களது உயர்வுக்குப்‌ பயன்படுவதை விட இன்றைய முதலாளித்துவ சமூகத்திற்குச்‌ சாதகமாகவே பயன்படுத்தப்படுகின்றன. நமது சமுதாயத்தின்‌ மரபு வாழ்க்கை முறையான கூட்டுக்‌ குடும்பமுறை மறைந்து தனிக்குடும்பம்‌ பெருகி வருகிறது. பெண்களுக்குத்‌ தொழிற்சாலைகளில்‌ வேலை கொடுப்பதிலும்‌ அவர்கள்‌ எளிதில்‌ போராடமாட்டார்கள்‌. குறைந்த ஊதியத்திற்கு வருவார்கள்‌. சில ஆண்டுகள்‌ பணிசெய்துவிட்டுத்‌ திருமணமானபின்‌ வேலையை விட்டுவிடுவதால்‌ பணிநிரந்தரம்‌ ஓய்வூதியம்‌ போன்ற சிக்கல்கள்‌ உருவாக்காதவர்கள்‌ போன்றவற்றை பூர்ஷ்வா முதலாளித்துவச்‌ சமுதாயம்‌ தனக்கு சாதகமான அம்சங்களாகக்‌ கருதியே அவர்களுக்கு வேலைவாய்ப்பளிக்கின்றன. பெண்கல்வி, வேலைவாய்ப்பு உருவான அளவு விழிப்புணர்ச்சி வாழ்வுரிமை ஏற்பட்டுவிடவில்லை. உயர்ந்த கல்வி, பணியில்‌ இருப்பவர்கள்‌ கூட அஞ்சி அஞ்சியே உரிமையின்றி வாழ்வதையே காண முடிகிறது. ஒருசில விதிவிலக்குகளை மட்டுமே எதார்த்த வாழ்வில்‌ காண்கிறோம்‌.

  
    “முற்றுகை” புதினத்திற்கு எதிரான மனப்‌ போக்குடைய பெண்ணை “அச்சமே நரகம்‌” புதினத்தில்‌ மையப்படுத்தி உள்ளீர்கள்‌. அதிலும்‌ குறிப்பாக அப்புதினத்தின்‌ இறுதியில்‌ பூங்கிளி “என்னை ஒரு மனுசியாய்‌ மட்டும்‌ மதிச்சி மனைவியா ஏத்துக்கிட துணிச்சலுள்ள ஆம்பளை இந்தக்கூட்டத்தில்‌ உண்டா?” என்று கேட்பதாக எழுதி உள்ளீர்கள்‌. இப்படி ஒரு பெனர்‌, அத்தகையச்‌ சுழலில்‌ பகிரங்கமாகக்‌ கேட்க முடியுமா? இது நாடகத்தனமாக இல்லையா? இப்படி ஒரு விமரிசனம்‌ கூறப்படுவது உண்மைதான்‌. ஆனால்‌, அவ்வாறான உண்மைச்‌ சம்பவம்‌ நிகழ்ந்துள்ளது சில ஆண்டுகளுக்கு முன்‌ மதுரை மாவட்டத்தில்‌ நடைபெற்ற ஒரு திருமணத்தில்‌, பெண்‌ வீட்டாருடன்‌ வரதட்சணையில்‌ பிரச்சினை ஏற்பட்டு, அத்திருமணம்‌ நின்றுவிடும்‌ சுழல்‌ எழுந்தது. அப்போது அந்த மணப்பெண்‌ பூங்கிளி போன்று வினா எழுப்ப. ஓர்‌ இளைஞர்‌ முன்வர அத்திருமணம்‌ நடைபெற்றது. அனைத்திந்திய ஜனநாயக மாதர்‌ சங்கம்‌ இந்திய ஜனநாயக வாலிபர்‌ சங்கம்‌ ஆகிய அமைப்புகள்‌ அந்நிகழ்ச்சியை வெளிச்சத்திற்குக்‌ கொண்டு வந்து அம்மணமக்களைப்‌ பாராட்டினர்‌. எனவே அது நாடகத்தனமான கற்பனை அல்ல. பாதிக்கப்படும்‌ பெண்களுக்கு நம்பிக்கை ஊட்டி வழிநடத்தும்‌ எழுத்தே. “அகாயச்‌ சிறகுகள்‌” புதினத்தில்‌ பிரேமா என்னும்‌ பெண்‌ தனக்கு விருப்பம்‌ இல்லாமலேயே கணவனின்‌ வற்புறுத்தலால்‌ உண்ணாவிரதப்‌ போராட்டத்தில்‌ பங்கேற்கிறாள்‌. அதன்‌ பின்னும்‌ மற்றவர்களது வற்புறுத்தல்களால்‌ படிப்படியாக பொதுச்‌ செயல்களில்‌ ஈடுபட்டு அனைத்திந்திய ஜனநாயக மாதர்‌ சங்கத்தில்‌ பங்கேற்கிறாள்‌. இது அமைப்பு என்ற கூண்டிற்குள்‌ பலவந்தமாகப்‌ பெண்ணை அடைக்கும்‌ செயல்‌ போன்றது என்பதாக அப்புதினம்‌ குறித்து ஒரு விமரிசனம்‌ உள்ளதே .... பிரேமாவின்‌ கணவன்‌ பால்ச்சாமியின்‌ கெளரவத்திற்காகவே பிரேமா உண்ணாவிரதத்தில்‌ பங்கேற்கிறாள்‌. அவளுக்கு விருப்பம்‌ இல்லாமல்‌ அப்பங்கேற்பு நிகழ்கிறது என்பது உண்மைதான்‌. அது அவனது ஆணாதிக்க உணர்வால்‌ அவசரத்தனத்தால்‌ ஏற்பட்டதே. ஆனால்‌, அதற்குப்‌ பிந்தைய, நிகழ்வுகள்‌. அக்கம்‌ பக்கத்துப்‌ பெண்களின்‌ வாழ்க்கை நெருக்கடிகள்‌, பிரச்சினைகள்‌, அவள்‌ கணவனை அதிகாரிகள்‌ பால்ச்சாமியாவது... மோர்ச்சாமியாவது... என்று கூறியதால்‌ அவளுக்கு ஏற்பட்ட அவமானம்‌... இப்படிப்‌ பல காரணங்களால்‌ பொதுநலப்‌ பணிகளில்‌ ஈடுபடவும்‌ மாதர்‌ சங்கத்தில்‌ ஈடுபடவுமான சுழல்‌ அமைகிறது.

  
    ஒரு பெண்‌, மாதர்‌ சங்கம்‌ அல்லது பிற அமைப்புகளில்‌ ஈடுபதுவது கூண்டுக்குள்‌ அடைபடுவது என்பது சரியான கருத்து அல்ல. அச்செயல்‌ வலிந்து அவர்கள்‌ மீது திணிக்கப்படுவதாக இருக்கக்‌ கூடாதே தவிர, அவர்களாகவே ஈடுபடுவதில்‌ என்ன தவறு உள்ளது? பெண்களை அமைப்பில்‌ ஈடுபடுத்தக்கூடாது என்று கூறுவது அவர்களை மீண்டும்‌ வீட்டுக்குள்‌ மட்டுமே முடக்கிவைக்கும்‌ கருத்தே ஆகும்‌. இக்கருத்து பெண்களுக்கு எதிரானது. “அச்சமே நரகம்‌” புதினத்தில்‌ தன்‌ தந்தையின்‌ கவுரவம்‌ பாதிக்கப்படுகிறது என்பதாலேயே, அந்த மாப்பிள்ளையைப்‌ பூங்கிளி மறுக்கின்றாள்‌. “ஆகாயச்‌ சிறகுகள்‌” புதினத்தில்‌ கணவன்‌ பால்ச்சாமியின்‌ கெளரவத்தைக்‌ காப்பாற்றுவதற்காகவே பிரேமா போராட்டத்தில்‌ பங்கேற்கிறாள்‌. இது ஆண்களுக்காக ஆண்கள்‌ நலனுக்காகவே பெண்கள்‌ என்ற கருத்தை வலியுறுத்துவதாக இல்லையா? இல்லை. நான்‌ அதை எப்படிப்‌ பார்க்கிறேன்‌ என்றால்‌ ஆணும்‌ பெண்ணும்‌ தோழமையுடன்‌ வாழவே பெண்ணியம்‌ வேண்டும்‌ என்ற கருத்தை முன்வைப்பதாக நினைக்கிறேன்‌. அதே சமயத்தில்‌ “முற்றுகை” புதினத்தில்‌ சொர்ணம்‌ தன்னை மட்டுமே முன்‌ நிறுத்தி முடிவெடுத்ததால்‌ அவள்‌ வீழ்ந்து பட்டாள்‌. தன்னுரிமை சுயநலத்திற்காக ஏற்படுவதல்ல. பிறர்‌ உரிமை, பிறர்‌ நலன்‌ காப்பதே தன்னுரிமையின்‌ பயன்‌ என்பதே என்‌ பார்வை. தங்கள்‌ சிறுகதைகளிலும்‌ புதினங்களிலும்‌ வட்டார வழக்குச்‌ சொற்களை எவ்விதம்‌ கையாளுகிறீர்கள்‌ ? எனக்கு வட்டார வழக்கு நாவல்களை உருவாக்க வேண்டும்‌ என்றெல்லாம்‌ நோக்கம்‌ இல்லை. இயல்பாக நானும்‌ அக்கதை மாந்தர்களும்‌ அறிந்த மொழியில்‌ எழுதுகிறேன்‌. வட்டார வழக்கினை மிக அதிகமாக திணித்தால்‌ மற்ற வாசகர்கள்‌ படிப்பதில்‌ தடை ஏற்படும்‌. ஆனாலும்‌, மண்ணின்‌ வாசம்‌ இல்லாமல்‌ ஒரு படைப்பு உருவாக முடியாது. எனவே, வட்டார வழக்குகளை வேண்டும்‌ என்றே திணித்தும்‌ விடாமல்‌ ஒதுக்கியும்‌ விடாமல்‌ மண்ணின்‌ வாசம்‌ மாறிவிடாமல்‌ ஒரு சம நிலையில்‌ சொற்களைக்‌ கையாளுகிறேன்‌. சில கதை மாந்தர்கள்‌ பெயர்களாக மாடசாமி, பிரேமா போன்றவற்றைத்‌ தங்கள்‌ படைப்புகளில்‌ தொடர்ந்து கையாளுகின்றீர்கள்‌ ஏன்‌? கதை மாந்தர்களின்‌ பெயர்களில்‌ பிரதேசத்‌ தன்மையும்‌ சாதித்‌ தன்மையும்‌ வெளிப்படும்‌ அது கதையின்‌ இயல்பான புரிதலுக்கு உதவும்‌ என்பதாலேயே சில பெயர்களைப்‌ பயன்படுத்துகிறேன்‌.

  
    தங்கள்‌ படைப்புகளுக்கும்‌ வாழ்க்கை நோக்கத்திற்குமான உறவு முறையை எப்படி ஏற்படுத்திக்‌ கொண்டுள்ளீர்கள்‌? எனது வாழ்க்கை எளிய கிராமியக்‌ கலாச்சாரத்தால்‌ ஆனது. எனது வாழ்க்கைத்‌ தேவைகளும்‌ அதிகம்‌ இல்லை. நான்‌ எழுதிப்‌ பணம்‌ சம்பாதித்து வாழ்க்கையை பொருளாதாரத்தை உயர்த்திக்‌ கொள்ள வேண்டும்‌ என்ற எண்ணமும்‌ எனக்கு இல்லை. இலக்கியத்தை என்‌ வாழ்க்கைக்குறிய வருவாய்‌ வழியாக நினைக்கவில்லை. இலக்கிய ரீதியாக சமரசமாகி விடாமல்‌, போர்க்குணம்‌ மிக்கப்‌ படைப்பாளியாக தொடர வேண்டும்‌ என்பதே என்‌ எண்ணம்‌. லட்சியம்‌. அத்தகையப்‌ பாதையிலேயே என்‌ எழுத்துப்‌ பணியைத்‌ தொடர்கிறேன்‌.

  